
М.О. Әуезов атындағы Әдебиет және өнер институты «Мәде
ни мұра» Ұлттық стратегиялық жобасы аясында жарық көретін 
«Бабалар сөзі» сериясының жүз томдық ғылыми басылымын 
әзірлеуді одан әрі жалғастырады. 

Серияның бұған дейін баспаға ұсынылған тоқсан төрт томы 
ұлттық фольклорымыздың аса бір көркем де көлемді саласы 
болып саналатын эпостық шығармаларға, ертегілерге, ше
телдердегі қазақ фольклорына, қара өлең, жұмбақтар мен ма
қал-мәтелдер, аңыздар, шежірелер т.б. жанрларға арналды. 
Дәлірек айтқанда, «Хикаялық дастандардың»—он үш, «Ді
ни дастандардың»—жеті, «Ғашықтық дастандардың»—он 
бір, «Тарихи жырлардың»—он бір, «Батырлар жырының»—
жиырма, «Мақал-мәтелдердің»—бес, «Қара өлеңнің»—екі, 
«Шежірелік жыр-аңыздардың»—үш, «Ертегілердің»—бес 
томы, «Тарихи аңыздардың»—төрт томы, «Ғұрыптық фольк
лордың»—екі томы, «Жұмбақтардың», «Балалар фолькло
рының», «Қазақ мифтерінің», «Моңғолиядағы қазақ фольк
лорының», «Топонимдік аңыздардың», «Күй аңыздың», 
«Аңыздық шежірелердің», «Аңыздық жырлардың», «Өтірік 
және мысалдардың», «Магиялық фольклордың», «Түс жору 
және ырымдардың»—бір-бір томы баспаға дайындалып, басы
лым көрді. Бұл жинақтардың он екі томында Қытайдағы қазақ
тардың, бір томында Моңғолия қазақтарының фольклорлық 
мұралары қамтылды. 

Оқырман назарына ұсынылып отырған 95-том халық про
засының ілгергі-бергі кезеңдерде жеке жинақ ретінде жария
ланбаған, әрі іргелі түрде зерттелмеген саласы—хикаяттарға 

арналады. Қазақ хикаяттары тақырыбы мен сюжеттік оқиға
сына қарай кітаби және діни оқиғалардың желісіне құры
лады. Дәлірек айтқанда, бұл жанрда түрлі әулие-әнбиеге, 
пайғамбарларға, болмаса Ислам дінінің мифологиясына не
гізделіп, шындық пен қиялдың элементтері кіріктіріле оты-
рып тарихи тұлғалар, оқиғалар көркем әсіреленіп баяндалады. 
Шығыс елдерінде осы хикаят желісіндегі шығармалар аса мол 
сақталғандықтан, олар жинақталып, жүйеленіп әр кезеңдер
де арнайы басылым көріп отырған. ХІХ ғасырдың екінші 
жартысынан бастап бұл үрдіс қазақ даласында да белең алып, 
халық шығармашылығына біртіндеп сіңісіп, төл туындыла-
рындай қалыптасып кеткен хикаяттар әрқилы басылымдар
да, жеке жинақтарда жарияланды. Әсіресе, қазақ оқырманда
рын (тыңдармандарын) ерекше қызықтырған тақырыптар 
Адам атадан бергі пайғамбарлардың ғұмырнамалары, соңғы 
Пайғамбарымыз Мұхаммед әлайһи саламның өмірі мен 
қызметі, оның серіктері—алғашқы халифтар Әбубәкірдің, 
Омардың, Оспанның, Әлидің, өзге де сахабалардың Ислам діні 
жолындағы күрестері, Лұқпан, Ескендір Зұлқарнайын, Қы
дыр-Қызыр ата, Ғайып Ерен Қырық Шілтен, Баба Түкті Шаш-
ты Әзіз т.б. туралы шығармалар болды. Тіпті, ХХ ғасырдың 
басында «Қиссасул-әнбия», «Тариху Мұхамадия» сынды үл
кен еңбектер қазақ тіліне аударылып, Қазан қаласында басы
лым көрді. Бұл ретте кітаптардың тәржімалануына, дайын-
далуына, басылуына мұрындық болған А.Жалмұхамедов, 
А.Білмұхаммедов секілді Алаштың зиялы азаматтарының 
есімдерін айрықша атап өткен орынды. 

Томға адамзаттың пайда болуынан бастап мифтік санамен 
бірге қалыптасып, өрбіп адамдардың даму-жетілу үдерістерін
де игілікті қарым-қатынастарды, адамгершілікті, адалдықты, 
имандылық пен ибалылықты насихаттап келген хикаяттық 
әңгімелердің жиынтығы «Қиссасул-әнбия» (1907) кітабынан—
26, «Тариху Мұхамадия» (1907) жинағының қолжазба нұсқа
сынан—16 хикаят енгізілді. Мұнан өзге фольклортанушы 
ғалымдар Е.Ысмайыловтың «Солтүстік Қазақстан» (1965), 
Б.Адамбаевтың «Батыс Қазақстан» (1957), М.Ахметовтың 
«Арал-Қызылорда» (1941), Қ.Саттаровтың «Қарақалпақстан, 
Өзбекстан» (1984), Е.Букетов атындағы Қарағанды Мемлекет

тік университетінің студенттері фольклорлық экспедицияла
рының (1991) жинаған материалдары алынды. 

Сондай-ақ Орталық ғылыми кітапхана мен М.О.Әуезов 
атындағы Әдебиет және өнер институтының Сирек қорларында 
сақталған М.Ж.Көпеевтің, Ә.Диваевтың, Ш.Жәңгіровтың, 
Х.Имажановтың, Б.Қозыбақовтың, А.Нұралинның, Ә.Жұма
таевтың, Н.Раманқұловтың, А.Дүйсенбінің, С.Ережеповтың 
қолжазба мұралары пайдаланылды. Сонымен бірге жинаққа 
«Дала уәлаятының газеті» (1888), «Тафсир баян» (1907), 
«Иман» (2008), «Мұсылман» (2009), «Хақ жолы» (2010) т.б. ба-
сылымдарда жарияланған кейбір туындылар кіргізілді. 

Томды баспаға дайындау барысында ғылыми басылымдарға 
қойылатын талаптар айрықша ескерілді. Бұл топтама жалпы 
оқырмандардан бөлек қоғамдық ғылымдарды зерттеушілерге 
де арналған. Сондықтан томда әр хикаттың қолда бар нұсқа
ларының толық қамтылуы—ғылыми басылымдардың ұста
нымдарына толық жауап береді. 

Топтаманың ұстанымдарына сәйкес беріліп отырған мәтін
дер ғылыми қосымшалармен қамтамасыз етіліп, реттік сан-
мен нөмірленді. Томның ғылыми қосымшаларын: томға енген 
мәтіндерді жазып алушылар мен жариялаушылар және басы-
лымдар туралы мәліметтер, томға енген мәтіндерге ғылыми 
түсініктеме, сөздік, жер-су, ру атаулары, мәтіндерде кездесетін 
тарихи тұлғалар туралы деректер, пайдаланылған әдебиет
тер тізімі мен томның орыс, ағылшын тілдерінде жазылған 
түйіндері құрайды.

Томның жалпы көлемі—27,0 б.т.



Біздің дәуірімізге жеткен фольклор қоғамдық сананың 
бір түрі ретінде өнерге жатады, бірақ ол өнер дәрежесіне 
бірден жетпеген. Фольклордың түрлері адамзат өмірінің 
әр кезеңінде туып отырған, өзгеріске түсіп жатқан, тіпті, 
ұмытылып, қолданыстан шығып жатқан. Осы күнге жеткен 
дәстүрлі фольклорлық шығармалардың көбісі—сол бұрынғы 
фольклордың негізінде туып, солардың жұрнағын сақтап 
қалған, сондықтан көптеген жанрлардың құрамында, бойын
да, бір жағынан, алғашқы қауымға тән ұғым-түсініктің, 
қарабайыр діннің, екінші жағынан, қарапайым білімнің, 
үшінші жағынан, қарапайым өнердің белгілері кездеседі. 
Бұл синкреттік сипат кейінгі дәуірлерде пайда болған жанр-
ларда да көрініс табады, өйткені әрбір жаңадан туған жанр 
өзінен бұрынғыға негізделеді, соны пайдаланады, өзіне бе
йімдейді, сөйтіп, жеке жанр ретінде қалыптасады. Мұндай 
үрдісті, мәселен, хикаят жанрының туып, қалыптасуынан да 
байқауға болады. 

Орта ғасырларда ертедегі ескі шамандықтың орны-
на бір Құдайлық дін келіп, ол бұрынғы діни нанымдарға 
қарсы қатал күрес жүргізді, бірақ оларды мүлде жоя алма-
ды, керісінше, солармен қатар өмір сүруге мәжбүр болды, 
соның нәтижесінде ескі діни нанымдарды өз мүддесіне пай-
далану мақсатында кейбір ежелгі ырымдар мен ұғымдарды, 
ғұрыптарды өзгертіп, дінге бейімдеді. Мұндай жағдай сол 
шақтағы фольклорда да орын алды, бұл әсіресе хикаят 

жанрының тарихынан айқын көрінеді. Ежелгі миф пен хи-
кая жанрлары—ескі діни нанымдар жемісі болса, хикаят 
жанры—кейін пайда болған бірҚұдайлық дінмен байла-
нысты туған, яғни олар әр дәуірде, әртүрлі ұғым негізінде 
туындаған. Бірақ соған қарамастан, орта ғасырларда олар 
қатар өмір сүрді де, бір-біріне өзара ықпал етті. Сол себепті 
хикаят өзінің қалыптасуы барысында ежелгі мифтің де, одан 
кейінгі хикаяның да, тіпті, әпсананың да кейбір белгілерін 
бойына сіңірген, өзіне лайықтап пайдаланған. Сөйтіп, қазақ 
фольклорының құрамында жаңа жанр—хикаят (агиогра-
фия) пайда болған. 

Хикаят дегеніміз—кейде ойдан шығарылған, немесе діни 
кітаптардан алынған сюжеттерді көркем түрде баяндай-
тын әңгімелер. Хикаяттың түбінде өте ерте заманда болған 
деп есептелетін оқиға жатуы да мүмкін, сондықтан онда та-
рихи есімдер де, мекендер де ұшырасып қалады. Сондай 
хикаяттарға, мәселен, Ескендір Зұлқарнайын есімімен бай-
ланысты әңгімелер жатады. Қазақ арасында Ескендір жайын
да айтылатын әңгімелер, негізінен, үш сюжетке құралған. 
Біріншісі—өлмес суды іздеген Зұлқарнайын туралы, екін
шісі—қос мүйізін жасыра алмаған Ескендір жөнінде, үшін
шісі—жұмаққа кіре алмаған Ескендір хақында. Осылардың 
біріншісі мен үшіншісі хикаят түрінде баяндалады. 

Ескендір—тарихта болған адам, демек, ол туралы ал
ғашында аңыздар пайда болған да, кейін олар әпсанаға, 
хикаятқа айналған. Бұған қоса тағы айтарымыз—Ескендір 
туралы сюжеттер қазақ еліне сырттан келген және көбіне-
көп діни, тағы басқа да кітаптар арқылы тараған, соның 
әсерінен ол сюжеттерде, дәлірек айтсақ, Ескендірдің өлмес 
суды іздегені жайлы сюжетте ислам идеяларының әсері 
бар. Ендеше, мұнда хикаят жанрының белгілері айқын. 
Мәселен, кейіпкердің пайғамбар немесе әулие болып көрі
нуі, шығармадағы оқиғалар мен іс-әрекеттердің Алланың 
бұйрығы ретінде түсінілуі, неше түрлі кереметтің орын алып, 

көркемдік мақсатта пайдаланылуы, ескі шамандық наным 
мен мұсылман діні мифологиясының аралас келуі. 

Хикаяттарда әңгімеленетін оқиғалар тыңдаушылар ара-
сында сенімсіздік тудырмайды, өйткені олар пайғамбарлар 
мен әулиелердің іс-әрекеті немесе басынан кешкен оқиғала
ры болып баяндалады. 

Хикаят жанры, негізінен, Қазақстанда ислам дінінің та-
ралуымен байланысты қалыптасқан. Оның түп-төркіні, сөз 
жоқ, көне заманның мифологиялық түсінік-нанымдары
мен сабақтас. Хикаят таза мұсылмандық мифологияға 
ғана негізделмейді, онда архаикалық мифтің де, әпсана 
мен аңыздың да, тіпті, ертегінің де қасиеттері ұшырасады. 
Сондықтан да бұл жанрдың пайда болу процесін ислам 
дәуірінен бұрынырақ деп түсіну керек, ал жанр ретінде толық 
қалыптасуы исламның қазақ еліне кең тараған кезіне сәйкес 
келеді. 

Міне, осы хикаят жанрының белгілері Ескендір туралы 
қазақ арасына тараған шығармалардан анығырақ көрінеді. 
Ол шығармалар үш топ құрайды. Біріншісі—өлмеуге әрекет 
істейтін Ескендір туралы баяндайтындар. Оның сюжеті мы-
надай: Ескендір патша өзінің Қызыр және Ілияс деген жол-
дастарын ертіп, өлмес суды іздеп, Зұлматқа барады, бірақ ол 
суды алға қарай озып кеткен Қызыр мен Ілияс тауып ішеді де, 
соңынан Ескендір келіп жеткенде, өлмес су ғайып боп кетеді 
немесе ол суды қарғалар ішіп қояды. Сөйтіп, Ескендір патша 
«өлімге дауа болатын суды» іше алмай қалады. 

Бұл сюжетке құрылған хикаяттардың саны айтарлықтай 
көп емес. Мұндай шығармалар, көбінесе, Құранды, тағы 
басқа діни кітаптарды көп оқыған адамдар арасында кең 
тараған болу керек. Оған ертеректе жарияланған мәтіндер 
де және біздің ХХ ғасырда жазып алған фольклорлық мате-
риалдарымыз да дәлел болады. Мысалы, 1961, 1963, 1967, 
1968  жылдары біз Ескендірдің өлмес су іздеп, Зұлматқа 
(қараңғы жерге) барғаны жайлы хикаятты ерте кезде молда 
болған, мұсылманша көп оқыған, бертінде колхозда жұмыс 

істеген Ә.Тышқанбаев, Р.Сәрсенбин, Р.Малдыбаев деген 
көнекөз қариялардан жазып алған болатынбыз. 

Өлмес суды іздеген Ескендір туралы хикаятта өлімнен 
құтылудың жолын іздестірген Қорқыт туралы әпсанадағыдай 
оптимистік рух пен табанды күрескерлік сипат жоқ. Егер 
Қорқыт ажалға қарсы тайсалмай күрессе, Ескендір олай 
күресе алмайды. Қорқыт адам өмірі үшін саналы түрде 
күрессе, Ескендір тек өзін мәңгі сақтап қалу үшін, яғни тек 
өзімшілдік мақсатта ғана қимылдайды. Ол күреспейді де. 
Міне, бұл—діни кітаптардан тараған хикаятқа тән белгі. Бұл 
айтқанымызға тағы бір дәлел ретінде мынаны айтуға болады: 
Ескендір, тіпті, өлмес суды тапса да, іше алмайды, себебі су 
біресе өзі ғайып боп кетеді, біресе суды қарғалар ішіп қояды, 
енді бірде судың өзі патшаның тамағынан жүрмей қояды. 
Осының бәрін көрген Ескендір «Алла тағала маған өлмес 
суды бұйыртпаған екен!»—деп, Құдайдың шешіміне, өлімге 
мойынсұнады. Сондай-ақ өзінен бұрын өлмес суды ішіп, енді 
өле алмай, қор болып жүрген адамды көріп, Ескендір патша 
дереу өзінің райынан қайтып, өлмес суды ішуден бас тартады. 
Мұнда да ол Қорқыттай табанды бола алмайды, өлімге қар
сы ақырына дейін күресуге жарамайды. Бірақ Ескендірдің 
бұл іс-әрекетін хикаят сынамайды да, мінемейді де. Бұл заң
ды, өйткені хикаят жанры діни түсініктердің ықпалында 
молырақ болады. Ал біз талдап отырған хикаят қазақ ара-
сына «Қисса-сүл әнбиядан» тараған1. Оған дәлел: бірінші
ден, бұл кітапта өлмес суды іздеген Ескендір туралы былай 
әңгімеленеді. Ескендір барлық ғалымдарын жинап алып, 
дүниеде көп жасауға ойланып, «өмірдің ұзақ болуына не шара 
бар?»—деп сұрақ қояды. Сонда ғалымның біреуі тұрып: «Қап 

1Диваев А. Предание о Хазрете Ысмағұл-Ата // Туркестанские ведомости. 
1901. №№20, 24, 25; Киргизская святыня. Пещера Чакпак-ата // Закаспийское 
обозрение, 1902. №31; Хорасан ата // Труды Оренбургской ученой архивной ко-
миссии. 1910. Вып. 22. – С. 200-201; Новицкий Ю. Ходжа Ахмет Ясави // Тур-
кестанские ведомости. 1912. №38; Тәңірінің сүйген құлы // Дала уәлаятының 
газеті. 1900. №№ 16, 17; Мұса пайғамбардың Құдаймен сөйлескені // ОҒК 
қолжазба қоры. №197-бума; Адам өмірі // Сонда. №202-бума, тағы басқалар. 

тауының аржағында, қараңғылықта Ғайнылхаят бұлағы бар, 
содан су ішкен адам қияметке дейін өлмейді»,—дейді. Оған 
басшыны Қытай елінен іздеу керек болған. Қытайлықтар 
Ескендірге Қызыр деген адамды басшы етіп береді. Туар 
малдың ең көргіші қысырақ бие дегенді естіген соң, Ескендір 
жиырма мың бие тапқызып, әскерлеріне мінгізеді. Қызырға 
қараңғылықты жарық қылатын бір жауһар тас беріп, оны 
ілгері жібереді. Артынан Ескендір әскерімен өзі жүреді. 
Ібілістің нұсқауымен Ескендір тауды өрлеп, жоғарылай бе
реді. Алдынан қиямет күні жел жіберетін Исрафыл періште 
жолығады. Ескендір одан мәңгі суын сұрайды. Ол тобықтай 
ғана бір тас береді. Ол тас адамның көз сүйегі болып шығады. 
Оның сырын патшаға қасындағы Қызыр түсіндіреді. «Бұл—
көз сүйегі. Адам тірлікте ешнәрсеге тоймайды, өлген күні 
бір уыс топырақтан қанағат табады»,—деп жауап береді 
Қызыр2. 

Міне, бұл—«Қисса-сүл әнбия» кітабындағы сюжет. Осы 
сюжеттес қазақ хикаяттары, көбінесе, мұсылманша оқып, 
діни кітаптармен жақсы таныс адамдардан жазылып алын
ғаны және оның арабша хат танымайтын көпшілікке кең та
рамағаны айтылып отырған сюжеттің төркіні—«Қисса-сүл 
әнбия» екенін дәлелдесе керек. 

Сондай-ақ хикаятты айтушылар «Зұлқарнайын» деген 
сөзді «қос мүйізді» емес, «екі дүниені билеген» деп түсінді
реді. Мұндай идея, яғни Ескендір—жарық және қараңғы, 
яки бұл дүние мен о дүниені бірдей билеген пайғамбар-патша 
деген ой «Қисса-сүл әнбияда» дәріптеледі, ал Ескендірдің өз 
бейнесі барынша мадақталады. 

2 Ескендір Зұлқарнайын өзінің дұшпандарын неменен жеңгені // Дала 
уәлаятының газеті. 1895. №5; Қазақтың қонақ күтуі турасынан // Сонда. 1900. 
№№11, 12; Алтынсарыұлы Ыбырай. Өлеңдер жинағы. Алматы, 1935. 46-49-б.; 
Саркин Н. Киргизское стихотворение об Александре Македонском // Извес
тия Общества истории, археологии и этнографии. – Казань, 1905. Т.21. Вып.4. 
– С. 373-378; Қасқабасов С. Ескендір туралы қазақ ертегілері және Абайдың 
«Ескендір» поэмасы // Қазақстан мектебі. 1968. №2. – 68-б.; Костюхин Е.А. 
Александр Македонский в литературной и фольклорной традиции. – М., 1972. 
– С.158; Хан бұйрығы // ӘӨИ қолжазба қоры. №118-бума. 

Қазақ арасына тараған Ескендірге байланысты фольк
лорлық шығармалардың енді бір тобы мына сюжетке құрыл
ған: Ескендір патша жорықта (жолда) келе жатып, керемет 
бұлаққа тап болады. Бұлақты бойлай жүріп, ол жұмақтың 
қақпасына жетеді. Патша қақпаны ашуды бұйырады, бірақ 
қақпаны ешкім ашпайды. Оған қақпаның ішінен орамалға 
түйілген адамның бас сүйегін (кейде бір дорба ұнмен қоса) 
тастайды. Оның мәнісін түсінбеген Ескендір ашу шақырады. 
Сол кезде әміршінің қасындағы Қызыр (данышпан) бас сүйек
ті таразыға салдырып, өлшетеді. Бас сүйекті ешнәрсе баса ал-
майды. Сол уақытта таңданған патшаға Қызыр: «Адамның 
көзі дүниеге тоймайды, тек топырақ қана бас сүйекті баса 
алады!»—деп, бір уыс топырақты сүйектің көзіне құя сала-
ды. Сол сәтте бас сүйек тұрған таразы көтеріледі. Ескендір 
болса, жаһангерлік райынан қайтады3. 

Бұл—жалпы прозалық фольклордағы көне сюжеттердің 
бірі. Дәл осы сюжет ежелгі жазба ескерткіштердің қатары
на жататын «Талмуд» кітабында бар4. Онда мысал (притча) 
ретінде берілген. Бұл сюжеттің қазақ топырағына келуі Тал-
муд пен Библиядағы Сүлеймен, Мұса, Нұқ, Исалар жайында
ғы хикаяттардың Құран, Тафсир, Хадис, тағы басқа мұсылман 
кітаптары арқылы тарағаны күмәнсіз. Сол себепті де Ескен
дір тап болатын жұмақ пен бас сүйек туралы баяндайтын 
шығармалар хикаят жанрының құрамында қарастырылады. 
Оған тағы бір айғақ ретінде Ескендірдің біршама жұмсақ бо-
лып бейнеленуін айтуға болады. Егер қос мүйізі бар Ескендір 
жайлы хикаяттарда ол аяныш, ойлану дегенді білмейтін 
қатал, тасжүрек адам болып көрінсе, мұнда ойланып, өз жа
йын түсіне білетін патша кейпінде суреттеледі. Басқаша ай-
тар болсақ, Ескендірді дәріптеп, мадақтаудың нышаны бар, 

3 Бұл туралы толығырақ қараңыз: Қасқабасов С. Ескендір туралы қазақ 
ертегілері және Абайдың «Ескендір» поэмасы // Қазақстан мектебі. 1968. №2. 
– 68-70-бб.; Кенжебаев Б. Қазақ әдебиеті тарихының мәселелері. – Алматы, 
1973. – 17-21-бб. 

4 Құнанбаев А. – Алматы, 1945. – 457-458-бб.; Саркин Н. Аталған еңбек. – 379-
380-бб.; Кеңесбаев І. Қазақ тілінің фразеологиялық сөздігі. – Алматы, 1977. – 9-б.

соны үлгіге тарту мақсаты бар. Ал бұл—хикаят жанрының 
бас белгілерінің бірі. Алайда көркемдігі жағынан әпсанаға 
тән ғажайыптық сипат жоқ. Рас, көркем шарттылық бар. 
Ескендірдің жұмақ қақпасына баруы, оның күзетшісімен 
сөйлесуі—әрі шарттылық, әрі кереметтік элементі. 

Ендігі бір көңіл аударатын нәрсе—арғы түбі Талмудқа 
апаратын осы сюжеттің ұлы Абай творчествосынан орын 
табуы. Біздің қолда бар фольклорлық хикаяттардың да, 
Талмудтағы мысалдың да сюжеті, оқиға өрбуі—толығымен 
Абай «Ескендірінің» желісі. Тіпті, кейбір эпизодтар мен 
детальдарға шейін дәлме-дәл келеді. Мысалы, Ескендірдің 
шөлде бұлаққа тап болуы, бұлақ суына кепкен балықты са-
луы, балықтың хош иісті болып, дәмінің өзгеруі, бұлақты 
бойлай жүрген Ескендірдің жұмақ қақпасына жетуі, жұмақ 
күзетшісімен сөйлесуі, патшаның ашуланып, күзетшіден 
белгі боларлық бір нәрсе сұрауы; қақпаның аржағынан бас 
сүйектің түсуі, ол сүйекті алтын-күміспен өлшеуі, т.т. Де
мек, Абайдың «Ескендір» поэмасы мен фольклорлық хикаят
тың түпкі төркіні—бір, ол—«Талмуд» кітабы5. 

Алайда ұлы Абай тек бұлармен ғана шектелмеген. Басқа 
сөзбен айтқанда, Абай «Талмудты» да, фольклорлық хика-
ятты да, басқа да әдеби туындыларды, сондай-ақ Ескендір 
туралы тарихи шығармаларды да пайдаланған, оларды 
өзінің гуманистік, имандылық тезінен өткізіп, қорытқан, 
сөйтіп, идеясы, эстетикалық нысанасы мүлде басқаша, жаңа 
шығарма жазып шыққан. 

Сонымен, басқа халықтардағы сияқты, қазақта да 
Ескендір туралы фольклорлық та, әдеби де шығармалар бар 
екені анықталды. Олар үш сюжетті әңгімелейді. 

Бірінші сюжет—Ескендір патшаның өлмес суды іздегені. 
Бұл оқиғаға құрылған хикаят қазақ фольклорына Рабғұзидің 
«Қисса-сүл әнбиясынан» келгенімен, оның сюжеті, сайып 

5 Тәкаппар әскер басы турасынан // Дала уәлаятының газеті. 1895. №3. 
Зұлқарнайын // Қазақстан мектебі. 1968. №2. – 62-б. 

келгенде, адам баласының тағдырға қарсы немесе ажалдан 
қашуы туралы көне мифпен тамырлас.

Екінші сюжет—қос мүйізді Ескендір мен шаштараз-
шы туралы. Бұл сюжет қазақ халық әдебиетіне Низамидің 
«Ескендір-намасы» арқылы тараған. Ал, түптеп келгенде, 
мұндай сюжеттердің тууы алғашқы қауымның тотемдік се
німдерімен байланысты. 

Осы сенімдерге негізделген түсінік бойынша, ерте уақыт
та ру басы, тайпа көсемі, бақсылары, патшалары тотемнен 
туады, соның кейпінде болады, қасиетін бойына сіңіреді 
деп ойлаған. Сол себепті олар есек құлақты, өгіз мүйізді 
т.б. түрде суреттелген. Егер олар осы магиялық күш беріп 
тұрған құлақтан, мүйізден айырылса, опат болады деп 
сенген. Қоғамда бұл нанымдардың жойылуымен мифтегі 
қиялдық элементтер әпсана мен хикаятқа көшеді. Енді ак-
цент моральдық проблемаға жасалады: мүйізді ханның атағы 
үнемі зұлымдықпен шығады және оның масқара құпиясын 
ашу барша жұртты моральдық тұрғыда қанағаттандырады. 
Осының нәтижесінде бұл сюжеттегі шығармаларда ертегілік 
сипат бар. 

Үшінші сюжет—жұмаққа тап болып, көз сүйегін алған 
Ескендір жайында. Мұның түп негізі—Талмудтағы мысал. 
Ал, Талмудқа Ескендір сарбаздары шығарған аңыздардың 
Шығыста тараған нұсқаларынан енген болу керек. Ол қазақ 
еліне мұсылман кітаптары арқылы келген. Ал сюжеттің 
арғы түбірі өлмеудің амалын іздеген адам туралы миф болуы 
ықтимал, өйткені хикаяттың бүкіл сарыны сонымен үндес: 
жұмақ, керемет су, мәңгі тірі Қызырдың бас сүйек жайында 
айтқандары, Ескендірдің өлім туралы ойлап, жаһангерлік
тен бас тартуы—міне, осының бәрі ажал мен адам күресі 
туралы мифті еске түсіреді. Ескендірдің «өлімге дауа бола-
тын суды» іздеп Зұлматқа барғанда, өлмес суды Қызыр мен 
Ілиястың ішіп қоюы осы сюжетте де көмескі түрде көрініс 
береді. Сонымен бірге Ескендір туралы хикаяттарда Лұқман
ның бейнеленуі де кездейсоқ емес. Лұқман да—Шығыс 



16 ХИКАЯТТАР

халықтарының фольклорында кең тараған кейіпкер. Жал-
пы, қазақтың хикаяттарының ішінде Құранда әңгімеленетін 
Лұқман, Сүлеймен, Қарун жайында баяндайтын сюжеттер де 
кездеседі. 

С.А. Қасқабасов, 
ҚР ҰҒА академигі, филология 

ғылымдарының докторы, профессор

1. ХАЗІРЕТ АДАМ ӘЛАЙҺИ САЛАМНЫҢ 
ТОПЫРАҚТАН ЖАРАЛУЫНЫҢ 

БАЯНЫ
 	
Озған замандағы моллалардан айтылған сөз. Хазірет Адам 

әлайһи саламның жаралып дүниеге келуінен бұрын жер жүзі
нің аһлы жын қауымдары еді. Әуел жын тайпасы Алла таға
лаға күнә қылған соң, Алла тағала ол қауымды һәлак қылмақ 
үшін бір бөлік періште жіберіп, жер жүзінде жын тайпасын 
қудырды, сол заманда Ібіліс жынның патшасы еді. «Уал жинну 
халақнаһу мин қабла мин нари сумум» деп Құранда Алла таға
ла зікір қылды. Құрандағы «Мин қабла» деген сөзден мақсұд: 
«Адамнан бұрын» деген сөз аңғарылады. 

Ол уақытта Ібілістің аты Әзәзіл еді. Алла тағала Адам 
әлайһи саламды топырақтан жұма күні жаратып бітірді. Мұ
ның соңында Адам әлайһи саламның қабырға сүйегінен Хауа-
ны жаратты. Жаны бар тірі нәрседен жаратылғаны үшін Хауа 
деп атады. Сол уақытта Хазірет Адам менен Хауа әлайһума-
ассаламның жанатта ең әуел жеген нәрсесі жүзім жемісі еді. 
Мұның соңында Алла тағала бидай жемісін жемеңіз деп тый-
ды. Адамға қызмет қылуға Алла тағала жыланды қосты. Ол 
заманда жылан бек көркем суретте еді. Аяғы да бар. Мұның 
соңында Ібіліс Адам әлайһи саламның ұжмақта тұрғанына бек 
қатты күйініп, күншілік қылып, ұжмаққа кіруге һәр түрлі айла 
қылуға ойлап, ұжмақтың қасында тұрушы һәр хайуанға барып 
ғұзыр өтініп, жалынды: «мені кіргізіңіз» деп. Һешбірі де қабыл 
қылмады. 

І. Қиссасул-Әнбия

—Сен Алла тағаланың рахметінен сүрілген мақұлықсың. 
Біз қорқамыз сені ұжмаққа кіргізуге,—деділер. 

Ақырында баршасынан күдер үзген соң баяғы Адамның 
қызметшісі жыланға барды: «Енді нешік болса да, мені сен 
кіргіз» деп. Жылан қабыл қылып, Ібіліс лағинды кіргізді. 
Мұның соңында кіріп, Хауаны азғырып, бидай жегізіп: «Еш 
өлім жоқ, жесеңіз, аман қаласыз» деп. Хауа барып Адам әлай
һи саламға:

—Мен жедім, сен де же. Өлім деген бір жаман нәрсе бар 
екен, сонан бидай жесе құтылады дейді,—деп Адамға жегізіп, 
Алланың «қылмаңыз» деп тыйған нәрсесін істеп күнәлі болған 
соң, Алла тағала:

—Ұжмақтан шығып, дүниеден барып орын алыңыз,—деп 
әмір етті. Мұның соңында Адам, Хауа алейһума-ассаламды 
және Ібілісті, жыланды дүниеге ендірді. Хазірет Адам 
әлайһи салам қылған қатесіне өкініп, бек көп жыл жылады. 
Мұның соңында Алла тағала «тәубесін қабыл қылдым» деп 
хабар жіберді. Мұның соңында әмір болды: «Меккеге бар-
сын» деген. Сонсын Адам әлайһи салам Меккеге жөнелді. 
Жүрген уақытта жердің жүзі тіріліп, жолы қысқарды және 
басқан жері нұрланған риушты болып, жасарып қалды. Ата-
мыз Адам әлайһи салам ұжмақтан шығып, жер жүзіне ену-
ге әмір болғанның соңында Һинд мемлекетінің күншығысы 
жағында Серендеп деген бір аралға келіп түсті. Хауа Мекке-
мукаррамның жақынында Жидда деген жерге келіп түсті. 
Хазірет Адамның сақалы жоқ еді деп риуаятлар да бар. Мұ
ның соңында балаларына сақал шықты. Хазірет Адам әлайһи 
салам биігірек, көріклі, қою шашты бір кісі еді. Атамыз Адам 
жер жүзіне енген соң егін егіп, кәсіп қылды. Анамыз Хауа 
ұршықменен жүннен жіп иіріп, киім тоқып киді. 

2. АДАМ ӘЛАЙҺИ САЛАМНЫҢ 
БАЛАЛАРЫНЫҢ БАЯНЫ

Адам әлайһи салам жер жүзіне енгеннің соңында балалары
ның түрісінде әр түрлі ихтилафлар бар. Дұрысырағының сөзі 
үшбудүр: 

Хазірет Хауа жиырма құрсақта қырық бала тудырды. 
Әрбір құрсақта екі баладан туады екен. Хазірет Адам әлайһи 
салам бір құрсақтағы ұлы менен екінші құрсақтағы қызды 
некелендіреді екен. Адам шариғатында бірге туған баланы 
некелендіру дұрыс екен. Әуел Қабыл деген бір баласы болды. 
Оныменен бірге туған қыз Ақлима атты еді. Мұның соңында 
Әбіл туды, һәм бір қыз бірге туды. Енді Адам әлайһи салам 
өзінің шариғатынша Қабылменен туған қызды Әбілге беріп, 
Әбілменен бірге туған қызды Қабылға бермекші болды. Мұ
ның соңында, Қабыл атасының хикматына риза болмай, інісі 
Әбілді өлтіріп, Ақлиманы өзіне алуға ойланды. Бұ күні Әбілді 
далаға алып шығып өлтірді. Ақлиманы алып Йемен деген 
жерге қашты. Ең әуел Йемен уәлаятында мәжусилікні бастап 
жол салған Қабыл еді. Осы сөйлеген оқиғаларымыз Адам әлай
һи саламның жер жүзіне енгенінен жүз жыл соң еді. Қабыл 
Әбілді өлтіргеннің соңында дүниені қараңғылық қаптап, жер 
сілкініп, бек қатты қорқыныштар уақиғ болды. Адам әлайһи 
салам Қабылдан болған сойқан екенін біліп, өлген баласының 
сүйегін іздеді. Бір жерден құм арасында жатқанын тауып алып 
қарады. Сол уақытта қандары ағып, жерге сіңіп кеткен. Адам 
әлайһи салам дұға қылып, жерді қарғады. Мұның соңында 
жерге адамның қаны сіңбейтұғын болды. 

3. АДАМ ӘЛАЙҺИ САЛАМНЫҢ 
ОПАТЫНЫҢ БАЯНЫ

Алла Тәбарак уа Тағала Адам әлайһи саламға жиырма бір 
қағаз кітап ендірді. Бұл кітапта бағзы шариғаттың үкімі бар 
еді. Қан төгу әуелен кісінің арамдығы секілді, Адам әлайһи са
ламға Алла тағала қияметте қадірлі балаларында сөйленетұ
ғын тілдердің баршасында білгізді, һәм бір тілдің оқылына шақ 
әліпби әріплері сол кітапта жазылған еді. Адам әлайһи саламға 
әр күнге елу ракағат намаз парыз болып еді. Әуел жаз уа жа-
зуны бастап үйреткен Адам әлайһи салам еді. Мұның соңында 
Ыдырыс әлайһи саламға қадар ешкім жазу жазбады. Адам 
қабырғасынан анамыз Хауаның жаратылмағы, періштелер

дің сәжде қылмағы, Алла тағаламенен сөйлесмегі Адам әлай
һи саламның мұғжизасынандүр. Адам әлайһи саламның өмірі 
бітіп, өлімге әзірленген уақытта ұжмақтан бір жеміс жеуге 
көңілі сүйді. Мұның соңында әмір қылды балаларына:

—Менің үшін сіздер ұжмақ жемісін іздеп келіңіз,—деді. 
Балалары кетті. Келе жатқанда бір бөлек періштеге ұшырады. 
Періштелер:

—Қайда барасыз, не қызметіңіз бар?—деді. Адам балалары 
айтты:

—Атамыз сырқау еді. Ұжмақ жемісін жеуге тіледі. Мұның 
соңында сол жемісні іздеп келеміз,—деді. Періштелер:

—Сізлердің іздеген нәрсеңіз атаңызға табыстырды,—деді
лер. Мұның соңында қайттылар. Келсе атасы опат болған еке
нін көрділер. Періштелер Адам әлайһи саламды жуып, кебін
ге орап, жаназасын оқыдылар. Жебірейіл әлайһи салам имам 
болды. Оның артында періштелер тұрды. Оның артында Адам 
әлайһи саламның балалары тұрып, солайынша намазын тамам 
қылды. Хазірет Адам опат болған уақытында балалары нәсілі 
қырық мың қадар еді. Адамды көмгеннің соңында періштелер 
Адам балаларына: «Мәйітіңізді осылай етіп көмерсіңіз»,—деп 
үйретті. Адам әлайһи салам жер жүзіне ұжмақтан шығып 
енгеніне мың жыл еді. Өмірінде түрлі ихтилафлар бар. Олай 
болса да өмірі мың жыл деген сөз құттырақдүр. 

4. ШИШ БЕН АДАМ ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫ

Адам әлайһи салам екі жүз отыз жыл өмір қылғанның со
ңында баласы Шиш әлайһи салам дүнеге келді. Адамның ба
лаларының ішінде бек жақсы құлқы, көркемірегі еді. Өзінен 
соң Адамның балаларына басшы һәм Пайғамбар болып қалды. 

Дүниедегі барша халық Шиш әлайһи саламнан таралды. Ең 
әуел Кағбатулланы салған Шиш әлайһи саламдүр. Сол уақыт
қа қадірлі Кағбатулланың орнында бір шатыр бар еді. Алла 
тағала ол шатырды ұжмақтан шығарып, Адамның ғибадат 
қылмағы үшін Кағбатулланың салынатұғын орнына қойып 

еді. Алла тағала Шиш әлайһи саламға елу қағаз кітап ендірді. 
Шиш әлайһи салам екі жүз бес жыл өмір қылғанның соңында 
Ануш есімлі баласы дүниеге келді. Ануш екі жүз тоқсан жыл 
өмір еткеннің соңында Қинан есімлі баласы дүниеге келді. Сол 
заманда Хазірет Адам әлайһи салам алты жүз жиырма жасын
да еді. Сабии есімлі Шиш әлайһи саламның және бір баласы 
дүниеге келді. Бұл заманда Сабиин деп аталынатұғын қауым 
соның тұқымынандүр. Қинан жүз жиырма жасына келгеннің 
соңында Меһлайл деген бір баласы болды. Сол уақытта Адам 
әлайһи саламның өмірі жеті жүз тоқсан беске келіп еді. Меһ
лайл жүз отыз беске келгенде Адам әлайһи салам опат болды. 
Меһлайл жүз алпыс беске жеткенде Яруд есімлі баласы дүниеге 
келді. Яруд жүз алпыс жасына келгенде Ахнұх дүниеге келді. 
Ыдырыс әлайһи саламның есімідүр. 

5. ЫДЫРЫС ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫ

Ыдырыс бен Яруд бен Меһлайл бен Қинан бен Ануш бен 
Шиш әлайһи саламдүр. Алла тағаладан келген кітаплар менен 
уағыз насихат дәрісменен бек көп машғұл болған соң Ыдырыс 
деп ат қойды. Ыдырыс әлайһи саламның анасы Беркия деген 
бір қатын еді. Масил бен Ахнұх бен Қин деген кісінің қызы еді. 

Тарих кітабын жазушы адамлар айтады: Ыдырыс әлайһи 
салам ұзын бойлы, қалың сақалды, кең көкіректі, қою шаш-
лы. Бір құлағы екінші құлағынан зорырақ, жіңішке дауысты, 
жүргенде тез жүретұғын. Осындай сипатлы бір адам еді. Алла 
тағала Хазірет Ыдырыс әлайһи саламға отыз қағаз кітап ен
дірді. Нужум ғылымын білгізді, һәм тиб ғылымын да уа басқа 
ғылым риязиларын да білетұғын еді. Алла тағала Ыдырыс 
әлайһи саламға уахи менен көктің сырларын кашаф қылып еді. 
Юнан халқы Һермез деп айтадылар. 

Адамнан соң әуел қаламмен жазу жазған, киім тігіп киген 
Ыдырыс әлайһи салам еді. Сол уақытқа қадар Адам балала-
ры хайуан терісін киім қылып киетұғын еді. Хазірет Ыдырыс 
әлайһи саламның хақ дінге үндеген пайғамбарлығын мың кісі 

ғана қабыл қылды. Ыдырыс әлайһи салам көкке көтерген
нің соңында әр түрлі ихтилафлы дінлер пайда болып, кәпір
лік көбейе бастады. Нұх әлайһи саламның заманына қадар сол 
азғынлықменен келділер. Ыдырыс әлайһи салам көкке асқан 
уақытында үш жүз алпыс бес жасында еді. Шиш тоғыз жүз он 
екі жасында опат болды. Сол уақытта Ыдырыс әлайһи салам 
жиырма жасында еді. Адамның жер жүзіне енуіне мыңда жүз 
қырық екі жыл еді. Уа Хазірет Ыдырыс әлайһи салам жүз ал-
пыс бес жасына келгенде Матушаһ есімлі баласы дүниеге келді. 
Матушаһ елу үшге келгенде Ануш бен Шиш әлайһи салам опат 
болды. Ануш тоғыз жүз екі жыл өмір сүрді. Матушаһ жүз жеті 
жасына келгенде Ламак есімлі баласы дүниеге келді. Ламак ал-
пыс бірге келгенде Қинан дүниеден көшті. Ламак сексен сегіз 
жасында Нұх әлайһи салам дүниеге келді. Нұх дүниеге келген-
де Адамнан мың да алты жүз қырық екі жыл еді. 

6. ХАЗІРЕТ НҰХ ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫНДА

Нұх әлайһи салам Пайғамбар болып, Алла тағала тарапы-
нан жіберілместен бұрын Адам балаларының арасында бек 
көп куфр, әр түрлі күнәлар көбейді. Алла тағала бұларды хақ 
дінге кіргізіп, түзету үшін Нұх әлайһи саламды жіберді. Жер 
үстіндегі Адамның баршасы да Нұхның нәсілінендүр. Соның 
үшін Нұх әлайһи саламға «екінші Адам» деп ат қойдылар. 
Нұхның өзінің есімі Ескендір еді. Өзі үшін һәм қауымы үшін 
зар қылып, көп жылағаны үшін Нұх деп аталынды. Қауымын 
көп жыл дінге үндеді. Сонша ұзақ заманда өзінің үш баласынан 
басқа сексен кісі иман келтірді. Мұнан басқа қауымларының 
бірі құлақ аспады. Хата (Ям) есімлі бір баласы бірге кәпір бол
ды, қауымларға бірігіп. Нұх әлайһи салам әр уақыт қауымлары
на уағыз насихат айтып, дінге кіріңіз десе, қорлап мазақ қылып 
ренжітетұғын еді. Нұх әлайһи салам ақырында қауымнан үміт 
үзген соң яуыз дұға қылды, һәм дұғасы қабыл болды. Мұның 
соңында Алла тағала Нұх әлайһи саламға хабар берді: «То-
пан суы жер жүзін алады. Соның үшін құтыларға кеме жаса, 

кемесіз мүмкін емес» деді. Мұның соңында Нұх әлайһи салам 
кеме жасауға кірісті. Әрқашан қауымы қасынан өткен уақытта 
Нұх әлайһи саламды бек жәбірлеп, мазақ қылып кететұғын еді: 
«Бұрын пайғамбар едің, енді кемеші болдың» деп. Нұх әлайһи 
салам: «Сабыр қылыңыз, сіздер мазақ қылатұғын уақыт жетер» 
деп қалатұғын еді. 

Бір заманда кеме бітті. Топанның аламатлары біліне баста-
ды. Нұх әлайһи салам өзіне ерген адамларменен һәм әр хайуан
нан бір ер, бір аял жұп алып, кемеге кіргізді. Әр жақтан су аға 
бастады. Биік тауларға шықты. Кемеге мінбей қалған адам, 
басқа хайуанлар, баршасы һәлак болды. Топанның суы жер 
жүзіне бес-алты ай қадар тұрды. Су қайтқан соң кеме Жуды 
деген тауға тоқтады. Кемеде Нұх әлайһи салам менен үш ба-
ласы қалды. Мұнан басқа сексен кісінің баршасы да өлді. Бұ 
замандағы адамлардың баршасы Нұхның үш баласынан өсіп 
таралыпты. Нұх әлайһи саламның үш балалары: Хам, Сам, 
Яфесдүр. Хамның үш баласы бар еді: Куш, Құт, Канан деген. 
Құт есімлі баласы Һиндустан уа Сендестан деген жерге барып 
Мекен қылды. Һиндустанның асыл түбі Құт нәсілінендүр. 
Африкадағы қара араблардың жынысы: Нуб, Занж, Қазан, 
Зағауе, Хабаше, Қабт, Барбардүр. Бұлардың баршасы Куш 
бен Хам нәсілінендүр. Яфес бен Нұхның қатыны Артис-
ме есімлі еді. Яфестің сегіз баласы бар еді. Һәм бір қызы бар 
еді, Сабке есімлі. Балаларының есімі Турк, Хазар, Сақлап, 
Рус, Менек, Чин, Кимар, Нарух еді. Сақалия біржан деген 
бір қауым Румнан бұрын Румлардың мекеніне отырдылар. 
Яфес балаларынан еді. Хуз, Яжуж-Мажуж, Татар, Мағұл, 
Яфес балаларынандүр. Сам бен Нұхның Салиб есімлі қатыны 
бар еді. Бес бала туды: Арфахшад, Ашуд, Арам, Уайлам, Лау-
ыз есімлі. Бұлар бүтін Араб жазирасына отырып, сол жерде 
малакленді. Араблардың Қахтан деген бір қабиласы. Қахтан 
бен Амер бен Шалех бен Арфахшад бен Сам бен Нұх әлай
һи саламдүр. Қахтанның Яғраб есімлі баласы болыпты. Араб 
тіліні әуел бастап сөйлеген ұлдүр. Йемен шаһарында еді. Йемен 
шаһарының адамларының бабасы Яғраб бен Қахтандүр. Яқтан 
деген кісі жер һәм қабиласының бабасыдүр. Яғраб менен екеуі 
немередүр. Жарһам әуел Йеменде тұрып, соңынан Меккеге 

көшті. Араб тіліменен сөйлейтұғын еді. Ысмағұл әлайһи са-
лам Меккеге тұра бастағанның соңында Жарһам қабиласынан 
Құтыр деген кісінің қызын алды. Мәшһүр Ад қауымы Ғаус бен 
Арам бен Самнандүр. Арабстанда орын тимеген соң төбешікте 
құм жерлерді мекен қылып, сонда тіріклік қылатұғын еді. Ад 
қауымына, Алла тағала Һұд әлайһи саламды пайғамбар қылып 
жіберді. Һұд әлайһи салам да Ад қауымынан еді. Тасам, Жадис 
қабилалары Арам бен Сам тұқымынандүр. Ямамда мекен етіп 
тұратұғын еді. Ғамлық бен Арам бен Самның жартысы Мекке-
де, жартысы Шамда еді. Мысыр перғауынлары, Парсы патша-
лары, Хорасан халқы баршасы да Ғамлықтың балаларыдүр. 
Амим бен Лауыз бен Арам бен Сам Парсының жеріне барып 
отырып тіріклік қылды. Мұның соңында Қызылбас нәсілі сол 
қауымнан таралды деп бағзы риуаятларда айтады. Тілдердің 
әр түрлі болғанының себебі бұдүр. Сам бен Нұхның балалары-
нан Маш бен Арам бен Сам деген кісі Бабыл уәлаятында тұрып 
дәулет қонды. 

Бір заманда баласы Намрұд Бабылға патша болды. Бес 
жүз жыл патшалығында тұрды. Бір заманда қауым арасы-
на бір пікір түсті. Дахиде топан суы болады деген. Мұның 
үшін топаннан құтыламыз деп бір сарай салдыруға иттифақ 
қылып кеңестілер. Жетпіс екі бөлек еді. Әр біреуі бір басшы 
әкім тағиин қылып, басқа болдылар. Бұл қауымның бұл ісіне 
Алла тағала қаһар етіп, сарайларын залзаламенен һәлак етті. 
Мұның соңында әр қайсысының тілдерін басқа-басқа қылды. 
Бірінің сөзін екіншісі білмеді. Абер деген кісі бұл иттифақ
қа кірмейінше ғибадат қылып басқа қалып еді. Бұның тілі 
өзгермеді. Абердың тілі арабша еді. Дүниеде өзгермеген тіл 
сол болды. Енді әр қайсысының бір басқалығы болған соң 
жер жүзіне таралды. Барып әр бір жерге мекен қылды. Жер 
жүзіндегі лұғат сол уақытта жетпіс екі ғана еді. Бірден бірге 
көбейіп, онан да көп болды. Тауарих кітапларының риуая-
тына қарағанда Самның балаларында он тоғыз түрлі тіл бар. 
Хам балаларында он жеті түрлі, Яфес балаларында отыз алты 
түрлі тіл бар деп риуаят айтады. Дүниеге Нұхтан соңғы келген 
пайғамбардың баршасы да Сам нәсілінендүр. Араб қабиласы 
өздерінің тарихын Нұх әлайһи саламға жеткенше еш өзгерт

пей санап бардылар, нәсіл нәсәпті білмек араблардың қасында 
парыз секілді бір нәрседүр. Ақылменен ойлаған адам тәжірибе 
қылып біледі парыз болған нәрсе екен деп. 

7. ТОПАННАН СОҢҒЫ 
ПАЙҒАМБАРДЫҢ БАЯНЫ

Топаннан соң Сам жүз екіге келгенде Арфахшад дүниеге 
келді. Арфахшад жүз отыз беске жеткенде Қинан дүниеге 
келді. Қинан жүз отыз тоғызға жеткенде Шалих дүниеге 
келді. Шалих жетпіс төрт жасына келгенде Абир дүниеге 
келді. Абир жүз отыз төрт жасында еді, Фалих дүниеге келді. 
Фалих жүз отыз жасында еді, Рағу дүниеге келді. Рағу жүз 
отыз екі жасында жеткенде Шаруғ дүниеге келді. Шаруғ жүз 
отыз жасына келгенде Нахур дүниеге келді. Нахур жетпіс 
тоғызға жеткенде Тарих дүниеге келді. Тарих өмірі жетпіс 
жыл еді. Ыбраһым әлайһи салам дүниеге келді. Топаннан 
мың да сексен жыл еді. 

8. ҺҰД ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫ

Һұд бен Ғаус бен Арам бен Самдүр, Һұд әлайһи салам қараған
да суреті Адам әлайһи салам секілді еді. Тужжар, яғни саудагер 
еді. Һұд әлайһи саламды Алла тағала Пайғамбар қылып жібер
ді Ад есімлі бір қауымға. Ад қауымы он үш қабила еді. Мекен 
қылған жерлері, Хазар, Маут, Оман, Хажар, Қархе болып, бұл 
жерлер дүниеде бірнеше құйқалы жақсы жерлер еді. Әр түрлі 
жеміс, егін, ағаш уа ғайри нәрселер өсетұғын жер еді. 

Ад қауымы Һұд әлайһи саламға иман келтірмеді. Айтқаны
на еш құлақ аспады. Мұның соңында Алла тағала қаһар етіп 
жерлерін бұзып, астын үстіне шығарып, нәрсе өспейтұғын тас, 
қызыл құм қылып, жерлерінен береке кетірді, һәм өздерін һә
лак қылды. Ол һәлак болған соң Һұд әлайһи салам иман келтір
ген кісілерімен Меккеге барып тұрды. Меккеде опат болды. 

Қабыр шарифы Меккедедүр. Бұл оқиға Адамның жерге енуінен 
үш мың бір жүз он үш, топаннан сегіз жүз жетпіс бір жыл соң 
еді. Мәзкүр Ад қауымы жеті күн, сегіз түн ішінде Сар-Сар есімлі 
желменен һәлак болдылар. Үш түрлі пұтқа ғибадат қылатұғын 
еді: Саму, Сада, Һона есімлі.

9. САЛИХ ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫ

Салих бен Асаф бен Насех бен Жадар бен Самуд бен Абер 
бен Сам бен Нұх әлайһи саламдүр. Алла тағала тарапынан Са-
лих әлайһи салам Самуд қауымына пайғамбар болып жіберіл
ді. Салих әлайһи салам мураһиқ уақытында қауымын хақ 
дінге үндеді деген сөзлер де бар. Қарамаға бек көркем, ақ түслі 
кісі еді. Әр уақытта жалаң аяқ жүрер еді. Аяғына еш нәрсе 
кимейінше, белгілі тұратұғын үйі жоқ еді. Салих әлайһи са-
лам һәман дін үйретуменен машғұл болды. Қауымынан бек 
азлары иман келтірді. Самуд қауымы бір күн далаға байрам 
қылып шықты. Бұларменен бірге Салих әлайһи салам да бір
ге шықты. Мұның соңында Салих әлайһи салам дінге үндеді: 
«Хақ дінге кіріңіз, азғынлықта болмаңыз» деп. Сонда тұрған 
қауымларның басшысы Жандағ бен Омар деген кісі Салих 
әлайһи саламға айтты:

—Әгар сен осы тұрған тастан түйе шығарып, ол түйе шық
қан соң боталасын, аның соңында біз саған иман келтіреміз,—
деділер. 

Мұның соңында тас қозғала бастады. Толғатқан қатын се
кілденіп һәм жарылды. Ішінен әлгі кісілердің айтқанынша 
түйе шықты. Енді уәдесін бұзмайынша баяғы Жандағ бен 
Омар өзіне ерген кісілерменен иман келтіріп, мұсылман бол-
дылар. Иманға кірмей қалған кәпірлерні Алла тағала һәлак 
етті. Салиһ әлайһи салам мұсылманларменен ихрам киіп, 
Кағбатуллаға кетті. Кағбаға тәлбия етіп бардылар. Мекке-
мукаррамда опат болдылар. Салих әлайһи саламның өмірі елу 
жыл еді, опат болды. Адам әлайһи саламнан үш мың бір жүз 
жиырма бір жыл еді. 

10. ЫБРАҺЫМ ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫ

Ыбраһым бен Тарех, Азар деп лақап қылып кеткен. Ыбра
һым әлайһи салам Бабылда дүниеге келді. Адамнан үш мың үш 
жүз жиырма үш, топаннан мың да сексен бір жыл еді. Тарех 
Ыбраһымды һәм баласының баласы Лутты алып Херан деген 
жерге кетті. Ыбраһымның атасы Тарех Херанда опат болды. Хе-
ранда Ыбраһымның Һаран, Таһир деген екі ағасы тұрған екен. 
Таһир Исхақ әлайһи саламның қатыны Рафқаның атасыдүр. 
Ыбраһым әлайһи саламның заманында Намруд бен Куш деген 
патша Ирак қариасына патша болды. Һәм Ыбраһым әлайһи 
салам да сол қауымға пайғамбар болды. Бұл қауым баршасы 
да әуел заманда пұтқа табынатұғын еді. Ыбраһым әлайһи са-
лам ол қауымның ғибадат қылатұғын үйіндегі кресларының 
бәрін де уатты. Ішінде бір үлкен крисні қалдырды һәм крисні 
сындырған аспабын қалған кристің мойнына байлады. Ерте
менен қарауылшы хабар берді. Оқиғаны патша Ыбраһым әлай
һи саламны шақырып сұрады:

—Біздің илаһымызды бұзған сен екенсің. Не үшін сынды-
рып қорладың. Бізге хабар бер,—деді. Ыбраһым әлайһи салам 
айтты:

—Әгар илаһыңыз сөйлейтұғын болса сұраңыз. Хасадлік 
қылып өзі уатқан болар,—деді. Ыбраһым әлайһи саламның 
бұл сөзіне патшаның бек қатты ашуы келіп, жалладларға әмір 
қылды:

—Апарып отқа салыңыз!—деп. Қырық жыл жанған азаб
қа мұстахақ адамды салатұғын бір от бар еді. Хазірет Ыбра
һымды апарып салды. Алла тағала отқа әмір етті: «Иа нару 
куни бардан уа саламан» деп. Мұның соңында оттың іші 
Ыбраһым әлайһи саламға бақша секілді болып, ішіне жеміс 
ағашы шығып, оныңменен Ыбраһым әлайһи салам азықлан
ды. Мұның соңында Ыбраһым әлайһи салам саламат оттан жә
не шықты. Мәзкүр Намруд патша бек залым бір адам еді. Әуел 
тәж киген Намруд еді һәм нужум ғылымыменен амал қылып, 
халыққа үйреткен Намруддүр. Дүниеде әр түрлі бұзықлықты 
бек арттырған соң Алла тағала балаландыру үшін бір сары шы-

бын жіберді. Шыбын Намрудтың мұрнына кірді. Қырық жыл 
азап тартып, һәлак болды. Руие заминға, яғни жер жүзіне төрт 
адам патшалық қылды. Екеуі кәпір, екеуі мұсылман. Кәпір
ден Намруд, Бахтул Насыр, мұсылманнан Хазірет Сүлеймен 
әлайһи салам менен Ескендір Зұлқарнайындүр. 

Бағзы ғұламалардан риуаят қылынады: бесінші бір патша 
және болашақ бүтін дүниені билеуші деп Ыбраһым әлайһи са-
лам оттан құтылған соң Намрудтан қашып, Байтул-мұқаддас
қа келді. Ыбраһым әлайһи салам сирияни тілінше сөйлейтұғын 
еді. Ыбраһым әлайһи салам Фират жағасынан өткен уақыт
та Намруд қудырып кісі жіберді. Барғушылар Ыбраһымны 
танымайтұғын еді. Намруд айтты:

—Сирияни тіліменен сөйлеген кісі болса ұстаңыз,—деді. 
Бұ қуғыншылар Ыбраһым әлайһи саламға келіп жолықты. 
Ыбраһым әлайһи салам араб тілінше сөйледі. Қуғыншылар 
Намрудтың айтқан белгісін бұл кісіден таба алмаған соң 
ұстамай қоя берді. Құтылған соң Ыбраһым әлайһи салам Ха-
ранда біраз уақыт тұрып, Мысыр шаһарына барды. Ол заман-
да Мысырда перғауын бар еді. Патша деген сөздүр. Есімі Синан 
бен Алуандүр. Бұ патша Ыбраһым әлайһи саламның қатыны 
Сараға қызықты. Мақсұд талап қылып Сараға қол созды. Сол 
уақытта патшаның қолы жансыз болып қалды. Бір қасиетті кісі 
екенін біліп, Ыбраһым әлайһи саламға өтінді:

—Менің үшін бір дұға қылыңыз,—деп. Біс Ыбраһым әлай
һи салам дұға қылды, саламатланды. Қолының саламатланған 
қуанышы үшін Сараға Ажар есімлі бір күң берді. Хазірет 
Сара күңді Ыбраһым әлайһи саламға берді. Ажардан Ысмағұл 
әлайһи салам туды. Адам әлайһи саламның жер жүзіне енген 
уақытынан үш мың бес жүз елу сегіз, топаннан мыңда үш жүз 
жыл өтіп еді. Ыбраһым әлайһи салам Хеброн деген жерде опат 
болды. Құдыс-шарифқа жақындүр. 

Ыбраһым әлайһи салам қонақ тәрбие қылушылардың 
әуелі еді. Ұстара алып, миық қырқып, мұрт кесіп, тырнақ 
алған һәм тон киген Ыбраһым әлайһи саламдүр. Шаш-сақал 
ағарушылық Ыбраһым әлайһи саламнан басталды. Ыбраһым 
әлайһи саламға жиырма қағаз кітап енді. Ол кітапнің ішінде 
не нәрсе жазылғаны белгілі емес еді. Ләкин бағзы имамлардың 

сөзіне қарағанда әр нәрсенің мысалдары, уағыз, насихат бар 
еді дейді. Ыбраһым әлайһи салам Бирасып есімлі патшаның 
заманында дүниеге келді. Патшаның есімі Захак еді. Бирасып 
лақабы дүр. Ыбраһым әлайһи салам жүзге келгенде Ысқақ 
әлайһи салам дүниеге келді. Ысқақ әлайһи салам алпыс жа-
сына келгенде Жақұп әлайһи салам дүниеге келді. Жақұп 
әлайһи салам сексен алты жыл өмір етті. Мұның соңында Лауи 
есімлі баласы дүниеге келді. Лауи қырық алты жасына кел-
генде Фаһат туды. Фаһат алпыс жасына келгенде Омран туды. 
Омран жетпіс жасына келгенде Мұса әлайһи салам дүниеге 
келді. Омран опат болған уақытта Мұса әлайһи салам алпыс 
жасында болды. 

11. ЛҰТ ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫ

Лұт бен Һаран бен Тарих, Ыбраһым әлайһи саламның 
атасының баласыдүр. Ыбраһым әлайһи саламға иман кел
тіріп, Байтул-мұқаддас шаһарына бірге көшіп барып еді. 
Алла тағала Лұт әлайһи саламға Пайғамбарлық берді. Садом 
деген қарияға жіберді. Палестинге бір күнлік жер еді. Са-
дом аһлы бес бөлік қана қауым еді. Куфрлікті, азғынлықты 
дайымшылық қылдылар. Лұт әлайһи салам барып хақ дін
ді үйретіп: «Куфрліктен тыйылыңыз» деп, шариғат айта 
бастады. Бұ қауым һәман өздерінің бұзықлығында дәйім 
болып, Лұт әлайһи саламға еш ілтипат қылып айтқан сөзін 
тыңдамадылар. Енді бұл қауымның халдері де былай болған 
соң Алла тағала қаһар қылмақ үшін Жебірейіл әлайһи салам
ға әмір етті:

—Барып һәлак қыл!—деп. Мұның соңында Жебірейіл әлай
һи салам келіп мәзкүр бес шаһарды қанатыменен көтеріп жер-
ге соқты. Лұт әлайһи саламның қиссасы «Құранда» мәзкүрдүр. 
Құдыс-шарифке жақын бір көл бар. Лұт көлі деп аталынады. 
Лұт әлайһи саламның қауымы һәлак болған жері сол жердүр. 
Шұңқыр көл болып қалған ғибрат үшін. 

12. ЫСМАҒҰЛ ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫ

Ысмағұл бен Ыбраһым әлайһи саламдүр. Адам әлайһи са-
ламнан үш мың бес жүз елу сегізінші жыл дүниеге келді. Енді 
Сара Ажарға күншілік қылды.

—Менім қасымда тұруына мен риза емесмін. Баласы менен 
Ажарды басқа бір жерге апарып таста,—деп айтты. Ыбраһым 
әлайһи салам бек қайғырып, шарасыз Ажар менен Ысмағұл
ды Мекке-мукаррам салынатұғын жерге апарып түсірді. 
Әуел Жирһам қабилалары сол жерге барып мекен қылып еді. 
Ысмағұл әлайһи салам бұл қауымға араласып таныс болды. 
Жирһам балаларыменен бірге өсті. Оқ ату амалын білді. Сол 
қабиланың тіліменен сөйлеуге үйренді. Жирһам қабиласынан 
бір қыз алды. Ысмағұл әлайһи саламның он екі баласы болды. 
Набат Ысмағұл әлайһи саламның үлкен баласы еді. Өзінен соң 
Кағбатулланың билігі сонда болды. Ысмағұл әлайһи саламның 
нәсілі бек көбейіп, әр жаққа таралды. Қай шаһарға барса да, 
барған шаһарына теңдік бермей жеңе берді, һәм Амалиқа ша
һарыменен соғысып, оны жеңді. Һәм Ысмағұл әлайһи салам 
Амалиқа қауымына Пайғамбар болды. Ыбраһым әлайһи са
ламға Алла тағала бұйырды:

—Барып Кағбаны балаң Ысмағұлменен бірге сал,—деп. Мұ
ның соңында екеуі Кағбаны салып бітірді. Мұхаммед әлайһи 
салам заманына қадар Ыбраһым әлайһи салам салған күйінше 
қалды. Ыбраһым әлайһи салам Меккені бина қылған уақытта 
жүзден жасы озып еді. Кағбаның салынуынан Мұхаммед әлай
һи саламға қадар екі мың жеті жүз тоқсан үш жылдүр. Ысмағұл 
әлайһи салам жүз отыз жыл өмір кешірді. Ыбраһым әлайһи са-
лам опат болғанның соңында қырық жыл өмір кешірді. Ысқақ 
әлайһи салам Ысмағұл әлайһи саламнан он үш жас кішідүр. 
Ысмағұл әлайһи саламның қабыры һәм анасы Ажарның қабы
ры Хижұр деген жердедүр. 

13. ЫСҚАҚ ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫ

Ысқақ Ыбраһымның Сара есімлі қатынынан туды. Ысқақ 
әлайһи саламның хұлқы һәм басқа сипатлары Ыбраһым әлай
һи саламға бек ұқсаған еді. Канған елі Ысқақ әлайһи салам ха
қында әр түрлі пікірлер ойлады.

—Біреуі қарт, біреуі кемпір, бала туатұғын ешбір салахия-
ты жоқ бір кісінің жоғалтқан баласын тауып алып, баламыз 
деп алдап жүрген болар,—деп инанбадылар. Соның үшін Алла 
тағала ол қауымды тұһматқа түсірмейін деп Ысқақ әлайһи са-
ламды атасына ұқсатты. Атасыменен әр жерде тұрған уақытта 
бірінен екіншісінің айырмасы жоқ еді. Алла тағала Ыбраһым 
әлайһи саламның сақалына ақ ендірді. Мұның соңында ғана 
Ысқақ бөлек болды. Ысқақ әлайһи салам атасыменен бірге 
туған Таһир есімлі кісінің қызын алды. Ғайс, Жақұп есімлі 
бала туды. Екеуі егіз еді. Жақұп дүниеге соң келгені үшін Жа
құп деп атады. Ысқақ әлайһи салам Шам шаһарына Пайғам
бар болды. Жүз сексен жыл өмір кешіріп, опат болды. Қабыры 
Жираниедедүр. Ғайс Ысмағұл әлайһи саламның қызы Наси
мені некеленді. Ғайсның Рум есімлі баласы бар еді. Рум халқы 
Ғайс нәсілінендүр. Сарұхның баласы деп айтады. Рум биігірек 
сары кісі еді.

 

14. ЖАҚҰП ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫ

Жақұп бен Ысқақ әлайһи саламдүр. Адамнан соң үш мың 
алты жүз жиырма сегізінші жыл дүниеге келді. Жақұп әлай
һи саламның лақабы Исраил еді. Жақұп әлайһи саламнан он екі 
бала болды. Бұларға Сабат деп айтады. Жүсіп әлайһи саламды 
бек жақсы көретұғын еді. Сәби уақытында Жүсіп әлайһи салам 
бір күні түс көрді. Бұ түсін атасына айтты:

—Мен түсімде күн, ай һәм он бір жұлдыз көрдім. Баршасы 
маған сәжде қылды,—деп атасына көрген түсін айтты. Жақұп 
3-0197

әлайһи салам аңғарды, «Пайғамбарлықтың аламаты екен» деп 
көрген түсін жорыды:

—Он бір жұлдыз дегенің ағаларыңдүр. Саған қызмет қы
лады, саған Пайғамбарлық беріледі. Хақ тағала тарапынан 
бабаң Ыбраһымның құрметі болашақтүр. Бұл түсіңді ешкімге 
білдірме, адам баласына шайтан дұшмандүр. Әгар ағаларың 
білсе, күншілік қылар. Әр түрлі машақатқа түсірер,—деп өсиет 
айтты. 

Атасы Жүсіпті бұрынғыдан да артық сүйер болды. Жүсіп 
әлайһи саламның бұл оқиғасын ағалары естіген соң бек артық 
күншілік еткеннен Жүсіпті алдап далаға шығарып, бір құбыға 
салып, атасына «қасқыр жеді» деп өтірік жауап берділер. 

Бір күні бір ағасы Жүсіпке тамақ алып келді. Көрді. Жүсіп 
құбыда жоқ. Бір керуен бар екен. Көріп керуенге келсе, Жүсіп 
сонда екен. Сол уақытында барып қалған аға інісін шақырып 
келді. Енді керуенге:

—Біздің қашқан құлымыз еді неше күннен бері таба алмай 
жүрген. Алайда болса, сіз алсаңыз, сатамыз,—деді. Керуен 
алмақ болды. Бек арзан ақыға келісіп алды. Ағалары Жүсіп 
әлайһи саламға айттылар:

—Әгар сұраса, құл екенім рас деп иқрар қылып айт. Әгар 
біздің осы уадемізге хилафлық қылғаныңды білсек, өлтіре
міз,—деп Жүсіпке айтты. Жүсіп уәдесіне хилаф қылмас үшін 
ағаларының бұйрығын қылды. «Барша нәрсе Алла тағаладан 
әмірсіз болмайды» деп, Алланың бергеніне риза болды. Жүсіп 
әлайһи салам сол заманда он сегіз жасында еді. Жүсіпні алған 
керуен Мысырға барды. Мысырдың патшасы бұл керуенге 
жолықты. Жүсіп әлайһи саламды көрген соң алғысы келіп 
сатып алды. Жүсіп әлайһи салам бек көріклі адам еді. 
Жүзіне қарағанда күннің нұры секілді нұр шығатұғын еді. 
Мәзкүр патшаның баласы жоқ еді. Жүсіп әлайһи саламды ба-
ласы хүкімінде қылып тәрбие ету үшін қатыны Зылиқаға берді. 
Жүсіп әлайһи салам және бір нәрсеге мүбтала болып зындан
ға салынды. Жүсіп менен бірге екі адам зынданға бірге түсті. 
Ол екі адамның біреуі патшаның шарапшысы екен. Біреуі нан 
пісіруші екен. 

Бір заман бұл екі адамның бірі бір түс көрді. Көрген түсін 
Жүсіп әлайһи саламға жорытты. Жүсіп әлайһи салам:

—Біріңіз дараға асылынып өлерсіз, біріңіз әуелгі орныңыз
ға тұрасыз,—деп жауап берді. Жүсіп әлайһи салам:

—Өзіңіз шыққанда бізді де айтыңыз патшаңызға,—деп 
тапсырды. Баяғы екі адам зынданнан шыққан соң, біреуі 
асылынып өлді. Біреуі орнына тұрды. Жүсіп әлайһи салам
ның тапсырған сөзін ұмытты. Барша мақұлықтың қожасы 
Алла тағаладан сұрайтұғын мұқтажды адамнан сұрағандығы 
үшін Алла тағала зынданда Жүсіп әлайһи саламды жеті жыл 
қалдырды. Бір уақытта патша түс көрді. Бұл түстің тауилын 
жорыту үшін әркімге айтып еді, біле алмады. Сол баяғы Жүсіп 
есіне түсіп шарапшы айтты:

—Біраз сабыр қылыңыз, бұ түсіңізді мен айтайын,—деп 
зындандағы Жүсіптен барып сұрады. Жүсіп әлайһи салам пат
шаның түсін жорып берді. Шарапшы патшаға келіп Жүсіп 
әлайһи саламның айтқанынша түсін жорыды. Патша шарап-
шыдан сұрап:

—Сол кісіні маған алып келіңіз,—деді. Біреу барып Жүсіп
ні алып келді. Патша Жүсіпке амандасып, жақсы көргендігі 
үшін өзіне уәзір қылды. Мұның соңында Зылиқаны Жүсіп
ке некелеп берді. Зылиқа бір патшаның қызы еді. Зылиқадан 
екі бала туды. Ифрайм, Манша есімлі, Рахмет есімлі бір қыз 
дүниеге келді. 

Жүсіп әлайһи салам жеті жылдық азық жинатты. Мұның 
соңында жеті жыл аштық болды. Аштық болған уақытта Мы-
сырдан басқа қазыналарда тамақ, астық болмады. Халықтың 
бәрі де Мысыр қазынасынан ала бастады. Жүсіп әлайһи салам 
әмір етті: әркімге тілегенінше азық беруге, ләкин шарт қылды: 
«Әр кісіге өлшеуден артық бермеңіз, әгар өлшеусіз алса, бағ
зы кісілер көп алып сатып, пайда қыламын деп мұқтаж адам
ға жәбір қылар» деп. Канған елінде де аштық болып, Мысырға 
келмекші болдылар Жүсіпнің ағалары. Жақұп әлайһи салам 
Жүсіптен айрылғалы қасірет, қайғыда жататұғын еді. Беня-
мин деген Жүсіпнің інісі бар еді. Жүсіптің орнына соныңменен 
өзін жұбататұғын еді. Беняминды өзінің қасына қалдырып, он 

баласын Мысырға жіберді. Енді он махдум Мысырға барып, 
Жүсіп әлайһи саламның құзырына кірділер. Ағаларын көрген 
соң Жүсіп әлайһи салам таныды. Ағалары танымады. Баяғы
дан бері Жүсіп дүниеде жүр деп ешбір ойламайтұғын еді. Соның 
үшін Жүсіп әлайһи салам ағаларына айтты:

—Сіздер бір патшадан келген тыңшы емессіз ме, айты
ңыз?—деп. Айттылар:

—Біз онмыз. Бір кісінің баласымыз. Атамыз қарт, Алла та
ғала қасында құрметлі һәм Пайғамбардүр. Есімі—Жақұп,—
деділер.

—Неше ағайынсыз?—деп сұрады. Айттылар:
—Әуелде он екі едік. Бірімізді қасқыр жеп қаза тапты,—

деп.
—Мұнда нешеңіз келдіңіз?—деді. 
—Мұнда қазір келген онмыз,—деділер.
—Біреуіңіз қайда?—деді.
—Атамыздың қасында қалдырдық. Жүсіп қаза тапқан соң 

Жүсіптің орнына тұрдүр,—деділер.
—Бұл сөздің рас екеніне шаһидіңіз бар ма?—деді.
—Біз далада жүрген жолаушымыз, бізге қазір кім шаһид 

болсын. Бір адамды танымаймыз,—деділер. Жүсіп әлайһи 
салам тамам сұрап болған соң құрмет етіп сыйлады. Қайтар 
уақытларына әрқайсысының жүгіне астық толтырып, берген 
ақын жүгінің арасына салды. Үйдегі Бенямин үшін және бір 
жүк астық берді, һәм айтты:

—Менің сіздерді осы еткен құрметім үшін және айтқан сөз
деріңнің растығы үшін үйде қалған ініңізді алып, он біріңіз 
бірге келіңіз. Керек болған қадар ақшасыз азық беріп жібере
мін,—деді. 

Жақұп әлайһи саламның балалары қайттылар. Көрген 
оқиғаларын екінші мәрте және патшаның шақырғанын ата-
сына айттылар. Һәм Бенямин бармаса, еш нәрсе бермейтұғы
лығын атасына білдірді. Және өздері зарар келтірмей, аман 
сақтайтұғынлығын да айттылар. Жақұп әлайһи салам:

—Әр уақытта ісіні Аллаға тапсырдым, барыңыз,—деп рұқ
сат етті. Екінші қайтадан он бірі жүктерін түсіріп бармақшы 

болдылар. Һәм жүктерінің ішіне салып ақшасын қайтарып 
беріп жіберген екен. Бек шатландылар. 

Енді барған соң Жүсіп әлайһи салам құрмет етті. Бенямин 
есімлі інісін оңаша сарайға шақырып:

—Мен сенің ағаң Жүсіп[пін],—деп білдірді,—әмма бұ са-
пардан сені алып қаламын, сен оларға білгізбе,—деп уәде 
қылды. Ағаларының қайтар уақыты болды. Жүктерін тиетіп, 
сиғанынша астық берді. Інісі Беняминның жүгіне қиматлы бір 
алтын қойдырды. Мұның соңында Жүсіп әлайһи салам қонақ
ларына қайтуға рұқсат берді. Жүктерін жолға салып жүруге 
әзірленген уақытта Жүсіп әлайһи салам бір кісі жіберді:

—Менің алтын тасым жоқ, сол адамлардың жүгінде бол-
масын, қараңыз,—деп. Бұл адам айғайлап керуенді тоқтатты. 
Айтты:

—Ей, керуендер! Сіздер нендей адамсыз, айтыңыз. Патша
мыздың алтын тасы жоқ, сіздер алмадыңыз ба?—деді,—һәм 
патша сүйіншісі үшін бір түйе жүк астық береді, мен кепіл 
боламын,—деді. 

Бұлар айтты:
—Біз ұрлық үшін яки басқа бұзықлық үшін келгеніміз жоқ. 

Нендей адам баласы екенімізді патшаға айттық,—деділер. 
Жіберген кісі айтты:

—Кімнің жүгінен шықса, жазасы не нәрсе болады?—деп. 
Олар айттылар: 

—Біздің атамыздың шариғатында ұрлық қылған кісінің 
өзін ұстап тұтқын қылады, һәм жүгінен алтын шыққан кісі
ні алып қалыңыз,—деділер. Керуенді кері қайтарып, жүкте
рін қарай бастады. Әуел үлкенірегінің жүктерін қарады. Ең 
соңында Беняминның жүгін қарап, соның жүгінен тапты. 
Мысыр патшасының әдетінде ұрлық қылған адамды тұтқын 
қылмақ жоқ еді. Жүсіп әлайһи салам ағаларынан сұрады:

—Атаңыз Пайғамбар деп айтасыз. Пайғамбар болған адам
ның шариғаты болмақ керек. Ұрлық қылған кісіге нендей хү
кім қылады?—деп. Олар атасының шариғатын айтты:

—Ұрлық қылған кісіні ұстап қапасқа салады,—деп. Біс 
Жүсіп әлайһи салам атасының шариғатынша Беняминды ұстап 
алып қалды. Жүсіп әлайһи саламға ағасы айтты:

—Мұны жіберіңіз, атамыз жақсы көретұғын баласы еді. 
Ақы үшін біздің бірімізді алуыңызды өтінеміз,—деді. Жүсіп 
әлайһи салам:

—Алла тағаланың құрметіменен айтамын, жәбірі тимеген 
кісіні алмаймын. Әуелде өзіңіз шығарған пәтуаңызға өзіңіз 
ризасыз,—деді. Беняминды жібермейтұғын болған соң үлкен 
ағасы айтты:

—Мен осы Мысырда қалайын. Сіздер қайтыңыз, маған қай
туға атам рұқсат бермесе, яки Алла тағаладан ишарат болма-
са, қайтпаймын,—деп,—һәм айтыңыз, Беняминның жүгінен 
ұрланған патшаның алтынының шыққанын,—деп ақылын 
үйретті де қалды. Енді тоғыз ағайынды жігітлер қайтты. Көр
ген оқиғаларын атасына айттылар. Жақұп әлайһи салам бек 
қатты қайғырып: 

—Мысыр патшасы біздің шариғатымыздың хүкімін қай
дан білсін, қалайда болса бір айладүр. Иншалла үш балам бірге 
жолықса керек,—деді. 

Міскін Жақұп әлайһи салам сандалып жүріп: «Уаһ, Жүсі
бім» дегенде көзінен қан ақты. Балалары:

—Уа, Алла, Жүсіпті бұл уақытқа қадар ұмытпаймын деп 
енді һәлак боласың,—деділер. Атасы айтты:

—Мен халымды Алла тағалаға арыз қыламын. Менің кө
ңілімдегі қайғы-қасіретті Алла тағала біледі. Менің хақымда 
сөз айтпаңыз, сендер білмеген нәрсені мен білемін,—деп. 

Жүсіп әлайһи салам атасынан айрылғанына жиырма бір 
жыл еді. Сол уақыттан бері ешбір хабар болмағандығы үшін 
Жүсіптің ағалары дүниеде Жүсіп бар екен деп ойламайтұғын 
еді. Әмма Жақұп әлайһи салам Алла тағаладан уахименен 
білсе де, яки ғайри тәжірибеменен білсе де, Жүсіпке бір жо
лығатұғынлығын шүбәсіз білетұғын еді. Балаларына айтты:

—Мысырға барыңыз. Бенямин менен Жүсібімнің қайда еке
нін біліңіз,—деді. 

Баяғы тоғызы қайтып Мысырға барып, Жүсіп әлайһи са
ламның сарайына кірділер. Бенямин сонда екен. Сау-саламат 
көрділер. Ағалары Жүсіп әлайһи саламға айттылар:

—Ей, әзиз патша, бізің сізге беруге ақшамыз жоқ, һәм елі
мізде астық та жоқ. Атамыздың құрметі үшін сен бізге садақа 



38 39ҚИССАСУЛ-ӘНБИЯ

қылып астық бер,—деді,—Және Беняминнан айрылғалы ата-
мыз бек қайғылы. Жүсіптен айрылғанда да қатты күйініште 
еді. Хатта осы күнде екі көзі көрмейтұғын болды. Бек халы 
нашарланды,—деділер. Жүсіп әлайһи салам жылмиып күліп 
айтты:

—Сіздер Жүсіпке не қылдыңыздар?—деп. Сол уақытта аға
лары:

—Ей, сіз Жүсіпсіз бе?—деділер. Жүсіп әлайһи салам:
—Бәлә, мен—Жүсіп, Бенямин—менің інім. Сабыр еткен 

адамды Алла тағала босқа қалдырмайды екен,—деді. Ағалары 
Жүсіп әлайһи саламға:

—Қылған нәрсемізді ғафу қылыңыз. Шайтанға ердік пе, я 
болмаса қате болды ма, бір іс өтті. Ақырында Алла тағала сізді 
мақсұтыңызға жеткізді, айналып сізге келдік,—деділер. Жүсіп 
әлайһи салам айтты:

—Алла тағаладандүр жақсы, жаман іс қылсаңыз да, күнә 
қылған орныңыз болса тәуба қылыңыз. Алла тағала жарылқар. 
Рахметі көп, ләкин менде ешбір нәрсе жоқ. Тағдыр Құдадүр әр 
нәрседе,—деді. 

Жүсіп әлайһи саламның ағалары қайтуға түзелген соң, 
Жүсіп әлайһи салам бабасы Ысқақ әлайһи саламнан қалған 
бір көйлек бар еді. Ол көйлектің түбі Ысқақтың атасы Ыбра
һым әлайһи саламға Намруд лағин отқа атқанда Алла тағала 
Жебірейіл арқылы жіберіп еді. Киген уақытында от салқын 
ғана бақша сияқты болды. Сол көйлекті ағаларына тапсырды. 
Атасына тапсыру шартыменен:

—Атам көзіне сипасын. Әуелгі секілді, иншалла, саламат
ланар деп және атамды, анаңызды алып өздеріңіз көшіп ке
ліңіз,—деп амандасып қалды. Жақұп әлайһи саламның бала-
лары қайтты. Енді Алла тағаланың құдіретіменен келе жатқан 
көйлектің иісін бір желменен айдап Жақұп әлайһи саламға 
жеткізді. Сол уақытта Жақұп әлайһи салам Жүсіптің иісін та-
нып:

—Аһ, Жүсібім, қайдасың, иісің келді ғой өзің болмасаң 
да,—деді. Қасында отырған адамдар:

—Сіз әлі ұмытпапсыз Жүсіпті, әлде алжыдың ба?—деділер. 
Олар Жақұпты қорласа да, Алла тағала шын қылған соң амалы 

бар ма, Жүсіптің көйлегін алып балалары келіп жетті. Жүсіп
тің атасына берген аманат көйлегін берді. Жақұп әлайһи салам 
алып көзіне сүртіп еді, көзі ашылып, әуелгісі секілді болды. 

Жақұп әлайһи салам енді Мысырға бармақшы болды. Бар
ша қатын, балаларыменен көшіп Мысырға келді. Мысырдағы 
барша халықты жиып, Жүсіп әлайһи салам ата-анасының ал-
дынан шықты. Көрісіп, сарайына келіп кіргізді. Ата-анасын 
таққа отырғызды. Мұның соңында барша халық шүкірлік үшін 
сәжде қылды. Жүсіп әлайһи салам айтты:

—Ей, жамағатлар, иғтибар қылып қараңыз. Әуелде мен 
көріп, атам жорыған түстің бәрі де ешбір өзгермейінше келді. 
Раббул-аламин Алла тағала әр түрлі бәледен құтқарды. Бұл 
уақытта ұсынса қол жеткісіз дәрежеге мінгізді. Кімде кім сабыр 
етсе, мақсұдына жеткізеді екен. Мұндан басқа да біреуге лайық 
болған сыйлығы бар ма, яки біз көргеннен басқа және көргізетін 
мехнат бар ма, бізге белгілі емес, яғни әрбір ісімді тапсырдым. 
Жаратқан жалғыз Құдайға шүкіранасы үшін сәжде қылдым,—
деп сәжде етті. 

Жақұп әлайһи салам Жүсіпке қауышып, мақсұдына ұлас
қанның соңында Мысырда он жеті жыл тұрды. Мұнан соң опат 
болды. Жүсіп әлайһи салам атасы опат болғанда елу алты жасын-
да еді. Және елу төрт жыл өмір сүріп опат болды. Жақұп әлайһи 
саламның балалары Мысырда жерлесіп, бек көбейіп өсті. Бек 
құрметлі бір нәсап болды. Жүсіп әлайһи салам Мысырға пат
ша болып өткеннің соңынан бани Исраилға басқа патшалар иғ
тибар қылмады. Бір дін бірге кеми бастады. Хатта өз арасы он 
екіге бөлініп, біріне бірі ермеді. 

15. АЙУБ ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫНДА

Айуб бен Амус бен Риях бен Ғайс бен Ысқақ бен Ыбраһым 
әлайһи саламдүр. Рамле уа Сание деген қабилаға мағбус бол-
ды, яғни Пайғамбар болып жіберілді. Бұл екі қабила Ыбраһым 
әлайһи саламға иман келтіріп еді. Айуб әлайһи салам Жақұп 
әлайһи саламменен бір заманды болды. Айуб әлайһи салам 

Жақұп әлайһи саламның Лейла есімлі бір қызын алып еді. Айуб 
әлайһи саламның тәнін жеті жыл құрт жегенде тәрбие қылып 
күткен осы Жақұптың қызы еді. Айуб әлайһи саламның анасы 
Лұт әлайһи саламның қызыдүр. Айуб әлайһи салам бегірек бай 
адам еді. Он баласы, мыңдап құлы, екі шаһары бар еді Харан, 
Бенше есімлі. 

Бір заманда Алла тағала емтихан, яғни сынақ үшін малын-
мүлкін, балаларын һәм шаһарын һәлак етті. Айуб әлайһи са-
лам баршасы да риза болып, сабырлық етіп, һәман шүкірлік 
қыла берді. Ешбір жарамаған хұлқ, оғаш нәрсе болмаған соң 
Алла тағала риза болып, барша мал-мүлкін бұрынғысынан да 
артық етіп берді. Құранда мәзкүрдүр: «Уа уаһина лаһу аһлуһу 
уа мислаһум мағаһум рахмат минал аят» деп Айуб әлайһи салам 
ауырған уақытта еш жеп, ішуге тағамы болмаған соң, қатыны 
кәсіп етіп, тапқанын тамақ етіп, ерін асырады. Сөйтіп жүрген 
уақытта бір күні істеуге іс болмады. Бейшара қайғырып:

—Өзім саламат кісімін, амал қылар едім. Айубты тойды
рарлық бір нәрсе болмады-ау,—деп тұрғанда бір адам келді, 
айтты:

—Не үшін бек қайғыда тұрсың, не мұқтажың бар?—деді. 
Айубтың қатыны айтты:

—Ерім халсіз ауру, ішуге сусыны, жеуге тамағы жоқ, соның 
үшін еш нәрсе таба алмай тұрмын,—деп жуап берді. Бұл кісі 
айтты:

—Бүгін екеуің тоярлық тамақ берейін, әгар тұлымнан кесіп 
берсең,—деді. Қараңыз, мұсылман қатыны ғибрат алыңыз, ері
не нендей риушты қызмет еткенін. Бұл сөзге де риза болып, ерін 
бір тойдырмақ үшін тұлымын кесіп берді. Дүниеден кеткенше 
айрылмайтұғын дос ер адамға қатындүр. Екі дос осы секілді 
бір-бірінен тәнін, жанын аямаса керек. Әлгідей болып келген-
де Айуб әлайһи саламның көңіліне келіп, бұндай болғанын 
білмейінше айтты:

—Әгар саламатлансам, тұлымыңның жазасы үшін жүз қам
шы соғармын,—деп. 

Бір заман Айуб саламатланды. Сол күндегі тұлымның 
кесілген себебін тексеріп сұрады. Ақырында ісі хақ, бұ
зықлықтан аман болған соң уәдесіне опа қылмақ үшін жүз 

шыбықты бірге байлап бір мәртебе соқты. Айуб әлайһи са-
лам саламатланғанның соңында Ғайс баласынан өрген Рум 
халқына Пайғамбар болды. Екі жүз елу жыл өмір кешірді. 
Һубут Адамнан, яғни Адам әлайһи саламның ұжмақтан шы
ғып жер жүзіне енгенінен, 3787 жыл, топаннан 1545-жыл еді. 
Хуран шаһарында опат болды. 

16. ШҰҒАЙЫП ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫНДА

Шұғайып бен Мекайыл бен Лауи бен Жақұп әлайһи салам
дүр. Шұғайып әлайһи саламның анасы Лұт әлайһи саламның 
қызыдүр. Шұғайып әлайһи салам Мадин, Айке* халқына жі
берді. Мадин өзінің нәсаптас қабиласы емес еді. Соның үшін 
Шұғайып әлайһи саламға еріп, иман келтірмеді. Енді бұларға 
Алла тағала көктен бұлт шығарды. Мұның соңында әуел бұлт
тан от жаудырып, күйдіріп һәлак етті. Құранда мәзкүр асхабул-
Айке осылардүр. Өзіне ерген адамдар менен Шұғайып әлайһи 
салам Мекке-мукаррамға кетті, һәм Кағбатуллада опат бол-
ды. Адам әлайһи саламның һубутындан 3939 жыл, топаннан 
1697  жыл еді. 

Шұғайып әлайһи саламның ағзаларында кешілігі бар еді. 
Аяғы ақсақ, көзі соқыр, ләкин сөзі бал секілді тәтті, сөйлеген 
сөзін естіген адам екінші айтуын тілеп отыратұғын еді. Халық
қа уағыз, насихатты бек көп айтқаны үшін хатибул-анбия деп 
де аталынды. Мадинде Шұғайып әлайһи салам заманында пат-
шалар болды. Абжад, Һуз, Хати, Мадин патшаларының есімі 
деген де сөз бар. 

17. ҚЫЗЫР ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫ

Қызыр әлайһи саламның есімі Балия еді. Бен Мелкан бен 
Фалиғ бен Амер бен Шалех бен Арфахшад бен Сам бен Нұх 

* Агада. Сказания, притчи, изречения Талмуда и Мидрашей: В 4-х частях. 
Одесса, 1910. Ч.1. С. 177-178.

әлайһи саламдүр. Мелкан Бахт Насырдан бұрын патша еді. Бахт 
Насыр патша болып, әскер көбейтіп зорайған соң барып Мел-
канды жаулап, шауып алды. Мұнан соң қайтадан патшалық 
құра алмады. Соныңменен бітті. Құранда қиссасы мәзкүрдүр. 
Мұса әлайһи саламменен жолдас болған Қызыр осы адамдүр. 
Қызыр деп аталынуының мағынасы мәңгі суын ішкеннің 
соңында Алла тағаладан берілген бір қасиет еді. Әр уақытта 
басқан ізіндегі топырақ жасыл болып қалатұғын болды. Соның 
үшін Қызыр делінді. Араб лұғатша «жасыл» деген сөздүр. Яки 
әр қайдағы мұқтаж болған адамға жәрдем бергені үшін Қызыр 
деп аталынды. Уа Ілияс әлайһи салам теңізде мұқтаж адамға 
жәрдем етті. Қызыр қыр жердегі адамға жәрдем етті. Әр екісі 
жылында бір мәртебе жолығады. Қызыр әлайһи саламның 
Пайғамбарлығы қай уақытта болғаны мәлім болған соң бағзы 
тарихларда Мұса әлайһи саламнан соң жазғанлар, ләкин біз бұ 
жерге бұрын келтіріп жаздық.

18. МҰСА ӘЛАЙҺИ САЛАМНЫҢ АҒАСЫ 
ҺАРУН ЕКІСІНІҢ ПАЙҒАМБАРЛЫҒЫ 

БАЯНЫНДА

Мұса бен Омран бен Фаһес бен Лауи бен Жақұп әлайһи 
саламдүр. Мұса әлайһи салам ұзын бойлы, қою шашлы еді. 
Мұрнында меңі бар еді. Һәм тілінде сақауырақ, шолжаңдық 
бар еді. Құранда мәзкүр ғақида осы еді. Соның үшін Алла 
тағаладан Һарун әлайһи саламды уәзірлікке сұрады. Һарун 
әлайһи салам Мұсадан үш жас үлкен еді. Жүсіп әлайһи салам-
нан соң бани-Исраил бек өсіп көбейді. Атасы Жақұп әлайһи 
саламның шариғатынша амал қылдылар. Жерлікте Мысыр
дың өз халқы қибытлар пұтларға, жұлдызларға табынатұғын 
еді. Бұл қауым бани-Исраилды жаман көзменен қарап, әуел
ден жек көретұғын және Мысыр перғауынлары бір жақтан 
асир, тұтқын манзилінде етіп, қорлаушылық ойында бар еді. 
Бани-Исраил һәман күннен күнге көбейіп өсмекті еді. Бани-Ис
раил Мысыр патшасының жәбірінен зарланып, ескі атасының 
мекені болған Канған шаһарына бармақ ойларында болса да, 

перғауынның қолын жағаларынан құтқара алмай жүрген де 
күндері болып еді. Исраил осы уақытында он бөлік қабила еді. 
Әрбір қабиланың өзіне басқа басшысы бар еді. Әр бірі екінші
сіне ермей, бөлек болып жүрген уақытында Асбат бани-Исраил 
деп айтылынады. Мұныкі иттифақсыз қанша көп болса да, 
бірігіп уақыт өткермеген соң тозып, шашылып бәрін жиушы 
бір басшыға мұқтаж еді. Осы заманда перғауынның каһинда
рынан бірі перғауынға хабар берді:

—Исраилдан бір бала дүниеге келеді. Сол бала сенің дәу
летіңнің жойылуына себеп болады. Құтылуға амал қыласың, 
нешік болса да,—деп қорықты. Перғауын қорыққан соң ақыл 
сұраушы уәзірін шақырып алып сабрание жасап кеңесті. Мұн
дан соң иттифақ қылдылар: бани-Исраилдан туған баланы өл
тіруге һәм бір жылға қадар ерлерін қатынына қоспасқа, туған 
баланы өлтіртті, һәм қарауылшылар қойды. 

Лауи сабатынан сол заманда Омран есімлі бір кісінің бала-
сы дүниеге келді. Анасы перғауыннан қорқып, «бәрібір ажал» 
деп бір сандыққа салып, Ніл дариясына ағызып жіберді. Да-
рияменен ағып келе жатқанда перғауынның қатынына ұшы
рап ұстап алды. Сандықты ашып қараса, ішінде бір сәби ер ба
ла бар екен. Қуанып алып келді. Бек жақсы көріп: «Шапағат 
етіп өлтірмеңіз, бала қылып асырармыз»,—деді. Енді емізуге 
қатын алдырып еді, ембеді. Бек көп қатынлар алып келді. Бірін 
де ембеді. Бір күні Мұсаның анасына жеткен бұ хабар. Анасы 
«мен де барар едім, әгар рұқсат болса» деген соң, мұны да алып 
келген, бұ қатын емшегін беріп еді емді. Анасы Мұса әлайһи са-
ламды перғауынның сарайында тәрбиелеп өсірді. 

Өсіп зорайған соң бір күн орамға шықты. Орамды көрді. Бір 
қибытменен бани-Исраил соғысып жатыр екен. Мұса әлайһи 
салам бани-Исраилға жәрдем үшін қибытты аяғыменен тепті. 
Сол жерде қаза жетіп қибыт өлді. Мұса әлайһи салам перға
уыннан қауіп етіп, Мысырдан шығып, Мадин шаһарына кет
ті. Шұғайып әлайһи саламның қызы Сафураны никахлады. Он 
жыл Мадинде болды. Мұның соңында қатынын алып, Мысырға 
бармақ ниетіменен шықты. Жолда келе жатқанда, Тор есімлі 
бір тауға шықты. Сол тауда Алла тағаладан уахи енді. Мұса 
әлайһи саламға Алла тағала тарапынан пайғамбарлық берілді. 

Әр түрлі мұғжизалар берді. Жұмладан бірі таяқ, йаде байдаа, 
яғни бір қолы аппақ, күміс секілді, пердесін ашса, жарқырап 
тұрар еді. Бірге туған ағасы Хамун әлайһи саламны уәзір етті, 
һәм екеуіне Алла тағала әмір етті:

—Перғауынды дінге үндеңіз,—деп. Һәм қауымын да хақ 
дінге бұйыруға қосты. Мұса, Хамун екеуі перғауынға айтты:

—Раббул-аламин, яғни жерде, көкте, оның арасында бол
ған нәрсені жаратқан Алла тағалаға иман келтір. Бұзық пиғыл
дардан тыйыл,—деп үгіттеді,—Бани-Исраилды еркіне жібер, 
тығыз доқ қылма. Ата-бабамыздың орны болған Канғанға бар
сын,—деді. 

Перғауын Мұса әлайһи саламның бұл сөзіне бек ғажап
сынып:

—Әлі сен біздің сараймызда өскен жоқ медің? Бұл күнде 
маған қарсы дұшман болып, екінші бір түр шығарғың келеді. 
Кісі өлтіріп, Мысырдан қашып кетіп, қайтадан келдің. Маған 
мәнісің қалай, түсіндірші?—деді. Мұса:

—Дұрыс айтасың, қолымнан бір қаза шықты. Қибыт хал
қында мұның соңында сенен қорыққандығым үшін қашып едім. 
Мұның соңында Раббул-аламин Пайғамбарлық берді, һәм сені 
хақ дінге бұйырмаққа Алла тағаладан әмір болды,—дегенде, 
Перғауын айтты:

—Раббул-аламин дегенің не нәрсе? Баян қыл,—деді. Мұса 
әлайһи салам айтты:

—Жерлерді, көклерді жаратқан, оның арасында болған әр 
нәрсені жаратқан, сені һәм мені жаратқан жалғыз Алла та
ғаладүр,—деп жауап берді. Перғауын Мұсаның сөзіне бек қат
ты ашуланып:

—Мысырдың менен басқа Тәңірісі бар ма?! Ол сөзді қайдан 
тауып айтып жүрсің? Халықты бұзу үшін бұл сөзіңді қойма
саң, ұстатып зынданға салдырармын,—деп, Мұса әлайһи са
ламға қатты қаһар етті. Мұса бұл сөзді естіген соң қолындағы 
қасиетлі таяқны жерге қадады. Таяқ зор аждарһа суретінде 
болып, Перғауынның тақтының үстіне шыға бастағанда Пер
ғауын секіріп түсіп, Мұсаға жалынды:

—Мен сені ықтиярыңа жіберемін, әгар аждарһадан құт
қарсаң,—деді. 

Мұса әлайһи салам:
—Ықтияр сенде емес, кімге ықтияр етсе, билік Аллада,—

деді. Перғауын бұл істен бек қатты есі кетіп, қорқып ойлады: 
«Бақсының хабар еткен бәлесі осы екен» деп, ертерек таң атқан 
соң Мысырдағы сиқыршының баршасын шақырып жинады. 
Перғауын сиқыршыларға айтты:

—Сендер не айтасыңыз, Мұса бек сиқыршы болды. Сиқы
рын сендерден арттырып, иғтиқадыңызды бұзып, барша ха
лықты өзіне ертіп, Мысырдың билігін өзі алушы келеді,—деді. 
Сиқыршылар айтты:

—Ертеге майданға шығып, барша халықты жинап, сиқыр
ласып қаралық, жеңілсең, өлтіреміз,—деп ақыл берді. 

Ол заманда сиқыр бек қуатты еді. Әр тарапта мәшһүр си
қыршылар көп еді. Қибыт халқының әр жылдың әуелінде жи
налатұғын әдеті бар. Сол уақытына тура келді. Халыққа жи-
налсын деп хабар етіп, жиналатұғын күнін белгілеп, «пәлен 
күн сол жерге әзір болсын»,—деді. Уәде қылған күніне Мысыр 
халқы қалмай жиылды. Баяғы сиқыршылар да бір-бір жіп таяқ 
алып, майданға шықты.

—Иә, Мұса, сен сиқырыңды саламысың, я біз ме?—деді. 
Мұса әлайһи салам:

—Салыңыз,—деп рұқсат етті. Сиқыршылар сиқырлатқан 
жіплерін салып еді, майдан жыланға толып кетті. Енді Мұса 
әлайһи саламға рет келді. Таяғын жерге қадап еді, бек зор 
бір аждаһа болып, жердегі жыланның баршасын жұтты. 
Сиқыршылар көрген соң ойладылар:

—Әгар сиқыр болса, біздің сиқырымызды ғана жоқ қылар 
еді. Жіплеріміз қалар еді. Бүтінді жоқ қылды. Әлбатта Пай
ғамбардан болған бір мұғжиза боларға керек,—деп, баршасы 
Алла тағалаға сәжде қылдылар. Мұса әлайһи саламға иман 
келтірділер. Перғауын сиқыршылардың бұл ісін көргеннен соң 
бек есі кетіп, қаһарланып айтты:

—Сіздің сырларыңызды қазір білдім. Мұса сіздің барша
ңыздың сиқыр үйретушісі, ұстазыңыз екен. Бани-Исраилға 
бірігіп сендер Мысырды алмақшы боласыз екен. Сендерге 
нендей жаза қылғанымды көріңіз. Биік құрманың ағашына 

асып оң қолыңызды, сол аяғыңызды кестірем,—деді. Иман 
келтірушілер айтты:

—Біз Мұса уа Харунның Тәңірісіне иман келтірдік. Әр нен
дей қаттылық іс болса да, сол Алла тағаладан жәрдем сұрай
мыз,—деділер. Мұса әлайһи салам не қадар мұғжизалар көр
гізсе де, Перғауынның қауымынан ешбір адам иман келтіріп 
мұсылман болмадылар. Қибытлардың бағзысы Перғауынға 
ақыл берді: 

—Мұсаны осындай еркіндетіп ықтиярына жіберген соң 
халықты бұзып бітірді. Бір іс қыларға керек,—деп. Бұндай пі
кірлерменен Перғауын әр түрлі пікірге түсті. Бани-Исраилдың 
баяғы он қабиласы қосылып, Мұса әлайһи саламға ерділер, һәм 
Перғауынның тұтқынлығынан құтылып, ескі қонысы болған 
Канған шаһарына кетуге жүз алып еділер. Бұлардың бұндай 
иттифақ еткенін біліп, Перғауын қорқып, Мысырдан көшуіне 
рұқсат етті. Алайда соңынан өкінді. Мұса әлайһи салам фұрсат 
тауып, бани-Исраилдың бәріне де айтты:

—Бүгін кеш Мысырдан шығармыз,—деп. Сол күні Бахр 
Құлзым деген теңіздің жағасына халық келіп тұрды. Перғауын 
лағин да бұны біліп, артынан әскерменен бани-Исраилды қуып, 
таң атар уақытында келіп жетті. Перғауынның келгенін көр
ген соң бани-Исраил бек қатты қауіп, қорқынышқа түсті. Мұса 
әлайһи салам: 

—Сіз еш қорықпаңыз. Алла тағала пендесін дұшманының 
қолында һәлак қылмас, бір жөнін берер,—деп таяғыменен да-
рияны «бісмілла» деп ұрды. Алланың әміріменен дариядан 
он екі жол ашылды. Он екі асбат он екі жолменен кетті. Пер
ғауын да бани-Исраил жүрген жолменен жүруге кірісті. Бани-
Исраилдың ақыры өткен соң, Перғауын әскерінің ақыры суға 
кіріп болды. Сол уақытта Алла тағала дарияны жапты. Су 
әуелгісінше қосылып кетті. Жол бітті. Перғауын әскеріменен 
һәлак болды. Бани-Исраил Алла тағаланың жәрдеміменен 
дұшманнан құтылып, аталарының мекені Канғанға келді. Сол 
сапарларда жол бойында амалиқа халқына Тора келді. Әуел 
халық азғынлықты, әрбір нәрсеге ғибадат қылмақты екен. 
Жұмладан бері өзгеге уа ғайри суратларға табындылар екен. 

Бани-Исраил бұл халықты көріп қанша Мұсаға ерсе де, әуелгі 
уақытта иғтиқадлары бұзылып қалғандығы үшін Мұса әлайһи 
саламға айтты: 

—Иә, Мұса, бұл қауымның Алласы секілді бізге де бір Алла-
ны көрсет,—деді. Хазірет Мұса әлайһи салам айтты:

—Сіздер бұл уақытқа қадар еш нәрсе білмейсіз. Он сегіз 
мың ғаламды жаратқан жалғыз Құдай тағала, онан басқа Құ
дай бұларға жарамапты. Алла тағала не қадар өзіңізді құрмет 
етіп, дұшманнан құтқарып, әскеріменен Перғауынды суға 
ағызды, не қадар жәбір қылды сізлерге, балаларыңызды ба
уыздап өлтірді. Қатындарыңызды асир, яғни тұтқын қылудан 
құтқарды,—деп уағызлады. Бани-Исраил Мысырдан көш
кен заманда Канғанда үш шаһар бар еді: Ариха, Яблес, Құдыс 
есімінде. Бани-Исраил Ариха шаһарына келділер. Арихада 
амалиқа қауымлары бар еді. Бұл қауымларыны шығаруға 
біраз машақатрақ еді. Соның үшін амалиқа соғысуға тиіс бол-
ды. Енді бани-Исраил:

—Біз соғыспаймыз,—деп бас тарттылар. Баяғы секілді ба
ни-Исраил иттифақта болмаған соң Мұса әлайһи салам яуыз 
дұға айтты, сол себеплі Тиһ сахарасында қырық жыл тұрдылар. 
Бани-Исраил бұндай бәлелерге ұшыраған соң баяғы Мысыр
дағы көрген жәбірлерін ұмытып:

—Аһ, Мысырдан неге шықтық, мұндай аштықты көргенше 
жәбір көріп Мысырда болғанымыз жақсы еді,—деділер. Алай-
да Алла тағала ішіп жеуіне жетерлік ризық берді. Бани-Исраил 
Мұса әлайһи саламға айтты:

—Алла тағала бізге бұршақ, қияр, фул, ясмық, пияз секілді 
нәрселерді берсін, дұға қыл,—деді. Мұса әлайһи салам:

—Алла тағаланың берген ризығына риза болмаған адамға 
еш уақытта риза емес, сізлер жақсы жеміс жегіңіз келсе, 
Мысырға барыңыз,—деп ашу етті. Мұса әлайһи саламға Алла 
тағала хабар айтты:

—Торға бар. Саған бір кітап беремін,—деп. Мұса әлайһи са-
лам Харунды бани-Исраилға қалдырып, Торға кетті. Қырық 
күн Тор тауында болды. Аллаға ғибадат етіп, һәм уасатасыз 
сөйледі. Уәде қылған Таурат кітабын ендірді. Мұса әлайһи са-
лам Торға кеткен уақытында бани-Исраилдың арасынан Самри 



48 49ҚИССАСУЛ-ӘНБИЯ

есімлі бір адам бұзау жасап, ол бұзауды сиқырменен мөңіретіп, 
қауымның алдына әкеліп:

—Мінеки, сіздің Құдайыңыз, һәм Мұсаның Құдайы да осы. 
Торға осы бұзауды іздеп кетті. Келіңіз, баршаңыз ғибадат 
қылыңыз,—деп уасуаса қылып азғыра бастады, һәм бани-Ис
раил оны қабыл етіп, табына бастады. Харун әлайһи салам не 
қадар уағыз, насихат қылса да, құлақ аспады. Харунға айтты: 

—Біз Мұса келгенше осы бұзауға ғибадат етеміз. Бізді сен 
тиме,—деп. 

Мұса әлайһи салам Тордан қайтты. Келсе, қауымының ал-
дында бір бұзау бар, сол нәрсеге ғибадат еттілер. Көрген соң 
Мұса әлайһи салам бек қатты есі кетіп ашуланды. Алдындағы 
бұзауларын алып суға атты. Самриға лағнат оқыды:

—Мен саған халықты тапсырып кеткен соң не үшін халық
ты азғынлыққа түсірдің?—деп Харун әлайһи саламның сақа
лынан ұстады. Харун әлайһи салам халын баян қылды:

—Бани-Исраилге не қадар үгіт, насихат қылып, Алладан 
ғайри нәрсеге ғибадат дұрыс емес екендігін айттым, ешбіреуі 
де қабыл қылмады,—деп ғұзыр өтінді. Бани-Исраил істеген 
амалының тиіссіз екенін мойнына алып, тәуба қылып, бұзық 
болған иғтиқадларын түзетті. Харун әлайһи салам опат болды. 
Мұның соңында он бір ай соң Мұса әлайһи салам да опат болды. 
Орнына Юша әлайһи саламды халифа қылды. Мұса әлайһи салам 
шариғаты Иса әлайһи саламға қадар өзгермей келді. Арасында 
қанша Пайғамбар болса да, баршасы да Мұса әлайһи саламның 
шариғатынша амал қылдылар, Мұса әлайһи салам жүз жиырма 
жыл өмір өткізді. Мұсаның соңында бес жүз жылға қадар ба
ни-Исраил да араларынан әкім жасап, сол әкімлер қарап тұрды
лар. Әуелі Юша, ақыры Ишмуил әлайһи саламдүр, бұл екеуі де 
бани-Исраилдың Пайғамбарларынандүр.

19. ЮША ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫНДА

Юша бен Ифрайм бен Жүсіп бен Жақұп әлайһи саламдүр. 
Мұса әлайһи саламның опатынан соң пайғамбарлық Юша 

әлайһи саламға берілді. Бани-Исраил Тиһ сахарасында үш 
күн тұрдылар. Мұның соңында Ардан жылғасына өтуге кел
ді. Жол таба алмадылар қайық, кеме болмағанлығы себеплі. 
Біс Юша әлайһи салам бір сандық алдырды. Ішінде Таурат 
кітабын салған. Жылғаның ортасына қойып еді. Сол уақытта 
судың ағуы тоқтады, һәм су азая бастады. Бани-Исраил бәрі 
де өтті. Мұның соңында сандықты алып еді, жылға орнына 
толды. 

Юша әлайһи салам қауымыменен Ариха шаһарын жеті күн 
қамап тұрдылар. Ақырында шаһардың қорғанын бұзып, бар-
шасын да қылыштан өткізіп, шаһарын алдылар. Мұса әлайһи 
салам Мысырдан шыққан уақытта Жүсіп әлайһи саламның 
сүйегін өзімен бірге алып шығып еділер. Тиһ сахарасына 
қойды. Өзі өлген уақытта Юша әлайһи саламға тапсырылып 
еді. Юша әлайһи салам Ариха шаһарын жеңіп алған соң Наб
лис деген шаһарға барып, Жүсіп әлайһи саламның сүйеклерін 
дафын, яғни көмділер. Жүсіп әлайһи саламды әуелде ағалары 
сатқан жері еді. Наблистың жанында бір қиының есімі еді. 
Мұның соңында Юша әлайһи салам Шам шаһарларына патша 
болып, әр тарапқа, яғни жан-жаққа кісі жіберіп, үкім қылып 
тұрды. Жиырма бес жыл бани-Исраилдың әр түрлі қылған 
ішлерін басқарып, халықты түзетмек пікірінде болды. Жиыр-
ма бес жыл ішінде отыз бір шаһарды жаулап алды, он екі са-
бат, яғни Жақұп нәсілінен болған қабилаларға айтылынады. 
Осыларға бөліп берді. Адамнан 4014 жыл, топаннан 1772 жыл 
еді, опат болды. Юша әлайһи саламнан соң орнына ешкім тағиин 
болмағанлығы үшін қырық жыл бани-Исраил патшасыз тұрды. 
Бұ фасылда айтқанларымыздан басқа бани-Исраилда болған 
үкіметлердің хақында әр түрлі сөз болғаны үшін бұ рисалыға 
кіргізіп сөйлемедік, ләкин бағзы тарихларда Калиб бен Юқна 
есімлі кісі Юша әлайһи саламның орнына патша һәм Пайғам
бар болды деген сөздер де бар. Мұса әлайһи салам қарындасы 
Мәриям Омран қызы Юша әлайһи саламның тахте никахында 
еді деп бағзы риуаятларда мәзкүрдүр.

20. ИШМУИЛ ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫНДА

Ишмуил бен Бал бани-Исраилдың нәсілінендүр, һәм бани-
Исраилға әкім болып жіберілді. Адамнан төрт мың бес жүз 
екі, топаннан екі мың жүз алпыс жыл соң еді. Құранда зікір 
қылған: «Из қала линаби лаһум абғаса лана маликан нуқатилу 
фи сабилиллаһи» деп Ишмуил әлайһи саламдүр. 

Бани-Исраилда бір сандық бар еді. Алла тағала тарапынан 
келген нәрсенің күллісі сол сандықта аманат қойылмыш еді. 
Бани-Исраилдан болған пайғамбарлардың бірінен екіншісіне 
қалып келетұғын еді. Бір уақыт ол сандық амалиқа қауымы
ның қолына түсті. Бани-Исраилдың сандығынан айрылған соң 
берекеті кетіп нашарланды. Ишмуил әлайһи саламға айтты-
лар:

—Бізге дұшманменен соғысуға низам тәртіп түзеткізуші бір 
патша жіберсін. Алла тағалаға дұға қыл,—деділер. Біс Алла 
тағала Бенямин бен Жүсіп сабатынан Талут есімлі бір адам-
ды патшалыққа тағиин етті. Әуел сұрасады, соңынан Талутқа 
риза болмады, һәм бойсұнбадылар. Бани-Исраил және Ишмуил 
әлайһи саламға айтты:

—Алла тарапынан сайланған патша екені үшін бір белгі 
керек,—деп. Ишмуил әлайһи салам жауап берді:

—Белгісі сол, қолдарыңыздан кеткен сандығыңыз кешік
пей қолыңызға кірер,—деп. Мұның соңында нәсіл, нәсабын 
тексерді.

—Патшалыққа біз лайық едік,—деп. Ишмуил әлайһи салам 
айтты:

—Сізің һәм Талутның қандай нәсіптен екенін, патшалық
қа кім лайық екенін Алла тағала өзі білушірекдүр. Сізің ғала
мыңызға мұқтаж емес,—деп. Ұзақламай-ақ сандықты Талут
тың қолына кіргізді. Сонсоң Талутқа инандылар. Амалиқа 
халқының патшасы Жалут есімлі адам еді. Бани-Исраил ама
лиқамен соғысқа бастадылар. Дәуіт Иша баласы Жалутты 
өлтірді. Ишмуил әлайһи саламға Алла тағала тарапынан хабар 
берілміш еді. 

Ишаның алты баласы бар еді. Жетіншісі Дәуіт әлайһи са-
лам қой бағып жүретұғын еді. Жасы жас болуы себеплі, жол-
да бара жатқанда үш тас Дәуіт әлайһи саламға: «Бізді алыңыз, 
Жалудты өлтірешекпіз» деп хабар айттылар. Жалут әскерінің 
баршасын қылыштан өткеріп, малын олжа қылып алдылар. 
Ишмуил әлайһи салам сол соғыста шаһид болды. Ишмуил әлай
һи салам өзінің тірі уақытында Құдыс шарифты Яһуд бөлімі
нің қалауыменен Дәуіт әлайһи саламды патшалыққа тағиин 
еттілер. 4554 Адамнан, 2312 Нұхтан өтміш еді.

21. ДӘУІТ ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫ

Дәуіт бен Иша бен Уайд бен Саламон бен Бағр бен Яхшун 
бен Имар бен Рам бен Хазрум бен Фарыс бен Яхуд бен Жақұп 
әлайһи саламдүр. Бани-Исраилға Дәуіт әлайһи саламды 
Пайғамбар қылып жіберді, һәм патшалық та берілді. Талуттан 
соң Талуттың қызын жұфұтланып еді. Ишалум есімлі бір бала 
дүниеге келді, һәм Урия есімлі бір адамның қатынын алып, 
Сүлеймен әлайһи салам дүниеге келді. Дәуіт әлайһи салам Жи-
рон деген шаһарды мекен етіп тұрды отыз бес жасына қадар. 
Мұндан соң бани-Исраилменен көшіп келіп, Құдыс-шарифты 
бина қылды, һәм көп жерлерді жаулап алды. Шаһарлардың 
бағзысы Палестин, Оман, Ма-аб, Халеб, Насибин, Арман уа бас
қалары да бар. Бұл шаһарларды алған уақытта Дәуіт әлайһи 
салам елу сегіз жасында болып, өзінің қиссасы уақиғ болды. 
Дәуіт әлайһи салам патшалығынан жиырма екі жыл өтіп еді. 
Патшалығының баршасы қырық жыл болды. Жетпіс жыл өмір 
өткізіп дүниеден озды. Адамнан 4593, Нұхтан 2351 жыл еді. 
Мұса әлайһи саламның опатынан Дәуіт әлайһи салам опатына 
қадар 654 еді. 

Дәуіт әлайһи салам өзі опатынан бұрын патшалықты бала
сы Сүлеймен әлайһи саламға тапсырып, Байтул-мұқаддас салы-
нып біткен жоқ еді. Сүлеймен әлайһи саламға өсиет етті. Дәуіт 
әлайһи саламға ибрани тілінше «Забур» есімлі кітапты ендірді, 
мың елу сүресі бар еді. Шариғаттың үкіміне тағаллұқлы сөзі 

жоқ, бәлке уағыз, насихат, хикмат еді деп бағзы тауарихларда 
зікір қылады. Дәуіт әлайһи саламның бек ғажап көркем дауы-
сы бар еді. Забурды оқығанда әр мақұлық келіп тыңдап тұра
тұғын еді. Дәуіт әлайһи саламға тау, тас, темір секілді нәрсенің 
баршасын да ықтиярлы қылды. Темірді ұстаса, еріген қорғасын 
секілді болып жұмсап кететұғын еді. 

Дәуіт әлайһи салам опат болған уақытында Сүлеймен 
әлайһи салам он екі жасында еді. Сүлеймен секілді ешбіреуге 
патшалықты Алла тағала бермеді, Құранда мәзкүрдүр: «Раб-
бу уаһаба ли маликан ла ианбағи лиахад мин бағди» деп. 
Сүлеймен әлайһи салам атасы опат болғанының соңында пай
ғамбар һәм патша болды. Патшалығының төртінші жылы 
атасының өсиеті бойынша Байтул-мұқаддасны салдыра баста-
ды уа Байтул-мұқаддастың биіклігі отыз кез, ұзынлығы алпыс 
кез, кеңлігі жиырма кез болып, бес жүз кез айналасына қор
ған салдырды. Байтул-мұқаддас биіклігі қадірлі етіп, мұнан 
басқа көп жұрт салдырды. Жұмладан бері Шам шаһарында 
Палмиз, Палус деген шаһар салдырды, һәм Хуран шаһарын 
тұрғызды. Айуб әлайһи саламнан қалған, қарамақшы жері 
Мысырдан Фырат теңізіне қадар еді, һәм Бахрул-Ахмарда 
болған кемелерді Һинд, Суматра, Жауе тарапына жіберіп, ол 
жақтағы халықты өзінің қол астына кіргізді. Патшалығының 
22-нші жылы Хумайр патшаларынан Билқис есімлі қатын пат-
ша өзі қарамақшы халқыменен келіп мұсылман болды, һәм 
Сүлеймен әлайһи салам жұфұтланды. Осындай дәрежеменен 
қырық жыл патшалық етті. Мұса әлайһи саламның опаты-
нан 644 жыл еді. Сүлеймен әлайһи салам мұғжизасынан еді, 
жердегі шөп, аспандағы құс, жан-жануардың баршасымен фу-
лан адамға, яки хайуанға дару үшін жаралдым деп тіліменен 
иқрар қылатұғын еді. 

Сүлеймен әлайһи салам опат болғанының соңында орнына 
баласы патша болды, ләкин бани-Исраил екіге бөлініп, Яхуди, 
Бенямин есімлі екі сабатына, яғни бөлігіне патша болды. Басқа 
он бөлімі Ифрайм сабатынан Сүлейменнің қызметшісі болған 
бір адамды патша қылуға тіледілер. Бани-Исраил осындай 
иттифақсызлықменен екіге бөлінділер. Екі патшалық болды. 
Біріне Яхуди дәулеті, біріне бани-Исраил дәулеті деп тасмие 

қылынды, яғни аталынды. Яхуди патшалығының пайтахты, 
яғни патшасы тұратын жері Құдыс шариф еді. Патшалары 
Сүлеймен әлайһи саламның баласы, оның баласы сол тұқым
нан еді. Бұл патшалық аз болса да, ислам нұрыменен құрметлі 
еді. Бани-Исраил қанша көп болса да, иғтибары жоқ еді. Ғайри 
патшалықта да Яхуди дәулеті артық болды, һәм Алла тағала та-
рапынан келген «Таурат шариф», Мұса әлайһи саламның таяғы 
секілді аманат нәрселері де бар еді. Бани-Исраил патшалығы
ның пайтахты Наблис деген шаһар еді. Соңырақ Самрие деген 
шаһарды салдырып, патшасы сонда тұрды. Ол шаһарға Сабтие 
деп һәм айтылынадүр. Исраил патшалығы азды. Аталарынан 
қалған Байтул-мұқаддасқа зиярат қылуды, әр түрлі шариғат 
әмірлерін қалдырды. Пұтқа табына бастады. Мұса әлайһи са-
лам шариғатынан айрылды. Яхуди дәулетінің ішінде бағзы 
бедағат нәрселер болса да, исраил дәулетіне қарағанда жақсы 
еді. Құдыс шарифта әр уақыт Таурат шариф оқылынатұғын еді. 
Моллалары да көп халыққа уағыз, насихат айтты. Соныңменен 
көп уақытқа келділер, һәм халықтың азбауына бек көп пайда 
болды. Мұнан соң Ілияс, Аляс есімлі адамлар бани-Исраилға 
пайғамбар болды. 

22. ІЛИЯС ӘЛАЙҺИ САЛАМНЫҢ 
ПАЙҒАМБАРЛЫҒЫНЫҢ БАЯНЫНДА

Ілияс бен Ясин бен Фатхас бен Изар бен Харундүр. Юша 
әлайһи саламның нәсілінендүр. Ілияс пайғамбар болып, Алла 
тағала тарапынан жіберілген уақытта қауымы Бағал есімлі 
пұтқа ғибадат ететұғын еділер. Ілияс әлайһи салам қауымын 
бұзық, нашар болған фиғлдардан тыюға тырысып, бек көп уа
ғыз, насихат қылса да, халқы ілтипат қылып тыңдамады. Алла 
тағалаға ғибадат қылмай, азған адамларға азап қылатұғынын 
айтып, қорқытып та қарады, әсер етпеді. Жаңбыр жаумады. 
Астық өспеді. Ашлық себеплі адамлар өлді. Бағзысы ашлықтан 
өлексе жеді. Ақырында Ілияс әлайһи саламды іздеп тауып 
алып, бұйыратұғын қылып иман келтірділер. 

Біраз заман өткен соң және кәпір болдылар. Ілияс әлайһи 
салам қауымына ренжіп, Алла тағаладан рұқсат сұрады бұл 
қауымның арасынан шығып кетуге. Алла тағала жаныбы-
нан рұқсат болған соң бір оңаша жерге барып ғибадат қылып, 
машғұл болды. Мұндан соң орнына Алиас есімлі адам пайғамбар 
болды. Һәман халыққа уағыз, насихатменен шұғылданды. Ах-
туб есімлі кісінің баласы, Ілияс әлайһи саламның шәкірті еді. 
Құран шарифтегі мәзкүр зұлкафил Алиас әлайһи саламдүр. 
Бани-Исраилдың нәсілінен еді. Алла тағала бани-Исраилдың 
ішінде Канан есімлі бір патшаға пайғамбар етті. Алиас әлайһи 
салам патшаны барып хақ дінге үндеді, һәм Алла тағаланың 
мұсылман болған пәндесіне қылатұғын құрметін күнә қылған 
пендесіне азап қылатұғынын айтты. Ұжмақ, тамұқты білгізді. 
Патша айтты: 

—Осынша үгіттеп қоймадың ғой, менің ұжмаққа кіруіме 
кафил, яғни міндеткер боламысың?—деді. Алиас әлайһи салам 
айтты:

—Әгар иман келтірсең, кафил боламын,—деді. Сол себеп
лі зұлкафил деп Алла тағала Құранда зікір етті. Тауарих кі
таптарында айырып, қай заманда келіп кеткенін зікір қылма
ғанлығы үшін айырым жазылмады.

23. ЖҮНІС ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫНДА

 Жүніс бен Мати Беняминның қызы Жақұп әлайһи са
ламның балаларынан еді. Мати—Жүніс әлайһи саламның ата
сының есімідүр. Пайғамбарлардың ішінде екі пайғамбар ана
сының есіміменен аталынды. Біреуі Жүніс бен Мати, бірі Иса 
бен Мәриям әлайһи саламдүр. Жүніс әлайһи салам Нинауа 
шаһарына пайғамбар болды. Мұның соңында бұл қауымды хақ 
дінге үндеді. Нинауа халқы һәман бұрынғы куфрлігінде болды. 
Бұзықлықларын арттыра берді. Пұтларға табынды. Ақырында 
қауымы иманға көнбеген соң Алланың азабын айтты:

—Күнәдан тыйылмасаңыз, қырық күннің ішінде азап ке
леді,—деп. Тілін алмаған соң қауымының арасынан шығып, 

бір бөлек жерге кетті. Андан соң Дижла деген теңіздің бойы-
на келді. Бір кеме әзір екен, оны көріп мінді. Алла тағаладан 
хабарсыз қауымының арасынан шыққанлығы үшін кемесі 
жүрмеді. Кеме басшысы тексеріп:

—Ішіңізде бір күнәлі адам болар, соның үшін кеме тоқта
ды,—деді. Кемедегі адамлар жеребе салып еді, Жүніс әлайһи 
саламға шықты. Жүніс әлайһи салам:

—Күнәлі адам мен екен,—деп өзі дарияға түсті. Сол уақыт
та бір балық келіп Хазірет Жүніс әлайһи саламды жұтты. Енді 
Жүніс әлайһи салам қылған ісіне қайғырып, Алла тағалаға 
жалынып дұға қылды. Алла тағала дұғасын қабыл қылып, 
балық қарнынан дарияның жағасына шығарды. Жүніс әлайһи 
салам балық қарынында тәні балауыз секілді жұмсақ, терісіз 
еді. Алла тағала жаңадан тәніне тері һәм қуат берді. Мұның 
соңында Нинауа деген шаһарға пайғамбар қылып жіберді. 
Мәгар Хазірет Жүніс әлайһи салам кемеге мінген уақытта 
аспанның жүзі қарайып, Нинауа шаһарына бір қара тұман 
қайтып кетті. Нинауа шаһарындағы халық бек қатты қорқып, 
мұның соңында Жүніс әлайһи саламды іздеділер. Оның азап, 
яки бір қайғы келеді деп хабар берген күніне тура келгені 
үшін, ләкин таба алмадылар. Мұның соңында тәуба тәубасы 
деген бір жерге жиылып, Алла тағалаға жылап, жалбарынып 
ғафу талап қылды. Алла тағала дұғаларын қабыл қылып, уәде 
қылған азабын көтерді. 

Мұның соңында Жүніс әлайһи салам Нинауаға келіп, ол 
шаһардың халқын дінге бұйыра бастады. Ол қауым да Жүніс 
әлайһи саламның тілін алып, түрлі жолға көнділер. Мұның 
соңында күншығыс, күнбатыста неше түрлі оқиғалар болдылар. 
Неше зор патшалықлар бұзылып, неше түрлі қауымлар пайда 
болдылар. Сол қауымлардан Медия деген шаһардың қауымы, 
һәм Бабыл шаһарындағы Калдани тайпасы дайыр итағаттан, 
яғни бойұсынудан кеттілер. Медия менен Бабылдың ханлары 
бірігіп Асурия патшалығына дұшманлық қылып, пайтахты 
болған Нинауа шаһарыны қамап алдылар. Мұның соңында Ни-
науа шаһары қамаудан құтылып, қайтадан қуат тапты. Мұның 
соңында Бабыл қауымы өзлеріне бір патша тағиин қылып, іс 
жүргізе бастады. Асурия патшалығы және бұрынғы зор болған 

дәулетін екінші қайтадан зор етмеқ ойыменен жан-жаққа 
әскер жіберіп, кешірек патшалықты жаулап ала бастады. Сол 
уақытта бани-Исраилдың патшалығына да әскер жіберіп же
ңіп, көбін тұтқын қылып алды, һәм хараж, яғни дан төлеп 
тұруға салах қылды. Мұның соңында бани-Исраил патшалығы 
бұл дан төлеуден бас тартқанлығы үшін Асурия патшалығы көп 
әскерменен барып Састие деген пайтахтын жаулап алды, һәм 
бани-Исраилдың патшасын һәм басқа жақсы адамларын асир, 
яғни тұтқын алып, Херсан деген шаһарға қуып жіберді. Бани-
Исраилдың шаһарына Галдани һәм Асурияларын тұрғызды. 
Бани-Исраилдың бұл соғыста болып қашып құтылғандары 
Яхуди патшалығына барып қорғалады. Ол заманда Құдыс пат-
шасы Сүлеймен әлайһи саламның немересі Хазқия есімлі адам 
еді. Осындай зор патшалықтың күші, қуатымен бани-Исраил 
патшалығы Мұса әлайһи саламның опатынан сегіз жүз отыз 
жылыншы жыл инқираз болды. Бізіңше патшалығы тіреуі де-
ген сөз, Яхуди менен бани-Исраил екі патшалық болып бөлін
ген уақыт Мұсадан 560-жылдың әуелінде еді. Мұнан қарағанда 
бани-Исраилдың патшалығы 260 жылға болса керек. Мұнан соң 
бани-Исраил патшалығы Яхуди патшалығына қосылды. 

Бани-Исраил қосылғанның соңында Яхуди дәулеті 160 жыл 
тұрды. Әуелде бұл екі дәулет бір-бірін қанша дұшман болса да, 
нәсіл, нәсабы бір болған соң Яхуди дәулеті бани-Исраилдың 
қолға тұтқын болуына бек қатты қайғырды. Хатта Ашғия есімлі 
Яхуди патшалығында бір пайғамбар бар еді. Асурияларға яуыз 
дұға қылды. Баяғы Асурия патшалығы бани-Исраилды бітірген 
соң және Яхуди патшалығына көз сала бастады. Көп кешікпей 
Құдыс шарифке әскер жинап жіберді. Ашғия әлайһи саламға 
Алла тағала хабар беріп еді. Ол әскер мағлуб, яғни жеңілген, 
Асурия әскері ауруға ұшырап қырылып, көбі өлді. Алла таға
ланың осындай себеплеріменен құтқарғаны үшін Яхуди пат
шалығы Асурияның жәбірінен құтылды. Мұның соңында бая
ғы келіп қосылған бани-Исраил және бұзықлық іслерді қыла 
бастады. Ашғия әлайһи салам үгітлеп уағыз, насихат айтса да, 
ешбірісі құлақ асып тыңдамады. Ақырында Ашғия әлайһи са-
ламды шаһид қылдылар. 

Хазқия патша өлген соң орнына баласы патша болып, ха
лыққа үкім ете бастағаннан-ақ бек жәбір қылушы залым 
болды. Әр түрлі бұзықлықты қыла бастады. Мұндай залым 
патшаға Асурия патшалығы соғысуға ойлады, һәм соғысып 
ғалиб болды, яғни жеңді. Патшаны һәм бірнеше адамларын 
тұтқын қылып алып, бір жылдан соң дан төлетмек шарты
менен шаһарына жіберді. Яхуди патшалығы қайтадан Құдыс 
шарифты барып мекен етті. Бани-Исраилдар және күнә қыла 
бастады. Шариғаттың үкімін ұмытты. Осындай күнә, һәм бұ
зық іслер көбейген соң Алла тағала Армия есімлі бір адамны 
пайғамбар етіп жіберді. Алла тағаланың бұйырғаны бойынша 
әлгі пайғамбар шариғат үйрене бастады. «Таураттың бұйыр
ғанынша амал қылыңыз, тыйған нәрсесінен тыйылыңыз» деп 
халықты уағызлай бастады. Асурия патшалығы күншығыс, 
күнбатысқа барып, әр шаһарға тиіп қарады. Ақырында Құдыс 
шарифке келіп, патшалығын шауып алмақшы болды. Ләкин 
бір яхудидың қызы Асурия әскерінің шатырында жатқанда бір 
айламенен әскерді һәлак етті, мұның соңында Яхуди дәулеті 
халас тапты, яғни құтылды. Асурия патшалығы һәман баяғы 
бұзық фиғлларыменен әр патшалыққа ұрта берді. Өзінің осын-
дай күнәсі себеплі қол астындағы дан төлеп тұрған үкімет
нің бағзысы әміріне итағат қылмай бастады. Соныңменен 
жүргенде Бабыл патшалығы бек әскер жинап қуатланды. Ме-
дия шаһарының патшалығыменен иттифақ қылып бірігіп, 
Асурияның зарарына шығуға талап етті. 

Бір заман Бабыл патшасы Бахт-Насыр Медиядан да әскер 
алып, Нинауа шаһарын қамап, ақырында жеңіп, шаһарын 
уатып жоқ қылды. Бахт-Насыр патшаның жаңа таққа мінген 
уақыты еді, мұнан соң Асурия патшалығы және құрды. Оның 
орнына және екі патшалық келді, бірісі Медия патшалығы, 
әзірде Иран деп аталынды, екіншісі Калданилардүр. Асурия
ның күнбатыс жағында Бабыл есімлі шаһарды пайтахт етті. 
Бахт-Насыр заманында құтты патша болған соң Бабылдағы 
үйлерді уа ғайри шаһардың көркін асыратұғын нәрселерменен 
бек көркейтті. Мұса әлайһи саламның опатынан Бахт-Насыр
дың таққа отырғанына әр түрлі ихтилафлар болса да, дұры
сырағы үшбудүр, 908 жыл. 

Бахт-Насыр біраз жылдан соң бани-Исраилға көз сала бас
тады. Ақырында бани-Исраил соғысып, халі келмейтұғынын 
білген соң ризалықменен Бабылға дан төлеп, қол астына кіріп 
тұрды. Алайда көп ұзақтамай-ақ және Бабылға риза болмай 
бастады. Бахт-Насыр біліп әскер жіберіп, патшаның өзін, һәм 
жақсы ғалым адамларын ұстатып алды. Патшаның орнына сол 
патшаның өзінің баласын қойды. Бұны да көп ұзатпай ұстатып 
алдырды. Даниял, Ғазир әлайһи салам тұтқын болып бірге 
түстілер. Енді Бахт-Насыр бани-Исраилға өзі Садиқа есімлі бір 
адамды уақытша әкім етті. Садиқа біраз заман үкім етіп тұрды. 
Мұның соңында және Бахт-Насырменен соғысуға ойланған 
соң Бахт-Насыр әскер жіберіп, шауып алды. Садиқаны ұстап 
Бабылға алдырды. Байтул-мұқаддасты хараб етті, яғни ой-
ран етіп бұзды. Бани-Исраилдың бағзысы Мекке-мукаррамға 
қашып құтылды. Құдыс шаһарында іске жарамаған кемпір-
шал, ақсақал, соқыр ғана қалды. Бахт-Насыр Құдысқа әр тарап-
тан жерсіз адамларды жіберіп, өзі тарапынан бір әкім сайлап 
берді. Құдыс шарифты һәлак еткеніне таққа отырғанының он 
тоғызыншы жыл еді. Мұнан соң бани-Исраил патшалығы бітті. 
Патшаларының ақыры Садиқа болды. 

Бахт-Насыр Құдысты алған соң Шам шаһарын алды. Жа
қын жердегі патшалықты қорқытып жеңді. Алпыс сегіз жыл 
Бабылды жаулап алды. Бабыл үкіметі бүтінлей бітті. Бабыл 
патшалығы біткен соң бани-Исраилге еркіндік тиіп, қайтадан 
жиылып Құдыс шарифты түзетуге кірісті. Бұл уақытта бани-
Исраилдың екі мыңнан артық моллалары бар еді. Ішінде Ғазир 
әлайһи салам бардүр. Бахт-Насыр Құдыс шарифны һәлак ет-
кен уақытында Таурат шарифтен ешбір нұсқа қалдырмайынша 
жидырып, отқа жандырып бітірді. Солай болса да Ғазир әлай
һи-ассалам моллаларды жинатып, көңілінен өзі оқып, молла
ларға жаздырды. Мұның соңында Мұса әлайһи-ассаламның 
шариғатыменен амал қыла бастады. Бахт-Насырдан құтыл
ған соң Иран патшасының қармағына кірді. Бахт-Насырдан 
435  жыл өткен соң Ескендір есімлі патша Иранды соғып жеңді. 
Бабыл шаһарын және соғысып алды. Құдыс шаһарын да алды. 
Әр нешік болса да бани-Исраил иттифақсызлығы себеплі әркім

ге жер болып, өз алдына патшалық қылып тұра алмады, яғни 
хан үкімінде ғана болдылар. 

24. ЛҰҚМАН ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫ

Лұқман әлайһи салам Дәуіт әлайһи саламның заманын-
да болды. Мың жыл өмір сүрді. Пайғамбарлығында ихти-
лаф бардүр. Бағзылар Пайғамбар деген, бағзысы әулие де-
ген, ақиқаты Алла тағала білушідүр. Дүниеге келіп кеткені 
хақында тауарихларда көрілмегенлігі үшін айырып жазал-
мадым. Лұқман Судан есімлі шаһардан еді. Алла тағала екі 
періште жіберді: «Хәкімлік менен Пайғамбарлықтың қай
сысын қабыл етеді?» деп. Лұқман: «Пайғамбарлық жеңіл 
емес» деп, хәкімлікні ықтияр етті. Алла тағала сол қадар хик-
мат берді, өзінің пендесінен ешкімге оның қадарлы бергені 
жоқ еді. Лұқман әлайһи саламның асарлары кітабында бек 
көбдүр. 

25. ЗӘКАРИЯ ӘЛАЙҺИ САЛАМНЫҢ 
ПАЙҒАМБАРЛЫҒЫ БАЯНЫНДА

Зәкария бен Берхиядүр. Кәсіпкер адам еді. Таурат жазатұ
ғын еді. Қатыны Исағ есімлі еді. Еш бала тумады. Исағменен 
бірге туған сіңлісі Хананы бани-Исраилдан Омран есімлі бір 
адам алды. Халқы арасында құрметлі кісі еді, Ханадан да бала 
тумады. Хана Алла тағалаға нәзір етті:

—Әгар балам туса, Байтул-мұқаддасқа берер едім,—деп. Ол 
заманда ер балаларды тілеген адам Байтул-мұқаддасқа қызмет 
еттіру үшін қоятұғын еді, һәм Хана да ойлаған ер бала болса 
еді деп. Хана жүкті болды. Сол уақытта ері Омран опат болды. 
Хана қыз туды. Ойлағанынша болмады. Есімін Мәриям қойды. 
Мұның соңында Хана Алла тағалаға дұға қылып тіледі:

—Әуелде нәзір етіп едім, қыз тудым, қабыл қыл,—деп және 
Байтул-мұқаддасқа апарып қойды. 

Байтул-мұқаддаста тұрған адамлар әрқайсысы да тәрбие 
етуге қызықты. Құрметлі адамның баласы болғаны үшін. 
Ақырында әр қайсысы жеребе салуға разы болып салып еді. 
Зәкария әлайһи саламның жеребесі шықты. Мұнан соң Зәка
рия әлайһи салам қатыны Исағқа апарып тапсырды. Исағ 
Мәриямды бек жақсы тәрбиелеп өстірді. Ісін біліп сөйлеген 
соң Зәкария әлайһи салам Байтул-мұқаддастың қасынан бір 
бөлек үй салып берді. Мәриям һәман ғибадатменен машғұл 
болды. Қасына Зәкариядан басқа ешбір адам кірмеді. Зәкария 
әлайһи салам қартайып, өзінен соң орнына қалғандай баласы 
болмағанға бек қатты өкінетұғын еді. Сөйтіп жүргенде Алла 
тағала бір күні Жебірейіл әлайһи саламды жіберді. Жебірейіл 
Зәкарияға келіп хабар етті:

—Алла тағаладан саған Салам Яһия есімінде Исағдан бір ер 
бала дүниеге келеді,—деп, һәм Иса әлайһи саламның дүние
ге келуінен де хабар етті. Жебірейіл әлайһи салам Мәриям
ның жағасынан ұрды. Мәриям жүкті болды. Яһия әлайһи са-
лам Исадан алты ай бұрын дүниеге келді. Мәриям Иса әлайһи 
саламды туған соң ауырып, халықтың алдына алып барды. 
Халық Мәриямның бала туғанын білген соң қасына ешбір адам 
Зәкариядан басқа кірген жоқ. «Ерге тиген жоқ, бұл баланы 
қайдан тапты» деген тұһматқа түсіп, Мәриямды атуға тұты
нып, қолдарына тас алдылар. Мәриям:

—Сабыр қылыңыз, бала не нәрсе айтар екен, сұраңыз?—
деді. Халық: 

—Біз бесіктегі баламенен қалай айтып сөйлесеміз?—де
генде, Иса әлайһи салам сөйлей бастады:

—Мен Алла тағаланың құлымын, өздерің секілді. Мені 
сіздерге пайғамбар қыладүр. Алла тағала тарапынан кітап 
келеді, сол кітапменен амал қыласыз. Мен сіздің араңызда тірі 
болсам да, яки қаза тауып өлсем де, баршасы қайырдүр,—деді. 

Мұны естіген яхудилар қайран болып, тамаша қалды. 
Мәриямға ифтираа, яғни ғайыблауға орын қалмады. Солай 
бұлай болса да, «атасыз бала болмақ мүмкін емес» деп яхуди-
лар өз арасында бек көп ғауға шығарып сөз көтерді. Зәкария 
әлайһи саламға сузан, яғни жаман болған ой ойлай бастадылар. 
Ақырында Зәкарияны шаһид етті. Зәкария әлайһи салам жүз 

жасында еді. Қараңыз, нендей қызық ғажап нәрседүр. Адам 
әлайһи саламның ата-анасыз, топырақтан жаралғанына еш 
күмәнсіз инанса да, тек атасыз Исаның туғанына инанбадылар. 
Мәриям әлайһи салам Исаны алып, һәм Омранның інісі Жүсіп 
есімлі адамды алып Мысырға кеттілер. 

Бірнеше жылдан соң Мысырдан қайтып Құдыс шарифтың 
жанында Насре деген ауылға келді. Иса әлайһи салам отыз 
жасында бір жаңа шариғатменен Алла тарапынан истақа қы
лынды, яғни сайланды. Інжіл шариф енді. Исаның шариға
тыменен Мұсаның шариғаты мансух болды, яғни үкімі бітіріл
ді. Ол уақыт бани-Исраилдың басшысы болған бір адам бірге 
туған ағасының қызын алуға тілеп, Яһия әлайһи саламға Мұса 
шариғатынша неке оқытмақшы болған соң Яһия неке оқыма
ды. Иса шариғатында бірге туғанның қызын алмақ харам еді. 
Әкім ашу етіп:

—Менің әміріме итағат етпеді,—деп Яһияны өлтіруге 
бұйырды, һәм өлтірді. Мұнан соң Иса әлайһи салам Пайғам
барлық етіп, мұғжизалар көргізді. Жұмладан бері бір өлген 
адамды тірілтті. Бағзы риуаятларда бардүр. Тірілген адам Сам 
бен Нұх еді деп, атадан көзсіз туған адамға көз берді. Су үстінде 
кемесіз жүрді. Мұнан басқа неше түрлі мұғжиза көргізсе де, 
қауымынан ешбір адам инанып иман келтірмеді. Мәгар он екі 
адам ғана иман келтірді. Бұл иман келтірген адамлар хауариун 
деп аталынды. Арасында біріне Шамун деп айтылынадүр. На-
сарлар арасында Петрос деп айтады. Және Шамун есімлі бір 
адам бар еді. Оны Яхуди деп атайды. Кәпірлердің иманға келуі 
түгел Яһия секілді Исаны өлтіруге кеңес жасады. Иса әлайһи 
салам да өзінің жолдастарын жиып, керек болған сөздерін сөй
лесетұғын еді. Кәпірлер Исаны өлтіруге бек ижтиһад қылатұ
ғын еділер. Иса әлайһи салам жолдастарына айтты:

—Бүгін сіздің біріңіз менің қайда барып, қайда екенімді 
айтажақсыз-ау, солай болар мекен?—деді. 

Сол кеш айтқанынша Яхуди яхудиларға барып «пәлен жер-
де» деп айтты. Яхудилар келіп, Иса әлайһи саламды ұстадық 
деп бір адамны аттылар, өлтірген адам баяғы хабар етуші Яху
ди екен. Ләкин яхудилар өзінше Исаны өлтірдік деп зан қылды
лар. Кәпірлердің жәбірінен құтқарып, Иса әлайһи саламды 

көкке асырады. Иса әлайһи салам көкке асқанның қырқыншы 
жылы Рум патшалығы келіп, Құдыс шарифты жаулап алып, 
яхудилардың бағзысын өлтірді, бағзысыны асир алды. Құдыс 
шарифты бұзып, яхудилардың кітапларын отқа жақты. Бани-
Исраил тұқымынан Құдысқа ешбір адам қоймай қойды. Яху-
дилар басқа-басқа әрбірі әрбір жаққа кетіп, бұрынғыдай бо-
лып жинала алмады. Мұсаның опатынан Иса әлайһи саламға 
дүниеге келуіне қадар бір мың жеті жүз он алты жыл еді. 

Иса әлайһи саламға отыз жасында пайғамбарлық берілді. 
Үш қауымыны дінге үндеді. Он екі адам ғана иман келтірді. 
Бұл он екі адам бірі және кәфірлікке қосып Иса әлайһи са
ламға қиянат етті. Хауариунлар, яғни Иса әлайһи саламның 
жолдаслары жан-жаққа таралып, дін Исаны тараттылар. 
Інжіл осы деп бірнеше кітап тараттылар. Бағзысы хауариун
ның өздерінің жазғаны, бағзысы шәкірдлерінің жазғаны еді. 
Насараның пікірлі адамлары бұл кітаптарды тексеріп, ішінен 
Таурат кітапты алды. Өздерінше Алладан келген Інжіл осы 
деп ойладылар. Алла тағаладан енген Інжіл насаралардың 
қолына тимеді. Хауариун Иса әлайһи саламның шариғатын 
әр жаққа айтса да еш қабыл етуші болмады. Үш жүз жылдан 
артық Иса әлайһи саламның діні жасырын болып келді. Әгар 
да Исаның дініменен амал етуші болса, бек қатты жәбірлеп, 
қорлық беретұғын еді. 

Ақырында Рум шаһарының патшасы Қонстантин тарих ми-
лад, яғни Иса әлайһи саламдан үш жүз жылдан соң Иса әлайһи 
саламның дінін әшкере жүргізуге рұқсат берді. Мұның соңын
да Қонстантина шаһарын салдырды. Ескі пайтахты болған Рум 
шаһарынан көшіп, Қостантина шаһарын пайтахт қылды, һәм 
дін Исаны қабыл етті. Мұның соңында Иса әлайһи саламның 
діні әр жаққа шашылып көбейе бастады. Иса дінінен алып 
амал етушілерді Насара деп атады. Солай болса да, Иса әлайһи 
салам діні уақытында, яғни әуелгі өзі дінге үндеген заманда 
әшкере болып жайылмаған соң Інжілдің ішінде нендей үкімдер 
бар екенін халықтың көбі білмегені үшін іс папаслар қолында 
қалды, яғни шариғаттың үкімін жүргізуші, бізіңше молладүр. 
Енді солай болған соң папаслар өздерінің пікірінше шариғатты 
жүргізді. 

Баяғы Рум патшалығы екіге бөлініп кетті. Бірі Станбол ша
һары күншығыс тарапында, екіншісі күнбатыс тарапындағы 
патшалық. Пайтахты баяғы Рум шаһары болды. Енді бұл екі 
патшалық бірі-біріне күншілік қылып, дұшмандық әсерін 
білгізе бастады. Һәм екі түрлі дінге айырылды. Бір бөлігі Рум 
папаслары, бұларға ерген халықты «католик» деп айтылы-
нады. Екіншісі Станбол папаслары, бұларға ерген халықты 
«ортодекс» деп айтылынады. Соныменен біраз заманнан соң әр 
түрлі сөз көбейіп, Иса әлайһи саламның дінінен бүтіндей ай-
рылдылар. Иса әлайһи салам көкке көтерілген уақыты мәшһүр 
Ескендір Зұлқарнайын 336 жыл, Адамнан 5627, Нұхтан 3345-
жыл еді. Иса әлайһи салам отыз үш жасында көкке асты. Иса-
дан соң Мәриям үш жыл өмір кешірді. Исаның көкке асқанынан 
Расулымыздың пайғамбарлығына қадар 620 жыл өтті. Бұндай 
пайғамбарсыз тұрған уақытты «заман Фетрат» деп атайды. 

26. ФЕТРАТ ЗАМАНЫНДАҒЫ ЖАҚСЫ 
АДАМЛАРДЫҢ БАЯНЫ

Фетрат* уақытында болған адамлардың бірісі Асхаб Каһаф 
еді. Бұ Асхаб Каһаф Рум шаһарынан бір жамағат еді. Дақианус 
есімлі бір патшаның заманында болдылар. Бұл патша бек за-
лым, жәбір қылушы һәм мәжусилікке халықты бек күшледі. 
Мәжусилікті қабыл етіп көнбеген адамларды өлтіре бастады. 
Асхаб Каһаф патшадан қашып келіп, бір шұңқырға кірділер. 
Патша қуып келіп, кірген шұңқырдың аузын таспенен бекітті. 
Баяғы Асхаб Каһаф сол шұңқырдың ішінде үш жүз тоғыз жыл 
қалды. Асхаб Каһафқа жәрдем үшін Алла тағала бір ұйқы бер
ді. Соныңменен шұңқырда бірнеше жыл тұрды. 

Баяғы кәпір патша дүниеден озып, бірнеше жылдар өтіп, бір 
мұсылман патша сол шаһардың халқын басқарып тұрды. Бұл 
патшаның заманындағы қауымлар үлкеннің соңында тіріліп, 

* Фетрат—пайғамбар келмей тұрған уақыт. Бұл жерде Иса менен Мұхаммед 
әлайһи-саламның екі арасындағы бос уақыт айтылған.

суал, яғни періштелер ізгі яуыз амалдан сұрап, сауап яки азап 
болады дегенге инанбайтұғын еділер. Алла тағала бұларға 
ғибрат үшін баяғы Асхаб Каһафты тірілгізді. Бұл патшаның 
шаһары Ақ теңіздің жағасында Афсус деген шаһар еді. Асхаб 
Каһафтың есімінде һәм нешеу екенінде әр түрлі сөзлер бар. Бұл 
адамлардың оқиғасы милад Исадан екі жүз елуінші жыл еді. 

Жержис есімлі және бір жақсы болды. Палестиннен бір ізгі 
адам болып саудаменен кәсіп қылатұғын еді. Пайғамбарлы
ғында ихтилаф бардүр. Исаның жолдасларынан бағзыларын 
көріп деген сөзлерде бардүр. Маусул есімлі бір шаһардың Да-
дяна есімлі патшасы өлтіртті. Мұның соңында Алла тағаланың 
әміріменен тірілді, әр ағзасын араменен кестіріп және өлтірді, 
және тірілді. Ақырында қазанға салып қайнатып өлтірді. Да
хи тірілді. Һәман азап қылды. Мұнан соң Халид бен Сананул-
абаси, Иса бен Бағиз нәсілінен бір адам еді. Пайғамбарлығында 
ихтилаф бар. Халидтың бағзы бір кереметлері зікір қылынадүр, 
жұмладан бері. Бір заман Мекке менен Медине арасында бір 
аташ, яғни от шықты. Күндіз еш көрінбейді, кеш болса һәман 
жанып тұрады. Расул Алладан бірнеше жыл бұрын еді. Халық 
одан бек қорықты. Кеш болса қажетлеріне жүруге, яки малшы-
лар малын бағуға шығудан қалды. Араб қабилаларының бағзы 
бір бөлігі сол отқа ғибадат қыла бастады. Яда деп есім қойды. 
Бір күні хабарлатып, баяғы Халид келіп отты «Абад Яда» деп 
таяғыменен соғып сөндірді. Халид айтты:

—Мен тоғыз күннен соң өлсем керек, мені қабірге қойған 
соң үш күн күзетіңіз. Сахарадан бір қызыл есек келіп, менім 
қабірімді тиер. Сол уақытта қабірімді ашып қараңыз, қиямет
ке қадар болатұғын нәрсенің баршасынан да хабар берермін,—
деді. Өлгеннің соңында айтқанынша есек келіп тиіпті. Ха
лық қабірін ашуға әзірленсе де, бірге туған ағасы ашқызбады. 
Пайғамбар әлайһи салам айтты: «Лау набшуһу лиахбарихум 
бишани уа шану һазиһил умма» деп, яғни әуел қабірді ашса-
лар еді, менім халімді һәм бұ умматлардың халынан хабар бе-
рер еді деген. Пайғамбар әлайһи салам Мединеге көшіп келген 
соң Халидның қызы Пайғамбарды көруге келді. Сол уақытта 
Пайғамбар әлайһи салам «Құл һуа Алла» сүресін оқып отыр еді. 
Қыз айтты:

6-0197

—Менің атам тірі, күнде осы сөзді оқитұғын еді,—дейді. 
Мұның соңында Расул Алла әлайһи салам қыздың атасының 
халін баян қылып айтты: «Зака наби иадағаһу қаумаһу», яғни 
«бұл Пайғамбар айтты: «қауымны даиғ қылды» дейді. Ханза 
бен Сафуан және Яман шаһарынан еді. Фетрат заманында бір 
ізгі кісі еді. Бір қауымға Пайғамбар болып жіберілді деп ай-
тады бағзы бір имамлардың сөзінде. Ол қабила бір құдықтың 
қасында еді. Ол қауым Ханзаны өлтірді, мұның соңында өздері 
де өлділер. Таммат тамам.

27. ФИЛ ОҚИҒАСЫ

Емен жерінде Хабаш патшалығы болып, Санға шаһарында 
бір үлкен шіркеу салдыртып, Байтуллаға тауаф ететұғын ара-
бларды өзінің шіркеуіне келтіруді ойлап еді, бірақ араблар 
бұлардың ойын біліп, шіркеуін тауаф түгіл бағзылары ішіне 
кіріп қорлап шықты. Сол себеплі Хабаш падишасы Абраха 
бұларға бек ашуланып, әскер жинап, филдер жинап, «Байтул-
ланы бұзамын» деп келгенде жақындаған соң женаб Хақтан 
жіберілген абабил деген құстар ауыздарына уақ тас салып ке
ліп, Абраха падишасының әскерін қырып, өлтіріп кеткенлер. 
Құранда «А лам тара кайфа» сүресі бұлар үшін енген, һәм фил-
дарды Мекке арабтарын өлтіруге жұмсаса да, Меккеге қарап 
жүрмей бас тартқанлар Байтулладан басқа жаққа айдаса да, 
жұмсаса да жүргенлер. Бұ фил оқиғасынан елу күн соң Расу-
лымыз дүниеге келміш (Пайғамбардың туған күні). Мұхаммед 
Мұстафа (с.ә.с.) туған күні Мекке уа басқа жерлерде болған су-
рат, крес сықылды жаман нәрселер үзіліп түсіпті. 

Фарсы патшалығында Астахар деген шаһарда отқа құлшы
лық қылушы қалмақтардың мың жылдан бері жанатұғын от-
тары сөніпті. Фарсы патшасының үйі қозғалып сілкініпті. Уа 
ғайри түрлі-түрлі нәрселер болыпты.

Расулымыздың анасы Әмина: «Мен туған уақытымда еш 
қиындық көргенім жоқ, толғату да болған жоқ»,—деген, һәм 
Хазірет Әмина айтады: «Мен сол Расулны туған күні түс көр
дім. Түсімде бір кісі келіп: «иә, Әмина, сен білесің бе? Сенің 

ІІ. Тариху Мұхаммадия

ішіңдегі бала хайрул-аламин, яғни бүтін жаратылған жұрттың 
артығыдүр. Туған соң есімін Мұхаммед қой» деді, һәм туған 
уақытта құлағыма бір дауыс келді. Шошып кетіп қарадым, кө
зіме бір ақ құс көрінді. Қанатыменен арқамды сипады, «менен 
қорықпа» деді. Бір жағыма қарадым. Бір ақ сүттей ішетұғын 
бір нәрсе бар еді. Маған ұсынды. Алып ішкенім соңында жан-
жағыма нұр балқып кетті. Ол уақытта Пайғамбар дүниеге кел
ді. Басқа адам таң қалғандай нәрселер болды». 

Расулымыз Алланың бұйрығыменен сүннетлеулі, кіндігі ке
сулі болып тумышдүр.

Белгілі сахабадан Абдурахман бен Ауфтың анасы ол кеш 
хазірет Әминаның қасында еді. Пайғамбар туған уақытта бү
тін жердің үсті нұрға толып кетті деп Абдурахманға сөйлеп, ол 
басқа адамдарға сөйлеген. Һәм ол түні Абдул Муталиб Байтул
ланың ішінде Аллаға құлшылық қылып отыр еді, бір дауыс 
естілді. Айтты:

—Иә, Абдул Муталиб, қазір Әмина бір бала туады. Ол ба
ланың дүниеге келуі бүтін дүниеге жақсылық уа рахметдүр 
дейміш. 

Абдул Муталиб тұрып Әминаға бара жатқанда неше түрлі 
ғажаптар көрінміш. 

Хатимул-әнбия хазіретлерінің екі жауырынының арасында 
белгісі бар еді, оған «Пайғамбарлық мөрі» деп айтылынатұғын 
еді.

Һамде бұрынғы кітаплардан көріп, қай уақытта келетұ
ғынын, қандай екенін білетұғын кісілер бар еді. Хатта Расулы-
мыз туғандан соң «фалан күні сондай бала туған қатын бар ма, 
арқасында мөрі бар» деп сұраушылар да болмыш.

Һамде Абду Муталибқа: «немерең қайырлы, ізгі бола-шақ. 
Ақыры заман Пайғамбары бола-шақ» деп қуантушылар да бар 
еді. Абду Муталиб өзі де: «Балам бек дәрежелі жақсы бола-шақ» 
деп қуанатұғын еді. 

Һамде Пайғамбар туғаннан соң халықты шақырып тойлар 
қылды. Келген кісілер де бек жақсы сөздер сөйлеп кететұғын 
еді. Бір қонақта адамдар сұрады:

—Бұ балаңыз есімін кім қойдыңыз?—деп. Жауап берер: 
—Мұхаммед қойдым,—деп. Олар айттылар: 

—Бұ ата-бабаңда болмаған есімді қоюдан ойың, мақсұдың 
не?—деді. 

—Мақсұдым жоғарыда Алла тағалаға, жерде халыққа 
мақтаулы, әркім мақтасын деп қойдым,—деді. Пайғамбары
мыздың есімі көп болса да, ең белгілілері «Мұхаммед, Ахмед» 
еді. Мағынасы «мақталмыш, мақталынмыш» деген сөздердүр. 

 

28. ПАЙҒАМБАРЫМЫЗ МҰХАММЕД 
САЛЛИ АЛЛА ӘЛАЙҺИ УА САЛАМ 

ТУҒАНЫНЫҢ СОҢЫНДА БОЛҒАН АХУАЛ
 	
Мекке халқы жаңа туған баланы жері ыссы болған соң Мек-

кеде ұстамай, ауасы жақсы жерге жіберіп, бір қатынға асы
рататығұн еді. Сол себебті Меккеге шеттен сүт ана болу үшін 
қатындар келіп, емізіп асырау үшін бір ер бала алатұғын еді. 
Бала өскен соң ата-анасына тапсырып, үлкен құрмет, жақсы
лық көретұғын еді. 

Хатимул-әнбия хазіретлері туғанның соңында Бани Сағад 
деген елден Меккеге көп қатындар келді. Сүт ана болу үшін әр 
біреуі бір бала алды. Арасында Харис деген кісінің қатыны Ха-
лима Мұхаммед әлайһи саламды алып өзінің үйіне келді. Әуелі 
жыл Бани Сағад елінде бүтін халық аш еді. Халима Пайғамбар
ды алып келген соң, малдың сүті көбейе бастады. Үйіндегі әр 
нәрсінде де берекет бола бастады. Харис бұлай болғанын көріп:

—Иә, Халима, бұ әкелген балаң құтты болды. Бұл келгелі 
шаруамыз жақсы бола бастады. 

Оны жақсы көріп, бек көтеріп, қайда барса да қасынан қал
дырмайтығұн еді. Бір күні тыңдаусыздан бірге Халиманы еме
тұғын Шима деген қызбенен далаға шығып кетіпті. Келген соң 
Халима қызы Шимаға:

—Неге мұндай ыссы күні далаға шығып кеттіңіз?—деміш. 
Ол қыз айтыпты: 

—Біз ыссылықты көргеніміз жоқ. Міне, інімнің жоғары 
басының үстінде бір бөлік бұлт жүрді де, бұл қайда барса, бұлт 
сонда барды. Тұрса, тұрды. Біз сондай ылғи көлеңкеде жүр
дік,—депті. Расул төрт жасына келгенде адам көрмеген ғажап 

халдар көбейе бастады. Харис бұларды көрген соң қорқып, 
Халимаға айтты: 

—Бұл баланы аман уақытында анасына апарып беру керек 
болар,—деді. Халиманың көңілі баланы жібергісі келмесе де, 
амалсыздан алып барып анасы Әминаға тапсырды. 

Алты жасына келгенде Пайғамбарымыз анасынан жетім 
қалды. Қарт атасы Абду Муталиб оны өз қасына алды. Ол за
манда Меккедегі елде жұтшылық бар еді. Құрайыш руының 
адамдары жиылып Абду Муталибқа келіп: «Жаңбыр дұға
сына шығайық» деділер. Ол да «жақсы болды» деп, қасына 
пайғамбарымызды ертіп, Әбу Қабис тауына шықты. Құдай 
Тағаладан жаңбыр сұрап жалбарды. Хақ Тағала Пайғамба
рымыздың құрметіне жаңбыр жаудырды. Бек үлкен рахат 
һәм берекет болды. Пайғамбар ол уақытта жеті жасында еді. 
Бір жылдан соң Абду Муталиб опат болды. Пайғамбарымыз 
атасының бірге туғаны Әбу Талибның үйінде қалды. 

Пайғамбар он екі жасына келгенде Әбу Талиб сауда қылу 
үшін Пайғамбарды бірге алып Шамға кетті. Жолда Басра шаһа
рына келгенде бір ағаштың түбіне түсті. Ол жерде жалғыз тұра
тұғын бір Жержес деген кісі бар еді. Ол кісі бұрынғы кітап
тардан қарап, ақырзаман Пайғамбарының келетұғынын, һәм 
Құрайыштан екенін көрген соң бұлардың ішінде Пайғамбардың 
бар екенін де білді. Һамде бұларды шақырды. Әбу Талиб пай
ғамбарды кішкене болған соң тастап кетіп, өздері барды. Сопы 
бұлардан қарап, арасынан Пайғамбарлыққа лайық кісіні көре 
алмады, һәм сұрады:

—Тағы қостарыңда қалған кісі бар ма?—деп. Бұлар айтты:
—Бір бала қалды, басқа кісі жоқ,—деді. Сопы:
—Ол баланы алып кел,—деді. Соңыра көрген соң:
—Бұл ақырзаман пайғамбары бола-шақ кісі,—деп хабар 

берді, һәм айтты Әбу Талибке:
—Әнбия уа расулдың соңы, мұнан соң Пайғамбар келмейді. 

Шам яхудилары мұны кітаптан қарап біледі һәм таниды. Бұған 
зарар ойлар, сен Шамға апарма. Бұл жерден кейін қайт,—деп на-
сихат етті. Әбу Талиб сөзін тыңдап, сол жерден кейін қайтты. 

Фахр алам жиырма жасына келгенде көзіне бағзы уақытта 
періштелер көріне бастады. Пайғамбар бұ халды Әбу Талибке 

сөйледі. Әбу Талиб мұны естіген соң бір түрлі ауру болмасын 
деп арабтың бақсыларына көрсетті. Һамде дәруін сұрады. Бақ
сылар бек жақсы қарады. Айтты:

—Бұ жігіт ауру емес. Көзіне көрінген періште болар. Бәлки 
бұ ақырзаман Пайғамбары болар,—деді. 

Жиырма бес жасында Құрайыш қатындарынан тұл қалған, 
бек бай Хадиша деген қатынды некеленді. Пайғамбарымыздың 
Ыбраһым есімінде болған баласынан басқасының бәрі үшбу 
Хадишатул-кубра рази Алла анһа хазіретінен тумышдүр. Ол 
опат болғанша Пайғамбарымыз онан бек риза болып, үстіне 
басқа қатын алмады. 

Пайғамбар отыз бес жасына келгенде Құрайыш адамдары 
Кағбаны жаңадан салуға бастады. Салып болған соң Хажару 
асуадты орнына қою үшін түрлі-түрлі сөз шығып, қайсыбіреуі 
«мен қоям», қайсысы «мен қоям» деп сөз көтерді. Бұның со
ңында байлау жасады: Шибе деген есіктен кім бұрын келсе 
соның сөзіне риза болайық деп күтіп тұрғанда, Пайғамбарымыз 
хазіретлері келіп кірді. Бәрі мұны көрді һәм айттылар:

—Бұ Мұхаммадул-амин. Мұның сөзіне ризамыз,—деділер. 
Пайғамбарымыз сыртқы киімін шешті, жерге түсті. Хажару 
асуадты үстіне салды. Әр қайсысын әр жағынан ұстатты. Бәрі 
ұстап көтеріп әкелген соң, өзі көтеріп орнына қойды. Пайғам
барымыздың бұл хикматына бәрі риза болып, таң қалып, низағ 
сөзден құтылып тарқады. 

29. ПАЙҒАМБАРЛЫҚ КЕЛУІ

Қожамыз болған пайғамбар Мұхаммед Мұстафа (с.ә.с.) 
хазіретлерінің жасы қырыққа жеткенде түсінде Құдай таға
ланың сөздерін естіп, періштелерді көре бастады. Түсінде көр
генін күндіз де көзіменен көретұғын еді. Соныңменен әр уақыт 
Хира тауында бір шұңқырда кеш ғибадат Құдайға құлшылық 
қылатұғын еді. Бұ хал рабиғул-әууал айының ішінен рамазанға 
дейін дайымшылық етті. Рамазан шарифтың он жетінші күні 
дүйсенбі еді. Құдай тағала пайғамбарға Жебірейіл періштені 

жіберді. Пайғамбар Хира тауында жалғыз отыр еді. Періште 
көрініп айтты:

—Иә, Мұхаммед, мен саған жіберілдім. Сен хақ Пайғам
барсың,—деді. Әптиекте «Ғалақ» сүресін оқып, «Иқра» сүресін 
және оқыды, һәм оқы деді. Пайғамбар:

—Мен оқи білмеймін,—деді. Жебірейіл әлайһи салам ха
зірет Расулны қысты:

—Иқра!—деді. Пайғамбар:
—Білмеймін,—деді. Жебірейіл және «Иқра» сүресін «Ма 

лам йағламға» шейін оқыды, һәм «Ғалақ» сүресін оқы» деді де, 
ғайып болды. 

Осы әуелгі дахи хазірет Пайғамбарды қорқуға салды. Сол 
жерде қорқып қалтырап, хазірет Хадишаның қасына бар-
ды. «Мені жауып тастаңыз»,—деп жатып қалды. Қорқуы 
басылғанша жатты. Мұның соңында тұрып көргенін хазірет 
Хадишаға сөйледі. Хадиша хазіреті Пайғамбарды алып, жа
қын ағасы Орқа бен Нәуфіл деген кісіге барды. Болған нәрсені 
оған сөйледі. Орқа ескі кітаптарды оқыған бір қарт еді. Хазірет 
Пайғамбарға:

—Бәлки сен ақырзаман пайғамбары боларсың,—деді,—Ең 
әуел набут пайғамбарлық келудің басы солдүр. 

Мұның соңында уахи келмей тұрды. Бағзы бір сөздерде 
үш жыл тоқтап тұрды дейді. Пайғамбар бұ уахи кешіккенге 
қайғырды. Әуелгі қорқуы бітіп және бір уахи келуін жақсы 
көріп тілейтұғын еді. 

Күндерден бір күні хазірет Пайғамбар Хира тауында екен, 
бір дауыс естіді. Оң жағына, сол жағына, жоғары, төмен қа
рады. Көрді, хазірет Жебірейілді бек әдемі көрікті суретте 
және қорқып үйіне келіп жатты киім жамылып. Сол уақытта 
Жебірейіл тағы көрінді. «Иа айуһал мудассир» сүресін оқыды. 
Таһарат һәм намазды үйретті. Бұл сүреде Алла тағаланы бір 
біліп намазға әмір қылғаны секілді халықты дінге үндеуге де 
әмір бар еді. Рисалат келудің басы бұдүр. «Набут» деп Алла 
тағаладан уахи келгенге айтады. 

Рисалат. Расуллық деп жаңа бір кітапменен тура хақ дінге 
үндеуші елші деген сөздүр. Набут келгенде халықны хақ дінге 

үндеуге әмір жоқ еді. Әмма рисалат келгенде халықны хақ дінге 
әмірде болды. Пайғамбар набут келгенде қырық жасында, ри
салат келгенде қырық үш жасында еді. Мұның соңында Жебі
рейіл әлайһи салам Алла тағала тарапынан аятты керек уақы
тында бөлек-бөлек әкеле бастады. Жиырма жыл осылай келіп 
тұрды. «Иа айуһал мудассир» сүресі енген уақытта хазірет 
Расулдың қатыны Хадиша һәм атасыменен бірге туғанның ба-
ласы Әли бен Әбу Талиб иманменен шариф болды, яғни хақ дін
ге кірді. Ол уақыт хазірет Әли он үш жасында Расул Алланың 
үйінде тұратұғын еді. Алайда жас болған соң исламды жасырын 
айтты. 

Ертеңіне Пайғамбарлықты білдіру үшін Расул Алла Әбу 
Бәкірдің үйіне кетті. Хазірет Әбу Бәкір де Пайғамбардың 
үйіне келейін деп үйінен шығып еді. Жолда ұшырады. Расул 
Алла тағала қосқан нәрселерін қалдырмай айтты. Әбу Бәкір 
сол жерде иман келтіріп, ислам дініне кірді. Хазірет Әбу Бәкір 
Құрайыш руының үлкені, ақылды, дәулетті бас адамдарынан 
еді, һәм Расулменен әуелден көңілі жақын достарынан еді. 
Құрайыштардың ішінде тұрып өссе де, аслан сурат уа креслер-
ге құлшылық қылмайтұғын, ақылды құтты білгіш көңіліменен 
«онан басқа бір хақ тура дін болуға тиіс» деп ойлап жүретұғын 
еді. Сол себептен мынадай сөзді естіген соң бір сөз айтпай ис-
лам дініне кірді, һәм жақын көретұғын дос адамдарына иманға 
кіруге қызықтыра бастады. Ер адамнан әуелі дінге кіруші 
хазіреті Әбу Бәкірдүр. Сол уақытта Расулдың азат еткен құлы 
Зейд бен Харсе, Осман бен Аффан, Абдурахман бен Ауф, Сағад 
бен Әби Оқас, Забир бен Алауам, Талхе бен Абдолла хазіретлері 
ислам дініне шын көңілден кірділер. Мұның соңында тағы да 
оннан аса адам дінге кірді. Онға жақын қатын да мұсылман 
болдылар. Бұларға айтылынады «Асхаб мутақаддимин» деп. 
Расул Алла бұ күнге шейін жасырын ислам дініне үндейтұғын 
еді. Набуттың төртінші жылы «Фасдиғ бима туаммар» аяты 
енді. Алла тағалаға нанып, иман келтіріп, мұсылман болған 
адамдарға жұмақ болатұғынын, кәпірлікте қалғандарға тамұқ 
болатұғынын білгізіп, жұртты хақ дінге жаһран, яғни әшкере 
қылып үндей бастады. 

Хазірет Расулдың үндеген үйреткен нәрсесі дін ислам Ал-
ланы бір деп, Пайғамбарды хақ демек еді, һәм өткен діндерді 
тастап, ол уақыттағы суретлерді жою еді. Алла тағаладан 
Пайғамбарға Жебірейіл арқылы жіберген сөзіне Құран деп ай-
тылынады. «Құран ғазиму шаан» дәрежесі зор кәміл дүние уа 
ақыретте жақсы болып ұласуды адам баласына үйретеді. Құран 
ішіндегі сөздерге түсініп, соныңменен жүрген адам дүние уа 
ақыретте рахатта болуы күн сықылды ашық уа белгілідүр.

Ислам діні жаңа бір дін емес, бек ескі діндүр. Алла тағала 
Адам әлайһи-саламды жаратқанның соңында Алланы бір деу-
ге ислам дінінде болуға балаларыңды үйрет деп әмір қылды. 
Мұнан соң көп заман өткен соң Адам балалары нәпсіге еріп, 
қисық, бұзық жолға түсті. Жамиғ нәрсені жаратқан бір Алла
ны ұмытып, күн, ай, жұлдыз, суреттерге табына бастады. Олар
ды тура жолға үндеу үшін Құдай тағала пайғамбарларды көн
дірді. Құдайдың бірлігін, пайғамбарлардың хақтығын білдіру 
үшін мұғжиза кереметлер көрсетті. Нанғандарды қорқыту үшін 
қалғандарға ғибрат, үлгі болуы үшін түрлі азаптар жіберді. 
Шариғатты сақтау үшін кітаптар жіберді. Осылай Адам әлай
һи саламнан Мұхаммед әлайһи саламға шейін алты мың жыл 
ішінде Алла тағала неше пайғамбарлар жіберді. Адам баласы
на керек, қажет болған нәрсені Құранменен білдірді. Тура жол-
ды көргізді. Бұ шариғат исламия барша үкім істерге жарарлық 
болған соң қияметке шейін басқа кітап уа пайғамбар керек 
болмай, пайғамбар «Хатимул набиин» аталып қалды. Оның 
шариғаты ақыр заманға шейін бұ діннен айрылу адам баласына 
лайық емес. Бұнан айрылса, тура жолдан айрылады.

Дін исламның таралуы оған қарсы болған нәрселер. Набут
ның төртінші жылы «Фасдиғ бима туаммар» аяты еніп, 
халықты дін исламға жаһран таратуға әмір болған соң хазірет 
Расул кәміл қайраты, күшіменен жұртты ислам дініне кіруге 
қызықтыра бастады. Жұрт та ақырын-ақырын ислам дініне 
кіруді қабыл көре бастады. Иманға келмегендері өздері су
реттерін қорламаған соң, ислам дініне уа пайғамбарға басқа 
сөз айтпай жайына жүрді. Мұның соңында суратқа табыну, 
құлшылық қылудан тыйып, олардың жамандығын білдіріп, 

аят енген соң Құрайыш кәпірлері дұшпандық ете бастады. 
Мұндай дұшпандығы артқан соң өздерінің үлкені, бас адамы 
Әбу Талибке барып айттылар: 

—Сен мына туысқаныңның баласын тоқтат. Біздің дінді 
сөгіп, басқа бір дін шығарып, жұртты бұзып жүріпті. 

Әбу Талиб иманға келмеген болса да, Пайғамбарды бек кү
тіп, жақсы көріп сақтайтұғын еді. Сондықтан Құрайышларды 
жақсы, тәтті сөздерменен қайтарып жіберді. 

Бір күні тағы Құрайыштың зор адамдары жиылып келіп, 
Әбу Талибке айтты: 

—Мына балаңды қойдыр. Қойдырмасаң, бізге рұқсат бер, 
біз амалын жасармыз,—деді. Әбу Талиб:

—Жақсы, қойдырармын,—деп қайтарып жіберіп, мұның 
соңында Расул Алланы шақырып алып, оқиғаны сөйлеп, «қой» 
демесе де, сөзінен білінді «қойсаң қайтеді» дегендей сөз. Расул 
мұны естіген соң бек көңілі қайғырып Әбу Талибке: 

—Мен өтірік нәрсе, жаман нәрсе істеп жүргенім жоқ. 
Һамде өзім бір мақсат, ойменен де істеп жүргенім жоқ. Құдай 
Тағаладан әмір солай болған соң мен ол ісімнен таймаймын, не 
қылса соны қылсын,—деді, һәм мүбәрак көзінен жас шығып 
жүре берді. Әбу Талиб мұсылман болмаса да, бұл іс оған батты. 
Пайғамбарды шақырып алып:

—Балам, ісіңді істей бер. Мен тірі тұрғанда ешкім саған тие 
алмас,—деді,—Һамде өзім өлгенше сені сақтармын,—деді. 
Пайғамбар ісінде дайымшылық етті. 

Мұның соңында: «Уа унзур ғаширатукал ақрабин» аяты 
енді. Хазірет Пайғамбар Сафа тауына шығып, бүтін Хашим 
балаларын шақырып, дін исламды білдіріп, кіруге қызық
тырды. Алла тағаланың азабынан хабар берді. Әбу Талиб, Аб-
бас, Хамза уа ғайри Хашим балалары дінге кірмесе де, басқа 
сөзді айтпады. Мәгар Пайғамбардың атасыменен бірге туған 
жақыны Әбу Жаһил қарсы сөйлеп Расул Алланы ренжітті. 
Бұндай жаман сөз айтқандығы үшін Құдай Тағала «Таббат 
иада Әби Лаһаб» сүресін ендірді. Қатыны дұшпан болды. Оның 
үшін «Хамалатул хатаб». Олардың бұзықтығын білдірді. Әбу 
Лаһаб мұндай қорлыққа шыдамай ашуланып, баласы Ғатпа 

менен Ғатибаның қатындарын талақ қылдырды. Қатынлары 
Расул қыздары еді: Рұқия, Ум Гүлсім деген. Мұның соңында 
бұ құрметленміш. Расулдың екі қызын бірінен соң бірін 
хазірет Осман некеленді, соның үшін «Зин-нурайн» деп атал-
ды. Хазірет Пайғамбарға жақындардың дұшпандығы қатая 
бастады. Түрлі бәлелер менен ренжітуге ижтиһад етті. Олай 
болса да Әбу Талиб, Хамза, Аббас көбі Хашим балаларынан 
зорлардың қайраты сақтауыменен артық еш нәрсе істеуге 
қуаты келмеді. Пайғамбарды қанша ренжітуге ойлап ренжіт
се де, оған қарамай жұртты хақ дінге үндей берді. Құрайыш 
тұқымы басқа мұсылман болған адамдарды ренжітуіменен 
мұсылмандар Меккеде тұра алмастай болды. 

Осылай болған соң набуттың бесінші жылында Пайғамбар
дың рұқсаты, әміріменен он екі ер, бес қатын Хабаш патшалы
ғына көштілер. Хабаш падишасы Нажаши деген адам барған 
мұсылмандарды бек құрметлеп, тұру үшін жер берді. Бұлардан 
соң және мұсылмандар көшіпті. Бұлай болған соң Құрайыш
тар Хабаш патшалығына мұсылман көбейіп кетер деп бәрі жи-
налып, Нажаши патшалығына біраз бөлік уа сәлемдеме, һәм 
елші жіберді. «Мұсылманлар бәрі де қашқан құл. Қайсыбіреуі 
борышы көп болған соң кетті» деп, түрлі-түрлі айла айтып, 
барған кісілерге беріп жіберуге өтінбеді. Мұның соңында Нажа-
ши мұсылманлардан халды сұраған соң, мұсылманлар өтірік 
екенін айтып, елшілерді қуып жіберді. Хазірет Расулға артық 
дұшпандық қылатұғын Әбу Жаһил Меккенің ең үлкені болған 
соң уа һәм білгіші болған соң оның сөзін жұрт тыңдайтұғын 
еді. Хазірет Хамза ислам дініне кірген соң Әбу Жаһилдің қуаты 
бітті. Чунке Хамза бек батыр, қайратты, жүректі, мәшһүр яғни 
белгілі адам еді. Ашуланса, бәрін де сабап, ұрып қорқытатұғын 
еді, һәм Әбу Жаһилға қарсы тұратұғын батыр Омар бин Хат-
таб бар еді. Пайғамбар да Алла тағаладан: «Дінімді Әбу Жаһил 
менен Омардың біреуіне мұсылмандық нәсіп етіп, солменен 
көркейт» деп сұрар еді. Дұғасы қабыл болды. Хазірет Омар ис-
лам дініне кірді. Хамза менен Омар мұсылман болған соң, дін 
бек құттанып кетті. Құрайыш та аяғын тарта салды.

30. ЕКІ БАТЫРДЫҢ ИСЛАМҒА 
КІРУІНІҢ РЕТІ

Бір күні Расул Алла Сафа тауында отырғанда Әбу Жаһил 
келіп Расул Алланы бек қатты сөгіп, жаман сөздерді қалдыр
май айтты. Пайғамбар оған еш сөз айтпады. Бұның сөккен сөзін 
естіген кісі болса, қанша Әбу Жаһилды жақсы көрген адам бол-
са да, жолсызға шығар еді. Бұны бір адам естіп тұрып хазірет 
Хамзаға сөйледі:

—Әбу Жаһил ана жақыныңды осылай қылды,—деді. Хам-
за бұған ашуланып, Әбу Жаһил Кағбада көп кісіменен отыр 
еді. Барып ұрып, басын жарды. Қасындағы адамдар Хамзаны 
сабауға ойлап, Әбу Жаһил мұсылман болып кетер деп тигізбе
ді. Мұның соңында Хамза бұлай еткенін Пайғамбарға сөйледі. 
Пайғамбар:

—Жарайды, қуанамын, алайда мұсылман болсаң, бегірек 
те қуанар едім,—деді. Сол жерде мұсылман болды. Хақ дінге 
кірді. Бұ мұсылман болған соң ислам дініндегі адамдар бек 
қуанды. Мұның мұсылман болуы Құрайыш кәпірлеріне бек 
ауыр болды. Құрайыш кәпірлері жиналып, маслиқат қылды: 
«Бұл Мұхаммедке не қыламыз» деп. Әрқайсысы бір сөз айтса 
да, Әбу Жаһил: 

—Мұхаммедті өлтіруден басқа шара жоқ,—деп, осылай һәм 
маслиқат еттілер: «Мұхаммедті кім өлтірсе, оған фаландай көп 
мал берем» деді. Омар орнынан тұрып: 

—Омар бин Хаттабтан басқа кісі өлтіре алмас,—деді. Жұрт 
та айтты:

—Рас, бұ батыр барсын, басқаның қолынан келмес,—деді. 
Сол жерде қылышын тағып кетті. Жолда Найм бен Абдолла де-
ген кісіге ұшырады. Найм: 

—Қайда барасың?—деді. Омар:
—Арабтар арасында бүліншік салып жүрген Мұхаммедті 

өлтіруге барам,—деді. Найм:
—Иә, Омар, бек қиын нәрсеге кіріскен екенсің. Оның са-

хабалары жан-тәніменен оны сақтап тұр еді. Сен оны болдыра 
алсаң еді,—деген соң, Омар бұ сөзге ашуланып:

—Бұлай дегенің, сен де мұсылман болып, алдауына ерген 
екенсің. Әуелі сені өлтірейін,—деп, қылышын суырып алған. 
Найм:

—Иә, Омар, тұра тұр. Мені өлтірме. Өзіңнің қарындасың 
Фатима менен Сайд бен Зейдке қара. Олар мұсылман болған,—
деді. Омар:

—Олай болса, мен оған барып жайын берейін,—деп олардың 
үйіне кетті. 

Ол заман «Таһа» сүресі еніп, соны жаздырып алып, оқып 
отыр еді. Омар есікке келіп дауыс етті. Ашуменен есікті қақты. 
Омардың қылышы белінде, бек ашуменен келгенін көріп, Сайд 
менен Фатима Құранды жасырды. Хабаб деген кісі бар еді. Ол да 
жасырынды. Есікті ашты. Омар кірді. 

—Оқығаныңыз не еді?—деп сұрады. Сайд:
—Хайыр, бір нәрсе де жоқ еді,—деді. 
—Естігенім рас екен. Сендер де Мұхаммедтің сиқырына 

нанған екенсің,—деп Сайдтың жағасынан ұстап жықты. Фати-
ма оны арашалаймын дегенде соғып, бетінен қан ағызды. Фа-
тима бетінен қан аққан соң көңіліне иман нұры түсіп, Құдайға 
сиынып:

—Иә, Омар, не үшін Алладан ұялмайсың? Аят мұғжиза
менен жіберген Пайғамбарға қалай нанбайсың? Есіт айтқан 
сөзімді. Мен һәм ерім исламға кірдік. Басымызды кессең де 
қорықпаймыз, һәм дінімізден айрылмаймыз,—деді. Омар не 
айтарға білмей:

—Қане, оқыған кітаптарыңызды шығарыңыз,—деді. Фа-
тима әкеліп Омарға берді. Омар жазуды, оқуды білетұғын еді. 
«Таһа» сүресін оқи бастады. Құранның артық, хош, жақсы 
әсерлі мағыналары көңіліне жібу салды. «Лаһу ма фис-самауат 
уа ма фил-арди уа ма байнаһума уа ма тахтас-сара» аят кари-
масына келгенде Омар ұзақ бір пікірде қалды. Бұ айтуының 
мағынасы: «Көклерде уа жерде жүзінде уа бұлардың арасында, 
топырақ астында болған нәрселер бәрі Алла тағаланың» деген 
сөз. Омар қыз қарындасы Фатимаға айтты:

—Осы нәрсенің бәрін білетұғын сол сендердің құлшылық 
қылған тәңірлерің бе?—деді. Фатима:

—Солай, мұнда ешбір шәк жоқ,—деді. Омар:



78 79ТАРИХУ  МҰХАММАДИЯ

—Иә, Фатима, біздің мың бес жүздей әдемі суреттеріміз 
бар. Олардың түбінде мәлекі, яғни билеген, жаратқан нәрсесі 
жоқ,—деді. Ол аятының ақырына қарады. «Лә иләһа илла һуа 
лаһу ал-асмаул-хусна» аятын көрді. Мағынасы: «Құлшылық 
қылатұғын басқа жоқтұр бір Алладан басқа. Ол есімлері 
көркем болған» деген сөздүр. Омар мұның мағынасын ойлады 
да ықтияры кетті. Иманға келуге ауысты. Көңілі жібіді. Оны 
естіген соң жасырылған жерінен шықты. 

—Иә, Омар, хазірет Пайғамбар бұ дінде. Омар менен келкі 
Әбу Жаһил менен ғазиз ет деп дұға қылып еді. Білсін, бұ дәулет 
саған болды,—деді. Омардың дін исламға зарар ойлағаны пайда 
болды. Расул «пайда» деп сұрады. 

Ол күн пайғамбар Сафа тауы қасында бір үйде отыр еді. Ас-
хабтары менен Хабаб Омарды алып Расул Алла отырған үйге 
келді. Омар хазірет Расулдың алдына отырды. Расул акрам 
Омардың қолын ұстап:

—Иә, Омар, иман келтір,—деді. Омар да шын көңіліменен 
иман келтірді. Әуел хазірет Хамза, үш күн соң хазірет Омардың 
иманға келуіменен дін ислам көтеріліп кетті. Хазірет Омар:

—Иә, біздің асхабтарымыз қанша болды?—деп сұрады. 
—Сеніңменен қырық болдық,—деділер. 
—Олай болса неге мұнда тұрмыз? Кағбаға барып намаз 

оқып, Аллаға, иманға үндейік ондағыларды,—дейді де, бәрі тұ
рып Харам шарифқа жүрділер. Құрайышлар мұсылманлардың 
алдында Харамға келе жатыр. Қуанып, біріне-бірі: 

—Қара, Омар бәрін алып келе жатыр,—деділер. Бірақ Әбу 
Жаһил шайтан пікірлі адам еді. Бұ келе жатқанға қарағанға 
қуанбай секіріп алға шықты: 

—Иә, Омар, не бітірдің?—деді. Омар: 
—Ашһаду ан лә иләһа иллалла Мұхаммед расул Алла,—деп 

жауап берді. Әбу Жаһил не деуге білмей тұрып қалды. Омар 
рази Алла Тағала анһу тұрған Құрайышқа қарап: 

—Мені білген біледі, білмеген білсін. Мен Омар бен Алхат
табмын,—деді. Құрайыш әр қайсысы қорқып, амалы құрып 
таралды. Ол күні аһл ислам Харам шарифте саф болып, намаз 
оқыды. Дауыстап такбир айтты. 

Набуттың жетінші жылынан кәпірлер Хашим балалары 
уа Әбу Муталиб балаларына еш нәрсе сатпасқа, қыз берме-
ске, қыз алмасқа ант байлау жасап, қағазға жазып Байтулла
ға тақтылар. Бұлай болып үш жыл тұрды. Аһл исламға зиян 
болғаны секілді, Хашим уа Әбу Муталиб балаларының да 
иманға келгеніне қиын болды. Базарға барып еш нәрсе сата 
алмады, сауда тоқтатылды. Кәпірлер өздері де зарар көрді. 
Ақырында кәпірлер амалсыз бұ байлауды бұзды. Мұнан соң 
бұ бәледен құтылып, Мекке халқы қуанысады, әркімде пайда 
болды. 

31. ҒАМУЛ ХИЗН, ЯҒНИ ҚАЙҒЫ ЖЫЛЫ

Пайғамбарлықтан он үшінші жылы, шаууал айында Әбу 
Талиб сексен жеті жасында опат болды. Опатынан бұрын Құра
йыш халқын жинап алып, үгіт насихат айтты: 

—Мұхаммед аминдүр, турадүр! Ешбір уақыт өтірік сөйле
мес. Менің сендерге айтатұғын ақылды, үйрететұғын ісімді Мұ
хаммед үйретедүр. Айтарым, оның әкелген ислам діні ақылға 
орнасатұғын жақсы нәрседүр. Бір заман келер, бүтін адам оның 
дінін қабыл көрер. Ей, Шаһым балалары, оған қас ойламаңдар. 
Оның достығын қабыл көріп, оған жәрдемші болыңдар. Уа 
Алла, мен сау болсам, дұшпанлардан оны сақтар едім, ешкім 
оған тие алмас еді,—деді. Әбу Талиб бек жоғарғы дәрежедегі 
адам еді. Пайғамбарға зор адамшылықменен іс жасайтұғын 
еді. Әрнешікте дінге кірмесе де, өтірік деп те айтқан жоқ еді. 
Қайсыбір кісілердің сөзіне қарағанда мұсылман болды деп ай-
тылынады. Алайда көп кісілер ол сөзді қабыл көрмейді. Оның 
үшін Әбу Талиб опат болған соң баласы Әли Пайғамбарға ке
ліп: «Инна ғаммак аш-шайх аз-зал қад мата» деп хабар берді. 
Мағынасы: «Қисық жолда болған қарт жақының өлді» деген 
сөз. Пайғамбар естіген соң ойға қалып жылады. Әли жылаға
нын көрген соң: 

—Иә, Расул Алла, қад мата мүшрикан,—деді, яғни «кәпір 
болып өлді» деді. Бұл опат болған соң көп кешікпей Расул 
Алланың қатыны Хадиша опат болды. Алпыс бес жасында опа-
ты жақындаған уақытта Пайғамбар: 

—Иә, Хадиша, Құдай Тағала сені басқа қатынлардан ерді. 
Омран қызы Мәриям, Перғауын қатыны Әсиядан да артық 
қылды,—деді. Көңілін хошландырды. Әбу Талиб менен хазірет 
Хадишаның бір жылда опаты Расул Алланы қайғыландырды. 
Соның үшін бұ жыл «Қайғы жылы» деп аталынды. 

Бұ екісі опат болғанның соңында Құрайыш кәпірлері Пай
ғамбарға ыза, ренжітулері қатайды. Хатта мүбарак жүзіне 
топырақ шашатұғын болды. Бек қорлады, алайда Пайғамбар 
басқа нәрсе істемей көтере берді. Иманға үндеу үшін жан-
жағындағы ауылдарға шығатұғын еді. Және Тайф еліне бар-
ды. Олар исламды қабыл көрмеді. Пайғамбар Меккеге қайтты. 
Жолда Батын нахла деген жерде «Ар-рахман» сүресін оқып тұр 
еді, жаңалардан бір бөлік келіп иман келтірді. 

32. ПАЙҒАМБАРДЫҢ МИҒРАЖЫ, 
ЯҒНИ КӨККЕ ШЫҒУЫ

Миғраждың қалай болғаны, қай жерде болғаны сөздер түр
ліше. Бағзы адамдар өзі бүтін тәніменен болды депміш, қай
сыбіреулер жаны болды, тәні болмады дейміш. Қайсыбіреулер 
бір рет болды, қайсы біреулер екі болды дейді. Қалай болса да 
болмады деп айтушы жоқ. Осыдан адамдардың айтуы әсілде 
болғандығына дәлел болады. Болмаған нәрседе мұндай талас 
болмайды. Қайсыбір адам «шын түс» деп айтты. Хазірет Айша 
айтады: «ма фақада жасаду Мұхаммед лайлатал миғраж ан фи-
раш» деп. Бұ сөз шын түс болуына дәлел болады. Бұлай болса 
еш сөз таласу қалмайды. Құрайышлардың таң қалып қайран 
болатұғыны Мұхаммедтің көзменен көргендей Құдыс шарифны 
Мекке кәпірлеріне айтып бергенідүр. Миғраж бек үлкен сөздүр. 
Хатта қайсыбір иманы кемірек адамдар «миғраж болды, осы
лай көкке шықтым» деген соң дінінен шығып кетті. Мұсыл
ман болып, соңынан кәпір дініне шыққандарға «муртад» деп 
айтылынады. Мұндан басқа тағы да өзінің заманына лайықты 
мұғжиза үшін, иманын біріктіру үшін. Хазірет Ыбраһым пай
ғамбар болған соң Алла тағалаға дұға қылды: 

6-0197

—Ей, Алла тағала, өлгенді қалай тірілтеді?—деп. Алла 
тағала:

—Нанбайсың ба?—деді. Пайғамбар:
—Нанамын, әмма көңілім тұрақталсын деймін,—деді. Сол 

секілді Мұхаммед сали Алла әлейһи уа сәлам көрсеткен мұғ
жиза асхаблардың көңілін тұрақтандыру үшін, әмма Құдай 
Тағаладан бір нұр һидаят келмесе, тек мұғжизаменен бол-
майды. Әбу Лаһаб менен Әбу Жаһил аз көрген жоқ, бек ғажап 
мұғжиза көрді. Алайда өздерінің ашу һәм дұшпандығын арт-
тырды. Көңілі қара адамдар мұғжиза һәм неше түрлі дәлел
дерді көріп тұрса да нанбады. Мұсылман адамдар үшін «Құран 
азим» ақырзаманға шын бір мұғжизадүр. Миғраж жусмани, 
яғни тәніменен болса да мұсылман растайды һәм нанады. Алла 
тағаладан һидаят нұр болмаса, көзіменен көріп тұрған нәрсені 
де растамайды. Бұ ғажап нәрсе емес.

Әр пайғамбарда осындай мұғжиза көрсеткенін растаған 
адамдар да болды, бас тартқандар да болды. Біздің Пайғамбар
дың әкелген дініне һәм мұғжиза, кереметлеріне нанбауы бір 
ақымақ, надандықдүр. Құрайыш кәпірлері өздері қырық жасы-
на шейін өтірік сөйлемеді уа ғайри жаман нәрселерді істемеді 
деп «Мұхаммед аламин» деп атақ беріп, мұнан соң өтірікші 
деді. Бұ дүниеде болмаған нәрсе бір адам қырық жасына шейін 
өтірік айтпай, басқа жаман нәрсе істемей, әр адамның қасын
да «Амин» деп аталғанда түрден түре өтірікші болсын. Тек бір 
сөздүр, адамның өтірік сөйлейтұғын заманы жас заманы. Адам 
жас толған соң өтірік айтушы жаман фиғл ұстаушы да қояды. 
Миғражды ислам ғұламалары инкар еткен жоқ, еш шек, шүбә 
жоқ. Аһл кітаптың, еш милаттың миғражды инкарға жолы 
жоқ.

33. ХИЖРАТУЛ НАБИ, МЕККЕДЕН 
МЕДИНАҒА КӨШУІ

Хаж уақытында Мекке шаһарының әр жағында бірнеше 
жерлерде жәрмеңке (базар) болып, араб жұрты айналасынан 
келіп сауда қылатұғын еді. Набуттың оныншы жылында Пай

ғамбар бұларды яғни шеттен келетұғын елдің кісілерін дінге 
үндеді. Сол жылда Ақаба деген жерде Мединада тұратұғын 
адамдардан Ғазаж руынан алты адам иман келтірді. Хазірет 
Пайғамбардан естіген сөздерін қайтқан соң Мединадағы ха
лыққа сөйлеп және біраз адамдарды дін исламға кіргізді. 

Бұ мұсылмандар екінші жылы Ақабаға келгендерінде он екі 
адам болып келіпді. Пайғамбарменен алып, беріп байлау жа-
сады. Мұның бұ байлауларында Пайғамбар оларға үкімдерді 
істеуге күштеді. Бірінші—бір Алладан басқа Алланы білмеске, 
екінші—кісінің малын ұрламауға, үшінші—еш те зина қылуға 
ойламасқа, төртінші—ескі әдетменен қыз балаларды тірілей 
көмбеуге, арланып яки тамағынан қорқып жарлы қалам деп 
еш те өлтірмеске, бесінші—ешбір адамға өтірік бәле жауып 
жәбірлемеске, алтыншы—Пайғамбар не нәрсені бұйырса, сол 
нәрсені істеуге, тыйған нәрсесіне жақын бармасқа. Осылай 
айтуға уәде байлау берділер. Жан уа көңіліменен риза болды-
лар. Бұған «Биғат уля», яки «Ақбау сания» деп айтылына-
ды. Бұлар Мединаға қайтқан соң Мединадағы көп адамдар да 
бұ шарт байлауды қабыл көрділер де, мұсылман болдылар. 
Пайғамбар ислам әмірлерін үйрету үшін бұларменен бірге 
Масғаб бен Амирді уа Ибн Мактум деген сахабаларды жіберді. 
Бұлардың дінге үндеуі бойынша Аус уа Хезраж елінің бастары 
Сағид бен Мағаз уа Асид бен Хазир ислам дініне кірді. Сағид 
бен Мағаз хазіретлерінің үндеуі бойынша Аус Хезраж елінен 
мұсылман болмай бек аз қалды. Бәрі де мұсылман болды. 
Үшінші жылы Ақабаға келгенде жетпіс бес ер, бес-алты қатын 
келді. Әуел шағында дін ислам құттана берді. Мекке кәпірлері 
Расул Аллаға, мұсылмандарға ыза, ренжітулері көп болды. Бек 
көп болғандығынан бек ренжіген мұсылман Мединеге кетуге ой 
ойлады. Расулының Мединеге кетуін кәпірлер ойлап, бұл онда 
кетсе, ислам бек үлкейіп кетеді деп, кәпірлер бір жерге жиы-
лып, маслихат қылдылар. Әрбіреуі әр сөз айтса да, малғұн Әбу 
Жаһил: 

—Өлтіруден басқа шара жоқ,—деді,—Әр ауылдан бір ер кісі 
шығып, бәрі бір жолы ұрып өлтіру керек, бір кісі өлтірмеген 
соң Хашим балалары құнға риза болар,—деді. 

Бәрі мұны мақұл көрді. Өлтіру үшін біраз адамдар бөлініп, 
Расулдың кеш үйінің алдына тұрдылар, «шыққанда өлтіреміз» 
деп. Сол уақытта Жебірейіл келіп Расул акрамға хабар берді. 
Әбу Бәкір Сыдық менен екеуіне Мединеге кетуге әмір болға
нын білгізді. Расул хазірет Әлиге өзіндегі аманат нәрселерді 
әйелдеріне табыстыруға бұйырды. Әлиге һәм айтты: 

—Сен менің төсегіме жат, мені кәпірлер мұнда жатыр деп 
ойласын,—деді. Хазірет Әли Расул акрамның төсегіне жат-
ты. Пайғамбар бір уыс топырақ алып «Яс» сүресінің әуелінен 
«Фаағшайнаһум фаһум ла иубсируна» аятына шейін оқыды. 
Топырақты есік алдындағы кәпірлерге шашып, іштерінен шы
ғып кетті. Расулдың шыққанын көрмеділер. Үйдің ішіне қарап, 
«Мұхаммед жатыр» деп тұрдылар. Бір уақытта Әли тұрған соң, 
Әли жатқанын біліп, не қылуға білмей: 

—Мұхаммед қайда?—деп сұрады. Әли: 
—Білмеймін,—деген соң, не істеуге білмей састы. Расул

дың былай қарап тұрғанда кетіп қалғаны Құрайышқа ауыр 
келді. Меккенің астын үстіне шығарып қарады, табалмады. 
«Мұхаммедті кім тауып әкелсе, жүз түйе береміз» деді. Іште
ріндегі қанша жаман адамдар болса, бәрі де іздеп далаға шығып 
кетті. Бәрі де таба алмай кейін кайтты. Ол күні Расул бір жерге 
тұрып, ертең Әбу Бәкірге барып кететұғынын, Әбу Бәкірге бір
ге болуын айтты. Әбу Бәкір бек қуанды. Пайғамбарменен бірге 
болуына Расул үшін бір түйе, Әбу Бәкір үшін бір түйе әзір қыл
ды. Жолға жіберуге Абдулла бен Ариқат деген кісіні жалдап ал
ды. Үш күннен соң түйені Суру тауына әкелуге әмір қылды. Ол 
түні екеуі кетіп, Суру тауына барып, бір шұңқыр бар еді, оған 
кірді. Кірген соң Алланың әміріменен бір өрмекші шұңқырдың 
аузына ауын құрды және екі көгершін келіп жұмыртқалады. 
Құрайыштың іздеушілері келіп әр жағын қарады, қайсы біреуі 
әуел шұңқырға келді, «бұны қарайық» деді. Арасында Омия 
бен Халаф деген кісі:

—Мұнда нелеріңіз бар? Мұхаммед тумастан бұрын мұнда 
көгершін ұя салып, балапан өсірген,—деді. Бәрі де бұлай де-
ген соң кетіп қалды. Әбу Бәкір Сыдықның азат қылған құлы 
Амер Суру тауында қой бағатұғын еді. Кеш сауып бұларға сүт 
әкелетұғын еді. Әбу Бәкірдің баласы Абдолла кеш кәпірлердің 

не істеп жатқанын хабар беретұғын еді. Мұның соңында Аб
долла бен Ариқат түйелерді әкелді. Түйеге мінділер. Амерді де 
бірге алып, Тор тауы Мединеге жөнелді. Қадид деген жерге кел-
генде бір үйге келіп: 

—Жеу үшін хұрма уа басқа ас бар ма?—деп сұрады. Ол үйде 
бір қатын бар еді. 

—Бір де ас жоқ,—деді. Сол жерде жүрген бір қойды көрді. 
—Бұ не қой?—деп сұрады. 
—Жаман бір көтерем қой. Далаға баруға халі жоқ болған 

соң осында қалды,—деді. Расул акрам:
—Рұқсат болса, біз сауар едік,—деді. Қатын:
—Бір нәрсесі де жоқ, нашар жүре алмайтұғын қой. Сүт бол-

мас, алайда сауам десеңіз, рұқсат,—деді. 
Расул әуел қойды ұстап емшігін сипады, «Бисмиллаһи рах-

мани рахим» деді. Сүт келе бастады, бір табақ толды. Әуел ол 
қатынға ішкізді. Соңында жолдастарына және өзі ішті. Және 
сауып ішіп, үшінші сауып қатынға беріп кеттілер. Азырақ уа
қыттан соң ол қатынның ері Әбу Мағбад келді. Табағындағы 
сүтті көріп:

—Бұ не?—деп сұрады. Қатын Атика есімінде, ол:
—Уа, Алла, мұнда бір мүбәрак бір адам келді,—деді. Болған 

әңгімелерді сөйледі. Әбу Мағбад:
—Бұ сенің айтқаның Құрайыш ішіндегі Пайғамбардүр. 

Әгар мен мұнда болсам, оған ерген болар едім,—деді. Расул ак
рам Атика қатынның үйінен шығып бара жатқан уақытта ар
тынан Сарақа деген бір қуғыншы келді. Әбубәкір:

—Иә, Расул Алла, тұтылдық,—деді. Пайғамбар:
—Қайғылынба, Құдай біздіңменен бірге,—деді. Сол уақыт

та Сарақа келіп бұларды ұстауға созылды, бірақ атының аяғы 
жерге тізесінен кіріп кетті. Сарақа: 

—Иә, Мұхаммед, дұға қыл. Бұнан құтылайын, маған мін
дет болсын қуғыншыларды бұлай жібермей алып қайту,—
деді. Расул дұға қылды. Құда қабыл қылды. Сарақа құтылды. 
Расулдың Меккеден шыққаны Мединеге естіліп еді. Медине 
мұсылмандары бірнеше күн далаға шығып, күн қызғанша Ра-
сулны күтетұғын еді. Және дүйсенбі күні шығып, күн ыссы 

болған соң қайтқан екен. Бір қызметменен үйінің төбесіне 
шыққан бір яхуди Расулны жолдастарыменен көріп:

—Күтетұғын кісілеріңіз келе жатыр!—деп мұсылмандарды 
қуантты. Пайғамбарды бек құрметменен қарсы алды. Набуттың 
он төртінші жылда рабиғул аууал айының сегізінде дүйсенбі 
күні бек ыссы еді. Расул акрам шаршаған еді. Мединеге төрт 
шақырым шамалы жерде Құба деген ауылға түсті. Бірнеше күн 
онда тұрмақшы болды. Онда бір мешіт салдырды. Мұсылман 
жамағаты үшін ең әуел салынған мешіт үшбудүр. Әли карама 
аллаһу уажһаһу Пайғамбардан үш күн соң Меккеден шығып еді. 
Расул акрам Құбада тұрған ауылға келіп жетті. Мұның соңында 
жұма күні он екінші рабиғул аууал айында түйесіне мініп, 
жүздеген мұсылманменен Мединенің өзіне жүрді. Жолда Бани 
Салим бен Ғауф деген адамның ауылында жұма намазын оқып, 
бек жақсы құтпа оқыды. Пайғамбардың ең әуел оқыған жұмасы 
үшбудүр. Пайғамбар жұма оқыған соң Мединеге түйесіне мініп 
жүрді. Пайғамбардың кімнің үйіне түсетұғыны белгілі емес 
еді. 

Расулдың келген күні ауылдағы халықта бек зор той болды. 
Балалар да қуанып:

—Расул Алла келді!—деп дауыстап жүрді. 
—Хош келдіңдер!—деп қатынлар уа һәм адамдар биік жерге 

шығып, назым өлең айттылар. Әркім үйінің алдында: 
—Кіріңіз, иә, Расул Алла!—деп түйесінің бұйдасынан ұстап 

кіргізуге тырысатұғын еді. Пайғамбар: 
—Түйені жіберіңіз, қай жерге барар екен Алла әміріменен 

бір жерге шөгер, сол жерге түсермін,—деді. Ол хайуан жан-
жаққа қарап барды да Малик бен Нажжар деген кісінің үйінің 
алдына бір бос жерге шөкті Һәм жатып боздайды. Расул Алла: 

—Иншалла, түсетұғын жеріміз осы жер болар,—деп. Әбу 
Айуб ал-ансар хазіретлерінің үйіне кірді. Әбу Айуб ал-ансар 
хазіреті Зейд бен Харисменен екеуі түйенің үстіндегі нәрсені 
үйге кіргізді. Бұл жерге шөгуден бұрын бір жерге шөкті де, онда 
жатпай тұрып кетіп Әбу Айуб ал-ансариға шөкті. Әбу Айуб ал-
Ансари деп аталған адамның есімі Халид бен Зейддүр. Әуелгі 
шөккен жері Саһл һәм Саһил деген екі жетімнің жері еді. Өзлері 

басқа жерде тұратұғын еді. Расул акрам ол жерді сатып алып, 
ол жерге бір мешіт, бір жағына өзі үй салдырды. Үшбу күнде 
әдемі зинатленген мешіт солдүр, ескі түйенің шеккен жерідүр. 
Осы мешітні салғанда өзі де тас таситұғын еді. Кағба мукаррама 
кәпірлер қолында болған соң Расул Алла Мединеге келгеннен 
Байтулмұқаддасқа қарап намаз оқыды. Бұ салынған мешіттің 
құбыласы да Құдысқа қарап салынғандүр. 

Расул Алла бұларды салып бітіргенше Әбу Айуб ал-Ансари 
хазіретінің үйінде тұрды. Ансар карам әр күн кезеңменен Расул 
Аллаға ас әкеліп тұратұғын еді. Мешіт менен үйді салып болған 
соң Расул Алла өз үйіне көшті. Әбу Бәкір Сыдықның қызы Ай
ша рази Аллаһу анһаны Меккеден некеленсе де, үшбу уақытта 
қолына алды. Ол уақытта хижра набауидан Расулның Мекке-
ден көшгеніне сегіз ай болып еді. Бұ жылға «Санатул изн», яғни 
рұқсат жылы деп айтылынады. Бұ жылы Меккеден Мединеге 
көшуге асхабларға рұқсат беріліп, мұхарам айында көшуге бас
талып, бірінен соң біреуі келе бастады. Расул Алла да сафар 
айының ақырында Меккеден шығып, рабиғул аууал айының 
басында Мединеге келіп еді. Соның себебі жыл басы мұхаррам 
айы болды. Мұнан бұрын үлкен соғыс фил жылы секілді жыл-
дан есептейтұғын еді. Хижраттан он үшінші жыл хазірет Омар 
патша болып бір қажет уақытында хазірет Әлидің маслихат уа 
райы мен уа ғайри асхаблардың бәрі де мақұл көріп, хижрат на-
бауидан бастап, жыл басын мұхаррам қойды. Мұнан соң болған 
оқиға, соғыстар да тарих хижраменен жазылынады. 

34. ТАХУИЛ ҚҰБЛА, 
ЯҒНИ ҚҰБЛАНЫҢ АУЫСУЫ

 
Тарих хижраттан он сегіз ай соң шағбан айында тахуил құбла, 

яғни құбланың айналу аяты енді, Құбла Меккеге Байтуллаға 
қарап қылынды. Өткендегі барша Пайғамбардың құбласы 
Байтул-Мұқаддас еді. Хазірет расул Мединеге келгенде 
Мединедегі елдің көбі яхуди болып, олардың құбласы Байтул-
Мұқаддас болған соң оларды дұшпан ұстамау үшін һәм Мекке 

аһлы мүшрик болған соң құбла Байтул-Мұқаддас еді. Соңынан 
Яхудилар мұсылманға дұшпан болуға мұсылмандар қуаттанып 
кеткен соң һәм Құдай Тағаладан аят енген соң, құбла Байтул
лаға ауысты. Құбла айналудан бір ай соң рамазанда ораза ұстау, 
зекет, парыз болып, пітір садақасы уажиб болып аят келді. 

Меккеден Мединеге көшіп келген асхабларға «мұхажи
рин» деп айтылынады. Мединеде бұрыннан орналасып тұрған 
асхабларға «ансар» деп айтылынады. Мұхажирларды ансар 
халқы өз үйлерінде қондырып, не керегін беретұғын еді. Бір-
біріменен бірге тұрған адамдар секілді ас жасайтұғын еді. 

35. БЕЛГІЛІ СОҒЫСЛАР ҺӘМ БҰЛАРДЫҢ 
СЕБЕБЛЕРІ

Пайғамбарлық келгеннің соңында хижратқа шын соғыс
менен әмір қылынбаған еді, хатта жебіс қадірі аят еніп, қытал 
соғыс тыйылып еді. Хижраттың бірінші жылында Алла тағала 
тарапынан Расулына соғыспенен әмір берілді. Мұның хикма-
ты солдүр. Пайғамбарымыз Меккеде болған уақытта кәпірлер 
көп еді. Әмма мұсылмандар аз еді. Кәпірлер не қадар ыза, 
ренжітуменен ренжітселер де мұсылман аз болған соң қарсы 
тұру қиын еді. Сабыр қылудан басқа шара жоқ еді. Мединеге 
келген соң ислам қуатланды, мұсылманлар Мединеге барып 
қуат табуына кәпірлер күншілік қылып, жолда көрген адамды 
ұстап өлтіруге ойлады. Бұлай залымшылық еткен кәпірлерге 
қарсы тұрып соғыс қылуға рұқсат берілді. Ғазауат уа Сарие 
басталды. Ол жылы үлкен соғыс болған жоқ, тек мұхажирлар 
Меккеден келген-кеткен керуен Абузға тие бастады. Пайғам
бардың өзі ішінде болған соғысқа ғазауат деп аталынады, асхаб-
тан біреуін бас қылып, өзі бармаған соғысқа сарие деп аталына-
ды. Хазірет Пайғамбардың опатына шейін жиырма жеті ғазауат 
уақиғ болып, сариеде Расулдың опатына шейін қырыққа жақын 
олмышдүр. Соғыс үшін жасалған ту, жалау бар еді. Ақ түслі бо-
лар, төртеуі бір соғыстың әзір болатұғын еді. 

36. БАДР СОҒЫСЫ

Әуелдегі соғысларға тек мұхажирлар жіберелетұғын еді, 
бірақ ол уақытта әскер жиырма, отыз, ең көбі жүз кісі бола
тұғын еді. Олар барған соғыста кәпірлер көп болмаған соң ан-
сар жіберілмейтұғын еді. Ансардың әуелі кіріскен соғысы Бадр 
соғысы, бұ тек зор соғысдүр. Хижратның екінші жылында ра-
мазан шарифында болғандүр. Бадр ауылдың есімідүр. Шам-
нан қайтқан Құрайыш кәпірлерінің Бадрға жеткені естілген 
соң малын алу үшін һәм ғайри өштерін алу үшін үш жүз бес 
адам керуенге қарсы шықты. Бұлардың сексені мұхажирин, 
қалғаны ансар еді. Әскер де жетпіс түйеге екі, үш, төрттен 
мінген еді. Құрайыш керуенінде елу-алпыс кісі бар еді, бірақ 
Пайғамбардың шыққанын естіген соң керуен басы Абусафиян 
Меккеге хабар жіберіп, онан мың кісі әзірленіп соғысқа қарсы 
шықтылар. Абусафиян бір басқа жолменен қашып әскеріне 
ұшырады, һәм кейін қайтуға маслихат көрді, бірақ Әбу Жаһил 
дұшпандығыменен кейін қайтпай, Бадрға келді. Пайғамбар да 
кәпірлердің қай жерде екенін іздеп, Сафра деген жерде барған
да кәпірдің көп әскерінің хабарын естіді. Мұсылман әскері бі
раз қорқуға түсті, аз болған соң, алайда кейін қайту ар еді. Ра-
сул Алла маслихат қылды: 

—Әскерге қарсы барасыңдар ма? Керуеннің артынан түсе
сіңдер ма?—деді. Бұлардан бұрын жанабе хақ маған уәде бер
ді,—деді. Ансар тарапынан Сағад бен Мағаз разиалла анһу: 

—Иә, Расул, біз саған нандық. Құдай Тағаладан әкелген 
нәрселерін бәріне де иғтиқад еттік. Саған еру үшін ант еттік, 
сіз нені әмір қылсаңыз, біз соны ұстаймыз,—деді,—Қайда 
барсаңыз да сізменен бірге боламыз, дұшпанға қарсы баруға 
қорықпаймыз, соғыссақ және кейін қашпаймыз. Алла қаласа, 
сізді қуантатұғын істен кейін қайтпаймыз, ойлаған жағыңызға 
жүр,—деді. 

Бұ сөздерден Расул Алла бек қуанды. 
—Олай болса жүріңіз,—деді. 
Ислам әскері Бадрға тура жүрді. Аһл ислам Бадрға жақын 

барды. Кәпір әскері бұрын келіп, Бадрдың суын қорғап қонған 
екен. Мұсылман әскері бір құмдық жерге түсті. Шатырларын 

тікті. Ол кеш өтті. Ертең рамазанның он жетінші күн жұма 
еді. Таңменен жаңбыр жауып, сулар ақты. Аһл ислам соғыс
қа қанды. Жерлер де бекіп, жүруге жақсы болды. Хабаб бен 
Манзар разиалла анһуның ойымен, маслихатыменен ислам 
әскерінің орнын ауыстырды. Мұның соңында Құрайыш әскері 
келіп, соғыс жеріне саф болды. Оларға қарсы аһл ислам және 
саф болды. Ол заманда әскер әуел бірме бір соғысатұғын еді. 
Кәпірлерден Отпа бен Рабиа Аниси, Шайбини баласы Уалидны 
алып соғысқа ортаға шықты.

—Қайсыларыңыз бізге қарсы келеді?—деп айғайлады. Ис-
ламнан Убейда бен Харис Отпаға, Хамза Шайбеге, хазірет Әли 
Уалидге қарсы шықты. Хазірет Хамза Шайбені, Әли Уалидны 
бір ұрып өлтірді. Убейда менен Отайба екеуі жеңісе алмай жүр 
еді. Хамза менен Әли барып, оның да жайын бітірді. Аһл ислам 
қуанды. Кәпірлер үш батыры өліп қалған соң қызынып бәрі 
қарсы жүрді. Мұсылман да қарсы барып соғысқа кірісті. Расул 
Алла:

—Иә, Раббы, маған уәде еткен жәрдеміңді бер,—деп дұға 
қылды. Біраздан соң Пайғамбар:

—Иә, Әбу Бәкір, қуаныш, қазір періштелер келді жәрдем 
қылуға,—деп хабар берді. Асхаб карам бек қуаныш, қайратме
нен соғысты. Бегіректе хазірет Хамза менен хазірет Әли сап-
тарды бұзбақты еді, азырақтан соң кәпірлердің өлгені көп бол-
ды һәм зор адамы Әбу Жаһил де мұнда өлді. Ибн Масғуд деген 
сахаба Әбу Жаһилды іздеп кетті, тапты. Жаны шығуға жақын 
жатыр екен, басын кесіп алу үшін мойнына басты. Әбу Жаһил 
көзін ашып Ибн Масғудқа:

—Әй, қой бағушы, бек жоғары жерге мінген екенсің, жо
ғары бір адамды төмендегі нашар адам өлтіру бұрыннан болып 
келе жатқан нәрсе, алайда әскер қай жағы жеңді?—деді. Ибн 
Масғуд:

—Ислам жағы жеңді,—деді. Әбу Жаһил:
—Мұхаммедке айт, бұған шейін дұшпан едім, тағы дұш

пандығым артты,—деді. Ибн Масғуд басын кесіп Пайғамбар
ға алып келді. Расул Алланың жәрдеміне шүкір қылды. Бұ 
соғыста көп мал, жетпіс кісіні тірілей ұстап алды, бұны асир 
деп айтады. Пайғамбар уахи Құдайдан аят келмеген уақытта 
асхабдарыменен кеңесетұғын еді.

—Бұ асирлар тұрғысында не қыламыз?—деп кеңес қыл
ды,—Құдай Тағала оларға сізді үстен қылды, енді сендер оларға 
не істейсіз?—деп сұрады. Хазірет Омар:

—Бәрін де өлтіру керек,—деді. Хазірет Әбу Бәкір: 
—Ақша алып, жіберу керек,—деді. Пайғамбар Әбу Бәкір 

сөзін қабыл көрді. Әрқайсысынан ақша алып жіберді. Расул 
Алланың атасыменен бірге туған Аббас бен Абду Муталиб те 
асир еді һәм бір жағынан аналары асир болған еді. Пайғамбар 
Аббасқа: 

—Бұлар үшін ақша беріп алып кет,—деді. Аббас Меккедегі 
үйінен шыққанда біраз ақшаны қатыны Уммул-Фазылға беріп 
кетіп еді: «Мен алай-бұлай бола қалсам, өзің балаңменен бөліп 
аларсың» деп. Пайғамбар бұлай деген соң:

—Менің ақшам жоқ, ақшасыз жіберіңіз,—деді. Пайғамбар: 
—Ақшаң болар, беріңіз,—деді. Аббас ақшаның барлығын 

мойнына алмай «жоқ» деп, Пайғамбар:
—Үйіңнен шыққанда Уммул-Фазылға беріп кеткен ақша 

қайда?—деді. Оған ақша берген уақытта бір кісі де жоқ еді. Аб-
бас:

—Оны саған кім айтты?—деді. Пайғамбар:
—Құдай Тағала айтты,—деді. Аббас:
—Сен садықсың,—деп исламға келді. Шаһадат айтты. 

Алайда бұ соғыста болған сахабаларға «Асхаб Бадр» деп айта-
ды. Пайғамбар Мединеден шығып қайтып келгенше он тоғыз 
күн өткен. 

37. ҮХҮД СОҒЫСЫ

Үхүд соғысы хижраттың үшінші жылында болыпты. Құ
райыш кәпірлері керуен бастығы Әбу Сафиянға келіп:

—Мұхаммед бізге, әкелеріміз, балаларымыз уа ғайри зор 
адамдарымызды өлтірді, бізді кісісіз қалдырды. Осы керуен
нің пайдасыменен өшімізді алуға тағы соғысайық,—деді. Әбу 
Сафиян: 

—Жақсы, болады. 
Барлық кәпірлер риза болып, керуендегі малды сатты. Елу 

мың алтын жиып алып, әскер жиналып, үш мың кісіменен 

Меккеден шықты. Әскердің бастығы Әбу Сафиян еді, соның 
ішінде Әбу Сафиян қатыны Һенд менен төрт қатын бар еді. 
Шауал айының әуелінде сәрсенбі күні Мединеге қарап жүрді. 
Мединеге жақын жерде Үхүд тауының қасында Айнайн деген 
тауға қонды. Бейсенбі, жұма күні ол жерде тұрды. Пайғамбар 
Медине ішінде тұрып соғысты жақсы көрсе де, асхабтың Бадрда 
болмағаны: 

—Иә, Расул алла, біз бұ күні Алладан сұрайтұғын едік. 
Біз де далада дұшпанменен көкірек көкірекке тиіп соғысайық 
деп,—деді. Қайсыбіреуі: 

—Медине ішінде тұрып соғыссақ, бізді қорқақ деп айтар,—
деді. Далаға шығып, соғысуды мақұл көрді. Мұның бұлай бо
луына Расул да шарасыз көнді. Пайғамбар мың кісіменен 
әзірленіп Мединеден шықты. Ахад тауына жақын барып 
Шайхин деген жерге қондылар. Сахар уақытында Расул Алла 
әскеріменен ол жерден тұрып, Ахад тауына тура жүрді, бі
рақ мунафиқлардың басы Абдолла бен Аби үш жүздей мұсыл
манменен кейін қайтты. Ислам әскері жеті жүз кісі болып 
қалды. Ислам әскері Мединеге қарсы қарап, Ахад тауына арқа 
бұрып саф болып тұрды. Кәпірлер де мұсылманға қарсы саф 
болды. Ислам әскерінің жағында бір шұңқыр бар еді, онан дұш
пан жасырынып келу ықтималы бар еді. Пайғамбар, Абдолла 
бен Жубейр рази Алла анһуны елу кісі менен сақлаушы қылып 
сол жерге қойды. 

—Дұшпан керек жеңсін, керек жеңілсін, менен хабар кел-
мей бұ жерден кетпеңдер,—деді. Сонсын Пайғамбар қолына бір 
қылыш алып хақын жеткізу шартыменен:

—Бұ қылышты кім алады?—деді. Сахабалар:
—Мен алам, мен алам,—десе де, Расул әуелгі сөзді айта берді. 

Ансардан Абудежане келгенше хазіретлері бұ қылышдың ақы 
не болады деді. Пайғамбар иылып бұ келгенше дұшбан жүзіне 
соғысудұр деді. Абудажаны алды, мұның соңында кәпірлердің 
туын ұстаған Талех бен Аби Атлах соғыс орнына шығып:

—Кім шығады?—деп сұрады. Хазірет Әли шығып бір ұрып 
өлтірді. Жанын жаһаннамға жіберді және Құрайыш туын Осман 
бен Талех ұстады. Оны Хазірет Хамза ұрып, қолын жаралады, 
сонан соң жұрт жаппай жіберіп дұшпан қаша бастады. Соғыстан 

қалған малды мұсылмандар жинай бастады. Шұңқырды күзе
тіп тұрған адамлар бұлай болғанын көрген соң: 

—Ислам жеңді, дұшпан қашты. Жүріңіз, малдан біз де 
алайық,—деп тұрған жерлерінен кеттілер. Абдолла бен Жу-
бейр: 

—Хазіреті Расулдың айтқанын ұмыттыңыз,—деп қанша 
айтса да кетіп қалды. Сегіз кісіменен өзі қалды. Кәфір әскері
нен аты бір бөлігі бұлардың таралғанын көріп бұлардың артына 
түсті. Абдулланың қасына келіп барша жолдастарыменен ша
һид етті. Разиалла анһум кәпірлердің бұлай қылғаны мұсыл
манларды зор ташуишке түсірді. Мұсылмандар әуел жеңіп, 
соңынан жеңілді. Хазірет Хамза алдыға келген кәпірлерді 
ұрып, таратып тұрды. Жасырынып тұрған бір Уахши есімлі 
құл Хазірет Хамзаны шаһид етті. Разиулла анһу қашып кеткен 
кәпірлер қайтадан мұсылманға қарап жүрділер. Малғұн бен 
Ғамаме: 

—Маған Мұхаммедті көрсетіңіздер. Иә ол, иә мен өлейін,—
деді. Масғаб бен Умайр разиулла анһу соғыс киімін кигенде Ра-
сул Аллаға ұқсайтұғын еді. Ибн Ғамаме бұны Расул деп шаһид 
етті. Абу Сафиян қасына барып:

—Мұхаммедні өлтірдім,—деді. Бұ сөз әскер ішінде естіліп, 
кәпір қуанып, мұсылман күйінді, шаң топырақ ішінде Кағаб 
бен Малик Расулды біраз асхабменен тұрғанда көріп қуанып, 
асхабларға хабар берді. Сол жерде асхаблар екеу, үшеу келіп 
Расулдың қасында тұрдылар. Кәпірлер Расулға тас оқ атар еді. 
Кәпірлер қанша атса да, мұсылман батырлары қарсы тұрды
лар. Мұсылмандар енді бір жерге жиылып тұрып соғысқан соң 
кәпірлер еш нәрсе қыла алмайтұғын болды. Мұның соңында 
соғыс басылды, әмма асхаблар ашық қатерлі жерде тұрмай, 
Расул Алламенен бір шұңқырда тұрдылар. Пайғамбардың бар 
яки жоқ екеніне Абу Сафиян нанған жоқ еді. Соның үшін ислам 
әскеріне барып үш рет айғайлады:

—Ішіңізде Мұхаммед бар ма?—деп. Пайғамбар:
—Жауап бермеңіз,—деді. Және үш рет:
—Ішіңізде Әбубәкір бар ма?—деп сұрады. Және үндемеді, 

және үш рет:

—Омар бен Хаттаб бар ма?—деп айғайлады. Бір де дауыс 
шықпаған соң әскеріне барып:

—Бәрі де өлген болар. Үндемеділер. Көп іс бітірген екен
сіз,—деді. Хазірет Омар бұ сөзге шыдамай:

—Ей, Алланың дұшпаны, сенің сұраған кісілерің бәрі де 
амандүр,—деді. Абу Сафиян:

—Соғыс кезал бүгін Бадрға тұрды,—деді. Омар:
—Рас бірақ артықтығымыз, біз өлсек шаһид біз ұжмақта, 

сендер тамұқта,—деді. Абу Сафиян:
—Иә, Омар, дұрыс сөйле. Біз Мұхаммедны өлтірдік пе? 

Омар:
—Уа Алла, сау, айтқан сөзіңді естіп тұр,—деді. Абу Са

фиян: 
—Сатан бен Ғамамедан да артық нанамын,—деді. Абу Са

фиян қайтып бара жатқанда:
—Екінші жыл Бурада табысайық,—деді. Омар:
—Пайғамбардың әмірімен, иншалла,—деді. Кәпірлер бұнда 

басымырақ болса да, Алла көңіліне қорқу салып, екінші жылы 
келмей, бұ соғыста кәпірлерден отыздап кісі өлді. Мұсылман
дан жетпістеп шаһид болды. Бұ жыл исламға қайғылы болса 
да, исламға Алла тағала тарапынан бір тәрбие болды. Әскер 
бастығының тілін алмауы дұрыс болмағанын біліп, Расул 
Алланың ойын, сөзін қайтармауға кірісті. Расул Алла Медине-
де тұрып, соғысуға ойлап еді, һәм шұңқырға сақтаушы қойып 
еді. Екі сөзін де тұтпадылар. Мұндай бұзғындыққа себеп бол
дылар. Расул Алла шаһидларды дан қылғанның соңында мүба
рак жүзі жаралы, көңілі қайғылы болып, сахабаларменен Ме-
динеге келді. Бұ жыл Хазірет Әли менен Хазірет Фатимадан 
Хазірет Хасан туды. Сол жыл арақ ішіп, карта ойнау уа ғайри 
ұтыс ойынлары харам болды. 

38. ХАНДАҚ ОҚИҒАСЫ

Хандақ оқиғасы хижраттың бесінші жылында болыбдүр. 
Меккеден Абу Сафиян төрт мың әскерменен шығып, жолда
ғы араблардан алты мың әскер қосылып, бәрі он мың әскер 

Мединені бұзу аһл исламды бітіру үшін Мединаға тура жүрді. 
Расул Алла мұны естіген соң сахабаға кеңес жасады. Салман 
Фарси деген кісі:

—Иә, Расул Алла, біздің елде бір елді дұшпан бұзуға ке
летұғын болса, айналасына ор қазып сақтанатұғын әдет бар 
еді,—деді. Ор қазу арабта болмаған нәрсе болса да, қазуға 
байлау қойдылар. Жылдам аһл ислам жиналып өр қазды. Екі 
жұмада бітірді. Кәпірлер келіп Ахад тауына түсті. Пайғамбар 
да мұсылман әскеріменен дұшпанға қарсы тұрды. Кәпірлер 
жылдам мұсылмандарды өлтіріп, қырып тастау үшін Медине-
ге жүрді. Жақын келгенде орға тірелді, өте алмай қайран бол-
дылар. Қалай етсе де кіре алмады, енді оқ атуменен соғысқа 
кірістілер. Бұ жерде Расул Алламенен ант еткен Бани Қариза 
деген елдің Яхудилары антын бұзғаны білінді. Шынын білу 
үшін Бани Қаризаға кісі жіберді. Антын бұзғанын айтып келді. 
Пайғамбар:

—Ей, жамағат, бұ істің соңы қайыр. Құдай-Тағала бізге 
жәрдемшідүр,—деді. Осылай болып екі жұма тұрды. Ислам әс
керіне таралық қиындық болды. Кәпірлер де жақсы болмады. 
Ақырында кәпірлерден Амр бен Абдуд Акрама бен Аби Жаһл 
Зарар бен Алхаттаб және бір үш кісі аттарын зорлап олардың 
ішіне кірді. Амр бен Абдуд бек белгілі бір батыр еді. Ислам әске
рінен қарсы соғысқа кісі шақырды. Хазірет Әли оған қарсы шы
ғуға сұрады. Расул Алла рұқсат бермеді. Амр мұсылмандарға 
қатты сөздер айтты. Әли:

—Амр да болса шығамын,—деп орнынан тұрды. Пайғамбар 
соғыс киімін кигізіп, өзінің зұлфақарын берді. Пайғамбар:

—Жақыным Абида Бадрда және жақыным Хамза Ахадда 
шаһид болды. Мені жалғыз қалдырма, Әлиді сақта, Құдай,—
деп дұға қылды. Әли жаяу Амрның қасына барды. Дін исламға 
үндеді. Амр айғайлап күлді: 

—Бұлай сөйлеген кісіні көрген жоқ едім, сенің тұқымыңда 
үлкенірек кісі жоқ па? Сен кішкенесің, өзіңнен сүт дәмі келеді. 
Әкеңмен көп жолдас болып едім, сенің қаныңды төгу маған 
ауыр,—деді. Хазірет Әли: 

—Рас айтасың, әмма мен сенің қаныңды төгуге қызыға
мын,—деді,—бірақ сен де менің секілді жаяу бол,—деді. Бұ 

сөзге Амр ашуланып атынан түсті. Хазірет Әлиге қылыш ұрды. 
Али қалқан ұстап еді. Қалқан сынды, басы біраз жара болды. 
Кезек Әлиге болды. Зұлфақарменен ұрды, жаны жаһаннамға 
кетті. Соңыра Науфел шықты. Оған Хазірет Зубейрулауам ба-
рып, өлтірді. Хазірет Омар Туғани Зарарға жүрді. Әли уа Зубейр 
Акрамға жолдастарына жүрді. Бұлар төртеуі қашып кірген 
жерінен шығып кеттілер. Абу Сафиян:

—Бүгін бізге жақсы іс болмас,—деп кейін әскеріне кетті. 
Ертең Бани Қариза яхудиларыменен бірге әр жақтан ислам 
аһлын қамады. Күн батқанша атты. Бұлай қамап тағы көп 
тұрса, мұсылман бек жаман халге келетұғын еді. Құда-Тағала 
исламның құтылуы үшін себеп әзір қылды. Ғатфан руынан 
Найм бен Масғуд иманға келсе де, бұ уақытқа шейін сыртқа 
шығарған жоқ еді. Кеш руға келіп, қараушыдан рұқсат сұрап 
ішке кірді. Пайғамбарға келіп калима шаһадат айтты. 

—Әмір айтсаңыз аһл исламға бір қызмет қылайын,—деді. 
Расул Алла да рұқсат берді. Найм Бани Қариза қабиласына 
келді. Оларға айтты: 

—Ей, Бани Қариза, менің сендерді жақсы көретұғынымды 
білесіз, сендер де жақсы көргендігімнен халдарыңды білем,—
деді. Құрайыш уа Ғатфан руы бұ жерге келді. Мұсылманды 
бітіру үшін қайрат қылады деді, бірақ сендер мұнда тұратұ
ғын халық, сендер, олар жалқыда кетеді. Сендерде өздеріңді 
ғана тастап кетеді. Сендер Мұхамметлерден құтыла аласыңдар 
ма? Құтыла алмайсыңдар. Менің ойымша сендер Құрайыш уа 
Ғатфан адамдарының ішінен біраз кісіні қастарыңа алыңдар, 
соғысып болмай қашып кетпесін,—деді. Яхудилар мұны мақұл 
көрді. Нағим ол жерден тұрып Абу Сафиянға барып айтты: 

—Хабар естідің бе? Яхудилар Мұхаммедменен еткен ант-
тарына өкініп, қайтадан байлау жасайды. Уәдені бұзғандығы 
үшін Құрайыш уа Ғатфан адамларынан біраз кісіні ұстап, Мұ
хаммедке бермекші болды. Сендерден кісі сұраса бермеңіз,—
деген соң Құрайыш жақсы деп қалды. Яхудилардың ойын білу 
үшін Құрайыш Ғатфан адамдары яхудиларға кісі жіберіпті. 

—Біз бұ жерде көп тұра тұғын кісі емеспіз. Ертең бір қат
ты соғысайық, сосын біз қайтамыз,—деп. Бани Қариза яхуди
лары:

—Жақсы, ертең тұрсын. Біздің жұма күніміз ол күні іс жа-
самаймыз, арғы күн соғысамыз, бірақ сендер бізге жетпіс кісі 
беріңіздер. Біз қолымызға ұстап тұрайық, сендерменен тыныш 
болармыз,—деді. Бұ сөзді естіген соң Құрайыш уа Ғатфан На
ғимның айтқаны рас екен деді. Және хабар жіберді: 

—Кісі бермейміз. Соғыс жасасаңыз, жүріңіз, болмаса қай
тамыз,—деді. Бани Қариза да Нағим айтқаны рас екен деді. 
Расул Алла менен еткен уәдесін бұзғанына өкінді, мұндай 
сөз шыққан соң әр елдің кісілері шаһарларына қайтып кетті. 
Зулхажже айына бір жұма қалғанда пайғамбар асхаблармен 
Хандақ соғысынан қайтып үйіне келді. Көп тұрмай Жебірейіл 
келіп Бани Қаризаға баруға Құдай-Тағала тарапынан әмір 
келді. Пайғамбар қайтадан құралданып он мың әскерменен 
Бани Қариза еліне барып қамады. Жиырма күннен артық 
қамап тұрды. Яхудилар аштықтан құты бітті. Яхудилар қиын 
уақытта байлауды бұзған үшін мұсылманның көбі жоқ қылуға 
ойлаған еді. Бірақ Аус деген елдің адамы Бани Қариза үшін ғафу 
сұрады. Пайғамбар Устан Сағаб бен Мағаз хазіретлерінен әкім 
жасады. Әуел үкім жасады. Бани Қаризаның соғысқа жараған 
ерлерін өлтіруге, қатын, балаларын асир, малын бөліп алуға 
һәм айтқанын жасады. Пайғамбар асирлардан Райхана деген 
қызды некеленді. Сол күндерде Балал мазани өзінің елінен төрт 
жүз кісіменен келіп, ислам дініне кірді. 

39. МАСАЛИХА ХАДИБИЕ ЯКИ БАЙЛАУ

Пайғамбарымыз хазіретлері хижраттан алтыншы жылы 
зулқағданың басында мың бес жүз кісіменен Мединеден Мек-
кеге шықты. Соғыс қылу ниетіменен емес, Кағба мұғазамаға 
тауаф зиярат қылу үшін. Асхабқа қылыштан басқа қару құрал 
алуға рұқсат етпеді. Құрайыш кәпірлері Пайғамбардың Меди-
неден шыққанын естіп, жан-жағына әскер жинап соғысқа жи-
ынды. Екі жүз алты әскер қарсы жіберді. Пайғамбар естіген соң 
жолдың оң жағындағы бір төбеге жетті. Жолдан барса Құра
йыш әскерінің тұрған жеріне барды. Бірақ жолменен бармады. 
Құрайыш тұрған Хадибиенің бір жағында бір құдықтың басы-

на түсті. Пайғамбардың мұғжизасыменен құдықтан су тасыды. 
Пайғамбар соғыс үшін келмегенін білдіріп, Хараш деген саха-
баны жіберді. Құрайыш Харашны көрген соң өлтіруге ойлады. 
Ол азар деп құтылып, Расулға халын айтты. Пайғамбар Омарды 
жіберуге ойлады. Омар:

—Мен оларға қатты дұшпан екенімді біледі. Мен барсам, со
ғыстан басқаны білмеймін. Жақыным да жоқ сақтайтұғын,—
деді,—Османды жіберу лайық, оның үйінде жақыны көп, 
сақтайды,—деді. Бұлай деген соң Османды жіберді. Құрайыш 
Османды қарсылап Кағбаны тауаф қыл деп рұқсат беріпті. 
Осман: 

—Расулдан басқа тауаф етпеймін,—деді. Бұлай деген соң 
Құрайыш ашуланып, Османды жібермей қамап тұрған. Осман-
ды өлтірді деген хабар ислам әскеріне естілді. Енді соғысу керек 
болды деп, соғысу үшін асхабдан байлау уәде алды. Азырақтан 
соң Осман өлмегені білінді. Сахабалар қуанды. Мұның соңын
да Құрайыш масалиха байлау жасау үшін Сахил бен Амруды 
жіберді. Сахил келіп байлаудың қалай болатұғынын сөйледі. 
Он жылға дейін біріне бірі тимеске, бұ жыл тауаф қылмай, 
екінші жыл тауаф қылуға, Меккеден мұсылман болып Медине-
ге барған адамларды кейін қайтарып беруге, бірақ Мединеден 
кәпір болып Меккеге кетсе, қайтармауға шарт қылуға деді. Ас-
хаб карам ғажапсынып:

—Иә, Расул Алла, бұл айтылған нәрселерге риза боласыз 
ба?—деді. Пайғамбар:

—Болармыз,—деді,—Бізден бұларға кетуші болса, ол адам-
ды Құдай бізден алыс қылсын. Олардан бізге шығуға болса, 
Құдай-Тағала оған да жөнін берер,—деді. Бұларға разы болып, 
байлау уәде жазылып, тамам болды. Бұ уақытта бір уақиға 
болды. Рати Саһилдың баласы Абужандал мұсылман болған 
соң оны атасы байлап қойып еді. Нешікте құтылып, Расулдың 
әскеріне қашып келді. Сахил мұны көріп қайтаруын Расулдан 
талап қылды. Пайғамбар Абжандалға: 

—Сабыр ет, Құдай-Тағала бұ бәледен тез заман құтқарар,—
деді. Атасына беріп жіберді. Сол жерде пайғамбар құрбандық 
шалды, шашын алдырды. Мединеге қайтты. Жолда «Инна 
фатахна» сүресі енді. Меккенің фатах етілуінен хабар берді. 

Мұнан соң көп кешікпей Абубасир деген кісі мұсылман бо-
лып, Мединеге қашып келді. Абубасир қандай кетпеске сөз 
етсе де, Расул Алла: 

—Жөнін Құдай берер, уәдені бұзбайық, түбі қайырлы 
болар,—деп беріп жіберді. Бұлар Зулхалифа деген жерге бар
ғанда отырып құрма жеді. Абубасир біреуінің қылышын сұ
рады, көрейін деп. Берген соң ұрып біреуін өлтірді, біреуі қа
шып Мединеге келіп Расулға хабар берді. Абубасир да келіп 
Расул Аллаға: 

—Сіз уәдеде тұрдыңыз, беріп жібердіңіз, әмма мені Құдай-
Тағала құтқарды,—деп Мединеде тұруға ойлады, бірақ Пай
ғамбар Мединеге тұруға рұқсат бермеді. Меккенің Шамға 
баратұғын жолының үстінде Айс деген жерде үй салып тұрды. 
Меккеде мұсылман болған соң жасырып жүрген адамлар Абу
басирдың қасына жиылдылар. Аз уақытта жетпіс кісі болды-
лар. Құрайыштың Шамға баратұғын жолын бітірділер. Абу-
жандал да бұлардың қасына қашып келді. Араблардың ішінде 
мұсылман болған адамлар жиылып үш жүздей адам болды. 
Құрайышлар Шамға жүруден ажиз болды. Медине Пайғамбар
ға кісі жіберді: «Бұларды Мединеге алсын, біз ризамыз» деп. 
Расул Алла бұларға хат жіберді: «Барлығыңыз да көшіп келі
ңіз» деп. Ол уақытта Абубасир бек ру еді. Хатны бетіне сүртті, 
сипады. Көп тұрмай опат болды. Абужандал барша мұсылман
ды алып, Мединеге келді. Әр тараптан мұсылман болып адам-
лар келуге бастады. Аһл ислам көбейді. 

40. ФАТХ МЕККЕ МУКАРРАМА

Хадибиеде уәде байлау болған Хара деген ел Расул Алланың 
қол астына, Бекір деген ел Құрайыш қол астына кіріп еді. 
Хижраттан сегізінші жылы Бекір балалары Хара еліне барып 
ұрыс төбелес шығарды және Құрайыш адамдарынан біраз кісі 
Бекір балаларына жәрдем беріп, Хазаға елінен жиырма үш кісі 
өлтірілді. Бұны Хаза адамдары келіп Пайғамбарға сөйледі. 
Бұлай болған соң бұрыңғы байлауды бұзбақшы болды. Хаза 

еліне тілегенлерінен артық жәрдем қылатұғын Пайғамбар 
сөйледі, Құрайышқа кісі жіберді: 

—Өлген кісілердің құнын беріңіздер, яки болмаса сақтау
ларынан шығарыңыз,—деді. Құрайыш екі сөзді де қабыл көр
меді. Өздері байлауды бұзғандарын біліп, байлауды жаңартуға 
Мединеге Абу Сафиянды жіберді. Абу Сафиян Мединеге келді. 
Қызы Ум Хабиба рази-алла анһаның үйіне түсті. Ум Хабиба Ра-
сул Алланың бір қатыныдүр. Абу Сафиян кіріп, бір төсектің 
үстіне отырды. Қызы: 

—Ол жерге отырма,—деді,—саған лайық емес, ол орын 
Пайғамбардың отыратұғын төсегі, сен кәпірсің,—деді. Бұған 
ауыр тисе де, қызметі үшін Пайғамбарға барды. Ол да жауап 
бермеді. Хазірет Омарға барды. Омар: 

—Мен сендерменен соғысудан басқа нәрсе білмеймін,—деп 
жауап берді. Әлиге барды. О да сөз айтпады. Еліне қайтып, 
бұлардың бір сөз де айтпағанын сөйледі. 

—Мұндай бір сөзде тұрған халықты өмірімде көргенім 
жоқ,—деді. Құрайыштың үлкендері Абу Сафиян іс бітіре алмай 
келген соң: 

—Байлауды жаңартсаң, тыныш отырар едік, соғыс қылуға 
болса әзірленер едік,—деп ұрысты. Абу Сафиян Мединеден кет-
кен соң бек жылдам Пайғамбар соғысқа әскер жиды. Рамазан
ның әуелінде Мединеге келген соң жан-жағына хабар берді. 
Бұ турада Мекке халқына ешкім хабар бермеді, бірақ асхабдан 
Хатиб бен Балтаға деген адам хат жазып, Сара деген қатыннан 
Меккеге жіберген еді. Бұ Расул Алла тарапынан білінді. Сол 
уақытта Расул Әли, Зубейр һәм Меқтад хазіретлерін шақы
рып:

—Барыңыз, пәлен жерде бір қатын Меккеге кетіп бара жа
тыр. Сонда бір жазған хат бар, соны әкеліңіз,—деді. Олар айт
қан жерінен қатынды тауып, хатны сұрады. Сара: 

—Менде хат жоқ,—деді. Олар: 
—Расул өтірік айтпас, бер, бермесең, өлтіреміз,—деді. 

Сара шашының арасынан хатны шығарып берді. Олар алып 
Расул Аллаға әкеліп көрсетті. Хатиб бен Балтаға тарапынан 
жазылғаны білінді. Пайғамбар: 

—Хатиб, неге жаздың?—деп сұрады. Ол айтты: 

—Иә, Расул Алла, иманға зарар келген жоқ, тек Құрайыш 
ішінде қатын, балам бар еді. Оларды сақтайтұғын кісім жоқ еді, 
соның үшін еді,—деп азар тіледі. Хазірет Омар: 

—Иә, Расул Алла, рұқсат бер, бұл мұнафиқтың басын ке
сейін,—деді. Расул: 

—Бұ Бадр соғысында болып еді. Құдай ғафу етер,—деп, 
Омарға рұқсат бермеді. 

Рамазан айының онларында Мединеден он екі мың әскер
менен шықты. Расул Алланың жақын ағасы Аббас Меккеде 
тұратұғын еді. Үйі ішіменен Меккеден шығып еді. Жолда ис
лам әскеріне жолықты. Үй ішлерін Мединеге жіберіп, өзі әскер
менен бірге жүрді. Расул Алла: 

—Мұхажирдың соңы болдың,—деді. Құрайыш елі бұнан 
ғафил болып жатқанда ислам әскері Марол Захран деген жер-
ге түсті. Кеш барып еді. Расул Алла кеш он мың жерден от 
жақтырды. Құрайыштар мұны көріп таң қалды. Бастығы Абу 
Сафиянды жіберді. Екі жолдаспенен барып әскердің сырт жа
ғында жүр еді. Аббас Меккеден кім келер екен, хабар берейін 
деп о да әскердің сырт жағында жүр еді. Абу Сафиянды көріп 
Расулға алып келді. Омар да бұларды көріп Расулға келіп айт-
ты: 

—Рұқсат бер, мойнын кесейін,—деді. Аббас келіп: 
—Ғафу қылыңыз,—деді. Аббас кеш қондырып, ертең және 

Расулға алып келді. Расул Алла: 
—Иә, Абу Сафиян, лә иләһа илла Алла деуге уақыт жетпеді 

ме?—деді.
—Жетті,—деп иман келтірді. 
—Мұхаммед расул Алла деуге уақыт жетпеді ме?—деді. 
—Оған ұзақ ойлаймын, рұқсат бер,—деді. Аббас: 
—Не сөйлейсің, сыртта Омар тұр. Шықсаң, басыңды кесе

ді,—деді. Абу Сафиян да: 
—Мұхаммед Расул Алла,—деп айтты және жолдастары Ха-

ким бен Хазам уа Бадил Уарқа иман келтірділер. Пайғамбар 
Аббасқа: 

—Абу Сафиянды алып бір көпірде тұр. Алланың әскерін 
көрсін,—деді. Аббас: 

—Иә, Расул Алла, Абу Сафиян мақтауды көтеруде тәуір 
көретұғын адам еді. Мақтанарлық бір нәрсе айтыңыз,—деді. 
Пайғамбар:

—Кім Абу Сафиян үйіне кірсе, масжид-шарифке кірсе, аман 
болар, кім де кім құралын-қаруын тастаса, аман болар,—деді. 
Аббас Абу Сафиянды алып көпірге келіп тұрды. Әскер бөлек-
бөлек өтті. Абу Сафиян сұрайтұғын еді: 

—Бұлар кім? Бұлар кім?—деп. Аббас айтып тұрды және Ра-
сул Алла болған әскерді көрді. Бес мыңдай бар еді. Расул Алла 
Құсой деген түйесіне мініп еді. Алдында ансардың жалауыме-
нен Ибн Абада, оң жағында Абубакір Ассыдық, солда Асад бен 
Хазир, жан-жағында бүтін сахабалар, бәрі де такбир айтып келе 
жатыр еді. Мұны көріп Абу Сафиян Аббас патшалығы үлкейген 
екен деді. Аббас: 

—Олай деме, патшалық емес, набутдүр,—деді. Абу Сафиян 
да солай набут деді. Абу Сафиян Меккеге барып жұртқа:

—Бұ келген Мұхаммед екен, сендер қарсы тұруға болатұ
ғын емес,—деп білгізді. 

—Мұхаммедның айтқан сөзі не?—деп сұрады. 
—Абу Сафиян үйіне кірген аман, мешітке кірген, қаруын 

тастаған адамлар аман болар,—деді.—Ей, жамағат, мұсылман 
болыңыздар, аман боласыңдар,—деді. Бұны естіген қатыны 
Һенд сақалынан ұстады: 

—Сен де соның алдауына ергенсің,—деп ғайранланды. Абу 
Сафиян:

—Жібер, сенің де басыңды кесер. Бар, үйге кет. Даусыңды 
шығарма,—деді. Мұны естіп, біліп қорықты. Қайсысы Абу Са-
фиян үйіне келді, қайсылары көбі иманға келді, бірақ Сахил бен 
Омар уа Акрама бен Абужаһл Сафан бен Омайе Бани Бекір, Бани 
Харис Хазайле елінен әскер жинап, Меккенің төмен жағында 
Хандам деген жерде соғыс қылуға әзір болдылар. Пайғамбар тау 
жағынан кіруге Зубейр Ал-Ауамды, екінші жағынан кіру үшін 
Сад бен Ибадны, төмен Хандам жолыменен кіруге Халид бен 
Уалидны жіберді. «Һамде соғыс қылмаңыз» деді. Кісіге жәбір, 
зұлым қылмай Меккеге кіруге жүрділер. Бұларға ешбіреу 
қарсылық қылмады, тек Хандамде тұрған адамдар қарсылық 
қылды. Кіргізбеуге ойлады. Халид бен Уалид Хазіретлері көп 

насихат етсе де, қарамады. Хазірет Халидге соғысуға керек бол-
ды, амалсыз соғысуға кіріп дұшпанды тарылтты. Он үш кәпір де 
өлтірілді. Бәрі де төменшілікменен бөлек-бөлек Меккеге кірді. 
Расул Алла әскеріменен Кағба мұғаззамға қарап шалмаменен 
жүрді. Пайғамбар Кағбаға жақындағанда бәріне такбир айтуға 
бұйырды. Бәрі такбир айтқан соң дауыспенен жер күңіренді. Ол 
күн жұма күн еді. Ид фитрға он күн қалып еді. Ислам хақында 
бек қуанышты күн еді. Пайғамбар харам шарифының есігінде 
тұрып:

—Ей, жамағат, Құрайышпенен не үміт етесіз, не сұрай
сыз?—деді. Әзір болған Құрайышның үлкендері:

—Жақсылық күтеміз. Құрмет жақсылыққа лайық. Қардаш 
сіз жақсы құрмет иесі, қардашымыздың баласысыз,—деділер. 
Пайғамбар: 

—Рұқсат, барыңызға азат беремін,—деді. Расул Алла бола-
ды. Амандық берген соң Бейтулланы тауаф қылды. Оның арты-
нан барлық асхаб тауаф қылды. Кағбада үш жүз алпыс сурет бар 
еді. Бәрін шығарып тастады. Бейтулла пәк болды. Расул Алла 
Кағбада тұрып: 

—Ей, жамағат, ескі, нашар, батил әдетлердің бәрін жоқ 
уа харам қылдым,—деді. Бесін уақыт болғанда Хазірет Біләл 
кағбаға шығып азан етті. Ол уақыт Әбу Жаһилдың қызы Жү
рие Алла атама жақсылық қылған екен, бұған шейін өлтіріп 
деді. Білалның айғайлағанын естіп еді деген Харис бен Хашам-
ды бүгін көрмей өлген болсам, жақсы болған болар еді деген 
пайғамбар артынша айтқан сөз өздеріне сөйлепді. Сол уақытта 
мұсылман болғанлар. 

Қандай заман ерте уақытта сурет көп, жаман түсте болып 
тұрған кағба бір уақытта намаз оқылып, нашарлықлар кетіп 
такбир оқылды. Жаман қор нәрсеге табынатұғын еді. Жалғыз 
хақ Тағалаға ғибадат құлшылық қылынды. Қайсыбір адамлар 
қашып кетіп еді. Абу Сафиян қатыны Һенд келіп мұсылман 
болды. Қашқан адамлар бәрі де келіп мұсылман болдылар. 
Бірақ төрт адам мұсылман болмай өлген: екеуі қатын, екеуі ер, 
Абдолла бен Хатл асырау қызы менен һәм Мақис бен Сабаба уа 
Сара деген қатындүр. 

41. ХИЖРАТТАН ТОҒЫЗЫНШЫ 
ЖЫЛЫ

Бұ жыл байлардан зекет жию үшін әкеліп фақирларға бе
руге Пайғамбар жан-жаққа кісілер жіберді. Бұ жылы Ти елі
нің бастығы Хатам Тайның баласы Ади бен Хатам пайғамбарға 
келіп ислам дініне кірді. Себебі бұдүр: Ти елінің шіркеулерінде 
Фалас деген бір суреті бар еді. Соны жоқ қылу үшін Пайғам
бар Хазірет Әлиді жіберді. Әли барып оны жоқ қылды. Ади 
бен Хатам Шам жағына қашып кетті. Қыз қарындасы Сафана 
қолға түсті. Хазірет Әли Сафаны көп мал, асирларменен Меди-
неге әкелді. Расул Алла Сафаны азат қылып, Адиның қасына 
жіберді. Сосын Ади бен Хатам Мединеге келіп исламны қабыл 
көрді. 

42. ХИЖРАТТАН ОНЫНШЫ ЖЫЛЫ

Бұ жылы әр жақтан Медине мунауараға елшілер келіп, кетіп 
тұрды. Әр қайсысы да дін исламды қабыл көріп қайттылар. 
Пайғамбар да әр жаққа уәзір әмір сайлап жібере тұрды. Мек-
ке мукаррама фатх қылынғаннан Құрайыш бәрі де мұсылман 
болды. Бөлек-бөлек адамдар келіп мұсылман бола бастады. 
Бұратта «Иза жаа насру Аллаһи уал фатх» енді. Бұның мағы
насы: уақытында Алланың жәрдемі келеді, көресің. Адамдар 
Алла тағалаға Хамд айтып жарылқайды деп қыл деген сөз 
мұнда Расул Алланың өмірінің аз қалғанына белгі еді. Хата 
бұ сүре енгенде өмірі Пайғамбардың аз қалған деп Хазірет Аб-
бас жылады. Бұ замандарда хаж уидағда болды. Пайғамбар 
Меккеге қайтпайтұғынын білгізді. Расул Алламенен хаж 
қылу үшін жан-жақтан кісілер келіп зүлқағда айының жиыр
ма бесінші күні бесін намазын оқығаннан соң үй іші уа асхаб
ларыменен Мединеден шығып, Зулхалифа деген жерге бар-
ды. Ертең ол жерде ихрам киді. Бесін намазын оқығаннан соң 
қырық мыңнан артық ихрам қажыларменен Меккеге тура 
жүрді. Уа зүлхүжжәнің төртінші күні Меккеге жетті. Бұл жыл 
басқа жағынан да қажы көп келді. Жұма күні Ғарафа болып, 

әуел Хазірет Расул жүз мыңдан артық кісіменен хажул-кабир 
қылды. Бек әсерлі танлы бір құтпа оқыды. Адамларға уағыз 
үгіт айтты. Мен сендерге шариғат үкімін жеткіздім, өзімнен соң 
екі нәрседен айрылмаңыз: оның біреуі Алла тағаланың кітабы, 
екіншісі Пайғамбардың сүннеті деді және көп дін нәрселерін 
айтқаннан соң:

—Ей, жамағат, жеткізіп айттым ба?—деп сұрады. Асхаб ка-
рам: 

—Жеткіздіңіз,—деді. Расул Алла: 
—Үш рет шаһид бол, иә, Раббым,—деді. Екінді жағынан бе

сін оқылмаған еді. Хазірет Білал азан айтты. Бесін оқыды. Со
ңынан және азан оқып, қамат айтты. Сол уақытта «акмалту 
лакум динакум уа атмамту алайкум ниғмати уа разият лакум 
алиаума ислам динан» аяты енді. Мағынасы: бүгін сіздің діні
ңізді кәміл қылдым, сізге нығметті тамам қылдым. Сіздерге дін 
исламды ықтияр еттім» деген сөздүр. Бұ аят Расулдың пәнидан 
бақиға көшуге ишарат еді. Жұрт түсініп жылады. Мұнан соң 
Расул Алла Арафадан Мұздалифаға барды. Онда ахшам ясиғ 
намазын оқыды. Ертең Минаға келді. Құрбан шалды, шашын 
алдырды. Мұнан соң: 

—Ей, жамағат, хаж үкімлерін менен үйреніңіз. Білмей
мін, мұнан соң меніңменен көрісе алмассыз,—деді. Мұнан соң 
Расул-Акрам Меккеге келді. Тауаф уидағ айтты. Ибн Аббас қо
лынан зәмзәм ішті. Хаж тамам болды. Қажылар қайтты. Расул 
Алла да Мединеге кайтты. 

Зулхалифаға келгенде кеш сонда қонды. Ертең Медине-
ге кірді. Ол уақытта Расул Алланың баласы Ыбраһым дүние
ден ақыретке көшті. Ол күні күн тұтылды. Адамлар Хазірет 
Ыбраһым үшін тұтылды деп білді. Расул Алла оларды қайтар
ды. Ай-күн Алла тағаланың бірлігіне дәлел болатұғынын бел
гідүр. Ешкімнің өлгені-тірілгені үшін тұтылмайды деді. Үшбу 
хижраттың оныншы жылында имамда Маслиматул Казаб, 
Асуад Анси деген адамдар Пайғамбарлық дағуасын қылды. Ра-
сул оларды жоқ қылу үшін сол жақтағы мұсылмандарға әмір 
қылды. Малғұндардың жылдам һәлак болатұғынын Расул Алла 
асхабына хабар берді. 



106 ХИКАЯТТАР

43. ХИЖРАТТАН ОН БІРІНШІ ЖЫЛЫ

Арабтың ең үлкен сауда қылатұғын жері Шам болған соң, ол 
жақта шаһид болған Зейд бен Харис Хазіретінің баласы Асама 
бас қылып: 

—Атаң шаһид болған жерге бар. Дұшпаннан өшіңді ал,—
деді. 

Бір күні Расул Алла ауру болды. Алайда соғыстан сахаба 
тоқтатпады. Ол Пайғамбар Мұхаммед Мұстафа сали Алла уа 
әлейһи уа салам қуатсыз болып, бір жақтан Фазл бен Аббас, 
екінші жағынан Әли бен Аби Талиб Хазіреті ұстап мінберге 
отырды. Жанабе Хаққа хамд сана енді:

—Ей, адамдар, мен қай кісінің арқасына ұрған болсам, ме
нің арқама келсін, ұрсын. Һәм кімнің алашағы болса, міне, ма-
лым, алсын,—деді. 

Сонсоң мінберден түсіп, бесін оқыды. Сол жерде Пайғамбар 
бұ фанидан кететұғынын білгізді. Масжид шарифының есігін 
жаптырды, тек Әбубәкір жағының есігін ашық қалдыруға 
бұйырды.

—Сендерді Аллаға тапсырдым,—деп хұжрасына кетті. 
Онан соң ренжуі қатайды. Ансарлар мұнан абдырап, не қылуға 
білмей мешіттің айналасында жылауға бастады. Хазірет Аб-
бас Расулдың алдына түсіп, баласы Фазл менен Хазірет Әли 
қолтығынан ұстап, мешітке және алып келді. Ол Пайғамбар 
Хазіретлері мінберге шығып Ансарға:

—Ей, адамдар, менің көшуімді біліп, жылап абдырап 
жүрген көрінесіңдер. Дүние жырағынан бері еш Пайғамбар 
үмметінің ішінде мәңгі қалған жоқ, мен де қалмаймын. Хақ-
Тағала Хазіретіне барамын, оның қасына баруға бәріңнен 
тиістімін,—деді,—сендерге үгітім бұдүр. Іштеріңдегі мұха
жирларға құрмет етіңдер,—деді,—Мұхажиринге сізлер ан
сарменен жақсы амал қылыңдар. Бұлар сендерді риғая құрмет 
қылды. Шаһарына тұрғызды. Үй берді, мал берді, бәрі нәр
селері де ортақ болды. Олардан азырақ болса, нашарлық істе
гені болса, ғафу қылыңдар,—деді,—Біраз насихат еткеннен 
соң мен сендерге шапағатты мархаматлы едім. Сендер және 
маған жолығасыңдар, қаусарымыз қауысатұғын жеріміз ха

уыз кәусардың жағасындадүр,—деді.—Әркім меніңменен 
жолығуға қаласа қолын, тілін, көңілін жауыз нәрседен сақта
сын,—деді. 

Расул Алланың ренжуі күшейіп, Хазірет Айшаның хұжра
сына жатқызуға мақұл көрді. Ренжу уақытында мешітте азан 
оқылса, мешітке барып, имам болып намаз оқитұғын еді. Опа-
тына үш күн қалғанда ренжуі күшейіп, мешітке келе алмады. 
Имам болуға Хазірет Әбубәкірге тапсырды. Рабиғул-аууалдың 
он екісінде, дүйсенбі күні біраз тәуір болып, ерте намазына 
мешітке шықты. Асхаб саф саф болып, Әбубәкірдің артында 
намаз оқып тұрғанын көріп қуанды. Өзі де Хазірет Әбубәкірге 
ұйып намаз оқыды. Асхаб карам Расул Алланы мешітте көріп 
жазылды деп бек қуанысты. Расул Алла және Хазірет Айша
ның бөлмесіне барып төсегіне жатты. Усама Пайғамбардың 
үйіне келді. Пайғамбар Әли баракатулла барыңыз деді. Уса
ма да шығып әскерге жүруге әмір қылды. Олар кеткен соң 
Пайғамбардың есігіне Жебірейіл, Әзірейіл алайһумас-салам
лар келді. Жебірейіл ішке кіріп, Әзірейілдің рұқсат сұрап 
тұрғанын айтты. Расул Алла рұқсат берді. Ішке кіріп салам 
берді. Алланың әмірін айтты. Пайғамбар карам Жебірейілдің 
жүзіне қарады. О да артық сыйлы періште саған қарады деді. 
Пайғамбар Әзірейілге: «Ісіңді бітір» деді. Әзірейіл де ғазиз ру-
хын алды. Құрметті жоғары жеріне жіберді. Сали-Алла әли
һим уа салам уа али илаһ уа сахаба ажмайн Расул Аллада өлім 
белгісі білінген соң, Усаманың анасы Ум-Имен баласы Усамаға 
хабар жіберді. Абу Убайда Хазіретлері мұндай хабарды естіген 
соң әскерден шығып, масжид шарифке келді. Бұ уақытта мүмін 
мұсылманның аналары Расул акрамның рухы ғазизы қадырлы 
орынға ұшып кеткенін көріп жылауға бастады. Олардың дау-
сын естіп масжид шарифтегі асхаб естерінен айрыла бастады. 
Жалғыз Әбубәкір-ассыдық сабыр қылып Пайғамбарды келіп 
көрді. Барлық асхабқа хабар берді. «Уа ма Мұхаммад илла расул 
қад халат мин қаблар-расли афанна мата ау қатила инқабалтум 
ала ағтабикум уа ман ианқалибу ала ақиба фалан иазуррулла
һи шайан уа сажазиш-шакири» аятын оқыды. Мұхаммед емес 
мәгар бір Расулдүр. Онан бұрын неше Расуллар келіп кетті. Әгар 
ол өлген уақытта сіздер кейін төнерсіз бе, төнбессіз, әгар біреу 

төнсе, Аллаға ешбір зарар етпейді. Алла тағала ислам ниғма
тына шүкір қылғандарға қайыр жаза бергішдүр. 

Хазірет Пайғамбардың опаты ашық білінгеннен соң асхаб 
карамларға бек зор қайғы-қасірет болды. Хазірет Омар шыдай 
алмаған соң қылышын көтеріп Пайғамбардың хұжрасының 
есік алдында тұрып:

—Әркім Мұхаммед өлді десе, басын кесемін,—деді. Бұлай 
деп тұрған үстіне Әбубәкір-ассыдық келіп, «иннака майт уа 
иннаһум майтуна» аят кариманы оқыды. Мағынасы: «Иә, 
Мұхаммед, тахқиқсың, өлежақсың. Ол мүшрик кәпірлер де 
өлежақ» деген сөз. Бұны айтқан соң Омардың қылышы қолы
нан түсті. Пайғамбардың опатын естіп қайран болып есінен 
айрылған сахабалар Әбубәкірдің сөзін естіп, ақылдарын жиды. 

Пайғамбардың Меккеден Мединеге келген күні қандай нұр 
қаптаған болса, бұ күні де қараңғы тұман қаптады.

Сахабалардың көздерінен жас ағып, жүректерін қайғы 
қасірет қайнатар еді. Алайда жылауменен іс бітпейді. Шариғат 
үкімін жүргізу үшін әр нәрседен Расулдың орнына патша 
сайлау тиіс еді, һәм бұған тиіс лайық болған адам Расулдың 
жақын жолдасы Әбубәкір-ассыдық еді. Бірақ ансар халқы өз 
іштерінен әмір сайлауға маслиқат етті. Бір жерге жиылды 
Хазраж руы Сад бен Ибада Хазіретін сайламақ болды. Аус руы 
Асид бен Хазирдың қасына жиылды. Хазірет Омар Бәұ хабар-
ды естіп Пайғамбардың үйіндегі Абубакірді шақырып бұ істен 
хабар берді. Хазірет Әбубәкір Хазірет Омар, Хазірет Абу Убейда 
ансарға барды. Бұлар үшеуі келген соң гуяке Пайғамбар тіріліп 
келгендей асхабларға жақсы болып көңілі жұмсады. Хазірет 
Әбубәкір Құдаға хамд сана, соңында баршасына қарап айтты: 

—Бұ үммет әуелі тастан, ағаштан жасалған суреттерге табы
натұғын еді. Араб тұқымына ата-бабасының дінін тастауға ауыр 
болды. Құдай-тағала мұхажирин әуелінде иманменен айыр-
ды. Мұхажирин пайғамбарға жолдас болды. Кәпірлердің ыза-
лап ренжіткенлеріне сабыр қылды. Жер жүзінде Пайғамбарға 
нанған туралықты тапқан олардүр. Бұлай болған соң әмір уа 
патшалыққа олар лайықдүр. Әй, афсар, сіздерде дінді артық 
емес, нашар деп айта алмаймыз. Хақ-тағала сіздерді дініне Ра-
сулды жәрдем қылу үшін көндірді. Сіздің шаһарыңызға Расул-

ды көшірді. Мұхажир ауылынан соң сіздердің дәрежелеріңде 
ешкім жоқдүр. Бірақ әмірлік хақында араб рулары Құрайыш 
адамларын біледі. Басқалардың патшалығына риза болмай-
мын, бізден әмір, сізден уәзір болар дейді. Әрбір кеңестен кейін 
қалмаңдар деді. Мұның соңында Хазірет Омар ансарға қарап, 
Расул Алла сырқау уақытында сіздерді бізге өсиет етті. Әгар сіз 
әмір болатұғын болсаңыз, біз де сізге өсиет етер еді деді. Және 
Убейда бен Алхараж тұрып:

—Әй, ансар, әуел бұ дінге жәрдем қылған сендер едіңіз, 
сақтаныңыз. Бұзылуды сізден басталмасын,—деді. Бұ сөздерді 
естіген соң ансардың Хазраж руынан Башир бен Сағад хазіреті 
тұрып: 

—Әй, жамағат, Мұхаммед Мұстафа салли Алла әлайһи уа 
салам құрайышдүр. Патша да құрайыштан болуы тиіс, һәм 
лайықдүр. Біздің исламға қызметіміз соғысымыз хақымыз
дүр. Әмма біздің мұнан мақсұтымыз Алланың уа Расулның 
ризалығыдүр. Дүниеде ешбір ғауаз нәрсе сұрамаймыз,—деді. 

Сол жерде жұрт разы болып, Әбубәкір ас-сыдықты патша 
сайлады. Ансар уа мұхажир ант, уәде берділер. Мұның соңында 
Әбубәкір мешітке келіп, мінберге шығып Құдаға сана айтып: 

—Әй, жамағат, мен сізге патша болдым. Әмма маған жәр
дем қылыңдар. Жамандық қылсам, тура жолда көрсетіңдер. 
Туралық аманатдүр, өтірікшілік қиянатдүр,—деді. Бұрынғы 
Расул Алланың қылғанын сен істеңдер. Онан айрылсаңдар, 
қор боларсыңдар,—деді. Һамда мен жанабе Хаққа көніп, 
Пайғамбарға ергенім сықылды сендер де маған еріңіз,—деді. 
Мұның соңында Пайғамбарны жуды. Жуушылар Хазірет Әли, 
Хазірет Аббас балалары Фазыл бен Аббас, Қасам бен Аббас 
Усама бен Заид Пайғамбардың азат қылған ұүлы Шақран еді. 
Хазірет Әли тірі уақытыңда қандай пәк хош таза едің. Жаның 
кеткенде де сондай екенсің деп жуар еді. Аббас балаларыменен 
сипар еді. Усама уа Шақран су құяр еді. Осы ретменен жуып так-
фин еттілер. Хазірет Айша рази Аллаһу анһаның хұжрасында 
қоюға мәслихат көріп, сол жерге дафын еттілер. Руде матһара 
деп айтылынатұғын жер солдүр. Қабір шарифне түскен адамлар 
Әли уа Фазыл уа Қасам уа Шақрандүр. Ол уақытта сахабалар
ға қайғы, қасіретменен дүние қараңғы көрінді. Сол уақытта 

Расулдың қадірлі қызы Хазірет Фатима бір уыс топырақ алып, 
иіскеп бүгін маған бір қайғы келді. Әгар ол қайғы жарық болған 
күнге келсе қараңғы түнге ауырлар еді деп бәйтлер айтыпты. Не 
шара жанабу Хақның бұйрығына ол рабиғул-аууал айының он 
екісінде дүйсенбі күні дүниеге келіп еді және рабиғул-аууалдың 
он екісінде дүйсенбі күні ақыретке көшті. Тамам алпыс үш жа-
сында еді Салла Аллаһу әлайһи уа салам.

44. ЖЕР БЕТІНДЕ АДАМ 
ПАЙДА БОЛУЫ

Өте ерте кезде әлі жер бетінде тіршілік болмағанда жалғыз 
Құдай өмір сүріпті. Біраз өмір сүрген соң оның іші пысып, 
тау, қыр, өзен, ну орман, аспан, жер, су, күн, айды жасап шы
ғарыпты. Сонда да жалғыздықты кетіре алмапты. Осыдан ба-
рып ол лайдан бір еркек пен әйел жасап шығарыпты. Тәңірінің 
бұл екеуіне деп бау-бақша, үй орнатып берген екен. Сол баудың 
ішінде сайтан өсірген бір түп алма болыпты. Ол алманы Тәңірі 
адамға жемесін деп бұйрық берген екен. Оған ешкім де жола-
мапты. Ол кезде ұят деген, киім кию деген болмаған екен. 

Күндердің күнінде осы сайтан адамдарды алдап, ақыры де-
генде сол түптегі алма ағашынан жемісті жегізеді. Оны біліп 
қойған Тәңірі қатты ренжиді. Сол алманы жей сала адамдар 
бір-бірінен ұялып, жапырақ жамылып, бір-бірінің кемшілігін 
көріп, тайталас, күндестік осыдан барып пайда болған екен. 
Міне, Тәңірі адамды бір-біріне мейірімді етіп жасадым ба деген-
де, араға сайтан кіріп бүлдірген екен. 

45. АДАМ ҺӘМ ОНЫҢ ҒҰМЫРЫ

Дүниені тамам қылып жаратып болған соң, көкті уа жерді 
жаратушы адамды һәм ғайри мақұлықтарды өз дарқанына 
шақырыпты; әрқайсысына біртүрлі мінез беруге, дүниеде тұр

ІІІ. Қолжазба хикаяттар

ған мезгілде һәм әр қайсысына белгілі ғұмыр беруге. Әуелі бар
ған адам болыпты һәм оған айтыпты:

—Сен, адам, жаратылмышлардың тажысың, сенің суретің 
мағыналы артық болды, саған сөйлер сөз һәм ақыл берілді, са
ған барша мақлұқаттар төмен болып хакіміңде болар, сен олар
дың баршасына хүкім қылып тұрарсың, қырдағы шөп һәм 
ағаштардың жұмысы саған қаранды, өзің жер үстінде отыз жыл 
ғұмыр сүрерсің,—деп.

Сонда адам разы болмай бір жағына бұрылып кетіп, өзіне 
өзі айтыпты: «Әгар мен дүниенің патшасы болсам, һәм маған 
барша дүниедегі жоқ сапалар тиісті болса, бір отыз жыл ғұмыр 
сүргеннің не пайдасы бар?» деп, адам бағзы бір көбірек ғұмыр 
сүруге бұйырылған жануарларға ғажап қылып, көре алмай қа
рап тұрыпты.

Сонан соң бір уақытта есекке келіпті, есекке айтқаны мы-
нау:

—Сен, жаза көріп, мехнат, машақат керіп жүрерсің, таяқ
тан өлгенше шаршап, болдырып жүрерсің, тыныштығың аз бо-
лып, жейтін тамағың дәмсіз шөп болар, һәм ғұмырың елу жыл 
болсын,—дейді.

Есек тізесінен жығылып, басын жерге ұрып сұрапты:
—Әгар мен дүниеде сондай азаппенен жүретін болғанда 

менің ғұмырымды жиырма жылдай азайтса, тәуір болар еді,—
дейді.

Сол уақытта адам жақындап келіп арыз қылып сұрапты:
—Есектің тастап тұрған жиырма жасы менің ғұмырыма қо

сылса екен,—деп, һәм разылық алыпты.
Онан соң иттің кезегі келіп, оған айтыпты:
—Сенің міндетті жұмысың—үй күзету болар, һәм нәрселер

ге қарауыл болу, шынжырлаулы тұрып һәм сол уақытта айға 
да үруге міндеттісің, өзің сүйек кемірерсің, ғұмырың дүниеде 
қырық жыл болар,—деп.

Ит бас ұрып арыз қылыпты:
—Әгар мен дүниеде сондай қорлықпенен тұруға бұйырыл

ған болғанда, адамның үйін һәм уа нәрселерін күзетіп, қарауыл 
болып, һәм сүйек кеміріп күнелтетін болғанда, менің жасымды 
жиырма жылдай азайтса, жақсы болар еді,—деп.

Сол уақытта адам қайтадан келіп, иттің алмай тұрған жиыр-
ма жасын сұрай бастапты, һәм адам арызына тағы да разылық 
алыпты.

Ең соңында кезек маймылға келіпті. Оған айтылған сөз мы-
нау:

—Сенің адамға бірақ сыртқы сипатың ұқсар, бірақ сол уа
қытта бала рәуішті ақымақ боларсың, жүргенде беліңді бүкі
рейтіп жүрерсің, балаларға ермек боларсың һәм үлкен кісілерге 
ойын болып, дүниеде алпыс жыл жүрерсің. 

Маймыл сорлы тізесінен тұра қалып арыз қылыпты:
—Әгар мен адамға бірақ сыртым ұқсайтын болса һәм ақы

мақ болып балаларға, кім болса оған, ермек болатын болсам, ме
нің ғұмырымды отыз жылдай қысқартса, тәуір болар еді,—деп 
арызын айтып бара жатқанда бір жағынан тағы адам келіп, сол 
маймылдың тастап жатқан отыз жасын тағы сұрапты. Бұ жолы 
да ерінбей жүрген адамның арызы қабыл болыпты.

Сонан соң барша мақұлықтар өз жұмыстарын біліп, бет-
бетіменен тарапты. Сонда адам да барып, өзіне әуел берген отыз 
жылдың ішінде бақытты дәурен сүріп, еш уайымсыз жас жігіт 
болып тұрыпты. Онан соң отыздан асып елуге шейін қатты 
жұмыстар қылып мехнаттарменен жүріпті, түрлі шаруа қылып 
көп қиналып. Бұл жиырма жастың есебі баяғы есектен алған 
жиырма жыл болады. Содан адам елуден асқан соң өзінің жетпіс 
жасына шейін оны мұныларын жатып аңдиды, һәм өзінің үйін, 
нәрселерін, сол уақытта һеш не болса оған күдіктенгіш келеді. 
Сол мезгілде кім болса соған айғайлап һәм сүйек жұтудан да 
таймайды. Адамның сол жастары иттен алған жылдары болады. 
Сонан жетпістен асқан соң ажардан, ақылынан айрылады, бала 
рәуішті болады, ол уақытта бүкірейіп иіліп те кетеді, балаларға 
һәм әркімге ермек ойын болады. Сол жастар өз еркіменен май-
мылдан алған жылдары болады.

46. АДАМ АТА

Атамыз Адамды Хақ тағала топырақтан жад етіп, басын 
Меккеге, аяғын Тайып дегенге қаратып отыз тоғыз жыл топы

8-0197

рақ суретінде жатып, қырқыншы жылда құдірет күшімен 
жан кіргізген. Жанданып адам болған соңында періштелерге 
«жұмаққа алып жүр» деп бұйырған. Жұмаққа кіргені соңында 
Тәңірім Жебірейіл періштеге сайрандаттырып нендей қызық
ты көрсеттірген. Бірақ өзіндей екі аяқты, екі бақұлды, домалақ 
басты пендені көрмеген. Періштелер, хорлар не суретте Тәңірім 
өзі біледі. Жаратқан досым жалғыз тұр ма деп. Тәңірім адам
ның сол сүбелік қабырғасынан анамыз Хауаны жаратып, он се
гіз жастағы қыз суретте сондай ажайып көркем етіп, Жебірейіл 
періштеге хұтпа оқытып, екеуін жұфұтлеп қосқан. Хақ тағала 
бұйырған: 

—Әй, Адам мен Хауа, мына жұмбақтағы нендей нығмет ша-
раблар, жеміслер, шарбатлар сіздерге халал қылдым. Асаңыз, 
ішіңіз, рахатланыңыз. Сайрандаңыз, жүріңіз, көріңіз. Тек осы 
қара бидай жемісінен жемеңіз. Бұнан тыйдым. Әгар да бұдан 
бұйрықсыз жесеңіз, залымлардан боласыз,—деген. 

«Қаулу тағала ла тақраба биһазиһи шажара фатакун мин за-
лимин» аяты Хақ каламында жад етілді. Ібіліс әлайһи лағнат 
атамыз жұмақты сайрандап кеткенде жаңғыз отырған анамыз 
Хауаны азғырып алдап:

—Сіздер осы жапырақ жемісінен жесеңдер, өлмейсіз,—деп 
аяған болып, үйретіп жылап, анамыз алданып нанып, барып 
жапырақтан жеміс жұлып алып, жартысын жеп, жартысын 
атамыз Адамға қойған. Атамыз жұмақты сайрандап келге
сін қойған жартыны анамыз атамызға берген. «Жеме» дегенді 
ұмытып кетіп, о да жеп жіберіп шайнағанда бұйрық есіне түсіп, 
жұтуға жібермей, суы, дәмі ары кетіп, қалғаны тамақта сүйек 
болып тұрып қалған. Ерлерде жұмған сүйек бар, әйелдерде 
жоқ. Аның үшін Хауа жұтып жіберген. Адам (ә.с.) жеме дегені 
есіне түсіп, жұтып жібермей, тамақта тоқтатқан. Анамыз Хауа 
шайтанға алданып, «жеме» деген жапырақты тұрып барып, 
қолымен жұлып алғаны үшін қалған тұқым әйелдерге екі түр
лі пәле берген. Ол не: хайыз, нифас. Хайыздың көбі он күн, әрі 
үш күн. Он күн болғаны жапыраққа барғанша он қадам басқан. 
Үш күн болғаны аяқпен барды. Қолымен жұлды, аузымен жеді, 
осы себептен. Нифастың көбі қырық күн. Азында шек жоқ. Қы

рық күн болғаны жапыраққа барғанша қырық дем алған. Сол 
себептен.

47. АДАМ АТА МЕН ХАУА АНА

Атамыз Адам мен анамыз Хауа жұмақта нендей шарап, 
шәрбат, жеміс жесе де, ішсе де дәрет болмайды екен. Тәңірім
нің бұйырмаған ырыздығын жегені үшін іштері кеуіп, осы-
рып, ішіп тышып, дәретке отырғанда тон үстінен, тәж басынан 
түсіп қашқан. Екеуі жалаңаш қалған. Хақ тағала Жебірейіл 
періштеге бұйырады деген:

—Екі пендемнің сағат сайын халын біліп тұр. 
Хал білуге Жебірейіл келсе, екеуі құр болған, басында тәж, 

иінінен хулла тон қашып кеткен. Жалаңаш дәретке отырған. 
Ұялғаннан б..ларын тамақ астына, шаптарына, қолтыққа ты
ғып еді. Сол себептен Адам баласына жаман жүндер сол жер-
лерге шыққан. Жаратқан Тәңіріден әм Жебірейіл періштеден 
ұялып, екеуі қашқан көрінеді. Жаратқан Хақтан жарлығы кел-
ген. Дауыс қабар былай деп: 

—Әй, Адам, менен неге қашарсың?—деген. Жебірейіл (ә.с.) 
Адамның қолын тұтып ұстап Мәула тағала ғизза уа жаллаға 
алып келген. Жарлығы келді Хақ кәрімнен:

—Әй, Адам, кімнен қашарсың? Адам (ә.с.) айтқан. Сондағы 
Хақ тағала хазіретінің айтқаны:

—Әй, Адам, мен сені топырақтан жараттым ғой. Иман мағ
рифат бірлән құрметлемедім ме, көріклік суретпенен безе
медім ме? Қаныңа жан кіргізіп, періштелерге көтертмедім 
ме? Жұмаққа кіргізіп, сайрандатмадым ма? Хауадай көркем 
суретті қыз жаратып, саған жұфұт етмедім ме? Қаншама жұ
мақтағы хор ғылман, нығмет шарабларды сіздерге халал қыл
мадым ма? Асаңыз, ішіңіз, сайрандаңыз демедім ме? Тек қана 
осы бидай ағашының жапырағынан жемеңіз демедім ме? Шай-
тан алдар, ол сенің мәңгі дұшман болды демедім ме? Демедім 
ме? Ал енді нешік бұйрықсыз бидай жапырағын жедіңіз?—
дегенде, Атамыз Адам (ә.с.)-ның Хақ тағала хазіретіне берген 
жауабы:

—Иләһи бәрі Құдая. Ол хүкімні кім қылды? Ол қазаны кім 
жорытты?—деген. Хақ тағаладан жарлық келген:

—Ол хүкімні мен жорыттым. Ол қазаны мен білгірттім. 
Бірақ хүкімім ашық. Тағдырым ғайып тұрар, не үшін әшкере 
етіп бұйырғанды қойдың. Ғайып нәрсеге дахил қылар деген. 

Сонда атамыз жылаған:
—Иләһи, хүкімімнің тағдырына сен хұзырсың, кәрімсің, 

халимсің, жазамды кешіргіл,—деп. «Қаулу тағала: қала раб-
бана заламна анфусана уа инна лам тағфир лана уа тархамна 
ланакунанна мин ал-хасирин» ал-аят, үш жүз жыл жылаған 
Тәкрімнен жарлық келді:

—Әй, Адам, жазығыңды жарылқадым. Күнәңді кешірдім, 
сенден соң сенің ұғланларың күнә қылып жазыққа ұшыра
са, қылған күнәларына өкініп тауба қылып налыса, олардан 
да кешірермін,—деген,—Таубасын қабыл етермін,—деген. 
«Қаулу тағала: ман таба уа амана уа амила салихан фаулайка 
иубаддилу Аллаһу сайиатиһим хасанатин» ал-аят. Хақ тағала 
бұйырған:

—Әй, Адам, ал енді қазіргі заманда жұмақтан шығарсың, 
жер жүзіне енерсің, өсерсің, күйерсің. Нендей ұғландар сенен 
туып өсер. Таңда жұмаққа кірерсің. Ұғланларың ақ болар, қара 
болар, көрерсің,—деген. 

Сол жайдан жарық жұмақтан қараңғы дүнияға түсіп 
налығаны дейді. «Ал енді шығыңыз жұмақтан» деген бұйрық
тан жерге еніп, Адам Һиндустанға түсті, Хауа Жудда тауы
на түсті. Ібіліс Басраға түсті. Жылан Аспаханға түсті. Тауыс 
Мина тауына түсті. Ібілістің түскен жерінде аның шомылы
ғынан бұзықтық, жауыздық көп болды Басра айналасында. 
Жыланның көріклік қанаты түсіп, суреті өзгеріліп, бауыры-
мен жорғалады. Алланың қаһарына ұшыраған себепті. Сыр-
ты қаһар, іші заһар дүр. Жыланның жазығы ол уақта жұмақ 
есігіне күзетші еді. Тәңірім Ібіліс алайһа лағнат адамды жа
ратқан құдіретіме, сөйлеткен бұйрығыма. Қашаннан бермен 
болған жұмақтағы періштелер асма аламин білмей, топырақтан 
жаратылған Адам біліп періштелерге үйреткені неден. Ол менің 
құдіретім күшімен. Осы ретке сәжде қылыңдар деп бұйырған
да. Періштелер Тәңірім бұйрығына бойұсынып біржолата сәж

де қылған еді. «Қаулу тағала: фасажадал-малаикату куллуһум 
ажмағуна» ал-аят.

Ібіліс әлайһи лағнат:
—Адамды топырақтан жараттың, мені оттан жараттың. От 

топырақты, не нәрсені тауысады, құртады. От күшті. Топы
рақ аяқ астындағы нәсте,—деп, асылын ойлап, тәкаппарлық 
қылып, Тәңірім бұйрығына бойсұнбай, сәжде қылмай, жалғыз 
өзі тұрып қалған еді. «Қаулу тағала: уа из қулна лилмалаикати 
асжуду лиадама фасажаду илла иблис аба уа-с-такбара уа кана 
минал-кафирин» ал-аят. Сол себептен Хақ тағала ғизза уа жал-
ла қаһар етіп, Ібілісті лағнет қамыт кигізіп, жұмақтан қуып 
шығарып жіберген. Ібіліс жыланды алдап, тек қана бір минут 
кіргіз деп жалынған. Жылан бұйрықсыз ол залымды кіргізген. 
Ібілістің мақсаты жоғарыдағы айтылып өткен анамыз Хауаны 
алдап, «жеме» деген жапырақты жегізіп кету еді. Жегізді, ал-
дады, кетті. Міне, осы.

Жыланның жазығы «сол залымды бұйрықсыз неге кіргіз
дің» деп Хақ тағала қаһар еткен. Өте көркем суреттен айрылып, 
қаһарға ұшырап, жұмақтан қуылып, бауырымен жорғалағаны 
осы себептен. Атамыз Адам (ә.с.) мен анамыз Хауа бұйрықсыз 
бидай ағаштан жеміс жегені үшін зиллатқа түсіп, бұйрықсыз 
ырыздық жегені үшін іші ауырып, осырып, тышып, тәж басы-
нан, хулла тон үстінен түсіп қашқаны себепті жыланға .. қалған. 
Сол халдерде жұмақтағы өскен ағашлардан әуретін жабуға 
жапырақ сұраған. Ағашлар бермеген. Мәгар қабарда андағ ке-
лер інжір ағашы Адам мен Хауаға бес жапырақ берген. Соны-
мен әуретін жауып, жұмақтан шықтылар. Жер жүзіне еніп, 
тон жасап кигесін сол бес жапырақты жерге тастаған еді. Ол бес 
жапырақтың біреуін киік жеген, жұпар андан болды. Біреуін үй 
жеген, анбар андан болды. Біреуін зинур жеген, бал анден бол
ды. Біреуін піле құрты жеді, жібек андан болды. Біреуін жерге 
тікті. Мамық андан болды. Бұл жұмақтан шыққан жапырақ
лардың жеген мақұлықтардан қияметке дейін Адам ұғланла
рына пайда болды. Айталық жұпар, анбар, бал, жібек, мамық, 
осы бесеуі қияметке дейін адам ұғланларына өте қымбат, қажет, 
керектен саналды. Жеміслер інжір ағашы мұқтаж ретте Адам 

мен Хауаға жапырақ бергені үшін қамуғ миуалардан артық да-
ражада болды. 

Ал енді мақсатқа келейік. Жоғарыда айтылып өтті ғой қа
раңғы дүние жүзіне енді деп. Сонда атамыз Адам (ә.с.) мен 
анамыз Хауа екеуі жылап түскен. «Қала раббана заламна ан-
фусана уа инна лам тағфир лана уа тархамна ланакунанна мин 
ал-хасирин» деп. 

Атамыз бен анамыз осылай деп Тәңірісіне налып түскен 
жерінде көп жылаған. Адамның түскен жеріндегі жылаған 
көз жасынан бұлақлар, шешмелер заһир болды. Асыл тұщы 
дар шөлі шөп набатлар өсіп, түрлі қасиетті набатлар шықты. 
Анамыз Хауаның түскен жеріндегі жылаған көз жасынан 
тамған жерден ғауд ағашы, қарандил, талшын, жүз боя нен-
дей жақсы иісті отлар шығып захир болды. Адам ұғланларына 
керекті дәрулар, сырқауларға шипа орамал дәру болды. Анау 
үшеуі қияметке дейін азған тозған Ібіліс әлайһи лағнат Тәңі
рім қаһарына жолыққан. Мәңгілік шайтан болды. Аламды Ібі
ліс әлайһи лағнат малғұн болды, қарғалды. Жерге түсті. Адам 
(ә.с.)-ға ойлағаны қастық болды. «Сенің жаралған кесіріңнен 
жұмақтан шықтым, қарғалдым» деп. Сол реттен Адамға қас
тық үшін жердегі мақұлықтарға айқайлаған:

—Нендей қайуанлар, құстар, келіңдер, жиналыңдар, қал
маңдар! Мынау жер бетіне сіздерге ұқсамаған екі қолды, екі 
аяқты, домалақ басты нәрсе келді ғой, көресіз бе? Ал жылдам 
талап, тістеп, шағып өлтіріңдер! Неге десеңдер, бұл ертең өседі, 
өнеді. Сондай қайлакер арам, жауыз мақұлық. Сіздердің әуеде 
ұшып жүргеніңізді, судағы көрінбегеніңізді, інге кіріп жасы-
рынып жатқаныңызды табады. Қуаттыларыңызды да ұстай
ды. Өлтірмей жібермейді. Мұнда айла, ақыл көп, арамдық көп. 
Қалайда бұдан құтылмайсыздар,—деп үгіттеп қақсаған. 

Судан мақұлықтар жиналып келіп Адамға қастық қыла бас
таған. Серше құс деген келіп, Адамның басына қонып, түгін 
жұла бастаған. Тағысын тағылар келе бастаған. Адам (ә.с.) мен 
анамыз Хауа бұлардан қорқып, Тәңіріге жылаған. 

—Иә, жаратқан Тәңірім, не қыламыз мыналар зарар жасау
ға келе жатыр жиналып,—деп. Сонда Хақ тағаладан жарлық 
келген:

—Әй, Адам мен Хауа, қорықпа, сендерді қорықларға жа
ратмадым. Зор қыларға жараттым. Осылардың біреуін атын 
айтып шақырып алып, маңдайын сипашы. Құдіретімді көрер
сің,—деген. Атамыз Адам (ә.с.) сол жарлықты қабыл алып, ит
ті шақырып алып, басын сипаған екен. Ит тұра сала айналадағы 
келген мақұлықларды талап, тістеп, басқалай қас қылатын ма
құлықтардың бәрін маңынан кетіріп қуып жіберген. Жан ма
құлықты келтірмеген.

Ал сол күнден бермен ит адам баласына, малына, жанына, 
үйіне қорушы болып тұр. Қасықтай қанын, шыбындай жанын 
сол иесінің үйіне, малына келген дұшманларын халы келгенше 
қуады, жолатпайды, қасқырды қараңғы түнде біледі. Алды
нан шығады. Қасқыр жебеде кетеді, ал осылай. Өз үйіне қору
шы, күзетші, басқаларға жау болғаны сонан қалған бұйрық. 
Ал енді бұл иттің қақы үй иесінде, әйел, еркегінде көп себепті. 
Бұл сол жүрген, еткен жұмысына ақы алмайды. Киім кимей
ді. Төсек сұрамайды. Сол үйдің жанынан басқа жандарды сол 
үйге келтірмей, үріп абалап, тістеп, қауып жатқаны. Басқаға 
шақырса да бармайды, жоламайды. Үй иесі тамақ бермесе де, 
жазда, қыста кетпейді. Арықтап, қатып, семіп жүргені. Бас
қа үйге бармайды. Аш болса да, өз үйінен кетпейді. Күз күні 
қараңғы жел жауында үйінің малын, жанын қорғап ұйықта
май, жатпай, қасқырдың, басқаның алыстан иісін біліп, алды-
нан шығып Тәңіріге жазып жүргені ғой. Мал-жанның есебін 
тап өзі беретіндей. Міне, осы.

Итте үш құлық бар. Бірі адам құлқы, бірі шайтан құлқы, 
бірі періштенің құлқы. Себебін айталық: Хақ тағала хазірет ата
мыз Адамды топырақтан жаратарда көктегі періштелерге біл
дірген: «Жер жүзінен бір халифа жаратам» деп. «Жер мүлкін, 
дүние мүлкін соған берем» деп. Онан бұрын жер мүлкіне, дү
ние мүлкіне періштелер қожа еді. «Қаулу тағала: инни жағи
лун фил арди халифатан». Бұған періштелер ренжіген. «Қаулу 
тағала: қалу а тажғала фиһа ман иуфсиду фиһа уа иасфику ад-
димаа уа нахну нусаббиху уа нуқаддису лака» деп. Хақ ғизза уа 
жалладан жарлық: «инни ағламу ма ла тағламуна» ал-аят. Сол 
ретте мақсатқа келейік. Топырақтан жаратылған періштелер 

мақұл көрмесе де, Алла ғизза уа жалла жаратуға бұйырып, 
Жебірейілге:

—Бар, жерден топырақ әкел. Сурет жасайсың,—деген. 
Жебірейіл жерден топырақ алуға барса, жер:

—Бізге тиме, бізден топырақ алма, алсаң, қиямет күні Тәңі
рі алдында дағуа жасаймыз,—деген. Содан қорқып алмай кел
ген. Жәна да Тәңірім Ысрапыл періштеге әмір еткен:

—Сен бар алып кел,—деп. Оған да жер зарлап:
—Дағуа алсам Тәңірі құзырында,—дегенсін қорқып ала 

алмай келген. Жәна да жаратқан Тәңірім Мекайыл деген пе
ріштеге әмір еткен:

—Сен барып әкел,—деп. О да барып, жоғарғы сөзді естіп 
қорқып, жерге тие алмай қайтып келген. Тәңірім пәрман айлап 
төртінші мәртабада Әзірейіл (ә.с.)-ды жіберген:

—Топырақ алып кел,—деп. Әзірейіл барса, оған да жер 
бұрынғы дағуаны айтқан. Әзірейіл (ә.с.) жерге:

—Сен бізге тиме. Алма дейсің, Тәңірім әкел деп бұйрық етіп 
тұр. Жаратқан Хақтың бұйрығын қойып, сенің дағуаңнан ке-
тем бе?—деп. Шеңгелді жерге салғанда жер қырық қары айна
ладан қысқарады дейді. Ешнәрсе бұрын баспаған, тимеген еді, 
тең өскен ғой. Әкеліп Мекке мен Тайф дегеннің арасына басын 
Меккеге қаратып, аяғын Тайфқа қаратып, Тәңірім пәрмені
мен сурет етіп тастаған топырақтан, отыз тоғыз жыл топырақ 
суретінде жатқызған. Шашылмасын үшін Құдірет керім отыз 
тоғыз жыл михнат жаңбырын үстіне жаудырған. Қырқыншы 
жыл рахат жаңбырын жаудырып, көктетіп, тері білгіріп, көр
кемдік кіргізіп, Тәңірім жан ендірген. Адам баласы рахаттан 
көрі, байлық пен әкімдіктен көрі, жарлылыққа, михнатқа тө
зетін, шыдайтын болатыны михнат жаңбыры астында отыз 
тоғыз жыл жатты ғой. Сол себептен. Байлыққа, әкімдікке, ра
хатқа тасып кететіні рахат жаңбыры астында тек бір жыл жат-
ты. Ал, осылай. Адам суреті топырақ болып жатқанда көктегі 
періштелерге айтты:

—Адам жаратқан топырақ суретін көрелік,—деп. Жетпіс 
мың періштені ертіп, Ібіліс ол күнде көктегі періштелерге 
имам мұғалім еді. Жұмақты сайран ететін еді. Аты Әзәзіл еді. 
Періштелерге басшы еді. Адам топырағына келген. Олай-бұлай 

қарап байқағанда, қолы мен суреттің қарнына басып қараған 
екен. Қуанып кеткен. 

—Аһ, іші қуыс екен. Азғыруға оңай болды, бұны азғыра 
аламыз,—деп. Сондағы Ібілістің қолы тиген кіндік. Тәңірім 
пәрманлап жан кіргізерде Жебірейіл періштеге бұйырған:

—Ана залымның қолы тиген жерді үйіп алып таста,—деп. 
Жебірейіл үйіп алып тастаған. Кіндік шұқыр болғаны сол. 
Тастаған топырақтан Тәңірім пәрменімен мақұлық жаратқан. 
Сол жаратқан мақұлық ит еді. Күндердің күнінде адам бала-
сын дұшманнан қорушы күзетші етті Тәңірім. «Куллу шай-
ин иаржағу ила аслиһи» деген осы. Түбінде асылына қайтты. 
Адамның сурет топырағынан еді. Бос қалмады, адам пайдасына 
кіргізді Тәңірім. Ал солай. Жоғарыда айтып еді иттің үш құл
қы бар, шайтан құлқы, адам құлқы, періште құлқы деп. Адам 
құлқы болғаны—топырағынан жаратылды. Шайтан құлқы 
болғаны—суретте жатқанда ішің қуыс па, жоқ па деп шайтан 
қолымен кіндік жерге түртті. Періште құлқы болғаны—шай
тан түрткен жердің топырағын Жебірейіл Тәңірім пәрменімен 
үйіп алып тастады. Ал, осылай. Шайтан құлқына ұқсағаны 
өте сезгіш, күндіз, түнде бірдей біледі, көреді. Арам жейді, 
жаман нәрседен жиіркенбейді. Адам құлқына ұқсағаны адам-
ды бауыр көреді. Осыны бір жақынындай көреді. Еркелейді, 
қалмайды, ереді. Осылай. Періште құлқына ұқсағаны жүрген 
үйін дос көреді. Ас бермесе де, кетпейді. Түнде, күнде бойлай 
сол үйдің күзетінде. Малын, жанын сақтайды. Опалы, ол үйге 
арам ойламайды. Қандай қорлықта жүрсе де осылай. Уағдаға 
опалы болғаны періштеге қолы тигені үшін тартқаны. Әгар да 
олай болмаса еді. Ас бермесе, тамақ бермесе, жылы орын бер-
месе, төсек бермесе, жүрмес еді, қаңғып кетер еді. Неше күн 
аш жүрсе де, қатып семіп өлейін деп жүргені міне, осы. Көрген 
жандар ақылды адамдар. Ойласаң білерсің, сезерсің. Қандай 
ес досың, жақының, балаң, қызметшің болса да, күнге қандай 
ақы алса да, ұйқы жоқ, тамақ жоқ, төсек жоқ, ас жоқ, жылы 
жер жоқ болса, екі күн тұрмас еді. Жаз бен қыс түгел осылай. 
Асыраған итке ас қойыңдар дәйім.

48. ХИКАЯ ҚАРА ҚЫРҒЫЗДАРДЫҢ 
ҚАЙДАН ШЫҚҚАНДАРЫ 

ТУРАСЫНАН

Қазірет Адам атамыз турасынан сөз қозғалық. Алла таға
ланың жіберміш хабарларында айтады. Қашан кім Хазіреті 
Адам ұжмақта болған мезгілде Алла тағала қатты тоқтау етіп 
рұқсат берген жоқ еді ағашта өсміш тұрған бұғдайды оған жеме 
деп, егерде тыңдамай жесең, ұжмақтан қуылып шығасың деп.

Шайтан ләғин Хауа анамызды неше түрлі һайламенен жол-
дан шығарып азғырып салды. Онан кейін Хауа анамыз ағашта 
өсміш бұғдайды өзі жеп, онан хазір Адамға алып келіп айтты:

—Бұқ бұғдайдардың тәттілігіндей ешнәрсе болмас, жеңіз,—
деді. Хазіреті Адам Алла тағала рақыммен айласын, сөзіне еріп 
қызығып бұғдай нанын жеп жіберді. Қалай хазіреті Адам бұғ
дай нанын жеп жіберді, со заманы үстіндегі ұжмақ түндей тү
сіп, өздері тырдай жалаңаш қалды. Олар қалай қып ағаштар
дан жапырақтарын үстерін жабуға сұраса да, бергендері жоқ. 
Ақыры інжір ағашы оларға өзінің жапырағынан берген һәм 
олар со жапырақтарменен жалаңаш тәндерін жауып ұжмақтан 
шығып кетті.

Дәл сол мезгілде хазіреті Адам мен Хауа анамыз ұжмақтан 
шыққан уақытта бұ дүннеде Ай мен Күн болмай қараңғы болып 
тұрған екен. Со қараңғыда себеп болып хазіреті Адам менен 
Хауа анамыз бір-бірінен айрылып адасып кетіп жүз жыл бөлек 
жүрді. Хазіреті Адам адасып жүріп, зар илеп жылап жүрді. Алла 
тағаладан сұрап хабар бер деп «Адам, тұр, өзіңнің жұбайыңмен 
ұжмақта рахат тауып, көңілдерің не қаласа соны жеп, бірақ 
мынау ағашқа жақын келмеңдер, күнәлі болып қалмас үшін».

Жүз жылдан кейін хазіреті Адам Хауа анамызбен қауышты. 
Жүз жылдай бір-бірінен айрылып жүргендері турасынан біз
дер мұнда баян етпейміз, онда көп жерін алып кетер еді, бірақ 
қара қырғыз тураларынан айталық. Қалай қауыпты хазіреті 
Адам Хауа анамызбен біздің Хауа анамыз жыл сайын бір ұл, 
бір қыздан таба бастады. Хауа анамыздың әуелгі тапқан ұлын 
Қабыл деп ат қойды. Келесі жылы Хауа анамыз бір ұл, бір қыз 
тапты. Бұл жолы және туған ер баласын Әбіл деп атады. Бірне

ше уақыт өткен соң Қабыл, Әбіл кәміл болды. Күндерде бір күні 
олар аң аулауға шықты. Аң аулап жүріп Қабыл Әбілге айтты:

—Егер де біздер қатын ала қалсақ, мен ең көркем қызды 
аламын,—деді. 

—Жоқ, аға, Алла тағала дірман еткен әркім жолдасын ал
сын,—деп айтты. Әбіл бұ жерде білуі керек, Қабылмен бірге 
туған қыз бек сиықсыз, көркем емес еді. Әбілменен туған қыз 
қатты көркем сұлу еді. Қыз үшін араз болысып, Қабыл Әбілді 
таспенен салып жіберіп, ұрып өлтіріп қойды.

Әбіл өлгенін білмей, Қабыл далада он күндей арқасына са-
лып, Әбілді арқалап жүрді. Ешбір мағынасын білмеді Әбілге 
не болғанын. Ақыры барып аштықтан халі кетіп, һәм арқасын
дағыдан шаршап жерге отыра етті. Дәл сол мезгілде аспандан 
екі қарға жерге түсіп, бір-бірін шұқи бастады. Біреуі біреуін 
шұқып өлтірді. Тірі қалғаны жерден шұңқыр қазып, өзінің 
шұқып өлтірген қарғасын көміп жауып салды. Бұ қарғалар
дан үлгі алып, Әбілдің өлгеніне көзі жетіп, Қабыл жер қазып, 
Әбілді көміп салып, онан кейін үйіне қайтты.

Қабыл қайтып келген соң хазіреті Адам сұрады онан:
—Әбіл қайда?—деп. Қабыл шынын айтуға қорқып айтты:
—Әбіл өлді, оны мен салып қайттым,—деді.
Хазіреті Адам Қабылдың Әбілді өлтіргенін біліп, оны со

ғып ұрып өзінен қуып жіберді. Оған (жоғарғы айтылмыш) екі 
қызды беріп. Сонан кейін Қабыл тауға барып тұрып, аң ау-
лап, өзінің ауқатын кешіріп тұрды. Міне, осылайша боп қара 
қырғыздар Қабылдан туып, сонан бері қарай тауда тұрып 
қала берді. Қара қырғыз ұрғашыларының араларында бек 
көркемдері де бар, көріксіздері де. Бұларының мағынасы мы-
нау: көркемдері Әбілменен бірге туған қыздан туып қалғанда
ры және көріксіздері Қабылменен біріге туған қыздан туып 
қалғандары. Бұ хикаяларды кейбіреулер (қазақ) айтады басқа 
түрлі қып, бірақ біздердің мұнда айтқандарымыз дұрысырақ 
болса керек. Жоғарыда біздер айтқан едік: қашан кім хазіреті 
Адам атамыз бен Хауа анамыз ұжмақтан шыққан мезгілде 
жалаңаш тәндерін інжір, ағаш жапырағымен жауып шықты 
деп. Біздердің уақыттарымызда киімдік нәрселеріміз жібек 
нәрсесінен даярланады, мақтадан алынып. Мақта әуел бастан 

өсе бастады. Інжір ағашынан тамшылаған жерге онан кейін 
біздер сонан мақта ала бастаған екенбіз. Біздер киімдерімізді 
мақтадан кие бастағандарымыздың себебі бар. Бұдың бәрі де 
біздерге қадымдан рәсім боп қалған.

49. ЗҰЛҚАРНАЙЫН

Ескендір Зұлқарнайын патша бір күні ғұсаларын, хикмет 
иелерін жинап сұрапты:

—Көрдің бе, кітаптан пенденің жасын ұзартуға қайла, себеп 
бар ма?—деп. Бір адам түрегеп айтқан көрінеді:

—Атамыз адам (ә.с.)-ның өсиет кітабы ішінде көрдім. Қап 
тауынан арман қараңғылықта бір шешме, яғни бұлақ су бар 
«ғайнул хаят» деген. Андан әркім барып ішсе, қияметке дейін 
өлмес деген. Ол шешмені бірақ құтып елі біледі. Басқалар 
білмейді,—депті. Құтып елі:

—Біз қозғалсақ, дүние қозғалады, біздер баралмаймыз,—
деген. Оларды қозғамай Қызыр пайғамбарды ертіп, он екі жыл
дық азық алып, қалған еліне баласын орнына қойып, халқын 
балаға тапсырып кеткен көрінеді. Дүниені қараңғылықта жа
рық ететін жауһарлар алып кеткен екен. Дүние кезіп, Қап тауы
нан арман қараңғылықта жүргенде Қызыр (ә.с.)-ның атының 
аяқ басқаны білінген. Жауһармен қараса «ғайнул хаят» екен. 
Сонан Қызыр пайғамбар су ішіп, таһарат алып, Зұлқарнайынға 
нәсіп болмаған дейді.

50. ЕСКЕНДІР ЗҰЛҚАРНАЙЫН

Өткен заманда Ескендір Зұлқарнайын деген патша болып
ты. Ол бір күні айнадан өзін көріп: «Келбетті-ақ жаралған 
екенмін. Бірақ басымда қалайша мүйізім болмады екен»,—деп 
армандап отырып ұйықтап қалады. Таңертең түрегеліп басына 
екі мүйіз шығып қалғанын көреді. Мүйізін ешкімге көрсетпеу 
үшін Ескендір осыдан кейін сәлдесін басынан алмай, бір сарай-
да жататын болыпты. Шашы өскенде далаға барып, жалғыз-жа
рым адамға шашын алғызады екен де, шашын алған адамды өл

тіріп, далаға тығып кетеді екен. Шашы өсіп кеткен соң бір күні 
ол шаш алатын адам іздеп келе жатып бір қойшыға кезігеді.

Жігітім, шашымды алып берші, бүгін шаш алдыратын кү
нім еді,—дейді. Қандай сырдың бар екенінен хабарсыз қойшы 
мақұл болады да, шашын алып береді. 

—Басымда не көрінеді?—дейді шашын алып болған соң қой
шыдан.

—Еш нәрсе көрінбейді.
—Мүйізін көрінбеген екен деп Ескендір аттанып кетеді, қой

шы өлімнен аман қалады. 
Ескендір кеткен соң қойшының іші кеуіп жарылардай бо-

лып, арлы-берлі жүгіреді. Ішінен қамыс өнген бір сусыз құдық 
көрінген соң құдыққа келіп түсіп кетеді. Құдықтың ішінде ау-
зына келгенді айтып отырғанда «Ескендірдің мүйізі бар» деген 
сөз аузына түсіп кетеді. Сол сәтте іші босап тынышталғандай 
болады. Мұны байқаған қойшы осы сөзді қайта-қайта айтып, 
әбден сауығып алады.

Бұл құдық жол үстінде екен. Жолшыбай өткендерге құдық 
басындағы қамыстар: «Ескендірдің мүйізі бар» деп айғайлап 
тұратын болады. Сөйтіп, «Ескендірдің мүйізі бар» деген сөз ха
лыққа жайылып кетеді.

Бұл ахуалды естіген Ескендір бір күні құдыққа барса, айт
қанындай, құдықтағы қамыс: «Ескендірдің мүйізі бар» деп тұ
рады.

«Бұл мүйізді құдірет өзі беріп, өзі әшкерелеген екен» деп 
ойлап, Ескендір мүйізін жасырмайтын болыпты. Бұл адам
ның өз аты Ескендір екен. Осыдан былай оның аты—Ескендір 
Зұлқарнайын аталады.

51. ЕСКЕНДІР ПАТШАНЫҢ 
АБУЛХАЯТ СУЫН ІЗДЕУІ

Ескендір патша ақылшыларының мәслихатын алғаннан 
кейін абулхаят* суын іздемек болып сапарға дайындалыпты.

* Абулхаят (ар.)—тірлік суы деген сөз. Ескі наным бойынша, ішкен адам 
өлмейтін киелі су.

Жолдастарының біреуі—Қызыр, бақыршысы—Ұлықпан 
екен. Қызырдың әкесі әл-қуаты кеткен қарт Зәкария деген кісі 
екен. Ол Қызырға:

—Балам, қайда бармақ болып дайындалып жатырсың?—
депті.

—Ескендір патша абулхаят суын іздемек болып жүргелі жа-
тыр, мен де бірге бармақшымын.

—Онда жолың болсын, балам. Құлынды бие мініп бар, жолы 
ұзақ әрі шөл, биенің сүті шөлдегенде сусын болады. Және абул-
хаят суы үлкен ғардың ішінде, құлынды ғардың аузына бай
лап, енесін мініп кетсең, қайтқанда адастырмай алып шыға
ды. Бұл сырыңды көп адамға айтпа,—деп Зәкария өткендегі 
өмірді еске түсіріп, баласы үшін қайғырып қала береді.

Қызыр әкесінің ақылын алып, құлынды бие мініп шығады. 
Бірнеше күн жол жүргеннен кейін шөл далада басқалар шөлден 
қысылса, Қызыр биенің сүтін сауып ішіп шөлден тарықпапты. 
Ескендір жолдастарымен бір сайды өрлеп келе жатқанда, қа
лың шөптің арасынан «Ескендір, қайда барасың?» деген бір 
дауыс естіледі. Дауыс шыққан жерге келіп қараса, бір адамның 
қу сүйегі көрінеді. Ескендір:

—Абулхаят суын іздеп барамын,—дейді.
—Мен абулхаят суын ішіп, осы азапты тартып жатырмын, 

адамның жаны өлмегенімен, әл-қуаты таусылып, қимылдауға 
күйі келмей қалады екен. Ет, сүйек, сіңір бірінен бірі ажырап, 
қу сүйек болып азап тартып жатқаным мынау, абулхаят суын 
ішкен адам жақсылық таба алмайды екен. Патшам, ендігісін 
өзіңіз біліңіз,—дейді қу бас.

Бұған қайран қалған патша біраз ойланып бөгелсе де, бетінен 
қайтпай жүріп кетеді. Талай күн жол азабын тартып, ақыры 
абулхаят суының үңгірін табады да, барлық әскерімен ғарға 
кіріп кетеді.

Қызыр әкесінің айтқаны бойынша, құлынды ғардың аузы-
на байлап биені мініп кетеді. Ескендір патша ғарға кіріп, жүре-
жүре қарлығаш тектес бір құсқа кезігеді. Құс: 

—Дүниенің жарығына тоймадың ба, не іздеп келдің?—деп 
Ескендірді сөгеді де, қолына бір кесек тас ұстатады.—Мына тас
ты алып қайт. Мұны апарып таразыға сал, саған осы да жетер.

Ескендір тасты алып, суды таба алмай қайтады. Басқалар 
да суды таба алмайды. Жалғыз Қызыр ғана суды тауып, той
ғанынша ішіп, биесін мініп үңгірден шығады.

Ескендір «құс берген таста не хикмет бар» деп оны таразы
ға салса, ешнәрсе баса алмайды. Ескендірдің жеті хакімі бар 
екен. Бұлар да қайран қалып тұрғанда бір хакімі бір шымшым 
топырақты салып жіберсе, тас көтеріліп кетеді. Хакімдер:

—Бұл сізге берілген сөгіс болды. Көзің топыраққа тоймаса, 
басқа дүниеге тоймайды дегені екен,—дейді.

Хакімдер абулхаят суы туралы әңгімелесе келіп: «Абул-
хаят суын ішіп жатқан қу сүйекке кезіктік, бұл суды ішудің 
ешқандай пайдасы жоқ екендігін білдік. Ендеше суды ішудің 
де, іздеудің де қажеті жоқ»,—деген ақылға келеді. Бұл ақылды 
жөн деп білген Ескендір патша еліне қайтады.

Олар жол-жөнекей құмырсқаның патшасына кезігеді, құ
мырсқаның патшасы Ескендірді сарайына ертіп барып, қонақ 
қылып күтеді. Барлық ахуалды ұққан ол:

—Абулхаят суын ішпегендерің жақсы болыпты,—деп атта-
нарда Ескендірге бір шыны ұн салып береді.

—Мұны саған ақ ниетіммен беріп отырмын. Осы ұнды апа
рып пісіріп жесең, ғаламатын көресің, суды ішпегеніңе өкін
бейтін боласың.

Ескендір ұнды орамалға түйіп, қазаншысы Ұлықпанға әке
ліп береді.

—Күйгізбей жақсылап пісіріп бер,—деп өзі ұйықтап қала
ды.

Ұлықпан ұнды илеп, пісіріп отырып, нанның бір жағын күй
гізіп алады. Бұған ұялып күйген нанды өзі жеп, басқа ұннан 
жақсылап нан пісіріп қояды.

Ескендір тұрып, беті-қолын жуып, нанды алғызып жейді.
—Мен әкелген ұн емес қой,—дейді. Ұлықпан:
Нанды күйгізіп алып, сізге беруден ұялдым да, өзім жеп қой

дым,—депті.
—Мен әкелген ұнды Құдай саған бұйырыпты. Сен тәуіп 

хакім боласың. Бұл жолғы сапарым Қызырдың абулхаят суын 
ішіп, дүниеде тірі жүруіне, Ұлықпанның атақты тәуіп болуына 
себеп болған екен,—депті Ескендір сонда.

Бұрынғылардың айтуынша, абулхаяттың суын ішкен Қы
зыр пайғамбар әлі тірі, адам көзіне көрінбейді екен. Ал, құ
мырсқа патшасы берген нанды жеген Ұлықпан мың жасап дү
ниеге әйгілі дәрігер болып өтіпті.

52. НҰХ ПАЙҒАМБАР МЕН 
БІР КЕМПІР

Топан су әуел тахрир қылғанда, хазірет Нұх ғалайссалам
ның нан жабатұғын тандырынан білінді. Ол тандыр тас еді, 
хазірет Хауа анамыз нан жапқан, сонан әулетіне мирас қалған. 
Ол уақытта ол тастың орнап тұрған жері—Куфа шаһарының 
Бапкенде деген даруазаның елінде. Қала бұл күнге ше ғалама
ты бар: «Куфада опа жоқ болған, бағышы сол Куфа шаһарының 
бұрынғы заманда зорлығы сондай—бір шетінен кірген керуен 
он тоғыз күнде бір шетінен зорға шығар еді. Енді осы күнде со
нан дәнеме жоқ. Әр жерде жалғыз-жарым қалған үйлердің ескі 
орны бар. Ешқайда кете алмай қалған, өшпейтұғын, өспейтұ
ғын, екі үйі бір жерге бірігіп отырмайтұғын, ант жеткен, қар
ғыс кеткенлердің тұқымы бар».

Нұх пайғамбар: «Топан суы тасиды»,—деп, жиырма жыл 
кеме жасаған. Сонда кәпірлер келемеж қылған: «Қартайғанда 
алжып, ашамайшы шал болды»,—деп. Сонда бір кемпір жал
ғыз сиыры бар екен. Құдайдың құтты күні жалғыз сиырын 
сауып, пісіріп, ұйытып, қатығын Нұх пайғамбарға алып келіп 
береді екен:

—Шырағым, су тасығанда, жалғыз сиырыммен мені кемеңе 
ала көр!—деп.

Топан суы тасыды, көк пен жердің арасы суға лық толды. 
Кемпір қайда, кеме қайда? Нұх пайғамбар оны ұмытып кетті. 
Алты ай, он күн су дүние жүзін түгел қаптап қайтты. Дүние 
жүзі құрғақшылық болды.

Бір күні қалғақтап баяғы кемпір тағы қатығын алып келіп 
тұр дейді.

—Шырағым-ау, су тасығанда, мені, жалғыз сиырымды ке
меңе ала көр!—деп.

Сөйтсе, кемпір байғұстың ықыласы зор, жүрегі шын бол
ғандықтан, Нұх ұмытса да, Құдай ұмытпаған екен. Кемпір 
Нұх пайғамбардан қайтып, үйіне барып, сиырын сауып, қа
тығын ұйытып жата қалыпты, ұйықтап қата қалыпты. Сол 
ұйықтағаннан ұйықтап, дүние ай-жай болған соң, бірақ оянып, 
ұйықтап-ұйықтап, қатығын алып келіп тұрғаны екен. Жалғыз 
сиыры да аман. Міне, Құдайдың шеберлігі—осы. 

53. ЫБРАҺЫМ ПАЙҒАМБАР

Мұхаммед пайғамбардан бұрынғы Ыбраһым пайғамбарға 
Алладан бір үн келеді. Сосын ол өмірінде Ыбраһымға:

—Аллаға бір құрбан шал,—дейді. Ыбраһым:
—Түйе шалайын ба, жылқы шалайын ба?—деп төрт түлікті 

атап шығады. Сонда ол:
—Жоқ, жалғыз ұлың Ысмағұлдың өмірін қи,—дейді. 

Ысмағұл:
—Атамның құрбандығына жарасам, маған басқа не ке

рек?—деп ризалығын білдіреді. Содан әкесі мен баласы Қан
далаға жол тартып кетеді. Жолда Ібіліс кездесіп, Ысмағұлға:

—Әкең сені өлтіруге апара жатыр,—деп азғырады. Бірақ 
Ысмағұл оны тыңдамастан оған бір тас лақтырып қалғанда, ол 
Ібілістің көзіне тиіп, ол соқыр боп қалады. Қандалаға жеткен 
соң Ысмағұл әкесіне:

—Аяқ-қолымды байлап, бауызда,—дейді. Әкесі:
—Жоқ, онда мен сені зорлықпен әкелген болам, байламай

мын,—дейді. Баласын тамақтан орып жібергенде Алладан ра-
хым келіп, пышақ баласына дарымай, қара тасты қақ жарады. 
Одан бір қошқар шыға келеді де, мойнын ұсынады. Осыдан 
құрбандық малдың аяғын байламай сою деген қалады.

54. ЫБРАҺЫМ МЕН СМАЙЫЛ

Ыбраһым ұлы Смайылдың қал жағдайын білмек болып Мек-
кеге зиярат етіп келеді. Алайда баласы үйде жоқ болып шыға

9-0197

ды. Келінінен Смайылдың қайда кеткенін сұрап анықтайды. 
Келіні: 

—Ұлыңыз үйге азық әкелу үшін аңшылыққа кеткен еді,—
деп жауап береді.

Ыбраһым (ә.с.) үй ішінің шаруа тіршілік жағдайына қа
тысты ұсақ-түйек жайттарды сұрайды. Келіні: 

—Жағдайымыз тым нашар,—деп, тұрмыстарында көптеген 
тауқыметтерді көріп жатқаны жайлы көп шағымдарын айта
ды. Сонда Ыбраһым: 

—Күйеуің үйге келген кезде оған менің сәлемімді жеткіз,—
дейді. 

Сонымен қатар үйінің босағасы ауыстырылсын деп те айтып 
кетеді.

Смайыл үйге келісімен бір нәрсені сезгендей болып, бар 
жағдайды әйелінен сұрай бастайды. 

—Мен үйде жоқ болған кезде үйге біреу келді ме?—деп сұ
райды. Әйелі: 

—Иә, үйге бір қария кісі келіп сені сұрап кетті,—дейді. Үй 
ішінің шаруа тіршілігін сұрады. Мен де оған отбасымыздың 
тұрмыс тапшылығы жайлы айттым,—дейді. Смайыл: 

—Ол кісі саған қандай да бір өсиеттерді айтып кетті ме?—
деп сұрады. Әйелі: 

—Әрине, әуелі саған сәлем айтып, кейін осы шаңырақтың 
босағасын ауыстырсын,—деп кетті. Смайыл: 

—Келген қария кісі менің әкем еді. ол кісінің босағаны ауыс
тыр дегені—менің сенімен ажырасуымды талап еткені. Енді 
бұдан былай онымен бірге өмір сүре алмайтындығын білдіреді. 
Сөйтіп, ол әйелімен ажырасқаннан кейін «Журхұм» деген ру
дан басқа бір әйелмен некеге тұрады.

Арадан біраз уақыт өткеннен кейін Ыбраһым (ә.с.) қайтадан 
ұлының үйіне келеді. Осы жолы да ұлы Смайыл үйінде жоқ еді. 
қай жерге кетті деп сұраған кезде, әйелі: 

—Үйге азық алып келуге кетті,—деп жауап қайтарды. 
Ыбраһым (ә.с.): 

—Тұрмыс-тіршіліктеріңіз қалай?—деп сұрақ сұрай бастай-
ды. Келіні: 

—Қал жағдайымыз өте жақсы. Тұрмысымыз тамаша,—дей 
отырып Аллаһқа деген шүкіршілігін білдіреді. Кейін екеуінің 
арасындағы әңгіме одан әрі жалғаса түседі: 

—Нені азық қылып жатырсыңдар? 
—Ет жеп жатырмыз,—дейді. 
—Не ішіп жүрсіңдер,—дегеніне, 
—Су,—деп жауап береді. 
Сол уақытта Ыбраһым (ә.с.) қос алақанын жайып: 
—Аллаһым, олардың қорек қылып жатқан еттері мен сула-

рына береке бер,—деп дұға қылды. Кейін: 
—Күйеуің үйге келісімен менің сәлемімді айт және осы 

шаңырақтың босағасын берік ұстасын деп кетеді. Смайыл (ә.с.) 
аңшылықтан келген кезде: 

—Үйге келген біреу болды ма?—деп сұрайды. Әйелі: 
—Үйге жүзі көрікті бір қария келіп, сені сұрап кетті,—дей

ді. Күнкөрісімізді, тіршілігімізді сұраған еді, мен де қалымыз
дың жақсы екенін айттым,—дейді. Смайыл (ә.с.): 

—Саған қандай да бір өсиет айтып кетті ме?—деп сұрайды. 
Әйелі: 

—Иә, саған сәлемін айтты және шаңырақтың босағасын 
берік ұстасын деп кетті.

Смайыл (ә.с.): 	
—Дұрыс, ол менің әкем еді. Үйдің босағасын берік ұста деге

ні—сенімен жақсы қарым-қатынаста болуымды әмір еткені,—
деді.

55. ЖАҚЫП ПАЙҒАМБАРДЫҢ ҰЛЫ
ЖҮСІП ТУРАЛЫ

Жақып пайғамбардың екі әйелінен он екі баласы болады. 
Соның ішінде Жүсіп деген баласын ерекше жақсы көреді екен. 
Сол Жүсіп бір күні түс көреді. Түсін әкесіне айтады. Түсімде 
ай, күн және он бір жұлдыз төбеме төніп тұр екен дейді. Осыны 
айтқанда оның бір қарындасы жанында тыңдап тұрады. Сонда 
әкесі Жүсіптің түсін былай деп жориды.

—Ай патшалықтың белгісі, күн пайғамбардың белгісі, он 
бір жұлдыз он бір ағаң, олардан сенің мәртебең артық болып, 
олар саған бағынышты болады екен. 

Мұны әлгі қарындасы басқа балаларына айтып қояды. Сон-
да олар інісін көре алмай, оған қастандық ойластырады. Бұлар 
Жүсіпті ертіп аңға шығады да, оны зынданға тастап жіберіп, 
үйге келгенде әкесіне:

—Жүсіпті қасқыр жеді,—деп айтады. Әкесі оларға:
—Ендеше сол қасқырды ұстап әкеліңдер,—дейді. Олар бір 

қасқырды ұстап әкелсе, қасқыр Жақыпқа сөйлеп қоя береді:
—Мен сенің Жүсібіңді жегем жоқ, өзім өлген күшіктерімді 

қайғырып жүрмін,—депті. Жақып содан жылап жүргенде бір 
түс көреді. Түсінде Алла тағала «жеті» деген санмен аян береді. 
Ал Жүсіпті құдықтан жолай кездескен кірешілер шығарып 
алады да, өздерімен бірге алып кетеді. Жолдан олар бір шаһарға 
соғады. Шаһардың патшасы күллі елді шақырып, өзінің түсін 
жорытып жатыр екен. Ешкім жөнді ештеңе айта алмайды. Сон-
да Жүсіп келіп, патшаның түсіндегі жеті семіз сиыр мен жеті 
арық сиырды былай деп жориды:

—Жеті жыл ырзыққа кенелесің, шөп те, егін де, жеміс те 
жақсы өседі. Жеті жыл жұт болады,—дейді. Патша:

—Егер осының шын боп шықса, тағымды берем,—деп уәде 
береді. Шындығында да солай болады. Жүсіп патша болады. 
Осы кезде жоқшылыққа ұшыраған оның он бір ағайыны пат-
шадан көмек сұрап келеді. Жүсіп оларды күтіп, аттандырар
да өзінің бұрынғы көйлегін атасына беріп жібереді. Ағалары 
сол білмеген күйінде Жүсіпті танымастан аттанып кетеді. Ата-
сына келген соң әлгі Жүсіптің көйлегін берсе, жылай-жылай 
соқыр болған көзі ашылып, Жүсіптің көйлегін танып, жы
лап қоя береді. Жақып баласын тауып кездескенде оған қар
сы жүгіреді де, Жүсіп аттан түсіп үлгерместен екеуі көріседі. 
Сонда пайғамбардың денесі өлген соң шірімейді дейді екен. 
Бірақ Жақып өледі де, оның денесі басқа адамдардікіндей ші
ріп кетеді. Бұл Жүсіптің Жақыппен ат үстінде тұрып аман
дасқандығынан дейді. 

56. МҰСА ПАЙҒАМБАР

Мұса пайғамбар Қызыр әлейһисаламға жолығып жолдас 
болған екен. Қызыр әлейһисалам айтқан:

—Маған жолдас болып ерсең, менің қылған істерімнен еш
нәрсе сұрамағайсыз. Соңында өзім айтарым,—деген. Кемеге 
мінген көп кісіге тап болып, мінген кемені тесе бастаған. Ішін
дегі адамларды суға ғарық қыларға ма тесесің деген. Жана көп 
балалар ойнап жүрсе, бір баланы ұстап алып өлтірген. Жана 
сол шаһарда екі жетім бала бар екен. Аталарынан қалған там-
лары, үйі бір жағына құларға тұр екен. Қызыр әлейһисалам 
аны құлатпай, түзеп салып берген. Балалар ақы бермесе де. 
Мұса әлейһисалам Қызырға сұрақ еткен. Жұмыстардан сұра
ған соңынан айтарым дегенге қарамаған. Сондағы Қызыр әлей
һисаламның берген жауабы:

—Кемеге тап болғанда кемені тескенім, кеме бір атадан 
қалған бес балалардікі еді. Үш бала ақсақ, соқыр ауру еді. Екі 
бала соған табыс тауып, азық таситын еді. Сол елде бір жауыз 
патша бүтін кемені алуға жинауға әмір еткен. Пайдаға жара
майтын тесік кеме деп алмай кетсін дегенім. Көп балалардан 
ойнап жүрген бір баланы өлтіргенім, ата-анасы өте жақсы 
мұсылман еді. Бала бұзық, ұры, жауыз еді. Атасы «менің ба-
лам жауыз ұры емес» деп халыққа ант беріп ақтайтын еді. Сол 
себепті. Үй құларға тұрған екі жетім баланың әкесі бай болған 
еді. Құлайтын стенаның астына балаларға қалған опаққа 
сақтаған қазынасы бар еді, алтын, күміс. Үй құласа, сол асылы 
көрініп, әркімнің қолында кетешек еді. Балалар балиғ болған
да тауып алар, алтын көрінбесін деп түзеткенім деген. Былай 
еткенім—Тәңірім ырзалығы үшін, ақы алу үшін емес,—деген.

Айттылар ол қазынаның ішінде бір хат бар. Андағ сөз мы-
налар: ғажап етем, таң қалам сол адам баласына, ертеңгі күн 
өлім келерін анық білер, тірлігінде өлместей көріп, шалттанып 
сүйінер. Дүния малы, заты. Ғажап етем, таң қалам сол адамға. 
Тамұқ отының барын анық білер. Қайғысы жоқ, шалттанып 
келер. Таң қалам, ғажап етем сол адам баласына. Екі ішінде 
күзетші жазушы барын білер анық. Жаман сөйлеп жауыздық 
қылар. Ғажап етем, таң қалам сол адам баласына. Тәңірі 

тағаланың қазасы. Бәлесі барын білер. Сол қаза пәле келген 
уақта қайғырар, Құдайдан әмірсіз нәрсе болмас. Ғажап етем, 
таң қалам сол адам баласына. Пәни дүниенің жалған екенін, 
қалатын екенін анық білер. Бірақ сол дүние үшін Құдайдан, 
құдадан, естен, достан, ұғыл, қыздан, көршіден айрылар де-
ген.

57. ҚҰДАЙДЫҢ НАҚ СҮЙІКТІ ҚҰЛЫ

Мұса пайғамбар күнде Құдаймен сөйлеседі екен. Бір күні 
Мұса пайғамбар Құдайға айтты: 

—Ей Құдай, менен сүйікті осы күні пендең бар ма?—деді. 
—Сенен сүйікті пәлен өзеннің бойында бір жігіт бар,—

деді. Мұса пайғамбар іздеп сол жігітке келді. Келсе, бір жал
ғыз үйде бір жігіт отыр, өзі әбден бай, малы көп. Жігіттің 
мұрты иегіне түседі, шашы бет-аузын жауып кетеді. Тырнағы 
қолының басынан асып тұрады. Мұса үйіне қонды, құрмет
теп қонақ қылды. Бір қой сойды қонаққа. Ет піскен соң төрт 
табаққа ет жасады. Біреуін өзі жеді, бір табақты қонақтың 
алдына қойды, екі табақты былай алып қойды. Бір уақытта 
төсектен бір шошқаның қабаны тұра келді, оның артына және 
бір төсектен бір мегежіні тұра келді. Екеуіне екі табақ етті бір 
бұлғарыға төкті. Екеуі етін жеп болды. Қабан жігіттің алды
на келіп жатты, арқасын қасыды, мегежіні келіп иіскелеп, ау
зы-басын жалады. Сонай соң барып екеуі төсектеріне жатты. 
Мұса пайғамбар сұрады: 

—Ей жігіт, мұның не,—деді,—шашыңды, мұртыңды, тыр
нағыңды өстіріп, мегежінге аузы-басыңды жалаттың. 

—Бұ мегежін менің анам, қабан менің әкем,—деді.—Өз фиғ
лымнан осындай болды. Менің тырнағымды өсіргенім, әкем
нің арқасын қасимын деп, қасымасам ренжиді. Шашымды, 
мұртымды өсіргенім, анам аузы-басымнан сүйеді, сүйгізбесем 
ренжиді, көңілі қалады. 

Және сұрады Мұса: 
—Не себепті бұлар қабан, мегежін боп кетті,—деп. Ол айт-

ты: 

—Әкем жарлы екен, бір бай кісінің жанында отырған екен, 
ішуге ас, мінуге ат жоқ екен, шешем мені табуға толғатқан 
екен, күн суық екен. Қатыны айтқан екен байына: «өзім тоңып 
отырмын, байдан бір көлік мініп, отын әкел» деген екен. Бай 
бір түйе берген екен, «бір ағаштан қадам аспа» деген екен, «ең 
әуелгі жолыққан ағашты—жуан, жіңішке болсын кесіп алып 
қайт» деген екен. Ағашқа барса, бір жуан ағашқа кез болады. 
Кесейін десе балтасы өтпейді, ағаштың басына қарап тұрып 
жылаған екен: «Ей, бар Құдай, ағаш кесейін десем, шамам кел
мейді, балтам өтпейді, өзім ашпын, бай ары барсам, ұрысады, 
енді қайтейін» деп. Ағашқа тіл бітіп, ағаш айтты: «Ей, бейшара, 
неге жылайсың, не керек саған» деп. «Қатыным үйде толғатып 
отыр, кесейін десем, саған шамам келмейді, ілгері барайын де-
сем, бай ұрысады, соны қайтерімді білмей жылап тұрғаным» де-
ген екен. «Ей, бейшара, жылама, үйіңе бар, ағаш болады» деген 
екен. Үйіне барса, есік алдында отын көп болып толып қапты, 
шешем босанған екен, мен туған екем,—деді жігіт Мұсаға.—
Шешем айтқан екен: «Ей, бай, ағашқа бар, тамақ сұра» деген 
екен. Бай ағашқа келген екен: «Ассаламағалейкүм» деп сәлем 
берген екен ағашқа. Ағаш: «Неге келдің?» деп сұраған екен. 
Бейшара айтқан екен: «тамақ сұрай келдім» деп. «Үйіңе барып 
қазаныңның қақпағын жауып қайната бер, тамақ болады» де-
ген екен. Бейшара үйіне келіп, қазанын асып қайнатқан екен. 
Біраздан соң қазанның қақпағын ашса, бір қазан тары айнал-
май тұр екен, екеуі тамаққа тойыпты. «Мал сұра, бай болайық» 
деп. Байы ағашқа барды, сәлем берді. Сондай-сондай, мал сұрай 
келдім деп. Ағаш айтты: «Ертең есігіңнің алдына бір көк есек 
келіп тұрады. Соған үйіңді арт та, есектің басын бос қоя бер, өзің 
артынан жүре бер, есектің тоқтаған жеріне үйіңді тігіп ал. Со-
нан соң мал болар» деді. Ертең айтқандай-ақ есек келді. Жүгін 
артып алып есектің соңынан еріп жүре береді. Есек бір өзеннің 
бойына келіп тоқтады, со жерге үйін тігіп алды. Боран соғып 
көп мал—жылқы, түйе, сиыр, қой ықтап келді. Иесі шықпады, 
мал көп болды. Әкем соны бақты да жатты. Бір күні қатыны 
және: «Патшалықты сұра» деп байын ағашқа жіберді.

Байы ағашқа келіп тілегін айтты: «Бар үйіңе, патша бо
ласың,—деді,—Алты күннен соң патша өледі, дәулет кұсы 

сенің басыңа қонады». Қайтып келді, патша өлді, дәулет құсы 
әкем басына қонды. Әкем патша болды, елді билеп тұрды. Бір 
күні қатыны тағы да жұмсады: «Ағашыңа бар». Әкем: «Неге 
барамын?» деген екен. Қатыны: «Бізді жер мен көктің Тәңірісі 
қылсын». «Бармаймын» деп еді, қатыны ұрысты байына «неге 
бармайсың?» деп, сонан соң барды. «Неге келдің?» деп ағаш, 
айтты. «Ей, бәдбақыт малғұн, кет!—деді,—Өзің қабан шошқа 
бол, қатының мегежін болсын» деді. Сол себептен өздерінің 
фиғлынан осындай болды,—деді Мұсаға жігіт,—мені сол се
бепті бай қылып жаратады. 

58. ЕРТЕДЕГІ ДӘУІТ ПАЙҒАМБАРДАН

Орта теңіздің жағалауында Дәуіт атты пайғамбар өмір сү
ріпті. Бұл Дәуіттің кәсібі темір ұстасы еді. Әйелдері көп болған. 
Бірінен соң бірін ала берген екен. Балаларының отызы да ұл 
болыпты. Намаз оқып отырып оң жағына қарағанда он бес ұлы 
отырса керек. Сонда Дәуіт пайғамбар:

—Е, өзіміз де жетеміз, ешкімді шақырмасақ та болады,—
деген ғой. Сонда отыз ұлы еңкейген күйінде отырып қалады. Со-
дан Дәуіт пайғамбар Құдайға жалынып, балаларыңды көпсіндің 
деп жылайды. Сонда Құдай: «Отыз балаңды өлтіріп, олардың 
орнына бір болыс беремін» дейді. Содан Дәуіт пайғамбардың 
отызы өледі де, әйелі босанып ұл туады, оның атын Сүлеймен 
деп қояды. Бұл Сүлеймен елден ерекше туған бала болады. Ол 
барлық жан-жануарлардың, құстардың бәрінің тілін жақсы 
түсінетін болған екен. Сүлеймен пайғамбардың ай десе аузы, 
күн десе көзі бар дүниеде өткен сұлу әйелі болды. Бірде әйелі 
Сүлейменге:

—Маған елде жоқ сарай саласың,—деген екен. Әйеліне таң 
қала қараған Сүлеймен:

—Ол қандай сарай?—деп сұрайды. Сонда әйелі:
—Құстың қауырсынынан сарай саласың,—дейді. Сүлей

мен пайғамбар құстардың тілін білгендіктен барлық құстарды 
шақырады. Барлық құстар жиналып келеді. Бірақ Байғұз де-
ген құс келмей қалады. Бұл «байдың қызы» дегеннен шыққан. 

Сүлеймен қаршығаны байғұзды алып келуге жұмсайды. Байғұз 
келмейді. Сүлеймен пайғамбар атты жібереді, онда да келмейді. 
Ит:

—Мен алып келейін,—дейді де, байғұзға барып, оны алып 
келеді. Байғұз келгеннен соң Сүлеймен:

—Хабарды естідің бе?—деп сұрайды. Байғұз:
—Естідім, бірақ келе алмаған себебім—есебімді шығарып 

жатыр едім, сол себепті келе алмадым,—дейді. 
—Ол қандай есеп еді?—деп сұрайды Сүлеймен пайғамбар. 

Сонда Байғұз: 
—Еркек көп пе, әлде әйел көп пе, соны есептеп жатыр едім 

ғой,—дейді. Сүлеймен:
—Иә, сонымен қайсысы көп болды?—дейді. Байғұз:
—Әйелдердің саны еркектерге қарағанда біреуі артық,—

дейді.
Сүлеймен ашуланып:
—Неге? Әйелдер мен еркектердің саны тең еді ғой,—дейді. 

Сонда Байғұз:
—Әйел болған еркекті әйел санына қостым,—дейді. Босан

ған құстар мұратасұл деген атқа ие болады.

59. СУ ПАТШАСЫ СҮЛЕЙМЕН

Су патшасы Сүлеймен патша болған екен. Ол қатал, мінезі 
ауыр, ашуланшақ болыпты. Патша болған кезінде талай адам-
дарды қырған соң Сүлейменді жер жұтқан екен. Жерге кірген 
соң суға кеткен адамдарды «Сүлеймен суға тартып кетті» деп ел 
айтатын болған.

Сүлеймен патшаның жақын адамдары алыс жақта тұрады 
екен. Сол маңайда бір адам бидай егіп, дихангершілікпен ай-
налысады екен. Диханшының бидайы жайқалып тұрғанда 
Сүлеймен жақын адамдарын өз үйіне шақырыпты. Қонақ
тары:

—Диханшының бидайынан өте алмадық,—дейді.
Сүлеймен: «бидайды шығармаймын» деп диханға айтады. 

Диханшы жылап Пайғамбарға келеді. Ол Пайғамбарға:

—Сүлеймен бидайымды шығармаймын деп жатыр,—дей
ді.—Бидайсыз қалай күн көреміз,—деп диханшы жылайды. 
Сонда Пайғамбар тұрып:

—Бір жерде ағаш бар, сол ағашты кесіп алып бір құдыққа 
әкеліп өрте, құдыққа күлін таста,—дейді.

Диханшы сол айтқан ағашты әкеліп құдыққа өртеп, күлін 
құдыққа тастайды. Құдықтың тартылып кеткен суы асып та-
сып, бұрынғысынан да көбейіп, бидай суғарылады. Бидай был
тырғысынан да қалың болып шығады. Су патшасы Сүлеймен 
қонақтарын сол мезгілде тағы шақырыпты. Қонақтары он күн 
дегенде әрең жеткен екен.

60. СҮЛЕЙМЕН ПАЙҒАМБАР

Хақ тағала Сүлеймен әлейһисаламға уахи қылды: «Бай-
тул мұқаддас» бина қылғыл» деп. Сүлеймен әлейһисаламның 
бұйрығы бойынша перілер, диулар нендей қымбат нәрселер
ден бина қылған. Тамам болуға бір жыл қалғанда Сүлеймен 
опат болған. Байтул мұқаддас тамам болғанша таяққа таянып 
тұрған. Жасалып жатқан уағында құлай берген екен. Асаф бен 
Бархия ғалым адам еді. Сүлеймен әлейһисаламға айтқан:

—Қолдағы жүзігің бір меһраб салсаң тұрар,—деп. Сонда 
тұрған. Сол үйді салып, тамам болғансын, құрбан шалып, көп 
халықты дағуатқа үндеген. Қонақ еткеннің соңында Сүлеймен 
әлейһисалам Хақ тағалаға жалбарып, дұға қылып, тілек тіле
ген сөзі мыналар еді:

—Әй, раббым, бұл үйні пәрманың бойынша салдым, жаса-
дым. Енді Тәңірім сенден бес қажетім бар. Рауа қыл, тілегімді 
бергейсің. (Соңы жоқ).

61. ТАҚ СҮЛЕЙМЕН

Дәуіт пайғамбардың отыз ұлы бар екен. Өзі мылтық қы
лып, сапы соғады екен. Одан басқа кісі іс соғуды білмейді 
екен. «Маған кім батады, отыз ұлым бар, кәрі қатын бар, өзім 

іс соғамын» деп, көңіліне тәкаппарлық келген екен бір на-
маз оқып отырғанда. «Бір Құдайдан басқа кімнің шамасы ке
леді маған», деп ойлапты. Намаз оқыған кезде өзі имам бо-
лады екен. Он бес баласы бір жағында, он бесі бір жағында: 
«Ассалаумағалейкүм, Рахматулла» деп бір жағына қарағанда, 
он бесі қырылған. «Ассалаумағалейкүм, Рахматулла» деп екін
ші жағына қарағанда он бесі қырылған екен. Сөйтіп, отызы 
өліп, бір күні қойыпты. 

Үш күннен соң Құдай Жебірейіл періштені жіберген екен:
—Дәуіт неғып отыр екен, білші,—деп. Сонда Дәуіт:
—Ей, Құдай-ай, бергеніңе де шүкір, алғаныңа да шүкір, 

отыз бердің, отызын да алдың!—деп Құдайға шүкірлік қып 
отыр екен. Періште шүкірлік қып отырғанын айтып барды.

—Ендеше, менің қазама Дәуіт шүкірлік қылса, отыз ұлын 
ала ма қайтадан, жоқ, отыз ұлына балап, бір ұл ала ма?—деген 
екен. Періште Дәуітке соны жеткізді.

—Отыз ұлымды алмаймын, отызына балап біреуді аламын. 
Отызын алсам, тағы да көңіліме тәкаппарлық келеді екен,—
деп. Құдай:

—Бірді бердім,—деген екен. Мұнан соң Дәуіттің қатыны 
буаз болады. Дәуіт пайғамбар анда-санда жібек торғын киім 
киіп, алтын тақта мініп ұшып жүреді екен. Қатынымен бірге 
ұшып келе жатып, бір бәйтеректің жанына келеді. Келсе, бір 
соқыр бар екен, өзі қатынының етегінен айрылмайды екен, 
«сен бір жаққа кетіп қаласың» деп. Бәйтерекке қатынын шыға
рып, (қатыны бір жеміс алып беремін деп шыққан екен) түбінен 
құшақтап тұр, қатыны бәйтеректің басында бір жігітпен ойнап 
отыр екен. Мұны Дәуіт пайғамбар қатынымен көрді. 

—Мына зинақордың қылып тұрған қылығын-ай! Бар Құда, 
бұ бейшараға көз бер,—деп Дәуіт дұға қылды. Сонда Дәуіттің 
қатыны өз жынысына болысып, о да дұға қылды: 

—Егер де соқырға көз берсең, қатынға бір айла бере көр,—
деп, жөнелді екеуі. Дәуіт пайғамбардың қатыны буаз еді, ішін
де тууға екі айы кем баласы бар еді, сонда ішіндегі жатқан бала 
айтты: 

—Ей ана, сен зинақорға болыстың, сен енді иттің етін жей
сің. 

—Ендеше,—дейді қатын ашуланып өз ішін өзі ұрды,—ту
мағыр, тумай жатып бетімнем алдың ба, туған соң сені қуыр
тып жермін,—деп.

Соқырға көз бітті. 
—Ей залым, неғып жатырсың?—деді қатынына. Қатыны 

айтты: 
—Бүгін түнде түс көрдім, түсімде осы жігітпен жолықсаң, 

байыңа көз береді деп еді бір ақсақалды адам. Енді көзіңді өзім 
қайтып алайын ба?—дегенде,

—Мен мұныңды білгем жоқ, түсе гөр, шырағым, түсе гөр, 
үйге барайық,—дейді байы. Екеуі үйге қайтты.

Екі айдан соң Дәуіттің қатыны толғатып, баласын тапты. 
Жанындағы көршінің қатыны кіндігін кесті. Кіндігін кескен 
қатынға айтты Дәуіттің қатыны: 

—Туған соң қуырып жеймін деген уағдам бар еді, табаға 
қуырып әкеп бер маған,—деді. Көршінің қатыны баланы қи
май, тауға апарып, тастың арасына тастады. Қатынға бір күшік
тің етін қуырып әкеп берді. Кешке Дәуіт пайғамбар келді. 

—Балаң қайда?—деді. 
—Балам өліп қалды,—деді. Дәуіт ештеме деген жоқ. Бір 

жарлы бес ешкісі бар кемпір-шал бар еді, соның бір ешкісін бір 
періште айдап келіп, емізіп жүрді. Кемпір бір күні байына айт-
ты: 

—Не себептен күнде бір ешкіден сүт шықпайды? Кім сауады 
оны, білу керек оны,—деп. 

—Жарайды, мұны аңдиық,—деді шал. «Кім екен, мұны 
еметін?»—деп, ешкісін жайып келе жатыр еді, түс мезгілде бір 
көк ешкі тауға қарай жөнелді маңырап. Шал ешкіден қалмай 
бірге жүрді. Келсе, ешкі талтайып тұр, бала еміп жатыр. Бала-
ны етегіне сап, ешкіні айдап алдына салып үйіне келді. Екеуі 
қуанды. Бір бала екен, мұны асырайық ешкімге керсетпей деп, 
баланы асырады. Бала өсті. Алты жасқа келген соң баланы 
сабаққа берді.

Баланың атын Сүлеймен қойды. Сабақта жүз бала бар екен, 
Сүлеймен айтты бір күні:

—Ей, балалар, жүз кісі жиылса, біреуі патша болады дейді, 
біреуімізді патша қойып, патша болайық,—деді.

—Кімді патша қоямыз?—десті. 
—Мен боламын, мен боламын,—деп балалар таласты. Сү

лейменге айтты: 
—Енді кімді патша қоямыз?—деп. Сүлеймен айтты: 
—Бәріміздің де ойнап ат қып мініп жүрген шыбығымыз 

бар, соларды суға салайық, қайсымыздың шыбығымыз ағын
ға қарсы ақса, соның иесі патша болсын,—деп. Өзге балалар
дың шыбығы ыққа кетіп қалды, Сүлейменнің шыбығы карсы 
жүзіп кетті. Балалар болмады, ішінде байдың да, төренің де 
баласы бар «Үш қабат салайық» деп. Үш қабат салды, үшеуінде 
де Сүлейменнің шыбығы қарсы жүзді. Өзгесі ықтай берді. 
Сүлейменді патша қойды.

Бір баланың бір бала шыбығын ұрлады, әлгіні патшаға 
алып келді. Он екі баладай куә қылып, патша балалардан сұра
ды, он екі бала куәлік берді, «рас, алғаны» деп. Сонан соң пат-
ша ұрлаған балаға шыбық соққызды. Ертең және бір баланың 
шыбығы ұрланды, тағы он төрт баланы куәлікке салып алып 
келді. Сонан соң патша ұрлаған баланың бір кұлағын кестірді. 
Ертең ерегесіп және бір баланың шыбығын ұрлады, он жеті 
баланы куәлікке салып, алып келді. Патша және бір құлағын 
кестірді. Ертеңінде және ұрлады, жиырма төрт бала куә болды, 
патша басын кестірді. Балалар шошынды. «Біз ойнап патша 
қойып едік, мұндай қылды» деп.

Ертеңінде караса молдасы, әптиектің иесі жоқ.
—Мұның иесі қайда?—дегенде, солай-солай деп, балалар 

шынын айтты. Айтқан соң молдасы Дәуіт патшаға барып:
—Солай, бір жарлы шалдың баласы бір баланың басын 

алдырыпты,—деп. Сүлейменнен Дәуіт сұрады:
—Сен кімнің баласысың?—деп.
—Бір жарлы шалдың баласымын,—деді.
—Баланы өлтіргенің рас па?—деді.
—Рас,—деді. 
—Неге өлтірдің?—деді.
—Мені патша қойды. Жүз кісі жиылса, біреуі патша болады 

деп. Патша болған соң менің қылған әмірім осы. Ол бала ұрлық 
қылды, он екі бала мойнына салды, оған шыбық соқтырдым. 

Ертеңі тағы ұрлады, он төрт бала мойнына салды, бір кұлағын 
кестірдім. Ертеңі және ұрлық қылды, он жеті бала мойны-
на салды, оған екінші құлағын кестірдім. Ертеңі тағы ұрлық 
қылды, жиырма төрт бала куәлік берді, мойнына салды. Оған 
басын кестірдім, шариғат жөнімен. Егер де менікі теріс болса, 
шариғатқа келмесе, менің басымды кес,—деді.

—Әкесін шақыр мұның,—деді Дәуіт патша. Әкесі келді.
—Балаң сенің кісі өлтірді, ертең кел. Бір ешкіңді сойып 

маған әкеп бер,—деді,—Қазанға да аспа, отқа да пісірме, әй
теуір әбден пісірген соң әкеп бер. Жолмен де келме, жолсыз
бен де келме, атты да келме, жаяу да келме, әйтеуір кел. Үйде 
де тұрма, тыста да тұрма, әйтеуір менімен сөйлес деді. Әйтпесе 
өзіңді де, балаңды да дарға асып өлтіремін,—деді. 

Сонан соң шал баласына қелді жылап. Дәуіт патша осылай-
осылай дейді деп баласына айтты.

—Әй, әке, қорықпа, ажал келсе, онсыз да өлерміз,—деді. 
Бала:

—Ешкінің біреуін сой, қазаныңды суға толтырып ас. Бетіне 
ши төңкер. Етін бұзып жұлқалап, шидің үстіне сал. Сөйт-тағы 
етінің бетін жап, от жағып, піскенше қайната бер,—деді,—
Сонан соң серкеге бір аяғыңды арт-тағы, бір қолыңа етіңді ал. 
Жолдьң өзін баспа, аяғы жиегіменен жүр,—деді.—Ши мен 
туырлықтың арасында тұрып сөйле патшаға,—деді,—Бұл 
ақылды кім тапты дегенде, балам тауып берді де. 

Патшаға әлгідей қылды. Патша сұрады:
—Бұл ақылды кім үйретті?—деп.
—Балам үйретті,—деді.
—Бұл баланы сен қайдан тауып алдың?—деді. Шал шынын 

айтты, сондай таудың арасынан тауып алдым деп. Дәуіт:
—Балаңды сатамысың?—деді шалға. Бала айтқан шалға: 

«сат деп сұраса, менің ауырлығымдай алтын берсе дегін» деп.
—Сатайын,—деді шал.
—Не аласың?—деді.
—Баламның ауырлығьндай алтынға сатамын,—деді. Дәуіт 

пайғамбар қатынын шақыртып алып сұрады.
—Сенің тапқан балаң қайда?—деп.

—Баланы қуырып жедім. Туған соң жеймін деген уағдам бар 
еді,—деп. Баланың кіндігін кескен қатыннан сұрады, қатын 
шынын айтты:

—Сондай боп тастың арасына апарып тастап едім,—деп.
—Ендеше бұ бала біздің баламыз екен ғой,—деп Дәуіт,—

Мұның әулиелігі бізден артық екен, бұ іште жатқанда білген 
екен, сенің ит етін жейтініңді. Баланы Дәуіт өз қолына алып, 
шал-кемпірді жарылқап қасына алды.

62. БАЛА СҮЛЕЙМЕН ТАПҚЫРЛЫҒЫ
 
Хазірет тақ Сүлейменнің бала күніндегі шешкен сөзі. 

Хазірет Дәуіт пайғамбардың он тоғыз баласы болған екен. Дәуіт 
пайғамбардың тірі күнінде бәрі патшалыққа таласты: «Мен 
лайықпын!» деп. Алла тағала бұлардың жанжалын басып, сы-
нау үшін, аспаннан пештелген, мөр басқан бір қағаз түсірген 
екен: «Осы қағаздың ішіндегі сөзін көрместен, ойламастан, 
тауып айтқан орнына патша болады!»—деп.

Дәуіт пайғамбар өзіне қараған жұртының игі жақсысын 
жиып алып, барлық балаларынан әшкере сұрады:

—Осы дүниеде адам баласына жакынның жақыны не?—
деп. 

—Алыстың алысы не?—деп сұрады. 
—Елден бұрын жолдас болған екеу не? Аса қорқынышты екеу 

не? Елдесіп тұрған екеу кім? Төбелесіп тұрған екеу кім? Біріне-
бірі дұшпан екеу кім? Соңғы мақтауға лайық не нәрсе? Соңғы 
сөгіске қалдыратын не жұмыс? Кәне, осыларды жақсылап тал-
дап шешіп бергенің патша боласың?!—деп сұраған екен.

Балалары, басқалары жауап бере алмай тұрды, отырды. 
Ішінде тақ Сүлеймен де бар екен. Ол кісі айтты:

—Рұқсат берсеңіз, мен шешіп берейін!—деді.
Дәуіт пайғамбар, отырған көп халық айтты:
—Сөйле, балам! «Сөз тапқанға қолқа жоқ!»—деген.
Сүлеймен бала айтты:
—Адамға алыстың алысы—өткен өмір. «Өзге нәрсең жа

қындасады, біріне-бірі қосылады» деген үміт бар. Өткен өмір 

қайта келіп, еш уақытта қосылмайды. Онан «қайта келеді» де-
ген үміт жоқ.

Адамға жақынның жақыны—өлім. Өлімді «қас пен қабақ 
арасында» білу керек. Елден бұрын жолдас болған екеу: жан 
мен дене, Аса қорқынышты екеу—осы екеуінің бірінен-бірінің 
айрылған жері, айрылған күні. Елдесіп тұрған екеу: көк пен 
жер. Төбелесіп тұрған екеу: күндіз бен түн. Бір-біріне дұшпан 
екеу: өлім мен тірілік. Ақыры мақтауға қалдыратын жұмыс—
ашу келгендегі сабыр мен ақыл. Арты сөгіске қалдыратын 
жұмыс—орынсыз жердегі ашу.

Бұл сөзді Сүлейменнен естіген соң, аспаннан келген қағаз
дың печатын ашып көрсе, осы айтылған сөзден бір ноқат бөлегі 
жоқ екен. Сонан соң Дәуіт пайғамбар, бани Исраил халқы: «Тақ 
Сүлеймен» деп ат қойып, патшалыққа сайлаған екен деп ай
тылады.

63. СҮЛЕЙМЕН ПАТША МЕН БАЙҒЫЗ

Сүлеймен патша бір қатынын мейлінше жақсы көріп, соның 
не айтқанын орындайды екен. Бір күн сол қатыны Сүлеймен
ге айтыпты: «Дүниедегі тамам құстардың сүйегінен сарай са-
лып бер» деп. Сонда патша қаршығаны шақырып алып, тамам 
құстарды жиюға бұйырыпты. Сонда қаршыға бұйрықты орны-
на келтіріп, құстарды тегіс жиғанда, бірақ кіп-кішкене құс—
байғыз келмей қалыпты. Сонда патша қаһарланып, қаршығаны 
қайтадан жіберіпті:

—Байғызды иә тірі, иә өлі алып кел!—деп. Қаршыға барып 
мәнісін айтқанда байғыз жауап беріпті:

—Мені патшаң неге шақырады, мендей кішкенені. Мен неге 
керекпін, бірақ мен кішкене болсам да ақылым көп,—депті. 
Сонда қаршыға айтыпты:

—Әгар бармасаң, өлтірсем де алып кетемін,—депті. Сонан 
соң байғыз амал таба алмай, келіпті. Сонда Сүлеймен патша 
ашуланып:

—Әуелі шақырғанда неге келмедің?—депті. Байғыз:
—Үйде отырып ой ойладым,—депті.

—Сен сондай кішкене құссың, не ойладың?—деп жауап сұ
рағанда, байғыз айтыпты:

—Иә, патшаһи, дүниеде өлі көп пе, тірі көп пе, санап едім,—
депті. Патша: 

—Қандай болып шықты?—депті. Байғыз:
—Қанша санасам да, өлінің бірі артық болды,—депті. Пат-

ша:
—Олай емес, маған тірі көп көрінеді,—депті. Сонда байғыз 

айтыпты:
—Мен хисабтағанда ұйықтағандарды да өлі деп санадым, 

ояу жүріп Құдайға құлшылық қылмағандарды ұйықтаушы деп 
білемін, сол себептен өлі көп шықты,—депті.

Патша:
—Мұндай қулықпен құтылмайсың, мұны мен сенсіз де кі

таптан білемін. Әгар да сен бірдемемен өзіңді ақтамасаң, қар
шығаға жегіземін!—депті қаһарланып.

—Дат, патша, мен тағы да хисаб қылып едім, дүниеде еркек 
көп пе, ұрғашы көп пе деп, ұрғашының біреуі артық шықты,—
депті.

Патша:
—Не айтып тұрсың, еркектің көптігін әркім біледі, не са

надың?—депті.
—Дат, патша, мен хисабтағанда ұрғашының тілін алып, 

қыл дегенін қылған еркекті ұрғашы деп санадым, сол үшін 
ұрғашының бірі артық болды,—депті.

Сонда тақ Сүлеймен ойланып отырып айтты дейді:
—Сен рас айтасың, байғыз, мен сенің ойыңды білдім, мен 

қатыным тілін алып, жазасыз сіздердің сүйектеріңнен са-
рай салып беруге ойлап едім,—деп, патша қаршығаға бұйрық 
қылыпты: «Құстарды босатып қоя бер, һәм оларға айт, байғызға 
алғыс айтсын, құтқарғаны үшін»—депті.

64. СҮЛЕЙМЕН ПАЙҒАМБАР МЕН БАЙҒЫЗ

Тақ Сүлеймен патшаның жиырма тоғыз қатыны бар екен. 
Жиырма тоғыз қатынының ішінде нақ сүйер бір қатыны болған 
екен. Бір күні әлгі қатыны томсарып, кейіп отыр екен.
10-0197

—Сен бүгін неге кейіп отырсың?—деп сұрағанда айтқан 
екен.

—Мен кейімей қайтейін. Осында келген қатындар сол пат
шаның нақ сүйер қатынын көреміз деп келген екен, маған 
күліп кетіпті. Менің бұл дәрежем артық болмады, ойым жұрт
тың ойынан артық болмады. Өзім сендей жер дүниені билейтін 
патшаның қатынымын.

—Ендеше, сенің дәрежең қайтсе артық болады?—депті 
Сүлеймен.

—Түзге отыратын жерім алтыннан болса. Үйімнің іші, сыр-
ты аппақ шаңқан болса, сонда менің дәрежем асар еді.

—Мұның ағартуы неден болар?—дейді Сүлеймен.
—Қиямет қайымға дейін кір баспас еді менің үйімді түрлі 

құстың сүйегінен қылсаң,—депті. Сүлеймен зайыбының ті
лін алды. Құстардың әммесін жиып алды. Байғыз деген бір құс 
келмей қалды. Байғызға Сүлеймен келмеген соң ашуланып, 
«зорлықпен әкел» деп бүркітті жіберді.

Бүркіт барды байғызға.
—Әй, байғыз, жүр, патша әкел деді.
—Ай, бүркіт-ай, сенің қаһарың көп, ақылың жоқ еді. Сен 

қатын тілін алған патшаның тілімен маған келіп, неге жүр деп 
дікілдейсің. Сен азырақ сабыр қыл, мен саған бір насихат ай-
тайын. Бір Рұм патшасы деген үлкен патша бар екен. Өзінің 
жалғыз баласы болған екен, патша өлген соң баласы патша бо-
лып тұрыпты. Бір күні Қырым патшасынан бір саудагер келіп, 
патшадан сауда қылуға бұйрық алайын деп патшаның үйіне 
келіпті. Сөйлесіп отырып саудагер патшаға айтты:

—Осы күнге шейін жамағатсыз отырғаныңыз қалай, тақ
сыр?—депті. Сонда патша айтады:

—Өзімнің қол астымдағы жұрттан лайықты қыз таба ал-
мадым. Сен талай жерді аралап жүресің, маған лайықты қыз 
көрген жерің бар ма?—деп патша саудагерден сұрапты.

—Бар, тақсыр,—депті саудагер,—біздің Қырым патшасы
ның ұлы жоқ, жалғыз-ақ бір қызы бар, ол қызының алтыннан 
салған сарайы бар, қырық қыз қызметшісі бар. Неше патша-
лардан айттыруға кісі келсе де, қайтара береді менсінбей. Сізге 

лайық сол,—дейді. Ол қыздың түр-сипатын патшаға жеткізіп 
айтты, патша соған ғашық болды.

—Сенің артыңнан мен барамын, сол қыздан маған жауап 
әпер,—деп мың ділдә берді патша саудагерге. Саудагер қайтып 
кетті. Артынан көп ләшкерменен жарақтанып, салтанатпен 
Қырым патшасына барды. Келген соң манағы ділдә берген сау
дагерді тапқызып шақырып алды. Саудагерден сұрады:

—Мені қызға айттың ба?—деп. Саудагер айтты:
—Қызға жеткіздім. Енді менің келгенімді патшаға білгіз,—

дейді. Саудагер патшаға барып айтыпты:
—Сондай Рұм патшасы келіп жатыр қызыңды айттыра

мын,—деп. Патша: «қызыма білдір мұны» деп, саудагерді қы
зына жіберді. Саудагер қызына келіп айтты. Қызы:

—Жарайды, патшаны мұнда келтір, көрейін,—деді. Патша 
әдемі киініп қызға келді. Патша үйіне кіріп келгенде, қыз ал-
тын тағынан ұшып түрегеліп орын берді. Қыз патшаны жарат-
ты, патша қызды жаратты. Сонан соң қыз әкесіне хабар берді 
«іздегенім табылды» деп. Әкесі ұнатып баласын бермекші бол-
ды. Бір жұма той қылып, неше мың гауһар, алтын, күміс беріп, 
көп күң беріп жөнелтті. Патша қызды үйіне алып келді. Екеуі 
бек тату болып тұрды. Бір күні қатыны айтты патшаға:

—Сен өлсең, мен қабырыңның басында өлгенімше шырақ 
жағып отырар едім.

—Ай, қатын, сен отыра алмайсың. Сенің атың әйел емес пе, 
уағдаға жете алмайсың, отырсам, мен отырар едім,—дейді пат-
ша. «Қай бұрын өлгенімізге шырақшы болып отырайық» деп, 
шарт, уағда қылысты.

Бір уақытта қатыны өлді. Патша қабырының басына үй тік
кізіп, шырақшы болып отырды. Он екі жыл күтті. Мұса пай
ғамбар бір күні қабырлерге дұға қылып жүріп патшаға кез бол-
ды. Кісіні көрді.

—Сен бұл жерде нағып отырсың?—деп сұрады. Қатынме
нен шарт-уағда қылғанын айтып, сол себепті қабырдың басын-
да отырмын деді.

—Сен бір надан ақымақ екенсің. Өліп шіріп қалған кісіні 
осынша жыл күзетіп. Таста мұны! Өміріңді қор қылма,—деді 
пайғамбар.

—Жоқ, тастамаймын, қалған өмірімше отырамын,—деді.
—Отырасың ба?—деді.
—Отырамын,—деді.
—Ендеше сенің қырық жыл ғұмырың қалды, соның жиыр-

ма жылын өзіңе, жиырма жылын қатыныңа беріп, қатыныңды 
тірілтсем, риза боласың ба?—деді.

—Тақсыр, ризамын, бір күнге тірілтсең де,—дейді. Мұса 
пайғамбар дұға қылды, қабыр қақ айрылып, қатын түрегелді. 
Екеуі көрісті. Мұса пайғамбар қайтып кетті. Патша қатынының 
жанында отырды. Бір ханның баласының қатыны өлген екен. 
Бір күні лашын салып жүргенде лашыны қашқан екен, сол ла-
шынын тауып алып келе жатып әлгі қатыны менен патшаға кез 
келді. Бір айбат, әдемі келіншек екен.

—Сен нағып отырсың бұ кісінің қасында?—деді әлгі жігіт.
—Мен бір бейшара адам едім, мына бір залымның қолына 

түстім,—дейді қатын.
—Ендеше менің қатыным өліп еді, мен бір әдемі қыз іздеп 

таба алмай жүр едім, маған тиесің бе?—дейді.
—Бұ залымнан мені айырсаң, менің жаным сенің жолыңда 

пида,—деді қатын. Жігіт патшаға:
—Мына қатынды жібер,—деп айтты. Патша:
—Жібермеймін,—деді. Сонда екеулеп патшаны байлап тас

тап жүре берді. Екеуі келе жатыр еді, екеуінің алдынан Мұса 
пайғамбар шықты.

—Әй, мені танимысың, мен кім?—деді.
—Танимын, сен Мұса пайғамбарсың,—деді.
—Танысаң, құлағыңды салып тыңда. Мен бұл қатынның 

мәнісін бастан-аяқ айтайын,—деді.—Бұ қатын бір патшаның 
қатыны еді, қатыны өлген соң патша қабырының басында он 
екі жыл шырақшы болып отырған екен. Мен патшаға кеңесіп, 
қайт дегенде қайтпап еді, өмірімше отырамын деп. Сонан соң 
мен қатынын тірілтіп, екеуін қойып кетіп едім. Енді оған опа 
қылмаған, оған опа қылам десең, алып бар,—деді.

—Онда мен мұндай залымды алмаймын,—деп жігіт қа
тынды тастап жүре берді. Мұса пайғамбар қатынменен байлау-
лы жатқан патшаға келді.



148 149ҚОЛЖАЗБА  ХИКАЯТТАР

—Әй, сен мұнда нағып жатырсың байлаулы?—деді. Мұса 
пайғамбарға патша жылап қоя берді.

—Мен ақымақ болған екенмін, сенің тіліңді алмап едім, 
тақсыр. Енді мені бұл залымнан құтқара көр, маған керегі жоқ, 
өмірімді өзіме қайта әпер,—деді. Мұса пайғамбар қайтадан 
дұға қылды. Қатын өлді, қатыны өлген соң патша жаңадан қа
тын алды.

Азар болса тақ Сүлеймен патшаның қатыны сондай-ақ 
шығар, ол да осындай қылып еді. Байғыз бүркітке айтты:

—Сенің қаһарың көп еді, ақылың жоқ еді. Қатынының 
тілін алған патшаның тіліменен маған келіп «жүр» дейсің, 
қайт!—деді. Патшаға бүркіт қайтып кетті.

Тақ Сүлейменге айтты, тақ Сүлеймен қатты ашуланып, қар
шығаны жіберді.

—Барып алып кел,—деп.—Қиямет қайымға шейін қасы
нан кетпе, қызыл шақа қылып жүнін жұлып, мұрнын тесіп, 
жіп өткізіп алып кел,—деді.

Қаршыға байғызға келді.

—Сүлеймен жарлығымен мен келермін,
Байғыз-ау, жүнің жұлып, етің жермін.
Сен жаман қияланбай жүрші топқа,
Сені алмай тіпті кетпен, осы жерден,—

деді қаршыға.

—Қаршыға көзі шегір қоймайды екен,
Тәмам құсты жесе де, тоймайды екен.
Енді жатып қор болып өлгенімше,
Жиылған топқа бармай болмайды екен,—

деп байғыз Сүлейменге келді. Сүлеймен айтты:

—Қаршығам арықтады саған барып,
Кызыл шақа қылыпты жүніңді алып.
Тұла бойың шегенің қалқасындай,
Кімге тұтқа боласың келмей қалып.

—Мен кішкене болсам да батыр едім,
Төрт нәрсені теңгеріп жатыр едім,—

деді байғыз.

—Ол теңгеріп жатқан нәрсең немене еді, айтшы,—деді тақ 
Сүлеймен.

—Таулы, төбелі жер көп пе, жадағай жер көп пе?—деп, жа-
тыр едім.

—Қайсы көп екен?
—Жадағай жер көп екен.
—Неге, төбе көп еді ғой?—деді тақ Сүлеймен.
—Басына шығып күндік жерді көрмеген төбені жай жерге 

қойдым,—деді,—Екінші, сулы жер көп пе екен, сусыз жер көп 
пе екен деп жатыр едім.

—Қайсысы көп екен?
—Сусыз жер көп екен,—дейді байғыз.
—Неге, сулы жер көп еді ғой,—деді Сүлеймен.
—Мал сусап келгенде бетіменен су ішпеген жерді шөлге 

қойдым,—деді.
—Үшінші ойым, өлі көп пе, тірі көп пе деп жатыр едім.
—Қайсысы көп екен?—деді Сүлеймен.
—Өлі көп екен,—деді байғыз.
—Тірі кісі көп емес пе, не себептен өлі кісі көп болды?—дей

ді Сүлеймен.
—Күн шыққанша ұйықтаған кісіні намазын қаза қылып, 

өлген кісіге қойдым,—деді.
—Төртінші ойым, еркек көп пе, ұрғашы көп пе деп ойла

дым,—деді.
—Қайсы көп екен?
—Ұрғашы көп екен.
—Не үшін ұрғашы көп болды, еркектің біреуі артық емес 

пе?—деді Сүлеймен.
—Мен қатын тілін алған еркекті ұрғашыға қостым,—деді. 

Тақ Сүлеймен сонда санын бір-ақ соқты. «Мен надан болған
мын екен ғой. Байғыз құрлы ақылым болмаған екен ғой»,—деп 
құстың бәрін қоя берді. Байғыздың ақылымен құстың бәрі бо-

сапты. Сол себептен байғызды киелі кұс деп өлтіруін обал кө
реді қазақтар.

65. СҮЛЕЙМЕН МЕН ҚҰМЫРСҚА

Күндерде бір күні хазірет Сүлеймен ұзыны ұзын, көлденеңі 
сегіз жүз шақырым қатар-қатар, бір ашық жері жоқ, сон-
ша жерді түгел толтырған ғаскерменен ұшып бара жатқанда, 
кұмырсқаның патшасы илеуінің үстіне шығып көп құмырсқаға 
жар салды:

—Уай, бейшара кұмырсқалар, жердің астына қарай тығы
лыңыздар! Сүлеймен ғаскерімен, олардың көздері көкте, сіз
лерні майда-майда қылып кетеді!—депті,—Уақтап-уақтап ұса
тып кетпесін!—деді.—Өңшең сезбестер келеді. Екі көзі аспанда 
жүргендер аяғының астында бір нәрсе бар-ау деген ойларында 
бар дейсің бе?!—дейді.

Жел құмырсқа патшасының аузынан шығысымен, қазірін
де Сүлейменге жеткізді, құлағына сап еткізді дейді. Хазірет 
Сүлеймен әлайһи-уәссалам өзін зор санап, құмырсқаны қор са-
нап күлді дейді.	

—Надан шіркін, аспанда ұшып бара жатқандардың жер
дегіге не зарары тиеді?! Соған білімі жетпей айтып жатыр-
ау!—деп, қорашсынып, тоқтап тұрып, құмырсқаның патшасын 
шақыртып алды.

Сонда құмырсқаның патшасы:
—Мені неге шақырттыңыз?—дейді. 
—Тілдесейін, сөйлесейін деп шақырттым!—дейді.
—Менімен тілдесіп, жауаптассаңыз, иығыңыздың үстінен, 

құлағыңыздың тақ түбінен орын беріңіз. Әйтпесе, біріміз—
көкте, біріміз—жерде: сөзіміз түгел бола ма?—дейді.

Тақ Сүлеймен құмырсқаның патшасына иығының үстінен, 
құлағының түбінен орын берді.

—Сұра, тақсыр,—дейді.
—Сұрасам, мендей патшасы бар жұрт біреуге зорлық-

зомбылық қыла ма? Не үшін «таптап кетпесін» дедің?!

—Уай, тақсыр-ай, қол астыңдағы халқыңның төбесін көкке 
тигізбедің, аяғын жерге тигізбедің. Көкте болсаң, жердегіні 
аяр едің. Жерде болсаң: «Бәріміз бір ауылдың кісісіміз ғой!» 
дегендей, жаның ашыр еді. Көкте де жоқ, жерде де жоқ, жел-
ге ұшқан тулақтай өзің ұшып жүрген соң, сенің қай жеріңде 
ғақыл-ес тұрады деп ойлаймын. Шөп жаманы—қаңбақ, о да 
желге ұшқанда, жерге домалап ұшады: есебі Құдайға қылған 
сәждесі. Аспан-көктің арасында не жүреді: құйынмен ұшқан 
шөп-шар жүреді. Желмен ұшып жүрген нәрседе ғақыл-ес бар 
деп кім ойланды?

—Хош, менің ғаскерімнің көк пен жердің ортасында ұшып 
жүргенін біле тұрып: «Қирап қаласыңдар, жойылып қала
сыңдар» деп қалайша айттың? Сен білгіш болсаң, білімді кісі
ден бос сөз шыға ма екен?!—дейді.

—Оны айтқаным: «Аналар басып кетеді де, сендер жаншы-
лып қаласың!»—дегенім емес. «Алма алмадан реңк алады, ат 
есекпен бір ақырда тұрса, мінездес болады. Желге ұшып, жеңіл 
тартып жүргендерді тамаша қыламын деп фікір-зікірден бос 
қалып, ғапілдерден болып, Құдай қасында тапталып, уатылып 
қаларсың!» дегенім еді. Тақсыр, кезектесейік. Менің де сізден 
сұрап үйренейін деген мұқтажым бар, маған жол беріңіз!—
дейді.

Тақ Сүлеймен:
—Сұра!—дейді.
—Сұрасам, Құдайдың өзіңе бергенін айт, жұрттан бөлек не 

берді?—дейді.
—Желді маған билетті, жел тізгіні қолымда болғандықтан, 

Құдайға шүкір, аруаққа шүкір, айлық жер менің баруыма түс
тік, екі айлық жер қоналқалық болды!—дейді.

—Бәрекелді, тәуір нәрсені билеткен екен. Гуілдеп өткен 
желдің қайта айналып келгенін көрген жан бар ма? Желді 
қолына ұстап: «Мынау менікі!» деп, алып жүрген жан бар ма? 
Орынға тұрмаған сөзді «Желге кеткен бір сөз-дағы» демей ме? 
Сондай дүние-ақыретке пайдасы жоқ: Құдайдың саған бергені 
желге кеткен бір өмір екен. Тағы бергенде, жұрттан бөлек не 
берді?—дейді.

—Бір жүзік берді: барша патшалықтың кілті, билігі соның 
көзінде,—дейді.

—Ол жүзігің қайсы?—дейді.
—Мінеки!—деп көрсетті.
—Бәрекелді, барлық құны тырнақтың көлеміндей тас бол

ған бақ-дәулеттің болғанға, түрғанға не сәні бар? Тіпті, дәнеме 
емес екенін осынан білсейші!—дейді.

Хазірет Сүлеймен әлайһи-уассалам айтты:
—Сен артықпысың, мен артық па?—дейді.
Құмырсқа патшасы айтты:
—Астыңдағы тағың артық па, үстіңдегі киімің артық па?—

деді.
—Тахыт бақытпенен. Тақта бақ жоқ болса, тақ жансыз нәр

се, неменеге жарайды? Тақ артық болса, төбеме көтеріп жүрер 
едім. Бір күн де болса, үстінде отырмын: тақтан мен артық-
тағы,—дейді.

Құмырсқа:
—Рас айтасың!—дейді.—Астыңдағыдан үстіңдегі артық бо

латұғын болса, әлхамду шүкір, сенен менің артықлығым мағ
лұм болды. Сен пенде жасаған таққа мініп отырсың да, мен 
Құдай жасаған сені тақ қылып отырмын ғой қазіргі сағатын
да!—дейді.

Тақ Сүлеймен айтты:
—Құдай жаратуда қайсымызды жақсы жаратты? Бұл ту

радан хабарың бар ма?!—дейді.
Онда Құмырсқа айтты:
—Бұл турадан хабарым бар. Әлхамдилла шүкір, жара

туында осы отырған сенен мені артық жаратты. Неге десең: 
өзге денеңе қарағанда, басың кіші, миың аз: ақылыңның аз
дығы сол! Менің өзге денеме қарағанда, басым зор: миым көп, 
ақылымның артықтығы сонан!—дейді.—Сенің өзге денеңе қа
рағанда, қарның жуан: тойымдығың жоқ, қанағатың аз. Тойы
мы жоқ қанағатсызда қасиет бола ма?!—дейді.—Менің өзге 
денеме қарағанда, қарыным жіңішқе: қанағатым зор, дүниеге 
мұқтажлығым аз!—дейді.—Сенің өзге денеңе қарағанда, аяқ 
тарпың шидей: өзіңнен қаралдысы зорды көтере алмайтұғының 
сол. Менің өзге денеме қарағанда, бөксе тарпым жуан: сол үшін 
өз қаралдымнан үлкен нәрселерні көтере беремін. Ақылымды 
көп қылып, тамақ үшін уайымымды жоқ қылып, өзімнен зорды 

көтеретұғын күш беріп жаратты. Мұнан артық жаратылу бола 
ма?!—дейді.

Сонда құмырсқаның патшасы хазірет Сүлейменнің өзін, бар
лық ғаскерін қонақ қылды. Жер астына жиып тастаған астығы 
тақ Сүлейменнің қосынына мол болып жетті.

—Өгізің жоқ, соқаң жоқ, мұнша астықты қайдан егіп 
өндірдің?- дейді.

—Өзің не айтасың, ылғи баланың сөзін сөйлейсің: Құдай
дың жаратқаны жалғыз сен деймісің? Бір патша көп қосыны
мен өтіп бара жатып, осы жерге бір түнеп, қосының аттары-
на жем берді. Сонда соның шашылған, төгілгенін жұртыма 
жиғыздырып едім: «Бір керек күні болар, кұдайдың жаратқан 
нығыметі далада қалмасын!»—деп. Міне, сені бір қонақ қы
лып жөнелттім: еңбегім орынға тұрмады ма?!—дейді.

—Сонан бері таусылмай, өзің, жұртың не жеп күн көрген?—
дейді.

—Бәрекелді, жалғыз бидай жеті жыл жеуіме жарайды. Бұл 
жеуменен не құрайды?—дейді.

Сонда хазірет Сүлеймен құмырсқаның бұл сөзіне нанбай, 
шын-өтірігін білу үшін, бір құмырсқа мен бір бидайды темір 
қапасқа салып сақтады: «Жеті жылда ауызын бір-ақ аша
мын!»—деп.

Жеті жылдан соң аузын ашып қараса, құмырсқа аман-сә
лемет бидайдың жартысын жепті, жартысы қарап тұр дейді.

—Бұл қалай, жеті жылда бір бидайды тауыса алмапсың 
ғой!—дейді.

—Оны тауыса алмағанымның мәнісі бар. «Өзі өтірікші бол
ған—кісі сөзіне нанбайды» деген бар еді. Менің сөзіме нан
бағандығыңнан жазықсыз қапасқа салып, мейман тұтқар қыл
дың. «Жеті жылда ашамын деген уағдасына опа қылса жақсы, 
уағдасында тұрмай, ар жағында жеті жыл артық салып қойса, 
сонда керек болар деп, жартысын жемей сақтағаным сол!—
дейді.

Хазірет Сүлеймен тәубе қылып, құмырсқадан қанша үгіт-
насихат алып, өзінің білместігіне, оның білімділігіне қайыл 
болды:

—Менен соңғы патша болғанлар мұнан ғибрат алсын! Бі
реудің көзге көрінісі құмырсқадай болса да, тауып айтқан сөзі
не құлақ салып тұра қалсын!—деп, кітапқа жаздырып, кейінгі
ге қисса қылып кетті.

66. ХАЗІРЕТ СҮЛЕЙМЕН МӘҢГІ СУЫНЫҢ 
ХИКАЯТЫ

Әнбиа әлайсалам хазіреттерінің біреулері бұ дүниеде тірілік 
пенен өлмектік арасында Алла тағаланың рахметіне жолығу
ға өлімді ықтияр етті. Сүлеймен алайссаламның заманында бір 
күн Жебірейіл періште Алла тағала жанабынан бір шише мәңгі 
суды Сүлеймен (ә.с.) хұзырына әкелді.

—Әй, Сүлеймен, хазіреті мәлік мәнан Алла тағала сізге бір 
шише мәңгі суын жіберді. Ішсең мәңгі бір тірілікте қаласың, 
тілесең ішпей, уақыт келгенде рахмет рахманға деп айтасың. 

Хазірет Сүлеймен:
—Бұл бір ұлы іс, асықпай халқыммен мәжіліс өткерейін,—

деп, адамзат, айуан, жын-пері, барлығын жинатты.
—Мынау Алла тағаладан келген, ішсең өлмейтін мәңгі суы. 

Қандай кеңес бересіңдер?—деді. Сонда Сүлеймен халқы:
—Бұл суды қатын, бала-шағасы, ағайын, руымен іше ме, ия 

өзі іше ме? Оның барлығы сізбен бірге ішсе, ішуің лазым, егер 
өзің ішсең, қатын, бала, ағайын, қарындастарың өмірі бітіп өлсе 
де, сен өлмей ренжу болмай ма? Бұл судың ләззаты қасіретіңді 
жаңартпас.

—Бұл мәңгі суы жалғыз маған ғана бұйырылған, лұқсат бер
сеңдер,—деді. Мәңгі суын ішпей тұрды. 

67. СҮЛЕЙМЕН ПАЙҒАМБАР

Бір күні Сүлеймен пайғамбарға Күн келіп сәлем берген. 
Сүлеймен пайғамбар:

—Уағалайкум,—деп алған.
Күн айтқан:

—Иә, Сүлеймен, сен маған бір дұға қылғыл. Сенің дұғаң 
Тәңірі тағала алдында қабылдүр. Мен өте қиыншылықта, қай
ғы қасіретте тұрам. Мені осы жағдайдан құтқарса, ол тілегім. 
Үнемі бір шығып, бір батып жүрем де қоям. Ешбір тыным жоқ. 
Мені бір жерде тұратын қылса екен деймін,—депті. Сүлеймен 
оған:

—Ертең келерсің,—депті,—халқыммен ақылдасып жауа-
бын беремін,—депті.

Бұдан кейін Сүлеймен пайғамбарға Ай келеді. Сәлемінен 
кейін бұ да дұға сұрайды.

—Бір қарарда тұрсам екен, ылғи қимылдап жүре беруді 
қойсам екен,—дейді. Сүлеймен бұған да:

—Ертең келерсің, халықпен сөйлесіп жауабын берермін,—
дейді.

Келер күні Сүлейменге су келеді. Дұға тілейді:
—Бір жағдайда тұрсам, еш уақытта ақпасам, тасымасам, бір 

орында жаным тиыш тұрса екен, сенің дұғаң арқылы. Алладан 
осы тілегімді алсам екен,—дейді. Оған да:

—Келер күні келерсің, халқыммен сөйлесейін, оларды тың
дайын,—депті.

Мұнан соң Сүлейменге жел келеді. Дұға сұрайды:
—Бір қарарда тұрып ессем екен. Әр сарынмен соғып, есуім 

қажет-ті. Періштелер келіп, бір олай, бір былай соққын деп 
әмір етедүр. Бұлай есу өте ауыр. Бірбеткей ессем екен. Тәңір 
сол тілегімді берсе екен,—дейді. Сүлеймен бұған да басқаларға 
айтқанды айтады.

Ең соңғы келіп дұға сұраған жылан болады:
—Денемді жерге сүйретіп жүруден әбден қажыдым. Құдай 

маған қанат берсе екен. Ендігі өмірді ұшып жүріп өткізсем 
екен,—деді. Бұған да:

—Ертең келіп жауабын алғыл,—дейді.
Сүлеймен пайғамбар бұл бесеуі кеткеннен кейін адамдарды, 

перілерді жидырып, бұл ахуалдарды айтып ақылдасады. Олар:
—Тілектерін қабыл ету үшін дұға қылғаныңыз жөн,—деп 

маслихат береді. Бұдан кейін жануарларды жидыртады. Олар 
да Сүлейменге:

—Бұларға дұға беріңіз, мұраттарына жеткізіңіз оларды,—
деседі.

Бұдан соң Сүлеймен самұрық құстан сұрайды.
—Жерде жүретін жануарлар мен ұшып жүретін құстардан 

келмей қалғандары бар ма бұ кеңес қылатын орынға?—дейді.
Самұрық құс:
—Жарғанаттан басқалары бәрі келген, келмей қалғаны жал

ғыз-ақ сол,—депті.
Сүлеймен:
—Олай болса тез жарғанатты қасыма алып кел сөйлесуге,—

деген екен.
Сүлеймен жарғанатқа Күн, Ай, су, жел, жыланның дұға 

сұраған тілектерін айтып:
—Не кеңес бересің?—дегенде, жарғанат:
—Ей, Сүлеймен, сен Құданың пайғамбарысың, бұлардың 

тілектері үшін еш уақытта дұға қылмағыл,—дейді. Сүлеймен:
—Не үшін дұға қылмасқа?
Жарғанат:
—Сен дұға қылсаң, Тәңірі қасында қабылдүр, олар мұраты

на жетер. Егер Күн жүрмей бір сарында тұрса, дүние жүзінде
гі жер бетіне шығатын жемістердің жартысы пісіп, жартысы 
піспей қалар, халыққа зиян болар, сондықтан мен сізге дұға 
қылуға маслихат бермеймін деген. Ал Ай үшін дұға қылсаңыз, 
халық күн, ай, жыл есептерін білмей қалады. Дүние жүзінде 
қараңғы болмай қалады. Жерге шығатын жеміс және басқа да 
өсімдіктердің реңгі болмайды дейді.

—Желге де дұға қылмаңыз. Жел бір сарынмен ессе, адам-
дар да, хайуандар да ықтап кеткей, желге қарсы жүре алмағай, 
сөйтіп қырылып апатқа ұшырағайдүр,—деген екен. 

—Суға да дұға қылмағыл. Егер су ақпаса, тасымаса, төрт 
аяқты хайуандарға жаман болып, олар қырылып қалашақ. 
Сізге олардың обалы қалады. Су ақпай бір жерде тұрса, сасиды, 
адам балалары һәлак болады,—дейді.

—Жыланға да дұға бермеңіз. Егер жыланға қанат бітіп 
ұшатын болса, адам баласы тірі болмайды. Бітеді. Жылан адам-
ды шағуға құмар, өш. Олар Адам ата жаралғаннан бері, өздерін 

жұмақтан қуып шыққаннан бері Ібілісті аузына кіргізіп, жұ
маққа кіргізгеннен бері адамға қас болған,—дейді.

Мұнан соң жарғанат Сүлеймен ғалайсаламға айтады.
—Сен Құдайның пайғамбарысың, Тәңірі бұларды біліп те, 

көріп те тұрады, дұға қылмаңыз.
Сүлеймен пайғамбар жарғанат сөздерін хош көріп, көңіліне 

муафиқ кіріп, «дұрыс» дейді.
Ертеңіне Сүлейменге Күн, Ай, су, жел, жылан келеді. 

Сүлеймен халықтарымен, жануарлармен ақылдасқандағы сө
зін айтады. Ең соңында жарғанат айтқан кеңесті айтады. Дұға 
қылмайтындығын, жарғанат сөзін тыңдағандығын баяндайды. 
Сонда жарғанатқа Күн айтады:

—Егер сен ұшқанда ыстық болармын, қанатыңды күйдіріп 
өлтірермін.

Ай айтады:
—Егер түнде ай болғанда ұшсаң, екі көзіңді шығарып соқыр 

қылармын,—дейді.
Жел айтады:
—Егер мен ескенде ұшар болсаң, сондай қатты соғып, пара-

параңды шығарармын,—дейді.
Су айтады:
—Ал, жарғанат, егер су ішетін болсаң, боғазыңа түріп, 

тұншықтырып өлтірермін,—дейді.
Жылан айтады:
—Егер сен жерде болсаң, жарғанат, сені балаларыңмен шай-

нап, шағып өлтірермін,—депті.
Бұл ахуалдарын естігеннен кейін жарғанат Сүлеймен пай

ғамбарға кіреді. 
—Адамға шапағат үшін саған бір кеңес бердім. Сол үшін бұл 

бесеуі де маған дұшпан болды. Иә, Сүлеймен, мен сізден тіле
рім, маған бір дұға қылыңыз бұлардың шерінен құтылу үшін.

Сүлеймен дұғасы:
—Иә, жарғанат, күн шықққанда шықпағайсың, от оттап 

су ішпегейсің, қарның ашса бір емшегіңді емсең, тойғайсың, 
екінші емшегіңді емсең, сусының қанады. Балаңмен жерде тұр
саң, жыланның екі көзі шығып, соқыр болғай,—деп дұға бе
ріпті. Дұғасын Тәңірі қабыл қылыпты. 

68. ТАҒЫ ДА СҮЛЕЙМЕН ПАЙҒАМБАР 
ТУРАЛЫ

Сүлеймен пайғамбар күндерде бір күн бір қатынның бейкү
нә жамандауымен бір кісіні зынданға салғызады. Дарға асып 
өлтіруге әмір етеді. Ол кісінің күнәсі тексерілмей дарға асатын 
жерге әкелінеді. Бұл кісі дарға асушыларға:

—Сүлейменді көріп, сол кісіге айтатын бір ауыз сөзім бар, 
содан кейін асып өлтіріңдер,—дейді. Сүлейменге хабар барып, 
Сүлеймен дара басына келеді.

Сүлейменге:
—Иә, сұлтаным, ғұмырымды кешірдім, сізлерге тағат қыл

дым, көп өнерлерді, тәжірибелерді білдім. Үш түрлі тәжірибе 
қалды. Егер бүгін мені дарға ассаңдар, менің үлкен өкінішім 
дүниеде қала бермек. Егер бір күнге мухлат берсеңіз, бұл үш 
түрлі ісімді артыма қалдырмай тәжірибемді аяқтап бітірер 
едім. Содан кейін өлсем,—дейді.

Хан ғажап қалып рұқсат береді.
Бұл кісі үйіне қайтып, әйелін көріп, көршілері мен жолдас

тарын көріп амандасып, қоштасып тарасады. Түнде далаға 
шығып, бір көк шөптің үстіне отырып, Алла тағалаға мінәжат 
айтып, таң атқанша намаз оқиды. Құдайға жылайды:

—Ешбір күнәм жоқ еді, Құдайдың алдында да, халықтың 
алдында да, бұл пәледен құтқар,—деп зарлаған екен. Сонан Құ
дай тілегін берген екен дейді. Таң атқан соң ол шаһарға кіреді, 
дараға асатын орнына барады. Дараға асушылар Сүлейменге 
хабар беріп, Сүлеймен келеді.

—Ей, Құдайдың сүйікті елшісі, сіздің әміріңізге бағындым. 
Енді өлтірте беруіңізге болады,—деген екен. Сонда Сүлеймен:

—Сіздің бітіріп келген үш түрлі тәжірибе өнеріңді айтыңыз, 
дарға аспас бұрын мен оны естиін,—дейді.

—Иә, сұлтаным, егер сіздің рұқсатыңыз болса, баян етейін. 
Олар мыналар еді,—деп жазалы кісі сөзге кіріседі.

—Дүниеде су көп пе, құрғақ жер көп пе? Жас ағаш көп пе, 
қураған ағаш көп пе? Еркек көп пе, қатын көп пе, соны білдім,—
депті.

Сонда Сүлеймен ғалайсалам айтады:

—Не көп дүниеде?—деп.
—Құрғақ жерден су көп екен,—дейді.
Сүлеймен айтады:
—Құрғақ жер көп болуға тиіс.
—Иә, сұлтаным, бір жерде үлкендігі бір үш су болса, оны 

дарияға санадым,—дейді. Сүлеймен:
—Жас ағаш көбірек болуы керек, болуға тиіс еді,—дейді.
—Жазалы кісі қуарған ағаш көптігін дәлелдейді. Өйткені 

бір ағаштың бір бұтағы қуарса, оны қуарған ағашқа қосып 
санадым,—дейді. Сүлеймен:

—Еркектер көп болатын болар,—дейді.
—Жоқ, тақсыр, еркектер көп емес, әйелдер көп екен. Өйт

кені әйелдер сөзіне еріп, тексермей іс істеушілерді, ерді әйелге 
қосып санадым,—депті.

Сүлеймен: «бір әйелдің сөзіне еріп, бұл адамды дарға асқы
зуым дұрыс емес екен» деп ойына алады да, жазалы кісіні азат 
еткізеді. Көп қазыналар беріп, пәхірліктен босатады.

Сүлеймен пайғамбар адамдардың, перілердің, диулердің, 
жан-жануар, құслардың патшасы еді. Бұл тәжірибеден соң 
халқымен кеңеседі, ақылдаспай хүкім қылмайтын болды, ке
ңессіз ешбір іс қылмады. Кеңесіп іс қылу сұлтан болғандарға 
уәжіп деді. Кеңеспей іс істеудің арты жаман екендігін ескертті. 

69. ҚАРҒА БАЛАСЫН «АППАҒЫМ» ДЕР, 
КІРПІКШЕШЕН БАЛАСЫН «ЖҰМСАҒЫМ» ДЕР

Жер-дүниенің патшасы Сүлеймен пайғамбар кірпі менен 
қарғаға былай деп бұйрық қылды:

—Сен, қарға, бар, бір түнде жер-дүниені аралап, бір жақсы 
сайрайтын құс тап, бұл құсты менің бас жағымда тұрған қапас
қа отырғыз. Таң атқанда бұл құс мені сайраған даусымен оят-
сын!

—Сен, кірпі, барып жердің жүзін тінтіп, маған бір жұмсақ 
нәрсе тап, бұл нәрсені әкеліп дәл менің жастығымның үстіне, 
бетіме таяу қой! Құстың сайрағанымен оянып, қапасқа қарай 
бергенде бұл нәрсеге тисін.

Қарға дамыл таппай көп жерлерді аралап, көп кұстардың 
сайрағанын есітті. Бұған бір де құстың сайрағаны жақпады. 
Мұның ойлауынша, бұлбұл, сандуғаш һәм өзге құстар жаман 
сайрайтын көрінді. Дауысы жақсы кұс таба алмай, қарға сор-
лы қайғырды: «Енді маған өлім келді ғой» деп. Таң мезгілінде 
талып, шаршап қарға ұясына қайтты, балаларын бір көріп 
амандасып кетейін деп. Пақыр анасын көріп, аш балапандар 
шықылдап, қарқылдай бастады. Бұлардың қарқылдағаны кар
ғаға сондай жаксы, нәзік көрінді. Бұлардың қасында бұлбұл, 
сандуғаш әлдеқайда жаман сайрайтын көрінді. Қарға сорлы 
қуанып, балапандарын Сүлейменге әкеліп, мұның қапасына 
отырғызды.

Кірпі де түні бойы амал таппай, жердің жүзін кезіп жұмсақ 
нәрсе іздеді. Іздесе де таба алмады. Бұ да шалығып-шаршап 
үңгіріне қайтып келді. Пақыр анасын көріп мұның балапан
дары алдынан шығып құшақтады. Кірпі де құшақтады. Кір
піге балаларының денесі сондай жұмсақ көрінді. Бұл ойлады: 
«жердің үстінде өзінің балаларынан жұмсақ ешнәрсе болмас» 
деп көп ойламай, кірпі балапандарын Сүлейменнің жастығы
ның үстіне әкеліп қойды.

Таң атты, қарғаның балапандары карқылдап шықылдай 
бастады. Сүлеймен «бұл не?» деп оянып, қапасқа қарай бер
генде, мұның бетіне тікенектер кіріп кетті. Қараса, капаста 
карғаның балапандары отыр, жастықтың астында кірпінің 
балалары жатыр. Сүлеймен ашуланып қарға мен кірпіні ша
қыртып алып, бұлардың басын кесуге бұйрық берді

Жазалы болған қарға мен кірпік:
—Дат, тақсыр!—дейді Сүлеймен дат берді. Екеуі бастан-аяқ 

қылғандарын баян етіп еді, ойға түсті. Бұл ойлайды: «әркім
нің өзінікі өзіне балдан тәтті, оттан ыстық, күннен жарық, һәм 
мамықтан жұмсақ» деп. Қарға мен кірпіні босатып жіберді.

70. ҰЛЫҚПАН ХАКІМ ӘҢГІМЕЛЕРІНЕН

Ұлықпанның әкесінің аты—Бағұр. Ұлықпан көп жасаған 
адам. Ол Дәуіттің тұсына дейін өмір сүрген, Дәуіттен білім 

11-0197

алған. «Ұлықпан хакім мың жасаған» деген сөз осыдан қалған 
екен. Оның аты—Ұлықпан. Атына жалғас айтылатын «хакім» 
арабша үкім жүргізуші деген мағынаны білдіреді. Ол ғылым
мен даңқы шыққан. Ғылымды үйренуде, зерттеуде кәміл бол
ған. Үкім жүргізуде әділ болған. Кең ойлы, көркем мінезділігі
мен жұртқа танылған. Бұл Ұлықпан хакімнің ерекшелігі еді. 
Біреу Ұлықпаннан бір нәрсені сұраса болғаны, ол мүдірмей ке
сімін айтатын.

Ұлықпан Дәуітке бірнеше ай жолдас болып, одан тәлім-тәр
бие алады. Бір күні Дәуіт Ұлықпанды шақырып алып:

—Бір қойды сойып, екі жақсы мүшесін алып кел,—деп 
бұйырады.

Ұлықпан бір қойды сояды да, қойдың тілі мен жүрегін алып 
келеді.

Дәуіт тағы бір күні Ұлықпанды шақырып алып:
—Бір қойды сойып, екі жаман мүшесін алып кел,—деп тап-

сырады. Ол бір қойды сойып, оның да тілі мен жүрегін алып 
келеді. Дәуіт:

—Мен екі жақсы мүшесін алып кел деп едім, тілі мен жүре
гін әкелдің. Ал, екі жаман мүшесін әкел десем де тілі мен жүре
гін әкелдің. Мұның себебі не?—деп сұрайды. 

—Тіл мен жүрек—жақсылық пен жамандықтың қайнары. 
Бұл екеуі жақсы болса, адам жақсы болады да, бұл екеуі жа-
ман болса, адам жаман болады. Өйткені тіл—жүректің жаршы-
сы. Жүрек нені ойласа, тіл соны сөйлейді,—деп жауап береді 
Ұлықпан.

Дәуіт те Ұлықпанға сынау үшін тапсырған еді. Ақыры ол 
«дұрыс істедің» деп разы болады.

* * *

71. Ұлықпан бір күні түс көреді. Түсінде: «Алла тағала сені 
жер жүзіне патша етіп, әділ билік жүргізуді бұйырса қабыл
дар ма едің?» деген үн естіледі. Ұлықпан: «Егер Алла әмір етсе, 
орындаймын» деп жауап қайтарады. Сонан кейін тағы бір күні 
түсінде білім үйренеді. Оянған соң сөйлей бастайды.

Ұлықпан баласына сегіз түрлі ғақлия айтып, кеңес береді. 
Осы кеңес бойынша жұмыс істеп халыққа өнегелі болуды тап-
сырады. Кеңесі мынау еді:

Ахлақты болып, азаматтық борышыңды атқаратын бол. 
Адамдарды жақсыға бұйырып, жамандықтан тыятын бол. Өмі
ріңде кездескен қиыншылықтарға сабырлы бол. Біреу астам
шылық істеп жәбірлесе, сен кешірімді бол. Жұртқа мәміле жа-
сауда тең көзқараста бол. Дүниеде атақ-абырой үшін өмір сүрме. 
Байыпты бол, шаңды аяқ та, салпы аяқ та болма. Сөйлегенде 
сыпайы бол, даурығып кетпе. 

* * *

72. Ұлықпан хакім бір күні баласын шақырып алып, оған үш 
ауыз насихат айтады: 

—Алған әйелің өзіңнен артық болмасын, қалай да онда бір 
кемістік болсын. Жұмасына бір әйел ал. Әйеліңе сырыңды айт-
па. 

Баласы мұны түсіне алмай, қайталап сұрағанда, Ұлықпан 
былай дейді: 

—«Алған әйелің өзіңнен артық болмасын, қалай да онда 
бір кемістік болсын» дегенім, әйел өзіңнен артық болса, сені 
қорашсынып, менсінбей азады. Махаббатың жараспай, көңіл
сіздік туады немесе өмірің қорланумен өтеді. Ал, әйелің өзің
нен төмен болса, жаман ниеттен аулақ болады да, тәтті өмір 
кешіресің. Тұрмысың баянды болып бақытқа жетесің (Әйелге 
аты шыққан Ұлықпан хакімнің бір көзі кемтар әйел алуы осы 
себептен екен).

«Жұмасына бір әйел ал» дегенім, жұмасында бір күн әйе
ліңнің қасында бол деген сөз. Себебі, ер адамның кәсібі түзде 
болады. Үнемі үйде әйелінің қасында болған ер кәсіптен қол 
үзіп, үй күшік болып қалады. Ер адамға кәсіпсіз бекер жүру—
намыс. Жұмасына бір әйел алудың пайдасы бар, күнделікті 
ұрыс-жанжалдан аулақ боласың, махаббатың суымайды.

«Әйеліңе сырыңды айтпа» дегенім—әйел жеңілтек келеді, 
ашуланса, аузына сөз тұрмайды. Әйеліңмен үнемі жақсы тұру 



164 ХИКАЯТТАР

қиын. Күндердің бірінде ренжісіп қалатын жәйттер болып 
тұрады. Сенің оғаштығыңды сезген болса, түс шайысқан кезде 
соны бетіңе басып, басыңа қатер төндіреді. Құтылуға амалсыз 
қаласың.

Ұлықпан хакімнің баласы бір күні әкесінің сөзін сынап көру 
үшін бір серкені бауыздап, мүйізін қағып тастайды да, қапқа 
салып аузын буып, кешке үйіне әкеліп, асып-сасып бір жерге 
көме бастайды. 

—Бұның немене?—деп сұраған әйеліне: 
—Жаңа біреумен төбелесіп қалған едім. Қолым қата тиіп, 

өлтіріп алдым. Біреу көріп қоя ма деп тығып жатырмын. Еш
кімге айтпа. Егер айтатын болсаң, менің басым кетеді,—дейді. 
Әйелі мақұл болады. 

Ұлықпанның ұлы мен келіні тату тұрады екен. Ұлы бір кү
ні сыныққа сылтау тауып әйеліне соқтығады. Бұған ызаланған 
әйелі: 

—Сен әнеу күні біреуді ұрып өлтірген едің, енді мені өлтір
мек болып жүрсің ғой,—деп үйден шыға жөнеледі де, ұлыққа 
барып: 

—Менің ерім әнеукүні біреуді өлтіріп тығып тастаған бо-
латын, енді мені өлтірмекші. Маған нанбасаңыз, адам қосып 
беріңіз, өлтірген адамын көрсетейін,—деп хабарлайды.

Ұлық адам жіберіп тексертеді. Әйелдің көрсеткен жерінен 
қапты алып, аузын шешіп қараса, ішіндегі адам емес, серке 
болып шығады. Әйел үндей алмай тұрып қалады. Ұлық неге 
істегенін сұраған соң, жігіт әкесінің сөзін сынау үшін осылай 
істегенін, әкесінің өзіне айтқан кеңестерін сөйлеп береді. Соны-
мен ұлық өз жайына кетеді.

73. ХАКІМ ҰЛЫҚПАН

Хакім Ұлықпан патшаға жаман атты болып, зынданға тас
талып, үстін тақталап жер етіп жіберген екен.

Бірнеше жылдар өткен соң ол патша өліп, орнына басқа 
патша болыпты. Бір күні жаңадан болған патшаның тамағына 
сүйек кетіпті. Түйіп қоймай қаратыпты. Ешкім дауасын тап-

папты. Сол елде бір білгір адам бар екен. Соны шақырып алды-
рыпты. Патша келген адамға өз жағдайын айтып беріпті. Сонда 
ол адам: 

—Әттеген-ай, бұл қиын сауда екен. Бұдан бірнеше жыл 
бұрын Хакім Ұлықпан деген адам өтіп еді. Сол кісі болғанда 
бұл кеселіңнің дауасын табар еді, бірақ оны тауып алу қиындау 
ғой,—депті.

Сонда патша: 
—Хау, аға, неге қиындау болады?—депті. 
—Ол адамды сізден бұрынғы патша ғазап қылып, жердің 

астына көміп тастап, үстін жер етіп жіберіп еді. Содан тауып 
алу қиын-дағы,—дейді. 

Патша ертеңіне барлық халқын жинап алып, Хакім Ұлық
панды іздеуге тапсырады. Оны іздеп жүрсе, бір жерден кішкене 
ойық табылады. Соны кеңейтіп қараса, Хакім Ұлықпан зын
данда жатыр екен. Жаңағы білгір адам тесікке басын тығып: 

—Ұлықпан!—депті. Еш дыбыс шықпапты. Үшке шейін ба
қырыпты, еш дыбыс естілмейді. Сонан соң:—Ұлықпан, қорық
пай-ақ қой. Саған ғазап қылған патша өлді. Одан бері біраз 
жыл өтті. Орнына басқа адам патша болды. Жаңадан болған 
патшаның тамағына сүйек кетіп, сені тауып алу үшін халқын 
жинап іздеп жатыр!—деп қатты бақырыпты.

Сол уақытта зынданнан: 
—Жаным бар, тірімін, бірақ әлсізбін. Олай болса патша

мызға айтып барың, бізді шығарып алсын,—деген сөз естіледі.
Патша бұл хабарды естігеннен кейін Хакім Ұлықпанды де

реу шығарып алдыртады. Хакім Ұлықпан бес-алты күн патша
ның сарайында болады. Сонан кейін: 

—Патшамыздың тамағына сүйек кетіп еді, жағдайы қиын. 
Соны қарайсыз,—деді уәзірлер. Сонда Хакім Ұлықпан: 

—Мен отыз күн дем алайын, жердің зәйі ұрып кеткен 
екен,—деді. Ұлықпан отыз күн дем алды. Онан соң тәуір болып, 
патшаны қарауға кіріседі. Ұлықпан патшаға айтады: 

—Сіздің дәртіңізге дауа сол нәрсе—балаңызды төбеңізге 
қойып шаламыз. Онан басқа ем жоқ,—дейді. Патша баласын 
өлтіруіне наразы болады. Сонан кейін Хакім Ұлықпан патша
ның уәзірлерін оңаша шығарып алып: 

—Патшаның баласын шалмаймыз. Патшаны әр түрлі сөз
дерменен көңілді етіңдер. Мен баласын алдына әкелем де, арт 
жағына шығарып, бір серкені шаламыз,—дейді. Уәзірлер пат
шаға: 

—Патшам, халық сіздің тілегіңізде. Бір баланың қанынан 
кешіңіз, бөтен жас әйел алып, балалы боларсыз,—деп өтініш 
етіп патшаны көндірді.

Баланы екі жігіт патшаның алдына өкіртіп алып өтіп, сыр-
тына айнала бергенде әкеліп қойған серкені шалып жіберді. 
Патша: 

—Уах, баладан айрылдым!—деп жылады. Күйініп қиналған 
патшаның аузынан «Уах!» дегенде тамағындағы сүйек ана-
дай жерге торс етіп түседі. Патша ес-ақылынан айрылып, та-
лып қалады. Ес-ақылын жинаған соң халық келіп: «Балаңыз 
тірі!» деп сүйінші сұрайды. Патша аман-сау қалғанына той-
тамашалар беріп, Хакім Ұлықпанды қатты сыйлайды. 

74. ӘКІМ ҰЛЫҚПАННЫҢ 
ҚЫЗ ТАҢДАУЫ

Бұрын осы өңірде әкім Ұлықпан деген адам өмір сүрген 
екен. Бірде Ұлықпан ер жеткен баласын есігінің алдына шыға
рып алып сабай бастайды. Көршілер жиналып қалады. Қараса 
өзінің баласын ұрып жатқанын көреді де:

—Ойбай! Араша! Жазығы не? Неге ұрасың?—дейді Ұлық
панға.

—Ой, айтқаныңды істейді,—дейді Ұлықпан.
—Ей, айтқанды істесе жақсы емес пе? Одан артық не ке

рек?—дейді көршілері.
Ұлықпан баласын жетелеп алып ілгері кете береді. Бір үй

дің алдына барып тағы сабай бастайды. Жұрт тағы жиналып 
қалады. Олар Ұлықпанға:

—Ойбай, отағасы! Араша! Бұл жігіттің жазығы не? Неге 
ұрасың?—дейді. 

—Ей! Айтқанды істейді,—дейді тағы да Ұлықпан.

—Ойбай-ау! Айтқанды істесе жақсы емес пе? Одан артық не 
керек?—дейді.

Ұлықпан баласын жетелеп алып, тағы бір үйдің алдына апа-
рып тағы да сабай бастайды. Жұрт тағы да жиналып қалады. 

—Ойбай! Араша! Бұл жігіттің жазығы не? Неге ұрасың?—
дейді жұрт. 

—Әй! Айтқанды істейді,—дейді тағы да.
—Ойбай-ау! Айтқанды істегені жақсы емес пе? Одан артық 

не керек?—дейді. 
Сонымен Ұлықпан баласын жетелеп, осылай тағы бірнеше 

үйге барады. Барғанда да жай үйге бармай тек қана қыз-ке
ліншегі бар үйге барады. Бәрінде де осылай қайталана береді. 
Әкім Ұлықпан баласын жетелеп, тағы бір үйдің алдына келіп, 
баласын сабай бастайды. Жұрт тағы араша түседі. Сонда сол 
көптің ішінен бір қыз шығып:

—Сабаңыз! Қаттырақ сабаңыз. Мұндай үлкен жігіттің 
айтқанды істегені аз. Өзі біліп неге істемейді? Тағы да са-
бай түсіңіз,—дейді. Сөйтсе, әкім Ұлықпан құда түсуге ұлына 
қыз іздеп жүр екен. Ол қыздың мына сөзін естіп, оның ақыл
дылығына сүйсініп, сол қызға құда түскен екен.

75. ЛҰҚМАН АТА МЫҢ ЖАСАПТЫ

Ел аузында ертеректе Лұқман деген атай болыпты. Ол 
кісі мың жасқа келіпті деген сөз бар. Кариелерден сұрасты
рып қарағанда Лұқман атайдың болғаны рас сияқты. Ол кісі 
бай болмаған, жарлы болған. Аздап оқығаны бар, сөзге бай, 
халыққа өте жағымды адам болған. Кімде-кім зәбір көрсе, сол 
адамға жәрдемдесетін болған. Әсіресе жалпы қара халыққа көп 
жәрдемдескен. Осының арқасында аяқ жетіп, құлақ естір жерге 
атағы жайылған. Қандай болмасын шеше алмаған дау, жанжал 
болса, Лұқман атай келетін болған. Бұл кісі бай болсын, жарлы 
болсын, жалтақтамастан дұрыс кесім (билік) айтатын болған. 
Себебі, халыққа басы сыйлы адам болғандықтан бір елге бір 
мәселе үшін барса, екінші ауыл өздеріне шақырып алып кетеді, 
одан үшінші бір ауыл алып кетеді. Міне, осылай ел аралап жүре 

берген. Ол өзінің жүрген жерінде барлық жанжалды, дауды 
бітіріп жүрген. Лұқман айтқан билікке сот та, молда да, ел де 
разы болған. Ол мәселе тұжырымды болған. Сонымен Лұқман 
халыққа тек сыйлы қонақ болған.

Лұқман өзінің өмірінде мың рет әділ билік айтқан. Сол үйде 
мың рет қонақ болған. Әрбір қонақшы немесе билігін бір жасқа 
есептеген. Мінеки, Лұқманның мың жасапты деген әңгіменің 
мәнісі.

76. ЛҰҚМАН ТУРАЛЫ БІР ӘҢГІМЕ 
НЕМЕСЕ БІР ЖАСЫ

Лұқманның Жомарт деген бір досы болған. Жомарттың 
Әділ деген жалғыз ұлы, Асыл деген әйелі болған. Жомарт өте 
бай болмаса да, орташа ауқаты бар адам екен. Өзі надан болған. 
Қолы ашық, мырза болған. Ол сұрап келген адамның тауын 
қайтармаған, қалы келгенінше жәрдем еткен. Ал алған адам-
дар кезінде әкеліп берген. Осылайша өзі де елге қадірлі болған. 
Өзі сұраса да алған, кезінде берген. Жомарт бір қалыпта жүре 
берген, не кемімеген, не өте байымаған. Өзі бірталай жасқа 
келсе де, жалғыз баласы Әділ жас, кіммен араласады, кімге 
жәрдемдеседі, кімнен алады, кімге береді, онымен әділдік ісі 
болмаған. Ішкен асын, киген киім, мінген ат, ойын-сауыққа 
мәз болып жүре берген. Әйелі Асыл болса, о да надан, ешнәрсе
ге араласпайтын адам болған. «Ерім барда қайғы жоқ, Әділжан 
да өседі ғой»,—деп жүре берген.

Күндерде бір күні Жомарт ауырып өлерменге келеді. Ба
ласы мен әйелін Лұқманға тапсырайын деп ойлап Лұқманды із
детеді. Ел аралап алысқа кеткен атайды қапелімде табу қайда, 
сәті түспеген. Нақ өлуге жақындағанда баласы мен әйелін ша
қырып алып амандасқан да, баласына былай деген:

—Шырағым, Әділжан, жас қалдың. Келін алып, қызығың
ды көре алмадым, жас болдың. Мен бұл дүниядан озғалы жа-
тырмын. Анаңды сыйла, қонақты сыйла, менің атағымды 
жоғалтпа, адал сүт емген әйел ал. Қазақта «Әкең өлсе де, әкеңді 
көрген өлмесін» деген сөз бар. Есіңе ұста. Жақсымен жолдас 

бол. Мұқтаждансаң, қысылсаң, Лұқман атадан ақыл сұрар
сың,—депті де, көзін жұмыпты.

Жомарт өлгесін, ендігі жас қожа Әділге де келуші қонақтар 
көп болған. Бірақ бұлар бұрынғы келіп жүрген қонақтардан 
өзгелік жас қонақтар. Ит ертіп, құс салатын аңшылар. Қарта 
ойнайтын қарташылар, алаяқ саудагерлер, тағы сол сияқты
лар. Бұл қонақтардың берері болмаған. Бәрі де ішіп-жеп, алып 
кете берген. «Әкемдей мырза болам» деп сұрай келген адамның 
тәлейін қайтармай не сұраса да, бере берген. Бірақ алған адамдар 
кері қайтармаған. Суға тастаған тас сияқты өздеріне сіңе берген. 
Асыл болса, баласының алдына шықпаған. «Жалғыз бала ғой, 
өзі жөнін өзі білетін шығар» деп жүре берген. Әділдің .. білген, 
немесе естіген, танымайтын адамдар да келіп, керектерін сұрап 
алып кетіп жүрген. Әділ қайт етпестен бере берген. Тіпті ондай 
адамдардың аты-жөнін де сұрамаған.

Қойшы, не керек, бір күндерде Әділ әкесінің жинағынан ада 
болып, жарлы болған. Өзінен алған адамдар енді «соны қайда 
көрдік» деп танымаған. Танымайтындары сол бетімен кете бер-
ген. Анасы да енді баласына ренжіп, бала да өзіне өзі налып, 
ақылдары ада болып отырғанда көршісі Омар деген ақсақал 
келіп кірген. Бұлардың жағдайымен танысқан. Бұрыннан да 
көріп жүрген Омар: 

—Әкең өлерінде қандай өсиет айтты?—деп сұраған. Бала бә
рін де айтып берген. Ренжіп қынжылған Омар:

—Әкеңнің айтқанын бәрін де орындапсың ғой. Қалғаны 
Лұқман атаны іздеу екен,—депті. Сонымен Омар:

—Анаң ел арасында ғой, өлмес. Өзің Лұқманды іздеп тауып 
ал, әкеңнің өсиетін айт,—деп ақыл береді. Мал дегенде жалғыз 
қотыр байтал қалған екен. Әділ ертеңіне осы байталды ерттеп 
мініп, жанына кішкене торсық байлап, оған елден (көршілері
нен) айран құйдырып алып жолға шығады. Лұқманның қайда 
екенін, қандай адам екенін білмейді. Басының ауған жағына ел 
аралап жүре береді.

Бір күндерде талма түстің кезінде балаға көлденең жолмен 
кетіп бара жатқан үстінде ақ шапаны, астында торы аты бар бір 
қарт кездеседі. Сәлемдесіп жөн сұрасады. Бала:

—Атым—Әділ, Жомарт деген кісінің баласы едім. Лұқман 
атаны іздеп жүрмін,—дейді. Бірақ «сіз кімсіз» деп сұрамайды. 
Ақсақал:

—Жарайды, онда бірге жүрейік, жолдас болайық. Ол кісі 
табылар, ел арасында жүрген шығар. Анау ауылдан түстік ішіп 
ауқаттаналық,—дейді. Қарны ашқан бала қуанады да, бірге 
еріп жүре береді.

Екеуі алыстан көрінген бір ауылға жақындайды. Ақсақал 
Лұқман, оның Лұқман екенін бала білмейді.

—Балам, ана ауылға озып бар да, айт, біз түсетін үй әзір
лесін,—дейді. Бала шауып ала жөнеледі. «Кім айтты деп ай-
тамын» деп сұрамайды. Бара сала бір үлкен үйдің сыртынан 
айғайлайды:

—Біз түсетін үй әзірлеңіз,—дейді. Үй иесі шығады да:
—Кет, көзіме де көрінбе. Жолаушыға арнап қойған үй 

жоқ,—дейді. Бала кері келіп, Лұқманға айтады. Лұқман:
—Онда болмас, жүре берелік,—дейді ішінен ренжіп. Со-

нымен, бұлар түстіксіз ілгері жүре береді. Кешке таман бір 
ауылдың қарасы тағы көрінеді. Лұқман:

—Бар, балам, ана ауылға барып біз қонамыз, үй әзірлесін 
деп айтты де. Өзің дәрет алатын су құйдырып, құман әзірле,—
дейді. Бала баяғысынша шауып ала жөнеледі. Бұл ауылға да со-
лай сөйлейді. Келе жатқан кім, оны айтпайды. Ол ауыл да:

—Жолаушыға әзірлейтін үйіміз жоқ,—дейді. Енді Лұқман 
ата атынан түседі, балаға да түсуге қосады, баланы қасына 
отырғызады.

—Шырағым,—дейді Лұқман ата,—іздеп келе жатқан атаң 
менмін. Саған айтар ақылым мынау: бірінші, мыңның түрін 
танығанша, бірдің атын біл. Екінші, төрде отырып, есіктен 
кірген кісіге орын берме. Үшінші, дастархан басында жұрттан 
бұрын кездік сұрама. Тағысын тағы айтармын. Бірге боламыз 
ғой. Бар, енді анау ауылға. «Лұқман атай түсетін үй әзірлеңіз» 
де,—дейді. 

Бала екінші рет шаба жөнеледі. Барып айтады. Ауыл ең 
тәуір үйді даярлайды. Бәрі де алдынан шығып күтіп алады. Ақ
сақал, қарасақал қарттардан бастап, сөз аңғаратын жастарға 
шейін Лұқманның әңгімесін тыңдауға жиналады. Басында 

Лұқманның қасында отырған Әділ есіктен кірген адамға орнын 
бере-бере шай келген босағаға жетеді. Атасының айтқан ақылы 
естен шығады. Шай ішіліп, кейін қымыз келеді. Одан кейін ас 
келеді. Асты турауды сол ауылдың бір қу саудагері, әрі бұзық 
Тасболат деген басқарады. Ол:

—Ет турайтын кімде пышақ бар?—деп, жан-жағына қа
райды. Атасының үгітін ұмытып кеткен Әділ жалма-жан жа
нындағы алтын сапты пышағын ұстата береді. Ас туралады. Ет 
желінеді. Қолға су құйылады. Тасболат Әділге қарайды да:

—Бала, мына пышақтың қыны адал және қайдан алдың, 
соны айт,—дейді. Әділ:

—Ол менің өзімнің пышағым, өзіме қайтарыңыз,—дейді.
—Пышағым қынына шейін менікі, бұнымен бірге көптеген 

алтыным да жоғалды. Бүгін ұрымды таптым, шаршап келген 
қонақты мазаламаймын. Ертең мына баланы соттап, теңдігімді 
алып бересіз,—деп, Лұқманның қолын алады да, тұрып жүре 
береді. Ел жатуға тарқайды. Лұқман мен Әділ сыртқа шығады. 

—Айтқанымды тыңдамадың, балам,—дейді Лұқман.—
Ешнәрсе етпес, бір реті болар. Ертең халықтың алдында тер
гегенде бұл пышақты қайдан алдың деп сұрармын, сонда сен 
«әкемді біреу далада өлтіріп кетіп еді. Осы пышақ қан-қан 
болып жанында жатыр екен. Кім өлтіргені осы кезге дейін 
білінбей кетіп еді. Бәлкім, біреу-міреу осы пышақты таныр 
деп ел аралап, көпшілік жерді аралап жүр едім. Онда менің 
әкемді өлтірген осы Тасболат болды, әкемнің құнын алып 
беріңіз» деп жат та еңіре,—депті мақсаты Тасболатты сөзінен 
тандыру болып. 

Ертеңіне ел жиналып, Лұқман көптеген билік айтады. Кезек 
Тасболат пен Әділдің дауына да жетеді. Тасболат:

—Пәлен жыл осы баланың ауылына барып едім. Сонда осы 
пышақ пен алтындарым ұрланып еді. Ұры осы бала екен,—дейді. 
Бала атасының айтқанын айтады. Тергеудің қорытындысын
да пышақтың Әділдікі екені анық және Тасболат та сол ауыл-
да болып, Әділді алдап, малдарын сатып алып, құнын бермей, 
не картамен ұтып кеткені ашылады. Бала танып қала ма деп, 
сасып отырған байбалам жаласы екен. Сонымен өтірікке өтірік 
дау салмаса да, істің шыны ашылып, пышақтан алдап алған 

Әділдің малын да кері алып береді. Лұқманның балаға үйрет
кені Тасболаттың шынын ашу үшін істеген әдісі екен. 

77. ЛҰҚМАН ТУРАЛЫ ЕКІНШІ ӘҢГІМЕ 
НЕМЕСЕ ЕКІНШІ ЖАСЫ

Тасболат та Әділге бірнеше бас бойдақ жылқы алып айдап 
келе жатады. Жолда Әділ әкесінің өсиетін Лұқманға айтып 
береді. Лұқман достың өсиетін естіп көңілі бұзылады. Одан 
кейін былай дейді:

—Ожар деген жарлы қызын ұзатайын деп жатыр. Тойы 
ертең ерте басталады. Оның Зүбаржат деген ақылды да, адал сүт 
емген қызы бар. Осы қызды Бияш деген бай баласы, өзі құныс, 
көп мал беріп, бір жағынан қорқытып алғалы жатыр. Тойды 
да өзі жасап жатыр. Мақсаты, өзінің де, атасының да атағын 
шығармақ. Бірақ қыз Бияшты сүймейді. Біз бүгін сол ауылға 
барып қонамыз. Айтқан ақылымды алсаң, осы қызды сен алуға 
жәрдемдесейін. Зүбаржат сені сүюге тиіс,—дейді. Әділ келісе 
кетеді. Айтқанның бәрін де орындайтынына уәде береді.

—Онда,—дейді атай,—бүгін қызбен сөйлесіп көр. Егер сүй
се, ертең ақыл үйретермін. Тек жасырмай айтарсың. Басыңнан 
өткен істі жасырма, өткен істің ұяты жоқ,—дейді.

Бұлар келіп бұл ауылға екінді кезінде кездеседі. Айдап жүр
ген малдарын өріске қалдырып кетеді. Тамақтан кейін Әділдің 
өзі барып күзету керек. Келсе ауыл опыр-топыр той жабдығы. 
Бияш алып келіп өзінің отауын да, қонақ үйлерді тіктіріп жа-
тыр. Ауылдың жастары, қыздар сол отауға жиналмақ. Бияш та 
сонда болмақ. Бұлар келіп Ожардың өз үйіне түседі, шай ішеді. 
Тойға әзірлеп жатқан еттен ет жейді. Зүбәржат өзінің үйінде 
шешесіне жәрдемдесіп жүреді. Елеусіз өскен жарлының қызы 
ғой, кіріп шығып жүргенде Әділмен сөйлесіп уәде байласады. 
Ас жеп, Әділ өзінің айдап жүрген малын күзетуге кетеді. Ауыл
дың адамдары Бияш тіктірген үйлерге кіріп, тойдың алғашқы 
кешін өткізу жабдығына кіріседі. 

Ертеңіне Әділ ертемен жылқыдан келеді. Лұқман атай бы-
лай деп ақыл үйретеді:

—Бүгін ат сайысы болады. Сен айдап жүрген жылқының 
ішіндегі қаракер атты мініп кел. Ол жаратылған жоқ десе де, 
шабатын ат. Ат жарысы басталмастан біразырақ бұрын отау
ға бар да, «жезде, атымызды жарыстырайық» де. Оның да аты 
жүйрік. Ол сені теңсінбес, сен қойма. Ашуланған ол саған шарт 
қояр. Сен «менің атым оза алмаса, саған басыбайлы құл бола-
мын» де. «Сенің атың оза алмаса, еншісімен Зүбәржатты бер» 
де. Есер, әрі ақылсыз байдың есер мырзасы осыған көнер. Егер 
атың озып келсе, дауыңды өзім бітістірермін,—деді. 

Әділ мен Бияш осылай шарт жасап жарты күндік жерден 
аттарын жарыстырады. Жалпы ат шабысы екінші күнге қал
дырады. Жарыста Әділдің қаракері озып келеді. Сағы сынған 
Бияш уәдесінен танады. Бұл жанжалды Лұқман ата тексереді 
де, Зүбәржатты Әділге қосады. Қалыңға берілген мал, тігілген 
үйлерді Ожарға қалдырады.

Бірнеше күн жатып, Әділ еліне жүреді. Елі алыс. Ожар да 
алған малынан біразырақ жылқы, сиыр, түйе және отау бере
ді. Апарып салуға елден жігіттер ереді. Малдың бәрі де аяқты 
малдар ішінде сауылатын болмайды. Сонымен Әділ отауы мен 
әйелін алып, Тасболат пен Бияштан алған малдарды айдап 
еліне жүреді. Көш жүре-жүре бірнеше күн көшеді. Көптеген 
шақырым жер жүреді. Бір күні түс кезінде көш бір өзенсымақ
қа кез келеді. Өзеннің бұлар жағы көк майса малға жайлы. Ар
ғы жағында ел бар. Зүбәржат Әділді шақырып алып:

—Мырзам, көшті осы араға қондырып, малдарды екі-үш 
күн тынықтырып алсақ, мақұл емес пе,—дейді.

—Қарсылығым жоқ,—дейді Әділ.—Бұйрық сізден, орын-
дау бізден. Сіз басшы. Ақылдасып істеген іс қашан да тынымды 
болады,—деді Зүбәржат. 

—Жарайды,—деді Әділ. Сонымен көш қонды. Күркелер ті
гілді. Самаурын салынғалы жатыр.

—Мырзам, бері келіңіз,—деді Зүбәржат. Әділ келіп қызға 
қарап тұрды. 

—Мырзам, атыңа мініп, мынау ауылға барып келіңіз-да
ғы. Бұл жерде екі-үш күн боламыз ғой. Жетегіңе тағы бір ат ал, 
жетпес ақшаңыз бар ғой,—деді.

—Мақұл,—деді де, Әділ жүре берді. Жолдасына разы бол
ған Зүбәржат: «Құдайға шүкір, мырзам адал сүт емген болар» 
деп ойлады. Әділ бір атты мініп, бір атты жетектеп, қайыра 
өзеннен өтіп, арғы жақтағы елге барды. Саумал сиыр табыл-
мады. Жетегіндегі атын беріп, қоса ақша беріп, бір бұзаулы 
сиыр алды. Бұзауды құйрығына байлап айдап келе жатыр еді, 
сиыр шошалалап шаба жөнеледі. Ары-бері қуып қайыра ал-
мады. Бас жібін үзіп, бұзау бір бөлек кетті. Ақырында екеуі 
екі жаққа кетіп, қамысқа кіріп жоқ болды. Ызасы келген Әділ 
қолын бір сілтеді де, кейін қайтты. Бұны көрген ауылдың 
біразырақ қу жігіттері әжуаламаққа өзеннің екінші бетіне 
шығып, Әділдің жолын тосып тұрды. Әділ атымен өзенге түсіп, 
өзеннің ортасына жете бергенде қатты құйын тұрды да кетті. 
Ат та үркіп жүрмеді. Құйын да осы арада үйіріліп тұрып алды. 
Сөйтіп жүргенде басындағы бөркі ұшып өзенге түсіп, өзенмен 
бірге аға берді. Құйын басылды. Оған дейін бөрік қарасын да 
үзіп кетті. Әділ оған қарамастан бергі бетке шығып, өзін әдейі 
күтіп тұрған жастарға келді. Бәрі көздерімен көріп тұрған 
әжуа жігіттер: 

—Сені әйелің үйге кіргізбейді. Сендей ақымаққа еріп келе 
жатқан қандай әйел екен,—деп күлісті.

—Сіздер бір нәрсе де ойламаңыздар, менің әйелім адал сүт 
емген. Маған ешнәрсе айтпайды,—деді Әділ.

—Қандай сүт емсе де, сенің ақымақтығыңа ешкім де шы
дамас,—деді тағы біреуі.

—Олай болса, еріп жүре қойыңыз. Көзіңізбен көріңіз,—де
ді Әділ. Сонымен жігіттерді ертіп, Әділ үйге келді. Сырты
нан бәрі бақылап тұрған. Зүбәржат ерінің атының басын ұс
тап түсіріп, атын апарып байлайды. Әділ қонақтарымен қосқа 
кіріп отыра береді. Шай келеді. Бірер аяқ шайды ішкесін 
Зүбәржат: 

—Сапарыңыз оң болсын, мырзам. Сөйлей отырыңыз,—де
ді.

—Саумалы сиыр жоқ екен. Бір бұзаулы сиыр сатып ал
дым,—деді Әділ. 

—Қайырлы болсын. Сүтсіз қиын болып еді. Бұзауы марқа 
болса, қалған жолға ілесіп барады ғой,—деді Зүбәржат.

—Оның мәні бар, шошала тиіп, жолда қашып кетіп, қуа-қуа 
шаршадым. Ақыры ну қамысқа кіріп кетіп таптырмады. Со
нымен, ол сиырды жоғалттым,—деді Әділ.

—Бастан садақа. Шығасы болмаса, кіресі болмайды, мыр
зам,—деді Зүбәржат.

—Өзеннің орта жеріне жете бергенімде құйын тұрып, әрі 
шаң, бері жел көзімді аштырмай, атым да тықыршып тұрмай 
.. болып жүргенде басымдағы бөркімді де жоғалттым,—деді 
Әділ.

—Оқасы жоқ, мырзам, басыңның пәлесі кеткен екен. Бөрік 
деген қозының терісі ғой,—деп тұрып барып, сандықтан бір 
бөрікті алып келіп, басына кигізіпті Зүбәржат. Әжуа жігіттер 
үн-түнсіз қонақ болып, жөндеріне кетіпті. «Адал сүт емген» де-
ген сөз—адал, тәртіпті әйел.

78. ҰЛЫҚПАН ӘКІМ ЖӨНІНДЕГІ 
БІР ӘҢГІМЕ

Ұлықпан әкімнің атағы шыққан кез болса керек. Ел ара
сындағы байдың баласының бірі Ұлықпанның қасына еріп, 
ақыл үйренбекші болады. Сол ниетпен Ұлықпанға барып, қа
сына ереді. Ол жігіт Ұлықпан бір жолаушы жүргенде, қасына 
атқосшы болыпты. Жол жүріп келе жатып жігіт Ұлықпаннан 
ақыл сұрайды. Сонда Ұлықпан:

—Шырағым, жаныңдағы жолдасыңның атын білмесең, жа
ныңдағы алтын пышағың жойылады,—дейді,—Бір үйге бар
ғанда төрде отырып, есіктен кірген адамға орныңды берме. Ет 
турап отырып, пышағыңды берме,—деп ақыл айтады. 

Бір ауылға жақындап келгенде Ұлықпан жігітке:
—Дәрет алатын ана ауылдан құман алып шыға қойшы,—

дейді. Жігіт бір үйге барып құман сұрайды. Үй иесі:
—Қасыңдағы жолдасың кім еді?—деп сұрайды. Жігіт оны 

білмей қалады. Қайта қайтып келеді. Ұлықпан ісіне ашула-
нып, екінші ауылға бұрылып кетеді. Тағы да тақап келгенде 
жігітке:

—Түсуге бола ма деп сұра,—дейді жігітке. Жігіт тағы да ба-
рады. Тағы да: 

—Жаныңдағы кісің кім еді?—дейді. Жігіт жаныңдағы кісі 
кім деп сұрады дейді. Сонда Ұлықпан жігітке:

—Шырағым, менің атым—Ұлықпан,—дейді. Жігіт қайта 
барып айтады. Ұлықпандар барып түседі. Шай қайнатылып, 
ет асылады. Ұлықпан келді деген соң елдің жақсылары жина-
лады. Әңгімеге кіріседі. Бір кезде Ұлықпан қасында отырған 
жігіттің есік жаққа шығып қалғанын көреді. Алға ет келеді. 
Жігіт қол жуып отырады. Пышақ табыла қоймаған соң жігіт 
қынын суырып алтын сапты пышағын береді. Ет турап болған 
соң бір жігіт пышаққа жабыса кетеді. Пышақты алып қояды. 
Ұлықпан үндемей қалады. Пышақты алған жігіт:

—Бұл әкемнің пышағы еді, әкем жолаушы кетіп еді, жо
ғалып кетті,—деп дау салады. Сөйтіп жиылған жұрт жігітті 
зынданға салыпты. Түн болғанда Ұлықпан ұйықтай алмайды. 
Шіркін, «жолдас ақы—тәңірі ақы» дегендей, жолдасын тастап 
кетуге намыс етіп, зындандағы балаға келіп:

—Ертең бұл жерге келіп төрелесер. Сонда мына сөзді 
айт,—деп ақыл береді.—Менің екі жыл бұрын жылқым жоға
лып кетіп, іздей шыққанымда бір қонып кеткен жұртта осы 
пышақты танып алдың. Рас, бұл пышақ сенің әкеңдікі-ақ бол
сын, сенің өлгенде болсын жүз жылдың, соның құны болсын. 
Ал, ағайын, енді менің жүз жылқымда нең бар де,—дейді. 

Осымен жігіт құтылады. Әкім төрелік етіп, жүз жылқы алып 
қайтады.

79. ЛҰҚМАН ХАКІМ

Бұрынғы заманда Лұқман хакім бір шаһардан келе жатып, 
бір байдың баласына жолығып, жолдас болыпты. Әрі-бері жүр
ген сон байдың баласы Лұқман хакімге айтыпты: 

—Бай, жол қысқарсын, әңгіме айт,—депті.
Онда Лұқман хакім айтыпты: 
—Мен ақшасыз әңгіме айтпаймын. Ақша берсең, айта

мын,—депті.

Сонда байдың баласы жүз ділдә беріп «айтыңыз» депті. Сон-
да Лұқман айтыпты:

—Біреумен жолдас болсаң, әуелі атын сұра,—депті. Біраз 
жер жүрген соң байдың баласы:

—Жол қысқарсын, бай, тағы әңгіме айтыңыз,—депті.
—Және ақша бер, айтамын,—депті. Байдың баласы және 

ақша беріпті. Лұқман хакім айтыпты:
—Мысалы, бір үйге барып төріне отырсаң, екінші келген 

кісіге орныңды берме, үлкен екен деп. 
Сонан соң байдың баласы айтыпты:
—Қанша ақшамды алып айтқан әңгімеңіз осы-ақ па?—

депті.
Лұқман хакім:
—Осы,—депті. Және біраз жер жүрген соң байдың баласы:
—Бай, жол қысқарсын, әңгіме айтыңыз,—депті.
Лұқман:
—Ақша берсең, айтамын,—депті.
Бай баласы және ақша береді. Лұқман хакім айтады:
—Біреу өзіңнен анықтап нәрсе сұрамаса, өздігіңнен «мә» 

деп кісіге нәрсе берме,—дейді.
Сөйтіп, бір шаһарға келіп кіріп, бір үйге барып тұрып Лұқ

ман хакім қасындағы байдың баласын жұмсады:
—Бар, сұрашы, бізді қондыра ма екен?—деді. Байдың бала-

сы барып:
—Қонақпыз, қонамыз,—дейді. Сонда үй иесі:
—Даладағы кім?—деп сұрады. Бай баласы:
—Тұра тұр, атын сұрай келейін,—деп, жүгіріп келіп:
—Бай, сіздің атыңыз кім еді?—деді. Сонда айтыпты:
—Менің атым Лұқман хакім десең білер,—дейді. Бала үйге 

қайта келіп: 
—Аты Лұқман хакім екен,—депті. Бала айтысыменен, 

отырған жұрттың бәрі жүгіріп шығып: «Тақсыр, хош келдіңіз» 
деп, аттан көтерісіп алып үйге кіргізіп, жоғары шығарып төрге 
отырғызыпты. Сонда байдың баласы қасына жақын отырып
ты. Әрі-беріден сон Лұқман хакімге амандасамыз деп әркімдер 
келе беріпті. Сонда қасындағы жолдас баласы келген кісілерге 
орнын бере-бере босағаға барып қалыпты. Бір заманда бір табақ 

12-0197

ет алып келіпті. Сонда отырған кісілерде пышақ жоқ екен, бірі
не-бірі «пышақ бар ма» екен десіпті. Сонда бала: 

—Менде пышақ бар,—деп, пышағын суырып беріпті. Ба
ланың пышағымен ет кесіп жеп болып, сонда патшаның уәзірі 
бар екен, уәзір айтыпты:

—Осы пышақ, шамасы бір айдай болды, патшаның сарайы-
нан жоғалып еді, шүкір, ұрымды таптым,—деп, уәзір:

—Баланы зынданға апар, ертең күндіз бұл баланың жұмы
сы кесіледі,—депті. Сөйтіп, пышақты алып уәзір үйіне кетіп 
қалыпты. Баланы зынданға алып барып салыпты. Күн батқан 
соң Лұқман хакім зынданға келіп, зынданның басын ұстаған 
кісіге айтады:

—Мен осы зынданға кіремін, кіргіз,—депті.
Зынданның кісілері айтыпты:
—Тақсыр, басқа кісі болса кіргізбес едік, сізге амал жоқ,—

деп, Лұқман хакімді зынданға арқанменен түсіріп жіберіпті. 
Лұқман хакім зынданның түбіне келіп қараса, манағы байдың 
баласы бір бұрышта жылап отыр екен. Лұқман хакім балаға ай-
тыпты:

—Ақымақ бала, сен өзің неше қабат ақшаңды беріп, менің 
айтқан үш ауыз сөзімді ұмыттың. Әуелі мен айттым «Біреу
менен жолдас болсаң, атын сұра» деп, бірге келіп менің атым
ды сұрамадың. «Екінші—отырған орныңды біреуге берме» 
деп едім, орныңды бере-бере, босағаға барып қалдың, «үшін
ші—біреу сұрамайынша өздігіңнен нәрсе берме» деп едім. 
«Міне, пышақ бар» деп, суырып бердің. Менің үш ауыз айтқан 
сөзімнің бірін ұқпадың. Енді саған ақыл үйретейін, ертең сені 
жұрт жиылған жерге алып барады. Сонда патша тағында оты-
рып, «Кешегі пышақ ұрлаған бала қайсы?» дейді. Сонда сені 
«мынау» деп алып барады. Барған соң сен айт: «Тақсыр, ғаділ 
патша, анық осы пышақ сіздікі ме?» де. Патша айтар, «анық 
менің пышағым», деп сонда патшаның жағасынан ал. «Анық 
сіздің пышақ болса жарапты. Осы пышақпен шаһарда менің 
әкемді бауыздап кетіп, қасында қалған екен. Сонан бері іздеп 
жүруші едім, иесі табылар ма екен деп, енді иесін таптым» деп 
тұр,—депті,—Сонан соң жауабын мен беріп, сені бұл пәледен 

құтқарайын,—депті. Сөйтіп үйретіп, Лұқман хакім кетіп қа
лыпты.

Ертеңінде жұрт жиылып, патша тағына мініп:
—Кешегі пышақ ұрлаған бала қайда?—депті. Патшаға: 

«мына бала» деп алып келіпті. Патша балаға қарап айтыпты:
—Бұл пышақты қайдан алдың?—деп. Сонда бала айтыпты:
—Тақсыр, патша, осы анық сіздің пышақ па?—деп, патша:
—Анық біздің пышақ,—дейді.
Сонда бала патшаның жағасынан алыпты: «Ұрым сен» деп. 

Жиылып тұрғап жұрт аң-таң болып, «бұл не?» деп баладан 
сұрапты. Сонда бала айтыпты:

—Өзіміздің шаһарымызда, пәлен бақшамыздың ішінде осы 
пышақпенен әкемді бауыздап, қасына тастап кеткен екен, со-
нан бері іздеп едім, осы пышақтың иесі табылар ма екен деп. 
Енді, шүкір, таптым, әкемді өлтірген осы патша екен,—депті. 
«Әкесінің құнын бер» деп тұрғанда, бір жақтан Лұқман хакім 
келіп, әуелден ақырға шейін, баланың үш ауыз сөзді ұқпаға
нын, ет жеп отырғанда уәзірдің пышаққа қызыққанын айтып, 
баланы өз жайына, патшаны жиылған жұртыменен өз жайына 
қоя берді. Ақылсыз құр малдың керегі не? Дәулетіңе ақылың 
серік болса, жарапты.

80. ЛҰҚМАН ХАКІМНІҢ АЙТҚАНЫ

Лұқман хакімге бір сопысымақ адам бір жиылыста айтты:
—Сіздің ауруға ем етуіңіз күнә-дүр. Құданың жіберген қаза-

бәлесіне себеп табамын деген Құдайға қарсылықтан табылады 
деп білемін,—дейді. Лұқман айтты:

—Олай болса сол айтылған сөзіңіз жазылған кітапты кел
тіріңіз. Сенімді кітап болса біз тәубе айтып дәрігерлікті қоя
лы»,—депті. Сопы бұл сөзді еш кітаптан көргені жоқ, кітап 
алып келемін деп қозғалмады. Жиылып отырған халық шулап 
қоя берді және де халық айтады:

—Әй, сопы, Лұқман хакім жесірге байдай, жетімге аттай 
болып неше мұңлы бейшаралардың көзінің жасын тыйды. Сен 
бұл істі күнә деп білсең, кітабыңды көрсет, болмаса қазыға 

алып барып жазалаттырамыз,—деп. Істің бұлайша зорайып 
бара жатқанын көріп Лұқман халықтан өтініш айтып, тысқа 
шығарып, сопыны оңашаға қалдырып айтты:

—Алла разы болсын, молдам, білген шамаңызша бізді 
күнәдан тыю үшін ақыл айтқаныңызға, бірақ бізден де сізге 
бір ақыл айтылсын. Қашан да бір істі істегіңіз келсе, ол іске 
әуелі ақылыңызды, онан соң көзіңізді жұмсаңыз. Сонан соң 
ақылыңыз дұрыстаса, көзіңіз көріп, жөнін тауып мақұл көрсе, 
тіліңіз бен көңіліңізге сонда ерік беріңіз. Екінші—сіздің айтқан 
сөзіңізден оқып жетпегендік көрінді. Құдай тағала адамға 
әр түрлі дене берді, қол берді жұмыс қылмақ үшін, көз берді 
көрмек үшін, аяқ берді жүрмек үшін, құлақ берді естуге, ақыл 
берді жаман-жақсыны ойланып білуге. Сол берген денелерді 
тиісті орнына жұмсасаң, Құдай бұйрығына қарсылық болып 
табылмаса керек. Оның үшін жүрмей, тұрмай, отырмай, көр
мей, естімей Құдайға құлшылық ету де болмайды. Сол рәуішті 
жансыз нәрселердің де керексіз жаратылғаны жоқ. Бір шөпті у 
етіп жаратты, екінші шөпті оған бастық етіп жаратты. Бұларды 
да танып біліп, бұйрықты орнына жұмсамасаң, күнәлі боласың. 
Тиісті орнына жұмсаудан күнә болмаса керек,—дейді.

81. ХАЗІРЕТ ИСА МЕН 
НҰРЛЫ ЖҮЗДІ СОПЫ

Хазірет Иса (ә.с.) серуендерінің бірінде биік бір таудың 
төбесіне шығады. Таудың төбесінде үлкен-үлкен тастар, қы
зылды-жасылды гүлдер және суы тастай түрлі-түрлі көлемдегі 
көлдер бар. Хазірет Иса (ә.с.) осы көңілге тыныштық сыйлай-
тын тамаша көрініс ішінде серуендеп жүрген кезінде көзіне 
сүттей ақ үлкен бір тас түсе кетті. Тастың үлкендігіне таң қа
лып, тұрып қалды.

Ұлы Аллаһ дәл осы кезде уахи жолымен Иса (ә.с.)-ға былай 
деп үн қатты: 

—Ей, менің сүйікті Пайғамбарым Иса! Сен осы көріп тұр
ғаныңнан да артық көркем, таңғажайып көріністі көргің келе 
ме? Хазірет Иса (ә.с.) осы иләһи ұсынысты үнге:

—Қалайша көргім келмесін, ей, барша жаратылыстың ор
тақсыз иесі!—деп жауап қайтарды.

Хазірет Исаның тілеуіне орау көз тартарлық сүттей ақ тас 
со сәтте екіге бөлініп кетті. Тастың ішінде ақ сақалды, үстіне 
шәлі киген және тіп-тік бір қария отырғандығын көреді. 
Хазірет Иса қараса нұрлы жүзді ақсақалдың тура алдында 
зәйтүн ағашы өсіп тұр және аппақ сақалды, ақ жүзді қария 
ақ тас ішінде намаз оқуда. Хазірет Иса тұрған қалпында терең 
таңданыс ішінде одан көз алмай қалады.

Ұзақ уақыт көз алдында болып өткен таңғажайып көрініс
ке қарап қалған Хазірет Иса намазын бітіріп, екі жаққа сәлем 
берген ақ сақалдан:

—Мына зәйтүн ағашы ненің иесі? 
Қария күлімдеген жүзімен езу тартып Хазірет Исаға былай-

ша жауап берді: 
—Бұл өзің көріп тұрған зәйтүн ағашы менің әр күнгі азы

ғымды қамтамасыз етіп тұрады. Ағаштағы піскен зәйтүндер 
жыл бойы қарнымды тойғызып және де адамдармен еш арала-
спастан осы үңгірдің ішінде Аллаһыма ғибадат етудемін.

Ұлы Аллаһ өзінен үрлеген Хазірет Иса ақ сақалды қарияға: 
—Қанша жылдан бері осы тас үңгірде өмір кешіріп, Аллаһ

қа ғибадат етудесіз?—деп екінші сұрағын қойды. Нұрлы жүзді 
қарияның жауабы мынау болды:

—Тура төрт жүз жыл болды. Осы тас үңгірде өмір кешіріп 
және бүкіл уақытымды ұлы Аллаһқа арнап құлшылық етіп 
келем. Осынша жылдар ішінде бірде-бір рет осы тас үңгірден 
тысқа шығып, адамдар арасына кірген емеспін.

Хазірет Иса қарияның берген жауабына қарай жүрегінде 
шексіз қуаныш сезінді. Үмметі арасынан өңшең мисыз күнә
карлардың ішінен осындай Аллаһ досының табылғандығын 
мақтаныш көрді. Хазірет Исаның көкірегін кернеген осы мақ
танышына орай Аллаһ тағала уахи жолымен оған:

—Ей, менің өз рухымнан болған және сүйікті пайғамбарым, 
Мәриям ұлы Иса! Маған төрт жүз жылдан бері тоқтамастан 
ғибадат етіп келе жатқан бұл нұрлы жүзді қария үмметіңнен 
екендігін ойлап төбең көкке жетуде, бұл қуанышың орын-
ды. Бірақ мынаны да білуге тиіссің. Сенен кейін Мұхаммед 

(с.ә.с.) атты бір пайғамбар жіберем. Он сегіз мың әлемді осы 
пайғамбардың құрметі үшін жараттым. Осы сүйікті пай
ғамбарыма сондай бір түн беремін, ол түн бараат түні. Ішін
де рахметім пенделеріме молынан жауатын бұл түн Шағбан 
айының он бесінші түні. Мұхаммедтің (с.ә.с.) үмметінің ара-
сынан осы түнді шынайы ықыласқа толы ғибадатпен өткізген 
құлым, сенің ғибадатыңа қайран болып тұрған мына нұрани 
қарияның алдында әлдеқайда жоғары дәрежеде.

82. ҚҰТЫРҒАН ИТ ПЕН НАДАНДЫ 
САЛЫСТЫРУ

Бір уақыт хазірет Иса рухулла өзінің бір шәкірті ила бар
ғанда, қарсыларында бір құтырған ит көрінді. Шәкірті:

—Айда, қашайық, құтырған ит келсе!—деседі.
Хазірет Ғайса рухулла:
—Жеклөрде кетір әлі!—дегенде, жолында дауам еткен.
Біраз барған соң, жолында бір надан келіп шыққан. Бұ 

уақытта хазірет Иса рухулла:
—Не, не надан келсе, бір жаққа кетейік!—деген.
Шәкірті тыңдамаған, наданға карсы ұшырасқан. Надан кел-

генде, шәкіртіне әр түрлі лұғаз, қабихса илан сөге бастаған. Сол 
уақытта хазірет Иса рухулла шәкіртіне карап:

—Міне, көрдің бе, надан құтырған иттен һәм жаманырақ 
екен демес дүр.

83. ИСА ПАЙҒАМБАР ТУРАЛЫ АҢЫЗ

Иса пайғамбар өлген кезде оны адамдар:
—Көмеміз бе, не істейміз?—деп бастары қатыпты. Сол кезде 

аспаннан Жебірейіл періште келіп:
—Пайғамбарды жуып қойыңдар, біз алып кетеміз,—депті.
Адамдар пайғамбарды жуып қойыпты. Жебірейіл пайғам

барды алып кетіпті.

84. КӘПІРЛЕРДІҢ ТАБЫНУЫ

Пайғамбарды кәпірлер ұстап алып, түрмеге қамап қояды. 
Оның сыртынан бірнеше қарауыл қояды. Пайғамбар жан-жа
ғына қараса, түрменің нақ төрінде кішкене тесік бар екенін 
көреді. Жебірейіл тесіктен пайғамбарға:

—Шық!—дейді.
Пайғамбар қолын шекесіне, кеудесіне, оң иығына және сол 

иығына тигізеді. Бұл пайғамбардың: «Басым сиса да, денем си-
майды» дегені еді.

Жебірейіл пайғамбарды сол тесіктен шығарып алып кетеді. 
Оны көрген кәпірлер содан бері Құдайға табынатын кезде қо
лын шекесіне, кеудесіне, оң және сол иығына тигізіп жалба
рынатын болыпты. 

85. ӘЛЕМНІҢ ЖАРАТЫЛУЫ

Мұхаммед Мұстафаның нұрын барлық дүниеден бұрын 
жаратқан. Нұрдан бұрын еш нәрсе жәндіктер, мақұлық, адам 
әлі жаратылмаған. Мұхаммед (с.ә.с.) сұрады:

—Иә, Алла, менің нұрымды не үшін жараттың?—деп. Бір 
дауыс келді:

—Сенің мұратың мен мақсатың үшін бірінші дін дариясын, 
екінші ғылым дариясын, үшінші әділеттік дариясын, төртінші 
түрлі әрекет, бесінші рахаттану, махаббат дариясын, алтыншы 
тамақтану дариясын, жетінші мейірімділік, рахым дариясын 
жараттым.

—Бұлар менің нұрымнан жаратылды. Менің нұрымды жа-
рату үшін он мың жыл өтті. Енді он мың жылда Алла тағала не 
жаратады? 

Бір дауыс келді:
—Ей, Нұр Мұхаммед, орныңнан тұр, жүзіңді көрсет. Сені 

халыққа әшкерелеймін,—деді. Мұхаммед (с.ә.с.) нұры басын 
көтерді, одан бір жүз жиырма төрт мың тамшы су тамды. Одан 
бір мың жиырма төрт пайғамбардың нұрын (жанын) жаратты. 
Салауата Аллаһи әлайһим ажмағин тағы:

—Ей, Нұр Мұхаммед, бері кел,—деді. Ол Мұхаммед діріл
деді. Оң көзінен екі тамшы су тамды, әуелгіден Жебірейілді, 
екіншісінен Микайл (ә.с.) жаратты. Одан кейін сол көзінен 
екі тамшы су тамды, әуелгі тамшыдан Ысрапыл, екіншісінен 
Әзірейіл (ә.с.) жаратты. Одан кейін оң құлағынан екі тамшы 
су тамды, бірінен калам, екіншіден лаухул-мақпузды жарат-
ты. Одан соң сол құлағынан екі тамшы су тамды. Әуелгіден 
ғаршиды, екіншісінен курсиді жаратты. Бұдан соң оң жақ 
мұрыннан сегіз тамшы су тамды. Ол судан сегіз сарай жұмақты 
жаратты. Сол мұрыннан жеті тамшы су тамды, ол судан жеті 
тозақты жаратты. Одан кейін оң иығынан екі тамшы су тамды, 
одан әуелгіден күнді, екіншіден айды жаратты. Сол иығынан 
екі тамшы су тамды. Әуелгіден күндізді, соңғысынан түнді жа-
ратты. Бұдан соң оң құлағынан бес тамшы су тамды. Одан сар, 
сары, пар, парид, Сүлеймен (ә.с.) жүзігін, соңғы тамшыдан Ыс-
рапылды жаратты. Одан соң сол құлағынан бес тамшы су там-
ды. Одан сиратулды, орман өсімдіктерін, кәусар бұлағын, Адам 
әлайһисаламды, бесінші тамшыдан Хауананы жаратты. Бұдан 
соң мойнынан төрт тамшы су тамды. Одан жел, топырақ, су, 
отты жаратты. Бұдан кейін Алла тағала нұрға келіп айтты:

—Иә, Мұхаммед, осы төртеуінің қайсысы болса да сенің 
ықтиярыңда. Сенің пайғамбарлығың бүкіл әлемге белгілі бол
ды,—деді. 

Бұдан соң Мұхаммед (с.ә.с.) желге келіп сәлем берді:
—Ассаламу алайкум, жел,—деді. Жел оған:
—Уағалайкум ассалам, иә, Мұхаммед,—деді. Мұхаммед 

(с.ә.с.) айтты:
—Ей, жел, сен дүниеде не іс қыласың?—деді. Жел тұрып:
—Мен өз мақсатым үшін іс қыламын,—деді. Нұр айтты:
—Сен өзің пенде болғандықтан Алланың әмірінсіз ешбір өз 

бетіңмен іс қыла алмайсың. Тағы да Нұр айтты:
—Ей, жел, сен өз айыбыңды білесің бе?—деді. Жел:
—Менің қандай айыбым бар?—деді. Нұр айтты:
—Сен диюлерге ұқсас жүресің, ешкім сені құрметтемей

ді. Сондықтан астағфиру Аллаға басынан аяғына дейін пенде 
болғандықтан Аллаға сиын,—деді. Жел халық тілімен иман 
келтіріп калиманы айтты:

—Ашһаду ан лә илаһа илла Аллаһи уа ашһаду анна Мухам-
мадан абдуһу уа расулуһу. Лә илаһа иллалаһ, Мухаммадун ра-
сул аллаһи,—деп иман келтірді. Бұдан соң Нұрмұхаммед отқа 
келіп сәлем берді:

—Ассалаумағалейкум, иә, от,—деді. От та:
—Уа ғалайкум, Нұрмұхаммед,—деді. Нұр айтты:
—Ей, от, сен не үшін дүниеге келдің?—деді. От:
—Өз мақсатым үшін іс етем,—деді. Нұр айтты:
—Пенде болған соң әркім өз бетімен іс қылмайды, не қылса 

да Алланың жолына лайықты болу керек. Сол үшін сен өз айы
быңды білесің бе?—деді. От: 

—Иә, Нұр, менің не айыбым бар?—деді. Нұр айтты:
—Астағфиру Аллаһ де, өйткені сен бастан аяғына дейін пен

десің,—деді. От халық тілімен:
—Ашһаду ан лә илаһа илла Аллаһи уа ашһаду анна Мухам-

мадан абдуһу уа расулуһу. Лә илаһа иллалаһ Мухаммадун расул 
Аллаһ,—деп иман келтіреді.

Бұдан соң нұр суға келді, сәлем берді. Су:
—Уағалайкум,—деп қарсы алды. Нұр:
—Дүниеде не іс қыласың?—деді. Су:
—Өз мақсатым үшін іс қылам. Нұр:
—Жоқ, сен пенде болған соң өз бетіңмен іс қылмайсың. 

Ол Алланың бұйыруымен істелетін іс,—деді.—Сондықтан өз 
айыбыңды білесің бе?—деді. Су:

—Менің не айыбым бар? 
Нұр айтты:
—Сен түпкілікті пенде болғандықтан тәуба қыл, астағфи

раллаға тіліңді келтір,—деді. Су айтты:
—Нұр, сен өзіңде айып жоқ па?—дегенде, Нұр:
—Менің айыбымды Алланың өзі сұрайды,—деп жауап 

береді. Су халық тілімен шаһадат айтып келтіреді. Бұдан соң 
Нұрмұхаммед топыраққа келіп сәлем берді:

—Ассалаумағалейкум, топырақ,—деді. Топырақ та:
—Уағалейкумассалам, иә, Нұр Мұхаммед,—деді. Нұр:
—Ей, топырақ, дүниеде не іс қыласың?—деді. Топырақ:
—Алла тағаланың бұйырғанымен іс қыламын,—деді. Нұр 

Мұхаммед топырақты пақыр міскін қатарына қосты, сондық
тан:

—Бұл дүниеде де, ақыретте де саған есік ашық. Өйткені сен-
де ешқандай тәкаппарлық жоқ,—деді. Сөйтіп, топырақ халық 
тілімен иман келтіріп, мына калиманы айтты:

—Ашһаду ан лә иләһа илла Аллаһи уа ашһаду анна Мухам-
мадан абдуһу уа расулуһу. Лә иләһа иллалаһ Мухаммадун расул 
Аллаһ,—дейді. Шын Аллаға берілгендігін және жомарттығын 
жерге тән қасиет екендігін білдірді. «Кімді оттан, судан, жел-
ден, топырақтан, яғни неден жаратсам, сонымен лайық етер
мін» дейді Алла. 

86. МҰХАММЕД ПАЙҒАМБАР

Өте ерте кезде Пайғамбар өмір сүргенде, оның айтқанының 
барлығы орындалып тұрған кезде екен. Бар халық жиналып, 
Пайғамбарға арызданып барған көрінеді. Сонда қарапайым 
халықтың Пайғамбардан сұрағаны шекер екен. Халық айтып-
ты:

—Біздің жерге Құдай Тәңірім шекер жауғыздырсын, бір 
рахатқа батып, шай ішетін болайық,—депті. Сонда шекер 
жауыпты. Жауа берген бұл шекерден де мезі болған халық:

—Жер шіреге айналды, керегі жоқ. Енді бізге ұн жаудыр-
сын, одан гөрі ешбір қамсыз сол ұннан нан жауып, әр үйдің 
берекесін берсін,—депті. Пайғамбар бұған да көніпті. Бұл ұн
ның да жерде обал болып, аяқ асты болғанына өкінген халық 
бұны да тоқтатуын сұрайды. Сонда ең соңында келіп: 

—Әр жылдың бір мезгілінде жерге сән әкелетін, балалар ой-
найтын қар жаусын бұдан гөрі,—деп қар жаууын сұраған екен 
халық. Содан бері әр жылда бір қар жауып тұратыны осыдан 
екен.

87. МҰХАММЕД ПАЙҒАМБАР ТУРАЛЫ

Ан хазіретіміз Мұхаммед Мұстафа ғалайссаламға кырық 
жасында ужиһандырылып пайғамбарлық берілді. Ең алдымен 
Хадиша анамыз инанып, иман келтірді. Онан соң кідірместен 

хазірет Әбубәкір сыдық разиалла анһуға инанып иман келтір
ді. Онан соң он жасар бала хазірет Әли инанып иман келтірді. 
Он үш жыл Мекке-Мукаррамда тұрды. Отыз үш еркек, алты 
қатын тілін алып, мұсылман болды. Хазірет Омар рази Алла 
анһу қырқыншы болды.

Ан хазіретіміз Әбубәкір сыдық рази Алла анһу екеуі жаяу-
лап кашып Медине-Мунаууараға барды. Артынан жиырма 
атты кісі «Салт басты, сабау қамшылы» болып соңынан барды. 
Медине халқы төбесінен тік тұрды. Бадр соғысы болды. Сонда 
мүшриклер жаман қырғын тапты. Әбужаһил лағын сол соғыс
та өлді. Пайғамбарымыздың әкесінің ағасы Ғаббас рази Алла 
анһу бастығы жетпіс кісі асир болып қолға түсті. Бұлар өздерін 
өлтірмей, босатуына құнын төлеп құтылу үшін підия беруге 
көнді.

Ан хазіретіміз сахабаларымен ақылдасты. Хазірет Әбубәкір 
сыдық рази Алла анһу сөйледі:

—Үшбу қолға түскен асирлер кәрісі бар, жасы бар өз ағайын 
туысқаныңыз. Әрқайсысы өз шамасына қарай бары барынша, 
жоғы жоғынша підия берсе, бергенін алып, өздерін босатса
ңыз, ынтымаққа көніп, икемге келіп, мұсылман да болар. 
Және мына алынған мал мұсылмандарға ат-тон, азық болуға 
молайып, мұсылманның күш-қуат артылтуына жақсы болар 
еді,—дейді.

Хазірет Ғұмар әлғарука рази Алла анһу айтты:
—Иә, расул Алла тағала ғалайссалам болар, кәпірлер[ге] 

бұйырыңыз мойындарын қиюға! Құдая шүкір, әлхамдулла 
Құдай тәбәрік тағала сіз підия алудан мұстағин қылды ғой! 
Бұлардың бұ дауына төлеу алу дүниеге қызыққандық болады. 
Құдай сізді: «Дүниеге қызықпасын» деп, пайғамбар қылды!—
дейді.

Ансарлардан Ғабдолла Баһаруаха рази Алла анһу, Сағдин 
Мағаз рази Алла анһу олар айтты:

—Шарт қылыңыз: бұл от жалындай дұшпандарды қылыш
тың от жалынымен өртеп күйдіруге!—дейді.

Ан хазіретіміз ғалиассалам хазірет Әбубәкір сыдық рази 
Алла анһуның сөзіне пейіл кылды. Підия алуға қарар берді. 

Підия алынып, босатуға ыңғайланды. Қазір сол сағатында 
хазірет Жебірейіл ғалиа-ассалам уахи келтірді:

«Ағузу биллаһи мин аш-шайтани-р-ражим...»
Бұл аят келген соң, ан хазіретіміз хазірет Ғұмар рази Алла 

анһуның жүйрік Құдай әміріне муафиқ екенлігіне хақиқат
[қ]а тоқтап, мұсылман болғанын қойып, болмағанын өлтіруге 
бұйырды.

Хазірет Ғаббас рази Алла анһу сол жерде мұсылман болды:
—Менің шын мұсылман болғанлығыма дәлел болсын 

үшін!—деп, өз үйіне, өзіне ағайын-туысқанлары үшін, құл, күң 
азат қылып, Құдай жолына бағышлады. Және көп мал, «Саха
баларға ат-тон, азық болсын!» деп, сый қылды. «Мал-жаннан 
аяулы ма, жанды қиған Құдайға малды кимайтұғын не бар?» 
деп.

Хазірет Ғаббас ризалығына өлімнен қорқып, мұсылман бол
ған жоқ. Құдайдан сыр көріп, мұсылман болды. Себеп сол ан 
хазіретіміз оған айтты:

—Иә, ақсақал, мен ағайындық қылып, сені өлтіруге қи
май, қанша бөгеп тоқтағандықтан, Аллаға ғасы болып қала 
жаздадым. Сен ағайыншылықты ойыңа бір алмадың-ау! «Өзің, 
өзіңмен бірге қолға түскен үш бауырыңның балалары үшін 
підия беріп, басыңды босатып ал!» дегенде, ана үшеуі үшін мал 
беруге сараңдық қылдың-ау!—дейді.

Онда хазірет Ғаббас ризалығына айтты:
—Өзің кедей болғаныңмен тұрмай, қаратаяқ әкеңдей бол

ған ағаңды кедей болғанын жақсы көргендігің, осы да ағайын
шылыққа келе ме? Кедейден туысқан да қашады, алаш та қа
шады. Кедейдің кісілікке сәні бола ма?—дейді.

Онда ан хазіретіміз салиалла тағала ғалия уассалам айтты:
—Өзің үйіңнен шығарда Фазылдың анасына аманат тап

сырып кеткен алтын тұрғанда, «Қайткенде кедей боламын?!» 
деп ойлайсың,—дегенде,

—Оны саған кім айтты?—дегенде,
—Жаратқан Құдайым білдірді,—дейді.
—Ендеше осы алтынның барлығын сол қойнымда жат

қан қатыным да қолына бергенде біліп еді. Онан басқа біліп, 
сезген бір жан жоқ еді. Өз аузымнан шықпаған сөз. Қатын 

болса, үйде, оның аузынан бұл күнгеше жанға шыққан жоқ. 
Себебі: «Байым өлі келе ме, тірі келе ме? Өліп қалса, ешкімге 
ортақтастырмайын, өзім иеленейін!» деп, жанға сездірмейді. 
Мұны саған білдірген Құдайға тоқтамаған жан қайда барып 
оңбақ?! Міне, мен Құдайдың кұдайлығына, сенің шын пайғам
бар екендігіңе инандым. Және инанғанлығымның раслығы 
үшін, төрт кісінің кұнына көндім. Құдайға жанымды, малым-
ды түгел берейін!—[деп], өзі шын көңілімен, жан ділімен мүмін 
мұсылман болды да, «Құдай жолына бергенім!» деп төрт кісінің 
құнын және берді.

 

88. ПАЙҒАМБАР МЕН КӘПІРЛЕР 
СОҒЫСЫ

Ең алғашқы Қызылқырыштың керуені Шам-Шәріфтен ыр
ғап-жырғап, екі иығынан дем алып, ыңыранып қайтты. Әбу
сыған тағында басты-басты кісілері бар хазірет (ә.с.) уахи кел
тірді. Кісі аз да, мал көп, соны олжа қылып: «Мүмін мұсылман 
ат-тонға бір жарысын!»—деп, ан хазіретіміз сахабаларға хабар 
беріп, үш жүз он үш кісі болып, Мәдина-Мунаууарадан шығып, 
керуен таларға бет қойды.

—Керуенде қырық-ақ атты кісі бар,—дейді,—өзгесі жаяу-
жалпы, малшы, қойшы, жамандар. 

Бұл жақтан бұлар шыққанда, керуенге де хабар барып 
қалды. Мұхаммед Мұстафа (ә.с.) қосын тігіп шыққанлығынан 
сол күні Меккедегі құрайышларға да хабар барып қалды. Онан 
Әбужаһил лағин бас болып, тоғыз жүз елу кісі жасанып шық
ты. Керуенлер жүріп келе жатқан жолын тастап, басқа жол-
мен кетті де: «Керуенге тоғысам ғой» деген дәмелі болған жер-
ден Мекке мүшриклерінің жасанып шыққан жауына ұшырап 
қалды. «Міне, Құдай тағаланың құдіретінің шеберлігін тама
ша қыл! Керуен талап, олжа қыл!»—деп, Мәдина-Мунауарада 
тыныш жатқандарды айдады. «Ал керуенді талап алды» де-
гендей, Мекке-Мукаррамдағы бұлардың дұшпанын қиыс кеті
ріп, қозғап, екеуін түйістіріп, Мәдина-Мунауарадан қопарыла 
аттанғандар: «Аз кісіні көп қырамыз!» деген оймен пайғамбар 



190 ХИКАЯТТАР

Құдайдың тілімен, пайғамбар Құдай хазірет Жебірейіл ғалиа-
ал-саламның сабырымен шығып еді. Тым-ақ жақсы көрген 
жоқ. Ойламаған жерден жасанған жауға жолығып қалғанды
ғын: «Амал жоқ, қашқанмен жанды қала алмаспыз. Не болса 
да, қарсы тұрып қаруласайық!»—деп, қарсы тұрды. Кәпір көп, 
мұсылман аз. Мұсылмандарда жетпіс түйе, екі ат, алты сауыт, 
сегіз қылыш бар. Өзгесі жаяу, құр қол. Кәпірлер ат-тонды, 
қару-жарағы тегіс. Пайғамбар Расул оқып дұға қылды:—Ай, 
бар, Құдая, үркердей кісі еді. Керуен, жерден бас құралып, 
бір жиылған мұсылманлар қырылып қалса, енді бір жан сені 
айтарға табылмайды «Құдай бар екен!» деп.

Екі жақ соғысарға келгенде, құдіреттің шеберлігі, кә
пірлер өз тобына өзі көп, мұсылман аз көрінді. Араласып кал
ғанда, мұсылманлардың көптігі кәпірден он есе асып кетті. 
Мың періште көрінбей болысты. Алла шеберсің! Және мұсыл
мандардың түскен жері тізесінен кұмға батады. Кәпірлер күн 
бұрын келіпті. Және суды айна тосыпты. «Мұсылмандарды 
шөлге қамап, қырық!»—деп, және сол шөлге түнеген түн көп 
сахаба: «Ғұсыл суы жоқ, құйынайық» десе, шайтан адам су
ретінде келіп, мұсылмандарды уасуаса қыла бастады:

—Сіздер «намаз оқимыз» десеңіздер, таһаратсызларың, 
һәм жыныпларың бар, су болса жоқ, тізелеріңнен құмға ба-
тып, шырматылып жатырсызлар. Кәпірлер жердің ондысын-
да, судың ішінде, судың басында. Сізлер айтасызлар: «Біз 
Кұдайдың жарлығымен келдік! Ішімізде Құдайдан тіл алып 
тұратын пайғамбарымыз бар!» дейсізлер. Кәне, Құдайдың сен
дерді оңдырғаны? «Керуен жатыр сол жерде» деп, жаудың үс
тінен түсірді. Жердің жайлысын, судың тұнығын кәпірлерге 
бұйырды. Сіздерді шөлге қамап, қырғызуға ыңғайланды. Пәлі, 
Құдайың Құдай-ақ!—деп, сықақ қыла бастады. 

Мұсылмандар дәнеме айта алмады. Төмен қарап, еріндері 
түйенің ерніндей салбырап, жүдеп тұрды. Онда айналайын 
Алланың мейірбаншылығы, жаңбыр құйды-ай! Сондай жау-
ды, сай-сайдан өзен ақты. Құмның ара-арасы сумен толып, 
құмды жер тақтайдай тарсылдады. Шымды жер езіліп, саз 
болып, кәпірлер тізесінен сазға батты. Мұсылмандар иығы 

көтеріліп, рахат, шатлыққа айналды. Кәпірлер жүдеу, бас тар-
тып, иығы төмен түсе бастады. Кұдайдан келген періштелер 
мұсылмандардың көзіне көрініп, көптігін көрсетіп, олардың 
жүрегін күшейтті. Кәпірлердің көзіне көрінбей, оларды со
ғысып, төбелеске қызықтырды. Періштелер соғысқа кіруін кір
се де, қалай төбелесудің мағынасын білмей босқа жүрді. Сонда 
Алла тағаладан оларға жарлық келді: «...»—деп. Әбужаһил 
лағин сол жолы өліпті.

89. ҚАРЫНБАЙ МЕН ПАЙҒАМБАР

Қарынбайдың байлығында шек болмапты. Қай уақытта 
болсын Қарынбайдың үйіне қонақ келсе, «үйде түк жоқ» деп 
қайтарады екен. Қарынбайдың бұл қылығын Пайғамбар елден 
естіп, Қарынбайдың үйіне барады. «Маған қой соятын шығар» 
деп ойлайды.

Қарынбай пайғамбарды үйіне кіргізеді. Байдың әйелі:
—Пайғамбар келіп қапты, бір қой сояйық,—дейді. Сонда 

Қарынбай:
—Жоқ, мысық соямын,—деп, мысықты сойып, пісіріп Пай

ғамбардың алдына қояды. Пайғамбар байқап қалып, етке «пыш-
пыш» дейді. Мысық дастарханнан қаша жөнеліпті. Пайғамбар 
далаға шығып, атына мініп тұрып:

—Құдай саған бала бермей, жүнге түскен біте бол!—дейді де, 
кетіп қалады. Пайғамбарға адамдар:

—Саған Қарынбай не сойды?—деп сұрайды. Пайғамбар:
—Мысық сойды,—депті.
Бір күні пайғамбар Қарынбайды шақырып алып:
—Дүниеге тойдың ба?—дейді.
—Тойған жоқпын,—депті Қарынбай. Сонда Қарынбай ті

зеден жерге кіріп кетеді. Пайғамбар тағы:
—Тойдың ба?—депті. Бұл жолы Қарынбай кіндіктен жерге 

кіріп кетіпті. Пайғамбар үшінші рет қайталағанда, Қарынбай:
—Дүниеге тойған жоқпын,—депті. Сонда Қарынбайды жер 

тартып кеткен екен. Содан бері:

«Қарынбай отыз күн оразаға бір мал соймай, қара жер тар-
тып кетті бойлай-бойлай» деген өлең жолдары жарамазанға 
үзінді ретінде қосылған екен. 

Сонымен дүниеге адам көзі тірі кезінде еш уақытта тоймай-
ды екен, тек көзіне топырақ құйылғанда ғана тояды екен.

90. МҰХАММЕД ПАЙҒАМБАР

Пайғамбарды кәпірлер қуып келе жатады. Пайғамбар бір 
орманның ішіне кіріп кетеді. Кәпірлер сыртынан қоршап ала-
ды. Пайғамбар үлкен ағаштың ішіне кіріп кетеді. Ал кәпірлер 
пайғамбарды іздеп-іздеп таба алмай қояды. Бір кәпір ағаштың 
ішінен шығып тұрған шапанның шетін көріп қалады. Кәпірлер 
ағашты аралай бастайды. 

Сол кезде аспанда Құдай мен Жебірейіл қарап тұрады. 
Жебірейіл Құдайға:

—Пайғамбарды аралап жіберетін болды,—деп қайта-қайта 
айта береді. Құдай оған:

—Жәрдемге барма, өйткені ол әлі менің атымды аузына ал
ған жоқ,—дейді.

Кәпірлер пайғамбарды аралауға жақын қалған кезде, 
Пайғамбар:

—О, Алла, шынымен-ақ өлген жерім осы ма?—деген кезде 
Жебірейіл оны аспанға көтеріп әкетеді. Ал кәпірлер ағашты 
құлатады. Ағаштың ішінде ешкім жоқ екенін көреді. Міне, 
Пайғамбар кәпірлерден осылай құтылған екен. 

91. ЕКІ АДАМ ДАУЫ

Екі адам дауласып, ан хазіретімізге келді. Бірі айтты:
—Иә, Расул Алла, екеумізге төре бер, Алланың кітабының 

сөзіменен,—дейді.
Бірі айтты:
—Рұқсат беріңіз маған сөйлеуге,—дейді.
—Сөйле!—дейді.

Сонда ол рұқсат сұраған сөйледі:
—Менің балам өзі қатынсыз бойдақ еді. Мұның үйіне жал

шылыққа тұрып еді. Сонан маған хабар келді: «Балаң жүрген 
қожайынының қатынының қойнына барыпты, ұстап алыпты. 
Балаңды кесекпен атып өлтіруге жұрт болып, қаулы қылып
ты. Соған ықтиярмысың?!»—дейді. Сонан соң мен жүз қой, бір 
күң беріп, баламды босатып алдым. Бір ғалымнан сұрап едім, 
ол ғалым айтты: «Сенің балаңның жазасы—жүз шыбық дүре. 
Халыққа әйгілетіп, масқарашылық қылуға, кесекпен атуға 
қатын бұйырылады!»—дейді...

—Дауымыз осы!—дейді.

92. ПАЙҒАМБАР ТУРАЛЫ АҢЫЗ

Жаугершілікте жау келіп қалады. Пайғамбар әскерлеріне:
—Мына суға ауыздарыңды шая беріңдер,—дейді. Әскерле

рі жата қалып ауыздарын қайта-қайта суға шая беріпті. Жа
қындап қалған жаудың ауыздары іріп-шіріп, ауыз-бастары са-
сып жақындай алмай, біраздары сол арада қырылып қалады. 
Қалғандары ауылдарына жеткенше қырылады.

93. ӘР ТҮРЛІ ХИКАЯТТАР

Иса әлайһи салам өзінің хауариунан болған хас сахабала
рынан екі кісіні Антакия шаһарының халқын иманға үндеу 
үшін пұт санамға шоқынуынан тыю үшін елші етіп жіберді. 
Бұл екі елші «Тауаккална ала Аллаһи» деп Антакияға баруға 
сапарға шығып, неше күннен кейін шаһарға жақындап келіп, 
шаһардың жанында мал бағушы бір қартқа кездесті. Ол қарт
тың аты Хабиб, лақап аты Нажар еді. Бұл кісі балташы болған
дығынан Нажар деп аталған еді. Ал енді бұл екі елші қартқа 
сәлем берді. Қарт:

—Алайка,—деп алды да,—сіздер кімсіздер?—деді. Бұлар 
айтты:

13-0197

—Біз Иса әлайһи саламнан келген елшілерміз. Сіздерді пұт
қа шоқынудан тоқтату үшін бір рахман рахим Алла тағалаға 
ғибадатқа үндемек үшін келдік,—дейді. Қарт айтты:

—Сіздің сөзіңіздің шындығына ешбір дәлел, нысана, аламат 
қасиеттеріңіз бар ма?—деді. Бұлар:

—Бар,—деді.—Ауруларға шипа береміз, соқырдың көзін 
көрсетеміз, ала тәнділерді жазамыз. Алла тағаланың изнымен, 
яғни рұқсатымен,—депті. Қарт айтыпты:

—Менің бір балам көп жылдан бері төсек тартып жатқан 
ауру еді. Һешбір дәру дағуасы болмап еді,—дейді. Елшілер ай-
тыпты:

—Бізді ұлыңның жанына апар, көрейік,—дейді. Қарт бұ
ларды үйіне алып келді. Елшілер қарттың ұлының денесін 
қолымен сипады. Бала сол сағатында сау-саламат болып, ор-
нынан тұрып жүрді. Хабиб сол сағатта иман келтірді. Бұл 
елшілердің хабары шаһарда паш болды. Кейбір ауру хаста-
сы барлар үйлеріне апарып, шипа тапты. Бұлардың хабары 
патшаға жетті. Патша Юнан табынан, пұт санамға шоқынушы 
еді. Елшілерді шақырып сұрайды:

—Сіздер кімсіздер?—деп. Елшілер айтты:
—Иса әлайһи саламның жіберген елшілеріміз,—деп. Патша 

айтты:
—Не хабарменен келдіңіз?—деп. Елшілер айтты:
—Сені көрмейтін, естімейтін санамның құлшылығынан 

бездіріп шығару үшін, өзіне біткен сипатпен, білуші, көруші, 
естуші Алла тағаланың ғибадатына үндеу үшін келдік,—деді. 
Патша айтты:

—Санамдардан басқа да Тәңірі бармеді?—деді. Елшілер:
—Дұрыс айтасыз, бізді, сенің шоқынатын санамыңды, бар

лық жер мен көктегі аламды, һәр нәрселерді, барлық жануар-
ларды жаратқан бір Алла тағала ғана дүр,—деді. Патша айт-
ты:

—Әзірге шыға тұрыңдар. Сіздердің сөздеріңіздің мәнісін 
кейін сөйлесіп көрейік,—деді. 

Бұдан кейін бір күнді өткізіп патша шаһарға шығып еді, 
кешегі елшілерді көреді. Олар көптің ішінде «Аллаһу ак-
бар» деп тәкбір айтып жүр екен. Патшаның ашуы келіп, екі 

елшіні алдына алдырып, жүз қамшы дүре соқтырып, зындан
ға жаптырады. Иса әлайһи саламға бұлардың хабары жетті. 
Біс хауариуынның ұлы дипломаты Шамғұн әлайһи саламды 
жіберді. Осы оқиға үшін арнап біс Шамғұн Антакияға жеткен-
нен кейін сол қауымның төріне кіріп, діншілдігін жасырып, 
патшаның жақын кісілерімен танысып, олардың мақтауы мен 
құрметтеуінің қасиетінде патшаға да әбдан жақын, құрметті бо-
лып көрінеді. Күндердің бір күнінде патшаға айтыпты:

—Менің бір естіген әңгімем, сіз пәлен күні екі адамды 
дүрелетіп зынданға салыпсыз. Сені бұл дініңнен басқа дінге 
үгіттегені турасынан олардың сөздерін естідіңіз бе? Не айтады 
екен?—дейді. Патша айтады:

—Ашуым келіп, сөздерін еш естімедім, аңдамадым,—дейді. 
Шамғұн һәм айтты:

—Егер де мәслихат көрсеңіз, ол екі адамды мұнда шақырт
саңыз қайтеді? Не сөздері бар екен, ойға салсақ жақсы болмас 
па екен?—деді. Патша бұйырды, ол екі елшіні алып келді. 
Шамғұн һәм айтты:

—Сіздерді бұл жерге кім жіберді? Елшілер айтты: 
—Бізді Алла тағала жіберді. Әр нәрсені жоқтан бар етті. 

Оның һешбір теңдесі жоқ,—деді. Патша айтты:
—Ол айтқан Алланың сипатын түсіндір. Сөзіңді қысқа

лықпенен, тыңдаушы жалығып қалмасын,—деді. Елшілер айт-
ты:

—Ол Алла тағала әрне тілесе, оны қылады. Не тілесе, оны 
бұйырады,—деді. Шамғұн айтты:

—Бұл сөзіңіздің растығына дәлелің не?—деді. Елшілер айт-
ты:

—Патша не тілесе, Алла тағала оны қылады,—деді. Патша 
сол сағатында бұйырды. Бір баланы келтірді, екі көзі жоқ, тіпті 
екі көзінің орны белгісіз маңдайымен бір тегіс еді. Елшілер бұл 
баланы келтірісімен Құдай тағаланың дәргаһынан тілек налы-
шын істеп, дұғаға кірісті. Сол халде екі көзінің орны жарылып, 
екі балшық кесегін домалатып, көзінің жарығына қойып еді, 
баланың екі көзінің қабағы ашылып, жұлдыздай жарқырап екі 
көзі көріп кетті. Патша таң-тамаша болды. Шамғұн патшаға 
қарап айтты:



196 ХИКАЯТТАР

—Сіздің құлшылық қылатын пұт санамыңыз осы секілді 
шоқынып, тілек дұға қылсаңыз, одан да осындай шарапат бо-
лар ма екен?—деді. Патша айтты: 

—Әй, Шамғұн, сенен жасырын бізде сыр жоқ. Өзің білесің 
ғой, біздің шоқынатынымызда есту, көру, ешбір пайда беру 
жоқ,—деді. Шамғұнның әдеті еді, патшамен әр уақытта бірге 
жүргенде, онымен бірге пұт санамға шоқынуға кіргенінде, 
ішінен Аллаға жалынып, құпия дұғасын істеп шығушы еді. 
Бірақ олар Шамғұнды өз дінінің кісісі деп ойлаушы еді. Патша 
елшілерге айтты:

—Егер де сіздің Тәңіріңіздің өлікті тірілтуге күші жет-
се, Тәңіріңізге һәм сіздің одан елшілігіңізге иланармыз, иман 
келтіреміз,—дейді. Олар айтты:

—Біздің Тәңіріміз һәр іске күші жетуші дүр. Патша айтты:
—Шаһарда бір адамның ұлы қайтыс болған еді. Жеті күн

нен бері көмбей, атасының сапардан келуін күтіп отыр еді,—
деді де, сол сағатында өлген баланың жатқан жеріне келді. Өлік 
иістеніп, сасып кеткен екен. Елшілер әшкере дұғаға кірісті. 
Шамғұн ғамда жасырын дұға қылып тұрды ішінен, әмин деп 
дұғаларын тамамдап болған кезде өлік тірілді. Орнынан тұрды, 
айтты:

—Менің өлгеніме жеті күн болды. Кәпірлігім үшін мені жеті 
оттың шұңқырына салды, азап қылды. Зинһар Алла тағала
дан қорықпаңыз, бұл батил діннен қайтыңыз. Маған көк есігі 
ашылды. Бір сұлу жігіт көрдім үш кісіге шапағат қылар,—деді. 
Патша сұрады:

—Бұл үш кісі кімдер?—деп. Бала айтты:
—Мына Шамғұнға жәна ана екі елшіге,—деп. Патша:
—Бұл елшілердің Алласы біздің дінімізде болған кісіге де 

жәрдем бере ме екен?—деп таңырқанды. Шамғұн өзін кім еке
нін сол жерде жариялады:

—Мен осы елшілер дініндемін,—деді. Патшаны Иса әлайһи 
салам дініне үндеді. Патшаның бір сұлу қызы болған. Опат 
болғанына көп жыл өткен еді. Шамғұн айтты:

—Бұл екі елшіні қызыңды тірілтіп көрсет деп айт. Бәлки 
тірілтер,—деді. Патша бұлардан қызын тірілтіп, көрсетуін 
өтінді. Бұлар тұрып намаз оқып, дұға қылды. Шамғұн да дұға 

қылды. Қызының қабірі жарылды. Тіріліп шықты жәна айт-
ты:

—Әй, халайық, бұл екі елші рас айтушылар. Сөздеріне 
инаныңыздар. Бұларға бойсұнып бір Аллаға иман келтірі
ңіз. Хазірет Иса әлайһи саламның пайғамбар екеніне куәлік 
беріңіз. Әй, елшілер Құдай тағала сіздерге рахмат етсін. Менің 
мұсылман болуыма себеп болғандығыңыз үшін. Әй, елшілер, 
дұға қылыңыз, мені өз орныма қайтарыңыз,—деді де басына 
топырақ қойды. Жәна қабіріне кіріп жатты. Қабірі әуелгі ха-
лынша болды. 

* * *

94. Расул акрам салаллаһ әлайһи уа салам һижраттың ал-
тыншы жылында зұлқағда айының бірінші күні, дүйсенбі күн 
кағбатулланы зиярат ету мақсұдымен асхаб карамнан мың төрт 
жүз кісімен Мәдинадан Меккеге жөнелді. Мекке мүшріктері 
расул Алланың келетін хабарын естіп, бәрі жиылып Мекке-
ге кіруіне жол бермеді. Расул әлайһи салам соғыс қылмай, 
Хұдайбие деген құдығының басына жиналды. Пайғамбарымыз 
салалллаһ әлайһи салам Әбу Жаһилге хат жазды. Ол уақытта 
Әбу Жаһил Меккенің басшысы еді. Хаттың мазмұны мынау 
түрде жазылып еді:

—Әй, Абул хаким! Сенімен біздің бабаларымыз бір еді. 
Біздерді атамыз Ыбраһым әлайһи салам үйіне ғибадат етуі
мізден тыймаңыз. Біздерден һәр жылында кағбатуллаға келіп 
хаж қылғандығымыз үшін бір миқдар мал алыңыз. Атамыз 
Ыбраһым құрметі үшін оның бина қылған үйіне кім де бол-
са ғибадат қылса, оны тыю қылмаңыз. «Сумма салам ала ман 
атбағал һада» деп мөрін басып, Хазірет Әбу Бәкір ассыдық (р.а.)-
ға хатты пешеттеп, елші етіп жіберді. Әбу Жаһил Хазірет Әбу 
Бәкірді өте жақсы көруші еді. Хазірет Әбу Бәкір хатты берді. 
Әбу Жаһил хатты оқып, мафһұмын аңдап жылады. Себебі хатта 
һешбір қатты сөз жоқ еді жәна айтты:

—Әбу Бәкір, сені дост тұтқандығым үшін атамыз Ыбраһым 
халилулланың құрметі үшін байтулланың ғазматы үшін бәрі

ңіз Мұхаммедке айтыңыз он жылға дейін келіп қажы қылыңыз. 
Өзіңіз білгеніңізше байтулланы құрметтеңіз, бірақ бұл жылы 
кейін қайтыңыз. Себебі мен Мұхаммедке қарсы соғысам деп 
ант етіп едім. Енді бұл жылы Мұхаммедті Меккеге кіргізбей
мін деп Әбу Бәкірге көп һадиялар берді. Жауап жазып, қолын 
қойды. Бұл хат пайғамбарымыз салалла әлайһи саламға кел
ген соң оқыды да, екінші жылында қажыларын қаза қылмақ 
шаштарын алдырып кейбіреулері қырықтырып Мәдина мунау
уараға қайтарға жөнелді. Жолда Алла тағала тарапынан осы 
сүре фатах енді: «Инна фатахна лака фатхан мубинан»

* * *

95. Расул акрам саллаллаһ әлайһи уа салам уа асхаб карам 
Хадибиеде сұлх қылып қайтқаннан кейін Алла тағала Хайбар 
шаһарын фатах қылуды уағда етті. Хайбардан хасыл болған 
ғаниматты (олжаны) Хадибиеде әзір болған бір мың төрт жүз 
асхабқа тахсис қылды. Аның үшін олар Меккеден һеш хасыл ете 
алмайынша сұлх қылып қана қайтып еді. Расул акрам (с.ә.с.) 
Алла тағаланың бұйрығы бойынша әмір қылды:

—Хадибиеде хазір болған кімсенелер менімен бірге жүріп 
Хайбарды алуға барсын. Одан ғайри һешкім бармасын,—деді. 
Меккеге бармай айла қылып қалушы бес қабиланың арабтары 
айтты:

—Бізді де ертіңіз. Хайбарға бірге барайық. Сізге муафақат 
қылып, жанымызды пайда қылайық,—деді. Хайбар ғазасы 
һижраттың жетінші жылында мұхаррам айында болды. Алла 
тағала ол бес қабиланың мұнафиқларының халын хабар беріп 
айтты: «Сайақулул-мухаллафуна тза инталақтум ила мағани
ма литахузуһа заруна наттабиғукум иуридуна ан йубаддилу 
каламаллаһи қул лан наттабиғуна казаликум қала Аллаһу мин 
қаблу фасайақулуна бал тахсудунана бал кану ла иафқаһуна 
илла қалилан».

* * *

96. Расулалла салалла әлайһи уа салам Хазағи қабиласынан 
Харашты Меккеге Құрайышқа хабар беруге жіберді: Расулал-
ла соғысу үшін емес, «умра» мақсұдымен келеді деуге. Мекке-
ге кірген кезде Харашты ептеп босатып қашырып жіберді. Ол 
Расулаллаға келіп осы халден хабар берді. Расулалла хазірет 
Омарға қарап, Меккеге барып келуіне ишарат қылды. Хазірет 
Омар айтты:

—Иә, Расулалла, құрайыштардың маған дұшман екені өзі
ңізге мағлұм еді. Меккеде менің руымнан мені Ғади уа ибн 
Кағабтан қолға тұтарлық кісі жоқ. Қорғайтын мені құрайыш
тан кісім жоқ. Осман ибн Афан құрайыштың құрметті кісісі 
ғой деді. Біс Расулалла хазірет Османды Әбу Сафиянға құрай
ыштың басқа ұлық адамдарына елші қылып жіберді. Расул
алланың соғыс үшін емес, умра үшін келгенін баяндауға хазі
рет Осман Меккеге кірген жерде Абан бен Сағидке кездесті. Ол 
хазірет Османның түйесінің артына мінгесіп, бас жібінен ұстап 
алып құрайыштардың ұлықтары отырған үйге апарып жолық
тырды. Хазірет Осман елші болып келген хабарын сөйледі. Олар 
айтты: 

—Ай, Осман, өзің тілесең, қанша тауап қылам десең істе. Ал 
басқа һешкімге рұқсат етпейміз,—дейді. Хазірет Осман айтты: 

—Мен Расулалладан бұрын тауап қылмаймын,—деді. 
Құрайыштар Османды Меккеден шығармады. Расулаллаға 

«хазірет Османды өлтіріпті» деген хабар келді. Расул әлайһи 
салам айтты:

—Осыдан бір кісіміз қалмағанша соғыспай тұрып, бұл орын-
нан көшпейміз,—деді. Бүкіл сол жердегі асхаб карамдарға 
жәрдем беруге қол беріп, уағда қылуға үндеді. Асхаб карамдар 
өлгенше соғыс қылуына, соғыс сапынан шегінбеуге ант аһадын 
берді. Мұны «биғат ризуан» деп атады. Жоғарыдағы аят кари-
мамен сабитдүр. Бұл биғатты ең әуел Асадтан Абу Синан бен 
Уаһаб қол беріп бастады. Мың төрт жүз кісі арасынан барі бани 
Салимадан Жада бен Қайс секілді оның хақында Хазірет Жаб-
бар айтады:

—Мен Жаданы көрдім. Халық биғат бергенде түйесінің 
жанына жасырынғандығынан түйесінің қолтығына жасырып 
тұрғанын көрдім,—деді. Биғат тамам болғаннан кейін Хазі
рет Османды өлтіру хабары жалған екендігі айқындалды. Махи 
сана хазірет Жабір ибн Абдулладан риуаят бен ихраж етіп ай
тады. Расул акрам салаллаһ әлайһи уа салам айтты:

—Хадибиеде самра ағашының көлеңкесінде биғат беруші
лерден һешбіреуі тамұққа кірмейді,—дейді. Оның үшін Алла 
тағала олардан разы болды. Құдай тағала олардың көңіліндегі 
растлық сөздерінде беріктікті ендірді. 

* * *

97. Куфа шаһарының төресі опат болғаннан кейін Куфаның 
басшы адамдары Пайғамбарымыз әлайһи саламнан төре сұра
мақ үшін Мединеге келіп:

—Иә, Расулалла, біздің төреміз опат болды. Сахабаңыздың 
біреуін бізге төрелікке жіберіңіз,—деді. Расул әлайһи салам са-
хабаи карамнан Ақрағ бен Хабисты төре етіп жіберуге лайық
тағанда Мәдина арабтары бұған қатты қышқырып, талас, дау 
көтерді.

—Ақрағ бен Хабис төрелікке лайық емес!—деп шулап, бұ
лардың жанжал даусы Расул әлайһи саламның басын қаты
рып тұрғанда бұл аят енді: «Иа, айуһа лазина аману ла тарфа
ғу асуатакум фауқа саута наби уа ла тажһару лаһу билқаули 
кажаһри бағдикум либағди ан тахбата ағмалукум уа антум ла 
ташғуруна».

* * *

98. Пайғамбарымыз (с.ә.с.) бани мұсталақ қабиласының 
малдарынан зекетін алу үшін Уалид бен Ақабаны жіберді. Уа-
лид пен бани мусталақ қабиласы арасында заман жаһилият
та уақиғ болған іс себебінен дұшмандық бар еді. Сол себебінен 

Уалид жолдан кейін қайтып, Пайғамбарды алдады. Уалидтің 
айтқан сөзі:

—Әй, Алланың пайғамбары, бани мұсталаққа бардым, зе-
кет бермеді. Біз зекеттің парыздығына иланбаймыз дейді. Зе-
кет сұрағаным үшін мені өлтіре жаздады. Әрең дегенде қашып 
құтылдым,—дейді. Расул әлайһи саламның бани мұсталаққа 
ашуы келіп, «муртад» болды деп, соғыс қылуға ойлана баста
ды. Сол халда тұрғанда Алла тағала бұл аятты ендірді: «Иа, 
айуһа лазина аману ин жаакум фасиқун бинабааин фатабаййа-
ну ан тусибу қауман бижаһалатин фатусбиху ала ма фағалтум 
надимина». 

* * *

99. Расул акрам Мұхаммед мұстафа салалла әлайһи уа са-
лам Мәдина мунаууараға һижрат қылып келгеннен кейін 
Мәдинада тұрушы яһудилерден «бани назир» қабиласымен 
сұлх жасады. Шарттары мына түрде еді: һешкім бани назир
ден Расулалламен соғыс, жанжал қылмасқа һәм расулал-
ла бағзы бір кәпірлермен соғыс қыла қалса, бани назир ол 
кәпірлерге жәрдем бермеске. Осылай болған халменен біраз 
жыл өткеннен кейін бадр соғысында Расул әлайһи салам саха-
баларымен кәпірлерден үстем болып, жеңіп келгеннен кейін 
бани назир қабиласы өз араларында айтысты, олар:

—Уаллаһи, бұл Мұхаммед біздің «Тауратта» сипатын көрген 
ақырзаман пайғамбары боларға тиіс,—деп, кеңесіп жүрген 
кезінде Үхүд соғысында мұсылмандар жағы шығындалып, 
жеңе алмай қайтқаннан кейін шүбһаға түсті жәна Расулалла
ға дұшмандықтарын әшкерелей бастады. Аһыд шарттарын 
бұзды. Араларынан басшы ұлығы Кағаб бен Ашраф қырық 
атты яһудилерменен Меккеге барып, құрайыштарменен Расул
алланың зарарына «Аһыднама» ант шарт жасады. Мекке
нің патшасы Абу Сафиян құрайыштан қырық кісіменен һәм 
Кағаб бен Ашраф қырық кісіменен Мәсжид харамға кірді. 
Олар кағбамен астар кағбамен арасында бір-бірінен «аһыд уа 
мисақ» ант уағда, шарт алысты. Яғни Расулалланың зарары-

на бірлік қылып тұрыспақ үшін сүйтті де, Кағаб жолдастары 
қырық яһудилерімен Мәдинаға қайтты. Жебірейіл әлайһи са-
лам Құдай тағаланың бұйрығы бойынша келіп, бани назир 
менен құрайыштың арасындағы қаулыларынан расулаллаға 
хабар берді. Расул әлайһи салам Кағабтың туысы, жақын інісі 
Мұхаммед бен Мүслім Ансариға Кағабты өлтіруге бұйырды. 
Мұхаммед бен Мүслім рази алла анһу Кағабты саяхатқа алып 
шығып, өлтіріп келді. Ертеңінде Расулалла бани назирдың 
ауылының үстіне барды. Олар Мәдинаның бір жағында бір ха-
сарда еді. Хасарының есімі Заһра еді. Расул әлайһи салам айт-
ты:

—Шаһарыңыздан шығыңыз. Көшіп кетіңіздер,—деді. Олар
дың берген жауабы:

—Өлмегіміз—шаһардан шығуымыздан қайырлырақ,—деп 
шықпады. Мұнафиқтердің басшысы Абдолла бен Аби оларға 
жасырын хабар салды:

—Тіпті хасарыңыздан шықпаңыз. Егер соғыс қылсаңыз, 
біз сіздің тараптан боламыз. Сізді тастамаймыз. Егер де сіздер
ді жеріңізден қуса, біз һәм сіздермен бірге кетерміз,—деп. Со-
лай болғаннан кейін бани назирлер шаһарының қақпасын 
бекітті. Расул әлайһи салам әскерімен жиырма бір күн қамап 
жатты. Ақыр Алла тағала бани назирдің көңіліне қорқу сал-
ды. Расул әлайһи саламнан сұлхқа келуге өтінді. Расул әлайһи 
салам оларға көшпектен басқа істі қабыл қылмады. Солай 
болғаннан кейін олар көшпекті қабыл етіп, сұлх келісім жаса-
ды. Мәдинадан бағзысы Шамға, бағзысы Азрағат деген жерге, 
бағзылары Ариха деген жерге көшіп кетті. Олар бірақ екі кісі 
Абу Лахиқ пенен Ибн Хатаб үй жамағаттарыменен Хайбарға 
көшті. 

 * * *

100. Расул әлайһи салам бани назир қабиласының үстіне 
барғанында олар қорған хасарларына бекініп алған соң, Расул 
әлайһи салам олардың хасарының сыртында болған хұрма
ларды кесіп, отқа жағарға бұйырды. Бани назир яһудилері бұны 

көріп, у-шу болды. Хасар қорғанының ішінде тұрып бақырып 
былай деді:

—Әй, Мұхаммед! Сен түзулік үшін, жақсылық үшін келдім 
дейтін едің. Ал хұрма ағаштарын кеспек түзулікке жата ма?—
деді. Олар біс бұл сөзді естіген соң мұсылмандар ортасынан 
һәртүрлі пікірлер туды. Кейбіреулері айтты: 

—Бұлардың бақшалары мұсылмандарға ғанимет олжаға 
қалуға тиісті. Олай болса кеспейік,—деді. Екінші жағы айтты:

—Бұл ағашты кесушілікпенен кәпірлердің жүрегін жан
дырамыз. Кесу керек!—деді. Біс Алла тағала бұл екі пікірде 
болған мұсылмандардың сөздерін растап аят ендірді: «Ма қа
тағтум мин линатин ау тарактумуһа қаиматан ала усулиһа 
фиизниллаһи уа лиухзиал фасиқина».

* * *

101. Фитрат заманында бір рахиб бар еді. Оның аты Барси-
са еді. Бір ғибадат қылатын үйінде жетпіс жыл ғибадат қыл
ды. Ғибадат қылатын үйінің аты татаршада «сомға» деп жазы
лыпты. Зәрредей күнә қылмапты. Ібіліс әлайһи лағнат мұны 
аздыру айласынан ғажиз қалды. Азғырғысы келіп сұқтанды. 
Бір күні Ібіліс шайтандардың жамандыққа шеберлерін жанына 
жиып алып айтыпты:

—Әй, ұрпақтарым, сендердің орталарыңнан сол Барсиса-
ны аздыратын біреуің болар ма екенсің? Мен оның сенен ғажиз 
қалдым. Зәру болдым,—дейді. 

Олардың ішінде Абияд деген ақ шайтан бар еді, тіпті ол 
пайғамбарлардың өзін азғыруға әуре болып шұғылданып жү
руші еді. Бір күні пайғамбар Мұхаммед әлайһи саламға Жебі
рейіл әлайһи салам суретінде заһир болып көрініс беріпті. Өзінің 
уасуасесін уахи деп әуре қылмаққа қастық қылыпты. Жебі
рейіл әлайһи салам үлгеріп жетіп Абиядты қағып жіберіпті. 
Ол Һиндустанның ар жағынан барып түсіпті. Сол Абияд тұрып 
Ібіліске айтыпты:

—Мен ол Барсисаның ісін саған тамам қылып бітіріп бе
рермін,—деді. Солай болғаннан кейін Абияд өзін бір рахибтың 

суретіне түсіріп, Барсисаның сомғасына келді, хабарласуға 
дауыстады. Барсиса жауап бермеді. Себебі, намаз оқып отыр 
еді. Барсисаның әдеті он күнде бір намаздан босанушы еді. Он 
күнде бір оразасын ашушы еді. Солай болғаннан кейін Абияд 
оның жауап бермегеніне қарамай, сомғасына кіріп, ғибадатқа 
кірісті. Барсиса бірнеше күннен кейін намаздан босанып, сом
ғасының ішіне қараса, бір тамаша әдемі сопы рахиб намаз оқып 
отырғанын көрді. Көрген кезде жауап бермегеніне өкінді. Жәна 
айтты:

—Сен маған дауыстағаныңда намаз үстінде едім. Қажетіңіз 
не шаруа еді, айтыңыз,—деді. 

Абияд айтты:
—Сені естіп, біріншіден саған махаббатым түсті. Сенің 

әдеп, амалыңнан үлгі алып, пайдалану үшін келдім. Бір жерде 
ғибадат қылайық жәна сенің дұғаңды, батаңды алайын деп кел
дім,—дейді. Барсисаның берген жауабы:

—Менің шұғылданып отыратын ісім бар. Сеніменен бірге 
келісіп, мұның жайлы жағдай қыла алмаспын. Егер мүмін 
мұсылман болсаң, барлық мүміндерге қылған дұғадан саған 
дағы Алла тағала нәсіп тигізер. Егер менің дұғамды қабыл 
қылса,—дейді. Мұнан кейін намазға кірісті. Абияд дағы 
намазға кірісті. Бұдан соң қырық күнге дейін Барсиса оған 
қарамады. Қырық күн толған соң қарады жәна оның ыжтиһад 
талабын көрді де:

—Қажетің не еді?—деді. Абияд айтыпты:
—Қажетім—сомғаның жоғарғы бөлмесіне кіріп, сеніменен 

бірге болғым келеді,—дейді. 
Барсиса риза болды. Абияд енді жоғарғы бөлмесіне кірді. 

Бір жылға дейін оныменен бірге ғибадат қылды. Абияд қырық 
күнде намаздан босанып, қырық күнде ол оразасын ашатын бол-
ды. Ал Барсиса он күн сайын намаздан босанып, оразасын аша-
тын болды. Барсиса мұны көріп, өзінікін кемшілік деп ұқты. 
Абиядтың тағатына өте сұқтанды. 

Бір жылдан соң Абияд айтты:
—Мен кетермін. Сенен басқа бір жолдасым бар. Мен сені 

ғибадатта ыжтиһады көбірек шығар деп келген едім. Бізге сенің 
хабарыңды басқа түрлі жеткізген екен,—деп кетуге айналды. 

Барсиса Абиядтың кетуіне қайғырды. Шығарып салуға шық
ты. Абияд айтты:

—Мен саған дұғалар үйретейін. Саған оның пайдасы көп 
болар. Ол дұғаменен ауру тірілер, мәжнүндер жазылып пайда 
табар еді. 

Барсиса айтты:
—Мен мұндай нәрсені макрүһ көремін, қорқамын. Егер 

адамдар менің бұл ісімді білсе, олар мені ғибадаттан кемшілік 
қылып жүрер,—дейді. Абияд оның сөзін тыңдамайынша:

—Әлбатта, саған қайырлы болар,—деп, күштеп үйретті де 
кетті. Ібіліс әлайһи лағнат жанына келіп:

—Барсисаны һәлак қылдым, толық азғындық жолға тү
сірдім,—деп қарқылдап күлді. Енді Абияд бір кісіні буды. 
Есалаң, жынды қылды. Өзі бір емсек тауып, дәрігер болып, ол 
ауру жындының үйіне келді. Айтты:

—Бұл кісінің диуаналығы—бір іске кездескендігі бар екен. 
Бұған бір дәру, ем қылайын. 

Олар айтты:
—Істеңіз, емдеңіз. 
Абияд қараған болып айтты:
—Мұның жыны күшті екен. Менің қуатым жетпес. Барси

саға барыңыз. Ол дұға қылса, жазылар,—деді. 
Бұлар Барсисаға апарды. Дұға беруін өтінді. Барсиса дұға 

қылды. Ол мәжнүн тіріліп жазылды. Солай болғаннан кейін 
Абияд осы секілді талай кісілерді буып, жындандырып, ол 
Барсисаға келсе, шипа тауып, Барсисаның атағын шығарды. 

Бір күні Абияд бани Исраилдің патшасының қызын буып, 
жындандырды. Абияд бұларға табиб дәрігер суретіне түсіп, 
көрініс беріп айтты:

—Бұған нендейін ылаж, ем қылармын,—деді. Қыздың үш 
туысқан ер ағалары бар еді. Олар айтты:

—Емдеп көріңіз,—деп. Абияд біраз қараған болып, мұның 
соңында:

—Бұған бума захматы өте сіңіп, асқынып кеткен екен. 
Мен болдыра алмаймын. Барсиса ғабидке апарыңыздар. Сон-
да тұрсын. Талықсып кеткен сайын дұға оқып үшкірсін. Әбдан 
жазылған соң алып қайтарсыз,—деді. 

Олар айтыпты:
—Барсиса бұл істі қабыл қылмас,—деді. 
—Олай болса,—деді Абияд,—оның сомғасының жанынан 

жәна бір сомға жасап беріңіз. Егер одан бас тартса, оның өз 
сомғасына кіргізіп қойыңыз. Айтыңыз, бұл сенің қасыңда ама-
нат дүр. Мұны Алла үшін сақтаңыз деп. 

Бұл Барсисаға барды. Олар бұл ғазапларын айтты. Барси-
са қабыл қылмады. Солай болғаннан кейін Барсисаның сом
ғасымен біріктіріп, бір сомғаны көтеріп, іргелестіріп жасап 
берді. Қызды сонда қойды да, олар айтты:

—Бұл біздің қарындасымыз-ды. Алла үшін бұны сақта
ңыз,—деді де, өздері қайтып кетті. 

Барсиса намазынан босанғаннан кейін қызды көрді. Өте 
әдемі сұлулығына таңырқанды. Жүзін қолына қойды. Көңілі
не үлкен бұзықтық түсті. Абияд жасырынып келіп, қызды 
буды. Барсиса дұға қылды. Бумасы тәуір болды. Бұдан кейін 
қызды жәна буатын еді. Қыздың есі, күшінің кетуі себебінен 
жалаңаштанатын болды. Енді шайтан Барсисаға уасуаса етті, 
азғырды. «Жақындық қылсаң, тәуба қыларсың» деп. Бұған 
Барсиса азды. Жақындық қылды. Бұл іс күн сайын болып, қыз
дың буаздығы айқындалды. Шайтан тағы да уасуаса қылды:

—Әй, Барсиса, масқара расуа болдың. Мұны енді өлтір. 
Тәуба қыларсың. Туыстары келсе, айтарсың «шайтан алып 
кетті» деп. Менің күш, қуатым жетпеді дерсің,—деді. 

Бұдан кейін Барсиса кірді, қызды өлтірді. Қызды алып ба
рып бір таудың арасына көмді. Түнгі қараңғылықта көміп жат
қанда шайтан келіп, қыздың көйлегінің етегінен бір шетін тұ
тып тұрып, жер бетіне көрініске қалдырды. Барсиса сомғасына 
келді. Намазға кірісті. Бұдан кейін қыздың туыстары келді. 
Олар Барсисадан сұрады. Барсиса айтты:

—Шайтан келді, алып кетті. Менің қуатым жетпеді,—деп 
еді, қыздың қарындастары Барсисаның сөзіне нанып, қайтып 
кетті. Олар «алхукму лиллаһи» деп, кешпенен көп қайғылы 
сөздер айтып, қасіретпен ұйықтады. Ұйықтаған кезде шайтан 
үлкен ағасының түсіне кірді, Барсисаның қылмыстарын айтты: 
«Қарындасыңмен шағылыс жасады. Одан кейін қарындасың 
буаз болды. Одан кейін өлтірді, одан кейін пәлен таудың етегіне 

апарып көмді» деді. Қыздың ағасы бұл түске иланбады, «шай-
тани түс» деді. 

—Барсисаның ізгілерден екеніне шәк жоқ. Бұл істі қыл
мас,—деді. Шайтан үш кешке дейін түсіне көрінді. Ағасы бұл 
түске иғтибар етпеді. Мұнан кейін ортаншы ағасына үш күнге 
дейін бұл түсті көргізді. О дағы иғтибар етпеді. Бұдан кейін кіші 
туысына көргізді. Ол ағаларына айтты. Үлкен ағасы айтты: 

—Осы секілді түсті үш күнге дейін мен де көрдім,—деді. 
Жәна ортаншы ағасы да айтты:

—Мен дағы тап осындай түс көрдім,—деп. Солай болғаннан 
кейін Барсисаға жиылып барды. 

—Біздің қарындасымызға не қылдың?—деді олар. Барсиса 
айтты:

—Оның халін мен сізге айтпадым ба? Ал енді мені бір бұзыл
ған қыламысыздар?—деді. Бұлар қатты ұялып айтты:

—Біз сізге арам ойламаймыз,—деп, ұялғаннан беттері қы
зарып, үйлеріне қайтты. Үйлеріне қайтып келгеннен кейін 
шайтан енді бір кісі түріне кіріп көрініп айтыпты:

—Сіздердің қарындасыңыз пәлен жерде көміліп жатыр. 
Етегінің бір шеті топырақтан шығып жатыр,—деді. 

Патшаның балаларының бұл іске көзі жетіп, қолдарын 
жиып барды дағы Барсисаның сомғасын быт-шытын шығарып, 
бұзғызып тастады. Өзін бұғаулап кісендеп, әкесімен бір туыс
қан ағасы патша еді, соның қарамағына әкелді. Патша саясат-
пен сұрағанда Барсиса қылмысын мойындамады, танды.

—Менің ол қыздың халынан хабарым жоқ,—деді. Содан 
кейін шайтан тағы да Барсисаға уасуасасын жүргізді, айтты:

—Әй, Барсиса! Кісі өлтіріп тұрсың жәна танып, өтірік ай-
тып, екі күнәні бір жерге жинап, шектен шығасың. Ынсап қыл, 
турасын айт, түзу сөйле,—дейді. 

Бұдан кейін енді Барсиса патшаның құзырына жауапқа 
барған кезінде қызды өлтіргенін мойындады, шынысын айтты. 
Патша сол сағатында дарға асуға бұйырды. Барсисаны дарға 
асты. Дәл сол халында Абияд келді жәна айтты:

—Әй, рахиб, мені танимысың?—деді. Барсиса айтты:
—Жоқ.

—Мен саған дұға үйреткен кісімін,—деді Абияд әлайһи 
лағнат. Ал, солай болғаннан кейін сенің дұғаң қабыл болды. 
Алла тағаладан тілемедің бе? Аманатқа қиянат еттің. Өзің 
мен бани исраилдің артық сопысымын деп тұрасың. Ұялма
дың ба бұл істі қылуға? Саған қылған қылмысың жетпеді 
ме? Тіпті өз үстіңе иқрар қылдың. Өз өзіңді һәм басқа рахиб 
қарындастарыңды масқара қылдың. Егер де осы халде өле 
қалсаң, сен секілділердің һешқайсысы құтылмас. Олар саған 
лағнет оқыр. Барлық қаһар саған түсер,—деді. 

Барсиса айтты:
—Бұдан құтылудың ылажы не болар?—деді. Абияд айтты:
—Менің сөзіме ерші. Бұл халықтың көздерін байлап, сені 

мұнан халас қылып, құтқарып алып шығармын. 
Барсиса айтты:
—Ол не іс?—деді. Абияд айтты:
—Маған сәжде қыл,—деді. Барсиса сол сағатында сәжде 

қылды. Абияд айтты:
—Әй, Барсиса, менің бар тілегенім осы еді. Мақсұдыма жет

тім. Кәпір болдың.

 * * *

102. Жарих өте ізгі абид сопы кісі еді. Ибадат үшін бір сомға 
жасап алды. Сол ибадат қылып жүрген кезінде бір күні анасы 
келді. Жарих намазда еді. Анасы:

—Иә, Жарих!—деп айғайлап шақырды. Жарих:
—Иә, раббым, намаз да бар, ана да бар,—деп намазын бұз

бады. Анасына жауап бермеді. Анасы қайтып кетті. Анасы ер
теңіне тағы келді. Жарих намазда еді.

—Әй, Жарих!—деп айғай салып шақырды. Жарих намазын 
бұзбады. Анасына жауап бермеді. Анасы айтты:

—Иә, Құдай-ай, мұны тіпті зина қылған қатынға баласын 
көрсетпей өлтірме,—деді. Жарихтың ғибадаты, ізгілігі бани 
Исраилде сөйленді. 

Ол заманда бір ойнасқор қатын бар еді. Көркемдік сұлулық
та оған жететіні жоқ еді. Сол қатын айтты:

—Егер де тілесеңіздер, Жарихты бір фитнаға салармын,—
деді. Сомғаға келді. Өзін Жарихқа қарсы келтіріп құшақтады. 
Жарих оны ілтипатқа алмады. Бір күтуші жұмыскері бар еді. 
Кешкілікте жаңбыр уақыттарында ол Жарихтың сомғасына 
кіруші еді. Зинақор қатын ол күтушіге барды. Оныменен зина, 
ойнас қылды, буаз болды. Баланы тапқаннан кейін:

—Бұл—Жарих баласы!—деп жариялады. Халайық жиы-
лып келіп, Жарихты суырып шығарды. Сомғасын быт-шыт 
қылып, бұзып тастады. Өзін ұрды. Жарих айтты:

—Не оқиға болды, бұл не?—деді. Олар айтты:
—Бұл зинақор қатынменен ойнас қылдың. Мына бала сенен 

туды,—деді. Жарих айтты:
—Сәбиді келтіріңдер,—деді. Олар келтірді. Жарих намаз 

оқыды. Намаздан кейін сәбидің қарнына түртті жәна айтты:
—Әй, бала, сенің әкең кім?—деді. Бала айтты:
—Әкем пәлен күтуші,—деді. 
Халық Жарихтың сомғасын бұрынғысындай қылып салып 

берді. Жарихтың өзінен қатесін мойындап кешірім алды. 
Төртінші оқиға: жәна бір бала анасының емшегін еміп жат

қанда алдынан бір тамаша киінген батыр, сал кербез өтті. Көр
ген кісілер ғажаптанатын еді. Баланың анасы айтты:

—Иә, раббы, менің ұлымды осы кісі секілді қыл,—деді. Ба
ла емшегін қойды дағы ол кісіге қарады һәм айтты:

—Иә, раббы, мені ол кісі секілді қылма,—деді. Мұнан кейін 
емуге кірісті. Жәна сол бала екінші уақытта анасының емшегін 
еміп отырғанда бір қатынды алып барады, ұрады, соғады жәна 
айтады олар: 

—Не үшін зина қылдың, не үшін ұрладың?—деп. Ол қатын 
дауам хасбиллаһи уа нағмул уакил деп зарлайтын еді. Солай 
болғаннан кейін баланың анасы айтты:

—Иә, раббы, менің баламды бұл қатын секілді қылма,—
деді. Бала емшегін қойды да, ол қатынға қарады да айтты:

—Иә, раббы, мені бұл қатын секілді қыл,—деді. 
Солай болып өткеннен кейін анасы баласына айтыпты:
—Балам, баяғыда бір күні бір жақсы кісі жанымыздан 

өткенде мен айттым: «иә, раббы, менің ұлымды осы кісі секілді 

14-0197

қыл» дедім. Сен «иә, раббы, мені ол кісі секілді қылма» дедің. 
Мұнан кейін бір пасық әйелді ұрып, соғып, келтірді олар «зина 
қылдың» деп, «ұрлық қылдың» деп. Мен «иә, раббы, менің ба-
ламды бұл қатын секілді қылма» деп едім, сен қатынға қарадың 
да, «иә, раббы, мені осы қатын секілді қыл» дедің. Мұның себе
бі не?—дегенде, баласы айтыпты:

—Ол Мұхабат атты кісі залым еді. Мен «иә, раббы, ол кісі 
ұқсасты қылма» деп сиындым. Екіншіде, қатынды зина қыл
дың дер олар, бірақ ол қатын зина қылмаған. Ұрладың дейді 
олар, шынында ұрламаған. Соның үшін осы секілді қыл де
дім,—депті.

* * *

103. Бани хашимның азат еткен бір күңі бар еді. Аты Сара 
еді. Ол Мәдинаға келді. Расулалла Меккені фатх етіп аларға 
баруға әзірленіп жатқан кезі еді. Расул әлайһи салам Сараға ай-
тыпты:

—Мұсылман болуға келдің бе?
—Жоқ,—деді.
—Һижрат қылып келдің бе?
—Жоқ,—деді. Расул әлайһи салам айтты:
—Не үшін келдің? 
Сара айтты:
—Сіз малдардың, дәулеттің иесісіз. Мен осы халда мұқтаж, 

пақыр болып қалдым. Біраз сізден киім-кешек дүние сұрау 
үшін келдім,—деді. Расул әлайһи салам айтты:

—Саған не боп қалды? Күй күйлеп, өлең, ән айтып Мекке 
жігіттерінен ақша алушы едің ғой. 

Сара айтты:
—Құрайыш жігіттері Бадр соғысында апатқа ұшырағаннан 

кейін ол күйге қосқан адам жоқ,—деді. Расул әлайһи салам 
Һашимның тұқымдарына айтты: 

—Өздеріңнің азат еткен күңдерің ғой. Мал, киім-кешек 
беріңдер,—деді. Көп мал берді. Хатиб бен Аби Балтаға бани 

асадтың халифасы еді. Өзі мұнафиқ еді. Сараға көп мал берді 
жәна он ділда ақша берді. Құрайышқа хат жазды. Құпия, 
ешкімге білдірмеді.

—Осы хатты тапсыр,—деп, хат ішінде жазған сөзі: «Хатиб 
бен Аби Балтағадан Мекке халқына ескертемін. Расул Алла 
үстіңізге баруға әзірленіп жатыр. Алдыңызды, артыңызды бай
қаңыз» деген. 

Сара хатты алып шықты. Жебірейіл әлайһи салам Расул 
әлайһи саламға мұны хабарлады. Солай болғаннан кейін Ра-
сул әлайһи салам хазірет Әлиді, Омарды, Забирды, Талханы, 
Миқдад бен Асудты, Абу Мирасты аттандырып, Сараны қууға 
жіберді.

—Егер хатты бермесе, мойнын үзіңіздер, берсе, жіберіңіз, 
өлтірмеңіз,—деді. Бұлар Мәдинадан он күндік жерде «Рауда-
тул хаж» деген жерде қуып жетіп: 

—Хатты шығар, бер,—деді. Сара:
—Менде хат жоқ,—деп ант берді. Содан кейін бұлар тінтті, 

таба алмады. Әли рази аллаһу анһу қылышын суырды.
—Не хатты бер немесе мойныңды үземін,—деді. Сара хатты 

тұлымының ішінен суырып алып берді. Өзін қоя берді. Хатты 
алып қайтып Расул Аллаға тапсырды. Расул әлайһи салам Ха-
тибты шақыртты, айтты:

—Бұл хатты сен жаздың ба?—деді. Хатиб айтты:
—Бәлә, мен жаздым,—деді. Расул әлайһи салам айтты:
—Себебі не? 
Хатиб айтты:
—Аның үшін еді: біз секілді мұхажирлердің жақындары 

Меккеде көп қой, әйтпесе. Мұсылман болғаннан бері қарай 
көңіліме шек келгені жоқ, һәм құрайышты сүйгенімнен емес, 
тіпті ондағы жамағаттарымызды масқара қылмасын үшін, 
бұлар бізге дос деп алданып тұрысы үшін. Мұны тіпті мен 
мұнафиқтықпен, кәпірлікпен жазбадым,—деді,—Менің жаз
ғанымнан оларға һәм сіздерге не пайда, не зиян жоқ,—деді. Ра-
сул әлайһи салам сахабаларға қарап айтты:

—Бұл рас айтты. Ендігісін өздеріңіз біліңіз,—деді. Хазірет 
Омар рази аллаһу анһу айтты:



212 ХИКАЯТТАР

—Бұйыр! Иә, Расул Алла, бұл мұнафиқ, мойнын үзейін,—
деді. Расул әлайһи салам айтты:

—Хатиб Бадр соғысында бірге болды. Білмейсің, бәлки. 
Алла тағала Бадр ғазасында болғанларға тілесеңіз не қылыңыз, 
мен сізді жарылқадым, яғни кештім,—деді. 

* * *

104. Хадибие күнінде Расул әлайһи салам Сұхейл ибн 
Ғұмруменен сұлх жазуын жазғанда шарт қылынды: «Құ
райыштан кімде-кім Расулаллаһи жаққа келе қалса, тіпті 
мұсылман болса да, құрайышқа қайтаруға, әмма Расул Алла 
тарапынан құрайышқа барса, қайтармасқа. Осы сұлх үстінде 
тұрған кезінде құрайыштан Әбу Жандал Расулалла тарапынан 
келгенде, оны әкесі Сұхейл ибн Ғұмруға қайтарды. Һәм бұл 
сұлх уақытынан соң ерлерден кім келсе де, қайтарды. Мұнан 
соң сұлх жазуы тамам болғаннан кейін Сабиғату бинтул Му-
харис алисламиа мұсылман болып келді. Оның артынан бани 
Махзу менен күйеуі келді. Ол кәпір еді, айтты:

—Иә, Мұхаммед! Менің қатынымды қайтар, себебі біз
ден келген кісіні қайтуға шарт қылдың. Бұл сөз мұсалиха 
жазуының негізі еді. Жазудың сиясы да кепкен жоқ,—деді. 
Осы халда тұрған кезде Алла тағала «иза жаакум алмуминат 
муһажират» аятын ендірді. Расул әлайһи салам жоғарыда Ибн 
Аббас айтқандай дүние мұңы үшін келмегендігі турасында, бә
рі халыс, дін исламға рағбатынан, Алла тағаланы, Расулалла
ны сүйгендігінен келгендігі турасынан ант еттірді. Сабиға бин-
тул Мухарис ант етті. Расулалла оны еріне қайырмады. Барлық 
миһырын төлеп, еріне олжа беріп қайырды. Сабиғатты Омар 
разиалла анһуға никахлады. Мұсалиха шарты бойынша ерге ке-
терден келген кісіні құрайышқа қайтарды. Ал қатындарды ем-
тихан қылғанның соңында қайтармады. Күйеулеріне миһырын 
төледі.

* * *

105. Жуса менен Мәдина арасы бес шақырым еді. Ол кез-
де Жусада жиырма шамалы ғана үй бар еді. Пайғамбарымыз 
әлайһи саламды Жуса ауылыныкі Мұғтасам деген кісі зияпатқа 
шақырып еді. Пайғамбар әлайһи салам айтты:

—Әй, Мұғтасам бен Асадулла біздерге жәна бір парыз арт-
тырды. Екі ракағат жұма намазы дүр,—деді. Мұғтасам айтты:

—Иә, Расулалла, төрт ракағат үйлі намазы өтелер ме?—деді. 
Пайғамбар әлайһи салам айтты:

—Екі хұтба оқылар. Сол екі хұтба себепті үйлі намазының 
екі ракағаты түседі,—деді. 

Сол жерде мінбер бина қылдылар. Азан оқыдылар. Расул
алла жұма намазын Жусада он кісімен оқыды. Екінші жұманы 
Мәдина мәсжидінде қырық кісімен қылды. Сол себепті имам 
Шафиғи, имам Малик, имам Ахмед бен Ханбал рахмуһум Алла 
жұма намазына мысыр шарт емес деді. Олар бірақ имам ағзам 
мысыр шарт деді. Тәфсір етуші мұжтаһидтердің көбі жәна аһлу 
хадистердің көпшілігі жұмһури мысыр шарт емес деп пәтуа 
берді олар. Сол себепті шаһру Бұлғарды мұсылман етуші саха-
балар бұлғарларға, оның маңайындағы қариа, ауылдарға жұма 
намазын өтерге бұйырдылар. 

* * *

106. Расул әлайһи саламға хабар келді. Бани мұсталақ елі 
қабиласы мұхарабиге соғысқа әзірленіп жатыр. Расулалла 
үстіне, Мәдинаға келуге деп. Расул әлайһи салам тездетіп әскер 
жинап, бани мұсталаққа қарай жүрді. Бани мұсталақтың су-
ларынан болған бір суда оларға ұшырастылар. Бани мұсталақ 
жеңілді. Қатындарын, балаларын, малдарын ғанимет етті. 
Олар сол халда Омар разиалла анһуның бір қызметкері бар еді. 
Бани ғафардан сами аты Жахжах ибн Асғад еді. Бұл Жахжах 
хазыржы Санад ибн Обар менен сөзге келіп төбелесті. Жахжах 
мұхажирлерді жәрдемге шақырды. Мұхажирлерден Жағал 
есімлі кісі келіп, Жахжахқа жәрдем берді. Абдулла ибн Аби 

мұнафиққа бұл хабар жетті. Қаһары келді. Өзінің қауымының 
алдында еді. Оның ішінде Заид бин Арқам жас жігіт те бар еді. 
Бір себеппен ол Абдолла ибн Аби қауымының арасында еді. Аб-
долла айтты:

—Бұлар біздің шаһарымыздан қуат-күш тапқаннан кейін 
енді басынан деген екен. Бізден нафратланды. Уаллаһи олар
дың мысалы һешбір басқасы жоқ мына мақалға тура келеді: 
«Самана калбука иа кулук» дегендейін, яғни «Ит семірсе, иесін 
қабады» деген. Әмма биллаһи деп айтамын, егер де Мәдинаға 
қайтсақ одан құрметтілер жүр. Зағиптарды жоғары көтерер,—
деді. Қуаттыдан мұраты өзі еді. Хордан мұраты Расул әлайһи 
салам қауымы еді. Бұдан соң қауымына қарап айтты:

—Бұл іс өздеріңізден болды. Оларға, яғни мұхажирлерге 
шаһарыңызды халал қылдыңыз. Малдарыңызды бөліп бер
діңіз. Әма уаллаһи деп айтамын. Егер де сіз артық нығметіңіз
ді жоғарылатып бермесеңіз еді, ол бұлай сіздің желкеңізге 
аттай мініп алмас еді. Олай болса, сіздер оларға анғам ихсан 
қылмасаңыздар, ол уақытта Мұхаммедтің жанындағылары 
алдақашан таралып кететін еді,—дейді. Оған қарсы Заид ибн 
Арқам:

—Уаллаһи, сен қауымыңда бір хор, жеркенішті, жексұрын 
кісісің. Әма Мұхаммед (с.ә.с.) Алла тағала қасында ғизатлы, 
мұсылмандар қасында сүйіктірек,—деді. Абдолла ибн Аби айт-
ты:

—Әй, бала, кет сен бұл жерден. Бұл ойын сөздер,—деді. Заид 
ибн Арқам бұл сөздерді Расул әлайһи саламға жеткізді. Хазірет 
Омар ибн Алхатаб ол жерде бірге еді, айтты:

—Иә, Расул Алла, бұйырыңыз. Мойнын кесейін,—деді. Ра-
сул әлайһи салам айтты:

—Иә, Омар, егер де халық «Мұхаммед өзінің халқын қыра 
бастаған» деп сөйлесе бастаса, не демексің? Аның үшін Абдол-
ла мұнафиқ болса да, ол Расул әлайһи саламның қауымында 
еді. Бани мұсталаққа қарсы бірге барды. Алайда Расул әлайһи 
салам көшпей тұрған жамағат болса да, аррахил деп әскерге 
әзірленіп, бұл орыннан көшерге бұйырды. Абдолла ибн Абиды 
да шақыртты. Айтты:

—Бұл сөздердің иесі сен боласың ба?—деді. Абдолла айтты:

—Сол Алламенен ант етемін, ол Алла саған құрметті кітап 
ендірді. Бұл сөздерден һешбірін айтқаным жоқ. Заид жалған
шы,—деді. Абдолла ибн Аби қауымының ішінде құрметтісі еді. 
Ол мәжілістің ішінде болған ансарилар айтты:

—Иә, Расулалла, Заид бала-шаға ғой. Бәлки, сөзді қате 
жеткізген, Абдолланың сөзіне түсінбеген ғой,—деді олар. Ра-
сул әлайһи салам Абидың азарын қабыл қылды. Заидтың сөзін 
жалғанға шығарып, шілтеледі. Себебі, мұндайын істер ұлық 
кісінің құрметі үшін, көңіл үшін қылынады. Асид ибн Хазир 
айтты:

—Иә, Расулалла, жаман сағатта көштің. Күн өте ыстық, ра-
хаттанып жата тұруға тиісті еді.—дегенде, Расул әлайһи салам 
айтты:

—Сен естімедің бе? Танысыңыз, Абдолла ибн Аби не айт
қан,—деді. Асид айтты:

—Не айтқан? Расул әлайһи салам айтты:
—Ол күмән етеді екен. Мәдинаға қайтқаннан соң құрмет

ті, қуатты іслер қор, нашарларды Мәдинадан шығармақшы 
екен,—деді. Біс Асид:

—Уаллаһи, иә, Расулалла, Аксарда көпшілікті ойласаңыз, 
ол қор, жексұрын болмақ та, сіз азиз, құрметті ғой,—дейді. Аб-
долла ибн Абидың баласы Абдоллаға атасының хабарын айтып 
жеткізгенде ол расулаллаға келіп айтыпты: 

—Бұл әкесі Абдолла секілді емес еді. Расулаллаға ықылас 
бергендерден еді. Ол айтты:

—Иә, Расулалла, мен естідім, сіз менің атамды өлтіртпек
ші болыпты дейді. Сіз туралы айтқан сөздерін естігеннен кейін 
егер де өлтіруге бұйыра қалсаңыз, бұл іске менен басқа кісіге 
қоспаңыз, дархал басын алдыңызға келтірейін. Алламенен ант 
етемін, ата-анасын қанша бойұсынып сыйлағанмен, егер бөтен 
біреу өлтірсе, оны кек қылып, ол мұсылманды мен өлтірсем, 
кәпір қатарында күнәһар болып, жаһаннамға лайықты болып 
қалып жүрермін,—дейді. Расул әлайһи салам айтты:

—Жоқ, өлтіртпейміз. Жұмсақтық қыламыз. Бізбенен бол
ған іске оныменен көркем келісім қыламыз,—деді. Бұдан кейін 
көтеріліп керуен жүрді. Хижаз жерінде Нақға деген судың жа-
нына келді. Олар кеш болғанда қатты дауыл болды. Расул әлай

һи саламның түйесі жоғалды. Халайық желдің қаттылығынан 
қорықты. Расул әлайһи салам айтты:

—Қорықпаңыз аның үшін, бұл желдің есуі себебі—Мәдина
да кәпірлерден бір ұлық кәпірдің өлмегі дүр,—деді. Сахабалар 
сұрады:

—Иә, Расулалла, ол кім?—деп.
—Рафағат ибн Заид ибн Алтабут,—деді Расул акрам. Мұ

нафиқтардың біреуі мысқыл қылып айтты:
—Мұхаммед ғайбаты білемін деп күмәнді сөз айтады, ал 

өзінің түйесінің қайда екенін білмейді,—деді. Сол уақытта Же
бірейіл әлайһи салам мұнафиқтың сөзін жәна түйенің қайда 
екенінен хабар берді. Расул әлайһи салам асхабына айтты:

—Мен һеш ғайбаты білемін деп күмәнді сөзді айтқаным жоқ, 
һәм ғайбаты білмеймін де. Бірақ Алла тағала маған мұнафиқ
тың сөзін, һәм түйемнің орнын білдіртті. Пәлен жерде екі тау 
арасында бас жібінен бір ағашқа іліккен екен,—деді. Дархал 
сол тауға барды. Сол халда тапты. Бұдан кейін бұл мұнафиқ 
иман келтіріп, мұхлислардан болды. Мәдинаға қайтып келген 
соң анықталды. Рафағат ибн Заид ибн Табут сол айтқан күні 
опат болған екен. Заид ибн Арқам айтыпты:

—Менің сөзімді жалған қылып шығарғаннан, Мәдинаға 
қайтып келген соң ұялғанымнан, һәм қайғымнан үйден 
шықпадым. Солай болғаннан кейін Алла тағала «Мунафиқун» 
сүресін ендірді. Заид сөзі раст болды. Абдолла сөзін өтірік 
қылып, ибн Аби Мәдинаға қайтып келген соң біраз күн ауы-
рып жатып қайтыс болды. Осы сүре еніп, Абдолла ибн Абидың 
өтірігі әшкереленгеннен кейін жақын ағайындары Абдоллаға 
айтыпты:

—Әй, Абдолла, сенің хақыңда Расулаллаға аяттар енді. Ра-
сул әлайһи саламға барып өтін. Бәлки, сенің үшін истиғфар 
қылсын. Тауба қыл,—дегенде Ибн Аби:

—Жоқ, болмас іске дәлел айтпа,—деп басын шайқап ай
тыпты:—Сіздер маған иман келтіруге бұйырдыңыз, иман кел
тірдім. Малымнан зекет беруді қостыңыз, оны бердім. Енді 
Мұхаммедке сәжде қылар дәрежеге жеттің бе деп.

* * *

107. Бір күні Расул әлайһи салам көп кісілермен отыр еді. 
Ішінде оның Уалид бен Мұғайра да отырды. Расул әлайһи са-
лам «хатта танзилул китаб миналлаһил азим алим ғафирузанб 
уа қабилутауб шадидул ақаб зитул ла илла һуа илайһил масир» 
аятын оқыды. Уалид бұл аятты естіген соң көңілі жақсы жұм
сады. Құрайыш кәпірлеріне қайтып барып айтыпты:

—Уаллаһи Мұхаммед бүгін бір аят оқыды. Адамдардың сөзі 
емес, перілердің де сөзі емес, періштелердің де сөзі емес. Бір
түрлі бір ғажайып кәлам раббани болу керек. Алла тағаладан 
басқадан ол сөз шығарға мүмкін емес,—деген кезде Мекке кә
пірлері:

—Әй, Уалид, сен Мұхаммед дініне кіруге көңіл қылдың ба? 
Ата-бабаларыңның дінін тастамақпысың? Мұхаммедшілдердің 
құрмет тағзым еткеніне қарамақпысың?—деді. Олар олай бол-
са Уалид айтты:

—Әй, құрайыштар, осы менің құрметім, ұлықтауларың сіз
дердің араңызда жоқ па?—деді. Олар айтты:

—Сен біздің сайидымыз—қожамызсың, ал сен бәлки Мұ
хаммед дініне кіріп, Әбу Бәкірдің қалған сарқытын жеуге ті
ленерсің,—деп намыстандырып, қайта қайратына келтірді. 
Мұнан кейін айтты:

—Әй, құрайыш ағайындар, не себептен маған бұлай дей
сіздер? Мен бәріңізден де байырақпын. Мұхаммед өзі һәм оның 
жолдастары тағамға өздері тойғаны бар ма, олардан кісіге тағам 
артып қаларға?—дейді. Мұнан кейін Әбу Жаһил мәжілістен 
аяқпен тұрып айтты:

—Әй, қауымым, Мұхаммедні жынды деуге бола ма? Оның 
захматке кездескенін көргендерің бар ма?—дейді. Құрайыштар 
айтты:

—Алла сақтасын, көргеніміз жоқ,—дейді олар. Бағда Әбу 
Жаһил айтты: 

—Каһин уа палшы деуімізге бола ма? Құрайыштар айтты:
—Уаллаһи бұл һәм тура келмес,—деді. Әбу Жаһил:
—Жыршы ақын десек қайтеді?—дейді. Құрайыштар:

—Одан осы уақытқа дейін бір ауыз жыр айтқанын естігені
міз жоқ,—дейді. Әбу Жаһил айтты:

—Жалғаншы, өтірікші десек қайтеді?—дейді. Құрайыштар 
айтты:

—Неше заманнан бері оған «Мұхаммед әмин» деп, «шыншыл 
сөзі қабыл болғыш» деп ат беріп, енді не бетімізбен жалғаншы 
деп ат бере аламыз,—дейді. Сонан кейін құрайыштың басшы 
кісілері Уалидке хаттаб қылып тапсырып айтты:

—Сен айтшы, оны не деп атайық?—дейді,—Тіпті онан ха
лық безуі үшін,—дейді. Уалид аз пікір қылып тұрды да, зина-
дан туған кісінің ондайға зейіні өткірірек болады екен, мұнан 
кейін Құранға қарап, жүзін шытып айтты:

—Ол Мұхаммед һеш нәрсе емес, небары сиқыршы деймін. 
Көрмеймісің, ол еркек пен қатын арасын айырады, ата-ана мен 
балалар арасын айырады. Мұндай іс сиқыр қуаты болады,—
деді.

* * *

108. Ғад қауымының бойлары өте биік болды. Ол ғад 
патшаның өмірі 950 жыл болды. Тәңірілік дағуасын қылды. 
Бақшаны сегіз жүз жыл тұтас арасын үзбестен салдырды. Атын 
«арама» қойды. Арама демек, йунан тілінде «ұжмақ» демек. Ол 
бақша секілді дүниеде һеш бір патша қылдыра алмас. Ол бақша 
Аднан сахарасында еді, яғни Байтул мұқаддас пен Шам ара-
сында еді. Ол бақша әбден біткен соң патша қырық мың еркек-
пен, сексен мың қатын, қыздарменен ол бақшаға көшіп кетті. 
Олардың арасында Һұд әлайһи салам бар еді. Һұд әлайһи салам 
айтты:

—Әй, ғад, маған иман келтір. Бақшаңда тағы алты жүз жыл 
тұрарсың. Алла тағалаға ғибадат қыларсың,—деді. Ғад қабыл 
қылмады. Ақыр Палестин жерінен көшті. Ол бақшаға бір күн
дік жетерге жол қалды. Алла тағала һәлак қылды. Жеті түн, 
сегіз күн соққан апат дауылынан. 

* * *

109. Перғауынның Харбил деген бір мұсылман қызметке
рі бар еді. Мұса әлайһи саламға иман келтірген еді. Перғауын
нан жасырып намаз оқушы еді. Харбилдің қатыны перғауын 
қатыны—Асияның бас тарақшысы еді. Ол қатын Мұса әлайһи 
саламға иман келтіргеннен еді. Харбил қатыны перғауын қа
тыны Асияға Мұса әлайһи саламға иман келтіргендігін айтты. 
Асия айтты:

—Әй, қатын, менің Мұса әлайһи саламға иман келтіргені
ме он жыл болды,—деді. Бұл екі қатын Мұса әлайһи салам ша
риғатынша намаз оқушы еді. Бір күні перғауынның қарауыл
шылары бұл екі қатынның намаз оқығанын көріп перғауынға 
хабарлады. Перғауын ашуланып, қатынды шақырып:

—Сендер кімге сәжде қыласыңдар?—деді. Жауап бермеді. 
Тәкбір тахримесін бұзбады. Перғауын ашумен қаһарланып, 
сегіз қадақ шеге келтірді. Бұл екі қатынның қолдарына, аяқ
тарына шеге қақты. Олар намаздарын бұзбады. Алла тағала 
бұл екі қатынға ұжмақты кашаф етіп, көкірек көзіне көрсетті. 
Оның ләззатынан бұл екі қатын шегелердің захматын сезбеді. 
Алла тағалаға бұл екі қатын мінәжат қылып айтты:

—Иә, раббым, біздің жанымызды ал. Ол мақамға барар 
едік,—деді. Алла тағала олардың жанын алды. Періштелер ке
ліп көтеріп алып ұжмаққа қойды. Тәндері ұжмақта.

* * *

110. Яһуд ғұламаларынан қырық кісі келіп Меккеде Әбу 
Жаһилдің үйіне түсті. Әбу Жаһил бұларды қонақ қылып сый-
лады. Ертеңіне бұлардың ішінен алты кісі келіп үш түрлі сұрақ 
қойды: бірінші Зұлқарнайын оқиғасын, екінші асхаб каһаф та-
рихыны, үшінші рухтың не нәрсе екенін. Расул акрам (с.ә.с.):

—Жарайды, ертең намаздан соң жауап берейін,—деді. Ин-
шалла демеді. Ертеңінде уахи келмеді. Яһудилер күлді:

—Мұхаммедті Тәңірісі тастады, ашуланды,—деп. Ақыры 
Жебірейіл әлайһи салам келіп, «Кәһф» сүресі еніп, сұрақтары 

шешілді. Жәна «Иасалунак ани рухи қул аррух мин амри раб-
би» аяты енді. Бұл қырық кісі түгел мұсылман болып қайтты.

* * *

111. Хадиша Хауилд патшаның қызы еді. Ол Хауилд Мы
сыр патшасы еді. Қызы Хадиша Иамин патшаның қатыны еді, 
аты Абдулази еді. Абдулази патша дүниеден көшті. Қатыны 
Хадиша тұл қалды. Ол кезде Хадиша жиырмада еді. Өзі ғалым 
еді. Таурат, Інжілді тәпсірлерімен білуші еді. Таураттан, Інжіл
ден көріп еді: Меккеден бір пайғамбар шығар, аты Мұхаммед 
болар деп. Соның үшін Хадиша Иамин шаһарынан Меккеге 
көшіп келді, себебі ақырзаманның пайғамбарына иман келтір
мек үшін. Ол заманда Хадиша секілді бай басқа көршілес па-
ташаларда жоқ еді, яғни Шам шаһарына жеті жүз түйе жүк 
мал жіберуші еді. Хабашы сапарына мың түйе жүгі бар мал 
жіберуші еді. Хадишаның Шамға керуен жіберетін уақыты 
болды. Әбу Бәкір сыдықты уәкіл қылды. Әбу Тәліп Мұхаммедті 
Әбу Бәкірге көмекшілікке жалға берді. 

Хазірет расул керуенмен Шам сапарына шықты. Жиырма 
бес күндік жол жүріп, бір тауға жетіп қонды. Түн жарымын-
да жол тонаушылар келіп керуенді талады. Жеті жүз түйенің 
бір жүзінің билігі хазірет Әбу Бәкір мен Мұхаммед әлайһи 
саламның әмірінде еді. Алты жүздің әмірі Әбу Жаһил қолында 
еді. Харамилар кеткеннен кейін керуенді тексеріп қарады. Әбу 
Бәкір, Мұхаммед әлайһи салам қарамағында болған түйе мал-
дар аман, Әбу Жаһил қолында болған түйе малдар жоқ. Арамы 
тонаушылар алып кетіпті. Әбу Жаһил де Хадишаның уәкілі еді. 
Екі уәкіл жанжал, дауға кірісті. Әбу Жаһил айтты:

—Әбу Талип жетмісімен сенің қулық айлаң. Мұхаммедтің 
ағалары—Хамза, Аббас, Әбу Лаһаб маған арналған түйелерді 
кісі шығартып талап кеткен,—дейді. Сол жерде Хадишаға хат 
жазып жіберді. Уақиғаны түгел баяндап Әбу Жаһил Хадишаға 
жазды: «Меккеде Хамза, Аббас, Әбу Лаһаб үйіне тінту жүргі
зіңіз. Мүмкін біраз нәрсе шығып қалмас па екен» деп. Хатты 
жазып, Мұхаммедті Меккеге жіберді. Әбу Жаһил айтты:

—Мұхаммед Меккеден қайтып келгенше біз осы орында 
тұрып тосамыз,—деді. 

Хазірет Мұхаммед Меккеге жүріп кетті. Жолшыбай түйе 
үстінде ұйқысы келді. Мекке жолын қойып, басқа бір жолға 
түсіп адасты. Алла тағала Жебірейіл періштені жіберді. Түйе
нің шылбырынан ұстап жетектеп, Мекке жолына салды. Хазі
рет Мұхаммед көзін ашып қарады. Көрді, бір жігіт түйе тізгінін 
ұстап барады. Айтты:

—Әй, жігіт, сен кімсің?—деді. Жігіт айтты:
—Мен осы жапанда бір бақташымын,—деді,—Сен Мек-

ке жолын таппай адасқан едің. Қожамыз айтты: «барыңыз, 
Мұхаммедті Мекке жолына түсіріп жібер» деді. Сені Мекке 
жолына түсірдім,—деді де, өз жолына кетті. Мұхаммедтің ке
руендерден кетуі сәрсенбі күні еді. Бейсенбі күні Меккеге келді. 
Хадишаға хатты берді. Хадиша хатты оқып, мәнісін аңғарды. 
Жәна айтты:

—Әбу Жаһил, Хамза, Аббас, Әбу Лаһаб үйлеріне тінту са
луға тапсырған. Уаллаһи, сіздердің нәсілдеріңізде ұрлық бол
майды,—деді,—Маған Алла тағаладан келген қаза,—деді. Бұл 
жәна айтты:

—Әй, Мұхаммед! Сен керуеннен қашан шықтың?—деді. 
Мұхаммед (с.ә.с.) айтты:

—Кеше шықтым,—деді. Сол күннің өзінде-ақ Хадиша: 
«ақырзаман пайғамбары Мұхаммед осы болар» деп, ішінен құ
пия иман келтірді. Бірақ өзіне айтпады. Хадиша Әбу Жаһилге 
хат жазды былай деп: «Әй, Әбул махкам! Сен құрайыштарды 
ұрлық қылады деп күмән етпе. Бізге Алла тағаладан келген бір 
қаза бұл. Сен Әбу Бәкір мен Мұхаммедке артық сөзді сөйлеме». 
Мөрін басып, кәнбірттеп, Мұхаммед әлайһи саламның қолына 
берді. 

Сол күні бейсенбіде күн бата керуендерге жетті. Әбу Жаһил 
Мұхаммедті көрді, айтты:

—Әй, Әбу Бәкір! Мұхаммедті кеше Меккеге жібердік. Жол 
таппай, адасып қайтып келе жатыр,—деді. Мұхаммед әлайһи 
салам келіп, Хадишаның хатын Әбу Жаһилге берді. Оқыды, 
айтты:

—Әй, Мұхаммед, сен кеше кетіп, жиырма бес күндік жолды 
бүгін айланып қайтуың мұхал, мүмкін емес. Өзің ұрылармен 
ынтымақтасып, ұрының басшысы Хадиша болып, маған хат 
жазған ба өзі?—деді. Әбу Бәкір айтты:

—Әй, Әбул махкам, мөр—Хадишаның мөрі. Бұған һешбір 
шүбһә қылма. Барыңыз, Меккеге қайтыңыз,—деді,—Илан
басаң, бұл хатты апарып Хадишаға көрсет,—деді. Әбу Бәкір 
сыдық Шамға жүріп кетті. Әбу Жаһил Меккеге қайтты. Хатты 
Хадишаға көрсетті. Хадиша айтты:

—Әй, Әбул махкам, Мұхаммедтің келіп хат алып кеткені 
рас,—жәна Хадиша айтты:

—Әй, Әбул махкам, бұл Мұхаммед пен сіздің араңызда 
дұшмандық бітпес тегі. Ол пайғамбар боларда сен екі дүниеде 
қор боларсың. Барыңыз, үйіңізге отырыңыз. Алты жүз түйе 
малды сенен кештім. Қазаны Алла тағаладан білдім,—деді.

* * *

112. Расул әлайһи саламның һәр уақыттағы әдеті бойынша 
бір күні Хурра тауының үстінде жалғыз өзі Алла тағаланың 
хикметтерін пікірге салып тұрған халында бір періште келіп:

—Оқы!—деді. Расул әлайһи салам:
—Мен қари емеспін,—деп жауап берді. Содан кейін періш

те оны ұстап бір бүркеншікпен бүркендірді. Одан құтылып шы
ғуға өте ыжтиһад қылды. Сонан соң бос қойды. Жәна айтты:

—Оқы!—деп.
—Мен қари емеспін,—деді. Екінші мәртаба ұстап жәна 

бүркеді. Жәна ышқынып, босануға ыжтиһад қылды. Соң бо
сатты да былай деді:

—Иқра бисми раббика, аллази халақа-л-инсана мин ала
қин, иқра уа раббука-л-акраму аллази аллама билқалами алла
ма-л-инсану ма лам иағлам,—деді. Содан кейін Расул әлайһи 
саламның жүрегі қалтырады. Қайтып Хадиша разиалла анһа 
жанына кірді.

—Мені бүркеңіз, мені бүркеңіз,—деді. Үстіне киім жапты. 
Содан кейін Расул әлайһи саламнан қорқу кетті. Біс хазірет Ха-

диша өзінің әкесімен бір туысқан жақыны Уарқа ибн Наупілді 
шақыртты. Ол білім иесі еді. Заман жаһилиятта насрания
лықты қабыл қылған еді. Ғирани тілінше кітаптары бар еді. Өзі 
картайған еді жәна соқыр еді. Хазірет Хадиша айтты:

—Әй, туысым Уарқа, күйеуіңіздің не сөйлегенін аңғар. 
Сұрап көріңіз,—деді. Расул әлайһи салам Хурра тауынан не 
көргенін, һәм періште «оқы» деп қыстап, не оқып көрсеткенін 
сөйледі. Уарқа айтты:

—Ол көргенің періште Намус акбар, яғни Жебірейіл пе
ріште. Алла тағаладан Мұса пайғамбарға оның уастасы мен 
Таурат енді. Әттеген-ай, мен ол уақытта тірі болсамшы. Аның 
үшін сенің қауымың сені бұл шаһардан шығарады,—деді. Ра-
сул әлайһи салам айтты:

—Менің шықмағым қайғы ма?—деді. Уарқа айтты:
—Бале, аның үшін сен келген сияқты ұхшашлы һешкім 

келмеді. Мен сенің егер де ол күніңе ерше қалсам, мен саған бір 
тамшы қаным қалғанша жәрдем берер едім,—дейді. Мұнан соң 
Уарқа хазіреті ұзақ тұрмады, опат болды. 

* * *

113. Әбу Жаһил лағин ант етті:
—Мұхаммедті намаз оқыған уақытында өлтіремін, аның 

үшін ол Мұхаммед ата-бабаларымыздың дінін қорлап, басқа 
Тәңіріге сәжде қылады,—деді. Бір күні ол лағин Пайғамба
рымыз (с.ә.с.)-ның намаз оқығанын көріп, қолына үлкен тас 
алып, соныменен Расул әлайһи саламды ұрып өлтірмек болып 
барады да, ол сайидул кунинға жақындап қалды да, қолында
ғы тасты жерге тастай сала кейін қашты. Қарап тұрушы кәпір
лер сұрапты:

—Иә, не үшін Мұхаммедті таспен ұрып өлтірмедің?—де
генде ол айтты:

—Мен тасты көтеріп Мұхаммедті ұруға барғанымда екі ара
да бір терең шұңқыр пайда болды. Іші жылан, шаяндармен то
лық екен. Соларды көріп қаштым,—деді. 

 * * *

114. Хабашы мемлекетінің патшасы Нажашидің Иамин 
уәлаятында Абраха деген уәзірі бар еді. Бұл Абраха Иамин елі
нің астанасы Санға шаһарында бір тамаша үй салдырды. Өзінің 
патшасы Нажашиге хат жазды: «Мен саған бір үй салдырдым. 
Бұдан бұрынғы заманда һешбір патшаға бұл секілді һешбі
реуі салынбады. Араб елінің қажыларын ол үйге қажы қылуға 
қосармын. Кағбаға тауап қылудан тыярмын» деді. Бұ хабар-
ды Ибн Кенанадан бір кісі естіп, Санғаға барды. Жасырынып, 
тамаша үйдің ішіне кіріп, нәжіспен былғады. Ол үйге қойыл
ған ат «калиса» еді. Калисаның төрін де, шоқынатын жерін де 
нәжіспен бояп былғады. Абраха бұл жаман істі Кағбатулланың 
ұлықлаушы арабтардың біреуі қылғанын аңғарып, әлбатта 
«арабтардың кағбасын ойран етемін» деп ант етті. 

Нажашидің бір пілі бар еді. Үлкендікте һәм қуаттылықта 
оның теңдесі жоқ еді. Одан ол пілді сұратып алды да, Мекке 
жаққа қарай жүре бастады. Арабтар әлбатта үстімізге соғыс 
міндет болды деп, Абрахаға қарсы соғысқа әзірленді. Зуна-
пар деген бір араб әскер жинап, Абрахамен соғысты. Абраха 
оны жеңіп, Зунапарды тұтқынға алып, өзімен жолдас қылды. 
Одан кейін Ханғам шаһарына Нәпіл ибн Хабиб қабаил араб-
тарын жиып, Абрахамен соғыс қылды. Абраха бұларды да 
жеңіп, Нәпілді жол көрсетушілікке тұтты. Таипке жеткен 
соң бани сақифтен Абурғал деген біреуді жол көрсетушілік
ке алды. Абраха Мекке жанында Мағмас деген орынға кел
ді. Абурғал сонда өлді. Қабіріне қажылар тас атады. Абраха 
Меккенің айуандарын айдатып алдырды. Абдулмуталибтің 
екі жүз түйесін алдырды. Абдулмуталиб Абрахаға келді. Зуна-
пар Абдулмуталибпен таныс еді. Абдулмуталибті Абраханың 
жақындарына құрметтеуге ұсынды. Содан кейін Абраханың 
қасына келтірілді. Айтты:

—Бұл кісі құрайыштардың басшы қожасы. Өзі сізге қар
сылық қылмау үшін келді,—деді. Абраха рұқсат берді. Абдул-
муталиб көркем жаратылысты сұлу кісі еді. Абраха құрметтеп, 
жанына отырғызып:

—Нендей қажатпен келдіңіз?—деп сұрады. Абдулмуталиб 
айтты:

—Екі жүз түйем түскен, соны сұрауға келдім,—деді. Абраха 
айтты:

—Сені көргенде сұқтанып едім, сөзіңді естігенімде көңілім 
қайтты,—деді. Абдулмуталиб айтты:

—Не себептен?—деді. Абраха айтты:
—Мен сіздің кағбаңызды ойран қылмақ үшін келдім. Ол 

сенің дініңнің басы еді. Ата-бабаларыңның дінінің басы еді. 
Нәсіліңіздің шарапаттысы еді. Ол туралы сөз ашпадың. Екі жүз 
түйеге ғана ішің күйген,—деді. Абдулмуталиб айтты:

—Мен екі жүз түйенің ғана иесімін. Ал енді кағбаның өз 
қожасы, иесі бар. Өзінің дұшманын тыяды,—деді. Абраха айт-
ты:

—Ондай иесі мені тыя алмас. Абдулмуталиб айтты:
—Онда менің жұмысым жоқ. 
Абраха оған түйелерін қайтарып берді. Абдулмуталиб қайт

ты, құрайыштарға бұйырды:
—Тауларға, сай-салаларға таралыңыз. Әскерден зарар еріс

песін,—деді. Өзі кағбатулланың есігінің босағасына жабысып, 
Алла тағалаға тадарруғ жалынышты, тілекті сөздерін айтып 
жәна құрайыштардың артынан тауға шықты. Құрайыштан жа-
нында Әбу Масғуд Сақафи бірге еді. Өз дінінде тақуа еді. Көзі 
соқыр еді. Абдулмуталиб айтты:

—Масғұд, не айтасың. Бүгін сенің кеңесіңнен басқа бол
майды,—деді. Абу Масғұд айтты:

—Бізбен Хурра тауына шық, жүз түйеңе белгі таңба сал. 
Алла тағала үшін, құрбан қылмақ үшін аяқтарына нәзір тұ
сауы ғаламатын қыл. Тіпті шүбһәсіз қыларлық болсын,—деді. 
Абдулмуталиб айтқанындай қылды. Абу Масғұд айтты:

—Бұл үйдің бір Тәңірісі бар, Абраханы бұдан тыяр,—
деді. Аның үшін Тұббағ бұл үйдің жанына келіп жауыздық 
етпек болды. Алла тағала оны тыйды, һәм бәлелендірді. Үш 
күн тұтас қараңғы болды. Бұны көргеннен кейін бұл үйді тағ
зымдап, құрметтеп киім кидірді. Семіз түйелер құрбан шал
ды деді. 

15-0197

Ал енді Абраха Меккені шабуға жөнелді. Атақты пілді ал-
дына салды. Піл шөкті. Нендей тәсілдермен қуаласа да тұрма
ды. Иамин жағына қарай тартса, тұрып жүгіріп кетеді. Жәна 
Кағбатулла, Харам шарифке қарай жөнелтіп көріп еді, тағы 
жатып алды шөгіп. Напіл шауып тауға шықты. Теңізден Алла 
тағаланың әмірімен құстар шықты. Әр құстың тұмсығында 
бұршақ секілді бірер тас бар еді. Екі тас ағайынды еді. Абдул
муталиб Абу Масғұдқа айтты:

—Ақ құстар көрінеді. Теңіз жағынан заһир болды,—деді. 
Абу Масғұд айтты:

—Танимысың, қандай құстар екен?—деді. Абдулмуталиб 
айтты:

—Уаллаһи, һеш танымаймын,—деді,—Өмірімде көрмеген 
құс,—деді. Абу Масғұд айтты:

—Үлкендігі не шамада құс?—деді. Абдулмуталиб айтты:
—Қарлығаш қадарлі бар. Мұрындарында бұршақ шамалы 

тастары бар,—деді,—Бір-бірінің үстіне мінген бұлт секілді қап
тап кетті олар,—деді. 

Ал құстар Абраха әскерінің үстіне төніп келгенінде әрбір 
құс өзінің мұрнындағы бұршақты лақтырды. Бұл тас еріскен 
кісілердің барлығы һәлак болды. Әскерлер қаша бастады. Жол 
таба алмады. Олар:

—Нәпіл қайда, нәпіл қайда?—деп бақырып шуласты. Алла 
тағала Абраханың тәніне бір сырқат жіберді. Бармақтары 
шіріп түсті. Сынғаға қайтып жеткенде тәні жүн шықпаған 
құс баласы секілді болды. Тіпті жүрегі жарылып өлді. Сол кез-
де Абу Масғұд пен Абдулмуталиб таудан түсіп келді. Апатқа 
ұшыраған әскерлердің жанына келді. Абдулмуталиб әскердің 
бірінің балтасын алып, жерді қазды. Алтын, күмістерді алып, 
сол шұңқырға толтырды. Абу Масғұд үшін жәна бір шұңқыр 
қазды. Оған жәна алтын, күміс толтырды. Содан соң екеуі өзі
нің шұңқырының үстіне отырып айқайлап дауыстап шақырды. 
Мекке халқы тау арасынан шығып келіп, әскерден не тапты, 
бәрін бөліп алысты.

 * * *

115. Расул акрам (с.ә.с.) айтты:
—Айа білесіздер ме, кәусардың не екенін?—деді. Сахабалар 

айтты:
—Алла тағала һәм оның пайғамбары білгушірек,—деді. Ра-

сул (с.ә.с.) айтты:
—Кәусар—ұжмақта бір бұлақ көл болады. Құдай тағала 

маған оны уағда қылды. Онда көп қайыр бар. Қиямет күнінде 
менің үмметтерім оның өзіне келер. Оның жағасында сауыттар 
көктегі жұлдыздар санынша болар. Үмметтерімнің арасынан 
біреуі кәусар тарапына секіртіп келер. Мен айтармын: «Иә, раб-
бы, бұл пендемнің үмметімнен болғандықтан бұған кәусардан 
ішкізейін» дегенімде, Алла тағала айтар: «сен білмейсің, ол 
пенде сенен соң нелер қылды» деп. Расулалла үмметіне арнал
ған балдан тәтті, сүттен ақ, қар секілді суық, бір ішкен кісіден 
ләззаты, дәмі естен кетпестей сусын, мейірімді сондай қан
дыратын нәрсе болса керек. 

 * * * 

116. Құрайыш кәпірлерінің басшыларының кейбіреулері 
келіп, Расулаллаға айтыпты:

—Иә, Мұхаммед, кел, ынтымақ қылысайық. Бір жыл сен 
біздің Тәңірімізге ғибадат қыл. Біздің дінімізде тұр. Бір жыл біз 
сенің Тәңіріңе ғибадат қылып, сенің дініңде тұрайық,—дейді. 
Расул әлайһи салам айтты:

—Нағузу биллаһи, Алла тағалаға шүкрат қатудан,—деді. 
Жәна кәпірлер айтты:

—Иә, Мұхаммед, сен біздің бағзы тәңірімізді сүй құшақ
тап, одан кейін біз сенің пайғамбар екеніңе иланамыз. Тәңіріге 
ғибадат қылармыз,—деді олар. Расул әлайһи салам:

—Байқаймыз, көреміз, Алла тағала жаныбынан не келер 
екен,—деді. Одан кейін Алла тағала осы сүрені ендірді. Ерте
ңінде құрайыштан көп кісілер келіп жауабын күткенде осы сү
рені оқыды. Кәпірлер көңілі суып қайтты. Расул аллаға, саха
баларға ренжітетін істерін арттырды.

* * * 

117. Хабашы мемлекетінде бір патша бар еді, есімі Дахия 
калби еді. Өзі ғалым, дәуіріндегі дін ғылымын, пән ғылымын 
жақсы тексерген еді. Өте көрікті, сұлу адам еді. Таураттан, 
Інжілден Хижаздан бір пайғамбар шығатынын оқып көрген 
еді. 

Бір күні Тауратты оқып, уәзірлеріне айтты:
—Хижаздан, Мекке тауларынан ақырзаман пайғамбары 

шығар,—деді. Уәзірлері айтты:
—Ол пайғамбар ашық болып жарияланды,—деді. Олай бол-

са патша айтты: 
—Келіңдер, баралық. Ол пайғамбардың сираттары, сипат

тары Алла тағаланың кітаптарына муафиқ келсе, иман кел
тірейік. Олай болмаса, Пайғамбар аталмышты һәм оған ерген
дерді қырып бітіріп, араб жұртын Иса әлайһи салам дініне 
кіргізіп қайтайық,—деп қырық мың әскермен Хабашы уәлая
тынан Мекке шаһарына жөнелді. Мұның жиырма мыңы атты, 
жиырма мыңы жаяу еді. Бірнеше күн жүріп Меккеге жетті. 
Патша әскерлерге Мекке тауларына жасырынуға бұйырды:

—Мен бұйырмай орындарыңыздан қозғалмаңыздар,—де
ді. Дахия калби өзі үстіне пақыр, нашар киімін киіп, жалғыз 
өзі Меккеге кірді. Алдынан Әбу Жаһилге ұшырады. Әбу Жаһил 
мұның жат кісі болғандығынан сәлем беріп еді. Әбу Жаһил:

—Бұл не ғажап көркем, әдемі дуанасың,—деп жүріп кетіпті. 
Дахия жәна бір қатынға жолықты, сұрады:

—Бұл шаһарда пайғамбар бар ма?—деді. Қатын айтты:
—Ия, бар,—деді.
—Аты кім?—деді. Қатын айтты:
—Мұхаммед бен Абдолла, құрайыш руынан,—деді. Дахия 

айтты:
—Ол қай жерде?—деді. Қатын айтты:
—Байтуллада шәкірттеріне тағлым береді,—деді. Дахия 

кағбатуллаға кірді. Расул әлайһи салам қырық сахабасымен 
отыр еді. Хазірет Омар мұсылман болғанның екінші күні еді. 
Дахия Мәсжид харам ішінде диуаналар мысалында жүруші еді. 
Расул әлайһи саламға қарсы келіп, түзге отырды. Хазірет Омар 

қылышын қынынан шығарып, Дахияны шауып жіберуге ой
лады. Расул әлайһи салам айтты:

—Әй, Омар, шаппа. Оның сідігінің орны жуғаннан кейін та-
заланады жәна кағба ішінде қан төгуге харам болады,—деді. 
Сол кезде Дахия калби:

—Ашһаду ан лаиллаһа иллалаһ, ашһаду анна Мұхаммадан 
абдуһу уа расулуһу,—деп Расулалланы құшақтап, иман кел
тірді.

—Иә, Расулалла мүбарак, иығыңыздың басын ашыңыз,—
деді. Ашты, пайғамбарлық мөрін сүйді. Қырық сахабалар да 
һәм сүйді.

—Дахия келгенше пайғамбарлық мөрін көрмек тұрсын, 
естіген жері жоқ еді. Дахия мәсжідтен шығып, таудағы қы
рық мың әскеріне барып, әскерлерімен барабан соғып, ұран 
шақырып, шаһарға кірді. Расул әлайһи салам бұл әскерге қы
рық күнге дейін иман үйретіп, һәр күнде мың кісі үйреніп, 
рұқсат алып, бұдан кейін Мекке көп халық тұруға жарамсыз 
болғандығынан мемлекеттеріне қайтуға рұқсат берді. Дахия 
калби патшалықты тастап, пақырлықты ықтияр қылып, Ра
сулалла қызметінде қалды. Әскері Хабашыға қайтып кетті. 

* * *

118. Әбу Лаһаб хазірет Расулдың әкесімен бір туысқан еді. 
Абдулмуталибтің баласы алғашқы пайғамбар болған кезде бір 
күні Расул әлайһи салам ағайын, туыс, қарындастарын, жа
қындарын Сафа тауына жиды:

—Әй, туыстарым, Алла тағала ең әуелі сіздерді хақ дінге 
үндеуге қосады. «Инни лакум минһу назир мабин» деді. Яғни 
мен сізге Алла тағаланың азабынан ашық қорқыту үшін 
жіберілгенмін,—деді. Әбу Лаһаб айтты:

—Тубалик, яғни қадалып кет! Біздей ұлық кісілерді мұндай 
бос іс үшін жас басыңмен ұялмайынша жидың ба?—деді. Солай 
болғаннан кейін Алла тағала Әбу Лаһабтың өзі һәлак болашақ 
кісі екенін аңғартып, бұл сүрені ендірді. 

* * * 

119. Мекке кәпірлері Уалид бен Ағсам деген сиқыршыны 
жалдады.

—Мұхаммедті сиқырлап, һәлак қылып бер,—деп. Ол Уа-
лид бен Ағсамның бес қызы бар еді. Бұл бес қыз да әкесінен 
үйренген сиқыр ғылымына маһир ұста еді. Ол қыздарға да Мек-
ке кәпірлері Мұхаммедті сиқырлап құрту үшін көп дүние бер
ді. Ал енді бұлардың істеген сиқырын Расул акрам саллаллаһ 
тағала әлайһи уа саламның киімінен біраз кестіріп алдырып, 
бұл бес қыз шаштарынан шаш алып, шүберекпен байланыс
тырып байлап, он екі түйін түйіп, әпсун сиқырмен үшкіріп, 
бір құдықтың түбіне салды. Осының кесірінен Расул акрам 
(с.ә.с.) алты ай ауырып, хасте болып жатты. Мүбарак сақалда
ры қоюланды. Қатындарына жамағ етіп, жақындасуына күш 
келмеді. 

Бір күні Расул акрам (с.ә.с.) ұйқысында екі періште көрді. 
Ол періштелер бір-бірімен сөйлеседі:

—Бұл Мұхаммедке не болды? Екіншісі жауап береді:
—Ол Мұхаммедті Уалид бен Ағсам сиқырлап, пәлен құ

дықтың түбіне салған еді,—дейді. Он екі түйінмен Расул акрам 
ұйқыдан оянып, сол сағатында ол шұңқырдан ол нәрселерді 
шығарды. Алла тағала бұл екі мағұзатин сүресін ендірді. Тіп
ті ол нәрселерге үшкіру үшін. Аның үшін оқып ол нәрселерге 
һәр біріне бір мәртаба оқып үшкіріп еді, әр үшкірген сайын 
бір түйіні шешіліп еді. Тіпті он екі мәртаба оқып үшкіріп еді, 
барлық түйіндері шешіліп бітті. Расул акрам (с.ә.с.) жазылып 
кетті. 

* * *

120. Тұбағ Иемен патшасы еді. Бағзылары пайғамбар еді, 
бағзылары ізгі адам еді дейді. Ол Мұса әлайһи салам шариғатын 
халыққа тарату үшін көп еңбек сіңірді. Самарқанд шаһарын 
ол салдырды делінеді. Һәм Мәдине шаһарын көтеріп, шаһар 
қылып шығарды. Ол уақытта есімі Ясриб еді. Баласын Мәдинеге 

үкімет бастығы қылып қойып кетті. Өзінен соң баласын өлтіріп 
тастады. Мұны естіп Тұбағ ашуланып, Мәдиненің шаһарын 
тас-талқан шығаруға келді. Бани қариза яһудиларынан екі 
ғалым кісі бар еді. Біреуінің аты Кағаб, екінші Асад деген еді. 
Әр екеуінің аталары бір туысқан еді. Тұбағның Мәдинені ойран 
қылу үшін келгенін естіп Тұбағқа келіп айтыпты:

—Әй, ұлы патшамыз, егер де сен бұл шаһарға жауыз ой-
мен келсең, тілегеніңді қыла алмассың. Сені Құдай тағала бұл 
шаһарға зарар келтіруден манғ етер. Өзіңе тез заманда азап ету-
ден аман болмассың. Аның үшін бұл шаһар ақыр заманда бұл 
тараптан шығашақ, Мұхаммед есімлі пайғамбардың һижрат 
қылашақ орныдүр. Бірақ ол пайғамбар құрайыштан болар. 
Туған орны Мекке шаһарыдүр. Бұл орын оның һижрат қылашақ 
орныдүр. Бұл орынға онымен қарсы соғыс қылуға көп қауым 
келерлер. Олар осы орында өлтіріледі,—деді. 

Тұбағ олардан мұны естіп, Мәдина аһлымен соғысам деуді 
қойды. Бұл екі ғалым Тұбағны өз діндеріне үгіттеді. Ол қабыл 
қылып, хақ мұсылман болды. Кағаб пен Асадты Иеменге алып 
қайтты. Жолшыбай барарда бани Һазилден бір жамағат Тұбағ
қа қарсы шығып:

—Әй, патша, біз саған бір үй көрсетейік пе? Онда інжу, 
маржан, алтын, күмістен көп қазыналар бар. Ол үй Мекке ша
һарында деді. Олардың ойы Тұбағыны кағбатуллаға қызық
тырып һәлак қылдырмақ еді. Тұбағ бұл хикаяны мазкур екі 
ғалымға сөйледі. Ол екі ғалым айтты:

—Жер жүзінде ол үйден басқа Алла үйін білмейміз. Сен ол 
үйді масжидке есептеп, ол үйді айналып тәуап етіп, қасында 
құрбан бауыздау жәна басыңнан шашыңды алдыр, бұны ай-
тушы кісілер сені алдап, һәлак қылуға айналған дейді. Кім 
болса ол болсын, бұл үйге жауыздық қасад қастық қылса, бар-
шасы һәлак болды,—деді. Сізге лайық болғаны сол—ол үйді 
тағзым, тәкрім қылғайсың депті. Мұнан кейін ол үйдің иманда 
болғаны. Халық ол үйге нендей құрмет істесе, сен һәм солай 
қыларсың,—депті. Біс Тұбағ бұл екі ғалымнан бұл хабарды 
естігеннен кейін бани Һазилден келген кісілердің аяғын кесіп, 
дарға астырды. Мұнан кейін Меккеге барды. Кағбатулланы 
жібек, атласпенен жапты. Кағбатулланы ең әуел өртеген Тұбағ 

еді. Алты мың түйе құрбан бауыздады. Тәуап қылды. Шашын 
алдыртты. Ғибадатын істеп бітіргеннен кейін Иемен деген 
мекеніне қайтты. Алғашқы сапарға жүрерінде Тұбағ өзінің 
орнына Хамир деген кісіні патша етіп қойып кетіп еді, бұл 
Тұбағыны Иеменге кіруден тыйып қарсылық қылды.

—Сен біздің дінімізден шықтың, сені Иеменге кіргізбей
міз,—деді. Оған қарсы Тұбағ айтты:

—Мен қабыл қылған дін әуелгі діннен абзал, көркем,—деді. 
Кәпірлер айтты:

—Бұл хүкімді шештіру үшін отқа барайық,—деді. Ол кезде 
Иемен аймағында бір қасиетті тау бар еді. Ол таудың астынан 
от шығушы еді. Осындай бір ірі жанжал, талас болса, ол дауды 
шештіру үшін сол отқа барушы еді. Ол кезде ол оттың жалқыны 
көтеріліп, ант оған залым жағын күйдіруші еді. Мазлұм жағы
на залалы тимеуші еді. Тұбағ айтты:

—Бәлә, жарайды, құп хүкім еттіңіз, болды. Мазкур оттың 
жанына барайық,—деді. Кәпірлер шоқынатын санамдарын 
шығарды. Ал екі ғалым Тауратты басына көтеріп, екі топ болып 
отқа жақын, жанына барып отырысты. Бір мезгілде оттың жа-
лыны көтеріліп жалқынданып, жүрек жарғандай жаман даусы 
шығып, көкке шығып көтеріліп болғаннан кейін көктен келіп, 
Хамир патшаның сексен мың әскерін, санамдарын орап алып, 
бір сағатта күйдіріп бітірді. Тұбағ қауымымен сау-саламат 
қалғандығына шүкірәна етіп, сәжде ғибадатын етіп, шатлық 
қылып, Иеменге кірді. Бағзы ғұламалар осы оқиға себебінен 
яһудилердің асылы Иеменнен деп жүргізеді. 

* * *

121. Мекке кәпірлері Расул әлайһи саламның мұғжизала
рын көргеннен кейін не айтарын білмей, конторына, халық 
жиылатын орынға жиылысып, үлкен әңгімеге кірісті.

—Бұл Мұхаммед «харық әдет» ақылдан тыс істерді жер 
жүзінде қылады. Оның бұл істері сиқыр болмақ керек. Бірақ 
сиқыршылардың сиқыры көкке аспайды,—десті.—Егер де ол 
Мұхаммед көк жүзінде «харық адат» іс қылса, иман келтірер

міз, бірақ өлтіру жағына созылып, мұғжиза істетейік. Мысалы, 
бүгінгі кеш—айдың ақырғы күні. Осы біткен айды енді бүтін ай 
қылсын, нағыз он төртінші кештегі туған айдай қылсын. Бұл 
бүтін ай екіге жарылып, екеуі Әбу Қабис тауының екі жағы
нан түссін. Бір кесегі Мұхаммедтің жеңінен кіріп қойнынан 
шықсын. Бұл екі кесек айдың біреуі күншығысқа, екіншісі 
күнбатысқа барып, бір-біріне қарсы келіп қосылып, әуелгі 
халінше ескі ай секілді болсын деп сұрап, Мұхаммедті келеке 
қылып, мазақ қылайық,—дейді. 

Мұны естіп Әбу Жаһил айтты:
—Биллаһил азим, Мұхаммед бұл істі қылалмайды. Егер 

болдыра алмаса, әлбатта мен оның басын кесермін,—дейді. Дәл 
сол кезде айдың жиырма сегізінші күні еді. Құрайыш кәпірле
рі осы сөзге тегіс қаулы қылып, сөз біріктіріп, екінші күні Да
рандуһ деген жерге бүкіл Меккенің басшы адамдарын, байла
рын, мырзаларын шақырды. Осы жиылысқа расул Алланың 
ағалары Хамза, Аббас, Әбу Тәліп, Ғатаба, Шаиба, Зұлхамар се
кілді туыстарын шақырып, нендей пікірге қаулы қылғандарын 
жәна Мұхаммед салалла әлайһи уа саламнан нендейін мұғжи
заға тілейтінін баян етті. Әбу Жаһил айтты:

—Әй, Мұхаммед ағалары! Сіздер осы қаулыға көніңіздер. 
Егер де Мұхаммед біз тілеген мұғжизаны болдыра алмаса, біз 
оның басын кесерміз, өйткені ортамыздан оның шатақ сөзі 
көтерілсін. Соңғы күнде бізден құн дауламас болсын үшін ай-
тып отырмыз,—дейді. Пайғамбарымыздың ағалары бұл сөзді 
естіп уайымға түсті. Бастарын төмен салып ойға түсті. Һеш бір 
жауап бермеді. Бірақ Әбу Тәліп басын көтеріп айтты:

—Егер де сіз сұраған мұғжиза бола қалса, біз сізге не іс 
қылармыз. Бастарыңды кесерміз бе?—деді. Әбу Жаһил айтты:

—Әй, Ибн абдул Мүтәліп. Егер де Мұхаммед бұл істерді 
істесе, біз оның дініне кірерміз. Ол не бұйырса, оны орнына 
келтірерміз. Ол не нәрседен тыйса, одан тыйылармыз,—деді. 
Бұл туралы Әбу Тәліп ант етіп айтты:

—Әй, Абал хакам бүкіл әлем иман келтірсе, сен Мұхаммед
ке іңкәр қыларсың. Бұдан бұрын саған ол үш жүз елу тоғыз 
мұғжиза көрсетті. Иланбадың. Барлығын сиқыр дедің. Қайда 
қалды. Бір мұғжизамен сені оңай салуға, яғни оп-оңай мұсыл
ман боларыңа,—деді. Оған Әбу Жаһил айтты: 

—Бұрынғы көрсеткен істері жер жүзінде еді. Сиқыршы
лардың сиқыры жер жүзінде болушы еді де. Бірақ көк жүзін
де һешбір сиқыршының сиқыры жүруі жоқ,—деді. Әбу Тәліп 
айтты:

—Білгеніңді сұра. Алайда Мұхаммед хақлықты сөйлейді,—
деді. Содан кейін Мұхаммед (с.ә.с.)ны Дарандуһқа шақыртты. 
Мұхаммед әлайһи салам келіп, кәпірлердің басынан, иығынан 
аттап өтіп, төрге шығып, Әбу Жаһилдің жанынан келіп отыр-
ды. Әбу Жаһил айтты:

—Әй, Әбу Тәліп! Пайғамбарлық дағуасын қылушы ініңіз 
әдепсіздік қылды. Қарттарды кемдікке салып, баса-көктей 
ұмтылып, менің жаныма келіп отыруы қалай? Патшалығыма 
құрмет белгісін көрсетпеді,—деді. Әбу Тәліп айтты:

—Әй, абал хаким, егер де Мұхаммедтің ісі хақ болса, таптау 
ғана емес басыңды кесер,—деді. 

Мұнан кейін Меккенің басшы кәпірлері жоғарыдағы ай
тылған мұғжизаны Мұхаммед әлайһи саламнан келтіруді бол-
дыруды айтты. Мұхаммед әлайһи салам біраз уақыт ойлап, 
пікірге қалды. Уахи күтті. Жебірейіл әлайһи салам сол халда 
уахи келтірді жәна айтты:

—Иә, Мұхаммед, Алла тағала саған сәлем оқыды. Мұнан 
кейін бұйырды, сұрамақ сенен, бермек менен болады деді. 

Бұдан кейін ол күні күн батты. Шафақ батқаннан соң 
Меккенің кәпірлері Әбу Қабис тауына жиылысыпты. Барлығы 
алты мыңның шамасы кісілер еді дейді. Пайғамбарымыз са-
лалла әлайһи уа салам келіп, екі ракағат намаз оқыды. Мұ
нан кейін жарты сағат шамасы өткен кезде Ай күншығыстан 
толған күйінше шықты. Көктің орталығына келіп жеткеннен 
кейін екіге жарылды. Бір жартысы Әбу Қабис тауының батыс 
жағынан, екінші жартысы шығыс жағынан түсті. Мұнан соң 
бір кесегі Расул әлайһи саламның жеңінен кіріп қойнынан 
шықты. Екінші кесегі етегінен кіріп қойнынан шықты. Мұнан 
кейін көкке көтеріліп бірі батыстан, екіншісі шығыстан келіп, 
ескі халына келгенде мың шамалы кәпір мұсылман болды. Әбу 
Жаһил бұл халды көріп, бек қорықты жәна айтты:

—Әй, Мұхаммед, сенің сиқырың көк жүзіне де әсерін 
қылады екен,—дейді. Мұсылман болмады. Хақ тағала сол оқи

ғадан әшкерелеп төмендегі екі аят енді: «Иқтарабатис саға
ту»—қиямет жақын болды. «Уаншаққал қамару»—ай жарыл-
ды. Аның үшін қиямет күнінде ай жарылмағы көктен енген қай 
кітапта болса да оқушыларға мәлім еді.

* * *

122. Тамудшілердің түйелері бір күн сусыз қалуы бұларға 
ауыр келді. Түйелері һәлак бола бастады. Салих әлайһи са
ламның түйесін өлтіруді ойлаған көп еді, бірақ бұл іске батылы 
барып істей қойған жоқ еді. Сол заманда тамудшілердің Фала-
стин шаһарында малы көп, өзі сұлу, бір көркем қатын бар еді. 
Бір күні мұның үйіне үш ойнасшысы келді. Арақ ішті, маста-
нып, көңілі тасып, қатынмен ойнас етуді тіледі. Қатын бұларға 
бұлданып жәна айтты:

—Егер де Салихтың түйесін өлтірмесеңіздер, мен сіздерге 
бойымды ұсынбаймын,—деді.—Ал егер де өлтіре қалсаңыз
дар, үшеуіңіздің ықтиярыңызда малым, мүлкім мен қызмет
керіңмін. Себебі, түнеу күні бір малшым келіп, жиырма сиы-
рымды сусыздықтан өлді деп хабар берді. Одан кейін Салих 
түйесінің кесірінен көп хайуандарым сусыз қалды деді. Бұл үш 
жігіт қатынның бұл хабарын естігеннен кейін Салих әлайһи 
саламның түйесін өлтіруге риза болып, түн ортасында барып 
түйенің анасын өлтірді. Баласы телміріп боздап, бұл залым
дарға өлтіртпей қашып, анасы шыққан тас ішіне кіріп ғайып 
болды. Біс айғайласты, ол үш залым жолдастарына түн жары-
мында, яғни қадарын салу тамудтың туысына, біс қылыштарын 
біржола түйеге шапты.

* * * 

123. Расул әлайһи саламға кітап аһлының біреуі келіп:
—Әй, Абул қасым, жаннат кісілері жеп ішеді деп ойлайсыз 

ба?—деді. Сонда Расул әлайһи салам айтты:

—Дұрыс, жейді, ішеді. Өзім на қасам оның қолында болған 
затпенен ант беріп қасам етіп айтамын. Шынында жаннат 
аһлының біреуіне дүниедегі жүз кісінің тамағын жейтін қуат 
берілміш болады. Жәна сусын ішуде де жүз кісінің сусынын 
ішеді жәна әйелге қатынасуда да жүз кісінің шаһуат ләззат ра-
хаттануын рахат төсегіне жатып көреді,—деді. Сонда кітаби 
айтты: 

—Олай болса, дұрысында жеп, ішкен кісіге оның үшін дәрет 
сындыру қажет болады. Ал жаннат дегеніміз өте пәк, хош 
нәрсе, онда һешқашан ренжу, жиіркену болмақшы емес. Бұл 
қалай?—деді. Сонда Расул әлайһи салам айтты: 

—Олардың бәрінің қажетті өтеуі терлеуменен болады. Ол 
терлеудің иісі жұпар иіс секілді болады,—деді. 

124. ХАҚ МӘСЕЛЕСІ 

Хазірет Омар (р.а.) халифа болып тұрған кезінде бір күні 
түнде халқына, еліне байланысты іспен шұғылданып жатады. 
Сол кезде біреу жеке басының шаруасымен оның алдына кіріп, 
шаруасын айтады. Хазірет Омар (р.а.) шапшаң орнынан тұрып, 
сол жерде жанып тұрған майшамды сөндіріп, басқа майшам 
жағады. Бұдан ештеңе түсінбей қалған қонақ Омардан (р.а.):

—Екеуі де майшам. Қараптан-қарап біреуін сөндіріп, екін
шісін жаққаныңыз не?—деп сұрайды. Хазірет Омар (р.а.) оған 
былай деп жауап береді:

—Сөндірген майшам мемлекеттікі. Сенімен жеке шаруа 
жайында әңгімелесу үшін мемлекеттің мүлкін қолдануға ха
қым жоқ. Сондықтан оны сөндірдім де, өз ақшама алған май
шамды жақтым. 

125. ХАЛИФА ОМАР

Мүміндер әміршісі халифа Омар ибн Абдулазиз мұсыл
мандарды басқарып тұрған кезінде қазына үйінің қоймашы
сы етіп жас жігітті тағайындайды. Мұсылмандар мейрамы 

айт келеді. Халифаның қыздары киіп шығар жаңа киімдері 
жоқ екенін, көйлектерінің тозығы жетіп ескіргенін, өз құр
быларының айт мейрамына әдемі жаңа киімдер киініп шығып 
жатқандарын айтады. Қыздарына жаны ашып, көңілі жібіген 
әке қазына үйінің қоймашысына келіп: 

—Келер айдың еңбекақысын бер,—деп сұрайды. 
—Мұсылмандардың қазына үйінен келесі айдың жала

қысын алдын ала алғыңыз келе ме? Келесі айға дейін өмір 
сүріп, қызмет ететініңізге кепілдік ете аласыз ба, иә, мүміндер 
әміршісі?—деп қазынашы жас жігіт халифаның бұл талабына 
қарсылық білдірді. 

—Алла тағалаға шүкіршілік, маған сендей шынайы наси
хатшы берген,—деп халифа Омар ибн Абдулазиз қазынашы
сының сөзіне разы болады. Сонан соң қыздарына бұрылып: 

—Өздеріңнің жаңа киімдерің үшін әкелерің тозақ отына 
кірсін демесеңдер, райларыңнан қайтыңдар,—дейді.

* * *

126. Абдуллаһ ибн Омар бір күні өз жолдастарымен базарға 
шығады. Олар жолай бір жерді таңдап, тамақтанып алмақ ой
мен дастархан жайып жайғасады. Сол кезде олардың қаста
рынан қой айдаған бір бозбала өтіп бара жатады. Абдуллаһ 
ибн Омар оны өздерімен бірге тамақтануға шақырады. Оған 
бозбала: 

—Сізге Аллаһтың рақымы болсын, мен ораза едім,—дейді.
Абдуллаһ оған таңдана қарап: 
—Мынадай ыстық күнде қой бағып, ораза ұстап жүрсің 

бе?—деп сұрайды. Оған бала: 
—Тозақ оты бұдан да ыстық, ей мырза,—дейді. Абдуллаһ: 
—Құдай ақы, дұрыс айтасың,—дейді. Содан соң ол баладан 

бағып жүрген қойынан бір қой сатуын сұрайды. Бала оған: 
—Бұл менің қожайынымның малы, мен иесі емеспін,—деп 

жауап береді. 
Бұл жауапты естіген Абдуллаһ ибн Омар оның сенімділігі 

мен аманатқа адалдығын сынамақ оймен оған: 

—Сен бізге бір қойды сатып, оның ақшасына керегіңді 
алуыңа болады ғой. Ал қожайыныңа қойды қасқыр тартып 
кетті дей сал. Ол сенің не істегеніңді көріп тұрған жоқ қой,—
деді. Мұны естіген бала шошып кетіп: 

—Мені қожайыным көрмегенімен Аллаһ тағала көріп тұр 
ғой. Аллаһтың сізге кешірімі болсын,—деп жылап жібереді. 
Оған қосыла жылаған Абдуллаһ ибн Омар баланың сөзін қай
талай береді. Содан кейін ол қойшы бала мен қойларды иесінен 
сатып алды да, балаға бостандық береді. Ал сатып алған қой
ларды аманатқа беріктігі үшін балаға сыйға тартады. 

127. ӘЗІРЕТ ӘЛІ

Әзірет Әлі өте зерек, алғыр, батыр адам болған. Әзірет Әлі өте 
тапқыр, өте күшті кісі болыпты. Әзірет Әліні бір күні Мұхаммед 
пайғамбар шақырып алып мынадай тапсырма беріпті: 

—Сен пәлендей жердегі араб және еврейлер бірігіп отыр
ған қаланы аласың. Сол қаланы алған соң, арабтарды мұсыл
мандыққа келтіріп, жөйіттерге салық саласың. Еврейлердің 
мұсылмандыққа мойынсұнғандарына тиме, мұсылмандықты 
қабылдамағандарын жойып жібересің. Еврейлердің қыз-ке
ліншектерін осында алып келесің,—деп тапсырма беріпті.

Сонымен, Әзірет Әлі көп әскермен барып, сол айтылған 
қаланы қоршаған. Бұл Арабияның өз жеріндегі қала еді. Сол 
қалада арабтар мен жөйіттер бірге тұратын еді. Арабтарға 
қарағанда жөйіттердің саны басымырақ болатын. Сондықтан 
қаланы басқарып отырған әкім де жөйіт болатын. Әкім болып, 
қаланы билеп тұрған жөйіттің аты-жөні белгісіз еді. Сонымен, 
қаланы арабтар әскері қамап, қоршап алады. Жөйіт патша 
өзінің әскерін сапқа тұрғызып, соғысқа алып шығады.

Сол кездегі дәстүр бойынша алғаш әскер басылары: араб 
жағынан Әзірет Әлі, жөйіт жағынан қала әкімі жекпе-жекке 
шығады. Әзірет Әлінің күшіне төтеп бере алмай, қала әкімі 
жөйіт опат болады. Жөйіт патша аттан құлап бара жатқанда 
талдырмаш қана жас сауыт киген батыр келе сала Әзірет Әліге 
найза салады. Ол кезде Әзірет Әліге ешкім қарсы келе алмай

тын. Әлгі жас, талдырмаш батыр аттан құлап бара жатқанда 
қараса жас қыз екен. Ол жөйіт патшаның қызы екен. Қала 
Әзірет Әлі әскерінен жеңіліп, арабтар мұсылман болып, ис-
лам дінін мойындайды. Жөйіттерді қолға түсіріп жас қыз-
келіншектерін Арабияға айдап келеді. Қарауыл болып тұрған 
жігіт, қолға түскен мүсәпірлерге қарап: 

—Ертең таңертең сендерді әскер сыбағасына бөліп береді. 
Олар күң ете ме, құл ете ме, өздері біледі,—дейді.

Әзірет Әліден жеңілген қыз сол тұтқындар ішінде екен. 
Әкесі соғысқа кетіп бара жатқан кезінде қалада әкесінің сан
дығының ішінде тұрған қазынадан көп алтын дүниесін алып 
шыққан екен. Бір уыс алтынды қарауыл жігітке беріп, Әзірет 
Әлімен кездестіруін өтінеді. Әзірет Әліге өтініш етіп, Мұхаммед 
пайғамбармен кездестіруін өтінеді.

Пайғамбарымызға да сол тұтқындар ішіндегі ықпалды 
кісімен сөйлескісі келетін ниеті болса керек. Мұхаммед пай
ғамбар өзінің кісілерімен бірге отырған жерге әлгі қызды 
кіргізеді. Бибі Батпаның да сол жерде екенін айтады. Қыз ішке 
кіріп келгенде пайғамбарымыз не мақсатпен келгенін сұрайды. 
Қыз тағы да иіліп, тағзым етіп: 

—Тақсыр, мен бұдан бұрын да ислам дінін қабылдауға дайын
далып жүр едім. Мүмкін болса сіздің алдыңызда ислам дінін 
қабылдасам,—деп өтініш білдіріпті. Қыз тілегін мақұлдап, 
калима айтқызып, ислам дінін қабылдайды. Қыз ислам дінін 
қабылдап болған соң: 

—Тақсыр, менің сізден өтінішім бар,—дейді қыз. Мұхаммед 
пайғамбар: 

—Ия, айтыңыз,—депті. Қыз: 
—Мені сол Әзірет Әліге қоссаңыз, өзіңіз некемізді қиса

ңыз,—деп өтінеді. Мені енді қыздарыңыз қатарына қосып, 
қызым деп қабылдаңыз,—депті. Мұхаммед пайғамбар қызым 
деп қабыл алған екен. Содан Әзірет Әліге қосып, некесін қиып
ты. Қыз пайғамбарымыздан тағы да екінші өтінішін айтыпты: 

—Менің бірінші туған баламның атына сіздің өз атыңызбен 
менің атымды қосып, ат қоюға рұқсат етсеңіз,—деген өтінішін 
де қабыл алып, батасын беріпті. Оның бірінші туған баласының 
атын Мұхаммедқанапия деп қойыпты. 

—Тақсыр, сіздің атыңыз бен менің атыммен аталған ұл бү
кіл ислам дінін таратуға ат салысады,—депті. Олардан ұлы 
адамдар шығатын болады. Оларды ғұмыры ұзақ болары сөзсіз, 
менің осы пікірімді қолдап бата беріңіз,—депті. Пайғамба
рымыз оған да бата береді. Сонымен Әзірет Әліге қосылған 
Әнапия деген қыз бірінші туған баласына Мұхаммедәнапия 
деп ат қояды. 

* * *

128. Мұхаммедәнапияның бірінші баласы Әбілмәжін, одан 
Әбдіжаппар, одан Әбдіқаһар. Әбдіқаһар бапқа дейін осы төрт 
атасы тегіс сол Арабияда өмір сүрген кісілер. Кейіннен Әзірет 
Әлінің ұрпақтарын қудалау басталады. Әбдіқаһардың баласы 
Әбдірахым бап көп әскерге қосылып Орталық Азияға келеді. 
Бірақ Сайрам қаласында араб әскерімен үлкен соғыс бола-
ды. Әбдімәжін басқарған әскер жеңіліп жатқанда, Ысқақ бап 
бастаған отыз екі мың әскер келіп қосылады да жеңіске жетеді. 
Сол кезде Исфиджап (Сайрам) қаласы қиратылады. Исфид
жапты қорғап тұрған халықтан жиырма төрт мыңы қайтыс бо-
лыпты. Ал Ысқақ бап әскерінен сегіз мың сарбаз қырылыпты. 
Бір ғана Исфиджап қаласында отыз екі мың кісі қаза болыпты. 
Сонда, Ысқақ бап әулие: 

—Е, Құдай-а, бұл қалай болды, мен мұның күнәсінен қалай 
құтыламын, осынша халықты қырып, сонан соң мұсылман ет-
кенде, ислам қалай сіңеді? Енді қалай етуім керек деп көп көз 
жасын төгіпті. Алла, өзің кешір, мен бүгіннен бастап ұрысты 
тоқтаттым. Жергілікті халық мұсылман бола ма, болмай ма өз 
еркі,—деген екен. 

Сонымен араб әскерінің бір бөлігін алып Әбдірахым бап 
(Ысқақ баптың атасы) қазіргі Жамбыл облысы, Әулиеатаға са-
пар шегеді. Әулиеата көп соғыспай Әбдірахым бапқа беріледі. 
Әбдірахым бап қиянат жасамай жақсы саясат жүргізеді. Әулие 
атаны билеген Қараханның данышпандығы ескеріліп, Әулие
ата болып кетеді.

Ысқақ бап қазіргі Сирияның әкімі екен. Ысқақ бап әулиеге 
отыз екі мың әскер беріп, Орталық Азияны ислам дініне ендіру 
үшін жіберген екен. Әбдіжәміл бап Қаратаудың Теріскей бетін
де жатқан Түрік-Сір (сіргелі) тайпасы мекен еткен Бабалы қала 
(Бабата), Баба Түкті Шашты Әзіз қалалары (қазіргі Құмкент) 
қалаларын алған екен.

Әбдіжәліл бап Бабатада қатты жараланады да, өзін тез 
Арабияға жеткізуді талап етеді. Бірақ ат, түйемен оның денесін 
Арабияға жеткізе алмай Түркістан қаласының маңындағы 
Әбдіжәліл бапқа арнап сағана тұрғызып, сол жерге жерлейді. 
Ысқақ бап Құмкент, Шолаққорған, Бабалыны (Бабатаны) қор
шап жатқан қалаларды араб армиясын қайтарады. Халыққа 
енді соғыс болмайтыны жайлы хабарлайды. Ертеде Баба ата 
қаласы Қарғалық деп аталған. 

Енді соғыс болмайды. Біз соғыспен ешкімді мұсылман 
ете алмайды екенбіз. Енді сіздер қазақтар қамалдарыңызды 
ашып, кәсіптеріңізді істей беріңіздер. Малдарыңызды бағып, 
егіндеріңізді еге беріңіздер. Тек менің әскеріме күн көретін ас-
ауқат беріп тұрсаңыздар болғаны,—депті.

Арабтар өздері де ат-көліктерімен, арғымақ-тұлпарлары
мен, қымбат дүние мүлікпен келген адамдар болатын. Соның 
арқасында бұлар сауда-саттық жасап күн көреді. Тұрған жері 
осы үй, осы жер болатын. Ысқақ бап келген күннен бастап осы 
ел-жұртқа билік жүргізе бастайды. Ысқақ бап жергілікті ел-
жұрттың салты мен санатына байланысты саясатын өзгерте 
бастайды. Оның бірінші мақсаты қалайда ел-жұртты мұсылман 
ету еді. Жергілікті қазақ-түріктер ішіндегі ең беделді кісілерді 
мұсылмандыққа тартып, шариғат үйрете бастайды. 

Сол кезде бүкіл Қаратаудың теріскей жағында Құмар баба 
деген ел басы данышпан кісі болыпты. Құмар баба Түрік-Сір 
тайпасының өкілі екен. Баба Құмар деп ел-жұрт тегіс құрмет 
етіпті. Құмар бабаның малы бүкіл Қаратаудың теріскей бетін 
және Шу алқабы мен бүкіл Сары Арқаны билепті. Оның са
нақсыз малы болыпты. Сол кездегі барлық Түрік-Сір тайпасы 
Құмар бабаның малын бағып күнелтеді екен. 

16-0197

129. АҚ АТАНЫҢ БҰЛАҒЫНА 
ӘЗІРЕТ ӘЛІНІҢ КЕЛУІ

Ақ ата әулиенің бұлағына Әзірет Әлі атын байлап, жылтыр 
тас арасынан аққан судан су ішіп, дәрет алып, бесін намазын 
оқыған екен. Атын байлаған бір метрдей көк жуса әлі күнге 
дейін сығымдалып өседі. Аттың шапшығандағы ізі тасқа таң
ба болып түскен. Ізі саз балшыққа басқандай анық. Жартас беті 
дүлдүл ізіне толы. Жартастың төменінде жылтыр тас арасы-
нан мөлдіреп су ағып жатса, жоғары жағында шөккен түйенің 
төсі мен төрт табанының ізі тасқа батқан. Түйеде жүргенде 
тамақтанатын ас-ауқаты болған. Қару-жарағын қойған үлкен 
тас та тұр. Тастың үстіне киім-сауытын қойып тұрып, Әзірет 
Әлі: 

—Егер осы бұлақтың тұтқасы болса, Ақүйік өзенін аттың 
сауырына салып алып кетер едім,—деп көтеріп қайта қойған 
екен. Жалпақ тас үстіне тізесіне дейін кірген аттың төрт тұяғы
ның ізі бар. Содан кейін «Астапыралла» деп, екі рет мінәжат на-
мазын оқып, Құдайға құлшылық етіп, тәубеге келген екен. 

130. АСПАННАН ТҮСКЕН ШЕРІ

Пайғамбардың қызымен жер бетіндегі барлық ер адамдар, 
батырлар, палуандар күреседі. Бірақ қызды ешқайсысы жеңе 
алмапты. Пайғамбардың қызы:

—Кім мені жеңсе, мен соған тиемін,—дейді. 
Сол кезде аспаннан Шері түсіпті. Ол қызды аспанға лақ

тырып, тосып алады. Қыз Шеріге тұрмысқа шығады. Бір күні 
Шері пайғамбардың қызына былай депті:

—Мен кетем, сенің ішіңдегі бала болады, егер бала болса, 
атын Шаншар қой, қыз болса өзің білерсің,—деп аспанға ұшып 
кетіпті.

Пайғамбардың қызы ұл туады. Баланың атын Шаншар 
қояды. Шаншар балалармен ойнап жүргенде: «Сенің әкең 
жоқ»,—деп кекетеді. Шаншар оларға:

—Менің әкем пайғамбар,—деп жауап береді. Балалар оған:

—Пайғамбар сенің әкең емес, нағашы атаң,—дейді.
Шаншар жылап шешесіне келеді де, әкесінің кім екендігін 

сұрайды. Бала қоймаған соң шешесі:
—Сенің әкеңнің аты Шері, ол сен туыларда ұшып кеткен.
Содан соң Шаншар әкесін іздеп жолға шығады. Шешесі 

тақтайға қаласының аты-жөнін жазып береді. Бала бір жерге 
келсе, бір шал балаларды күрестіріп отырады. Балалар бір-бі
рін жеңе алмай жатыр екен. Шал бұны көріп:

—Кел, балам, күрес,—дейді.
Шаншар балалардың бәрін жеңеді. Шал:
—Енді менімен күрес,—дейді. 
Бала көне кетеді. Екеуі екі қойды сойып, жеп алып Шері 

бесін намазын оқиды. Намаздан кейін Құдайға жалбарынып:
—Е, Құдай, мен Шері, Шері едім. Мына баладан менің шын 

жеңілгенім бе?—дейді. Бұл сөзді естіген Шаншар:
—Ә, мына шал менің әкем Шері екен. Мен әкеммен күре

сіппін, енді әкеме не бетіммен қараймын,—деп қаша жөнеліп
ті. Шері балаларға:

—Қуыңдар!—дейді.
Бала қашады. Ақыры бір бала жетейін деп қалғанда Шан-

шар:
—Қара жерім қақ айрыл!—депті. Шаншар ұсталмай жер 

астына түсіп кетеді. Балалар Шеріге келіп болған жағдайды ай-
тыпты. Шері сонда былай дейді:

—Е, ол менің балам екен ғой,—дейді.
Ақыр заманда жер бетіне Шаншар шығып, әкесімен кез

деседі-мыс.

131. БАР БОЛСА ШЕ?

Хазірет Әлиге (р.а.) бір атеист келеді. Өліп қайта тірілеті
ніне, жасаған амалдары үшін сұралатынына, жәннат пен тозақ
тың барына сенбейді. Хазірет Әлиге: 

—Әли, осы сіздер (мұсылмандар) өлімге және қайта тірілу
ге сенесіңдер, біз сенбейміз. Сіздер тозақтан қорқып, жәннат
қа кіру үшін көптеген ғибадат жасап, мүліктеріңмен бөлісіп 

әуре боласыңдар. Неменеге қажет осының бәрі? Өлімнен кейін 
қайта тірілуімізді кім дәлелдеп көрсетіпті?—деп сұрайды. 
Хазірет Әли айтылғандардың бәрін үндемей тыңдап, былай 
дейді: 

—Иә, қайта тірілу, жәннат не тозаққа кіру сен айтқандай 
жоқ та, біз айтқандай бар да болуы мүмкін. Алдыменен барлы
ғы сен айтқандай деп қарастырайық. Өлімнен кейін Ақырет 
өмірі жоқ деп ойласақ, сені мен біздер бірдей боламыз. Саған 
да ештеңе болмайды, бізге де. Солай деп ойлағанның өзінде біз 
оқыған намаздар, жасаған жақсы амалдар мен ғибадаттар, бер-
ген зекет пен садақа бізге ешқандай да бір зиян болмайды. Ал 
ақырет өмірі бар болса ше, сенің жағдайың қандай болмақ? 

Атеист адам ойланып: 
—Расында да әр екі жағдайда да сіздер ұтылмайсыздар. 

Ақырет өмірі болса, расында да қиналатын біздер боламыз. 
Маған исламды үйрет, мен де мұсылман болайын!—дейді де, 
мұсылман болды.

132. МАНАС САХАБА

Пайғамбар заманында Манас сахабада бала болмапты. Ал-
ладан тілек тілеп, Алланың елшісі Пайғамбардан өзінің тілегін 
жеткізеді. Сахаба да өмірімде артымнан із қалмас деген оймен 
жеті жасар өмірлік болса да, тілек тілейді. Алла оның тілегін 
қабылдап, бала берген екен. Елі жиналып, үлкен той-думан 
жасап, жетім-жесірлерге құдайы беріп, сол құдайыны жеті 
жыл бойы тілеп шығып, бәріне беріп отырған. Жеті жыл өткен 
соң сахаба да өзінің баласының өмірін Алладан қысқа ғұмыр 
тілегіне қатты реніш білдіреді. Содан Пайғамбарға барып, Алла 
тағала тілейім баршаға бала беруі, енді алатын уақыты болды 
деген екен. Сонда Алла тағаладан былай хабар беріпті:

—Ол кісінің баласы өсіп өркендеп, жүз жасайды. Себебі, 
халық жиналып тілек тіледі, құдайы берді. Сол үшін ұзарт
тым,—депті. Қазақтың Құдайы беруі осыдан қалған. 

133. УКАША

Укаша дін жолын берік тұтқан, көзі тірісінде әулие атанған 
жан, бойының ұзындығы қырық кез, шапса қылыш, атса оқ 
өтпейтін қайратты ер болған. Оны жеңе алмаған жаулары әйелі 
арқылы Укаша намаз оқығанда ғана денесі балқитынын біледі. 
Сөйтіп, намаз оқып отырған сәтінде басын шабады. Сонда Ука-
ша Алладан: 

—Басымды дұшпанның қолына түсіре көрме,—деп сұраған 
екен. Батырдың кеудесінен жан шыққанға дейін жер дүние тү
гел балқиды. Оның қолының іздері тас бетіне түсіп қалады. Ал 
батырдың басы сол сәтте аяқ астынан ойылған он екі құдықтың 
біріне түсіп жоқ болады. Оны ешкім іздеп таба алмайды.

* * *

134. Пайғамбарымыз Мұхаммед (с.ә.с.) арғы дүние сапары-
на шығарында барлық сахабаларын шақырып: 

—Енді менің бұл дүниедегі өмірімнің таусылғанын сіздерге 
білдіргім келеді. Және де айтарым, менде кімнің аласы қарызы 
болса айтсын, қияметке қалдырмай төлеп кетейін,—дейді. Са-
хабалары мұңайып, бастарын иіп, ешкімнің қарызы жоқ екенін 
білдіреді. Сонда Укаша есімді бір сахаба: 

—Тақсыр, менің сізде бір аласым бар, соны төлеп кетсеңіз,—
дейді.—Бір шабуылдың кезінде атқа ұрған қамшыңыз маған 
тиген еді, сол үшін мен де сізді қамшымен ұруым керек,—
дейді. Бұл сөзден барлық сахабалар түршігіп, бұл істің бетін 
қайтармақ болады. Оған Расулалла көнбейді, өзін қамшымен 
ұруды рұқсат етеді. Сонда Укаша: 

—Маған қамшы тигенде күн ысып, көйлегімді шешкен 
едім. Сіз де көйлегіңізді шешіп жалаңаш болыңыз,—депті. 
Расулалла арқасын шешіп, Укашаға тосқанда, Укаша еңіреп, 
Пайғамбардың алдына жығылады. Сонда оның мақсаты—
Пайғамбардың арқасында Алланың мөрі барын естіген және 
соны көрмекші болған екен.

* * *

135. Укаша деген сахаба екен. Жаулары әбден аңдиды. Өзі 
де үлкен, алғыр батыр болыпты. Бетпе-бет келуге қаймыққан 
кәпірлер оқ атса, өтпейтінін біледі. Өлтірудің амалын іздейді, 
таппайды. Ақырында бір жансыз көп дүние ұсынып, тоқалы
нан сыр тартады. Алтын, күмісті көрген тоқалы сахабаны са-
тып кетеді. Жауға оның киелі кісі екенін, тек таңғы намаз 
кезінде ғана денесі балқып, оқ даритын сырын жайып салады. 
Тоқалының айтқан сырын білген жансыздар таңсәріде келіп са-
хабаны намаз үстінде басын қылышпен шабады. Сахаба еңкейе 
бергені сол етпеттеген күйі құлайды. Қылыш қиып түскен бас 
құбылаға қарап домалай жөнеледі. Шошып оянған сахабаның 
баласы, оны көрген анасы далаға жүгіріп шығады. Баласының 
көз алды тұманданып, құбылаға қарап домалап бара жатқан 
әкесінің басын көреді. Еңірей жылаған бала да, есі шыққан 
анасы да зарлай дауыс көтеріп соңынан жүгіреді. Сахабаның 
шөгіп жатқан түйесі де қазықты айнала жұлқынып боздай-
ды. Домалай қашқан әкесінің басына жете алмасын білген 
бала боздаған түйенің қасына келіп тұрады, соңынан анасы 
да келіп құшақтай зарлайды. Үшеуінің үнінен бүкіл Қаратау 
жаңғырады. Анасының құшағынан бұлқынып шыққан бала: 
«Ата, ата, ата!»—деп дауыстайды. Сол кезде қыр басына жетіп 
қалған әкесінің басы тоқтай қалыпты. Баласының үш қайтара 
жаңғырыққан даусы шыққанда Укаша әулиенің басы бұрыла 
қарағандай болып бір сәт тұрып қалады да, артынша қайта 
қозғалып өзінен-өзі жоқ болып кетіпті. Әйелі мен баласы жүгіре 
келіп қараса, құдықтың түбіндегі таста әкесінің басының ізі 
қалыпты. Ал сахабаның басы құдыққа түсіп кеткен бойы Мек-
кеден бір-ақ шыққан деседі.

* * *

136. Мұхаммед пайғамбардың тапсыруымен келіп, Укаша 
ислам дінін таратады. Бірде жергілікті халық ұстап алып, оны 
қылышпен шауып өлтіреді. Бірақ мойнынан шорт кесілген бас 

ешкімге ұстатпастан қаша жөнеледі. Сонда Құдай тағаланың 
әмірімен жер жарылып, бір шұңқыр пайда болады да, бас 
соған түсіп жоқ болады. Үңгірдің ішіне ғайыптан су келіп, бас
ты ағызып Меккеден шығарады. Меккедегі діндарлар судың 
бетінде қалқып жүрген бас Укашаның басы екенін танып, оны 
Меккеге жерлейді. Ал денесін мұндағы мұсылмандар осында 
жерлеген.

137. ПАЙҒАМБАРДЫҢ САХАБАСЫ 
ХАЛИД БЕН УАЛИДДИН РАХИБ

Бірінші жұмақтың бес жүз жылдық жолы бар дейді. Бұған 
қалай шығады, мұның мысалы бар ма дейді. Бар дейді. Атаның 
ішіндегі бала дейді. Қорек алады таза тұрады.

Расулымыз көп әскерді бір соғысқа жібергенде Халид бен 
Уалид бір себеп болып, шаруа жағдайында кеш қалып келсе, 
әскер жүріп кетіпті. Сондықтан биікке шығып қараса, көп адам 
көрінеді. «Бұлар кім?» деп келсе, жұһұдлар, насранилар екен. 
Жиылу себебі—жылында бір келіп, бас қосып, ғибадат қыла
тын жер екен. Зор белді Рахиб бар екен. Соның айтуы бойын-
ша бір жылдық өзінше ғибадатты айтады екен. Соған жиылып 
жатқан жайын сұрап біледі. Сонда Рахиб тұрып:

—Менің айтуға аузым сараңдап тұр. Осында Мұхаммедтің 
сахабасы болу керек. Табыңдар,—дейді. Неше мың жан таба 
алмайды. «Жоқ» дейді. Сонда Рахиб тұрып: 

—Бәрің отырыңдар, өзім табам,—дейді.—Иә, сахаба, Расул
ның құрметі үшін өзің кел,—дейді. Сонда Халид жүгіріп ба
рады. Енді көпшілік жабылып өлтіреміз дейді. Рахиб: 

—Тоқта! Осынша көп бір кісіге жабылу ұят. Мен одан сұ
райтын сөзім бар,—дейді. Рахиб сұрайды: 

—Сенің кітабың жұмақтың жолы үш жүз жылдық дейді. 
Оған адам қалай шығады? Мұның мысалы дүниеде бар ма?—
дейді. 

—Бар,—дейді.—Тоя жүріп бара жатқанда міне алмайсың. 
Иесі лұқсат қылып жүгірсе, мінесің,—дейді. 

—Екінші жұмақта ішіп, жейді, дәрет жоқ дейді. Мұның 
мысалы бар ма?—дейді. 

—Бар,—дейді.—Ол ананың ішіндегі бала,—дейді,—қорек 
алады, дәретке отырмайды,—дейді. 

—Үшінші ғарыш көктен биік дейді. Оны қалай көреді?—
дейді. Оның мысалы бар ма?—дейді. 

—Бар,—дейді. 
—Айт. 
—Оның мысалы күн шығады, батады. Дүниенің бір жағы

нан бір жағына көзбен көреміз,—дейді. 
—Сонда сен Пайғамбардың сахабасының үлкенімісің?—

дейді. 
—Онда сіздің ісің жоқ. Енді сізден мен сұрайын, рұқсат еті

ңіз,—дейді. Рахиб: 
—Сұра,—дейді. Халидтың сұрауы: 
—Жұмақтың кілті не?—дейді. Рахиб: 
—Айла,—дейді. 
—Жоқ,—дейді. Рахиб тоқтап қалған соң, көпшілік: 
—Біздің Рахиб Мұхаммедтің бір сахабасынан тоқтап қал

ды,—деп сөз қыла бастады. Сонда Рахиб: 
—Мен біле алмай тұрғаным жоқ. Бірақ та біздің дініміз 

бұзылады мен айтсам,—дейді. Көпшілік айтуға ұйғарады. Сон-
да Рахиб: 

—Ла иллаһа илла Алла, Мұхаммед расул Алла,—деп, көп 
халық шулап иман келтіреді. Ешқандай жамандаспай барша
сы мұсылман болды. 

138. АЛҚАМА САХАБА

Пайғамбарымыздың (с.ә.с.) өте салиқалы Алқама есімді са-
хабасы болған. Ол кедейлерге барынша қарасатын, намазын 
қаза етпей толық оқитын кісі еді. бір күні қатты науқастанып, 
төсек тартып жатып қалады. Пайғамбарымыз (с.ә.с.) оның ауы
рып жатқанын естіп, Әлиді (р.а.), Аммарды (р.а.), Сәлманды 
(р.а.) және Біләлді (р.а.) жағдайын сұрауға жібереді. Олар кел-
генде Алқама хал үстінде екен. Хазірет Әли (р.а.):

—Кәлима таухид пен кәлима шәһадатты айт,—дегенмен 
Алқаманың тілі күрмеліп, ештеңе дей алмайды. Әли (р.а.) Бі
ләлға (р.а.):

—Дереу Алла елшісіне (с.ә.с.) бар да, жағдайды түсіндір,—
дейді. Біләл (р.а.) болған жәйтті Пайғамбарға (с.ә.с.) хабар
лайды. Сонда Расулымыз (с.ә.с.): 

—Алқаманың ата-анасы бар ма?—деп сұрайды. Қасындағы
лар:

—Иә, қарт анасы бар,—деп жауап береді. Пайғамбарымыз 
(с.ә.с.):

—Ей, Біләл, маған Алқаманың анасын шақырып кел,—
дейді. Анасы келгенде, пайғамбарымыз (с.ә.с.):

—Сіз Алқамаға ренжіп жүрсіз бе?—деп еді, шешесі:
—Иә, мен оған қатты ренжулімін. Ұлым әйелін менен жо

ғары қойып, жүрегімді жаралады,—дейді. 
Пайғамбарымыз (с.ә.с.):
—Түсінікті, ол анасын өкпелеткені үшін тілі кәлимаға кел-

мей жатыр, Алқама имансыз кетпесін,—деді де,—Барыңдар, 
барлығың отын жинап әкеліңдер, Алқаманы отқа жағамын!—
деп әмір етті. Сонда байғұс анасы:

—О, Аллаһтың елшісі! Сен ұлымды көз алдымда қалай отқа 
тастамақсың? Менің жүрегім бұған қалай шыдайды?—деді.

Пайғамбарымыз (с.ә.с.):
—О, Алқаманың анасы! Аллаһ тағаланың азабы, Оның 

ақиреттегі жалындаған оты бұл дүниедегі оттан әлдеқайда 
күшті, әрі бұл жалғанның отына мүлде ұқсамайды. Егер бала
ңыздың отта жанғанын қаламасаң, оған разы болып, аналық 
ақыңды адал етуің керек. Егер сен оған разы болмасаң, оның 
оқыған намазы, берген садақасы, ешқайсысы да тозақ отынан 
құтқара алмайды. Сенің разы болмағаның себепті оның тілі 
байланып, кәлима таухид пен кәлима шаһадатты айта алмай 
жатыр,—деп еді, анасы дереу қолын көкке көтеріп:

—О, Аллаһтың елшісі! Аллаһ тағала, өзің және қасыңдағы
лар куә болсын! Мен ұлым Алқамаға разымын, одан ақиретте 
ақымды сұрамаймын,—деді.

Пайғамбарымыз (с.ә.с.):
—Ей, Біләл! Алқамаға бар, кәлима таухид пен кәлима ша

һадатқа тілі келді ме?—деді. Біләл (р.а.) барса, Алқама Әлидің 

(р.а.) қасында тілін кәлимаға келтіріп, сөйлеп жатыр екен. 
Мұны естіген сахабалардың барлығы қуанып: 

—Аллаһым, соңғы деміміз бітер кезде біздің де тілімізді кә
лимаға келтіруді нәсіп ет,—деп дұға жасады.

139. СӘМНУН ЖӘНЕ ҚЫЗЫ

Сәмнун есімді бір Аллаһ досты бар-ды. Аллаһқа деген тағат-
ғибадатының күштілігінен еш бір уақыт үйленуге уақыт таба 
алмағандықтан жастығында үйлене алмады, тек өмірінің со
ңында үйлену нәсіп болды.

Еш күтпеген халде қызды болған Сәмнун, перзентіне дәл 
тілі шыға бастаған шағында қатты мейірі ауа бастады. Осы 
күнге дейін жүрегінде Аллаһқа деген махаббаттан басқа пәни 
жаралмысқа деген махаббат орын алмаған болатын. Бірақ тәтті 
тілді қызы оның жүрегіндегі Аллаһқа деген махаббатқа тосық 
бола бастады.

Осы ащы шындықтың сыздауытына түскен Сәмнун бір түні 
түс көреді. Түсінде қиямет болып, Пайғамбарлар мен әулиелер 
туларын ашқан бойда Аллаһтың құзырына жол тартып бара-
ды. Бұлардың артынан сондай үлкен бір ту астында болғандар 
келеді, туларының нұры бүкіл айналаны қамтиды. Міне осы 
тудың оң тарапында Сәмнун да бар болатын. Бұл ту кімдерге 
тән екендігін қызыға сұрады. Осы туға тән болғандар, «бұл ту 
астындағылар көңілінде Аллаһқа деген махаббаттан басқа ма-
хаббатты пана етпегендер» деп жауап берді.

Дәл осы кезде осы тудың алдыңғы сапында орын алған 
Сәмнунды бір періште келіп сыртқа шығарады. Сәмнун оған:

—Мен ұлы Аллаһты сүйетіндерденмін. Бұл ту Аллаһты сүй
гендердің туы. Олай болса мені неге сыртқа қарай тартықлай
сың?—деп қарсылық білдіреді. Періште былай жауап береді:

—Ия, сіз Аллаһты сүйгендерденсіз. Бірақ көңіліңізде қы
зыңызға деген сүйіспеншілігіңіз артысымен біз сізді Аллаһты 
сүйгендер қатарынан өшіруге мәжбүр болдық.

Бұл жауаптарына орай Сәмнун екі көзі жасқа толып, өксіп 
жылай бастады және ұйқылы-ояу Аллаһқа шынайы түрде жа-
лынып жалбара бастады:

«Аллаһым, егер қызым сенім сүйіспеншілігімді жүрегім
нен ұрлаған болса, оны өз құзырыңа ал. Мен сенің мейірің мен 
кеңшілігіңнің саясында саған бұдан әрмен жақындай түссем».

«Байқұс қыздан обал болды» деген булыққан дауыстан шо-
шып оянып:

—Не болды, бұл не дауыс?—деп сұраған Сәмнунға мынадай 
ауыр хабар берді:

—Ей, Самнун! Қызың дуалдан құлап өлді. Арты қайырлы 
болсын.

Сәмнун, Аллаһқа деген сүйіспеншілік, махаббатын ешбір 
нәрсеге айырбастамайтын құштарлыққа толы иман иесі еді. 
Оның жан дүниесінде балаға деген сүйіспеншілік болғаны
мен, Аллаһқа деген сүйіспеншілігін титтей де болса азайтпауы 
керек-ті. Өйткені Аллаһ жоқтан бар етіп, өмір берген, содан соң 
өлім беретін ұлы құдірет иесі. Ол әрбір нәрседен жоғары тұра
ды. Шынайы сүйіспеншілік оған бағытталуға тиіс.

Міне, осындай ойларға шомған Сәмнун қызының өлімін мы-
надай ғибратқа толы көздерімен қарсы алады:

«Көңілімде орныққан сүйіспеншілікті жалған сүйіспенші
лікпен бастырмалауға себеп болған қызымды өз құзырына ал
ғандығы үшін Аллаһқа мың да бір шүкір». 

140. ҺАМЗА, ЛУМЗА ӘҢГІМЕСІ

Пайғамбар заманында аға-іні—бір туысқан екі жігіт бол-
ды. Біреуінің аты—Һамза, біреуінің аты—Лумза. Өздері жа
лаңаш, кедей: ішер ас, киер киім аз. Бірақ мінездері оңды, 
қыздан қылықты, екі аяқты адамзаттың жорғасы, намаздан 
қалмайды. Намазға жұрттан бұрын келеді, жұрттан соң шыға
ды. Егіз қозыдай жарасып, жұрттың көзіне түсіп, аузына ілін
ді. Сөйтіп жүргенде, ан хазіретіміз бір соғыстан түскен олжа 
үлестіргенде, екеуіне екі қара қой берді. Мүбәрак алақанымен 
қойдың арқаларынан бір-бір сипап, екі қара қойды үйлеріне 
алып барды. Қойлар бұты толған бұлақ болды. Бүгін қырықса, 
ертең жүні өсіп шыға келеді. Құдайдың құтты күні қырқатұ
ғын болды. Киім, тамаққа мол жарыды. Бұрын жоғында екен, 

ішіп, жеп, киіп, дәндеген соң: «Барлық жақсы екен ғой, бай
лық жақсы екен ғой!» деп баюға құмар болды. Ан хазіретіміздің 
қыңқылдап, құлағының тынышын кетірді.

—Ағайынды екеуміздің баюымызға бата берсеңіз екен!—
деп.

—Қой, балам, осы екі қойдың жүні, сүті сендерді аш қыл
майды, жалаңаш қылмайды, осыған қанағат қылыңдар! Бай 
болған Қарабайдың не болғанын құлақтарың естімеді ме?—деп 
еді. Ондай-мұндай сөзге тоқтамады:

—Хазірет Оспан да бай, Сәдуақас та бай, Ғаббас та бай. Бай-
лар пәлен құл азат қылады, ашқа тамақ, жаяуға ат, жалаңаш
қа тон береді. Оның сауабын өзіңіз айтып тауыса алмайсыз. 
Құдайдың қанша мол жақсылығын бізден қызғанасыз ба?—
деген соң, құлағына маза бермеген соң, шын ықыласпен емес, 
«Жығылған жағыңнан тұрма!» дегендей:

—Малдың астында қал!—деп, бата беріпті. Сонан соң бұлар 
дүрілдеп байып, шаһарға түгіл, далаға сыю қайда, жонға шы
ғып кетті. Қиыр жайлап, шет қонып, ұзақ мойынға кетіпті. 
Қайыр, бұлардың байлығы сондай—малының санына жете ал-
мапты. Артқысын санаймын десе, алдыңғы санағанын ұмытып 
қала берсе керек. «Сан жетпеген!»—деп, сондай малды айтса 
керек.

Бір күндерде ан хазіретіміз зекетші жіберіпті. Барған зе
кетшіге зекет беру қайда, Әбу Жаһил лағин Мұхаммед хақын
да не айтқан болса, Құран сөзіндей жаттап алған екен. Ылғи 
Пайғамбар хақында қиянат, ғайбат сөзді ағасы бастап, інісі 
қостап:

—«Баяғыда бір-екі қара қой беріп едім» деп, біздің қыр 
соңымыздан қалмай-ақ жүр екен ғой!—деп, барған зекетшіні 
жанымен қайғы қылып жіберіпті.

Зекетші келіп, көрген-білгенін айтқан екен, нанбапты. 
Нанбаған себебі—мұның алдында бір жұртқа зекетші жіберіп, 
ол зекетші барған жерін жамандап, қиянаттап келіп, пайғамбар 
соғыс ашуға аттандырып, бұлар барса, алдыңғы сөз шіп-шикі 
өтірік шығып, соның хақында: «Жалғаншының сөзіне нанып, 
арандап қалмаңдар!»—деген аят келіп отыр екен. Ол аят мы-
нау: «Иа, айуһа лазина аману ин жаакум фасиқун бинабааин 

фатабаййану ан тусибу қауман бижаһалатин фатусбиху ала ма 
фағалтум надимина»—деген аят келген.

Зекетшілердің сөзіне нанбай ан хазіретіміз өзі барыпты. 
Барса, малдың астында қалған екен. Қойдың жүні тау-тау, 
төбе-төбе болып және сол пайғамбар барған күні қой қырықты
рыш науқан болып жатыр екен. Пайғамбар барған соң, «апысы 
кіріп, күпісі шығып» асып-сасып:

—Уай, тақсыр-ай, Құдай [сізді] де көрсетеді екен-ау! Жақ
сы келдіңіз!—деп, «жайылып жастық, иіліп төсек» болып, 
ағайынды екеуі жорғалағанда, Уәли ханның асында жор
ға; бәйгесінің алдында келген Жананның көк ала жорғасы 
мен ханның сырғанақ боз жорғасы айдалада қалыпты. Ағасы 
інісіне:

—Тұр, мал ап кел, сой!—дегенде, інісі шыға беріп, ағасына 
көзін қысыпты. Онысы: «Өзің бері шығып кетші!»—дегені 
екен. Ағасы:

—Әлгі семізін ап келмей, арығын ап келер, өзім шығайын
шы!—деп, жүгіріп шығып, екеуі сыбырласып:

—Аузын ұрып, аяғын сыпырған жарықтықтарды қалай 
қиып, бас салып соямыз? Жетім күнінде не жемеді дейсің? Бір 
мысық сойып, палау басайық!—деп, жанға көрсетпей, мысық 
сойып, палау басты дейді.

Табақты көтеріп Пайғамбар алдына ап келіп, қойған заман 
бір бүртік ет табақта қалмай, мысық тіріліп, шек-карнын шұба
тып, мияулап, жүре бергенде, екеуі жүгіріп шығып, ұялғаннан 
жүннің арасына кіріп кетіп, қайта жарық жалғанның жүзіне 
шыға алмай, қара күйе болып кетіпті. Қара күйе өзі екі түрлі 
болады: себебі сол дейді, солай болғаны үшін. Бұл әңгіменің 
қиямет қайымғаша айтылып жүруіне мұның хақында «Ләйіл» 
сүресі келген деседі. 

«Айналайын, Һамза, Лумза, малды үсті-үстіне топырлатып 
жиды. Санап санына жете алмады, ойлады: «Сол жиылған мал 
сол бойымен тұрады. Өзімізге өлу жоқ, ол малға ешқайда кету 
жоқ» дейді. Ол мал ол дүние жиюшының өзіне Хұтыма деген 
тозақтан кейін болмайды. Хұтыма деген тозақ ішіне түсісімен 
күйдіріп жібереді екен. «Сондай ол Һамза, Лумза да жүннің 
ішіне кірісімен, күйігі күйе болды!»—дейді. Жалғанда осы 



254 ХИКАЯТТАР

Һамза, Лумзаны еліктеушілер ақыретте Хұтыма атлы тозаққа 
кіргенде, түсісімен, күйе болып кетсе керек».

141. ҚҰДАЙДЫ ҚОЛДАН ЖАСАУШЫЛАР 
ӘЛЕГІ

Баяғы заманда Хыбыш деген жұрт болыпты, Йемен уәлая
ты делінеді. Ныжаш деген сұлтаны болыпты. Оның қол астын
да Абраха деген патшасы болыпты. Жалғанды жалпағынан 
басып, дүниені өз қолымен аударып, төңкеріп, астын-үстіне 
келтіріп жүрген күндерде Абраха көп жігіт-желеңмен аң ау-
лап жүріп, көп жүріп бара жатқан жүргіншіні көріп:

—Қайда бара жатқан жансыңдар?—десе,
—Мекке деген шаһар бар, онда «Құдай үйі» деген үй бар. 

Соған зиаратқа барамыз?—десіпті.
Абраха:
—Текке қаңғып бармаңдар. «Құдай үйі» сондай жаман, ескі 

тас үй болушы ма еді?—десе,бұлар болмапты:
—Бізді барғызбай бөгегеніңмен, дүниенің төрт бұрышына 

тор жаямысың? Жалаң біз емес, дүниенің төрт бұрышынан ол 
үйді іздеп келуші бихисап!—деген соң, Абраха ашуланып, дол-
данып:

—Тоқта, мен ол үйге жан бармайтұғын қылайын, өзіміздің 
Құдайға арнап бір шіркеу жасатайын. Сонан соң «Құдай үйі 
мұнда!» деп, жұртқа жар шақыртайын!—деп, инженерлерді 
жиып, өз жерінен лайықты жер іздеп, атқа мініпті. Сахара май-
дан елсіз даладан Йемен уәлаятының Зыға деген шаһарынан 
үш сағатта баратұғын бір жерді ұнатып, шіркеу салдырыпты. 
Ол үйден аяп қалған алтын, күміс, асыл тас болмаса керек. 
«Жалғанның бейіші қыламын!»—деп, жасатып, не керектің 
бәрі өзінен табылатұғын қылып, үйдің атын: «Қылиса» деп 
атандырыпты. Өзіне көп монах мінәстірлер тұрғызыпты. «Кел-
ген, кеткен жандарға тамаша қылдырып, есін шығарып тойғы
зып, есінен қалғысыз қылып, айта жүргендей қылыңдар!»—деп 
тапсырып, қолдан жасаған алтын Құдайды төріне орнаттырып: 
«Міне, Құдайға жарастықты үй—осы!» дегізіпті. Бұл хабар 

дүниеге жайылыпты. Сөйткенмен қолдан жасаған шіркеу мен 
қолдан жасаған: тас Құдай, ағаш Құдай екінің бірінде, егіздің 
сыңарында бар. «Әркімдікі өзіне Ай көрінер көзіне» деген емес 
пе?! Жұрт бара қоймапты.

Араб халқынан Канана руынан алты жігіт саудагерлікпен 
Йемен уәлаятына барып:

—Неміз кетеді, көре кетейік!—деп, Қылисаға барыпты.
Монахтар:
—Кім боласыздар?—деп сұраған соң:
—Мекке шаһарының кісісіміз!—деген соң,
—Бәрекелді, жақсы келдіңдер!—деп, сыйлап, күтіп, арала-

тып көрсетіпті.
Бұлар да таң-тамаша қалып:
—Құдайларың Құдай-ақ екен. Үйлерің жарайды, Құдайға 

үй болуға толық екен!—десіпті. Монахтардың біреуі:
—Бұлардың не қылса да, аузынан су ағып, есі шықты-ау!—

деп,—Сендердің Құдайларыңның үйі қалай, біздің Құдайдың 
үйі қалай? Қайсысы жақсы?—депті.

Онда олар өтірік айта алмай, шынынан сөйлепті:
—Біздің «Құдай үйі» деп жүрген үйіміз мұнан көп артық, 

көп оңды. Неге десеңдер, сендер мына алтын, күміс, асыл тас
пен артық болады деп ойлайсыңдар ғой. Біз оны дәнемеге тұра
ды демейміз. Біздің «Қағба» деген үйді Ыбраһым-Смағұл деген 
пайғамбар жасаған. Және ол үйдің босағасына таянып тұрып, 
не тілесе, тілегі қабыл болады. Ұлсызға ұл береді, қызсызға қыз 
береді. Жарлы байиды, ауру жазылады!—дей бастаған соң-ақ, 
жанжал-керіс көбейіп, аяғы төбелессіз тарқамайтынға айна-
лып бара жатқан соң, алтаудың біреуі жүгіріп барып есікті ба-
сып тұра қалды да, қалған бесеуі іштерінде жасырын байланып 
жүрген бір-бір жеке ауыздары бар екен. Бірін сау қалдырмас
тан, шек-қарындарын аяқтарының басына түсіріп, келемеж
деп, қорлап өлтірді де, өздері сол үйдің ішіне шөмеле тұрғыз
ды да, онан апарып кұдайларының бет-аузына, үсті-басына 
былжыратып жақты да, бір балтаны қасына сүйеп қойды да, 
хат жазып тастап кетті: «Міне, біз Мекке шаһарының қаңғып 
жүрген саяғымыз, бетіне [боқ] жағып жатқан біздің қолымыз
ды қағуға жарамады. «Құр қол болдым, қапы қалдым!» деп ай-

тар деп, қасына балта да қойдық. Оны ұстап, өз басының қамын 
қылуға, өз басын қорғауға жарамаған Құдай сендерге неменеге 
сеп болуға жарайды дейсіңдер?!»—деп, кетіп қалыпты.

Осы уақиғаны ең алғаш көрген не деп айтып барды екен? 
Құдайдың бетін немен былғап кетіпті дейді екен. Абраха мұны 
естіп, өзі келіп көріп, ашу аса зор қысқаннан, есінен жаңы
лыпты. Бар шамасы келгені сол болыпты. Соғыс ашуға даяр-
ланып, күннің көзін, жердің жүзін тұтылдырған қосын алып, 
қырық піл бар екен бордақы қылып бақыртып қойған. Оның 
ішінде бір пілді «Піл Махмұды» дейді екен.

—Мекке шаһарын орнымен жоқ қылып, аспанға ұшырып 
жіберейін де, ол үйді іздеп келушіге бір кесегін орнынан таба 
алмайтұғын қылайын!—деп, Мекке шаһарын қамап келіп жа-
тып алыпты. Құрайыштың далада жүрген қой, түйесін түп 
көтере шауып, талап алыпты. Бұл күн Ғабділмүтәліп ақса
қалдың Мекке халқына ақсақал болып тұрған күні екен, төрт 
жүз түйесі бар екен. «Түйені қуып кетті!» деген соң, «Мал 
ашуы—жан ашуы» деген бар ғой, бой тоқтатып отыра алмады. 
Жақсы киімін киді, басына дағарадай сәлдесін салды, түйесіне 
мініп, Абрахаға мал соңынан барды. Жолда жатқан қырық 
пілдің бастығы піл Махмұд ақсақалды көрген жерден: «Ақыр 
заман пайғамбарының бабасы» екендігін танып, басын төмен 
салып: «Жүре бер, ақсақал, саған жол бос!» деген кісідей тырп 
етпей жата берді дейді.

Абраха пілдерінің сыйлағандығын көріп, ұшып тұра келіп, 
тағынан түсіп барып, қолынан ұстап көрісіп, сый-құрметпен 
тағының үстіне бірге алып шығып отырғызып:

—Жол болсын, ақсақал, жүрісіңіз жай, немене?- дейді.
—Шырағым, жол болса, мол болсын! Қу даң төлеңгіттерің 

төртті-бесті күн көріп, ауқат кешіріп отырған мойнақтары
мызды қуып кетіпті. Малсыз кісінің күні немене? Соны саған 
шағып келіп отырғаным ғой!—депті.

Абраха күліп:
—Ой, жарықтық, ақсақал-ай, біз сенің қаралдыңды көру

мен тойып, исініп, еміреніп қалып едік. Сөзіңді есіткен соң, 
қарын ашты ғой. Мен үйіліп-төгіліп неменеге келіп жатырмын. 

Мына қара жабулы үйдің қарасын өшірейін, тып-типыл жоқ 
қылып, орнынан көшірейін деп келіп жатырмын ғой! Соның 
мән-жайына келген екен ғой десем, сырты түгіл, іші [боқ] мал 
үшін жүр екенсіз ғой!—депті.

Онда Ғабділмүтәліп айтыпты:
—А, балам, «Иттің иесі болса, бөрінің Тәңірісі бар!» деген. 

Ол үйде менің не жұмысым бар? Ол менің үйім емес, өзінің иесі 
бар. Ол өзі бір қу: жалғыз, онда не әке жоқ, не шеше жоқ, не 
туған-туысқан жоқ, не қатын, бала-шағасы жоқ. Біздің бауыр, 
ағайын, туысқанымыз емес. Құдай қосқан кұда, кұшақтасқан 
досымыз емес. Не ұлымның қайыны, не қызымның қайыны 
емес. Айдалада біреудің үйі үшін мені кіммен жауласып, кім
мен қастасады дейсің. Төртті-бесті мойнақ күн көріп, ауқат 
кешіріп отырған малым, мен соның иесімін, сол малым үшін 
келіп отырмын. Айдаладағы біреудің үйінде не ақым бар? Үйіне 
иелік қылып, айырып алып қалса да, өзі біледі, саған беріп қоя 
беріп, бақырайып қарап отырып қалса да, өзі біледі.

—Иә, ақсақал, ертең біз сол үйге қол қоямыз. Сонда сен оған 
болысып, бізге, жасаққа қарсы шықпайсың ба?—депті.

—Жоқ, жоқ, шырағым, мен осы барған бетіммен үйін де, 
өзін де саған тастап, айнала жан-жараныммен, бау-шарбағым
мен көшіп шығып кетсем, ризасың ба?—депті.

—Жарайды, ақсақал, онда сен табылмайтұғын жақсы кісі 
болдың!—деп, төрт жүз түйесін түгел алдына салып, айдатып 
қоя беріпті.

Ғабділмүтәліп түйесін айдап барып:
—Ал, қатын-қалаш, бала-шаға, ағайын-аймақ—бірің қал

май көшіңдер, шаһардан шығыңдар! Мынау өзі бізге сенемін 
деп, бізді бар екен, жан екен деп, үйінен айрылып қалмасын! 
Өз үйін қорғап алып қалса, қалсын, қалмаса, қойсын!—деп, 
қыбырлаған жан, тайлы-таяғына шейін қалмай жабырлап 
шығып жатыр дейді.

Абраха да қуанып, масайрап отыр дейді:
—Кешегі ақсақал сөзінде тұрарлық, жарайтын кісі екен!—

деп.
Жұрт арылып шығып болды. Түн өтті, таң атты. Абраха:

17-0197

—Ал, айдаңдар пілді! Үйге қол қойыңдар, орнында бір кір
піш қалмасын!—деп жарлық қылды.

Бір піл аяғын тырп етіп ілгері баспады. Көтінен кейін шал
қалақтап шегіне берді. Аспаннан бұрын түсі-түгін, ажар-түрін 
адам көрмеген бір түрлі құс пайда болып, тұмсықтарында бір 
тас, екі аяқтарында екі тас, қара бұршақтай жаудырып еді, 
кәпірлердің төбесінен [түскен] тас көтінен шықты, бықпырт 
болып, қырылды. Қыбырлауға жарарлық жан қалмады. Аб
раха көтенінен пісіп, бұтына тышып, қашып барады. Бір құс 
төбесінде күйкентайдай ебелектеп, жанын қоярға жер таптыр-
май, қуып барады.

Нажашының алдына барып, не көрген, не білгенін о да 
асығып сөйлеп болды, құс төбесінен тасты тастап жіберіп, Аб
раха Нажашының алдына жалп ете түсті.

Манағы Меккеден көшіп шыкқан ел қайта өз қоныстарына 
келіп, жаудан қалған олжаға шаш етектен ілініп, мәз-мейрам 
болысыпты.

Дәл осы оқиға болған жылда пайғамбар Мұхаммед-Мұстафа 
ғалайссалам ана қарнында екен. Шешесі Әмина пайғамбарды 
көтеріп, екіқабат буаз екен. Сонан сол жыл Араб жұртында «Піл 
жылы» деген жыл атанып, құрайышларда жазылып қалыпты.

142. ЖАҚСЫ МОЛДА

Бір үлкен ғұлама молда судын басына дәрет алу үшін бар-
са, бір қайықшы судың жағасында жаңа қайыққа мінейін деп 
жатыр екен. Қайығында отыз шыны арақ бар екен, аузын пе-
чаттап үстіне жазыпты: «Мұның аты хошлық» деп. Молда таң 
қалыпты:

—Талай жерді кезіп едім. Базарда хошлық деген сатылатұ
ғын нәрсені көргенім жок еді және есіткенім де жоқ еді,—деп. 
Қайықшыдан сұрапты: 

—Бұл шыныларыңдағы не нәрсе?—деп. Қайықшы айтып-
ты:

—Әй, байғұс молдам, мұны не кыласың, бар өз жұмысың
мен бол,—депті.

Молда мұның не екенін білуге көңілі кетіп, қайықшыға ай-
тыпты.

—Бұл шыныдағы не нәрсе екенін білмей сенің қасыңнан 
кетпеймін,—депті. Қайықшы молда сұрап қоймаған сон айтып-
ты:

—Бұл арақ. Бағдадтың халифа сұлтанына апарамын,—деп.
Молда қараса, қайықтың ішінде бір жуан таяқ жатыр. Бая

ғы қайықшыға айтыпты:
—Ана таяқты маған алып бер,—деп. Қайықшы шәкіртіне 

бұйырыпты:
—Сұраған таяғын алып бер. Не қылар екен?—деп таяқты 

молдаға алып берген екен. Молда ағашты қолына ала салып, 
баяғы шыныларды бір-біріне ұрып күлпарша, быт-шыт қылды 
дейді. Қайыкшы қорқып жылап, ойбай салып шаһардың ше
тін қарап, күзетіп тұратұғын төреге арыз қылған соң, төре де-
реу молданы ұстап, халифаның алдына алып барыпты. Үшбу 
уақиғаны бастан аяқ баян қылған соң, халифа ашуланып, қа
нын ішіне тартып, түгі сыртына шығып, молданы алдына ал
дырып, қаһар уа саясатпен:

—Сен кімсің,—деп сұрапты,—осындай әдепсіздік, білмес
тік, диуаналық іс қылған?

Молда айтыпты:
—Мен мүхтәсібпін, яғни адамдарды тексеріп, жаман жол-

дан қайтарып тыюшымын,—депті.
Халифа айтыпты:
—Сені кім сайлады, кімнің бұйрығымен сайландың?
Молда айтыпты:
—Мені Құдай, Пайғамбар сайлады, сол Құдай тағала мен 

Пайғамбардың бұйрығымен сайландым,—депті.
—Жоқ, сайлаған кім сені, айт,—деп, патша қаһарымен қы

сыпты. Молда айтыпты:
—Сені кім патша сайласа, мені сол мүхтәсіб қылып сайла-

ды.
Патша бұл сөзден тоқталып, басын төмен салып, кішкене ой 

ойлап отырды дейді және басын көтеріп, молдаға айтыпты:
—Бұл шыныларды не себептен сындырдың?—дейді.
Молда айтыпты:

—Мұны сындырғаным—саған жаным ашып және өзіңе қа
раған жұртыңа жаным ашып, өзіңе һәм халқыңа шафқатым 
келіп сындырдым,—депті.

Халифа айтыпты:
—Маған қалай жаның ашып аядың?
Молда айтыпты:
—Бұл менің қылған ісім өзің қылатұғын іс еді. Сенің әлің 

келмей бара жатқанын білдім, уа және сені қиямет азабынан 
халас қылайын дедім,—депті.

—Халыққа қалай жаның ашып шафқатың келді?—деген 
соң, молда айтыпты:

—Мұны сен қылған соң, сенен көріп, жұрт та қылады, сен 
тыйылсаң, сенен ғибрат алып, жұрт та тыйылады. Народ көп, 
жұрт бейбастақ, жамандықты ұлығының ыңғайына карай төң
керіледі. Егер билеп тұрған ұлық жақсы жолда болса, халық 
һәм соны еліктеп жақсылыққа тырысады, егер ұлық жаман 
жолда болса, халық һәм жамандыққа айнала береді, халық бас-
шысынан ғибрат алады деді,—дейді. 

Соңан соң патша мұның бұл сөзіне қайран қалып, молданың 
қолын ұстап: 

—Мұнан былай қайда жамандық көрсең, тыңшы бол, ешкім 
сенің бетіңді қағушы болмасын деді,—дейді. Үшбу заманда
ғы біздің ұлықтар: бірі халифа Бағдад, бірі шаһар күзетіп 
тұрған төре мысалында, бірі қайықшы мысалында болып, 
қазақ ішінде шариғатқа, низамға муафиқ келмейтұғын бағзы 
бір істер шыныдағы хошлық мысалында оны көрісімен ұрып 
сындыратұғын молда бұл заманда тым аз. Молданың өзі де нәпсі 
арзуымен мұбтала болып, қайтсем халыққа жағамын, шартық 
қошқар шанжау майын қалай айла қылып аламын деп мұның 
соңында жүр. «Жүзден жүйрік, мыңнан тұлпар» деп елу-елу 
жерден бағзы бір адам табылса, шыныны сындыруға қорқады, 
шаһар күзеткен төренің молданы Халифаның алдына алып 
барғанындай қылып, аяқ-қолымды бір уыс қылып, бір жерге 
домалатып алып бара ма деп. Бұл қауыппен хақлық әшкере 
бола алмайды. Бұрынғы өткен атақты Наушеруан, әділ Хұсрау 
патшалар арызқор көп болып айтуға ауыз жетіп, саф келмейтұ
ғын болған соң, хүкім қылады екен, кімде-кім арызқор болса, 

қызыл киім кисін, арызқордан басқа ешбіреу қызыл киім кию
ші болмасын деп. Осындай бір рет іс шығарса, ұлықтар білер 
еді тыныштық-тынышсызын. «Төс айылдың батқанын иесі біл
мес, ат біледі» дегендей, өз жанына батқанын әркім өзі біледі. 
«Аш қадірін тоқ білмейді», жаяулықтың жаманын атты қайдан 
білсін, жалаңаштықтың жаманын тонды қайдан білсін?

143. БАҚЫТТЫ МОЛДА

Кеш болып, ымырт жабылғаннан кейін баққа тамаша қыл
ғалы шыққан дін исламның бір молдасы айдың ала көлеңкесі
мен ол бақтың алыс жағына қараған мезгілде кенеттен көреді 
залым бір ұрының тұрғанын. Тезлікпен садағын молда қолына 
алып, дұшпанына қарай жіберте салды.

Дұшпанынан шығып, еркіменен демін алып, онан кейін 
үйіне келіп, тыныштықпен ұйықтап та қалды.

Таңертең молда қайта баққа шықты, байқап білуге қалайша 
дұшпанды дәл көкірегіне атқанды көрейін деп. Бірақ көре са-
лып өзі мұндай уақиға болғанына ғажапқа қалды. Алдында ша-
пан тұр, дәл ортасында тесігі бар. Бұл шапан молданың шапа-
ны екен, бұдан бұрын қатыны ағашқа іліп қойған жел қақсын 
деп. Молда көпке шейін ойға кетіп ғажапқа қалған. Онан кейін 
етпетінен түсіп мінәжат қылған: «Құдіреті күшті Алла, қалай 
мен бақытты болғаныма қуанамын, сол мезгілде шапан менің 
үстімде болса, оқ маған кеп тиер еді, һәм бұл дүниеден мүлде 
жоқ бол исламбат молдасы кетер едім» деп.

144. АПЛАТЫННЫҢ АЖАЛЫ

Баяғыда бір Аплатын деген бір адам өмір сүріпті. Ол да-
нышпан, білгір адам екен. Ол өзінің қашан өлетінін алдын ала 
болжап біледі. Ажалдан қорыққан Аплатын өзінше өлімнен 
құтылудың жолын іздейді. Ол ағаштан ойып, отыз тоғыз Апла-
тын жасайды да, қырқыншы болып өзі отырады. Енді жан 
алғыш Әзірейіл келсе, қырық Аплатын отыр екен. Әзірейіл 

қарап, қарап, қай Аплатынның жанын аларын білмей кетіп 
қалады. Барып Құдайға болған істі айтады. Құдай жаналғыш 
Әзірейілге:

—Сен онда бір шыбынды алып, Аплатындардың мұрнына 
жібер. Қайсысы шыбын қонған кезде қимылдайды, соның жа-
нын алып кел,—дейді.

Жаналғыш барып шыбынды Аплатындарға жібереді. Шы-
бын әр Аплатынның мұрнына қонады, бірақ ағаштан жасалған 
Аплатындар қозғалмай отыра береді. Ең соңында нағыз Ап
латынның мұрнына қонады. Сол кезде Аплатын шыбынды 
ұшырайын деп, қолымен қағып жібергенде жанында байқап 
тұрған Әзірейіл қағып алып кетеді. Аплатын осылай қаза бо
лады.

145. ҚАЙДА БАҚЫТ

Сол уақытта данышпан Һарун-ар-Рашид тахты үстінде 
отырған мезгілде Бағдат қаласында болған еді екі ағайынды 
адам. Әкесі өлгеннен кейін екі туған адам еншілерін бөліп 
алып, әр қайсысы өз өнер-білімдеріне карай ғамал қылып 
тұрған еді. Ахмед ағаш ісіне өнерін қылып тұрып жақсы тұрған 
еді. Бірнеше уақыттан кейін Әзәзіл оны айналдырып айта бас
тады. Егер де басқа бір үлкен қалаға барса, Бағдат қаласынан 
шығып бұ тұрмысынан да артық жақсы тұрып кетер еді деп. Осы 
күнге шейін көнбей Құдадан тілеп, шайтан азғыруынан сақта 
деп жүріп, ақыры шыдай алмаған соң бір күні түнде қатын-
балаларын тастап, біраз ақша алып, кемеге мініп, Индия жай-
ларына жүріп кетті. Со жайға бара жатқан мезгілде қатты жел 
тұрып, Ахмед мінген кемені ғарық қылып жіберді. Су ішінде 
қалған соң, Ахмед сынған мачтасының бір бөлегін ұстап алды. 
Сол себеп болып, суға кетпейінше аман қалды. Дәл түс уақыты 
болғанша, толқынмен шайқалып жүріп, су жағасына шығып 
қалды. Орнынан аяқ ауыра тұра салып Ахмед су жағалап журе 
берді, біртұрмыш жай табылар ма екен деп. Қаю жайдан тамақ 
тауып алуға осылай табылар ма екен деп. Осылай ойлап келе 
жатып тағдырынша не болар екен деп Ахмед байқамай қалды, 

тасқа сүрініп кетіп жығылып, тізесін жаралап алғанын. Тізе
сін уқалап жатып, тас қасындағы ескі дорбаны көріп, көтеріп 
алып байқап жатып, Ахмед аңдаусыз сілкіп жіберген мезгілде 
екі күміс ақша тас қасына барып сылдыр етіп түсе қалды. Ах-
мед оларды алып қалтасына салды. Тағы да қолының үстіне 
сілкіп жіберген уақытында және оның қолына екі күміс ақша 
түсе қалды. Қалай болса да Ахмед бұл тапқанына қуанбайынша 
айтып салды:

—Иә, Алла, мұнан артық қуанар едім мен егер де мұның ор-
нына бір тілім нан табылса, сол себепті мен бұ жерде ақша болса 
да аштан өліп қалуыма болады,—деп.

Осылай деп басын төмен салып Ахмед кешке шейін жүріп 
отырды. Міне, ол басын көтеріп алған мезгілде байқады алыс 
емес жайда тұрған шаһар қақпасын. Ахмед аяғын тезірек ба-
сып, қалаға кіре салып, сол заманы тамақ сату ететұғын лабке
ні тауып алып нан, жеміс сатып алды. Сол жер үй иесінен білді, 
бұ қаланың Синғапур екенін, һәм со жерде білді, бір жақсы үй 
қанша құлдарымен арзан баға сатылатұғынын. Ахмед өзінің 
дорбасының мағынасын білген соң, со үйді көрсет деп сұрады. 
Келесі күні ол үйдің иесі болып, қанша құлдарымен қалды. 
Бірнеше уақыттан кейін Ахмедке дорбасы себеп болып, белгілі 
бай болып қалды. Бір үлкен уәзірдің қызын қатындыққа алды. 
Міне, осылайша, бұл Әзәзіл айтқаны келді.

Енді байқап білерге керек, оның туғаны Әли Хұсейін Бағдат 
қаласында не қып жүргенін. Әли Хұсейін нан сату өнеріне 
кіріскен еді. Соған көре күн сайын таңертең тұрып нан сатып, 
барша салған нанын сатып өткізгенде қатын, балалары, өзі һәм 
шешесі тояр еді. Көпке шейін Әли Хұсейін өзінің нашарлығын 
ғайып қылмай жүр еді, қашан, кім оның жолдастары шайтан 
азғырып, оның нашарлығына күл дегенше. Оған айтады:

—Егер де бала-шағаларың болмаса, мұнан да бақытты бо-
лар едің,—деп. Әли жолдастарының айтқанын тыңдап, ке-
меге мініп алып, Египет, яғни Мысыр жағына карай жөнеп 
кетті. Аңдаусыздан ба, яки жай кез келді ме, кемесін жел ұрып 
қиратты, дәл Ахмедті су жағасына шығарып тастаған жерге 
жеткенде, бірақ Әли жақсы суға жүзе білуші еді. Соның үшін 
су жағасына тез малтып шығып кетті. Дәл түс уақыты болған 

мезгілде Әли оянып кетіп, жан-жағынан таза су іздей бастады 
көзін салып. Су таппағаннан кейін қапа болып, алыс жайда 
тұрған біраз ағашқа қарай жүре берді. Ағаш ішіне келген соң 
Әли ағып жатқан су дауысын есітіп, соған қарай баса берді де, 
біраздан кейін бір бұлақты тауып алды ағаштар арасынан ағып 
жатқан. Әли шөліркеп келе жатқан адам бұлақтан аузымен 
суды іше берді қолында ыдысы жоқ болған соң. Әли су ағынына 
қарап жүре берді. Келе жатқан мезгілде су жағасына жақын 
ескі, шеті сынған шала шіріген бір аяқты көреді.

Әли бұ аяқты судан шығарып алып айтты:
—Міне, енді маған су алып ішуіме ыдыс болды,—деп, су 

жағасына отырып су менен нан жеп алайын деді. Қойнынан на-
нын суырып алды, теңіз суына тиіп қатты су бойтұрған. Әрбір 
жеген сайын, суды ұрттап алып отырды аяғынан. Со мезгілде 
қалтасынан ақша сылдыры шықты. Қалтасына қолын салып 
жіберіп қайран қалып қышқырып жіберді, қолына қараса, бір
неше алтын ақшаны көрді. Нанын жеп алып, аяғын қойнына 
салып ілгері қарай жүре берді. Әли бірнеше уақыт жүрген соң 
қаланы көріп, келіп жетті. Қалада ләпкеге кірді жақсы киімдер 
сатып алайын деп, сонда қожасынан сұрады:

—Құдай сәлемет қылсын, ием, бұл қалаңызды не деп атай
ды?—деген соң о да жақсы жауап беріп айтты:

—Қайырлы аяғыңыз болсын, шет жайдың адамы, бұ қала
ны Синғапур деп атайды,—деді.

Онан кейін Әлиге жақсы киімдерін көрсетті. Ол ең жақ
сыларын таңлап алды. Қашан кім Әли үй иесі құйып берген 
аяқтан суды ішіп, ақшасын қалтасынан шығарып беріп тұрып 
үй иесіне Әли айтты:

—Құданың рақымы маған жіберген рақметі, байлық осы 
сынған аяқта. 

Оны үй иесі тыңлап тұрып айтты:
—Мұнда бізде байдүр Құданың рахметі түскен бір адам. 

Оның бір кішкене дорбасы бар, сілкісе, екі күміс шығады. Ру-
лары Бағдат каласынан, аты өзінің Ахмед. 

Әли қайран калды, бұл бакытты адам оның жерлесі болған 
соң, һәм оның аты ағасының атына ұқсағанға. Ол жерде сұрады 
Ахмед үйін көрсет деп. Жолда бара жатып ол ойланды: «Егер де 

бұ менің ағам болса, бәлкім ұмытқан шығар. Әзір өзім жақсы 
үй иесі болмай, сұлу қатынды болмай, көп құлдар алмай ол мені 
үйіне де кіргізбес мені бір кедей нашар деп». Осылайша ойлап 
үй сатып құлдарымен алмақшы болды. Онан кейін ағасына 
баруға ниет етіп, кешке таман Әли үй иесі боп, бір үлкен адам
ның қызын алды.

Енді Әли ойлады: «Тартынбай-ақ ағама барайын» деп. Ах-
мед салғаннан Әлиді танып сыйлап, жемістер мен шербет берді. 
Онан кейін өзінің байлығыменен мақтанбақшы болып, дорба-
ны қолына алып сілкіп жібергенде екі күміс түсе қалды. Әли 
де оған мақтанайын деп қойнына салып жүрген аяғына құйып 
алды шербетті, бірнеше қабат ішіп алып, қалтасынан алтын 
шығарып Ахмедке берді. Оның көңілі байлықты інісіне қимай, 
аяғыңды бере тұр, көрейін деп қолына алып айтты:

—Мен алып бұ аяғыңды сындырсам, сен бай болмайсың, һәм 
байлығыңменен мақтанбайсың,—деді.

Әлидің өңі-түсі қашып, қорыққанынан Ахмедке бара жабыс
ты «аяғын қайтарып бер» деп. Бірақ ол бермеді. Сонан кейін екі 
туған бірін-бірі қинай бастады. Олар сондайын жанжал, айғай 
шығара бергеннен құлдары қорқып кетіп, судияны шақырып 
әкелді олардың дауларын тексеріп бітірсін деп. Судия үйлері
не келіп құлдарын шығарып жіберіп, мағынасын дауларының 
сұрады, екі туғандан. Олар сонда бір-біріне со қадары қатты 
ашуланған, бірін-бірі кінәлі қып жатты, басқа кісінің нәрсесін 
ұрлап алдың деп. Судия мұндай сиқырлы нәрсені көруге көңілі 
қалады. Әбден бұлардың қасиетінің барлығына көзі жеткен соң 
оны да, мұны да, дорба мен аяқты алып, қалтасына салып алған 
соң оларға мағлұм етіп айтты:

—Бұл нәрселерді өзіме аламын, сіздердің қатты айғай-ұйғай 
салғандарыңыз үшін һәм менің мазамды алғандарыңызға кө
ре. Міне, мұнан былай ұрыс болмасын деп өздеріңізді абақтыға 
отырғызып, бастарыңызды кеседі. 

Екі туған қатты қапаланып, судиядан сұрай бастады:
—Абақтыға отырғызбаңыз,—деп. Бірақ судия бұлар біреуге 

ғарыз айта ма деп қорыққанынан отырғызып қойды. Қаю жерде 
екі туған ойға кірді дүниенің мұндай нәсібіне жолыққандарына, 
қай жерде бұлар бақытты болғанын байқасты, Синғапурда ма, 

яки Бағдат қаласында ма десіп. Екі күннен соң әйнек түбінде 
айғай-ұйғай естілді. Екі туған әйнектен қарап көрді қатындары 
мен құлдарын оларға күліп жүріп айтысқан:

—Міне біздер бостандамыз, бақыттымыз, баймыз, сіздер 
абақтыда аш отырсыңдар, бақытсыздар, һәм ертең сіздердің 
бастарыңызды кесіп алады.

Екі туған бұрынғысынан да қатты қасіретте болысып, 
Құдадан тілек тіледі, күналарын кешіп, қайтадан Бағдат қала
сына баруға. Олар байлықта бақыт дегендердің жалғанын бай
қасып, тілегендері өлмей аман қалуларын қашан кім дұғаларын 
берген соң тілеп кіріп келіп судия айтты:

—Мен сендердің бастарыңды алуға ойлап едім. Енді кештім, 
бірақ қайта тез өз жұрттарыңа кетіңдер. 

Екі туған бұ айтқанымен тез пайдаланысып сол заманы Бағ
дат қаласына шығып кетті. Бағдатқа келген соң өздерін-өздері 
бостандықта уа рахатта көрісіп, ықыластарыменен бұрынғы 
ғамалдарына кірісіп істей бастады. Қашан кім олардың естеріне 
түссе Синғапурдағы қылықтары айтушы еді: Ұлы Алла һәм оның 
пайғамбары Мұхаммед Мұстафа саллиалла ғалайһассалам деп, 
біздер ойлаушы едік егер де байлық кімде болса, бақыт, дәулет, 
абырой сонда деп, олай емес екен, бай боламыз деп басымыздан 
айрылып қала жаздадык. Енді байқаймыз бақыт, дәулет абы-
рой байлықта емес екен. Халқыменен тазалық һәм бергеніне 
риза болмақта екен және мұның үстіне Алла тағала ізгі жақсы 
қатын берсе, бұ дүниедегі бақыттың бірі екен,—деді.

146. МҰСЫЛМАН ХИКАЯСЫ

Алыс, ыстық жайдағы Дамаск дегенде бір жарлы қызмет
кер болған Лутфулла есімді. Ата-аналары оның көптен өліп 
кеткен. Олардан соң оған қалған ескі құлағалы тұрған жа-
ман үй ғана. Лутфулла өзі жас, мықты, күшті еді, күні бойы 
жұмыс қылып жүруші еді. Дамаскідегі бай адамдардан жұмыс 
ақыларын алып, үйіне келіп тамақ ішуші еді. Ондан кейін на-
мазын оқып, Алла тағалаға шүкірлік етіп жатушы еді. Келе-
шек күні дәл осындай қып тамақ табушы еді. Жылдар бірінен 

соң бірі өтіп, күш-қуаты кеми бастады. Бір күні халі кетіп, 
үйіне қайтып келіп, шамдарын жағып, үй ішіне қарады көзін 
салып. Қашан кім Лутфулла тамағын ішуге ниет етіп, нан 
сындыра бергенде көзінен жастары ағып қоя берді ғұмырында 
жас шықпаған көзінен. Бірақ көзінің жасын тыйып, намазын 
оқып, ұйқыға кірді. Қалай таң атып, күн шығуға жақындап 
алғанда Лутфулла тұрды бек көңілі хош боп, таң намазын оқып 
алып, ғадетінше жұмысқа жүре берді. Күні бойы дем алмайын-
ша Лутфулла жалдаған қожасының жүзім жайдарын жөндеп 
жүрді. Жұмыстарын бітірген соң ақысынан басқа қосымша 
ақы алды. Қуанып үйіне қайтты, өзіне керек нанынан басқа 
біраз жемістер алды, шапшаң жүріп келе жатты өлеңдетіп. 
Кенетінен естіп қалды бір адамның дауыстарын. Сол заманы 
ол жүгіре басып жөнелді дауыс шыққан жайға қарай. Байқа
ды екі талаушы ұрыны жаһат етіп жатқан ат үстінен аударып 
алайын деп жүргінші бір саудагер адамды. Лутфулла келе са-
лып, ұрыларды қашырды да: «Жолың болсын»,—деп аманда-
сып, көпеспен үйіне жүре берді.

Лутфулла үйіне қайтып келіп, тағы да өзінің нашарлығы 
есіне түсіп қапа болды. «Міне, Қызыр,—деп өзінен-өзі сөйлей 
бастады,—Мен жәрдем қып көпесті құтқарып жібердім. Егер 
де мен болмасам, олар оның пұлдарын, ақшаларын талап алып, 
бәлкім, өзін де өлтіріп кетер еді. Мен онан еш нәрсе ақы алғаным 
жоқ деді. Мұндай неге бақытсыз болдым. Күн сайын жұмыстан 
бас алмай жүремін, күні бойы тапқаным нанға жарайды. Бұ 
күні көпеске жәрдемші боламын деп, мен онымнан да айрылып 
қалдым. Бұ көпес ризалық айтып, менің қылған қызметім үшін 
көп сый қылса да керек еді, маған бүтіл ғұмырым бойынша 
бақытты қып, мені. Ұлы Алла сен баршаны көруші һәм білуші 
мұндай боп тұруға да ғұмырым біткенше мені бақытсыз қып 
қоясың?!»

Өзінің ойлағанын бітіргенше есік сықыр етіп ашылып кетті. 
Есік алдына ақ киімді бір адам шығып келді, Лутфулла қорық
са да, реңі жақсы болған соң, келгеннен сұрады:

—Қай жақтан сен жиһанкез келдің? Аллаға мағлұм бір ті
лім нанымның жоқтығы. Сен шаршап жолдан келген мезгілде 
жұбататұғын.

—Мен саған мархамат етушімін, сенен нан алмақ түгіл са
ған Алланың жіберген елшісімін, жәрдем беріп болысуға не қа
ласаң соны. Сен қазір өзіңнің үйіңде ойлап Алладан сұрап едің 
нәсібіңнің, бақытсыздығын айтып һәм Алладан сұрап едің, ғұ
мырыңды бақытты қыл деп.

—Алланың жіберген елшісі, менің қалағаным үлкен емес. 
Егер мен күн сайын екі уыс күрішті болсам, жеткілікті наным 
болса, онда мен бақытты болар едім,—деді.

—Білемін,—деп оны жиһанкез тоқтатты,—Сен көп мехнат-
танып жұмыс қыласың, алғаның бек аз болады. Сенің ғарызың 
да мөлшерлі. Ертеңгі күнден бастап, өзіңнің не қаласаң, соның 
болады. Ал менен мына ақшаны, саған бұл ақша бір жұмаға 
жетеді. Күн сайын екі уыс күріш пен жеткілікті наныңа. Бір 
жұмадан кейін тағы да мен қайтып келемін және де саған ақша 
беру үшін керегіңе.

Лутфулла мархаматты жиһанкездің аяғына жығып, ықы
ласты Тәңір жарылқасын айтты ғайыбынан көктен келген 
бақытына. Қашан кім ол көзін ашып қараса, үйінде ешкім де 
жоқ, аяғының астына бір дорба жатыр ақшасымен қалдырып 
кеткен келген ақ киімді адам. Лутфулла есептей бастады жар
қыраған күндерінде бір қолынан бір қолына тастап. Олар шыл-
дырлап тұрды айтқандай боп оның іздеген бақыты турасынан 
мағынасын білдіргендей боп.

Бұ жұма өтті. Лутфулла жұмысқа бір де бармады. Ол білген 
еді жиһанкездің қалдырған ақшасының жететұғынын көңі
лінің қалағанынша тамақ қылып ішсе де және ол өзі сенген еді 
жиһанкез айтқан уақытында келіп, қайтадан оған сондай жар
қыраған алтын келтіріп береді деп. Қашан кім Лутфулла ең 
соңғы алған күрішін пісіріп жатып ойлады: «Мен қандай ақы
мақпын,—деп,—не үшін мен ізгі жиһанкезден мұнша аз сұра
дым, не себепті мен оған айтпадым екі уыс күрішке біраз май, 
ет қос, деп».

Уәделі күні кешке таман тағы да Лутфулланың үйінің есігі 
ашылып кетіп, есігінің алдына келіп тұра қалды ақ киімді жи
һанкез.

—Алла тағаланың рахманы сенің үйіңе,—деп жиһанкез 
айтты Лутфуллаға қарап тұрып,—Жетті ме менің саған тастап 

кеткен пұлым, һәм бір жұманың ішінде бақытты боп тұрдың 
ба?—деді.

—Ұлы Алланың елшісі,—деп Лутфулла жолықты ақ киім
ді жиһанкезге, жерге басын салып, бас ұрып тұрып,—Сенің 
қалдырған пұлың маған со нәрсеме жетті, күн сайын екі уыс 
күріш һәм біраз нан алып тұруыма ғана. Бірақ саған шынымды 
айтсам, сен кеткен соң өзімді өзім күнәкәр қылдым,—деді.

—Мен сездім, сен бәлкім бек аз сұраған шығарсың һәм өз 
бақытыңды өзің өлшей білмедің, бақытыңа қарай сиятұғын 
қып керекті нәрсеңді айтпадың,—деді.

—Сен дұрыс айтасың әулиелік қып, ата,—деді Лутфулла.—
Екі уыс күріш майы мен еті болмаған соң оны тәуір тамақ бол-
мады һәм менің бақытым соған көре орнына толмады. Соның 
үшін күн сайын аш боп тұрдым. Қорыққанымнан өзің айтып 
берген мөлшеріңнен артық ұстап жіберемін бе деп жүрдім.

—Бұ жұма сені сынауға қылынған еді. Мен білген едім, 
қалдырып кеткен саған пұлымның жеткілікті емес екені һәм 
сенің бақытың екі уыс күріш жұмасына емес еді. Дәл осы күн
нен былай қарай сен менен алып тұрасың екі қиса бұрынғың
нан,—деді,—һәм саған мүмкін болады оған май, ет қосып тұ
руыңа. Бұған риза боламысың сен?

—Мен бақытты болдым!—деп ізгі етушісіне айтты Лутфул-
ла аяғына бас ұрып тұрып ақ киімді жиһанкезге.—Бұ ақшаны 
ал да, мені бір жұмадан кейін күт келуімді,—деді де, ақ киімді 
жиһанкез жоғалып, ғайып боп иетті.

Лутфулла ақшаны есептеп қараса, бұрынғысынан екі қиса 
тастағаны рас екен. Ол өзін шын бақытты екемін деп есеп етіп 
ойлап: «Мұнан артық не қалаймын?» деді. Бір күні Лутфул-
ла дәрет алайын деп суға келді. Су ішінде өзінің реңін көрді. 
Жалба-жұлба ескі киімдері сиқын кетіріп тұрғаны бек көзіне 
жаман көрініп кетті.

—Қалайшасынан мен аңғармағамын,—деп Лутфулла айт
ты.—Не себепті мен сұрамадым ізгі етуші жиһанкезден керек
ті тамағымнан басқа артық жаңа киім алғандай ақша беріп кет 
деп. Қалай келді солай айтайын,—деді. Ақырын айтқан кешін
де есігі үйінің ашылып кіріп келді ақ киімді жиһанкез:

—Алла тағаланың рахманы саған түссін,—деп жиһанкез 
айтып сұрады,—ризамысың енді тұрмыс ғұмырыңа?

—Хақ ізгі етушім,—деп Лутфулла айтты төмен қарап тұ
рып көзін салып,—Мен тіпті тоқпын, бірақ ұялып жүрмін ескі 
киімді қалдырып, жаңа киім алуға қорықтым, бір жұмаға есеп-
теп тамақ үшін беріп кеткен соң.

—Сен рас айтасың,—деп жиһанкез айтты,—Енді саған сон-
ша ақша тастап кетемін өткен жұмада бергендей, бірақ оған 
қосымша қып беремін керекті қажет пұлыңды жаңа киім өзіңе 
сатып алу үшін. Сен енді сен мүлде бақытты кісі болсаң керек. 
Алла тағаланың рахманы мол маған,—деп Лутфулла айтты 
сауагөй жиһанкезге.

—Енді маған сұрауға да ешнәрсем жоқ!
Қалай жиһанкез кетті, солай қалдырған дорбасын Лутфул

ла ашып көрсе, ішінен уәделі ақшасының есебі түгел боп шық
ты. Келесі күні таңертең Лутфулла базарға шығып, керекті өзі
не жақсы киімдер алып, үстіне киіп алған соң, үйінің есігінің 
алдына отырып алды, өзі қанша таныстары келіп киімдерін 
мақтап тұрды. Лутфулланың көңіліне келді қонақ қылып жібе
рейін. Бірақ онан тартылды. Бір жұмаға есептеп берген пұл
дарын ұстап қойса, өзіне тамаққа жетпей қалады ғой деп. Сонда 
да уәде қылды ізгі етуші жиһанкез келген мезгілде мұндай бол-
мыш уақиға халдерін айтайын деп.

—Тегіс бақытыңа қарай бәрі де түгел жеткілікті болды ма?� 
—деп сұрады ақ киімді жиһанкез уәделі күнінде келіп тұрып.

—Менің керек басыма бәрі де жеткілікті,—деп Лутфулла із
гі етушісіне айтты,—бірақ жаңа уақыт ішінде мен кейбір дос-
жар адамдарымды қонақ қылайын деп ойлаған едім, қонақ қы
ла алмадым халім келмеген соң, солар мені бек қапа қып кетті.

—Сен рас айтасың,—деп жиһанкез айтты,—жалғыз тұрмақ 
қиын,—деп.

—Мен саған сонша ақша тастап кетейін, бір күнден соң үш 
дос-жар адамыңды қонаққа шақыр. Халің келеді, һәм әр қаю
ларын қалай қып сыйласаң да керегің табылады,—деді.

—Иә, әулие, рақымды Алланың жіберміші!—деп қуанғаны
нан қышқырып жіберді. Жиһанкез кетіп қалды уәделі пұлда
рын қалдырып. Келесі күні үш досты адамын шақырып алды 

оларға керектерін жеткілікті қып таярлап алып. Қонақтары 
бек мақтап тұрып, оны мұндай болған бақытын көре алмай тұр
ды. Бірақ солардың ішінен біреуі айтты:

—Саған тиісті болды қатын алуға, үй-жайыңды қарап, та
мағыңды қылып берер еді. Сен мырза боп рахатта отырар едің.

Досының айтқанын ойлап тұрды. Уәделі күні жиһанкез 
келіп, Лутфулла оған айтты:

—Қатын алу керек болды,—деп.
—Сен рас айтасың,—деп жиһанкез айтты,—Міне саған бір 

дорба алтын бұрынғы уәдемізден басқа. Бұған сен сатып ала
сың сұлу қызды. Бір жұмадан соң мен келемін тағы да сонда, 
әлбетте сен жалғыз болмасаң керек.

Лутфулла көп қалыңмал беріп, бір байдың қызын алып, 
үйіне кіргізіп қойды қатындыққа һәм үй иесі қып. Салған жер
ден-ақ бірге тұрыстары қатынымен келіспеді. Жақсы жайда 
өскен нәрсе һәм оны тықсырта бастады өзіне ізгі етушісінен 
жақсылап сұрап алуға керек-жарағын білмейді деп.

Ойланып, Лутфулла өзінің ақ киімді жиһанкезін күтіп тұр
ды қайғы-қасіретін айтайын деп. Қашан кім уәделі күні жиһан
кезі келді солай ол оған айтты:

—Иә, сәуегөй атам, мен саған қатты ризамын барша маған 
қылған ізгілігіңе, бірақ мен бақытты болар едім менің жас 
қатыным кедейлігімді бетіме баспаса,—деді.

—Рақымды Алланың жомарт елшісі, өтініп сенен сұраймын 
маған жәрдем бермегіңді. Мұнан былай сені қапа етпеспін сұ
рай беріп.

—Не қажет-дүр сенің қатыныңа, қалап сұрағаны не нәрсе
дүр?—деп күлімсіреп жиһанкез сұрады.

—Иә, сәуегөй атам, оның сұрағанын бәрін де саған теріп ай
та алмаймын. Ол бихисап көп сұрайды,—деді.—Мен сенемін 
сенің ізгілігіңе соған көре сен менің үйімді сондай рахатты қып 
толтырып жіберсең. Мұнан былай қатыныма айтуға да ешнәрсе 
бетіме басып лайықты болмастай қып. Сонан кейін біздің 
ғұмырымыз жақсы рахатта боп өтер.

—Сен мүмкін еместі сұрайсың,—деп жиһанкез жауап айт
ты,—Ұрғашылар ешқашан, еш нәрсеге риза болмайды,—деп.—
Сен әрқашан Алла тағаланың мархабатына риза боп бергеніне 

шүкір етуші едің. Ұрғашылар көңілі әр нәрсеге соғып хисапсыз 
қалағандары бола береді әрнешік. Бергеніңе риза болмақ тү
гіл, қалағанын жай келтіргендерін кінәлі қылады. Соның үшін 
сенің қайғы-қасіретіңе жәрдем беруге менің халім келмейді 
һәм мұнан былай сенің бақытыңның жақсы болмағына себеп 
болудан қайттым, деді һәм ұрғашының көңілдерін табудың өзі 
сондайлық қиындүр, түпсіз шелекке су құйғанменен бірдей бо-
лады.

Жиһанкез мүлде жоқ боп кетті, қайтып Лутфулла есігіне 
келместей боп.

147. МҰСЫЛМАН ХИКАЯСЫ

Жақыптың қатыны Жақыпқа айтты:
—Не себепті жай жұмыс қылмай жылайсың да отырасың. 

Қашан кім екеуіміз де аштан отырмыз. Бар, жұмыс қыл. 
Жақып жауап берді:
—Мен не жұмыс қылайын, маған ешкім жұмыс бермейді. 
Қатыны оған ақыл айтып үйретті:
—Бар, ашық жайға. Онда осы күнде жәрмеңке келгендерге 

бал ашып бер балгер болып,—дейді.
—Қалайшасынан мен бал ашып беремін,—деп жауап бер

ді.—Менің осы күні бақытсыз басымды да жауып шығатұғын 
нәрсем жоқ,—деп. 

Қатыны үйінің жан-жағына қараған мезгілде байқады тұр
ған үлкен асқабақты. Ол қатын асқабақты бөліп жіберіп, жар-
тысын байының басына кигізіп болып, қатты бұйырып байына 
айтты:

—Бар! 
Ол барып, ашық жайдың бір пұшпағына отырып алып көзін 

төмен қойып қимылдамастан отырды. Қашан кім басқалар 
қайран қалысып, қасына келісіп сұрады:

—Кім болады, не себепті басына асқабақ киіп отыр?—деп. 
Ол оларға ешбір жауап та бермей, басын да көтеріп қарамайын
ша отыра берді. Аз-аздан жария боп жайылды. «Ұлы бір сәуегей 

жалғыз өзі ашық жайда отырады»,—деп. Бұ жырды есіткен соң 
бір саудагер келді оған айтып:

—Ұлы шайх, мен жоғалттым өзімнің есегімді. Айт маған 
қайда есегім жүр екен, саған көп сый берейін,—деп. 

Бақытсыз Жақып жер тесік болса кіріп кетуге таяр боп 
тұрды. Ойынан қатынына қатты наза болды «не үшін мені мұн
да ол жіберді» деп. Ол ойлады «мен енді жауап берсем керек, 
бірақ енді не деп жауап беремін» дейді. Есін жиып алып айтты:

—Бар қабыр басына, ей, адам қайғысы,—дейді.
Уақиға солай болды. Расынша есек қабыр басында жүр екен. 

Саудагер оны онан тауып алды. Жақыпқа бес теңге күміс берді. 
Жақып ақшаны ұстап алып үйіне келді. Қатыны қуанды. Олар 
бек жақсы боп тұрды.

Тағы бір күні Жақып асқабақты киіп бұрынғы орнына оты-
рып алды. Хабар жайылып кетті «қарт сәуегей келіпті» деген. 
Оның қасына халықтар жиылып әр біреуі әртүрлі сөз сұрай бас
тады. Бір саудагер бір дорба алтынын жоғалтқан. Қазір мон-
шадан шыққан шығар, әйтсе де бұлар оған бәлкім дорбасын 
ол моншада жоғалтты ма деп ойлаған мезгілде ғана ұшып бара 
жатқан қарға, аузына тістеп байқатпай ұрлап алған, Жақып
тың басындағы қабақты көріп қызығып кетті шұқып алайын 
деп. Со мезгілде аузынан дорба түсіп кетіп, дәл Жақыптың ал-
дына түсе қалды. Саудагер дорбасын алып, Жақыпқа бес алтын 
берді. Сәуегейдің атағы мәшһүр боп кетті. Жақыпты үйіне апа-
рып салысты. Дәл со мезгілде сұлтанның бір сандық асыл тас
тары жоғалды. Жақыптың атағы сұлтанға мағлұм бол қалды. 
Қаю оны шақыртып алып қатты ашумен айтты:

—Қайда менің сандығым, асыл тастарыммен?—деп.
—Жетім-жесір, нашардың қамқоры мен білмеймін,—деп ті

тіреп Жақып жауап берді.
—Егер де сен жеті күнде таппасаң, тірідей теріңді сойғызып 

аламын,—деді. Жақып үйіне қайтып келіп қатынына наза бо-
лып айтты:

—Көрдің бе сен мені қандай бәлеге душар келтіргеніңді,—
деп. Жеті бұршақты санап алып басына күл сеуіп, есігіне ба
рып қайғыланып жылап, қашан кім күн батқан соң бір бұр
шақты жұтып күрсініп салды. «Міне, бірі өлді» деп айтып 

салды. Мұнысымен айтқан еді күннің бірі өтті деп. Ұрылар 
мұның сәуегей екенін білуші еді һәм сұлтанның бұған кінәлі 
болғандарды, сандығын тап дегендерін. Ұрының біреуі қарт не 
қылар екен деп Жақыптың бір күні өтті деп айтқан сөзін ұры 
ойлады, міне, өтті ұры сұлтанның асыл тастарын ұрлаған деп, 
байқаған. Қорқып ол барша жолдастарына баян қылды. Келесі 
күні біреуі барды. О да анық естіді оны көре салып айтқанын.

О да қорыққанынан аяғын баса алмай жолдастарына баян 
қылды:

—Әулие адам біздерді байқады, біздер ұрлаған нәрсені қай
тарып берейік, яки болмаса қаладан шығып кетейік, бірақ қа
ланың қақпасын жаптырып тастаған сұлтанның бұйрығыме
нен. Жақыпқа үшінші ұрыны жіберді һәм ол естіді төменде 
айтылмыш сөздерді:

—Міне, үшіншісі өтті, енді аз ғанасы қалды.
Ұры қышқырып жіберді: «Алла тағала сізді сақтасын»—

деп, «Жақыпқа сандықты апарып жалынып сұрайық біздерді 
айтпаңыз» деп.

Жақып бұларына көніп, сандықты сұлтанға қайтарып бер
ді. Сұлтан қатты қуанып қалды, қалай қып оған сый қыларын 
білмей, ордасының ең жақсы жайына оны кіргізіп, қасынан 
ешқайда жібермеді. Жақыпбек өзін бақытсыз көріп жүрді һәм 
байқады бір күні өліп қаламын ғой деп. Бір күні сұлтанмен 
жуынып жатып ол ойлады егерде мен сұлтанды басқа салып 
қалсам, мені жынданды деп қоя берер ашуланып.

Сұлтан қуып моншадан далаға шыға бергенде моншаның 
төбесі құлап мүлде жығылып қалды. Сонда сұлтан қышқырып 
жіберді «Алла, бұ ғажап» деп. «Әулие адам, саған мен не сый 
қылсам керек?»—деді. Жақып сұлтанның аяғына жығылып 
айтты: «Ей мархабатты ұлық, сыйлап бір маған есек, пұлдар. 
Қаюдарды сатып ауқат қылайын көп хауіп-қатерде жүрген
ше тыныштық-пенен». Ол сұлтанға мағынасын айтты қалай
шасының мұның сәуегей болып кеткенін. Сұлтан мархабаттық 
жүзімен күліп жіберіп, оны қоя берді. Жақып ғұмырын жақсы 
қып өткізді, қашан кім ажал жетіп біткенше.

148. ШАЙТАННЫҢ ҮЙІ

Қашан кім адамзаттар өздеріне үй сала бастағандарын көріп 
шайтан Құданың алдына келіпті, өзіне үй салып алуға рұқсат 
сұрағалы. Сонда Құдай тағала айтыпты: «Саған рұқсат бердім, 
ағаш ішіне барып кеспекті бірақ кеспегейсің, тұзу тұрған
ды, кисық тұрғанды, ұзын-қысқаларын. Өңгесін кесіп өзіңнің 
қалағаныңша үй салып ал»,—деп. Сонда шайтан ағаш ішін ара-
лап кетті. Іздеп жүріп-жүріп кешке таман бүкіл ағаш ішінен 
бір-ақ ағаш тауып алып қарайды. Түзу, қисық және ұзын, уа 
қысқа көрінбегеннен кейін жалғыз ағашты кесіп алады. Мұнан 
соң өзі шаршап ыза болып, тағы да Жаратқанның алдына келіп 
айтады:

—Күні бойы ағаш ішін аралап жүріп, бір-ақ ағаш тауып ал
дым. Онан үй тұрғызып болмайды, соның үшін қайтадан сұрай
мын. Басқа бір жол маған көрсетсеңіз екен,—деп. Сонда Жара-
тушы айтады:

—Соның үшін көріп тұрсың ғой, ағаштардың өспегені, со
ның үшін сенің жер үстінде үйің болмаса керек, сен жер астын-
да үйсіз кашқын секілді болып жүрсең керек.

149. БАБА ҚҰМАР

Шашты Әзіздің әкесі Баба Құмар Қаратаудың етегін жай
лапты. Қаратаудың етегін ен жайлаған қалың ел алдымен Тәңір
ге жалбарынып, екінші Баба Құмардың амандығын, саулығын 
тілеп жүріп жатқан. Өйткені халық Баба Құмардың санаса сан 
жетпейтін малымен күн көріп отырған болатын. Баба Құмар
дың ерекше қасиеті—оның үстінің жүні түйенің шудасын-
дай желкілдеп, бет-аузы сақал, шаштан әзер көрінетін, қысы-
жазы жалаң аяқ жүретін адам бопты. Оның зор адам болғаны 
сондай—ат көтере алмай, түйемен жүретін болған. Оның атын 
ел әкесіне тартқан түкті болғандықтан Баба Түкті Шашты Әзіз 
деп атаған. Сол кезде Мұхаммед пайғамбар дүниеден қайтып, 
Әзірет Әлі өлтірілген соң, ислам дінін таратушы қуатты әскер

дің қолбасшысы аты әлемге әйгілі Кутайбе бастаған әскердің 
бірін Ысқақ баптың інісі Әбдіжәміл басқарды. Алайда беті қайт
паған Кутайбенің әскері дулат елінен шыққан, арабтар Әбу тек-
тес деп атаған қазақ қолбасшысынан үш рет күйрете жеңілді. 
Сонан Кутайбе есін жия алмады. Кейін Кутайбе мен Әбу тентек 
өлгеннен кейін арабтар жылжып Сырдан өтіп, Испиджабқа 
келді. Қазақ әскері мен арабтар арасында үлкен соғыс болып, 
сегіз мың адам өліпті. Қаратаудың бөктері қан сасып, осынша-
ма адамның қаны төгілді. Сонда Ысқақ бап: «Қанмен мұсылман 
ету керек пе еді? Дінді әркім өз еркімен қабылдамас па?» деп 
қайғырып жылапты. Сол кезде Әбдіжәміл бап Балаж (қазіргі 
Баба ата) қамалын басып алып тұр екен. Өзі жарақат алыпты. 
Ысқақ бап келіп соғысты тоқтатып: «Біз енді соғыспаймыз, 
осында қаламыз. Мен Шамда патша болғанмын, енді мен осы 
жерге патша боламын, ел тірлігін жасай берсін» деп Балаж 
қамалына орнығып, әскерімен қалып қояды. Енді Ысқақ бап 
кең сахара даланы алып жатқан қазақтармен сауда-саттық жа-
сауды ойлады...

150. ЫСҚАҚ БАП

Қазақ даласына ислам дінін тарату жолында Ысқақ бап 
бастаған араб жасақтары көшпенді елдің көпшілігінен қарсы
лықтар да көрді. Сол уақытта Қаратау өңірінде Ғұмар баба 
дейтін жергілікті халықтың көсемі болыпты. Ол бір күні Ысқақ 
бапқа келіп:—Еліме келіп қана қоймай, халқыма тізелерің де 
батты. Бірақ сен сонша жерден келгенде бостан-бос келген жоқ 
шығарсың? Одан да дініңнің қандай қасиеті, кереметі бар, бізге 
көрсетші, соны байқайық,—деген екен. 

Сонда Ысқақ бап құбылаға қарап тұрып, Аллаға жалбары-
нып дұға оқыды дейді. Әлден уақытта күн бұлттанып, аспан 
алай-дүлей боп найзағай ойнап, жаңбыр жауып, Алланың 
кереметімен аспаннан бір ақ қошқар түсті дейді. Мұны көрген 
Ғұмар баба мен қарамағындағы қауым елі таң-тамаша қалып, 
бәрі түгелдей мұсылман дініне кіріпті. Ғұмар баба өзінің 

Ықылас (Баба Түкті Шашты Әзіз) атты баласын Ысқақ бапқа 
көмекші етіп берген екен.

151. ЫСҚАҚ БАП

Ысқақ бап Шашты Әзізді араға салып, әр қаладан беделді 
он шақты адамнан Құмкент шаһарына жинап Ислам дінін 
қабылдауға үгіттейді. Сонда олар: 

—Біздің өз дініміз, Тәңіріміз бар, оның кереметін күнде 
көреміз. Ол Күн болып шығып, шуағын төгеді. Ай болып аспан-
нан шапағын шашады. Ал сенің Құдайыңның қандай кереме
ті барын көрсет, егер сенің Құдайың шынымен құдіретті болса, 
көзімізді жеткіз,—деген талап қояды. 

Сонда Ысқақ бап: 
—Аллаң жар болсын, Шашты Әзіз,—дейді де, алпыс түйе 

шеңгел үйіп үстіне аттың тоқымындай темір орнатып, оның 
үстіне Шашты Әзізді отырғызады. 

—Ал, жамиғат, қазір мына шеңгелге май құйып өртейміз. 
Бірақ мұсылман дініндегі мына пендені от шалмайды. Міне, 
Құдайдың құдіретіне сонда сенесіңдер,—деп, шеңгелге от қоя
ды. Құрғақ шеңгел лаулап жанып, Шашты Әзіз жалындап 
жанған оттың арасынан көрінбей кетеді. Көрген ел өре түре
геліп: 

—Сендер біздің қасиетті адамымызды өртеп жібердіңдер, 
егер ол тірі қалмаса, бәріңді түгелдей қырып саламыз,—деп, 
қаруларына жармасады.

Бірақ Ысқақ бап арабтарға: 
—Құбылаға беттеріңді бұрып, Алладан тілеу тілеңдер,—

деп, өзі де аят оқып Құдайға жалбарынады. Біраз уақыт өтіп, от
тың жалыны басылып, түтіні сейілген соң қараса, Шашты Әзіз 
ештеңе болмағандай, қолындағы Құранын аударып отыр екен. 
Мына кереметке таң қалған жұрт Әзізді шоқ үстінен көтеріп 
алып, Ысқақ бапқа: 

—Ал, дініңе кірдік,—деп, сол жерде мұсылман болып ата-
ныпты.

152. БАБА ТҮКТІ ШАШТЫ ӘЗІЗ

Бірде Құмкент шаһарының адамдары Шашты Әзізге келіп: 
—Қаратаудың баурайы қуаңшылықтан қуарып, ел де, мал-

жан да шөлдеп, қаталап тұр. Құдіретіңе бас иейік, бізге су та
уып бер,—дейді. Сонда Шашты Әзіз қазіргі Жылыбұлақ деген 
саздауыт жерге келіп, аса таяғымен жерді бір ұрғанда болар-
болмас су шығыпты. Шашты Әзіз сол таяғын шаншыған жер-
ден бастап, сүйретіп жүріп отырғанда, артынан көз жасындай 
су ілесіп ағып отырыпты. Ертеңінде сол жерде Ніл дариясындай 
су толқып жатыпты. Енді бұл дарияның суы қаланың астына 
кіріп, қаланың жер астына түсіп кету қаупі төніпті. Тіпті ел да-
риядан өте алмай қалыпты. Содан баяғы ел Шашты Әзізге қайта 
келіп: 

—Уа, құдіретті Әзиз, мына суды тоқтат!—деп жалынып-
ты. Сонда Шашты Әзіз келіп, екі рәкат намаз оқып, дарияның 
көзіне бір үлкен тасты тастатқаннан кейін су көзі сап тыйы
лыпты.

* * *

153. Баба Түкті Шашты Әзіз сақтардың көсемі екен. Өз за
манында өте данышпан кісі болған екен. Міне, оның осы қасие
тін жоғары бағалаған Ысқақ бап оны өзіне уәзір етіп алған 
көрінеді. Шашты Әзіздің Ислам дініне кіргенін көрген халық: 

—Бұл діннің қандай артықшылығы бар?—деп сұрайды. Сон-
да ол осы дінді қабылдағасын Алланың нұры жауғанын айтып, 
аса таяғын жерге шаншып қалғанда, сол жерден су шығады. 
Оған есі шыққан жұрт артынша Шашты Әзіздің екінші бір 
кереметін көреді. Ысқақ бап алпыс түйе отынды үйдіріп, үстіне 
Шашты Әзізді отырғызады да, от қойдырады. Мұны көрген 
халық біздің әулиемізді өртеп жібердің деп шулайды. Осы кез-
де алаулаған от басылып, өрт өшкен кезде Шашты Әзіз аман-
сау оттың ортасында Құран кітабын қолына ұстаған күйі отыр 
екен. Міне, содан бастап ел Ислам дінін мойындап, құдіретіне 
бар ықыласымен бас иеді.

154. БАБА ТҮКТІ ШАШТЫ ӘЗІЗДІҢ 
ПЕРІ ҚЫЗЫНА ҮЙЛЕНУІ

Бағзы заманда Баба Ғұмар деген кісі әулиелік қылып жүр
ген шағында бір қызға көзі түсіпті. Баба Ғұмардың көзі түскен 
қыз Құдайдың құдіретімен жүкті болып қалады да, ұл туады. 
Ұлына Баба Түкті Шашты Әзіз деп ат қояды.

Баба Түкті Шашты Әзіз жиырма бес жасқа келгенде әулие
лік жолға түседі. Бір күні Ағұн (бұл кейде Ніл дариясы деп те 
аталады. Әсілі Ағынды өзені болса керек) дариясының жағасы
нан алтын шашын алдына алып тарап отырған аруды көреді. 
Баба Түкті Шашты Әзізді байқап қалған қыз дереу терең суға 
шомып кетеді. Оның артынан әулие де сүңгиді.

Дарияның түбінде қаз-қатар тізілген алпыс ақ отауды ара-
лап жүріп әлгі ару қызды тауып алады. Ол өзі күн десе көзі бар, 
ай десе аузы бар, үстінен жұпар аңқыған, бұлықсып бой жеткен 
пері қызы екен. Баба Түкті Шашты Әзіз қызды көріп, көңілі 
тояды. Оны өзіне де қимай келген жерінен кері қайтып кеткісі 
келсе, бірақ перінің қызы әулиенің етегінен тартып жібермей
ді. Ол: 

—Егер мені алмай кетсең, он бестегі күнәмді мойныңа жүк
теймін,—дейді. Баба Түкті Шашты Әзіз: 

—Олай болса мен сені алайын,—дейді келісіп.
Екеуі үйленіп, некесін қидырады. Некелескен күні перінің 

қызы Баба Түкті Шашты Әзізге: 
—Мен етігімді шешкенде, аяғыма қарамайсың, көйлегім

ді шешкенде қолтығыма қарамайсың, басымды жуғанда, ша
шыма қарамайсың,—деп шарт қояды.

Күндердің күнінде Баба Түкті Шашты Әзіз әйелінің етігін 
шешкенде, аяғын көреді. Ол ешкі тұяқты екен. Көйлегін шеш-
кенде қолтығын қарайды, қолтығының астында өкпе тәрізденіп 
қанат көрініп тұрады. Шашын жуғанда бас терісін сыпырып, 
алдына алып жуады екен. Мұны сезіп қойған әйелі: 

—Әулие, шарт бұзылды, мен енді сенің қасыңнан кетемін, 
ішімде алты айлық ұлың бар. Мені енді іздегеніңмен таппай
сың. Балаңды Ағұн дариясының жағасындағы Құмкент шаһа

рының маңына тастап кетемін. Өзің іздеп тауып аларсың,—
дейді. Осыны айтады да, перінің қызы аспанға ұшып кетеді.

Баба Түкті Шашты Әзіз пері қызынан туған перзентін іздеп, 
Ағұн дариясының жағасындағы Құмкент шаһарына келеді. 
Шаһар маңынан жібек жөргекке оралған баласын тауып алады. 
Баласына Едіге деп ат қойып, оны бағып-қағып өсіреді. Әкелік 
парызынан құтылған Баба Түкті Шашты Әзіз баласы Едігені 
ержеткен соң Ноғайлы жұртының ханы Тоқтамысқа әкеліп та
быстайды да, ел жұртының алдында көзден ғайып болады.

155. БАБА ТҮКТІ ШАШТЫ ӘЗІЗ

Баба Түкті Шашты Әзізбен Ысқақ бап екеуі ақылдасып, бүкіл 
Қаратаудың теріскей жағындағы барлық қамал, қалалардан 
он, он бестен адамдарды Құмкент шаһарының оңтүстігіндегі 
Жылыбұлақ деп аталатын бұлақ басына шақыртыпты. Көпші
лік халайық Баба Түкті Шашты Әзіз бен Ысқақ бап не айтар 
екен деп жиналыпты. Ел жиналғаннан соң Ысқақ бап барлы
ғын ислам дініне кіріңдер деп насихат айтыпты. Сондай-ақ:

—Құдай—жалғыз. Сендер мұнан былай күн мен айға, бұ
зау, сиырға, табиғат әлеміне табынуды қойыңыздар,—деп үгіт-
насихат жүргізіпті. Ислам діні әділ, пайғамбарды хақ деңіз
дер, Алла біреу деңіздер деп барлығына ақыл-кеңесін айтып 
уағыздапты. Сонда жиналғандар: 

—Біз сенің ислам дініңіздің кереметін көрдік. Көпшілік ха
лық Ысқақ баптан: 

—Біз білмейтін не керемет көрсетесіз? Ал, біздің шаман 
дініміздің аруағы күшті. Ол бізді қорғайды, қолдайды,—деді. 
Ысқақ бап Баба Түкті Шашты Әзіздің қасына келіп:

—Сіз мынау халыққа керемет көрсетіңіз. Алланың атынан. 
Ол қабыл болады. Пайғамбарымызға сиыныңыз, біз де сіздің 
тілеуіңізді тілейік. Сіздің суға батпайтын, отқа күймейтін, 
қылыш кеспейтін болуыңыз үшін тілектес және денеңіз ешбір 
жарақат алмауы үшін мен кепілдік етемін,—депті Ысқақ бап.

Баба Түкті Шашты Әзіз Ысқақ бапқа сенетін кісі еді. Ол де-
реу сол жердегі тобылғы, тораңғыл, шеңгелден жинап, сүйек

ті отындарды бір жерге жинап, үстіне ат тоқымындай бір 
темірді салдырып, үстіне отырып болған соң от жақтырады. 
Қолтығында Құран, басында сәлде айналасында от жанып тұр
ғанда, қолтығындағы Құранды алып, оқып отыра беріпті. Жа-
лын бұрқырап жанып, түтін Шашты Әзіздің айналасын қаптап 
кеткен кезде Ысқақ бапқа көпшілік дүрсе қоя берді:

—Сен көрер көзге біздің азаматымызды отқа күйдіріп 
отырсың. Сені біз тірі жібермейміз,—деді. Ысқақ бап: 

—Сабыр етіңіздер! Артын күтіңіздер,—деп қасындағы мұ
сылмандармен құбылаға қарап, қатар тұрып, намаз (екі ра-
кат) оқып, Аллаға жалбарынып, пайғамбардан медет сұрады. 
Баба Түкті Шашты Әзіздің от ортасынан тірі шығуын сұрады. 
Оның тілегі қабыл болды. От жанып, жалын басылған соң 
қып-қызыл қызыл шоқтың үстінде Баба Түкті Шашты Әзіз 
отыр екен. Жайнамазы мен қолындағы Құраны да күймеген. 
Баба Түкті Шашты Әзіздің қолы жаюлы бата жасап отырған 
әулиені жұрт өз көзімен көрді. Ысқақ бап пен Баба Түкті Шаш-
ты Әзіздің айналасына жиналғандар ештеңе демей, барлығы 
да калима келтіріп, ислам дінін қабылдады. Ауыл-ауылдар
дан келген он, он бес кісілермен бірге имамдарынан бір-екеуін 
қосып жібереді. Ауылдарға жіберілген имамдарға халыққа ис-
лам дінінің шариғатын үйрететін дәруіш, молда, имам ретінде 
жіберіледі. Намаз оқуға әліппе үйреніп, сауаттарын ашып, бі
лім алуға дағдыланады. Сонымен бүкіл қазақ даласы ислам 
дінін қабылдаған.

* * *

156. Баба Түкті Шашты Әзіз әулие жас кезінде түс көріп, 
түсінде перінің қызына ғашық болады. Оны көп іздеп, айлап 
жол жүріп, оны Құмкент маңындағы Қызылкөлдің қалың 
қамысының ішінен көлге қарап тұрса, үш аққу құс келіп, жер-
ге қонғанда үш қыз болады. Олар сықылықтап күліп, ойнап, 
шешініп суға түсіп шомылады. Өте сұлу да сымбатты үш ару 
көлдің суына еркін шомылып жүргенін көреді.

Баба Түкті Шашты Әзіз де тегін адам емес қой. Ол дереу 
қыздардың киімін жасырып қояды. Кейін олардың келісімі 
бойынша ең кішісін қалдырып, екеуі аққу болып ұшып кетеді. 
Ол үш аққу перінің қыздары екен.

Баба Түкті Шашты Әзіздің қызға айтқаны: 
—Не өтінішің бар? 
Қыз: 
—Мені жіберіңіз,—дейді. Баба Түкті Шашты Әзіз: 
—Жоқ, мен саған ғашық болып қалдым,—дейді. Баба Түкті 

Шашты Әзіз қызбен екеуі келісіп, қыз өзінің үш өтінішін ай
тады. 

—Біріншіден, мен басымды жуғанда, басыма қарамай
сың,—дейді. Екіншіден, мен шомылып жүргенде қолтығыма 
қарамайсың,—депті. Үшіншіден, аяғымды жуған кезімде өк
шеме қарамайсың,—депті. Осы үш антымды орындасаңыз, 
екеуміз де бақытты өмір сүреміз. Ұрпағымыз көп болады. Ал, 
егер осы шарттың біреуін бұзсаңыз, тілегіміздің бір бөлігі қа
был болмай қалады. Екінші антты бұзсаңыз, тілегіміздің екін
ші бөлігі де орындалмай қалады. Ал, үшінші антты бұзсаңыз, 
бар тілегіміздің күйрегені болады. Маған рұқсат етесіз,—
депті.

Осы әңгімеге Баба Түкті Шашты Әзіз де келіседі. Баба Түкті 
Шашты Әзізбен екеуі қосылып, Құмкент шаһарының батыс-
оңтүстігіндегі, қазіргі Шашты Әзіздің сағанасы тұрған жерде 
өмір сүреді.

Бір күні Шашты Әзіз даладан келсе үйінде әйелі, перінің 
қызы, басын жуып отыр екен. Басын жуғанда басының қақпа
ғын көтеріп, бүкіл шашын қолына алып, жуып отырғанын 
көреді. Бұл бірінші шарттың орындалмаған түрі еді. Соны сезіп 
қалған перінің қызы өкініп, киімдерін басына киіп алып: 

—Әулием, сіз енді маған бұлай етпеңіз. Ендігі қалған екі 
уәдеңізді орындаңыз, антыңызды бұзбаңыз,—дейді.—Мен 
үйде отырғанда, үстіме үндемей келмеңіз, мүмкін болса, ды-
быс беріп келіңіз. Мен жиналып отыратын болайын. Ендігі екі 
антымызды орындай алмасақ, лаж жоқ ажырасуға тура ке
леді. Өміріміз күйрейді,—дейді. Сонда Шашты Әзіз де өкініп, 
«мақұл» деп келісім береді. Бірақ ылғи солай бола бере ме? 

Бірде тағы да бір жақтан асығып келіп, есікті ашып қалса, 
әйелінің жалаңаш шомылып отырғанын көреді. Жалаңаш шо
мылғанда қолтығын көтеріп отырған екен, сол қолтықтың ас
тынан бүкіл өкпе-бауырының, жүрегінің көрініп тұрғанын көзі 
шалады. Бірақ өкінгенмен лаж жоқ. Тағы да біраз уақыт өтіп, 
ұмытылып кетіп, Баба Түкті Шашты Әзіз бір күні үйде жатқан 
кезінде аяғымды жуып алайын деп, теріс қарап, перінің қызы 
аяғын жуып отырғанда Баба Түкті Шашты Әзіздің көзі түсіп 
кетеді. Қыздың аяғы екі бақайлы ғана екен. Бұл перілерге ғана, 
періштелерге ғана лайықты нәрсе еді. Олардың жаратылысы 
солай болады екен. Олар екі бақайлы, біз бес бақайлы боламыз. 
Мінекей, оны байқаған періште қызы жылап, еңіреп Шашты 
Әзізбен қоштасып, қайырласып, кетерден алдын: 

—Тақсыр, әулие, сіз маған өкпелемеңіз. Лажым жоқ, мен 
сізді лаж жоқ тастап бара жатырмын. Осы Құмкент шаһары
ның маңайын іздесеңіз, ішімде алты айлық балаңыз кетіп бара-
ды. Балаңыз туылғанда ұшып келіп, тастап кетемін. Сол бала-
ны тауып алып өсіріңіз, содан сіздің атағыңыз шығады,—деп 
өсиет етеді де кетеді. Шашты Әзіз алты айдан соң Қызылкөл 
маңындағы шынар басынан тауып алады. Баласының атын 
Фарфари қояды.

* * *

157. Баба Түкті Шашты Әзізге Құмкент шаһарының халқы 
жиналып келіп: 

—Әулие тақсыр, біз суға жарымадық. Су жылдан жылға 
тартылып бара жатыр. Жылы бұлақтың суы ешнәрсе болма
ды. Бүкіл шаһар халқы ауыз су мен диқаншылыққа жетпей 
қалды. Бізге су тауып беріңіз,—деп өтініш жасапты. 

Баба Түкті Шашты Әзіз халықты жинап, боз бие сойып, 
екі ракат намаз оқып, дуа қылғанда Жылыбұлақтың жылап 
аққан көзіне аса таяғын шаншып тұрып, жер сызып Құмкент 
шаһарына дейін барыпты. Баба Түкті Шашты Әзіздің асасы
ның ізінен үлкен арық болып су келеді. Сонымен Баба Түкті 
Шашты Әзіз таяғымен жер сызып, сонау құмға дейін барады. 

Ертеңіне таңертең халық қараса Шашты Әзіздің аса сүйреткен 
ізінен үлкен дария ағып жатқанын көреді. Құмкенттен шығыс
қа қарай жүру үшін халық дариядан ат жалдатып өтеді немесе 
қайықпен өтетін болыпты. Бұл үлкен Сырдария сияқты дария
ның ағысы да күшті болыпты. Бұл шашты Әзіздің кереметі бо-
латын. Құмкент шаһарының халқы біраз уақыттан кейін Шаш-
ты Әзізге қайта келіп: 

—Мына көп судан қорлық көре бастадық, біздің қажеті
мізге ғана лайықтап бермесеңіз болмады,—депті. Баба Түкті 
Шашты Әзіз екі ракат намаз оқып, қайтадан Құдайға мал шал-
дырып, елді жинап бата қылып, дарияның бастан шыққан 
көзіне тас тастап, қайтадан суды азайтыпты. Құмкент халқына 
Жылыбұлақтың үш көзінен аққан су ғана баратын болыпты. 
Халықтың қажетіне бұл Жылыбұлақ суы жеткілікті еді. 

158. ҚОЖА АХМЕТ

Мұхаммед дүниеден өтерде өзінің дінін ұстаушы, исламға 
адал берілген мүридтерін жинап: 

—Мен көз жұмғасын, бірнеше жүз жылдан кейін менің 
ілімімді жалғастырушы бір әулие дүниеге келеді. Соған менің 
аманатымды кім сақтап, еш қиянат жасамай жеткізіп бере
ді?—деп сұраған екен. Сонда топ ішінде тұрған Арыстан баб: 

—Уа, аса қадірлі пайғамбарым, егер маған сенсеңіз, ама
натыңызды мен жеткізіп берейін,—депті басын ие тағзым етіп. 

Сол кезде Мұхаммед Арыстан бабқа бір түйір құрма жемісін 
беріпті. Осы құрманы Арыстан баб бес жүз жыл тілінің астына 
салып, бойтұмардай сақтаған екен. Бұл екі арада Арыстан баб 
әбден қартаяды. Бірақ аманатты сұрап ешкім келмейді. Содан 
Арыстан баб, бәлкім, кездесіп қалармын деген үмітпен ел ара-
лап шығады. 

Талай-талай елдерді кезіп, жер-жаһанды шарлайды. Содан 
Отырар өлкесіне жеткенде Арыстан бабтың жанына бір бала 
жақындап келіп: 

—Ата, менің аманатымды бермейсіз бе?—дейді. Сол жерде 
Арыстан баб: 

—Қарағым, іздегенім сен едің, міне, аманатың,—деп, тілі
нің астындағы құрманы алып беріпті. Ал ол бала Қожа Ахмет 
екен. Пайғамбардың аманатын тапсырған Арыстан баб сол 
жерде қаза болып, сол жерде жерленіпті.

* * *

159. Түркістанда оған ең бірінші Ахман, Қараман деген екі 
бек дұшпандық қылады. Бұл кісіге жұрт құлай беріліп кетке
нін күндеп, бір өгізді сойып, күнде Әзіреттің ауласына әкеліп 
тастайды. Артынша қазыға шағымданып:—Сіз қалайша әулие 
дейсіз, ишан дейсіз. Оның айтқаны өтірік, қылғаны ұрлық. 
Күндіз елді басына көтеріп зікір салады, түнде мал ұрлап, елге 
үлестіреді. Қазыға жиналған елдің алдында әшкерелеп болып, 
ауласына кіре бергенде Әзірет Сұлтан: 

—Әй, өңшең жалақорлар, ақ адамды ластамақ болдыңдар-
ау, бүйтіп күнәға батқанша өздерің ұрлаған еттің қынжынына 
өздерің ит болып талассаңдар етті,—деген кезде, әлгі екеу табан 
астында итке айналып, өлексеге таласа кетеді. 

* * *

160. Қожа Ахмет бірде жұртты жинап: 
—Әуретті жерлерін оң қолымен ұстаған кісі бері ортаға 

шықсын,—дейді. Бірақ ешкім орнынан қозғала қоймайды. Сол 
кезде Ахметтің сүйікті шәкірті Мұхаммед Данышпан топтан 
бөлініп шығады. Оған пірі бір құтыны тапсырып: 

—Осы құтыны Қорасанға алып барып, жұрттың көз алдын-
да ашасыз,—дейді. 

Шәкірті ұстазының айтқанын бұлжытпай орындайды. Ол 
құтыны ашқан кезде жиналған жұрттың таңданғаны сонша—
тілдерін тістеп, сөйлеуге шамалары келмей қалады. Өйткені 
құтының ішінде жартылай қып-қызыл шоқ, оның үстіне мақта 
салынған екен. 

Содан бастап Қожа Ахметтің құдірет иесі екеніне күдік 
келтірушілер райынан қайтып, мойындап, мұсылман дініне 
біржола бет бұрыпты.

161. ЯСАУИ МЕН ЖАҚЫП АТА

Қожа Ахмет Ясауи Сыр бойын аралауға келгенде, Жақып 
атамызға: 

—Уа, Жақып, мына дариядан қалай өтеміз?—дегенде, 
—Сізге дариядан өту қиын болып па? Жүре беріңіз,—деп 

дуа еткен екен. Әзірет Сұлтан дарияны кешіп өте берген. Міне, 
осы сапарда Сыр бойындағы барлық Қорасан ата, Қасым ата 
тағы басқа әулиелерді аралап, қайтадан баяғы судан өтетін жер-
ге келеді. Сол жерде бесін намазын оқиды. Намаз оқып жатқан 
жайнамаздың бас жағынан кішкене қарақұрт шығады. Бұлар 
намаз оқып біткенше құрт үлкейіп, адам жұтатын дәрежеге 
жетеді. Сонда Әзірет Сұлтан намаз оқып болып, Жақып атаға 
бұрыла қарап: 

—Уа, Жақып, сен дем сал!—дейді. Жақып ата дем салғанда 
әлгі құрт әбден кішірейіп, бұрынғы қалпына келіпті. Жақып 
ата: 

—Не етейін, құртып жіберейін бе?—дегенде, 
—Қой, сол қалпында қалсын,—деп, Әзірет Сұлтан шәкірті

не риза болып, Тассуаттан өтіп, арғы бетке шыққан соң: 
—Уа, Жақып, қолыңды жай, сенің енді бұдан былай лақап 

атың құрт иесі «Қылауыз» болсын,—деп, батасын берген екен. 
Содан бастап, қарақұрт, жылан шаққан адамдарды емдейтін 
болған екен.

162. ҚОЖА АХМЕТТІҢ АҚ ТҮЙЕСІ

Алланың әмірімен бірде таңғы намазын өз үйінде, ал қал
ғанын Меккеде оқу үшін Ахметке ақ түйе сыйлайды. Мұны 
көрген жұрт оны бұрынғыдан бетер құрметтей түседі.

Бір күні осынау кереметке сенімсіздік тудырған бір жігіт 
Ахметке келіп: 

—Сіздің ақ түйеге мініп, намазыңызды Меккеге ұшып ба
рып оқып келетініңіз рас па?—деп сұрайды. Сонда Қожа Ах-
мет: 

—Егер күдігің болса, ертең намаз алдында осында кел, Мек-
кеге бірге барамыз,—дейді ешқандай ашу шақырмастан, сабыр 
сақтап.

Ертеңіне айтқан уақытта жігіт уәделі жерге келеді. Бұл кез-
де ақ түйе де жолға әзір еді. Қожа Ахмет жігітті артына мін
гестіріп жатып: 

—Көзіңді жұм да, төменге қараушы болма,—деп ескертеді. 
Артынша ақ түйе аспанға көтеріліп, ұша жөнеледі. Бұрын 

мұндай кереметті көрмеген жігіт шыдамсыздана көзін ашып 
жібереді. Сол-ақ екен, ол түйеден ауып түсіп, төмен қарай 
құлдырай жөнеледі. Жігітті жер бетінде Жолбарыс ханның 
жауынгерлері кілем тосып, қағып алады. Бірақ мән-жайды 
түгел сұрап алған Жолбарыс хан ашуға мініп, Құдайдың 
елшісіне сенімсіздік тудырғаны үшін жігітті өлім жазасына 
кеседі. Нөкерлер жігітті ағашқа байлап, тірідей өрт қояды. Осы 
сәтте барып өз қатесін түсінген жігіт Құдайға шындап жал
барына бастайды.

Бұл кезде Қожа Ахмет Меккедегі намазын оқып болып, кері 
ұшып келе жатқан еді. Кеш те болса күнәсін түсініп, тәубасына 
келген жігітті көрген ол орнынан қопарылған күйі ақ түйенің 
соңынан ұша жөнеледі. Мұны көрген ел аузын ашып, аң-таң 
қалады. Тіпті Жолбарыс ханның өзі есі кете таңырқап, қалай 
да әулиені жүзбе-жүз көруге асығады. Содан көп ұзамай ханды
ғын інісіне тапсырып, қасына нөкерлерін ертіп, жолға шығады. 
Бір ғажабы—Қожа Ахметті көрген оған өмір бақи бауыр басып 
қалушы еді. Жолбарыс хан да Қожа Ахметті іздеп тапқасын 
соның қасында мәңгіге қалып қояды.

163. ҚОЖА АХМЕТ ЯСАУИ ЖӘНЕ 
БАБА МАШЫН

Хорасан жұртынан Баба Машын атты әулие Әзірет Сұл
танның атын естіп: 

—Пайғамбар заманында болмаған жаршы, Имам-и Ағзам 
заманында болмаған жаршы қайдан шықты? Мен қойдыра
мын,—деп, үй іші, бала-шағасымен көшіп Түркістанға келеді. 
Әзіреттің джахр салып жатқан жеріне кіріп, зікірі насихаты 
басылғанша өз бала-шағасын танымай қалады, еш нәрсемен ісі 
де болмайды, естен танып қалады. Зікір басылған соң әйел, ба-
ласын танымағанымен джахр соғып жынданып сөйлейді. Сонда 
Әзірет бұйырады: 

—Бұл ақымақ жынданып қалыпты, жынын қағып алың
дар,—дейді. Сол кезде Софы Данышманд: 

—Бір ағашқа байлап қойыңдар,—дейді. Жүз кісі шамасы 
келмейтін кісіні екі адам байлайды. Мырза Жүсіп атты Әзі
реттің дүрешісіне: 

—Сен бұған бес жүз қамшы ұр,—деп бұйырады. Оны ұрды 
ма, ұрмады ма, ол қамшыны ойына да алмады. Бес жүз қам
шымен ұрып болған соң Мырза Жүсіп өз бетімен бір қамшы 
ұрып еді, құлындай даусы шығып шыңғырып ойбай салады. 

—Енді босатыңдар!—дейді. Отырғандар мұның мәнісін: 
—Бес жүз қамшы ұрғанда даусы шықпады, ал бір қамшы 

ұрғанда құлындай шыңғырды, бұл қалай?—деп сұрағанда, 
Әзіреті айтты: 

—Мұның арқасында Ифрит диюі қорғаған еді, ол кері ұр
ғанда тосып тұрып, денесіне дарытпады. Мен айтқан бес жүз 
қамшы ұрылып болған соң, ол дию енді ұрмайды деп, тентектің 
тентектігі ұстап, бір ұрып жіберді. Тентектің де өмірде керек 
орны болады,—деген екен.

164. ҚОЖА АХМЕТ ЯСАУИ

Бірде Қожа Ахмет Ясауи, Баһауиддин, Жанабығауыс үшеуі 
Құдайдың жүзін көрмекке кереметтің күшімен көкке ұшып

ты. Сөйтіп, ғарыш ағладағы седратул мунтаһа деген ағашты 
Жанабығауыс он бір, Қожа Ахмет тоғыз, Баһауиддин жеті ай-
налып қоныпты. Осыған байланысты Баһауиддин, Жанабыға
уыс, Қожа Ахмет Ясауиды көкке ұшырып, ондағы ағашты қан
ша айналса, сонша садақа беруді ойластырған. Осы күнге дейін 
Жанабығауыстың жолына он бір сом, Қожа Ахметтің жолына 
тоғыз сом, Баһауиддиннің жолына жеті сом атайтыны содан.

* * *

165. Ахмет Ясауи мавзолейінде тұрған атам заманғы қада 
ағаштар мен Жүсіп ата деген әулие, әулие ағаш деп таныс
тырған. Бір кездерде Мұхаммед пайғамбар өтіп бара жатып, 
«Бұл киелі ағаш болады. Мұны Қожа Ахмет Ясауи түбімен қо
парып Яссыға апарады. Сөйтіп кейіннен өзіне арналып үлкен 
ғимарат салынғанда соған пайдаланады. Кімде-кім бұл ағаш
ты тобықтай тұмар етіп тағып жүрсе, кездескен қиындықтың 
бәріне төтеп бермек деп, ағаштың тұқымын өзі сеуіпті.

Қанша алыс жерлерден арып-ашып келген, әдейі Әзірет 
Сұлтан деп келген адамдар тобықтай ағашқа бір қойдың құнын 
бергендер де болыпты.

166. ҚАРАБУРА МЕН ҚҰРБАН АТАНЫҢ 
БАЙЛАНЫСЫ

Қоңыраттың белгілі аталарының бірі Құрбан атаның жерле
нуі жайлы аңыздай болған әңгіме халық арасында кең тарал
ған. Құрбан ата сап-сау отырып қасына барлық балалары мен 
туыстарын жинап алып: 

—Мен бейсенбі күні дүниеден өтемін. Сүйегімді ақыреттік 
пірім Қарабура әулиенің қасына апарып жерлеңдер! Денем 
жұма күні қабірге қойылатын болсын,—деп өсиет айтады.

Созақтағы Қарабура әулиеге баруға бір апталық жол керек 
екенін білсе де, отырғандардың барлығы Құрбан ата өсиетімен 
келіскендей болады. Өзі айтқандай, Құрбан ата бейсенбі күні 

19-0197



290 ХИКАЯТТАР

таңғы намаз кезінде дүние салады. Ата өсиетіне адал ұлдары 
жедел қимылдап, мәйітті ақ киізге орап, атан түйеге артып, 
жолға шығады. Жұма күні сәске кезінде алдарынан бір топ ат-
тылы адам кездесіп, жөн сұрасады. Құрбан ата балалары: 

—Атамыз дүниеден өтті. Атамыздың өсиеті бойынша сүйе
гін Қарабура зиратына жерлеуге алып бара жатырмыз,—дейді. 
Жолаушылар таңырқағандай болып: 

—Бүгін жұма күні Құрбан атаның жаназасына қатысып, 
қабіріне топырақ салдық,—дейді де жөндеріне кетеді. Құрбан 
ата балалары анығын сұрамақ болғанда, жолаушылар ғайып 
болып кетеді. Құрбан ата балалары бұл қандай сыр болды деп 
түйені шөгеріп, ақ киізді жазып қараса, Құрбан ата сүйегінің де 
ғайып болғанын көреді. «Не де болса Қарабура әулие зиратына 
барып, анығын білейік» деген Құрбан ата балалары бірнеше күн 
жол жүріп, Созаққа келіп Қарабура әулиенің шырақшысынан 
аталары жайлы жөн сұрайды. Шырақшы жас қабірді көрсетіп: 

—Аталарының ниеті қабыл болып, ғайып ерен, қырық шіл
тен оны жұма күні жерледі,—дейді. Қабір басында Құран оқиды. 
Құрбан атаның денесі осы күнге дейін Қарабура сағанасының 
түбінде жатыр.

167. ҚОЖА АХМЕТ ПЕН ҚАРАБУРА

Қожа Ахмет Ясауи дүниеден өткелі жатқанда туыстары мен 
мүриттері:

—Сізді ақыреттік сапарға аттандыру рәсімін кімнің 
жасағанын қалар едіңіз?—дегенде, Қожа Ахмет: 

—Мен өлем, жаназа намазымды қазақ халқының перзен
ті таһаратсыз жер баспаған, үйіне бала-шағасының бір күнге 
жететін напақасынан артық еш нәрсе апармаған, бес күндік 
дүниенің байлығына қызықпаған, бар өмірін мешітке арқалап 
отын тасумен өткерген Тама Бура шығарады,—деп тапсырады. 
Қожа Ахмет Ясауи дүниеден өткен күні Қарабураға мінген адам 
келіп, бурасын шөгеріп жатып: 

—Қожа Ахметті ақыреттік сапарға әзірлеуге келдім,—де
ген екен.

168. ЫБЫРАЙЫМ ШАЙХ

Оқшы ата жас кезінде жетім қалып, ел жағалап, қыпшақ 
ішіне келіп, жалғыз қызы бар бір кемпір-шалға өкіл бала бо-
лады. Осында мешіт ашып, ислам дінін уағыздаған. Бір күні 
ол Қожа Ахмет Ясауиге сәлем беріп және баласымен бірге егін 
орысып қайтуға бармақ болады. Ол кезде Ақмешіт ханы елден 
салық жинағанда, кезекпен әр елден бір қыз қоса алады екен. 
Сонда атасы: 

—Балам, сен кетіп барасың, жақында хан келеді, мына қа
рындасыңнан айрылып қаламыз ғой,—депті. 

—Ата, егер хан келсе, Ыбырайым шайх деп үш рет айқай
ласаңыз, жетемін,—деп жауап қайтарыпты. Содан Түркістан
ға барып, Әзірет Сұлтанға сәлем беріп, баласы екеуі арпа ора
ды. Ол жоқта өкіл әкесінің аулына салық жинауға хан келеді. 
Сонда атасы Ыбырайым шайхтың үш рет атын атап шақыра
ды. Ат үстінде нөкерлерімен тұрған хан аттан құлап түседі. 
Кейбіреулер «мен аттым» деп даурығып жатқанда, Ыбырайым 
да жетеді. 

—Сендер даурықпаңдар, менің атқаным рас болса, жүре
гінде арпаның қылтығы болуы керек,—деген. Хан жүрегін жар-
са, арпа қылтығының тұрғанын ел көреді. Содан Оқшы аталған 
деседі.

* * *

169. Бір күні Қойлақы ата қасындағы жәрдемші жігіттеріне 
дарияны барып көріп келіңдерші, маған Ыбырайым шайхтан 
сәлемдеме келіп тұр ма екен дейді. Жәрдемші жігіттер дарияға 
барса, айтқандай, су бетінде үлкен қой тас қалқып ағып кеп тұр 
екен. Мұны қойлақы атаға әкеліп көрсетеді. Сонда Қойлақы ата 
бір ыдысқа ақ мақтаны салып, үстіне қып-қызыл сексеуілдің 
шоғын салып, бетіне жауып, қасындағы жігіттеріне: 

—Дарияға апарып қоя беріңдер,—дейді. 
Олар апарып су бетіне қояды. Сонда ағысқа қарсы ағып ке

теді. Бір уақыттарда Ыбырайым шайх та қасындағы кісілерін 

жұмсап, дариядан Қойлақы атадан сәлемдеме келіп тұрғанын, 
оны алып келуге бұйырады. Айтса айтқандай, су бетінде қалқып 
тұрған затты Ыбырайым шайхқа жеткізеді. Алған затты ашып 
қараса, ішінде ақ мақтаның үстінде оймақтай шоқтың қыза
рып, мақтаның жанбай келгенін көреді. Екі әулиелі кісілер 
осылай бір-біріне күшін байқатса керек.

* * *

170. Ыбырайым шайх дүниеден өтерде араздасып қоштасу
ға келген ел ағаларына өз мүрдесін Түркістанда жерлеуге өсиет 
етеді. Сонда жерлестері, қалған халқы: 

—Тақсыр, тірімізге піріміз едің, өлімізге туымыз болып 
ортамызда жатыңыз,—деп қиылып сұраған соң Ыбырайым 
шайх келісім береді. Біреулер өткел бермес дариядан қалай өте
міз деп дал болады. 

—Мейлі, ендеше дегеніңіз болсын, дариядан өтерде Алла 
сәтін салар,—депті бабамыз. Баба сүйегін елге жеткізушілер 
дария жағасына келгенде дария суы кілт тоқтап табытты ұс
таушылар арғы бетке өте шығады. «Аққан дария жол берген 
Ыбырайым Қауғани» деген сөз содан қалған деседі.

* * *

171. Ыбырайым шайх Қауған ата Балтакөлге келген соң, 
атын суғармақ болып, құдық басына келсе, екі-үш әйел су алып 
жатыр екен, атына су бермейді. Сонда асасын құдыққа салып 
кетеді. Енді әйелдер қауғасын салып су алайын десе, су жоқ. 
Әйелдер бұл жағдайды дереу сезіп, елдің үлкен-кішісіне ай-
тып, Ыбырайым шайх атаның соңынан келіп, кешірім сұрап 
қоймаған соң қайта келіп, аса таяғын құдықтан алып, сүйретіп 
жүре береді. Су өзінен-өзі аса таяқ ізімен құдықтан шығып, аға 
береді. Содан су қауғасыз тұрақты ағатын болғандықтан, Ыбы-
райым шайхты Қауған ата деп жұрт әулие тұтынып, құрмет 
етіп кеткен.

172. МЫРЗА ЖҮСІП

Хазірет пірзадасы Имам Юсуф Хамаданидың ұлдары келе 
жатып, алдынан Мырза Жүсіпті оны қарсы алу үшін шыға
рыпты. Сырдарияның ар жағына өтіп, бастап алып келеді. 
Мырза Жүсіп дарияның бір терең жеріне келіп, қылышымен бір 
салып қалып еді, дария қақ жарылып жол болды. Бірақ өтуге 
қорықты. Содан соң Мырза Жүсіп аттан түсе салып, дария суын 
пышақпен кесіп алып, орамалына түйіп алып жолаушыларды 
аман-есен өткізеді. Оларды өткізіп болған соң, суды қайта ор-
нына төгіп жібереді. Су өз орнына барып ағып жатты, жоғарғы 
төменгі жағынан биік болып аққаны көрініп тұрды. Бір уақыт
та Мырза Жүсіп деп шақырғанда, Хазіретіміз (с.ә.с.): 

—Мұны Мырза Жүсіп деме, Ғашық Жүсіп деп шақыр,—де
генде өз-өзінен өртеніп, күйіп кеткен екен. Бұл қасиетті адам 
зираты Түркістанның оңтүстігіндегі 25 шақырым жерде Ихан 
деген елді мекенде.

173. САДУАҚАС АТА

Садуақас ата пайғамбарымыздың қадірлі сахабаларының 
бірі, сахи адам болған. Ол жөнінде Мұхаммед пайғамбарымызға 
бір отырыста бір сахаба: 

—Кім сахи?—деп сұрақ қояды. Сонда Әзірет Әли: 
—Менен өткен сахи кім бар, үш рет құл болып сатылдым Ис-

лам діні жолында, артық дүние менде жоқ. Алған олжаны тегіс 
қаріп-қасерге бөліп беремін,—дейді. Пайғамбар: 

—Садуақас—сахи,—деп жауап берген екен. 
Әзірет Әли үйіне келіп Фатима анамызға болған жайды ай

тады. Фатима анамыз Садуақастың жалғыз баласы Абдулла
ның қанын ем үшін алып келуге үйіндегі қызметшісін жұмсай
ды. Қызметшісі Садуақастың үйіне келіп: 

—Ем үшін балаңыздың қанын беріңіз,—дейді. 
—Қазір бала келсін,—депті Садуақас атамыз. Артынша ба

ла да келеді. Әлидің жіберген қызметшісі анау-мынауға қара

май, баланы тамақтан шалып жіберіп, қанын алып кетеді. 
Садуақас болса тағдыр ісі шығар деп, әйелі екеуі баланы бөлек 
бөлмеге аққа орап қояды. Өйткені пайғамбарды сахабаларымен 
мейманға шақырып қойған болатын. Пайғамбар сахабалары
мен тегіс келеді. Дастарханға ауқат келген соң: 

—А, Садуақас, асқа Абдулланы шақыр, бізбен бірге тамақ 
жесін,—дейді. 

—Тақсыр, оқудан келген жоқ еді,—деген сылтау айтады. 
Пайғамбарымыз үшінші рет шақырғанда, бала: 

—Ассалаумағалейкум,—деп сәлем беріп кіріп келеді. 
—Кешіріңіз, даусыңызды естіп келдім,—дейді бала. Пай

ғамбарымыз баланы қасына отырғызып, ауқатты бірге жейді. 
Әзірет әли мен Фатима анамыз бұл жайды көзімен көрген соң, 
Әзірет Әли кешірім сұрап, райынан қайтады. Садуақас ата 
әйелімен екеуі қабақ шытпай, сыр бермей Құдайға шүкірлік 
етіп, сабырлық еткені белгілі болды. Содан Садуақас ата «Сақи 
ата» аталады.

174. САДЫР АТА

Садыр ата атпен келе жатып, атын суарғанда, аты суды 
тоқымдығына дейін кешіп ішеді екен. Садыр ата атын суарып 
тұрған кездің бірінде үш қыз келіп, біреуі атаның бір жағына, 
екеуі екінші жағына келіп қаңқылдап, тізесіне бастарын қойып, 
біраз тұрып кетеді. Ол өзінен басқаға көрінбейді. Бір уәли кісі 
көреді. Атаның үйіне келгенде, әлгі уәли кісі мұның мәнісін 
сұрайды: 

—А, көрген екенсің ғой. Бисмиллаһи рахмани рахим, ла 
илаһа иллалла. Иллаллада пайда бар, білмеген құлға не айла 
бар, жатар жерің қараңғы, шамшырағың сайлап ал. Шамшы
рақтың абзалы ла иллаһа иллалла деп үзбей Аллаға беріліп, 
айтып жүрсең, көресің,—деген екен сонда Садыр ата. Бұл ата
ның мазары Қожакент ұжымшарының күншығысында орна
ласқан.

175. ҚАЗАНШЫ АТА

Созақ шаһарында Қазаншы ата әулие сағанасы бар. Осы 
әулие атына байланысты халық арасындағы әңгімелерге қа
рағанда, Қожа Ахмет Ясауидың кесенесіне орнатылған тайқа
занды тебриздік шебер Абдул Әзиз ибн Шарафуддин 1399 жы
лы құйып бітіреді. Осы алып қазанды жасаудағы өнеріне риза 
болған Қожа Ахмет Ясауи аруағы шеберге елес беріп: 

—Көзіңді жұм, дарынды өнеріңді жоғары бағалап, сені 
Меккеге апарып зиядат еткізіп қайтпақшымын,—дейді. Бірақ 
рұқсатсыз көзін ашпауды ескертеді. Шебер Қожа Ахмет Ясауи
дың ескертпесін орындамай көзін ашып қараса, толқынды көк 
теңіздің үстінен ұшып келеді екен. Меккеге зиядат етіп қайт
қаннан кейін Қожа Ахмет Ясауи аруағы шеберге уәдеде тұр
мағандығын айтып: 

—Саған топырақ менің қасымнан бұйырмайтын болды. Сен 
Созақтағы Қарабура әулие жанында болатын болдың,—деп 
аян береді. Міне, осы Қазаншы әулие сол қазанды соққан ше
бердің қабірі екен дейді.

176. БАБАЖАН ӘУЛИЕ

Хорасан атаның бір ұрпағы Шыбынтай—жетімдердің пірі 
болған Бабажан шырақшы Бақшайыс атаның жанынан айдаған 
екі қойы бар, алдына немересін алып есекпен өтеді. Сол жерде 
бес-алты бала асық ойнап жүр екен. Бабажан есектен түседі де, 
балалармен асық ойнап кетеді. Есек үстіндегі немересі қойлар 
кетіп қалғанын көріп жылайды. Сонда Бабажан: 

—Бақшайыс екі қойды бағып береді,—деп асық ойынын 
жалғастырып, кеш болған соң бір қойшының үйіне қонады. 
Сонда немересі: 

—Ата, қойды қасқыр жеп қоятын болды ғой,—десе, Баба-
жан: 

—Менің қойым қасқырды жеп қояды, қорықпа, балам,—
депті. Таң ата Бақшайыс әулиеге барса, екі қой бұрышта (екеуі 

жіпке қосақталған), қасқыр екі қойдың жібіне оралып өлгенін 
көріпті.

Хорасан баба ертеңгісін бамдаттың парызын Меккеге барып 
оқиды екен. Оны білген Бақшайыс ата: 

—Мені де ала кетіңіз,—деп өтінеді. 
—Мақұл, ертең ертеменен есіктің алдына түйе келеді, ар-

тыма мінгесіп отырсаң, бірақ жұмған көзіңді ашушы болма,—
дейді. Бір кезде қайда келе жатыр екенмін деп көзін ашса, бір 
елдің үстіне құлап түсіпті. Сол елдің патшасының қазынасы 
ұрланған екен, сол кезге тура келіп, бұл кісіні ұстап алып, талға 
байлап азаптапты. Әбдіжалил баб қайтарда Бақшайыс атаны 
байланған талымен қоса жұлып алып кетіпті. Талдың түбінің 
топырағы әр жерде шашылып қалған көрінеді. Бекер болды, 
көзіңді ашпа деп едім, қанша бейнетке қалдың, шашылған то
пырақ сияқты, ұрпағың да шашылып кететін болды ғой,—де
ген екен Хорасан ата.

177. АЙҚОЖА ИШАН

Ислам шайх Айқожаның бойында жұрт сезе бермейтін тыл-
сым күш бар екеніне жұрттың көзін қалай жеткіземін деп жүре
ді. Бір күні Ислам шайх шәкірттеріне екі бөлмелі жатақхана 
(кең құжыра) салдырады. Содан бел ағаш салғызғанда жарты 
кез жетпей қалады. Мүлдем болмаған соң, шәкірттері Ислам 
шайхқа келеді. Сонда: 

—Айқожамен ақылдасып көріңдер,—депті ұстазы. «Ә, бә
лем, сыналар кезің келді ме» деп қуанған шәкірттері Айқо
жаға келеді. Сонда Айқожа ештеңеден саспай, белағаштың 
жетпей тұрған басынан қос қолдап ұстап, «Тәңірім қолда» деп 
тартып қалғанда, бел ағаш сағыздай созылып, дәл орнына кел-
ген екен. Содан кейін шәкірттері Айқожаны төбесіне көтереді. 
Оқу бітірген соң шәкірттері Құлболды, Марал, Қасым, Айқо
жа ишандарға шатырихат (диплом) тапсырып, Ислам шайх 
олардың әрқайсысына жол қаражат, бағалы дүние тапсырады. 
Бұл жолы да Айқожа: 

—Тақсыр, маған батаңызды берсеңіз жетеді,—деп байлық
қа қол созбайды. Айқожа оқу бітіріп, елге қайтарда Ташкент
тегі баяғы Бектің үйіне келеді. Әйелі қыз туған екен, ол қызды 
Айқожаға береді. Айқожа қызды алып, елге екеу болып қай
тады. Елге келген соң, ел Айқожаны құрметпен зиялы қауым 
пір тұтыпты.

* * *

178. Айқожа ишан қасында жиырма шақты жолдастарымен 
бірге Түркістанның базарына барыпты. Сонда бір кемпір бала-
сын жоғалтып, әркімнен сұрастырып жүргенде, Айқожа ишан-
ды білетін бір қария: 

—Анау ат үстінде отырған Айқожа ишанға бар, балаңды 
тапса сол қожа тауып береді,—дейді. Кемпір келіп: 

—Садағаң кетейін, қожеке, мен ер жеткен баламнан айры-
лып қалдым. Соны тауып бер, шын қожа болсаң,—дейді. Сонда 
Айқожа қатты ойланып, басын атының жалына дейін еңкейтіп, 
Алладан медет тілейді. Бір кезде «Уһ» деп басын көтереді. 

—Балаң анау базардың шетінде атпен тұр,—дейді. Кемпір 
барса, шынында баласы алақтап жан-жағына қарап тұр екен. 
Баласын танып құшақтап табысады. Анасы: 

—Қайда болдың?—дегенде, 
—Бір байдың жылқысын бағып жүр едім, бір қара бұлт ке

ліп, қалай екенін білмедім, атыммен қоса көтеріп осында әке
ліп қойды,—депті бала. Сонда Айқожа ишанның иығына арқан 
батқандай білеуленіп із қалған екен. Айқожа ишанның он бір 
баласының ішінде Сейдахмет пен Оспан мағзымдар әулие бол
ған. Оспан мағзым Бұхарадағы медресені бітірген соң, Арқа 
жақта Шорманның Мұсасымен бірге болған. Оспан мағзымға 
бір кездескенде, ол риза болып қолындағы қамшысы мен күміс 
жүгенін берген. Оспан мағзым Шорманның Мұсасы ауылда 
ишандық етіп, мешіт ашып, бала оқытқан. Ишан елге қайтарда 
Мұса ишан алдына бес жүз жылқы салып берген.

* * *

179. Бірде Айқожа ишанды сынамақ мақсатымен бір топ 
кісілер үлкен бір құдайы асқа барғанда, үлкен ас әзір болған
ша деп, әдейі мысықтың етін палауға басып әкеліп, алдына 
қойыпты. Сонда Айқожа ишан маңайындағыларға бір барлап 
қарап: 

—Бисмиллаһи рахмани рахим, әй, піш!—деп асқа қол соза 
бергенде, ала мысық тамақтан атып шығып, сыртқа безектей 
жөнеліпті. Мұны көрген басқа ниетті адамдар Алланың құдіре
ті мен Айқожа ишанның кереметтігіне шек келтіруді қойып, 
тәубасына түскен екен.

180. ӘБДІЖАЛИЛ БАБ

Оңтүстік өлкеге алғаш Ислам дінін таратуда Әбдірахман 
бабтың баласы Әбжалил көп күш салған. Көшпелі сақ тайпасы-
на күшпен Ислам дінін мойындатам деп жүріп, ол бір шайқас
та қаза табады. Әбжалил баб көз жұмарында ағасы Ысқақ бап
қа:—Сүйегімді туған еліме жеткіз,—деп өсиет айтады. Бірақ 
жердің шалғайлығына байланысты, Әбжалил бабтың денесін 
Арабияға жеткізе алмай, Самарқантқа жерлейді.

Кейбір деректерде Әбжалил баб Сыр бойында қайтыс болып, 
сүйегі Сырдарияның арғы жағында құмның ішінде жерленген 
дейді. Әбжалилдің мазары делінетін жер сонда тұр. Оған тәу 
етушілер де сонда барады.

181. ӘБДІЖАЛИЛ БАБ ЖӘНЕ БАЛАСЫ 
ҚҰСАЙЫН-ҒАЗИ

Қорасан атаның Құсайын-Ғази атты баласы болыпты. Ол 
қалмақ еліне шабуыл жасап, оларға қырғын көрсеткендіктен, 
Ғази атаныпты. Ел аузындағы аңыздарға қарағанда Құсайынға 
найза да, қылыш та, мылтық оғы да өтпеген. 

Құсайын жұма күннің бамдат намазын оқып тұрғанда Ба
баның ғайып болатынын сезіп жүретін көрінеді. Бір күні себе
бін сұрағанда желдей ұшатын ақ маямен Мекке, Мәдинаға ба-
рып, бамдаттың екі бас парызын сонда аяқтаймын деген екен. 
Тағы бір күні ұлы Құсайын әкесінен рахым етіп: 

—Рұқсат етіңіз, Қағбаны осында көшіріп әкелейін,—дейді. 
Сынамақ үшін рұқсат береді. Сонда баласы кереметпен Қағба
ны аспан арқылы көшіріп әкеледі. Мұны көрген баб баласының 
іліміне риза болып, бірақ Қағбаны бұл жерге аяқ асты етуге 
болмайды, ауадан төмен түсір, көлеңкесін сызып алып, орны-
на серігін соқтырайын, бұдан былай зиярат етушілер Меккеге 
бармай-ақ осы жерден-ақ қажы аталатын болсын деп баласына 
рақым етіп, қайтадан өз орнына апар дейді. Ол өтініш орында-
лады. Сол уақыттан бері Түркістан уәлаятындағы Хорасан ата 
мазары екінші Мекке аталады дейді.

182. ӘБДІЖАЛИЛ БАБ ӘУЛИЕ БАБА

Мұсылман дінін қазіргі Орта Азия мен Қазақстанға және 
Еуропаға тарату үшін Әбдіжалил баб, Арыстан баб, Ысқақ бап 
және Әдірахим баб бастаған топ жіберілген. Бұл шақта Әбді
жалил баб Иемен патшасы екен. Олар жүздеген мың қолмен 
жер-жерде мұсылмандық билігін орнатып, Түркістанға кел
генде хижраның 150 жылы болатын. ....

Әбдіжалил баб оғыз және қалмақтармен соғысып, жау қо
лында Оғыз қыратында, қазіргі Қаратау мен Қызылқұм ара
сындағы Тотықұс аралында шейіт болған. Әбдіжалил бабтың 
айрықша қасиеті болған. Соғысқа шыққанда денесі қатайып 
тура Алпамыс батырша суға салса, батпайтын, отқа салса, жан-
байтын, қылыш пен оқ өтпейтін батырлық кейіпке енеді екен. 
Мұның себебі неде екенін білу үшін қалмақтың Сарықтонды 
Өтеміс дейтін батыры ойласа керек. Ақыры, мүсәпір кемпірді 
жансыз ретінде пайдаланады. Ол Әбдіжалил бабтың әйеліне 
келіп, бейшара адам кейпінде көрініп, үй ішіне адал қызмет 
ететіндігін білдіреді. Бибінің рахымы түсіп, Әбдіжалил бабқа 
айтады. Ол рұқсат етеді. Сөйтіп, Бибінің сеніміне кірген мы-

стан кемпір Әбдіжалил бабтың әлгі батырлық қасиетінің сыры 
неде деп сұрайды. Осы қасиет сырын ашып беріңіз деп өтінеді. 
Бибі білмейтіндігін айтады. Сонда мыстан шындығын айтпаса, 
сені шын ниетімен жақсы көрмейді екен деп арбайды. Әйелдің 
осал жерінен тиген бұл сұрақ, ақыры бабқа шындықты айтуға 
мәжбүр етеді. Сөйтсе, Алла тағаланың ерекше сыйы бойынша 
таңғы бамдаттың екі бас парызын оқығанда денесі қорғасын
дай балқиды екен. Мұны білген мыстан дереу Сарықтонды Өте
міске жеткізеді. Содан күндердің күнінде таң алдында Тотықұс 
аралындағы қамалға келіп намазға ұйып отырған баб пен оның 
елін түгел қырып салады. 

183. ӘКІМ ЛҰҚПАН

Лұқпан бір патшаның тіліне ермей,
Жүріпті саясатын мақұл көрмей.
Бабаңның бұл пікірін байқағансын
Ойлапты көндірем деп ерік бермей.
Ақыры айтқанына жүрмегесін,
Қырық аршын қазды құдық етіп көрдей.
Лұқпанды сол құдыққа тірі салып,
Жаптырды сипап аузын етіп жердей.
Баласын қолындағы қоса көмді,
Санамен сарғайсын деп солған гүлдей.
Болғансын жаны басқа, амал нешік,
Қайғы мен қатын бала қалды еңірей.
Ардақты аға-ініден тағы айрылды,
Сүйекке таңба болып басқан мөрдей.
Хан тайып, халық өзгеріп, қилы заман,
Өмірде өтіп жатты соққан желдей.
Ілгергі әсер патша елден кетіп,
Болыпты жұрттың жайы жаңа өмірдей.
Қайтадан халық жиналып, хан сайлапты,
Бірігіп басын қосып босқа зенбей.
Халқына қайырымды болды бұл ер,
Көрнекті көз тартатын құба дөндей.
Бір күні сол патшаның тамағына
Түйілтіп тұрды сүйек ары жүрмей.
Патшаның бұл секілді халін көріп,

ІV. Хикаяттық жырлар

Әр тұстан келді тәуіп дертін емдей.
Қадалып қиық сүйек кетпеді әрі,
Емшінің өткеніне, сірә, көнбей.
Тынысы тақсымменен тарылады,
Күшейіп күннен-күнге дерті меңдей.
Халқына халі мүшкіл болған патша
Жылайды: «ем қалды,—деп,—енді нендей».
Сөйледі сонда тұрып бір қарт кісі,
Лұқпанды ойына алып кемеңгердей.
Ондай ер өтіп кетті, амал қанша,
Жан бар ма шамшырағы тұрған сөнбей.
Кешегі залым патша заманында
Топыраққа тірі көмді ажал келмей.
Мінеки, сонан бері қырық жыл өтті,
Сүйегі қалған шығар қурап күлдей.
Бұл сөзді есіткесін етті әмір,
Падиша өз көңілін өзі демдей:
—Әуелде тірі көмсе, табыңдар!—деп,
Лұқпанның өлгеніне көңілі сенбей.
Халық болып құдық аузын таба алмады,
Басылып қалған бәрі болып жердей.
Үстіне шеңгел жауып, төсек төсеп,
Етіпті ешбір нәрсе көмбегендей.
Әр жылы айдап үстін, егін егіп,
Көн төгіп көне жердің бетін өңдей.
Қаншама халық жиналып қарағанмен,
Жүдеді жұмысынан ешнәрсе өнбей.
Ішінен сол адамның бір шал шықты:
—Құр босқа қояйық,—деп,—әуреленбей.
Осында бір есек бар соны әуелдеп,
Шамасы болды шалдың мегзегендей.
Есекті ентелетіп айдап келді,
Кәріліктен қурап жүні жатқан көндей.
Аямай аяғына бұрау салды,
Лұқпанды осы араға сол көмгендей.
Кәрі есек шыдай алмай шыңғырады,
Құлындай жаңа енеден туған төлдей.

Тал бұрау тақымына салып алып,
Қуып жүр құлағанша мұрса бермей.
Құлындай қодығында бір шыңғырып,
Құдыққа халық іздеген тартты жөндей.
Құдықтың жағасына жақын келіп,
Тыпырлап тырп ете алмай жатты көлбей.
Шал айтты:—Шамасы осы, қазыңдар,—деп,
Көңілді басқа жаққа енді бөлмей.

Осындай өздерінше етіп есеп,
Күмәнсіз тап осы жер екен десед.
Сол кезде енесінің соңына ерген
Құнтиған құлын екен мынау есек.
Енесін еміреніп емеді екен,
Құдыққа келгенінде алып кесек.
Тағы да енесіне ереді екен,
Бұл жерге болғаннан соң кесек төсеп.

Құдықтың тауып алып аузын ашып,
Қуанып жатыр халық жабырласып.
Ішіне арқанменен түсіп біреу,
Түбіне барғанында жақындасып.
Денесі бір адамның табылыпты,
Сүйегі қурап қалған, еті қашып.
Жаны жоқ жалғыз сүйек табылғансын,
Қобалжып халықтың көңлі қалды жасып.
Жаңалап жоғарыға көзін салып,
Көреді бір үңгірді аузын ашып.
Түбінен кісі бойы жоғарыда,
Бабаңыз барып жатқан орналасып.
Әкесін осы араға жайластырған,
Әуелде екеу ара ақылдасып.
Денесі топырақ боп Ұлықпанның,
Тұр екен құр сұлбасы қалыптасып.
Денесін құм боп кеткен жинап теріп,
Алады кілемге орап жай көтеріп.
Патшаның сарайына жатқызады

Мәпелеп балапандай алып келіп.
Сонан соң сексен қызды жинап алып,
Тоқтатпай тығыздықпен бұйрық беріп.
Әр күні екі қыздың ортасына
Жайғасқан төсегінде жатады өлік.
Сексен қыз сол төсектен жатып шықты,
Күніне екі қыздан кезектесіп.
Толғансын қырық күн тамам қыздар тарқап,
Лұқпан бас көтеред түрегеліп.
Халықтың кәрі, жасы қуанысты:
—Тарихта болды ғой,—деп,—бұл өзгелік.

Қалпына келгеннен соң Лұқпан хакім,
Падиша баяндады жағдаятын.
Аурудың ахуалынан танысқансын,
Ыңғайлы ем іздеді қолданатын.
Көзінің ағы менен қарасындай,
Патшаның жалғыз ұлы бар болатын.
—Дертіне дауа болад соның қаны,—
Деп айтты осылайша маслихатын.
—Атаңа қасық қаны ем екен,—деп,
Балаға барды біреу ойласатын.
—Құрбанмын, құлдығым бар,—деді бала,
Нем болсын әкем үшін аянатын.
Ұлының ұлықсатын естігенсін,
Етеді ем істеудің ыждағатын.

Баланың қол-аяғын мықтап байлап,
Пышақты бауыздауға қойды сайлап.
Патшаның шыдамас деп көзін танды,
Келуге кесуге бас ол ыңғайлап.
—Жан үшін жалғызымнан айрылам,—деп,
Зар жылап жатты патша іші қайнап.
Орнына құрбандыққа қой әкеліп,
Баланы бұл арадан алды жайлап.
Алқымға тақап пышақ тартқаныңда,
Сарқырап ақты қаны біраз жайды ап.

Қандай хал қарағыма болады деп,
Тыпыршып жатыр еді тісін қайрап.
—Уах тарих оттынулым мен үшін!—деп,
Орнынан тұрды патша қатты айқайлап.
Сол кезде сүйек ұшып тамағынан,
«Ух» деп түрегелді көзі жайнап.
Бақытты баласының өлмегенін
Аңғарып арт жағынан білді абайлап.
Қуанып, «құлыным» деп сүйіп жатыр,
Құдайға шүкір етіп алақайлап.
Шақыртып шаһар халқын той жасады,
Келсін деп бірі қалмай ауыл-аймақ.
Шашуды шашып жатыр шамадан тыс,
Таласып алды халық талапайлап.
Лұқпанға түрлі зейнет берді сыйлық,
Болғансын тойдың халқын тегіс жайлап.

Ұлық Лұқпандай болар ұқпас,
Бар болса әркімде де абырой, бақ.
Лұқпандай өте дана болмағанмен,
Үйренсе үлгі, өсиет әліне шақ.
Білігі білімдінің өлмек емес,
Бәрінде болмағанмен тәж бенен тақ.
Алтыннан аңлаушыға ақыл артық,
Қасынан қашып кетпейд абырой-атақ.
Басыңды босағадан сүйрер төрге,
Талдырмас тарыққанда және тамақ.
Түңілме тумай жатып тұрмысында,
Лұқпандай ұлықтарға сен де ұсап бақ.
Әлеке, әл келгенше айт өсиет,
Тындарлық тыңғылықты болса құлақ.
Ойласаң, өмір сағым бұлдыраған
Тақырға тамып ылғал тұрмайтын қақ.
Барыңда қажырыңның қарыштап қал,
Қаламды қолына ұстап сен он саусақ.
Сұлулап сөйле сөздің ілтимасын,
Тынарсың әлі-ақ бір күн тіл менен жақ.

20-0197

184. СҮЛЕЙМЕН ПАТША

Әуелі сөзді сөйлейін,
Баратқан бақыт ағыннан.
Ренжіп жүрген жерім жоқ,
Сөйлеп жүрген халқымнан.
Аяғында бар жүйрік,
Алға қарай талпынған.
Көкей кескен сұлу сөз,
Бірінен-бірі артылған.
Қандай жүйрік болса да,
Белгілі шапқан қарқыннан.
Талайыңнан көрерсің,
Жігіттер сына бағыңнан.
Елдегі жүрген жақсыны,
Көрмесем көзбен сағынған.
Небір сұлу сөздер бар
Мойнына маржан тағынған.
Осы бүгін тыңдап қал,
Ертең елге қайтқасын,
«Айтпай кетті жыршы» деп,
Сөз қылып жүрме сыртымнан.
Жастығымда келді күн,
Науқастың оты шарпыған.
Кеміс болып мүшелер
Өзгерді сұлу қалпынан.
Қиындық басқа түскен күн,
Басылар жүрек балқыған.
«Қырық жылдық байлық жоқ,
Қырық жылдық жарлық жоқ»
Ертеден қалған нақылдан.
Тілге беріп Құдайым,
Орын алдым алқадан,
Әлпештеп халқым үрметтен.
Бұл күндері болғанда
Семіріп көңілім марқайған.
Ұмыт болды кемді күн,
Қайғылы көңілім ортайған.

Наурызбек жырау атанып,
Орын бердің ортадан.
Несібе өрлеп жүрген күн,
Жедік бағлан марқадан.
Шаршы топтан бәйгі алып,
Кидік жібек торқадан.
Сөйлесем, халқым, ортаңда
Жері жоқ шығар, иншалла,
Ренжіп халқым тарқаған.
Келатырмын ортаңда
Алым-берім қарайлас,
Жақсыменен сыбайлас,
Солсаң, кесіп өтпес пе
Полаттан соққан ақ алмас.
Қымбат баға, гауһарды
Қадірсіз ешкім ете алмас.
Қырық жыл жердің астына
Қалғанменен көміліп,
Өзгеріп түрі тот алмас.
Жарыққа шықса қай күні
Қызығып көзі көргеннің 
Қалайда тастап кете алмас.
Мәніссіз сөз мысалы
Бұзық мылтық секілді
Атқаныңменен от алмас.
Бір ікия бастайын,
Тарихтан қалған сөз
Жақсылар тастап кете алмас.
Әуелі Адам атаңыз
Библия, Таурат кітапта
Топырақтан жаралған.
Тудырушы өмірді
Бірінші ана—Хауа ана,
Адам атаңменен қосылып,
Інсандар сосын таралған.
Өсіп, өніп бірте-бір
Халық болып саналған.
Нұх пайғамбар Адам атаңнан

Кейінгі төртінші болып орнаған.
Шын пайғамбар Нұхының
Немересі кейінгі
Баласы еді Япыстың
Бұларда қайғы қаналған.
Немере, жекжат, жиен деп,
Осыдан кейін атанған.
Киямұрыс патша боп,
Иранды отыз жылдай сұраған.
Тұңғыш шыққан патша екен,
Халқының басын құраған.
Содан кейін ел-елге
Патшалық болып басталды.
Бірінші жауы адамның—
Диюлар шығып бас алды.
Кемді күн өсіп оңалмай,
Көзіне қайғы жас алды.
Бір-біріне қас болу
Осы жерден саналды.
Симақтан туып Қушнақ
Қолына бұйрық заңды алды.
Әмір, бұйрық, заң деген
Осыдан бастап жанданды.
Бастық қойып пешдатты
Диюларға аттанды,
Тоқ қылуға қамданды.
Диюлар соң соң азайып,
Жоқ болуға дағды алды.
Таһмұрыс қырық жыл
Патша болып атанған.
Адамға деген жау болса,
Өлтіріп, жойып матаған.
Содан кейін адамзат
Құтылды қайғы, жападан.
Таһмұрыс алып күш,
Алтын ғасыр орнатқан.
Таһмұрыстан Қаһарман
Біле алмай халқын сорлатқан.

Жамшит алып билікті
Құтылды халық қорлықтан.
Жамшит деген мағына—
«Әлемнің нұры» деген сөз
Патша болып орныққан.
Он сегіз мың ғаламға
Әділдіктен жаққан шам.
Ауыру, өлу, қартаю
Ол күндері болмаған.
Алтын кесе сиқырлы
Алдағы істі болжаған.
Сол күндері Жамшиттің 
Ақылшысы Бәһрам
Жолдас болып Нұхыға
Мыңға келген қарт адам.
Алғашқы жерге дән сеуіп,
Диқандықты халыққа
Үйретіп кеткен мәр адам.
Кижран Жамшит баласы
Артық қылып жаратқан
Бірінші құралданған жарақтан.
Көздеп садақ тартуды
Ел халыққа таратқан.
Қош болсын деп көңілім
Тұңғыш шеті шарандан.
Кейінгі пенде сонан соң
Ішкілікті ұнатқан.
Ібіліс шығып сол күнде
Періштелік аңғартқан.
Әзәзіл болып кейіннен
Хауана, Адам атаға
Қызметтен бас тартқан.
Адам ата сонан соң
Ібілістен суынған.
Бұйрығымен Құдайдың
Ұжмақтан қуылған.
Азғырушы адамды 
Әзәзіл, пері, жын-шайтан

Осы жерден қуылған.
Зуһак шығып сол күнде
Топырақты көктен суырған.
Он сегіз мың ғаламға
Қарсы тұрып жаулықпен
Тұқымдарын Жамшиттің
Түсірді бәрін тұғырдан.
Төрт мұхаррам періште
Бір-біріне туысқан.
Жақын досы Алланың
Әзәзілге салған салмағын.
Пайғамбарым Мұхаммед
Ұстады діннің тармағын.
Ақ пайғамбар келгесін
Халықтың басы құралды.
Мұсылман, кәпір бөлініп,
Осы арадан сұралды.
Адамзаттың баласы
Айыра білді адамды,
Өсірдің ой мен санаңды.
Мұсылман, кәпір халық боп,
Айыра білдің араңды.
Шаш, мұртыңды қақтырып,
Бес уақытты дәретпен
Тазалап іштің тағамды.
Пайғамбарым дана екен,
Мекке менен Мәдине
Сол күндері бар екен.
Бірінші салған арабта
Кенган деген қала екен.
Мұхамметтен кейінгі
Тура жолын ұстаушы
Әзіреті Омар жар екен.
634-44-ші жылдары
Ұстаған жолын сол екен.
Әбу Бәкір, Омар мен
Оспан, Әли бар екен,
Төрт шадияр жар екен.

Тура жолды ұстаған
Ардақты туған дана екен. 
Сол күндері төртеуі 
Арабқа болған ардақты.
Орта ғасыр кезінде
Мұсылманға шам жақты.
Садуақас ерлікпен
Қамти бастат жан-жақты.
Омарға әскер басшы боп,
Көпті аузына қаратты.
Әзірет Әлимен бірігіп,
Қолына алды жарақты.
Иранда бір ту болған,
Сары алтынмен қаптаған,
Ешбір дұшпан батпаған.
Желбірейді жарқырап,
Бір қисайып жатпаған.
Жеті жыл елді аш қылмайт
Тікейіп тұрған сол тудың 
Алтынын алып сақтаған.
Садуақас Әлимен
Сол туға тура аттанған.
Бірнеше күндер өткенде
Жерін тапты сақталған.
Әскерін қойып қатардан
Әруақты шақырған.
Алтын туды көтеріп,
Алып шықты арадан.
Қаптап қонған алтыны
Бір елге жеті жылдық азық деп,
Айтып қойған шамадан.
Садуақас «Алла» деп,
Көтерді туды сағадан.
Әзіреті Омарға
Жеткеріліп алтын ту,
Садуақас белгілі
Халифа болып атанған.
Ертеден қалған шежіре

Наурызбек жырау ортаңда
Сөз алтынын ақтарған. 
Бұл сөзіме түсінер
Ақылды туған нақты адам.
Аспанияр сол күнде
Өзін өлмейтінге санаған,
Ерлігі асқан қаһарман.
«Өлмеуімнің себебі—
Соғылдым,—депті,—қаладан»,
Болды ойы қалаған.
Сірә, өлмей қалар ма
Пенде болса жаралған.
Қапияда алысып,
Рүстемнің оғы қадалған.
Израил патшасы—
Әзіреті ер Дәуіт
Қолында темір балқыған.
«Пайғамбардың бірі» деп,
«Ұсталардың пірі» деп,
Жазылыпты Құранда.
Бірінші сауытты соққан бейімдеп,
Не пайғамбарлар жаһаннан,
Лұқман асқан бір мыңнан,
Тілін біліп бар шөптің
Жазылған науқас қолынан.
Сол күнде Дәуіт Лұқманды
Ұстазым деп таныған.
Қолына түскен Дәуіттің
Майысып темір балқыған.
Сол күндері Баһыман
Аспандияр баласы,
Һамай сұлу көзінің
Ағы менен қарасы.
Түзулеп сымнан тартқандай
Екі қастың арасы.
Баһыманның ғашықтың
Бұзылды көңіл аласы.

Жалғыз қызы Һамайға
Ғашықтың көзін салады,
Көңілін тербеп арбайды.
Сүйеніп зар.. дініне
Өзінің қызын алады.
Мұсылмандар Тауратты
Дін кітап деп таныған.
Құдіретіменен Құдайдың
Төрт кітап жерге алынған.
Таурат, Інжіл, Забор мен 
Төртіншісі Құраннан.
Сүлейменнің қолында
Сақина болған керемет
Құдайдың аты жазылған.
Сақина, жүзік арқылы
Он сегіз мың ғаламға
Патша болып сұраған.
Сүлейменнің болса бұйрығы
Тіпті диюлармен тағы да
Аңдардың басы құралған.
Кілемге мініп ұшты деп,
Дәріптеліп жазылған.
Пайғамбарым Мұса еді,
Имиранның баласы.
Мұхамметке дейінгі
Пайғамбардың ағласы.
Төрт кітаптың ішінде 
Библия кітаптың
Шығарушы данасы.
Әйел болды Һамай қыз
Әкесіне тигеннен
Баһыман алды өз қызын
Дініне зардаш сенгеннен.
Һамай сұлу отыз жыл
Иранды сұрап билеген.
Тұңғыш мемлекет билеуші
Әйелден шыққан патша екен,

Шеніне ешкім келмеген,
Халқының аузын бірлеген.
Дүнияға бірінші
Қолдарынан іс келген.
Осы адамдар, мінекей,
Зейін қосып тыңдаса,
Жақсы адамдар ескерген.
Іскендірім пайғамбар
Бірі болып саналған.
Үш жүз елу жылдары
Пайғамбар болып аталған.
Елдерінде шығыстың
Көп аңыздар тараған.

185. БЕЙНАМАЗДЫҢ КЕСІРІНЕН 
ПЕРІШТЕНІҢ ҚАНАТЫ СЫНҒАН 

ХИКАЯСЫ

Бір хикаят айтайын,
Бес намаздар хақында.
Осылайша деп айтылды
Бірнеше кітап нақылда.
Ілгері уақта бір күні
Басра деген шаһарға
Бір жылан пайда болыпты
Аспаннан таңғы жақында.
Астында оның басылып,
Бірнеше сарай растәнің
Жатыпты үстін жасырып.
Әр уақыт аузын ашар ед,
Демінен оттар шашылып.
Шаһардың халқы қашыпты,
Ешбір қылмай қарсылық.
Өздерінің шайқының
Алдына барды асығып.
Шаһарды жылан басқанын
Айтты шайыққа бас ұрып.

Хасан Басра дер еді
Шайықтың ұлық аттарын.
Хұжрадан шықты тысқары
Халқының аңлап халдерін.
Шаһарға барды ол әзіз,
Артынан ертіп, бірінші
Жыланның барды алдына
Тапсырып Хаққа жандарын.
Шайық келіп көрсе, жыланның
Айбаты хаддан асадүр.
Басра барлық шаһарын
Сиясат сұсты басып тұр.
Әр заманда толғанып,
Көзінен жасты шашадүр.
Шайыққа қарап иіліп,
Ымменен аузын ашадүр.
Шайық айтты қолын көтеріп:
—Е, Құдайым, жүзі гүл,
Баршаға өзің құдасың.
Іңсі жын бәрі саған құл, 
Көк жүзінен пайда боп,
Не себептен түсті бұл.
Сұрар едім өзіңнен
Егер де болса мұнда тіл.
Пазылыңмен Құдай тіл беріп,
Сөйлейтін мұны гөйә қыл.
Айдаһарға тіл бітті
Қабыл боп шайхы дуасы.
Өзінен-өзі сауал қыл деген,
Ғайыптың болды нидасы.
Шайық айтты:—Жануар, сөйлегіл,
Мекенің қайсы, тұрасы,
Ойран қып басып жатпаққа.
Айдаһар айтты:—Е, шайыхым,
Аспанда—мекен, жайларым.
Періштелерден боламын,
Зікір, тасбих—айтқаным.
Бір шаһарға бар деген

Есіттім Хақтың айтқанын.
Қаһар ғып мені бұйырды,
Жоқ қыл деп барша жандарын.
Сол шаһарға баратып,
Пәрманымен Алланың.
Таңға жақын мезгілде
Бұл шаһар келді кезіме.
Назарым салсам көрінді
Бір адамзат көзіме.
Бейнамаз екен ол залым,
Көзімді жұмдым тезіне.
Кесапаты сол заманы
Оқ болып тиді өзіме.
Бұл жерге келіп жығылдым
Денемнің қалмай мәдары.
Қанатымды сындырды
Залымның оттай жалыны.
Менің мұндай халімнен
Ешкімнің жоқдүр хабары.
Шаһар халқы қашадүр,
Тиер деп ойлап зарары.
Ал маған иә, шайық, дұға қыл,
Пәруаз қып ұшып кетейін.
Басра деген шаһарға
Тездікпенен жетейін.
Ойран етіп баршасын
Бұйрығын бажа етейін.
Сізден бір себеп болмаса,
Осылай халім, не етейін.

Шайық айтты қолын көтеріп:
—Жаратқан қадір құдасың,
Жақсы-жаман істердің
Баршасын өзің қыласың.
Әшкере наһан сырлардың
Айттырмай бәрін білесің.
Бұл періштеден көтергіл
Бейнамаз залым гүнәсін.

Даргаһыда қабыл ет
Пенденің қылған дуасын.
Шайық дұғасы қабыл боп,
Қанат бітті және де
Пәруаз етіп періште
Көрінбей кетті самғатып.
Қайран боп тәхсін қылдылар
Сонда тұрған жамағат.
Жыланнан қорқып кейбіреу
Кетіп еді далаға.
Айдаһар ғайып болған соң
Орнады келіп қалаға.
Бейнамаздардың сұмдығы
Періштелерге жетеді.
Кесапаты залымның
Онан да бәлкім өтеді.
Жер жүзінде жақын боп,
Жүргенде көргіл не етеді.
Дүниеде мал мен ырзығың
Берекесі кетеді.
Растығына бұл сөздің
Расулден нақыл етеді.

186. БЕЙНАМАЗ КЕСАПАТЫНАН АРАБТЫҢ 
ПАҚЫР БОЛҒАНЫ

Пайғамбары Құдайға
Арыз етті келіп бір.
Ағар еді жүзіне
Көзінің жасы әр тарап.
Ол айтты:—Шахым, әуелде
Бай болып едім Хақ қалап.
Бұл уақта малдан айрылып,
Болып тұр халім көп ғарап.
Малымнан ажырап қалмаққа
Білмеймін бар ма бір себеп.
Халима Расул рақым етіп

Бұл сөзіме бер жауап.
Пайғамбар айтты:—Бар шығар
Үйіңде, бәлкім, бейнамаз.
Бейнамаздардың боладүр
Дүниеде мал мен ырзық аз.
Ол пенде айтты:—Оқимын
Намазды шахым баһры раз.
Аһлы әйел, барлық әуледім
Оқиды намаз қылмай аз.
Бір гүмән ісім бар еді,
Айтайын оны сізге баз.
Отырған барша жамағат
Есітсін тыңдап сәрапраз.
Ілгері байлық күнімде
Бір қонақ келді үйіме.
Қызметін бажа келтірдім
Алдынан шығып киіне.
Бір қорғанға түсіріп,
Тағам тарттым сүйіне.
Қосыла намаз қылмады
Намазшам, құптан бәріне.
Шаршағандықпен тұрмақ деп,
Осылайша келді діліме.
Құманды суға толтырып,
Қасына қойдым түніне.
Ертеңмен тұрып қарасам,
Ол қонақ үйден кетіпті.
Құманға құйған суларым
Төгілмей аман тұрыпты.
Бейнамаз екен ол залым,
Хақ маған душар қылыпты.
Сол күннен бері осылай
Бәлеге басым ілікті.
Бір бейнамаз адамға
Ауқат бердім жаңылып.
Сол себепті басымнан
Дәулетім кетті арылып.
Иә, Мұхаммед Мұстафа,

Айтамын сізге жалынып,
Басыма келген бәледен
Құтылам, айт, не қылып?
Қайтадан дәулет бітер ме
Мүддәғам табылып.
Пайғамбар айтты:—Иә, пендем,
Айтайын енді саған сөз.
Береке малың кетіп тұр,
Бір бейнамаз болып кез.
Үйіңе барып тоқталмай,
Ыдысыңды жуғыл тез.
Баршасын таза айлағыл,
Жумай бірін қоймаңыз,
Иншалла, дәулетің
Қайтадан бітер саған наз.

Ол пенде мұны есітіп,
Үйін барып жуады.
Аспабының барлығын
Қатырамен таза қылынды.
Көп кешікпей көңіліне
Жақсылық нышан білінді.
Аз заманда қолына 
Дүние малы ілінді.
Қайтадан және бай болып,
Берекесі кірілді.
Бір бейнамаз адамның
Көрдің қонған үйлерін.
Білместен тағам бергеннен
Қаншама зиян тигенін.
Пайғамбар Құдай пенденің
Айттырмай сырын білгенін.
Ыдысын таза қылған соң
Береке және кіргенін.
Бейнамаздармен дүниеде
Бірігіп жүрмек бекер-ді.
Ас беріп, халін сұрамақ,
Бейнамаздан да бетер-ді.

Өлгенде және ол үшін
Пендеге азап етер-ді.
Мақлұқы көп дүр Алланың
Дүниеде қылған мекенді.
Кесапаты доңыздың
Бәрінен де өтеді.
Илегенмен терісі
Амалға кірмей кетер-ді.
Бейнамаздардан доңыз да
Ақырды парһез етерді.
Менің айтқан бұл сөзіме
Ақылға тура келмейді.
Қорқытқалы айтар деп,
Бейнамаз ауам сенбейді.
Ауызбен қанша айтқанмен,
Құлағына енбейді.
Қатты қылып айтқанмен,
Қорқытып ешкім жеңбейді.
Болған істі бұрынғы
Кітаптан оқып көрмейді.
Адамның ұлы доңызбен 
Қалайша болар тең дейді.

187. БЕЙНАМАЗДАН ДОҢЫЗДЫҢ 
ҚАШҚАНЫ

Бейнамаздардан доңыздың 
Қашатын осы себебі.
Бүйерде бірін айтайын
Білмекке болса керегі.
Бір кітаптың аттарын
«Дәлел ессан» дер еді,
Сол кітаптың ішінде
Осылайша хабар береді.
Имам ағзам сахарда
Бір доңызды көреді.
Біреуден қашып жүгірер

Қуғанның еш жоқ дерегі.
Етегінің астына
Имамның келіп енеді.
—Иә, имам, Алла үшін мені
Сақта!—деп тілге келеді.
Ол доңыздың артынан
Келеді бір ит жүгіріп.
Хазіреті имам дауыстап:
—Тоқтағыл,—деді,—кідіріп.
Ит айтты:—Имам, арызым бар,
Құлағың сал, құп іліп.
Бір жүһүт маған нан береді,
Әр мезгіл тағам құйылып.
Қызметін істеп тұрамын,
Бергенге ауқат сүйініп.
«Ұстағыл,—деді,—доңызды»
Ол жүһүт маған бұйырып.
Сол үшін келдім бұл жерге
Доңызды қуып сүрініп.
Ұстамасам жүһүттің
Әмірінен шығып бұрылса.
Тұтпаған үшін пәрманын
Күнәһар лақап қылынып.
Шыға ма деп қорқамын
Есігінен ұрылып.

Ол иттің айтқан бұл сөзін
Әзіреті имам аңлады.
Бір зауқалат пайда боп,
Тақаты ешбір қалмады.
Көзіне зағпир көрінді
Жер менен аспан жайлары.
Бұл—қиялы еді имамның
Көңіліне көп алғаны.
Жүһүттен мұнша ит қорқар,
Тәрік болар деп пәрмені.
Жоқтан бар қылды бір Алла
Біздердей осы пендені.

21-0197

Істегіл деді әмір қып,
Құлшылық таһат әр нені.
Пәрменін тұтып не үшін
Қылмаймыз құшуақ Алланы.
Ләпесінің тілін аламыз
Көңілге алмай таңданып.
Асы құлдардың лазымдүр
Бұл иттен ғибрат алмағы.
Бұл қиял келіп имамға 
Тұрдылар келіп өзінен.
Жүһүт те келді сол кезде,
Доңыз бен ит ізінен.
Назар қып имам қарады
Келген соң қарсы кезінен.
Масат қылып шауқи иллаһи,
Кеуліне кірді тезінен.
Аспан, жер анық көрініп,
Алынды перде көзінен.
Ол жүһүт дінін тәрк етіп,
Калима айтты тілімен.
Ол итке имам қарады
Бір рет жүзін аударып.
Иттің де ұрды көңліне,
Алланың шауқы һәм барып.
Көбіктер ағып аузынан,
Маст болып тұрды сандалып.
Бұлардың мұндай болғанын
Доңыз да көрді аңғарып.
Етектен басын шығарды
Тахсин етіп таңданып.
Арыз қып айтуға имамға
Бұл болған істі аңладық.
Ит, жүһүт жетті мұратқа
Алланың пәйізін демде алып.
Осындай пәйізі рахметтен
Тұрамын құры мен қалып.
Иә, имам, сізге айтарлық

Көңілімде бір бар арманым.
Мекен еткен дүниені
Мақлұқы көпдүр Алланың.
Арамдық пен қорлықта
Жаманы менмін һәмманың.
Бұл күні сізге кез болған,
Мұратқа жетті аңладым.
Суретім менің өзгеріп,
Порымында болса пенденің.
Доңыздық атым қойылып,
Болынса адам аттарым.
Ит пенен жүһүт құп тапты
Көңіліне әрне алғанын.
Кемшілік маған бұл күні
Рахметтен құры қалмағын.
Бұл сөзді имам есітіп,
Қол жайып қылды мінәжат.
Деп айтты:—Алла, өзіңе
Айтпастан мәлім һәр қажат.
Қажатын халықтың бересің,
Шын ықыласпен қылса жат.
Мақлұқың доңыз арыз етер,
Болсақ деп бізде адамзат.
Тілегін беріп оны да,
Дәргаһыңнан айла шат.
Дәргаһынан Алланың
Бір нида келуі имамға
Дұғаңды қабыл айладым.
Көңіліңді етпе күмәнді
Доңыздан өзің сұрағыл.
Бұл күнде адам қылғанда
Махшарда халық жиналып,
Болғанда дайын сұрауға.
Ырза болсын қосылып,
Бейнамаздармен тұрарға.
Дозаққа кіріп олармен
Азапқа қылған шыдауға.

Адамдық сурет қылайын,
Ықырар болса бұларға.
Доңызға имам білдірді
Алланың қылған нидасын.
Деп айтты:—Адам болғанда
Хақ әмірін қабыл қыласың.
Бейнамаздармен махшарда
Қосылып бірге тұрасың.
Бұл сөзді доңыз есітіп,
Көзінен төкті көз жасын.
Арыз етіп айтты:—Иә, имам,
Айтамын сөздің расын.
Көтермекке сабырым жоқ,
Бейнамаз залым гүнәсін.
Ырзамын доңыз болмаққа
Бұл іске өзің куәсің.
Бұл сөзді айтып ол доңыз
Өз жайына кетеді.
Мұратқа жетіп сол заман
Ит пенен жүһүт екеуі.
Бейнамаздардың соңынан
Доңыз да пархез етеді.
Қашпаққа себеп өлгенде
Күнәсі хаддан өтеді.
Алланың ғазап қаһарынан
Ол доңыз қашпай не етеді.
Бұ мысал мұны айтпаққа
Көңіліме және жетеді.

188. БЕЙНАМАЗДАН ШАЙТАННЫҢ 
ҚАШҚАНЫ

Бір кітап «Даритын насихатын»
Әшкере болған әлемге.
Төменде келген бұл сөзді
Білдірген айтып һәманда.
Сахарада біреу жүреді

Бұрынғы өткен заманда.
Қасына барды әзәзіл
Азғырып жолға саларға.
Таң намаз, бесін, намазшам,
Әсір мен құтпан болғанда.
Ешбірін оқып ол адам
Келтірмеді тамамға.
Жатпаққа талап ойлады
Түн болып демін аларға.
Қасынан қашып кетпекке
Шайтанның болды талабы.
Ол адам айтты:—Не үшін
Жатпады үшбу заманы.
Әзәзіл айтты:—Мен шайтан,
Боп келген саған адами.
Ойланып едім азғырып,
Көңліңнен иман алғалы.
Бір жатпай қашып кетпектің
Айтайын осы себебін.
Адамға сәжда қылғыл деп,
Құдіреттен болды хабары.
Бір әмірін тұтпай Алланың
Лағнеті болдым абади.
Бір күнде бес уақ қыл деген
Пендеге Хақтың пәрмені.
Қарсылық қылып әміріне
Қылмадың бірін сен оның.
Ұшырасам керек ғазапқа
Азабын көріп таңланғын.
Ойладым түнде бір жатсам
Жолдас болып сенімен.
Ұшырармын деп қауіп еттім
Ғазабына Алланың.
Қашпаққа сенен себебі бұл,
Деп айтты өзің ойлағын.
Алғаны ибрат жақсыдан
Бұл сөзден момын пенденің.

189. БЕЙНАМАЗДЫҢ СЕБЕБІНЕН 
БҰЛАҚ СУЫНЫҢ ҚҰРЫҒАНЫ

Насихының жаны бар,
Бұларға ұқсас сөздері.
Әзіреті Иса сахарға
Шығып еді кезгелі.
Суы көп абад жай құш
Бір шаһарға кез келді.
Халқының халін пайғамбар
Батынмен қарап көздеді.
Баршасы Хаққа зікір айтар
Кеуліне алмай өзгені.
Намазды оқыды уақытымен
Халқының тамам өздері.
Ырза болды Пайғамбар
Олардың көріп таһатын.
Жүріп кетті бір жаққа,
Аузынан қоймай Хақ атын.
Сахараны жаңғыз отан ғып,
Оқитын тынбай салауатын.
Зікір мен тасбих айтар ед,
Өткізбей ғапыл сағатын.
Арада көп жыл өткен соң
Қыдырмақ қылып әдетін.
Ілгері абад шаһарға
Кіргелі келді ол жақын.
Шаһардың бәрі бұзылып,
Жол болған көрді бар халқын.
Сулардан ешбір нышан жоқ,
Еш мақұлық пайдаланбайтын.
Мұны көріп Исаның 
Қалмады сабыр қарары.
Мінәжат қылып Аллаға,
Деп айтты:—Иә, Зүлжалал,
Ілгері келіп көргенде
Шаһардың барша адамы.

Намазды оқып тахат қып,
Айтар ед зікір сананы.
Бұл күні көрсем, ол халықтың
Жоқ болып кеткені тамамы.
Сулардың бәрі тартылған,
Құм, топырақ басып барлығын.
Құдіретпен Алла білдіргіл,
Бұл істің қалай себебі.
Бір нідә келді Алладан:
—Рухулла, болғыл хабардар.
Ілгері өзің көргенде
Бұл шаһар еді гүл, таза.
Қырағат айтып намаз оқыды,
Халықтары боп бір қарар.
Бір балықтың суынан
Ішеді мұнда һәрна бар.
Егін егіп, бау тігіп,
Қылады әрне гәштігер.
Ол балықтың басына
Бір бейнамаз набыкар.
Бір рет келіп жуынған.
Бейнамаздың сұмдығы
Әйлады тәсір бұлаққа.
Суының бәрі тоқталды,
Ақпастан қалды сол шақта.
Халқына ылаж болмады
Суы жоқ жайда тұрмаққа.
Шаһарын тастап барша халық
Тарқасып кетті әр жаққа.
Суы бар жерге кетті олар,
Халықтың бәрі бұл уақта.
Себебі не деді барша халық
Жоқ болып барһам ұрмаққа.
Мұсылмандарға лазымдүр,
Бұл сөзден ибрат қалмаққа.
Және бір сөз айтайын,
Бейнамаз халін білмекке.

190. БЕЙНАМАЗДЫҢ АХУАЛЫ 
ЖАЙЛЫ ХИКАЯ

Мешітте бір күн Пайғамбар
Отырды қылып ибадат.
Әзір еді Алла алдында
Қаншама асхаб жамағат.
Бір пенде келіп есіктен
Арыз етіп, жылап қылды дат.
Пайғамбар айтты пендеге:
—Мәлімет болды не һәдат?
Ол айтты:—Расул, үшбу күн
Өз атам өліп, тапты опат.
Кепенім жоқдүр істеуге,
Жұмаққа дәркәр адамзат.
Сол үшін жылап тұрғаным
Біткей деп сізден бұл қажет.
Пайғамбар құда Сыздық пен
Омарға қылды ишарат:
—Өлікті таза кепендеп,
Ғұсыл етіп жуып бұл сағат.
Мүддағасын бітіріп,
Пендені,—деді,—айла шат.
Сыздық пен Омар есітіп,
Орнынан тұрды сүйіне.
Өлікті ашты жуғалы
Пенденің кіріп үйіне.
Суреті қара доңыздың
Ұқсаған екен түріне.
Расул да келіп арыз етті
Көргенін алып тіліне.
Өзі барды Расулдың
Тахсин көп бұл сөз діліне.
Көрселер қара доңыздың
Суреті тұрар біліне.
Пайғамбар құда қол жазып,
Жад етті қадір Құданы.

Суретін адам формында
Әйла деп қылды нідәні.
Сол заман өлік адамша
Суретке келіп тұрады.
Сыздық пен Омар ішке еніп,
Ғұсыл етіп оны жуады.
Намазын оқып Пайғамбар,
Хабарға қадам ұрады.
Өлікке қазған лаһатқа
Қоймаққа талап қылады.
Қараса, доңыз формына
Өлікті көрген баданы.
Ақиқат көрді Расул мен
Қасында тұрған адамы.
Пайғамбар айтты пендеге:
—Білдіргіл айтып сен оны.
Дүниеде атаң жүргенде
Қай түрде еді амалы?
Ол айтты:—Бұл атамның
Дүниеде жүрген заманы.
Оқымақ үшін намазды
Қылмаған ешбір талабы.
Бейнамаздықпен өмірінің
Өткендүр,—деді,—себебі.
Пайғамбар айтты асхабқа:
—Құдіретін көргіл Алланың.
Құранда айтқан үшбудүр
Аламаты таңланың.
Уақытымен намаз оқымай,
Бейнамаз болған пенденің.
Көрмекке қара доңыздың
Формында қылар тәндерін.
Расул боп тұрғай алдыңда
Махшарда тұрған һәмманың.
Дозаққа түскен ақыры
Тұтпағандықтан пәрманын.
Нағузубиллаһ пенделер
Үмбетке жазған аттарын.

Суратын таңда өзгертіп,
Көрмесін махшар ғамдарын.
Айта берсем, таусылмас,
Кітаптың мұндай нақылы.
Бейнамаздарға жоламас,
Әркімнің болса ақылы.
Ылажы болса, алмағыл
Аузына оның атын да.
Кез боларсың бір іске,
Мауада болса жақының.
Пенденің доңыз формынан
Қылмады өзге парқын да.
Ауыз суын құрытты
Бір шаһарда халқының.
Әзәзіл қашты бір жатпай,
Жаман деп оның затын да.
Ол доңыз адам болмады
Пенденің ойлап артында.
Пенденің малын кеткізді,
Бейнамаз болып дақылы.
Басраны басты ол жылан,
Білдірдім бұрын шархыны.
Айтылмай қалған нақыл көп,
Бұларға ұқсас әрқилы.
Мұсылман, мүмін ойлаңыз,
Сөзімнің ойлап харпіні.

191. ХАЗІРЕТ МОЛЛА ОСПАННЫҢ 
ТҮС КӨРГЕН ХИКАЯСЫ

Молла Оспан бір күн жатып түс көреді,
Ғажайып, ақыл жетпес іс көреді.
Баратыр жарлы, байды періште айдап,
Солармен бұл кісі де жүре берді.

Қараса, құрылып тұр сарай көпір,
Жиналып адамдар тұр опыр-топыр.

От лаулап ортасында жанып тұрған
Тілменен айтып болмас аламат бір.
Айдаған періштелер екі сап қып,
Басшы боп кедейлерге Арыстан тұр.

Һажыптан сол уақытта болды нідә,
Өткіз деп жанған оттан мәләйкаға.
Шәрһіне жанған оттың жан шыдамас,
Ұмытты мал мен мүлкін бала-шаға.

Қарамас дос тұтынған бір-біріне
Һәм және ұл-атаға, қыз-анаға.
Шайқалып сансыраған барша халық,
Шөлдеді дымы құрып һәм жәна да.
Ерке жоқ кетеріне пенделердің,
Тиер депті қайырың сол шамада.

Екі сап боп бөлінген жиылған көп,
Қанішердің басшысы молла Оспан боп.
—Өт,—дейді,—жанған оттан,—Арыстанға,
Пірісің кедейлердің сиынған,—деп.

Әлі Шер өтпек болды жанған оттан,
Жалғанда жарлылықтың дәмін татқан.
—Иә, Алла, өзің медет бергейсің,—деп,
Тіленіп кеңшілікті Жаппар Хақтан.

Қарап тұр ел Әліні жанның бәрі,
Өтсек деп аман-есен боп іңкәрі.
«Дүлдүлім, зұлпықарым, иә, Алла!» деп,
Жүріпті отқа қарап Шері Әлі.
Екі ауыз асыны айтып болғанынша,
Балқыды қорғасындай барлық тәні.

Балқыды осы сөзді айтқанынша
Жоқ еді бұдан басқа жиған малы.
Иә, Алла, пәзіліңменен асан айла,
Басқаның қандай болар ахуалы.

Кедейге Әлі айтты:—Сіздер де өт,—деп,
Кедейлер шұбырды енді қойдай қаптап.
Періштелер «тез жүр!» деп қаһарланды,
Біреулер қорқып айтқан «малым көп» деп.
Кедейлер өтіп жатыр топ-топ болып,
Кейбіреу өтіп жатыр «малым жоқ» деп.
Бірінен-бірі кедейлер сұрап жатыр,
Кедейде енді болыпты шығын ептеп.
Өте алмай кейбіреулер күйіп жатыр,
Мысалы, отқа түскен көбелек боп.

Дүниеде ақ деп айтса ата-ана,
Еріне қорлық берсе қатын жәна. 
Олар да көбелектей отқа түсті,
Қорлаған ата-анасын қыз бен бала.
Тыңдамай ата-ананың насихатын,
Бұзылып жолдан шығып кетсе жәна.
Өте алмай сол сираттан отқа түсті,
Жетімге жәбір берген өгей ата-ана.

Кедейлер бірінен-бірі өтіп болды,
Өткені Арыстанға жетіп тұрды.
Бәрі де жалғаншыда жиған малын
Өзініп ләпзіменен айтып берді.
Сираттан барлық кедей өткеннен соң,
Байларға енді өту кезек келді.

Молда Оспан ғанилердің пірі болған,
Төрт жардың дін исламда бірі болған.
Өзінің патша болған заманында 
Байлыққа Мәдинеде ірі болған.
—Перісің ғанилердің сиынған,—деп,
Өт,—дейді,—малыңды айтып жанған оттан.
Есебін малдарының бергенінше,
Бай Оспан күйіп болды белуардан.

Бай Оспан мал есебін беріп өтті,
«Көп малды жинамаспын енді» депті.

Сап-сап боп салтанатпен жүрген байлар,
Мас байлар бір-бірінен отқа жетті.

Риясыз қайыр қылған бұл дүниеде,
Бастан бітір, малынан зекет берген.
Орнымен адалдықтың малын жұмсап,
Қоңсыға қайыр етіп қажет берген.
Сол жерде пырақ болып мінер депті,
Қайырын тірлікте қолдан берген.
Ішінде шаһидлар мен қажылар бар,
Қайтып кеп ешбір күнә қылмағандар.
Сұраусыз жанған оттан өтіп кетті,
Жетпеген балиғатқа жас балалар.

Малшы ақысын уақтысында түгел берген,
Қоңсы мен жолдастарын бірдей көрген.
Кішіпейіл азарсыз сақы болса,
Барлық жанды өзімен бірдей көрген.
Осындай өтіп жатыр сақылары,
Қырық парызын мойнынан ада қылмай,
Мал жиған күйіп жатыр бақылары.

Байлар да опыр-топыр өтіп жатыр,
Өткені бай Оспанға жетіп жатыр.
Баз біреу мал есебін беріп өтіп,
Баз біреу отқа түсіп күйіп жатыр.
Баз біреу ықраж, зекет бермей малдан,
Шариғаттың жолынан болып ғапыл.
Жетім-жесір атына қиянат қып,
Мал жиған зорлықпенен кедей, пақыр.
Мал жиған қулық-сұмдық әдіспенен,
Ортасына ол аттың болды дақыл.

Біреулер күйіп жатыр қоңыздай боп,
Қорғасындай кейбіреу балқып тұрған,
Мал жиған жалғаншыда қайыры жоқ.
Арақ-шарап, құмарға мал құртқандар
Ағар қақ боп, қайнаған судайың боп.

Кедейдің оттан өткен көңілі қашты,
Кей байдың қылған қайыры алып ұшты.
Топырлап жол үстінде байлар жатыр,
Жығылып бір-бірінің үстіне-үсті.
Тұншығып қиналыпты баз біреулер,
«Мал құрысын» деп жатыр тістеп тісті.
Жығылып жолдың үсті байға толды,
Оспанның Әлі Шерге көзі түсті.
—Ия, Әлі, байларды оттан айыр,—дейді,
Қылмаған тірі күнде қайыр,—дейді.
Жолдасын риза қылмай бірге жүрген,
Қөп қылған қоңсыларға жәбір,—дейді.

Қол созып алып жатыр ер Әлі Шер,
Әлінің зорға тартқан қайратын көр.
Айқайлап кедейлерді шақырды Әлі:
—Жәрдем қыл маған келіп, е, кедейлер!

Байлардың алып шықты бәрін жинап,
Топырлап қалған екен жолға симай.
Жалында кейбіреулер шала күйген,
Жартылай зекет берген малын қимай.
Кедейлер кезектесіп алып жатыр,
Бәрі де шамасына қарап тұрмай.
Байлардың көрсеткені жадында тұр,
Әмірін Әлі Шердің тәрік қыла алмай.
Байлардың алып шықты бәрін жинап,
Ау салған шалқар көлге балықшыдай.
Тағы да Мәләйкаға бұйырды Алла:
—Тұрсын деп бай мен кедей болып жүдә.
Байлардың қылған қайырын жина,—деді,
Жалғанда менің үшін Мәләйкаға.

Жинапты қайыр үшін берген малын,
Жыртық тон, күйік күлше берген бәрін.
Пошақы жаман саулық, арық теке,
Байлардың құдай төкті беттен арын.
Жинапты өз алдына зейнет үшін,

Жорғалар, жүйрік айғыр, қара нарын.
Құнан қой, күміс кемер, қасқыр ішік,
Сайлауға және шашқан ақшаларын,
Бәйге мен салымдарға берген малын.
Жинатты әрқайсысын өз алдына,
Көріп тұр жиылған көп мұның бәрін.

Байлар тұр төмен қарап, басын салып,
Кедейлер мақтанып тұр аттап алып.
Жалғанның жалындаған ауасында
Ісіне өзі қылған тұр ұялып.
Сауап іс тазалық пен әділдікте
Істейік қолдан келсе бәрін тіпті.
Кедейлер жәрдем қылып оттан алды,
Еш жерде алған жоқсың бір теңдікті.
Жарылқап бәріңді де ғани қылдым,
Тағы да мал керек пе, мен керек пе?
Қате көп бізден өткен пендешілік,
Істедің көп жұмысты көріп, біліп.
Алдандық жалған дүние ауасына,
Жақсылар жан барында қыл құлшылық.
Байлардың көрер күні осы болса,
Жүре бер көжеңді ішіп, ойнап-күліп.

Арасат қиямет күн болды базар,
Көп жандар жан қиналып болды азар.
Денеде жан барында құлшылық қыл,
Қыламыз өлгеннен соң болып мазар.
Тараған Адам сәпи, Хауа анадан,
Өлмесе, адам қайда, қылшы назар.
Ахуалын қияметтің ойламастан, 
Жалғанда дүние қуып жүр адамдар.
Ойланып өткен күннің қателерін,
Тәуба қыл, жан барында содан тазар.
Иықта нәңкір, муңкар періште бар,
Ісінің жақсы-жаман бәрін жазар.
Иншалла, халі қалмас деген екен,
Ләһаттен рабым Алла деп туғандар.

Тілімді жаңылдырма осал күні,
Сақтасын барша жанды, иә, Зүлжалал.
Илалла лә иләһа мұсылманбыз,
Өзіңсің шапағатты Хақ сәруар.
Шәрменде қиямет күн қыла көрме,
Рахима рахман атты пәруардігар.

ТОМҒА ЕНГЕН МӘТІНДЕРГЕ  ТҮСІНІКТЕМЕ

1-26. Қиссасул-әнбия

Негізгі мазмұны имандылықты насихаттауға, сопылық-
тақуалық уағыздарға құрылған кітаптар ХVІ ғасырда пайда 
болды. Мұсылмандық оқудың, пайғамбарлар туралы уағыз
дардың қазақ арасына таралуына қызмет еткен «Сопы алди-
яр», «Нахж-ұл-Фарадис»,  «Бадуама»,  «Қиссасул-әнбия» т.б. 
шығармалар сияқты мұсылмандық мектеп, медреселерде оқу 
құралы ретінде пайдаланылған. Солардың бірі «Қиссасул-ән
бия» діни хикаяттардың жиынтығынан тұрады. Бұл кітап 
көптеген халықтардың діни танымы мен көркем әдебиетінің 
ажырамас бөлігіне айналған.

Алтын Орда дәуірінде діни мазмұнды аудармалар да пай-
да болды. Солардың қатарында «Қиссасул-әнбия» да бар. 
Аудармашы—Насыр-ад-Дин ибн Бурхан-ад-дин ар-Рабғұзи. 
Оның айтуынша, «Пайғамбарлар туралы қысқа әңгімелер» 
деп аталатын бұл еңбегін араб, парсы тілінде жазылған әртүр
лі сапалы шығармалардан іріктеп, құрастырған. Алдын ала 
осындай жұмыстарды атқарып барып түркі тіліне аударған. 
Жинақта 79 қисса-хикая, ертек-аңыз, әңгіме, өлең, тарих, 
шежіре бар. 

«Қиссасул-әнбияның» 1907 жылы қазақ тілінде шыққан 
нұсқасының микрофильмі (РМ 1476) Орталық ғылыми кітап
ханада сақталған. Кітапты Исмаил Шамсуддинов қаржылан
дырып, Ахметжан Жалмұхамедов Қазанда бастырып шығар
ған. «Қиссасул-әнбия» 26 аңыздан жинақталған. Онда Адам 

атаның жаратылуынан басталып, барлық пайғамбарлар ту-
ралы баяндалады. Алғашқы үш хикаят Адам атаға арналған. 
Одан кейінгі хикаятар пайғамбарларға арналады: Шиш, Ыды-
рыс, Нұх, Һұд, Лұт, Ысмағұл, Ысқақ, Жақұп, Айуб, Шұғайып, 
Қызыр, Мұса, Юша, Ишмуил, Дәуіт, Ілияс, Жүніс, Лұқман, 
Зәкария пайғамбарлар туралы хикаяттар ел арасына кеңінен 
танылған. 

Томға ұсынылған мәтіндер осы соңғы Қазан басылымының 
негізінде дайындалды.

27-43. Тариху Мұхамадия

«Тариху Мұхамадия» 1907 жылы Қазан қаласында жа
рыққа шықты. Шығарушысы—А.Білмұхаммедов. Кітаптың 
шығарылу мақсаты туралы алғы сөзде: «Тарих деп бұрынғы 
болған адамлардың нәсіл, нәсібін, туған, өскен, тұрған жерле
рін, қылған амалын, сөйлейтұғын кітапқа айтылынады. Дү
ниеде болған һәр миллаттың өз тілінде тарихлары бар. Соның 
сықылды бізнің қазақ халқынан басқа мұсылман қардашла
рымызда да тарихлар бар. Қазақ халқына да өз тілінде керекті 
кітаплар болса да, бұған шейін жазушы адамлар болмады. Та-
рих жазу ғалым, фазыл адамлардың лауазымы бола тұрса да, 
қазақ халқына пайда ету ниетінде болып, біз де үшбу «Тариху 
Мұхаммадия» есімінде кітапны һәр тарихтан жиып, жазуға 
батыршылық еттік. Пайғамбарымыз Мұхаммед әлайһи салам
ның тарихын білу һәр кімге ләзім болғаннан оқушылар пайда-
лансалар керек. Адам балалары дүние уа ақыретте мақсұдына 
жетісуі ғылымменен екендігі мағлұм болғандықтан һәркімге 
мағрифат өнерден үлес алуға тырысуы тиіс уа лазым деп білеміз. 
Оқушы ефендилер хатасы болса ғапу бұйырмағыңызды талап 
етемін. Адам баласының хатасыз болмашығы мағлұмдүр»,—
деген пікір келтіріліп, соңынан Абидулла деп қол қойылған.

Кітапта Пайғамбардың туған жылы, туған жері, ата-баба
лары, пайғамбарлықтың келуі сияқты деректер берілген. 
Алайда біз кітапты толығымен алмадық, тек оқиғасы бар 
аңыздарды ғана теріп алдық. Соның ішінде Бадр соғысы, Үхүд 

соғысы, Хандақ соғысының оқиғалары т.б. баяндалған аңыздар 
бар.

Кітаптың қолжазба нұсқасы Орталық ғылыми кітапхана
ның Сирек кітаптар мен қолжазбалар қорында (8156-бума) сақ
талған. Томға ұсынылып отырған мәтіндер осы кітап негізінде 
дайындалды.

44. Жер бетінде адам пайда болуы

Бұл хикаят ӘӨИ-дің ҚҚ-да (Ш.920/140) сақтаулы тұр. Қор
ға өткізген—Қ.Саттаров. 

Томға мәтін аталған қолжазба бойынша (36-б.) дайындал-
ды.

45. Адам һәм оның ғұмыры

Хикаят «Дала уәлаятының газетінің» 1889 жылғы №6-7 
әдеби қосымшада (22-24-бб.) жарияланды. 1989 жылы «Дала 
уәлаяты газетінде» (Құраст.: Ү.Сұбханбердина. 138-139-бб.) 
жарыққа шықты. Томға ұсынылып отырған аңыз мәтіні атал
ған жинақтан алынды.

46. Адам ата

Мәтін ӘӨИ-дің ҚҚ-да сақтаулы (Ш.190, 4-дәп.) қолжазба 
негізінде әзірленді. Хикаятты жинаған Мұқамбетқали Сарым
сақов. 1957 жылы Батыс Қазақстан экспедициясының мүшесі 
Балтабай Адамбаев тапсырған. Мәтін жинаушының қолымен 
араб әрпінде қара сиямен жазылған.

Томға ұсынылып отырған мәтін қолжазба (136-138-бб.) не
гізінде дайындалды.

47. Адам ата мен Хауа ана

Бұл мәтін де ӘӨИ-дің Қолжазба қорында сақтаулы (Ш.190, 
4-дәп.). Мәтінді ел арасынан Мұқамбетқали Сарымсақов жи
наған.

48. Хикая қара қырғыздардың қайдан шыққандары 
турасынан

Хикаят 1901 жылы «Дала уәлаятының газетінің» 2-санын-
да жарыққа шықты. Ташкент уезінен табылған қолжазбадан 
көшірген Ә.Диваев. 1992 жылы «Дала уәлаяты газетінде» 
(Құраст.: Ү.Сұбханбердина. 372-373-бб.) қайта басылды. Томға 
ұсынылып отырған хикаят мәтіні осы жинақтан алынды.

49. Зұлқарнайын

Мәтін ӘӨИ-дің ҚҚ-да сақтаулы (Ш.190, 4-дәп.) қолжазба 
негізінде әзірленді. Хикаятты жинаған—Мұқамбетқали Сарым
сақов. 1957 жылы Батыс Қазақстан экспедициясының мүшесі 
Балтабай Адамбаев тапсырған. Мәтін жинаушының қолымен 
араб әрпінде қара сиямен жазылған.

Томға еніп отырған мәтін аталған қолжазбадан (5-б.) алын-
ды.

50. Ескендір Зұлқарнайын

Бұл мәтін ҚХР-дің Шыңжаң аймағында шығатын «Шал
ғын» журналында (1983 жыл, 3-сан. 52-53-бб.) жарыққа шық
ты. Баспаға әзірлеген—Әмин Шафигов.

51. Ескендір патшаның абулхаят суын іздеуі

Хикаят ҚХР-дің Шыңжаң аймағында шығатын «Шалғын» 
журналында (1983 жыл, 3-сан. 53-54-бб.) жарыққа шықты. 
Баспаға әзірлеген—Әмин Шафигов.

Томға осы нұсқа негізінде әзірленді.

52. Нұх пайғамбар мен бір кемпір

Мәшһүр Жүсіп Көпеевтің жинаған аңыз нұсқасы ОҒК-
ның қорында (1176-бума) сақталған. Мәтін араб әрпінде хатқа 
түсірілген. 

Аңыз ақынның көптомдығында (Көпейұлы М.Ж. Шығар
малары. 6-том.—Павлодар: «ЭКО» ҒӨФ, 2005. 53-54-бб.) жа-
рияланды. Мәтін алғаш рет «Қазақстан мектебі» журналында 
(1994, №4-5) жарыққа шықты.

Томға аңыз қолжазбадағы нұсқасы негізінде ұсынылды.

53. Ыбраһым пайғамбар

Хикаят ӘӨИ-дің Қолжазба қорында (Ш.921) сақталған. 
1990  жылы ҚарМУ-дың студенттері фольклорлық практика 
кезінде мәтінді жинап, қорға өткізген. 

Томға еніп отырған мәтін аталған түпнұсқадан алынды.

54. Ыбраһым мен Смайыл

Бұл хикаят 2008 жылы «Рахмет самалы» журналында 
(№1,қаңтар-ақпан) жарияланды. 

Томға осы мәтін негізінде әзірленді.

55. Жақып пайғамбардың ұлы Жүсіп туралы

Хикаят ӘӨИ-дің ҚҚ-да (Ш.936) сақталған. Мәтінді 1991  жы
лы Қарағанды Мемлекеттік университетінің студенттері фольк
лорлық практика кезінде жинап, қорға өткізген.

Томға еніп отырған мәтін аталған түпнұсқадан алынды.

56. Мұса пайғамбар

Мәтін ӘӨИ-дің ҚҚ-да сақтаулы (Ш.190, 4-дәп.) қолжазба 
негізінде әзірленді. Хикаятты жинаған—Мұқамбетқали Сарым
сақов. 1957 жылы Батыс Қазақстан экспедициясының мүшесі 
Балтабай Адамбаев тапсырған. Мәтін жинаушының қолымен 
араб әрпінде қара сиямен жазылған.

Томға ұсынылып отырған аңыз мәтіні түпнұсқа бойынша 
дайындалды.

57. Құдайдың нақ сүйікті құлы

Хикаят 1900 жылы «Дала уәлаятының газетінің» 17-са
нында жарыққа шықты. Соңынан «Орта жүз» деп Отыншы 
Әлжановтың бүркеншік аты қойылған. 1992 жылы Үшкілтай 
Сұбханбердина құрастырған «Дала уалаяты газетінде» (207-
209-бб.) жарияланды. Томға осы нұсқа негізінде әзірленді.

58. Ертедегі Дәуіт пайғамбардан

Мәтін ӘӨИ-дің ҚҚ-да (Ш.1062, 2-дәп.) сақталған. Қызыл
орда пединститутының студенттері Жаңабай Шөкенұлынан 
жазып алған.

Томға ұсынылып отырған аңыз мәтіні түпнұсқа бойынша 
дайындалды.

59. Су патшасы Сүлеймен

Хикаят мәтіні ӘӨИ-дің ҚҚ-да (Ш.920/139) сақталған. Қорға 
тапсырған—Қ.Саттаров.

Томға мәтін аталған қолжазба негізінде (14-18-бб.) дайын-
далды.

60. Сүлеймен пайғамбар

Мәтін ӘӨИ-дің ҚҚ-да сақтаулы (Ш.190, 4-дәп.) қолжазба 
негізінде әзірленді. Хикаятты жинаған—Мұқамбетқали Сарым
сақов. 1957 жылы Батыс Қазақстан экспедициясының мүшесі 
Балтабай Адамбаев тапсырған. Мәтін жинаушының қолымен 
араб әрпінде қара сиямен жазылған.

Томға еніп отырған мәтін аталған түпнұсқа (5-б.) бойынша 
дайындалды.

61. Тақ Сүлеймен

Хикаят мәтіні Мәшһүр Жүсіптің қолжазбасынан алынды. 
Бір нұсқасы ӘӨИ-дің Қолжазба қорында (Ш.1000) сақталған.



344 345ҒЫЛЫМИ  ҚОСЫМШАЛАР

Томға ұсынылып отырған аңыз мәтіні аталған түпнұсқа 
бойынша (6-7-бб.) дайындалды.

62. Бала Сүлеймен тапқырлығы

Хикаят Мәшһүр Жүсіптің қолжазбасында (ОҒК: Ш.1177) 
сақтаулы тұр. 

Томға ұсынылған мәтін қолжазба негізінде әзірленді.

63. Сүлеймен патша мен байғыз

Мәтін «Дала уәлаяты» газетінің 1889 жылғы №3 әдеби қо
сымшада (8-10 бб.) жарияланды. Бұл нұсқа 1970 жылы «Әдеби 
мұра», 1989 жылы «Дала уәлаяты газеті» (құраст.: Ү.Сұбхан
бердина. Алматы: «Ғылым». 116-117-бб.) жинақтарында ба
сылған.

Томға мәтін соңғы нұсқа негізінде дайындалды.

64. Сүлеймен пайғамбар мен байғыз

Хикаят «Дала уәлаятының газетінің» 1899 жылғы 30-40 
сандарында жарияланған. Соңынан Отыншы Әлжанов «Орта 
жүз» деп қол қойған. 1992 жылы «Дала уәлаяты газетінде» 
(Құраст.: Ү.Сұбханбердина. 150-153-бб.) жарыққа шықты.

Томға мәтін соңғы нұсқа бойынша дайындалды. 

65. Сүлеймен мен құмырсқа

Хикаяттың бұл нұсқасын Мәшһүр Жүсіп Көпеев жазып 
алған. Мәтін ақынның көптомдығында (Көпейұлы М.Ж. 
Шығармалары. 6-том.—Павлодар: «ЭКО» ҒӨФ, 2005. 54-б.) жа
рыққа шықты. 1992 жылы Нартай Жүсіпов хикаятты «Азия» 
газетінде (1992, №3) жариялады.

Томға мәтін жинақ негізінде әзірленді.

66. Хазірет Сүлеймен мәңгі суының хикаяты

Бұл хикаят ӘӨИ-дің Қолжазба қорында (Ш.1063, 3-дәп.) 
сақтаулы тұр. Хикаятты Қарақалпақстандық жырау Қартбай 
Қылышев жинаған. Мәтін жыраудың өз қолымен жазылған.

Томға мәтін осы нұсқа негізінде ұсынылды.

67. Сүлеймен пайғамбар

Мәтін ӘӨИ-дің ҚҚ-да (Ш.1010, 2-дәп.) сақталған. Талиға 
Бекхожина жинап, Балтабай Адамбаев қорға өткізген. Хикаят 
мәтіні машинкаға басылған.

Томға мәтін қолжазба бойынша өзгеріссіз әзірленді.

68. Тағы да Сүлеймен пайғамбар туралы

Бұл хикаят ӘӨИ-дің ҚҚ-да (Ш.1010, 2-дәп.) сақталған. 
Талиға Бекхожина жинап, Балтабай Адамбаев қорға өткізген. 
Хикаят мәтіні машинкаға басылған.

Томға мәтін қолжазба бойынша өзгеріссіз әзірленді.

69. Қарға баласын «аппағым» дер, 
кірпікшешен баласын «жұмсағым» дер

Хикаят «Дала уәлаяты газетінің» 1899 жылғы 13-санда жа-
рияланды. Соңынан «Бабайбүркіт» деп қол қойылған. Ол Отын
шы Әлжановтың бүркеншік аты. 1992 жылы «Дала уәлаяты 
газетінде» (Құраст.: Ү.Сұбханбердина. 44-45-бб.) басылды.

Томға мәтін соңғы жинақ негізінде әзірленді.

70-72. Ұлықпан хакім әңгімелерінен

Бұл мәтіндер ҚХР-дың Шыңжаң аймағында шығатын «Шал
ғын» журналында (1982 жыл, 2-сан) жарияланды. Баспаға 
әзірлеген—Әбдіқадыр Сыдықұлы.

73. Хакім Ұлықпан

Хикаят мәтіні ӘӨИ-дің Қолжазба қорында (Ш.894, 11-дәп.) 
сақтаулы тұр. Хикаятты 1984 жылғы Қарақалпақстан экс
педициясының мүшелері Қ.Жұматаев, Д.Құлбекұлы жина-
ды.

Томға мәтін осы қолжазба негізінде ұсынылды.

74. Әкім Ұлықпанның қыз таңдауы

Мәтін ӘӨИ-дің ҚҚ-да (Ш.1062, 2-дәп.) сақталған. Қызыл
орда пединститутының студенттері жинаған.

Томға мәтін осы нұсқа бойынша әзірленді.

75-77. Лұқман ата туралы

«Лұқман ата мың жасапты», «Лұқман туралы бір әңгіме не-
месе бір жасы», «Лұқман туралы екінші әңгіме немесе екінші 
жасы» деген хикаяттар ӘӨИ-дің Қолжазба қорындағы (Ш.325, 
3-дәп.) материалдар негізінде әзірленді. 1960 жылы Батыр 
Қозыбақов қорға жинап, тапсырды.

Томға мәтін осы нұсқа бойынша әзірленді.

78. Ұлықпан әкім жөніндегі бір әңгіме

Хикаят латын әрпінде жазылған. 1941 жылғы Арал экс-
педициясы кезінде Марат Ахметов жинаған. ОҒК-нің Сирек 
қолжазбалар қорында (Ш.87, 1-дәп.) сақтаулы тұр.

Томға еніп отырған мәтін аталған түпнұсқа (2-б.) негізінде 
дайындалды.

79. Лұқман хакім

Хикаят 1889 жылы «Дала уәлаятының газетінің» №5 әдеби 
қосымшасында (16-17-бб.) жарияланды. Соңынан Ж.С.Т. деп 

қол қойылған. 1989 жылы «Дала уәлаяты газетінде» (Құраст.: 
Ү.Сұбханбердина. 355-356-бб.) жарыққа шықты.

Томға мәтін осы нұсқа негізінде дайындалды.

80. Лұқман хакімнің айтқаны

Хикаят 1891 жылы «Дала уәлаятының газетінің» 3-санында 
жарияланды. Соңынан Ысқақ Шүленбаевтың қолы қойылған. 
Томға мәтін осы нұсқа негізінде дайындалды.

81. Хазірет Иса мен нұрлы жүзді сопы

Хикаят 2010 жылы «Хақ жолы» (15 маусым, №11(125) га
зетінде жарияланды. 

Томға осы нұсқа негізінде ұсынылды.

82. Құтырған ит пен наданды салыстыру

Хикаяттың бұл нұсқасын Мәшһүр Жүсіп Көпеев жазып ал
ған. Мәтін ОҒК-ның Сирек кітаптар және қолжазбалар қорында 
(Ш.1176) сақтаулы. Қара сиямен, араб әрпінде жазылған.

Томға мәтін осы қолжазбадан өзгеріссіз алынды.

83. Иса пайғамбар туралы аңыз

Хикаят ӘӨИ-дің Қолжазба қорында (920/139-бума) сақтал
ған. Оны Ташкент облысы, Бостандық ауданы, Қызыл Ту кол-
хозында (Шыршық өзенінің жағалауында) тұратын Қожахан 
Иматұлы әңгімелеген. 2002 жылы Шымкент қаласындағы 
Оңтүстік Қазақстан мемлекеттік университетінің студент
тері фольклорлық практика кезінде жинаған материалдары-
нан алынды. Материалдарды жинақтап, қорға тапсырған—
Қыдырәлі Саттаров.

Мәтін томға осы қолжазба негізінде дайындалды.

84. Кәпірлердің табынуы

Хикаят мәтіні ӘӨИ-дің Қолжазба қорында (920/139-бума) 
сақталған. 2002 жылы Шымкент қаласындағы Оңтүстік 
Қазақстан мемлекеттік университетінің студенттері фольк
лорлық практика кезінде жинаған материалдарынан алынды. 
Материалдарды жинақтап, қорға тапсырған—Қ.Саттаров.

Мәтін томға осы қолжазба бойынша әзірленді.

85. Әлемнің жаратылуы

Хикаят ӘӨИ-дің ҚҚ-да (Ш.913/3, 3-дәп.) сақталған. Имажа-
нов Хамит 1907 жылы Қазан қаласында шыққан «Құран және 
шариғат» кітабы бойынша дайындап, 1985 жылы қорға тап
сырды.

Томға мәтін аталған қолжазба бойынша (29-30-бб.) дайын-
далды.

86. Мұхаммед пайғамбар

Хикаят мәтіні ӘӨИ-дің Қолжазба қорында (920/140-бума) 
сақталған. 2002 жылы Шымкент қаласындағы Оңтүстік 
Қазақстан мемлекеттік университетінің студенттері фольк
лорлық практика кезінде жинаған материалдарынан алынды. 
Материалдарды жинақтап, қорға тапсырған—Қ.Саттаров.

Мәтін томға осы қолжазба бойынша әзірленді.

87. Мұхаммед пайғамбар туралы

Мәшһүр Жүсіп Көпеевтің жинаған хикаят ОҒК-ның қорын
да (1177-бума) сақталған. Мәтін араб әрпінде хатқа түсірілген. 

Хикаят ақынның көптомдығында (Көпейұлы М.Ж. Шығар
малары. 11-том. Алматы: «Ел-шежіре», 2011) жарияланды.

Томға мәтін қолжазба нұсқасы негізінде ұсынылды.

88. Пайғамбар мен кәпірлер соғысы

Мәшһүр Жүсіп Көпеевтің жинаған хикаят нұсқасы ОҒК-
ның қорында (1176-бума) сақталған. 

Аңыз ақынның көптомдығында (Көпейұлы М.Ж. Шығар
малары. 10-том. Алматы: «Ел-шежіре», 2011) жарияланды.

Томға хикаят қолжазба бойынша дайындалды.

89. Қарынбай мен Пайғамбар

Хикаят мәтіні ӘӨИ-дің Қолжазба қорында (920/139-бума) 
сақталған. 2002 жылы Шымкент қаласындағы Оңтүстік 
Қазақстан мемлекеттік университетінің студенттері фольк
лорлық практика кезінде жинаған материалдарынан алынды. 
Материалдарды жинақтап, қорға тапсырған—Қ.Саттаров.

Мәтін томға осы қолжазба бойынша әзірленді.

90. Мұхаммед пайғамбар

Хикаят мәтіні ӘӨИ-дің Қолжазба қорында (920/139-бума) 
сақталған. 2002 жылы Шымкент қаласындағы Оңтүстік 
Қазақстан мемлекеттік университетінің студенттері фольк
лорлық практика кезінде жинаған материалдарынан алынды. 
Материалдарды жинақтап, қорға тапсырған—Қ.Саттаров.

Мәтін томға осы қолжазба бойынша әзірленді.

91. Екі адам дауы

Мәшһүр Жүсіп Көпеевтің жинаған хикаят нұсқасы ОҒК-
ның қорында (1176-бума) сақталған. Аңыз ақынның көптом
дығында (Көпейұлы М.Ж. Шығармалары. 10-том. Алматы: 
«Ел-шежіре», 2011) жарияланды.

Томға хикаят қолжазба бойынша дайындалды.

92. Пайғамбар туралы аңыз

Хикаят Қыдырәлі Саттаровтың жинаған материалдарынан 
алынды. Мәтін ӘӨИ-дің Қолжазба қорында (Ш.920/139) сақ
талған.

Томға ұсынылып отырған хикаят мәтіні аталған қолжазба
дан (140-141-бб.) алынды.

93-123. Әр түрлі хикаяттар

Бұл хикаяттар ӘӨИ-дің Қолжазба қорында сақталған 
(Ш.734) материалдар негізінде әзірленді. Хикаяттарды Айт-
бай Барлыбайұлы Нұралин татар тілінде шыққан «Тафсир 
баянды» қазақ тіліне аударып, сондай-ақ 1907 жылы Қазанда 
шыққан Г.Саблукованың «Құран» кітабының орысша аударма
сын пайдалана отырып, жинақтады. Қолжазба А.Нұралиннің 
қолымен көк сиямен араб әрпінде төрт дәптерге жазылған.

Томға ұсынылып отырған мәтіндер осы қолжазба бойынша 
әзірленді.

124. Хақ мәселесі

Хикаят 2009 жылы «Мұсылман» журналында (№1-2. Қаң
тар) жарыққа шықты.

Томға ұсынылып отырған мәтін аталған журналдан алын-
ды.

125-126. Халифа Омар

Хикаят 2009 жылы «Мұсылман» журналында (№3-4) жа-
рияланды.

Томға ұсынылып отырған мәтін аталған журналдан алын-
ды.

127-128. Әзірет Әлі

Хикаят мәтіні ӘӨИ-дің Қолжазба қорында (920/108-бума) 
сақталған. 2002 жылы Шымкент қаласындағы Оңтүстік 
Қазақстан мемлекеттік университетінің студенттері фольк
лорлық практика кезінде жинаған материалдарынан алынды. 
Материалдарды жинақтап, қорға тапсырған—Қ.Саттаров.

Мәтін томға осы қолжазба бойынша әзірленді.

129. Ақ атаның бұлағына Әзірет Әлінің келуі

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсыныл
ды.

130. Аспаннан түскен Шері

Хикаят мәтіні ӘӨИ-дің Қолжазба қорында (920/139-бума) 
сақталған. 2002 жылы Шымкент қаласындағы Оңтүстік 
Қазақстан мемлекеттік университетінің студенттері фольк
лорлық практика кезінде жинаған материалдарынан алынды. 
Материалдарды жинақтап, қорға тапсырған—Қ.Саттаров.

Мәтін томға осы қолжазба негізінде дайындалды.

131. Бар болса ше

Хикаят 2009 жылы «Мұсылман» журналында (№1-2. Қаң
тар) жарыққа шықты.

Томға еніп отырған мәтін аталған журналдан алынды.

132. Манас сахаба

Хикаят ӘӨИ-дің ҚҚ-да (Ш.936) сақталған. 1991 жылы 
Қарағанды Мемлекеттік университетінің студенттері фольк
лорлық практика кезінде жинап, қорға тапсырды.

Томға ұсынылған мәтін осы қолжазба негізінде әзірленді.

133-136. Укаша

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсыныл
ды.

137. Пайғамбардың сахабасы Халид бен 
Уалиддин Рахиб

Бұл хикаятты 1965 жылғы Қостанай, Солтүстік Қазақстан, 
Тюмень, Омбы экспедициясы кезінде Е.Ысмайылов, Б.Адам
баев жинаған. Әбдіреш Оспановтың қолжазбасы ӘӨИ-дің ҚҚ-
да (Ш.622, 1-дәп.) сақтаулы тұр. Қолжазбакөк сиямен, араб 
әрпінде қалың шақпақ дәптерге жазылған. 

138. Алқама сахаба

Хикаят 2008 жылы «Иман» журналында (№2) жарияланды. 
Томға еніп отырған мәтін аталған журналдан алынды.

139. Сәмнун және қызы

Хикаят 2010 жылы «Хақ жолы» (15 маусым, №11(125) га
зетінде жарияланды. 

Томға осы нұсқа негізінде ұсынылды.

140. Һамза, Лумза әңгімесі

Хикаят мәтіні томға ОҒК-ның Сирек кітаптар және қол
жазбалар қорында сақталған Мәшһүр Жүсіп Көпеевтің мате
риалдары (Ш.1176) негізінде дайындалды.

Мәтін М.Ж.Көпейұлының көптомдықтарында (Шығар
малары. 6-том. Павлодар: «ЭКО» ҒӨФ, 2005. 9-11-бб.) жария-
ланды.

141. Құдайды қолдан жасаушылар әлегі

Аңыз мәтіні ОҒК-ның Сирек кітаптар және қолжазбалар 
қорында сақталған Мәшһүр Жүсіп Көпеевтің материалдары 
(1176-бума) негізінде дайындалды.

Мәтін М.Ж.Көпейұлының көптомдықтарында (Шығарма
лары. 6-том. Павлодар: «ЭКО» ҒӨФ, 2005. 57-60-бб.) жария
ланды.

23-0197

142. Жақсы молда

Хикаят 1890 жылы «Дала уәлаятының газетінің» 14-санын
да жарияланды. Соңынан Юсіф Көпеев деп қол қойған. 1989 жы
лы «Дала уәлаяты газетінде» (Құраст.: Ү.Сұбханбердина. 170-
171-бб.) қайта басылды. Томға осы нұсқа негізінде әзірленді.

143. Бақытты молда

Хикаят «Дала уәлаятының газетінің» 1901 жылғы 5-санын
да жарияланды. Соңынан Бодаубек Райымбеков қол қойған. 
1992  жылы «Дала уәлаяты газетінде» (Құраст.: Ү.Сұбхан
бердина. 539-540-бб.) жарыққа шықты. Томға ұсынылып отыр
ған хикаят осы үлгі негізінде дайындалды.

144. Аплатынның ажалы

Мәтін ӘӨИ-дің ҚҚ-да (Ш.1062, 2-дәп.) сақталған. Қызы
лорда пединститутының студенттері Шаймерденова Тұрсынай
дың айтуынан жазып алған.

Томға мәтін аталған қолжазба негізінде дайындалды.

145. Қайда бақыт

Хикаят 1901 жылы «Дала уәлаятының газетінде» (43-сан) 
жарияланды. 1992 жылы «Дала уәлаяты газетінде» (Құраст.: 
Ү.Сұбханбердина. 493-495-бб.) қайта басылды.Томға осы нұсқа 
негізінде әзірленді.

146. Мұсылман хикаясы

Хикаят 1901 жылы «Дала уәлаятының газетінде» 
(34,36-сандар) жарыққа шықты. 1992 жылы «Дала уәлаяты 
газетінде» (Құраст.: Ү.Сұбханбердина. 442-447-бб.) қайта ба-
сылды. Томға ұсынылып отырған хикаят осы үлгі негізінде 
дайындалды.

147. Мұсылман хикаясы

Хикаят 1902 жылы «Дала уәлаятының газетінде» (8-сан) 
жарияланды. 1992 жылы «Дала уәлаяты газетінде» (Құраст.: 
Ү.Сұбханбердина. 547-548-бб.) жарыққа шықты. Томға ұсы
нылып отырған хикаят осы үлгі негізінде дайындалды.

148. Шайтанның үйі

Хикаят 1890 жылы «Дала уәлаятының газетінің» 41-санын-
да жарық көрді. 1992 жылы «Дала уәлаяты газетінде» (Құраст.: 
Ү.Сұбханбердина. 229-230-бб.) қайта басылды. Томға енген 
мәтін осы жинақ бойынша әзірленді.

149. Баба Құмар

Хикаят Қыдырәлі Саттаровтың жинаған материалдары-
нан алынды. Мәтін ӘӨИ-дің Қолжазба қорында (Ш.920/139) 
сақталған.

150-151. Ысқақ бап

Хикаят мәтіні ӘӨИ-дің Қолжазба қорында (1206-бума) 
сақталған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсы
нылды.

152-153. Баба Түкті Шашты Әзіз

Хикаят мәтіні ӘӨИ-дің Қолжазба қорында (1206-бума) 
сақталған. Мәтіндерді жинаған—Асқар Дүйсенбі.

Томға мәтін аталған қолжазба бойынша ұсынылды.

154. Баба Түкті Шашты әзіздің пері қызына үйленуі

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.



356 ХИКАЯТТАР

Томға мәтін осы қолжазбадағы нұсқасы бойынша ұсы
нылды.

155-157. Баба Түкті Шашты Әзіз

Хикаят Қыдырәлі Саттаровтың жинаған материалдары-
нан алынды. Мәтін ӘӨИ-дің Қолжазба қорында (Ш.920/139) 
сақталған. Түркістан-Созақ экспедициясы кезінде Бабақұлұлы 
Әбдірашиттің айтуы бойынша Қыдырәлі Саттаров, Шарапат 
Майлыбаева жазып алды.

Томға мәтін аталған қолжазба бойынша (29-30-бб.) дайын-
далды.

158-167. Қожа Ахмет

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсы
нылды.

168-171. Ыбырайым шайх

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсы
нылды.

172. Мырза Жүсіп

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсынылды.

173. Садуақас ата

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсы
нылды.

174. Садыр ата

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсы
нылды.

175. Қазаншы ата

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсы
нылды.

176. Бабажан әулие

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқа негізінде әзірленді.

177-179. Айқожа ишан

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша әзірленді.

180-182. Әбдіжалил баб

Хикаят мәтіні ӘӨИ-дің Қолжазба қорында (1206-бума) сақ
талған. Мәтіндерді жинаған—Асқар Дүйсенбі.

Томға мәтін осы қолжазбадағы нұсқасы бойынша ұсы
нылды.

183. Әкім Лұқпан

Жырмен жазылған бұл хикаят ӘӨИ-дің ҚҚ-да (Ш.912/2, 
2-дәп.) сақталған. Араб әрпінде жазылған қолжазбаны Әлиак
бар Жұматаев жинап, қорға өткізген.

Томға ұсынылып отырған мәтін аталған қолжазба бойынша 
(12-б.) дайындалды.

184. Сүлеймен патша

Хикаят ӘӨИ-дің Қолжазба қорында (Ш.894,10-дәп.) сақ
талған. 1984 жылғы Қарқалпақстан экспедициясының мүшесі 
К.Сейдеханов тапсырды. Жыршысы—Наурызбек Раманқұлов.

Томға еніп отырған аңыз мәтіні аталған түпнұсқа (2-б.) 
негізінде дайындалды.

185-190. Бейнамаздың кесірінен періштенің қанаты сын
ған хикаясы, Бейнамаз кесапатынан арабтың пақыр болғаны, 
Бейнамаздан доңыздың қашқаны, Бейнамаздан шайтанның 
қашқаны, Бейнамаздың себебінен бұлақ суының құрығаны, 
Бейнамаздың ахуалы жайлы хикая

Қолжазбаға Қыдырәлі Саттаровтың жетекшілігінде ұйым
дастырылған 1996 жылғы Түркістан қазақтарының ауыз 
әдебиетін жинау экспедициясының ауыз әдебиет үлгілері ен
гізілді. Бұл жинақта «Түркіназымфиқе Қайдани» атты кітаптан 
қазақшаға назым еткен үлгісі еніп отыр. Назым етуші қазақ 
әдебиетінде аты белгілі ХХ ғ. Түркістан төңірегінде туып-өскен 
Сұлтан Шәді Жаһангертөреұлының қолжазбасы бойынша 
енгізілді. Қолжазба ӘӨИ-дің қорында (Ш.920/103) сақтаулы 
тұр.

Томға ұсынылып отырған мәтіндер аталған қолжазба бой-
ынша дайындалды.

191. Хазірет Молла Оспанның түс көрген хикаясы

Қыдырәлі Саттаровтың 1989 жылы Ташкент төңірегіндегі 
қазақтардың ауыз әдебиетін жинау экспедициясынан алынған 

материал. ӘӨИ-дің Қолжазба қорында (Ш.920/63) сақталған. 
Бұл бумада Ташкент төңірегінде өмір сүрген Самырат Ереже
повтің жинаған ауыз әдебиет үлгілері мен өз шығармалары 
жинақталған. Хикаят 1918 жылы жазылған екен.

Томға ұсынылып отырған хикаят мәтіні аталған қолжазба 
негізінде дайындалды.

Әкімова Тоғжан



МӘТІНДЕРДЕ КЕЗДЕСЕТІН ТАРИХИ ЖӘНЕ 
ДІНИ ЕСІМДЕР

Алла (Аллаһ)—ислам дінінде бүкіл ғарышты, тіршілік 
дүниесін және қиямет қайымды жаратушы, баршаға бірдей, 
жалғыз және құдіреті күшті Құдай есімі. 

Құран Кәрімде айтылғандай: «Ол Алла біреу-ақ, Алла мұң
сыз (әр нәрсе Оған мұқтаж). Ол тумады да, туылмады. Әрі Оған 
ешкім тең емес».

Мұсылмандардың түсінігі бойынша, Алла Тағала әлемді, 
жерді, өсімдіктерді, жануарларды және адамды жаратты. Ол 
адамдардың тағдыры—жазмышты белгілейді. Қияметте Алла 
барлық өлгендерді тірілтеді де, пәнидегі істерін таразылап, 
біреулерін—жұмаққа, енді біреулерін—тозаққа жібереді. 
Адамдарды дұрыс жолға түсіру үшін Алла Тағала оларға мез
гіл-мезгіл пайғамбарларды жіберіп тұрған. Мұхаммед (с.ә.с.)—
Алланың адамдарға жіберген соңғы Елшісі; оған Алланың 
Құраны Жебірейіл періштенің дәнекерлігімен жиырма үш 
жылда толық түсті. 

Алланың нақты бейнесі жоқ және ол бейнеленуге тиіс те 
емес. Намаз оқып, сәждеге бас қою арқылы ғана оған берілген
дікті білдіруге болады. Ал табынудың басты орны—Меккедегі 
Қағба, онда аспаннан Алла жіберді деп есептелетін қасиетті 
қара тас бар.

Алла Тағаланың құдіреттілігін, әділеттілігін, қайырымды
лығын, т.с.с. өзіне ғана тән қасиеттерін оның тоқсан тоғыз есімі 
көрсетеді. Мысалы: Акбар (ең ұлық), Тағала (ең жоғары), Кәрім 
(жомарт), Рахман (мейірімді), Рахым (рақымды), Халық (жара-
тушы), Шәріп (қасиетті), Ахад (жалғыз), Самад (мәңгі), Жап-
пар (құдіретті), Ғафұр (кешірімді) т.б.

Алланың атын зікір ету рәсімі Аллаһу акбар деген мадақ 
сөзді отыз төрт рет, Әлхамдулиләһи, Сұбхан Алла сөздерін отыз 
үш реттен айтып, тәсбих тастарын санамалау арқылы жүзеге 
асады. 

Адам ата—Алла Тағаланың топырақтан жаратқан алғаш
қы адамы. Балшық мүсін ұзақ жылдар жансыз тұрады. Ақы
рында Алла Тағала Адамға жан кіргізеді. Адамның бір қа
бырғасынан Хауаны жасайды. Алғашында екеуі періштелер 
қатарында болып, олардың арасында беделді, құрметті орынды 
иемденеді. Періштелер Алланың жарлығы бойынша, Адам мен 
Хауаға бас иіп, ғибадат етеді. Бірақ Ібіліс атты періште бұл жар
лықты орындаудан бас тартады. Сол үшін Алла Тағала Ібілісті 
жұмақтан қуып жібереді. 

Осыған өкпелеген Ібіліс Адам ата мен Хауа анадан өш алу
дың жолын іздейді. Ақырында, олар Ібіліс шайтанның сөзіне 
иланып, алдауға түсіп тыйым салынған жемісті жейді. Осы 
күнәлары үшін Адам мен Хауа бейіштен аласталып, көктен 
жерге түсіріледі. Олардан бүкіл адамзат тарайды. 

 Айуб—Құран Кәрімде аты аталған ежелгі пайғамбарлар
дың бірі. Інжілдегі Иов. Айуб (ә.с.) Хаурандағы бай, адамгер
шілігі мол адам болған. Алла сынайын деп оған шайтанды 
жібереді. Шайтан жіберген аурудан Айубтың денесіне іріңді 
жара қаптап кетеді, ол әйелі екеуі адамдардан оқшау тұруға 
мәжбүр болады. Шайтан жіберген неше түрлі жаңа қырсық
тарға қарамай, Айуб Алланың рақымына сенімін жоғалтпай
ды. Оның көмек сұрап жалбарынғанынан кейін Жебірейіл 
оған «аяғыңмен жерді теп» деп бұйрық береді, ол тепкен жер-
ден бұлақ суы атқылайды да, Айубтың жарасын жазып, шөлін 
қандырады.

Фольклор мен әдебиетте Айуб сабырлылық пен төзімділік, 
шыдамдылықтың символы ретінде қастерленеді. 

Айша—Мұхаммед пайғамбардың сүйікті әйелдерінің бірі, 
Расул Алланың тілеулес досы және бірінші халифа Әбубәкірдің 
қызы.

Кейбір ислам зерттеушілерінің дерегі бойынша, Айша ха
зірет Мұхаммедке (с.ә.с.) қосылғанда он жаста болған. Пайғам
бар мен Айша хазірет сегіз жыл отасады. Мұхаммед (с.ә.с.) 
қайтыс болғаннан кейін Айша саяси қозғалыстарға белсене 
қатысады. Халифат билігі үшін болған соғыстарда Айшаның 
үлкен ерлік көрсеткені тарихтан белгілі.

656 жылы Айша Пайғамбардың жақын достарының бірі 
Талх әз-Зубайрамен жақтасып, бір кезде өзін өкпелеткен қай
нысы, әрі күйеу баласы Әлиге қарсы соғысады. Бұл шайқаста 
Әли Арыслан жеңеді де, халифа боп сайланады. Айша бастаған 
әскер түйеге мінгендіктен бұл соғыс «түйелілер шайқасы» де-
ген атпен тарихқа енді.

Айша өте ақылды, өжет, әрі аса беделді дін қайраткері бол-
ды. Кейбір деректер бойынша, Айша Мұхаммед пайғамбардан 
қалған мың екі жүздей хадисті әңгімелеп, қағаз бетіне тү
сірткен. 

Акаша—Мұхаммед пайғамбарымыздың сахабаларының 
бірінен саналады. Расул Алланың арқасындағы «қасиетті мөр
ді» алғаш көріп, куәлік еткен адам осы Акаша. Оның есімі 
көптеген діни аңыздар мен хикая-дастандарда құрметпен ата
лып, фольклор кейіпкеріне айналған.

Әбубәкір—Мұхаммед (с.ә.с.) қайтыс болғаннан кейін таға
йындалған алғашқы халифа. Ол құрайыш руынан шыққан, 
Меккедегі ықпалды саудагерлердің бірі еді. Мұхаммед (с.ә.с.) 
исламға кіруге шақырғанда руластары мен үлкендердің ара
сынан бірінші болып мұсылман болды. 

Әбубәкір—Расул Алланың «төрт сахаба» аты берілген сенім
ді серіктерінің бірі. Мұхаммед (с.ә.с.) қайтыс болғаннан кейінгі 
дүрбелеңге толы қиын кезеңде Әбубәкір араб-мұсылмандар
дың басын біріктіре білді. Өзі халифатты басқарған жылда-
ры Мұхаммед пайғамбарға (с.ә.с.) түскен Құран аяттарының 
жинағын құрастырды.

Әзәзіл—аңыз бойынша, «Адамға сәжде қылыңдар» деген 
Алла Тағаланың бұйрығын орындамаған Ібілістің есімі; аз
ғырушы, жолдан тайдырушы.

Әзірейіл—Аллаға жақын періштелердің бірі, жан алғыш 
періштенің есімі. Адамды жаратар алдында Алла жердің әр 
тұсынан саз әкелуге періштелерін жұмсайды. Жер оларға 
қарсылық көрсетеді. Жебірейіл де, Мекайыл мен Ысрапыл да 
жерден бір шөкім саз үзіп ала алмайды. Бұл шаруаны Әзірейіл 
ғана атқара алған, осы қаталдығы үшін ол жан алғыш бас 
періште болып тағайындалған. Адамға ажал мезеті жеткен кез-
де Алла Тағаланың жанында өсіп тұрған ағаштан әлгі адамның 
есімі жазылған жапырақ үзіліп түседі. Әзірейіл қырық күн 
мерзім ішінде сол адамның жанын алуға тиіс.

Әли—Оспаннан кейін билік басына келген төртінші әділет
ті халифа. Хазірет Әли—Мұхаммед пайғамбардың немере інісі, 
әрі оның Фатима атты қызын алған күйеу баласы. Мұсыл
ман елдерінің ауыз әдебиетінде Әли—орасан, алып күш иесі. 
Жаулары Әлидің айғайынан-ақ өліп, талып қалатын болған-
мыс. Фольклорлық туындыларда оның зұлпықар, қамқам, 
самсам деген үш қылышы болғаны айтылады. Әлидің есімі 
көптеген шығыс шығармаларында, оның ішінде діни дастан-
дарда жиі ұшырасады. Әдетте, хазірет Әли сол дастандардың 
басты кейіпкері, жеңілмейтін батыр, халықтың қамқоршы
сы, мұсылмандардың қорғаны, бетке ұстар қаһарманы ретінде 
көрінеді. Дастандарда Әли өткен замандарда атақты Рүстемнің 
өзі жеңе алмаған жауларды жеңген деп дәріптелген.

Хазірет Әлидің атына «Шаһимардан», «Қайдар», «Арыс-
лан», «Шері», «Мұртаза» сияқты бірнеше теңеу, эпитеттер тір
кесіп отырады. Әлидің астындағы аты Дүлдүл де ауыз әдебиеті 
үлгілерінде кең тараған ұшқыр, жүйрік, ақылды пырақ-аттың 
нышанына айналған.

 Әли ұрпақтары мен оның жақтаушылары кейін шииттік 
ағымның көсемдеріне айналды. Олардың ұрпақтары қазіргі 
Иран, Ирак және Орта Азияның кейбір аймақтарында өмір 
сүреді.

Әмзе (Хамза)—діни дастандарда есімі жиі ұшырайтын ис-
лам қайраткері, Мұхаммед (с.ә.с.) пайғамбардың немере ағасы. 

Расул Алла қуғынға түсіп жүрген кездері оған қамқоршы бо-
лып, көп жәрдемі тиген. Көптеген шығыстық аңыз-хикаялар
да Әмзе—батыр, әскербасы ретінде көркем образға айналған 
кейіпкер.

Ескендір Зұлқарнайын (б.д.д. 356-323)—Македонияның 
атышулы патшасы Александр Македонский. Ол туралы ертегі, 
аңыз, әңгімелер Шығыс пен Батыс халықтары фольклорында 
кең тараған. Сондай-ақ оған біраз әдеби шығармалар арнал
ған. Солардың ішінде шығыстың классиктері (Низами, Фер
дауси, Абай т.б.) поэмаларының орны ерекше. Солардың басым 
көпшілігінде Ескендір Зұлқарнайын әрі батыр, әрі кемеңгер 
қолбасшы, әділетшіл, құдіреті күшті, «аруағына» көптеген ел 
табынған, аты өшпейтін қасиетті адам деп бейнеленеді.

Жақия—Құран Кәрімде аты аталған пайғамбарлардың бі
рі, Зәкария пайғамбардың Алла Тағаладан жалбарынып сұрап 
алған жалғыз перзенті.

Жақып—пайғамбар, Жүсіптің әкесі, Інжілдегі Иаков. Құ
ран Кәрімде Ыбраһым ұрпағы ретінде Ысқақпен қатар аталады. 
Оның тақуалығы мен болжау қабілеті Алла Тағаланың бүкіл 
Ыбраһым (Авраам) руына ризашылығын білдіру ретінде су
реттелген. Құран Кәрімде Жақыптың екінші есімі—Ысрайыл. 
Ал оның ұрпағы бәни Ысрайыл деп аталады. 

Жебірейіл—діни ұғым бойынша, Аллаға жақын періште
лердің бірі, Алла мен пайғамбарлар арасында жүріп, оларға 
Алланың аянын айтушы. Ол Алла Тағаланың әмірімен Мұ
хаммедке (с.ә.с.) келіп Құран аяттарын жеткізген. Жебірейіл 
Адам атаға бейіштен қуылғаннан кейін де қамқор болған, 
Нұхтың құтылуына көмектескен және оның ұлы Ыбраһымды 
құтқарған. Жүсіпке көп тіл үйреткен, Дәуітті сауыт жасауға 
баулыған, сонымен қатар Сүлейменге көмектесіп, Зәкарияға 
Жақияның қашан дүниеге келетінін болжап берген.

Жүсіп—Жақып пайғамбардың кіші ұлы, пайғамбар, Құран
да оған үлкен сүре арналған. Сүреде оның тарихы толық қам
тылған. Інжілде ол Сұлу Жүсіп (Иосиф Прекрасный) деп 
аталған.

Жүсіп пайғамбар туралы аңыз-әңгімелерді негізге ала оты
рып, Фердауси Тусиден бастап көптеген шығыс ақындары 
жүзден астам дастан, жыр, поэма жазған. Қазақтарда да осы 
тақырыпқа арналған ХІХ ғасырда баспа бетін көрген дастан 
бар.

Иса—Иса Мәсіхтің (Иусус) есімі христиан дініндегі сияқ
ты исламда да ілтипатпен еске алынады. Құран Кәрімде Иса 
пайғамбарға біраз орын берілген, оның анасы Мәриям хазірет
ке арналған сүре бар. Алайда ислам қағидасы бойынша, Иса 
(ә.с.)—бар болғаны Алланың сүйікті құлы, «кітап түсірілген» 
төрт пайғамбардың бірі. Христиандар Исаны Құдайдың ұлы 
деп есептейді, оның өзін Құдай дәрежесінде дәріптеп, оған 
құлшылық жасайды. 

Кейбір дін зерттеушілері (әсіресе, еуропалықтар) Мұхам
мед пайғамбардың христиандарға жылы ықыласпен қараға
нын айтады. Шариғат зерттеушілері Исаны «Мұхаммедтің 
дүниеге келерін алдын ала білген» және Аллаға шын жүре
гімен берілген хақшыл пайғамбар ретінде мойындайды. Ис
лам ғалымдары «Иса Құдай емес, оған еруші жұрт адасты» 
деп санайды. 

Қабыл, Абыл—аңыз бойынша, Адам ата мен Хауа ананың 
алғашқы перзенттері. Қабыл жер жыртып, егін салады, інісі 
Абыл мал бағады. Алла уаһи келтіріп, Қабылға Абылдың егіз 
сыңар қарындасын, Абылға Қабылдың егіз сынар қарындасын 
қосуды ниет етеді. Қабыл бұған көнбейді, өзінің сұлу өңді 
қарындасын алғысы келеді. Адам ата екі баласына шарт қояды: 
кімнің тасаттығын Алла қабыл алса, сол өзінің көңіліне ұнаған 
адамын алады. Абыл бір түйесін шалды, Қабыл бидайын атады. 
Сонымен, Қабыл жеңіліп, қызғаныштан інісі Абылды өлтіріп, 
тұңғыш күнәһарға айналды.

Қызыр, Қыдыр баба—көптеген шығыс халықтарының, 
сондай-ақ қазақтардың да мифтерінде, фольклорында, діни 
аңыздарында жиі кездесетін, аты аңызға айналған архайкалық 
образ.

Оның генезисі, тұлғалық сипаты өте күрделі, әлі толық 
зерттеліп айқындалмаған. Бір ғалымдар Қызыр бейнесін көне 
архайкалық түсінік, көзқарастармен байланыстырып зертте-
се, кейбір ғалымдар—тек ислам ықпалымен пайда болған деп 
түсіндіреді. Қызыр туралы әрбір халықтың ғасырлар бойы 
ұстанып келе жатқан түсінігі бар.

Қазақ фольклорында Қызыр баба [Қыдыр]—ел аралап жүр
ген ақ киімді ақсақал кейпіндегі әулие, адамға қамқоршы, 
бақыт, дәулет беруші, әртүрлі қиындықтардан қорғаушы.

Лұт—Ыбраһымның туысқаны Һарунның ұлы. Ыбраһым
мен ұзақ жыл қарым-қатынаста болған адам. Аллаһ Тағала 
Лұтты Иорданиядағы Содум қауымына Пайғамбар етіп жібер
ген. Лұт оларға насихат айтып, жақсы жолға жетеледі. 

Мәриям—Құрандағы кейіпкер, күнәсіз, пәк адам. Иса пай
ғамбардың анасы.

Мекайыл—Аллаға жақын төрт періштенің бірі, Адам (ә.с.)-
ға табынған алғашқы періштелердің бірі. Мұхаммед (с.ә.с.)-
ның көкірегін ашып, жүрегін тазалағандардың ішінде болды. 
Бадр түбегіндегі меккеліктерге қарсы соғыста басқа періште
лермен бірге мұсылмандарға көмекке келген. Мұсылмандар
дың магиялық күштерге байланысты ілімінде Мекайыл пе
ріштенің есімі кеңінен қолданылған.

Мұса—Құран кейіпкері, пайғамбар, Алла Тағаладан кітап 
жіберілген төрт пайғамбардың бірі. Інжіл бойынша Моисей.

Аңыз бойынша, Мұса (ә.с.)—Алла Тағаламен тілдескен жә
не онымен жүздескен бірінші пайғамбар (Адам атадан соң).

Алғаш рет Алла Тағала Мұса (ә.с.)-ға Мысыр маңында «от» 
болып көрінеді. Оны перғауынға (перғауын—Мысыр патшасы
ның атағы, титулы) өзінің елшісі етіп жіберетінін, перғауын 

елінде бір Алланың жолын уағыздауы тиісті екенін білдіреді, 
көмекші етіп, оның бауыры Харонды қосады… 

Алла Мұсаға: «Өз халқыңды Мысырдан түн жамылып алып 
шық»,—деп бұйырады. Мұса таяқ сермеп қалғанда теңіз қақ 
жарылып, ашылады. Израильдіктер сол жолмен өтіп шығады. 
Перғауын мен оның қалың қолы жеткен кезде теңіз тұтасып 
кетеді де, олар суға батып өледі. Тек күнәсін мойнына алған 
перғауын ғана кешірім алып аман қалады. Мұса өз халқын бас
тап, шөл далаға шығады. Сол жерде таяғының құдіретімен он 
екі бұлақтың көзін ашады. Алла Тағала оның тілегін қабыл 
алып, адамдарына азық береді. 

Мұса Алла Тағаламен екінші рет Синай тауында кездеседі. 
Алла Тағаламен сөйлескендіктен, Мұса пайғамбарды Мұса 
Кәлим (Алламен тілдесуші) деп дәріптеген.

Мұхаммед [Мұхаммед ибн Абдулла Әбул Қасым]—ислам 
дінінің және болашақ араб халифатының негізін салушы, та-
рихи тұлға. Мұсылмандардың сенімі бойынша, ол—Алла Та
ғаланың адамдарды тура жолға салу үшін жіберген Елшісі, ең 
соңғы пайғамбар. 

570 жылы Мекке қаласында дүниеге келген. Пайғамбардың 
әкесі Абдулла Мұхаммед өмірге келместен екі ай бұрын қайтыс 
болған. Ал анасы Әмина Расул Алла алты жасқа толғанда 
дүниеден өтеді. Мұхаммед Мұстафа (с.ә.с.) алғашында сүт ана-
сы Халиманың, онан соң атасы Ғабдулмүтәліптің, ол қайтыс 
болған соң ағасы Әбутәліптің тәрбиесінде болған. 

Алғашқы уахи рамазан айында хазірет Мұхаммед Мекке
ден үш шақырым жердегі Хира үңгірінде ғибадат етіп отыр
ған түні таң алдында түсті. Мұхаммед 610 жылы 40 жасында 
Алланы, яғни бір Құдайға табынатын дін—исламды уағыздай 
бастайды.

Мұхаммед (с.ә.с.) ислам дінін жария еткенде арабтардың ба-
сым көпшілігі пұтқа табынатын. Олар ислам дініне қарсылық 
білдіріп, түрлі қастандық жасады. Сондықтан б.д. 622 жылы 
Мұхаммед (с.ә.с.) өзінің жақтастарымен бірге Меккеден Мәди
не қаласына қоныс аударады. Бұл жыл ислам жыл санауының 

басы деп есептеледі. Оның арабша атауы—«хижра», яғни «қо
ныс аудару» деген сөз. 

Мұхаммед Мұстафа (с.ә.с.) бин Абдулла 633 жылы Мәдине 
қаласында қайтыс болды. 

Мұхаммед пайғамбардың «Мұстафа» (таза, нұрлы, сипат
ты), «Расул» (елші), «Хабибулла» (Алланың сүйіктісі), «Сағи
дулла» (Алланың көмекшісі) т.б. эпитет есімдері бар. 

Намруд—аңыз бойынша, көне Бабыл (Вавилон) патшалы
ғын құрушы, Ыбраһым пайғамбарды отқа жақпақ болған пат-
ша.

Нәупіл Орахан ұлы—Мұхаммед (с.ә.с.) пайғамбарымыздың 
алғашқы жұбайы Хадиша анамыздың жақын ағасы. Мекке 
төңірегіндегі христиан дініндегі текті әулеттің бірінен шыққан. 
Ол Расул Алла мен қарындасы Хадиша екеуінің некелесуіне 
себепші болумен бірге, Мұхаммед (с.ә.с.) Мұстафаның келе
шек ұлы адам—ақырғы пайғамбар болатынын сезген дана кісі
лердің бірі. 

Нұх—пайғамбар. Інжілдегі Ной. Құран Кәрімде оның аты 
43 рет аталады және 71-сүре осы Нұх пайғамбар мен оның 
әулеттеріне арналған. 

Дүние жүзі халықтарының көбінде Нұхтың есімі «топан су 
оқиғасымен» байланысты айтылады. Аңыз бойынша, жер бетін 
топан су қаптағанда Нұх пайғамбар оны Алланың жәрдемімен 
алдын ала сезіп, алып кеме-күпшекті жасайды да, күнәсіз адам-
дар мен жан-жануарлардың әр түрінен жұптан алып, әлгі ке-
меге мінгізеді. Осы кемеге мінген тіршілік иелері апаттан аман 
қалып, өмір қайта жалғасады. 

Омар—Әбубәкір өлгеннен кейін (634 ж.) мұсылман қауы
мына басшылық жасаған екінші әділетті халифа, исламның 
алғашқы кезеңіндегі ірі дін қайраткерлерінің бірі. Омар хазі
рет Мұхаммед пен Әбубәкір Сыдықтан соң мұсылмандықты 
одан әрі насихаттап, оны араб елдерінен тысқары өлкелерде 

таратуға көп күш жұмсады. Омар хазірет басшы болған он жыл 
ішінде ислам діні Ирак, Сирия, Египет және Ливия жерлеріне 
орнықты.

Омар халифа тұсында араб-мұсылман иеліктерінде дінге 
негізделген әкімшілік хұқықтың тәртіптері және алым-салық 
жүйесі құрылды.

Ол сондай-ақ мемлекеттегі шариғат жолының үлесін кү
шейту мақсатында өзінің халифа лауазымына «Әмір әл-муми
нин» дәрежесін қосты. 

638 жылы хазірет Омардың сахабалары Иерусалимді тізе 
бүктіріп, қаладағы қасиетті Сүлеймен храмының орнына на-
маз оқыды. VІІ ғасырдың аяқ шенінде үмийа халифасы Әбд әл-
Мәлік хазірет Омар намаз оқыған жерге «Куббат ас-сахара» деп 
аталатын күмбез тұрғызды.

Оспан—араб-мұсылман тарихындағы үшінші әділетті ха
лифа. Ол—Мұхаммед пайғамбардың жолын ұстаған алғаш
қы сахаба-серіктерінің бірі, Расул Аллаға шын берілген үмийа 
әулетінен шыққан бай саудагер. Хазірет Оспан әуелі Пай
ғамбардың қызы Ұрқияға, ол қайтыс болған соң Расулдың 
екінші қызы Үммігүлсімге үйленді. Сол себепті мұсылмандар 
Оспанға ЗунНурайн (екі шамшырақтың иесі) деген құрметті 
атақ берген.

Салих, Салық пайғамбар—Самуд халқына Алла тарапынан 
жіберілген, Құранда аты аталатын пайғамбар. Құран Кәрімде 
баяндалғандай ол халқын бір Аллаға сиынуға, өзін оның өкілі 
деп тануға шақырды.

Сүлеймен—Құранда аты аталатын пайғамбардың бірі, Дәуіт 
пайғамбардың баласы, Інжілдегі Соломон. Шамамен б.д.д. 
965-928 жылдары бұрынғы Иудей патшалығын билеген деп 
есептеледі. Сүлеймен Иерусалим қаласындағы Яхус храмын 
салдырған. Сондай-ақ ол мұсылман елдерінің ертегі, дастанда-
рында «аң мен құстың, пері мен жынның, жан-жануарлардың 
тілін білген» деп дәріптеледі.

24-0197

Фатима, Би-Бәтима (635 жылы қайтыс болған)—Мұхаммед 
пайғамбардың қызы, төртінші халифа Әлидің әйелі, Хасен мен 
Хұсайынның анасы, мұсылман әлемінде ерекше қадір тұтатын 
қасиетті әйел бейнесі. Фатимаға табыну, шамасы, Х-ХІІ ға
сырларда, содан тарайтын әл-фатимийун әулетінің ықпалы 
күшеюіне байланысты туып қалыптасса керек. Фатима—
шииттердің діни хикаяларының ең басты қаһармандарының 
бірі. Көптеген мұсылман елдерінде алақанды белгілейтін 
ежелгі нысана «Фатиманың қолы» деген атақ алған. Оның небір 
үмітсіз ауруларға да ем қондырып, дәру дарытатын қасиеті бар 
деп саналған. 

Хадиша—Мұхаммед пайғамбардың сүйікті әйелі. Ол хазі
рет Хадиша ана Мекке маңындағы христиан әулетінде дүние
ге келген. Әкесі Хууайлид секілді жастайынан саудагерлікпен 
шұғылданып, араб қалаларының көбінде болады. 595 жылы 
Мұхаммед пайғамбарға тұрмысқа шығады. Бұл кезде ол қырық 
жаста екен. Хадиша мен Пайғамбардың некесін қиғандардың 
бірі—оның немере ағасы Уарақа ибн Нәупіл. Хазірет Хадиша
ның бұрынғы күйеуінен екі ұл, бір қызы бар еді. Соған қара
мастан Мұхаммед пен Хадишаның арасындағы жарасты махаб-
батты жұрт аңыз қып айтады. Хадиша Мұхаммедті қоршаған 
адамдардың ортасында бірінші болып оның пайғамбарлығына 
сеніп, жаңа дін—ислам жолындағы күрестің өте-мөте қиын 
алғашқы кезеңінен бастап-ақ, Мұхаммедті қолдауға күш-
жігерін де, қаражатын да аяған жоқ. Мұхаммед те Хадишаны 
қатты сыйлап, зор құрмет тұтты. Хадишамен бірге өткізген 
жиырма бес жыл ғұмырында басқа бірде-бір әйелге үйленбеуі 
осы сыйластықтың белгісі болса керек.

Хазірет Мұхаммедпен некелескеннен кейін Хадиша ана 
тағы да екі ұл, төрт қыз табады. Екі жасында қайтыс болған 
үлкен ұлының есімі Қасым еді. Ежелгі араб дәстүрі бойын-
ша, Мұхаммед Әбул-Қасым (Қасымның әкесі) деген құрметті 
атқа ие болды. Екінші ұлы Абдаллах та сәби кезінде дүниеден 
қайтты. Ал Зейнеп, Ұрқия, Үммігүлсім және Фатима деген төрт 
қызының тек соңғысы ғана оның ұрпағын жалғастырушы бол-
ды.

Хасен—Мұхаммед пайғамбардың қызы Фатимадан туған, 
Әли ибн Әбу Тәлибтің баласы, шииттердің екінші имамы. Әли 
661 жылы қаза тапқаннан кейін Хасен Иракта халифа болып 
жарияланды. Әкесімен бірге, басқа бауырлары секілді ол да ис-
лам болашағының беріктігі үшін күрескен тарихи тұлға. Ислам 
елдері, әсіресе шииттер аса қадірлейтін дін қайраткері. Олар 
Хұсайын сияқты Хасенді де «ұлы азап шегуші» деп санады. Ха-
сен ибн Әли 669 жылы Мәдинеде қайтыс болды. Кейбір аңыз-
деректерге қарағанда, оған қарсыласы халифа Мағауия адам
дары қастандық жасап, у берген.

Хашим (Һашим)—хазірет Мұхаммедтің (с.ә.с.) арғы атасы.
Арабтың құрайыш руынан тараған Пайғамбар әулетінің бәрі де 
Хашимді өздерінің бабасы деп санайды.

Хұсайын—Мұхаммедтің қызы Фатимадан туған Әли ибн 
Әбу Тәлибтің кіші баласы, шииттердің үшінші имамы. Діни 
әңгімелерде Хұсайынның есімі Хасенмен бірге аталады. 669 
жылы Хасен өлгеннен кейін Әли ұрпақтарына басшылық етеді.

Алайда 680 жылы халифа Мағауия қайтыс болғаннан соң 
Иракта үмийалықтарға қарсылық күшейеді. Осы кезде куфа
лық халифа Йазидтың белсенділігі де арта түсті. Оның адам-
дары Хұсайынның немере інісі Мүслімді дарға асып өлтіреді. 
Куфаға келе жатқан Хұсайын қайғылы хабарды естісе де, сапа-
рын жалғастыра береді. Оның Кербала шөлінде ат суытқанын 
білген Йазид Хұсайынға қарсы төрт мың әскерін қарсы аттан
дырады. 680 жылдың 10-қазанында күші басым жаумен ер
лікпен айқасқан Хұсайын жолдастарымен бірге ұрыс даласын-
да шейіт болады.

Имам Хұсайын қайтыс болғаннан кейін Кербала шииттер та-
бынатын қасиетті орынға айналады. Ал оның өлген күнін бар-
ша шиит қауымы аза тұтып, құрметпен еске алады. 

Шаһариарлар—(шаһар /п/—төрт, йар /т/—жар, серік)—
тарихта «ал-хулафа ар-рашидун» деген атпен белгілі, араб 
мемлекетін бірінен соң бірі кезекпен билеген төрт әділетті ха
лифа—Әбубәкір, Омар, Оспан, Әли. 

Олар Мұхаммед пайғамбар уағыздаған жалғыз Құдайлық 
дінді ең бірінші болып қабылдап, оның ең жақын, шын берілген 
сенімді серігі, жолдасы болды және ислам дінін тарату, нығай
ту ісін ары қарай жалғастырды.

Шиш—діни кітаптарда Адам атадан кейін бірінші атала-
тын пайғамбардың есімі. Мұсылман халықтарының шежіре
сінде де Шиштің аты ауызға бірінші алынады. Алғашқы пай
ғамбарлардың бірі ретінде Шиштің есімін Таурат пен Інжілден 
де кезіктіруге болады. Фирдауси өзінің атақты «Шаһнаме» да-
станында Иран патшаларының әулетін де осы Шиштен тара
тады.

Шұғайыб—алдымен асхаб әл-айка («тоғай адамдары»), 
кейін аһл Мадйан («Мадйан тұрғындары») деп аталған өз тай-
паластарына Алла жіберген пайғамбар. Құранда баяндалған
дай, ол халықты тек Аллаға ғана сиынуға, өлшеу мен таразыға 
тарту кезінде дәлдікті сақтауға, сауда жасау кезінде адамдар-
ды алдамауға, жер бетінде сапар шеге жүріп, имансыздықты 
таратпауға үндейді; Шұғайыб адамдарды бұрынғы Нұх, 
Хұд, Салих, Лут пайғамбарларға сенбегендердің содан кейін
гі тағдырларын еске алуға шақырады. Шұғайыбқа Мадйан 
тұрғындарының шағын бөлігі ғана иланады, көпшілік халық 
оны нақұрыс, көзбояушы және өтірікші деп есептеді. Шұ
ғайыбтың шыққан тегінің нашарлығын бетіне басып, оған 
тас атып, қуып шығамыз деп қорқытады. Оған еріп, Аллаға 
сенгендердің ежелгі дініне қайта оралуын талап етеді. Ал 
Аллаға сенгендер болса, бұл талапты орындаудан бас тартып, 
Алладан өздерін имансыздардан арашалауды сұрайды. Іле-
шала қатаң жаза жетеді—«зар еңіреу», «астаң-кестең дүние». 
Шұғайыбқа сенбегендердің бәрі қаза табады, «олар таңертең өз 
баспаналарының ішінде өліп жатады».

Ыбраһым—пайғамбар, Құран кейіпкері, Құдай жолын 
алғаш уағыздаушы, арабтар мен еврейлердің ортақ атасы, 
Інжілдегі Авраам. Ең көп тараған аты—халил Алла (Алланың 
досы). Ол жастайынан-ақ өзінің тайпаластары мен әкесі Азар 



372 373ҒЫЛЫМИ  ҚОСЫМШАЛАР

табынған пұтқа сенудің мағынасыздығын түсінеді. Ыбраһым 
әуелі күнге, айға, жұлдызға сенеді, содан соң бір Аллаға деген 
сезімі оянады. Ыбраһым өзінің сезімін әкесіне және халқына 
түсіндіре алмайды; сонан соң қасиетті орындарға кіріп, бірне
ше пұтты зақымдайды да, келгендерге мұны ең басты пұт жа-
сады дейді. Олардың өз сөзіне сенімсіздігін пұтқа сенімдері
нің жалғандығынан деп түсіндіреді, бірақ оның уағызын олар 
түсінбейді. Ыбраһымды патшаларына алып барады, ол оны өр
теп жіберуге бұйырады. Алайда Алла Тағала өзінің пайғамба
рын оған сенген Лұтпен бірге құтқарып қалып, Палестинаға 
апарып орналастырады. Бірде Ыбраһымға Лұт орныққан қала
ның опасыз тұрғындарын жазалауға бара жатқан періштелер 
келеді. Олар Ыбраһымға өзінің және әйелінің қартайғаны
на қарамастан, ұлды болатынын болжайды. Ол бала болашақ 
Ысқақ пайғамбар еді... Ыбраһым өзінің ұлы Ысмайылмен бірге 
Меккедегі Қағбаны салады. Бірде оған түсінде Алла Тағала 
өз ұлын құрбандыққа шалу жөнінде аян береді. Ыбраһым да, 
ұлы да бұған әзір еді, бірақ Алла олардың сыннан өткендерін 
ескеріп, құрбандыққа шалу үшін көк қошқар береді. Ыбраһым 
Алладан өлімге жан бітіретін қасиетін көрсетуді сұрайды. Оған 
төрт құстың қалдығын төрт тауға апарып қою тапсырыла-
ды. Алла Тағала шақырғанда әлгі төрт құсқа жан бітіп, ұшып 
келеді. Алла Тағала Ыбраһымды әр кез жебеп-желеп отырады, 
оған бірнеше пайғамбар шыққан ұрпақ сыйлайды.

Ыбраһым есімімен Қағбаға тәжім ету ғана емес, қажылық
тың барлық рәсімі байланысты. 

Ыдырыс—Құран Кәрімде аты аталған пайғамбарлардың 
бірі. Ол туралы «Мәриям» сүресінде (56-аят) және «Әнбие» 
сүресінде (85-аят) екі мәрте сөз болған. XІV ғасырда дүниеге 
келген Бурханаддин Рағбузидің «Қиссасул әнбиесінде» Ыды-
рыс пайғамбар жайында қызықты хикаялар берілген. Сондай-
ақ пайғамбарлар өмірі туралы көптеген діни кітаптарда ол тура
лы мәліметтер айтылады.

Ысқақ—пайғамбар, Ыбраһымның баласы, Інжілдегі Иса-
ак. Құранда Ыбраһымға Алланың рақымы түсіп, қартайған 

шағында оның дінге берік, кіршіксіз өмірі үшін ұл сыйлаған
дығы айтылады. Ұлының дүниеге келетінін қарапайым жо
лаушылар болып келіп, оның қонақжай дастарханынан дәм 
татқан періштелер хабарлайды. 

Ысқақ бап—«Насабнама» нұсқаларындағы деректерге қа
рағанда, Қожа Ахмет Ясауидің он үшінші атасы. Дала түрік
теріне ислам дінін ең алғашқы таратушылардың бірі болып са
налады. Мұхаммед пайғамбардың Хазірет Әлі ұрпақтарының 
бірі. Тарихи жазбаларда Ысқақ бап Түркістанға хижраның 150-
ші жылдары, яғни қазіргі жыл санауымен алғанда 762-767 жыл-
дары келгені айтылады. Сол кездегі дала түріктерінің ең соңғы 
шекарасы болып саналатын Қаратудың терістігіндегі Қаракөз 
бұлағының маңына қоныс теуіп, тұрақтанып қалған. Сол жерге 
мешіт, медресе салып, бала оқытып, қазақ тайпаларын исламға 
уағыздаған. Ысқақ бап қайтыс болған соң сонда жерленіп, ба-
сына сағана орнатылған. Содан бері жергілікті тұрғындар сол 
жерді Бабата елді мекені деп атап кеткен. 

Ысмағұл—Құран кейіпкері, пайғамбар, Ыбраһымның ба
ласы. Ол Алланың әмірімен әкесі Ыбраһым екеуі тасқын қират
қан Қағбаны қалпына келтіреді.

Аңыздарда Ысмағұлды Ыбраһымның күңі Ажардан туған 
үлкен ұлы екендігі жайлы айтылады. Әйелі Сараның қыз
ғаншақтығы мен қастандығынан сескенген Ыбраһым Ажар 
мен Ысмағұлды Арабияға әкетуге мәжбүр болады және оларды 
сусыз далаға тастап кетеді. Бала қатты шөліркеген соң шешесі 
ас-Сафа мен әл-Маруа биігінің төбесіне шығады, оған құдық
ты, көгалды жер алыстан сағым боп көрінеді. Оларға Жебірейіл 
көмекке келеді. Соның әмірімен Ысмағұлдың өкшесі тиген 
жерден қасиетті Зәмзәм бұлағы атқылайды.

Ысрапыл—аңыз бойынша, қиямет күнін хабарлаушы пе
ріште. Ол Иерусалим тауында тұрып, қиямет күнінің келгенін 
сырнай (соры) арқылы жеткізеді. Ысрапылдың негізгі қыз
меті—Алланың талаптарын, әмірлерін басқа періштелерге ха-
барлау.

Ібіліс—көктен қуылып, адамдарды Алланың ақ жолынан 
тайдыратын, күнәға ұшырататын перінің есімі. Ібілісті басқа
ша—шайтан, «Алланың жауы» немесе жай ғана «дұшпан» деп 
атайды. 

Құран Кәрім бойынша, Ібіліс Алланың тілін алмаған, Адам 
атаның алдында тізе бүгуден бас тартып, «мен одан артықпын; 
сен мені оттан, оны топырақтан жаратқансың» деп қарсы шық
қан. Міне, осы әрекеті үшін ол көктен қуылып, тозақ отына 
түсуге ұйғарылды. Алайда Ібіліс Алладан жазасын қиямет 
қайымға дейін кешіктіруін жалбарынып сұрады және ол өзіне 
іштей Аллаға жерде қастық істеуге және адамдарды теріс жолға 
азғыруға уәде берді. 

Ражим—«таспен атқыланған» (күнәлі немесе ақжолдан 
тайған)—Құранда жиі кездесетін Ібіліске байланысты қолда
нылатын эпитет.

Яжуж-Мәжуж—ақырзаманның бір белгісі ретінде осы екі 
тайпаның шығатындығы жайында аяттар мен хадистерде баян 
етіледі. Бұл қауымның кімдер екені белгісіз. Бірақ хадистерде 
қорғанның ішінде қамалған ЯжужМәжуж елі ақырзаманда жер 
бетін құмырсқадай қаптап, олардың жүріп өткен жерлерінен 
шөп шықпайтындай болатындығы жөнінде айтылады.



Аб кәусар—[аб /п/—су, кәусар /а/—молшылық; жұмақта 
орналасқан «Кәусар» есімді керемет өзеннің атауы]—кәусар 
суы. Құран Кәрімнің «Әл-Кәусар» сүресінде айтылғандай, Кәу
сар—Пайғамбарымызға сыйлыққа берілген өзен. Оның екі 
жағалауында інжуден ойылған шатырлар бар, ал топырағы 
жұпар иісті.

Абат /п/—гүлденген, көркейген
Абхаят, абулхаят—[аб /п/—су, хаят /а/—өмір]—өмір 

суы; мәңгілік су
Ағзам /а/—ұлы мәртебелі; Алла Тағаланың 99 есімінің бірі
Ағла /а/—биік, жоғары
Ағраби /а/—бөтен адам; жат жерлік; бәдәуи
Ада /а/—құр алақан, жұрдай
Аждарһа—айдаһар
Ажмағин /а/—бәрі, барлығы
Азим /а/—ұлы, құдіретті; Алла Тағаланың 99 есімінің бірі
Акбар /а/—ұлы, мәртебелі; Алла Тағаланың 99 есімінің 

бірі
Ақ, Хақ/а/—шын, шындық, күмәнсіз ақиқат; нағыз; Алла 

Тағаланың 99 есімінің бірі
Ақайд /а/—ислам дінінің басты қағидаларының жиын

тығы. Ислам дінінде күмән келтіруге болмайтын, сенуге 
қажет нәрселер. Олар: Алланың бар екеніне, оның бірлігіне, 
мәңгілігіне, құдіретіне сену; Алланың елшілеріне сену; Алла
ның жіберген кітаптарына, ақырет күнінің болатынына, 

СӨЗДІК

жақсылық та, жамандық та Алланың әмірімен болатынына, 
өлілердің тірілетініне, жұмақ пен тозақтың бар екеніне сену.

Ақыр/а/—соңғы; Алла Тағаланың 99 есімінің бірі
Ақырет /а/—діни ұғым бойынша, бұл күні қияметтің бо-

луы, Алладан өзгенің жоқ екендігі, өлгеннен кейін сұрақтың 
қойылатындығы анық. Пенделер тірі кезінде істеген күнәла
рына жауап беретін күн. Ары таза, күнәсі жеңіл болса, Алла
ның жақсылығын сезіп, ауыр болса, қабір азабын тартатын 
күн; о дүние деген ұғым; ақырзаман, дүниенің соңы.

Аламат /а/—белгі
Алла акбар, Аллаһу акбар/а/—Алла ұлы! 
Амалиқа /а/—дәу
Анда; андан соң;анлар; аның /т/—сонда; содан кейін; олар; 

оның
Анкабин /п/—бал
Ансар /а/—Мұхаммед пайғамбардың мәдинелік сахабала-

ры.
Арду /а/—жер
Арзу /а/—өтініш, тілек
Ариғ /т/—таза
Асар /а/—іс, жұмыс
Асбат /а/—ру, тайпа
Асла, аслан /а/—мүлде; асылы
Асир /а/—тұтқын
Асхаб/а/—серіктер, жолдастар. Мұхаммед пайғамбармен 

бірге ислам дінін қабылдап, мұсылман мемлекетін құруға ат
салысқандар. Мұхаммедтің істері мен сөздері туралы хадистер 
асхабтардың айтулары бойынша жазылып алынған.

Ауаз /п/—дауыс, үн
Ауали /а/—алғашқы, әуелі; о баста
Афақ /а/—көкжиек, әлем, кеңістік; Құран Кәрім хикая

лары бойынша Жебірейіл періште тұратын орын
Ахад /а/—жалғыз; Алла Тағаланың 99 есімінің бірі
Ахмад /а/—мақтаулы
Ахуал /а/—хал, жағдай 

Аһ, аһы—өкініш, зар деген мағынада
Аһл /а/—ел, халық, жұрт
Аһл кітап /а/—жазу адамдары, Құранда көрсетілген ис

ламға сиынушы мұсылмандар мен яһудилер және пұтқа табы-
нушылар.

Аһл сүннет /а/—сүнна мазһабын ұстанушы елдер, сүнни
лер

Аял /т/—әйел
Аят /а/—белгі, ғажайып, өлең; Құран Кәрімнің ең шағын 

бөлігі

Әзәзіл—шайтан, ібіліс тәрізді қаскөй рух; азғырушы, ал-
дамшы

Әзел /а/—мәңгілік, бақилық; әуелде, баяғыда, бұрыннан; 
бәрінен бұрын

Әйла /т/—жаса, істе
Әләйка /а/—саған
Әләйһим /а/—оларға
Әли /а/—биік
Әлхамдулла, әлхамдули-Ллаһи /а/—даңқтың бәрі Аллаға! 

Құранның бірінші сүресі «Фатиханың» алғашқы аятының 
бастапқы екі сөзі; бұл сөз тіркесі «Аллаға шүкір» деген мағына
да да қолданылады. 

Әлхүкму ли-Ллаhи /а/—Алланың әмірі
Әмма /п/—бірақ, дегенмен
Әнбия/а/—пайғамбарлар 
Әсіл, асыл/а/—негіз
Әуел /а/—алғашқы, бірінші; Алла Тағаланың 99 есімінің 

бірі; одан алдын еш нәрсе жоқ. Ол бұрыннан бар. 
Әулад /а/—үрім-бұтақ, ұрпақ, әулет, балалар 

Бағзы /а/—кейбір
Байғат /а/—бағыну
Байтулла/а/—Алланың үйі (Меккедегі қасиетті қағбаның 

атауы)
Бақи /а/—мәңгі; о дүние
Бани исраил /а/—еврейлер

Бамдат/п/—таңғы уақыт; таң намазы
Басафа /п,а/—таза, пәк 
Бат қылу /п/—жою, қирату
Батил /а/—өтірік, жалған; жоққа шығару 
Батин /а/—ішкі, жасырын; Алла Тағаланың 99 есімінің 

бірі
Батин-заһир /а/—ішкі-сыртқы; айқын және жасырын
Бахыр/а/—теңіз
Бахыр Құлзым—Қызыл теңіз
Баhадүр /п/—батыр
Баһар /п/—көктем; гүлдену
Баhри /п/—тағдыр, жазмыш
Бәд/п/—жаман
Бәд пиғыл /п/—пейілі жаман, қара ниет, бұзық
Бәддұға/п/—қарғыс
Бәлә/а/—иә
Бей /п/—болымсыздық мағынасын білдіреді, мысалы: 

бейәдеп—әдепсіз, бейкүнә—күнәсіз
Бейхад/п,а/—шексіз
Бейхал /п,а/—көңіл-күйсіз
Бек /т/—өте
Беренж /п/—күріш
Биабан /а/—құлазыған шөл дала, жапан түз
Биадад /п,а/—сансыз
Бизарурат /п,а/—себепсіз; қажетсіз, қажет емес
Бина /а/—салу; құрылыс, ғимарат
Бисатун /п/—бағанасыз, тірексіз, діңгексіз
Бисмилла, бисмиллаһи/а/—Алланың атымен; мұсылман

дар әрбір игі істі, әрекетті осы сөзбен бастайды 
Битап /п/—әлсіз, сырқат, көңілсіз
Бихамдулла /а/—Аллаға мадақпен; Аллаға шүкір
Бихисап /а/—есепсіз
Бишемен /а,п./—қайғылы
Бустан /а/—бақ, бақша
Бұрхана/п/—будда дінін ұстанушылар сиынатын орын
Бірлән, білән, илән /т/—мен, бірге

Гөриан/п/—қайғы, зар
Гуяке /т/—бейне, секілді, сияқты
Гүрзі, күрзі /п/—шоқпар

Ғажиз /а/—әлсіз, күйсіз
Ғазал—шығыс поэзиясында негізінен кемі үш, көбі он екі 

бәйіттен түзілетін бірыңғай ұйқасы бар өлең
Ғазауат/а/—дін соғысы, қасиетті соғыс
Ғазиз /а/—күшті, қуатты,құрметті; Алла Тағаланың 99 

есімінің бірі
Ғазы /а/—сарбаз, күрескер, ар-ождан жолында күресуші; 

қасиетті соғыс—ғазауатқа қатысушы мұсылман; діни соғыста 
ерекше ерлік көрсеткен адамға берілетін құрметті атақ.

Ғайри /а/—басқа
Ғайыпана/а/—көрмей, сырттан, жасырын
Ғалат /а/—қате, қателік
Ғалғила /а/—кеңес; жиын 
Ғалиб /а/—жеңімпаз, жеңіске ие; үстем, басым; көп, үлкен
Ғанбари /а/—хош иісті
Ғани /а/—бай, мұңсыз; Алла Тағаланың 99 есімінің бірі
Ғапыл, ғапіл /а/—қапы қалу, білмеу, байқамау, сезбеу, 

аңқаулық; надан, қараңғы
Ғар /а/—үңгір 
Ғарайып /а/—таңғажайып, ғажайып, қызықты
Ғарасат /а/—ғарасат майданы, сот алаңы; о дүниеде жаза 

кесілер күні адамдар жиналатын орын
Ғаршы/а/—аспан, ғарыш
Ғарық /а/—бату; апат, суға кету
Ғаскер /а/—әскер
Ғасы /а/—күнәhар, күнәлі; қайсар, бағынбайтын
Ғауға /а/—айқай, шу
Ғафу /а/—кешірім
Ғашарат /а/—он, оншақты
Ғизза уа жалла /а/—күшті, құдіретті; Алла Тағаланың 

99 есімінің бірі
Ғиззат /а/—даңқ, абырой; қадыр, сый, құрмет
Ғинаят /а/—ізгілік, мейірімді

Ғирфан /а/—білім, ғылым 
Ғирфан аһл/а/—білімділер, оқымыстылар
Ғишрат/а/—ләззат алу, қызықтау
Ғұзыр /а/—кешірім сұрау, ақталу
Ғұлман /а/—жас жігіт, бозбала; жаннатта қызмет көрсету

ші мәңгі жас, сұлу жігіт
Ғұссат /а/—қайғы, құса
Ғұсыл ету/а/—жуу; жуыну; суға түсу
Ғылымхал/а/—ислам дінінің алғышарттарын түсіндіретін 

пән 

Дайыр /а/—қоршаған
Даиғ /а/—бұзылған, бүлінген, жойылған
Дахил /а/—ішке кіру
Дәпін, дәфін /а/—жерлеу, көму
Дәргаh /а,п/—Құдай құзыры; салтанатты сарай; хан са-

райы
Дәркер /п/—керек, қажет, іске жарайтын
Дәрул бақи /а/—бақи дүние, о дүние
Дәрул пәни /а/—пәни жалған, осы дүние
Дәт, дат/п/—қазы, сот; араша сөз
Духа /а/—таң
Дүр /т/—інжу, гауһар; зор, атақты

Ерүшу /т/—кездесу

Жад қылу /п/—жадына алу, еске түсіру
Жаллад /а/—жендет, бас алғыш
Жамал/а/—келбет, дидар, жүз, көрік; сұлулық, әдемілік
Жамиғ/а/—жиылған, жинақ
Жаннат /а/—бақ. Діни ұғым бойынша, о дүниеде күнәдан 

таза адамдардың баратын орны [жұмақ, пейіш]. Жаннат—
бұлақтар мен сулары мол, саялы бақ. Онда дәмі өзгермейтін сүт 
өзені, шарап, бал өзендері ағады. Жаннатты Ридуан бастаған 
періштелер күзетеді.

Жаннатул май /а/—жаннат суы
Жаныб/а/—бөлік, бөлім, бөлшек, тарау; сан, мөлшер

Жаппар /а /—ұлы, құдіретті; Алла Тағаланың 99 есімінің 
бірі

Жаһаннам /а/—діни ұғым бойынша, күнәға батқандар дү
ние салғаннан кейін баратын жер. Аллаға сенімсіздік білдіріп, 
оған құлшылық етпегендер жаһаннам отында мәңгі жанады.

Жаһран /а/—анық, айқын
Жәлил /а/—үлкен, ұлы, қадір
Жәһіл /а/—надан, білімсіз, қараңғы
Женаб /а/—тарап, жақ
Женде/п/—жыртық, тозған, алба-жұлба киім; сопылар 

киетін киім 
Жисм /а/—дене, тән, тұлға
Жиһад /а/—тырысу, бір нәрсеге қол жеткізерде барлық 

күш пен мүмкіндікті жұмсау; кең мағынада жиһад дегеніміз 
адамның өзінің нәпсісімен күресуі [өзінің жаман мінезін жоюы], 
басқа дінді уағыздаушылардың қысымына қарсы тұруы; ис
лам дінінің салтанат құруы үшін мұсылманның бар күш-жіге
рін, мүмкіндіктерін, тіпті, қажет болған жағдайда өмірін де 
қию қажеттілігі, мұсылман қауымының басты міндеттерінің 
бірі. Орта ғасырлардан бері «дінсіздерге» қарсы қарулы күрес 
жүргізуге байланысты бұл терминнің мағынасы кеңейтіліп, 
«қасиетті соғыс» деген түсінік беріп келеді. Демек, жиһад 
ұғымының ауқымы кең. 

Жусмани /а/—тәндік, дене
Жұма/а/—күндердің ішіндегі ең ұлық күн. Бұл күні Адам 

ата жаралған, Құран түскен т.б.; мұсылмандардың демалыс 
күні. Бұл күні барлық мұсылмандар жұма намазын оқып, хұтпа 
тыңдау үшін мешітке жиналуы тиіс.

Жұмла /а/—барлық, бәрі
Жұфұт/п/—жұп, қосақ, жұбай
Жүдә/п/—өте, тым, тіпті; бөлек; өзге
Жүмлә /а/—бәрі, барлығы, түгел
Жүһүд—жөйіт, яхуди, еврей, Мұса пайғамбардың үмбеті

Зағип/а/—әлсіз, ауру, нашар, аз
Зағыпыран—сары түсті гүл; мәтіндерде ауыспалы мағына

да қолданылған: сарғайып зағыпырандай

Зада /п/—зат; бала, сәби
Заққұм—тозақ ағашы, о дүниеде оның улы жемістерін кү

нәhарлар қорек етеді.
Зала /а/—бұлақ
Залзала /а/—зілзала, жер сілкіну
Зан қылу /а/—ойлау, болжау; күмәндану 
Зарар /а/—зиян, зақым
Заруриан /п/—ұсақ, майда
Заhир /а/—сыртқы, айқын; Алла Тағаланың 99 есімінің 

бірі 
Зәңгі/а/—зор, үлкен; қара түсті адам
Зәрре-қадар /а/—кішкентай ғана, аз ғана
Зебан /п/—тіл
Зейнет/а/—рахат көру, демалу
Зиллат /а/—тура жолдан таю
Зина /а/—нәпсіқұмарлық; тұрақсыздық, бұзықтық; неке 

бұзушылық
Зинат /а/—әшекей
Зиярат /а/—көрісу, сәлем беру, қол беру, құлшылық 
Зұлжалал /а/—мәртебелі; Алла Тағаланың 99 есімінің бірі
Зұлкафил /а/—кепілі бар
Зұлмат/а/—қиыншылық, жамандық, кесапат; қараңғы

лық, қара түнек
Зұлпықар (зұлфықар)—Мұхаммед пайғамбардың қылы

шының атауы. Исламға дейінгі Арабиядағы атақты қылыш
тардың бірі. Бадр түбіндегі шайқастан кейін қолға түскен ол-
жаны бөліс кезінде Мұхаммед оны өзі алған. Пайғамбар өлген 
соң қылыш Әлидің қолына тиді. 

Зүбәржат /а/—жасыл түсті асыл тас
Зүлқағда айы /а/—ай күнтізбесі бойынша 11-ай
Зүлхүжжә /а/—ай күнтізбесі бойынша 12-ай
Зікір /а/—еске алу, есте сақтау; ауызбен айту, баян ету; 

белгі; уағыз, насихат. Көбінесе Алла Тағаланы еске алып, жал-
барыну мағынасында. 

Зінжір /п/—шынжыр

Ибадат/а/—Құдайға табыну, бас ұру, бағыну
Ибрани /а/—еврей

Иғтибар/а/—ескерту; назарға алу; сенім
Ид фитр /а/—Ораза айт
Ижтиһад /а/—ықылас, ынта, ыждағат; тырысу; жігер
Изн /а/—белгі; рұқсат
Иқра /а/—оқы
Иқрар /а/—мойындау, мойынсұну
Иләhим/а/—Құдайым
Илhам /а/—шабыт, жігер беру, рухтандыру
Инғам /а/—сыйлық; байлық
Инна фатахна /а/—шындығында біз аштық
Инқираз /а/—жойылу
Инсан /а/—адам, кісі
Интаһа /а/—соңы, аяқталуы, ақыры
Инфисал /а/—бөліну, біту; ақыр, соңы
Иншалла (ин шаа Алла) /а/—Алла қаласа
Ирам /а/—байсалдылық; тыным
Истақа /а/—таңдау
Исми /а/—есімі
Итағат /а/—бағыну, мойынсұну
Иттифақ /а/—келісім, ынтымақ, бірлік, келісім, бір ауыз

дылық
Ифтираа /а/—жала
Ихсан /а/—қайырымдылық, жақсы
Ихтилаф /а/—алуан түрлі, сан қилы, түрлі; айырмашы

лық, ерекшелік, өзгешелік; толқу, ауытқу, кезектесу; келіс
пеушілік, талас, қайшылық; алауыздық 

Йаде байдаа /а/—ақ қол
Йасин—Құран Кәрімнің 36-сүресі. Бұл қасиеті зор сүрені 

ауру-сырқау, бәле-жаладан қорғану үшін, сондай-ақ жан тап
сырғалы жатқан мұсылманның иманын үйіргенде оқиды. 
Пайғамбар бұл сүрені «Құранның жүрегі» деп санаған.

Йатакалламу /а/—ол айтады, оның айтуынша
Йаум /а/—күн
Йаумул жаза /а/—жаза күні

Камал /а/—кемел, толық
Кағбал ахбар /а/—белгілі жаңалықтар

Кәлима шаһадат—«лә иләһа илла Алла» , Алла тағаланы 
бір және жалғыз деп білу, барлығын жаратушы бір Алла екенін 
растау, бар құлшылықты жалғыз оған бағыштау, құран кәрім
де хадистерде баяндалған Алла тағаланың қасиетті есімдері 
мен сипаттарына иман келтіру және ол есім-сипаттарды бас
қа атаумен шатастырмау. Сондай-ақ Алла тағаланы еш затқа 
ұқсатпау.

Караh /а/—жек көру
Кафан /а/—кебін
Каһин /а/—абыз, ғибадаттың қызметшісі
Кашаф /а/—ашу, табу
Крес /о/—крест
Кубра /а/—үлкен
Куфр /а/—күпірлік, дінсіздік

Қабағат /п/—өте, тым, зор
Қабила /а/—тайпа
Қадар /а/—өлшем; мөлшер; көп, мол
Қадим/а/—көне, ескі, ежелгі; мәңгі; Алла Тағаланың 

99 есімінің бірі
Қадір /а/—құдіретті, күшті; Алла Тағаланың 99 есімінің 

бірі
Қажылық/а/—ислам дінінің бесінші шарты. Меккеге 

тәуап етуге бару—әр мұсылманның басты міндеттерінің бірі. 
Қажылық зұлхиджа айының алғашқы он күнінде өтеді. Ал
ғашқы күні Қағбаны жеті рет айналып өтіп, тасқа маңдай 
тигізіп, сүйіп, Зәмзәм суын татады. Одан соң Сафа мен Маруа 
төбелерінің арасында бірнеше рет жүгіреді де, Арафат тауы-
на барып, намаз оқиды. Ол жерден Мұздалифа тауына барып, 
арнайы айтылатын діни уағыз тыңдайды. Содан кейін Мина 
аңғарына барып, онда Ібілісті қуу үшін үш рет жеті тастан 
лақтырады. Құрбан шалынады. Бұл күн Құрбан айт мейрамы-
на сәйкес келеді. Қажылыққа барған адам ақ матадан арнайы 
тігілген киім—ихрамды киеді.

Қаза хажат /а/—сапарда жүріп намаз оқу
Қамат /а/—намаздың шарттары; тік тұру
Қарар /а/—мойынсұну, тыныштық, келісім

25-0197

Қариб /а/—жақын
Қариа /а/—ауыл
Қасам /а/—ант
Қаһар /а/—қаһарлы, бағындырушы; Алла Тағаланың 99 есі

мінің бірі
Қибыт /а/—копт (мысырлық христиандар)
Қираат /а/—оқу; Құранды мәнерлеп, әуенімен оқу
Құбыла /а/—мұсылмандардың намаз оқығанда бет бұра

тын жағы. Алғашында Мұхаммед пен оның серіктері беттерін 
шығысқа, Иерусалимге қарай бұратын; кейіннен хижраның 
екінші жылы қасиетті Қағбаны белгілейді.

Құдауанда /п/—Құдай
Құжыра /а/—бөлме
Қытал /а/—шайқас, соғыс, ұрыс

Лағин, лағини/а/—шайтан; шайтандық
Лаухул Махфуз, Лаухул Қалам—[лаух /а/—тақта; мах­

фуз /а/—сақталған, жадында ұсталған]—сақтаулы тақта. 
Діни ұғым бойынша, әр адамның тағдыры күні бұрын жазылып 
қояды. Сол жазу тақтасы Лаухул Махфуз, Лаухул Қалам деп 
аталады.

Лә иләhа илла Алла/а/—Алладан басқа Құдай жоқ. Ислам
ның бірінші парызы, яғни Алланың бар екендігіне, жалғыз
дығына сенім білдіру.

Ләйлу /а/—түн
Ләкин /п/—бірақ, алайда
Ләм йәзал /а/—мәңгі, бітпейтін 
Лұғат /а/—тіл

Ма ләм иағлам /а/—ол білмеген нәрсе
Мағбус /а/—жіберу
Мағлуб /а/—жеңілген
Мағлұм /а/—белгілі, анық, мәлім 
Мағшұқ/а/—ғашық, сүйікті
Мазлұм /а/—зұлымдық көруші, қорланушы, қысым көр

ген
Мазһаб /а/—жүру жолы, діни мектеп, ағым

Мақам /а/—орын, Мекен
Мақрұм /а/—бір нәрседен құр қалған
Малаклену /а/—ие болу 
Малғұн /а/—шайтан, ібіліс; қарғалған, қарғыс тиген
Манзил /а/—үй
Мансух /а/—жойылу
Махдум /а/—мырза, ие; жұмыс беруші
Махкам /а/—берік, мықты, бекем
Махмұд /а/—мақталған, мадақталған
Махфуз /а/—сақталған, жадында ұсталған; тағдыр, пеше-

не
Махшар /а/—діни ұғым бойынша, дүние салған адамның 

күнәсі тексерілетін кезең; ақырет
Машғұл /а/—бір іспен айналысушы, шұғылданушы
Мәгар—егер
Мәдар /п/—әл, қуат
Мәжид /а/—даңқты; Алла Тағаланың 99 есімінің бірі
Мәжуси /а/—отқа табынушы
Мәзкүр /а/—айтылған, ескертілген
Мәңкүр, Нүңкүр—діни ұғым бойынша, қабірде адамның 

істеген істері бойынша сұрақ-жауап алатын періштелер
Мәрдуд /а/—жабық; бекем; күнәһар 
Мәртебе/а/—жоғары, биік
Мәсжід /а/—мешіт
Мәсжід Ақса—Иерусалимдегі мешітті осылай атайды. 

Алыстағы мешіт деген сөз. Мұхаммед пайғамбар Пырақпен 
көкке көтерілер алдында барған жер. Бұл мешіт Мекке мен 
Мәдинеден кейін мұсылмандардың бірден-бір қасиетті орны бо-
лып саналады. 

Мәсжід Харам—мұсылмандардың Меккедегі ең үлкен, 
қасиетті мешіті. Қажыға барғандар тәуап етеді. Мешіттің орта-
сында Қағба мен Зәмзәм бұлағы бар.

Мәула /а/—ие, қожайын; Алла тағаланың 99 есімінің бірі
Мәулид /а/—туған, туылған
Меккер, мәкар /а/—айлакер, қу
Мехнат /п/—қиыншылық, азап
Миғраж /а/—көкке көтерілу. Діни аңыздар бойынша, 

арабша ережеп айының жетінші кешінде Мұхаммед пайғам

бар Алланың әмірімен ғарышқа ұшқан. Мұхаммед Қағбаның 
жанында ұйықтап жатқанда оған Пырақпен Жебірейіл келе
ді. Мұхаммед Пырақпен Меккеден Иерусалимдегі Мориа 
тауына жетеді. Пырақты Иерусалимде қалдырып, Мұхаммед 
Жебірейілмен Көкке көтеріледі. Ол Алламен жүздесіп, 
пайғамбарлармен кездеседі және жұмақ пен тозақты көріп, 
Меккеге оралады. Сол себепті күллі мұсылман қауымы бұл 
күнді қасиетті күн деп санайды.

Мизан /а/—таразы; айдың аты
Милади /а/—Иса пайғамбардың туғанынан бастап есепте

летін жыл санағы
Мин қабла /а/—Адамнан бұрын
Муазин /а/—азан шақырушы
Муафиқ/а/—келісілген; сәйкес, сай
Мураһиқ /а/—бозбала
Мұғаззам /а/—ұлы; маңызды; үлкен; даңқты; атағы жер 

жарған
Мұғаллақ/а/—ілініп тұру
Мұғжиза/а/—таңғажайып оқиға; керемет
Мұдам /п/—әрдайым, ылғи, үнемі
Мұқарраб /а/—жақын. Аллаға жақын төрт періште—Же

бірейіл, Әзірейіл, Мекайыл, Ысрапыл
Мұнафиқ/а/—екі жүзді; алғашында ислам дінін қабыл

дап, Мұхаммедті Алланың елшісі деп мойындаған, кейін оның 
ықпалының күшейгенінен қауіптеніп, қастандық жасаған Мек-
ке тұрғындарының бір бөлігі.

Мұнтазир/а/—күту, тосу, зарыға күту
Мұрдар /п/—жемтік, өлімтік; лас,былғаныш
Мұрсалнәби/а/—[мұрсал—жіберілген; нәби—пайғамбар] 

—діни ұғым бойынша, Алла Тағаланың пенделерді тура жолға 
қою үшін жіберген пайғамбары

Мұстафа /а/—таңдаулы
Мұстахақ /а/—лайықты
Мұтиғ /а/—мойынсұну, мойындау
Мұттақин /а/—сенімді, шын берілген
Мұхажир, мұхажирин /а/—жер аударушы
Мүбәрак /а/—құтты, оң

Мүбәриз /п/—балуан, батыр
Мүбах /а/—бәріне ортақ, жалпы
Мүбтала /п/—душар болу, жолығу, азап шегу
Мүддаға /а/—тілек, ой; мақсат, арман; мүдде
Мүмін /а/—ислам дініндегі адам, мұсылман
Мүнкәр /а/—жиіркенішті, масқара; күнәһар
Мүрит/а/—тыңдаушы, ізін қуушы; сопылардың шәкірті
Мүслім /а/—Аллаға берілген 
Мүфсид /а/—бұзақы
Мүшрик /а/—пұтқа табынушы, көп Құдайшыл
Міскін /а/—бейшара, байғұс

Набауи /а/—пайғамбарлық
Набут/п/—жоқ болып кеткен; жойылған
Нағыра /а/—музыкалық аспап; нағыра ұру—жекпе-жекке 

шақыру
Назым /а/—өлең, поэзия 
Найынсап/п,а/—ынсапсыз
Нам /п/—ат, есім; даңқ, атақ, мәшһүрлік
Нама /п/—хат
Намаз /п/—ислам дінінің екінші шарты. Әр мұсылман 

тәулігіне бес рет намаз оқуға міндетті: таңертең (бамдат нама-
зы), сәске түсте (бесін намазы), күн батуға жақындаған кезеңде 
(екінді намазы), күн батқанда (ақшам намазы), ұйқыға жатар 
алдында (құтпан намазы). Намазды ер бала 12 жасынан, қыз 
бала 9 жасынан оқуы тиіс. Намазды кез келген жерде оқуға 
болғанымен, оны оқыр алдында міндетті түрде дәрет алу қажет. 
Мұсылман Алланың алдында бас иіп, тағзым етеді. Намаз 
кезінде Алланы дәріптеу аяттары және Алла мен оның елшісі 
Мұхаммедке сенім білдіру сөзі, Құраннан сүрелер айтылады. 

Нар/а/—от, жалын
Народ /о/—халық, ел
Насар /а/—христиан
Насыр/а/—көмекші, жақтас
Нахис /а/—бақытсыз, сәтсіз
Наһар /п/—нәр, қорек, тамақ
Нәби /а/—пайғамбар
Нәшір /а/—басылған

Нидмат /а/—өкіну
Низағ /а/—ұрыс, керіс
Никах /а/—неке
Нифас /а/—босанғаннан кейін келетін қан
Нияз /п/—қажет, қажеттілік; өтініш; сый, тарту 
Нужум /а/—жұлдыз; астрономия
Нүш ету /п/—ішу
Нығмет /а/—ырыс, игілік; шапағат; Құран Кәрімде баян-

далатын жаннаттың бірі 

Ораза /п/—мұсылманның үшінші парызы. Ораза ұстағанда 
мұсылмандар таң атқаннан күн батқанға дейін тамақ жеуден, 
сусын ішуден, жұбайымен жақындасудан бойын аулақ салады. 
Кез келген дені сау, балиғатқа жеткен мұсылман рамазан айын-
да ораза ұстайды. Ораза адамды сабырлыққа, шыдамдылыққа 
үйретеді.

Пайтахт /п/—астана
Парһез /п/—қашу
Парыз /а/—мұсылмандықтың міндетті түрде өтейтін бо

рышы	
Пәруардигар/п/—Жаратушы, Жасаған, Құдай
Перғауын—көне дәуірдегі Мысыр патшаларының атағы, ти-

тулы. Олар елді басқарумен қатар, Тәңірі қызметін де атқарған. 
Өздерін Құдаймыз деп, халыққа өздеріне табынуды талап ет-
кен.

Пешдат /о/—мөр
Пұт/п/—будда дініндегі табынатын, сиынатын мүсін, тас
Пұтхана—жасанды мүсінге табынатын, құлшылық ететін 

жер, ғибадатхана
Пырақ /а/—жарқыраған; найзағайдай жүйрік ат, сәйгүлік
Підия /а/—өлген адамның күнәсін ақтау үшін молдаларға 

берілетін құдайы.
Пінһан/п/—жасырын, тығулы, бүркеулі
Пірадар /п/—аға, бауыр; дінге берілген сопы адам 

Рабиғул-аууал /а/—ай күнтізбесі бойынша үшінші ай атауы
Раббул-аламин /а/—әлем Құдайы
Рази Аллаһу анһу /а/—Алла оған разы болсын! 

Рай /а/—пікір, ақыл
Ракағат, ракат /а/—намаздың бөлігі
Рақиб /а/—жолдас; айналасындағылар
Растә /п/—қатар 
Расул /а/—елші
Рауа /п/—рұқсат етілген
Рахим, Рахими /а/—ерекше мейірімді; Алла Тағаланың 

99 есімінің бірі
Рахман /а/—аса қамқор; Алла Тағаланың 99 есімінің бірі
Рахмат /а/—рақым, мейірім
Рахматулил ғаламин /а/—әлемге [жіберілген] мейірім, 

рақым
Рәуіш /п/—тәсіл, әрекет, қалып
Риазат /п/—қалыс қалу, жеке қалу, аскетизм
Рисалат /а/—жолдама, хат; пайғамбарлық; елшілік; мін

дет; зерттеу, хабарлама
Риуаят /а/—әңгіме, аңыз
Риуш /п/—тәсіл, амал; жол; қылық, іс; қадам, жүріс, аяқ 

алыс, желіс
Рихлат /а/—сапар шегу, саяхат
Руие замин/п/—жер беті
Рузе /п/—ораза
Рүкүғ /а/—намаз негізі. Белгілі тәртіп бойынша намаз 

оқу үстінде жасалатын қимылдар: тізелеріне қолдарын қойып 
еңкею, тәжім ету, сәлем беру, бас ию

Сабах /а/—таңертең
Сабрание /о/—жиналыс
Сағыр/а/—кішкентай, кішкене
Сада /а/—үн, дыбыс
Садық/а/—дос
Салат/а/—намаз
Салауат /а/—дұға; мінәжат, жалбарыну
Салах /а/—рақымшылық 
Салахият /а/—лайықты болу; өкілдік
Салла Аллаһу әләйһи уассалам, салла Аллаһу әләйһис

салам /а/—салауат; Мұхаммед пайғамбарға айтылатын дұға, 
тілек.

Самад /а/—мәңгі; Алла Тағаланың 99 есімінің бірі
Самаһ /а/—аспан
Санатул изн /а/—рұқсат жылы
Саржа—сүйекпен әшекейленген әдемі садақ
Сарман/п/—салқындық
Сатын /п/—тіреу
Саф, сафа /а/—таза
Сауалат /а/—сауал, сұрақ; тергеу
Сахаба, асхаб/а/—серіктер, жолдастар. Мұхаммед пайғам

бармен бірге ислам дінін қабылдап, мұсылман мемлекетін 
құруға атсалысқандар. Мұхаммедтің істері мен сөздері туралы 
хадистер асхабтардың айтулары бойынша жазылып алынған.

Сахар /а/—таң, таңертең
Сәжде—Құдайға құлшылық етіп, намаз оқығанда жерге ба-

сын қою
Сәйід, сейід /а/—қожайын, мырза; ислам пайда болғанға 

дейін тайпа көсемін осылай атады; сәйідзада—ислам тарихын
да хазірет Мұхаммедтің немересі Хұсайыннан тараған ұрпақ
тарға берілген құрметті атақ

Сәлам /а/—кемшіліксіз; Алла Тағаланың 99 есімінің бірі
Сәна /а/—мақтау, алғыс, мақтан; қайғы, қасірет
Сәрапраз /п/—өркөкірек, менменшіл; бақытты 
Сәруар /п/—басшы, жетекші, қожайын
Сира/а/—өмірбаян, ғұмырнама, тарих, әңгіме, бедел. Сира-

тул Мухаммад—Мұхаммед пайғамбардың өмірбаяны. Әдетте, 
қысқаша «Сира…» түрінде айтылып, жазыла береді. Бұл—
Пайғамбар жөнінде жазылған еңбектердің алғашқысы болып 
саналады. Авторы—Ибн Исхақ болғанмен, еңбекті өңдеп, 
кейінгілерге жеткізуші—Ибн Хишам «Сира» жазбаларында 
Мұхаммед пайғамбардың өміріндегі басты оқиғалар, оның өзі 
мен жақтастарының даңқты жорықтары баяндалады. Мұнда 
жазылғандардың көпшілігі ел арасындағы аңыз-әңгімелермен 
үндес.

Сират/а /—жол. Құранда «тура жол»мағынасында қырық 
шақты рет кездеседі. Тағы бір мәні: о дүниеде адамдарды 
сынақтан өткізетін қылкөпір. Бұл көпірден күнәсі жоқ, таза 
адамдар ғана өте алады.

Сузан /а/—бәле
Сурат /а/—мүсін

Сұбхан /а/—жасаған, күшті, құдіретті; Алла Тағаланың 
99 есімінің бірі

Сүннилер /а/—Мұхаммед пайғамбарымыз дүниеден өткен
нен соң мұсылмандар көп ұзамай екі бөлінді. Солардың бірі—
алғашқы төрт халифаны заңды деп санайтын, хадистерді шын 
деп білетін, исламдағы төрт мазһаб көрсеткен тұрмыстық және 
әлеуметтік ережелерді орындайтындар—сүннилер. 

Сыдық /а/—шыншыл, шындықты айтушы. Бірінші халифа 
хазірет Әбубәкірдің теңеуі

Та /п/—дейін, жеткенше
Табдил /а/—өзгеру
Тағала /а/—бәрінен жоғары, ең жоғары мәртебелі; Алла

ның 99 есімінің бірі
Тағаллұқ /а/—байланысты, қатысты
Тағат/а/—мойынсұну, құзырында болу; сабыр
Тағбир /а/—жору, түсті жору
Тағиин /а/—тағайындау, ұйғару
Тақлид /а/—дәстүр
Тамам/а/—барлық, күллі, дүйім; бітті, аяқталды
Танаб/а/—арқан
Тариқат /а/—жол, тәсіл, әдіс, айла; сопылық ілімнің екін

ші сатысы
Тасмие /а/—атау, ат қою
Тауап, тауаф /а/—Қағбаны айналып өту. Қажылыққа бар

ған адам міндетті түрде Қағбаны жеті рет айналып шығады.
Тауарих /а/—тарихтар
Тауил /а/—баян, тәпсір
Таурат—Алла Тағаланың Мұса пайғамбарға жіберген кі

табы
Тауфиқ/а/—келісім, мойынсұну; ынсап, қанағат; жәрдем, 

көмек, табыс; бақыт
Таухид /а/—бірлік; «лә иләһа илла Алла» деп кәлима ша

һадат сөздерін айту. Демек, Алла Тағаланы бір және жалғыз 
деп білу, барлығын жаратушы бір Алла екенін растау, бар 
құлшылықты жалғыз Оған бағыштау, Құран Кәрімде хадистер-
де баяндалған Алла Тағаланың қасиетті есімдері мен сипатта-
рына иман келтіру және ол есім-сипаттарды басқа атаумен ша-
тастырмау. Сондай-ақ Алла Тағаланы еш затқа ұқсатпау.

Ташуиш /а/—қарбалас, келеңсіздік
Тахрир /а/—бостандық
Таһа—Құранның 20-сүресінің аты
Таһарат/а/—дәрет алу, тазалану. Құран Кәрімді оқырда, 

намазға жығылар алдында жасалынатын бірден-бір шарт—
тазалану, яғни дәрет алу. Сумен үсті-басты, денені ғана жуып 
қоймай, рухани ойды тазалау. Әдеппен, толық құрметпен аң
сарыңды тазалыққа аудару, яғни Алланы ойлау. Біле тұра не-
месе білместікпен істелінген күнәларың үшін Алладан кешірім 
сұрау, жарылқау тілеу.

Тәкбір /а/—ұлғайту, асқақтату; «Аллаһу акбар» сөзін айту, 
Алланы дәріптеу

Тәкрім /а/—сый, атақ
Тәлбия /а/—қабыл алу
Тәнзила /а/—көктен түсірілген; Құран Кәрімнің аты
Тәңір /т/—Құдай
Тәпсір /а/—түсіндірме; Құранға түсінік беріп, оның мағы

наларын ашу мақсатында жазылған кітаптар.
Тәрк /а/—өмірден қол үзу
Тәсбих, тәсбі /а/—33 моншақ тастан тұратын тізбек. 

Тәсбі тарту—моншақ тастарды тере отырып 34 рет «Аллаһу 
Акбар», 33 рет «Сұбхан Алла», 33 рет «Әлхамдулилла» деп 
Алла Тағаланы мадақтап сиыну. Бұл ерекше көркем сөздерді 
Мұхаммед пайғамбарымыз (с.ә.с.) қызы Фатима анамызға 
үйреткен; кейіннен мұсылман әлемінде нұр сәулелі Фатиманың 
тәсбісі деп аталып, әр намаз сайын айтылатын болған.

Текрар /а/—бірнеше рет қайталау
Тиб /а/—медицина
Тиһ /а/—шөл
Тор /а/—тау
Тужжар /а/—саудагерлер
Тұһмат /а/—күдік; күмән; айып, жала

Уа /а/—және 
Уа Аллаһу ағлам /а/—Аллаға аян
Уақиғ болу /а/—орын алу
Уасата /а/—делдал

Уасуаса, уәсуәс /а/—азғырушы, тура жолдан тайдырушы, 
құлаққа сыбырлап «түртіп» тұратын шайтан. Ол туралы құран 
кәрімнің соңғы 114-сүресінде (ән-нәста) айтылады. Бұл сүреде 
сыбырлап азғырушының кесірінен құтылу үшін, көкейге арам 
ой алмау үшін адамдардың Аллаға сиыну қажеттігі айтылады. 
Осы сүрені оқып жүретін адам жын-шайтанның арбауынан ары-
лады; шайтанның көңілге күдік салуы, іштей азғыруы.

Уахи /а/—сендіру, сыр ашу; Мұхаммедке Жебірейіл арқы
лы келген Алланың бұйрығы, жарлығы

Уахид/а/—жалғыз, бірегей; Алла Тағаланың 99 есімінің 
бірі

Уәжіп /а/—міндет, бұлжытпай орындалатын заң, қағида, 
міндетті шарт

Уәзифа /а/—міндет, борыш
Уәзін /а/—таразы
Уәлаят /а/—өлке, аймақ
Уәли /а/—әулие, қамқоршы
Уәсуаса /а/—азғырушы, тура жолдан тайдырушы, құлақ

қа сыбырлап, «түртіп» тұратын шайтан, шайтанның көңілге 
күдік салуы, іштей азғыруы; делсалдық.Бұл туралы Құран Кә
рімнің соңғы 114-сүресі «ән-Нәста» айтылады. Мұнда сыбыр
лап азғырушының кесірінен құтылу үшін, көкейге арам ой ал-
мау үшін адамдардың Аллаға сиыну қажеттігі ескертіледі. Осы 
сүрені оқып жүретін адам жын, шайтанның арбауынан ары
лады.

Уәсіл /а/—келу, жету; байланыс
Уәсіф /а/—суреттеу, сипаттау
Уисал /а/—мақсат

Үмбет/а/—ел, қауым, жамағат
Үшбу—осы, осынау

Фаған /п/—күрсініс, қиналыс, күңірену
Фажур /а/—күнә, күнәһарлық, имансыздық
Фазыл /а/—артық, артықшылық
Фақиһ /а/—діни заңгер; Құран сөзінің білгірі
Фардан /а/—дара, бірегей

Фариад /п/—зарлану, зарын айту
Фаруай /п/—қорқыныш
Фатиха/а/—беташар, кіріспе; Құран Кәрімнің 1-сүресі; 

бата
Фахр алам /а/—әлемнің мақтанышы
Фиғл /а/—іс, әрекет
Фил /п/—піл
Фул /а/—бұршақ
Фулан /п/—біреу, әлдебіреу
Фурсат /а/—ыңғайлы уақыт, мерзім

Хабиб /а/—сүйікті; Алла Тағаланың 99 есімінің бірі
Хад /а/—шек, шекара
Хажару асуад /а/—қара тас
Хазірет, әзірет /а/—жоғары мәртебелі. Пайғамбарлардың, 

имамдардың, белгілі әулиелердің есіміне қосылып айтылатын 
құрметті атақ. 

Хайн /а/—сатқын
Хайу /а/—тірі, мәңгі тірі; Алла Тағаланың 99 есімінің бірі
Хайрул әнам /а/—соңғы намаз
Хайыз /а/—әйелдердің ай сайын келетін етеккірі
Халаж /а/—мақта тазалаушы
Халал /а/—адал, рұқсат етілген
Халас /а/—құтылу
Хале/п/—қымбат, бағалы
Халиқ /а/—жаратушы; Алла Тағаланың 99 есімінің бірі
Халифа /а/—ислам орнағаннан бастап ХІІІ ғасырға дейін 

араб елдерінде дін мен үкімет билігін бір қолға ұстаған мемле-
кет билеушісі

Хамалатул хатаб /а/—отын көтерген әйел
Хамду /а/—мадақ; мадақтау, дәріптеу; шүкіршілік
Хамдусәна /а/—Алланы мадақтау
Хамид /а/—мақтаулы 
Хамле /а/—жүкті болу 
Хамр, хамыр /а/—шарап
Ханнан /а/—қайырымды, жанашыр, мүсіркегіш; Алла 

Тағаланың 99 есімінің бірі

Хар /п/—тікен, шеңгел
Хараж/а/—орта ғасырларда ислам пайда болғаннан кейінгі 

мұсылман елдеріндегі жер салығы. Бұл салық мұсылман емес
терден алынатын.

Харам /а/—шариғат бойынша тыйым салынған, яғни ішіп-
жеуге, қолдануға жарамайтын нәрсе [Құран Кәрімде бұл түсі
нік 71 жерде қолданылған]; таза емес, заңсыз 

Харап, хараб /а/—бұзылу, қирау, жойылу
Харир /а/—жібек
Харуж /а/—шығу, шығару, бөліну
Хасад /а/—дұшпандық, зиянкестік, жаулық, қастық
Хатта /а/—тіпті, не болмаса
Хатир /а/—ой, көңіл-қош
Хатибул-Анби, хатимул набиин /а/—соңғы пайғамбар
Хатым /а/—соңғы
Хатым Құран /а/—Құранды бастан-аяқ оқу
Хауариж /а/—Әли мен Мағауия арасындағы соғыста Әли

ден бөлініп шыққан мұсылмандар тобы. Әли хауариждердің 
оғынан қаза болады. 

Хауариун /а/—ізбасарлар
Хауыз /а/—бассейн, су қоймасы
Хашие /а/—қорқыныш
Хашрул йаум /а/—қиямет күні
Хәсте /п/—әсте, ақырын 
Хикмат /а/—даналық, кемеңгерлік; нақыл сөз, мақал, 

ақылды дәйектеме; негіз; құдайдың әмірі, кереметі, ғажайып; 
дана сөз

Хилаф, хилафлық /а/—бұзу, шартты бұзу; жалған айту
Хор, хор қызы—діни наным бойынша, жұмақта болатын 

мәңгі жас, өте сұлу қыз.
Хулла /а/—киім; көйлек-көншек
Хұлық /а/—мінез, қылық; көңіл-күй
Хұжра /а/—бөлме
Хұндар /п/—қанын жүктеу
Хұтпа /а/—жұма намазда және діни мереке күндері т.б. 

ерекше жағдайларда айтылатын уағыз. Уағыз мақамға салы-
нып айтылады.

Хүкім, үкім /а/—бұйрық

Һәлак /а/—бүлдіру; қирату; өлім, ажал, қауіп-қатер; залал; 
опат; қырылу

Һәма /а/—іс, әрекет; осылай
Һәман/п/—дәл өзі, соның өзі; әрқашан, ылғи
Һәмма, әмма/п/—бәрі, барлық
Һәмраһ /п/—ниеттес, көмекші
Һидаят /а/—тура жол іздеу; сый
Һиммат /п/—кеңпейілдік; тырысу, ұмтылу; қуат
Һубут /а/—түсу, ену

Чоқ /т/—аса, өте, тым, әлдеқайда, анағұрлым

Шадыр /п/—пәранжа, мұсылман әйелдердің жүзі мен дене
сін жасыратын жамылғы

Шам /а/—кеш
Шариф, шәріп /а/—текті, қасиетті; Мұхаммед (с.ә.с.) пай

ғамбардың немересі Хасеннен тараған ұрпақтарына берілген 
құрметті атақ.

Шаһадат/а/—куәлік ету, куә болу. Кәлима шаһадат Алла 
Тағала мен оның елшісі Мұхаммедке куәлік білдіретін сөз: 
Ашһаду ан лә иләһа илла Алла уа ашһаду әнна Мухаммадан 
абдуһу уа расулуһу—Алладан басқа Құдай жоқ және Мұхаммед 
оның құлы мен елшісі екендігіне сенім білдіремін. Ислам дінін 
қабылдау үшін кәлимашаһадатты үш рет айту керек.

Шаһар, шәр /п/—қала
Шаһарат /а/—даңқ, атақ, мәшһүрлік
Шаһариар [шаһар/п/—төрт, жар /т/—жар,серік]—Мұ

хаммед пайғамбардың төрт серігі: Әбубәкір, Омар, Оспан, Әли. 
Кейде төрт жар, төрт шәрі деп те аталады. Бұлар араб халифа
тын билеген төрт әділетті халифа тарихта «ал-хулафа ар-раши
дун» деген атпен белгілі болған.

Шаһд/а/—бал
Шаһид /а/—куәгер; ислам діні жолында қасиетті соғыстар

да қаза болған адамдарды шаһид, яғни шейіт деп атайды
Шаһимардан/п/—батырлардың патшасы
Ше—шейін
Шайх/а/—қарт; көсем; оқымысты; мұғалім

Шекар /п/—аң аулау
Шер, шері /п/—арыстан
Шиит /а/—ислам кең таралғаннан кейінгі Әлидің жақ

тастарын шииттер деп атаған. Қазіргі таңда шиит ислам дінін
дегі ірі екі ағымның бірі (Иран, Ирак, Ливан, Йемен т.б.).

Шумлық /п/—бақытсыздық әкелуші; бақытсыз 
Шүбһа/а/—күмән, дінге сенімсіздік білдіру
Шілтен; ғайып ерен қырық шілтен—[шілтен /п/—қырық 

дене]—мүмін мұсылмандарды жебеп, қолдап жүретін көзге 
көрінбейтін киелі бейне. Кейбір аңыздар бойынша, ғайыптан 
пайда болатын шілтендер құс бейнесінде көрінуі де мүмкін. 
Олар әдетте алыс сапарда жүрген, арып-ашып жолынан адасқан 
жолаушыларға жәрдемдеседі. 

Яһуд, яһуди /а/—еврей



МӘТІНДЕРДЕ КЕЗДЕСЕТІН ҚҰРАН АЯТТАРЫ, 
ДҰҒАЛАР ЖӘНЕ ХАДИС СӨЗДЕРІ

А лам тара кайфа—Сендер қалай болғанын көрдіңдер ме 
(«Піл» сүресінің алғашқы сөздері).

Аттахийату ли-Ллаhи уас салауату уат тайибату—
барлық сәлемдер мен салауаттар, ізгіліктер Аллаға.

Иа нару куни бардан уа саламан—Иә, от, суық және 
қауіпсіз бол.

Иа, айуһа лазина аману ин жаакум фасиқун бинабааин 
фатабаййану ан тусибу қауман бижаһалатин фатусбиху 
ала ма фағалтум надимина—Әй, мүміндер! Ұзық біреу хабар 
келтірсе, оны анықтаңдар. Әйтпесе білмей бір елге кесірлерің 
тиіп, істегендеріңе өкінесіңдер («Хұжрат» сүресі, 6-аят).

Иа, айуһа лазина аману ла тарфағу асуатакум фауқа са-
ута наби уа ла тажһару лаһу билқаули кажаһри бағдикум 
либағди ан тахбата ағмалукум уа антум ла ташғуруна—
Әй, мүміндер! Дауыстарыңды Пайғамбардың дауысының үсті
не көтермеңдер. Өзара бір-біріңе дауыстағандай Пайғамбарға 
дабырлап сөйлеспеңдер. Амалдарың жойылып, аңғармай қала
сыңдар («Хұжрат» сүресі, 2-аят).

Иа, айуһал мудассир—Әй, жамылушы («Мудассир» сүре
сінің 1-аятының алғашқы сөздері).

Иза жаакум алмуминат муһажират—Сендерге мүмін 
мұхажир әйелдер келсе («Мүмтахина» сүресі, 10-аяттың бас
тапқы бөлігі).

Иқра бисми раббика, аллази халақа-л-инсана мин ала
қин, иқра уа раббука-л-акраму аллази аллама билқалами 
аллама-л-инсану ма лам иағлам—Сондай жаратқан Раббың
ның атымен оқы! Ол адам баласын ұйыған қаннан жаратқан. 
Оқы! Ол Раббың аса ардақты. Сондай қаламмен үйреткен. Ол 
адамзатқа білмеген нәрсесін үйреткен («Ғалақ» сүресі, 1-5 аят-
тар).

Иқтарабатис сағату—қиямет жақын болды.

Инна ғаммак аш-шейх аз-зал қад мата. Қад мата мүш
рикан—қисық жолда болған қарт жақының өлді. Кәпір болып 
өлді.

Инна фатахна лака фатхан мубинан—сөзсіз сені ашық 
жеңіске ие қылдық («Фатх» сүресі, 1-аят).

Инни ағламу ма ла тағламуна—сендердің білмейтінде
ріңді мен білемін.

Инни жағилун фил арди халифатан—Әрине, мен жерде 
бір орынбасар жаратамын («Бақара» сүресі, 30-аят). 

Инни лакум минһу назир мабин—мен сізге Алла тағала
ның азабынан ашық қорқыту үшін жіберілгенмін.

Куллу шайин иаржағу ила аслиһи—барлық зат негізіне 
қайтады.

Қалу а тажғала фиһа ман иуфсиду фиһа уа иасфику 
ад-димаа уа нахну нусаббиху уа нуқаддису лака—Олар 
(періштелер) айтты: «Онды бұзақылық істеп, қан төгетін біреу
ді жаратасың ба? Негізінен, біз Сені дәріптейміз, мақтаймыз 
(«Бақара» сүресі, 30-аят). 
26-0197

Қалу инна ли-Ллаһи уа инна иләйһи ражиғун—олар: 
шын мәнінде біз Аллаға тәнбіз әрі Оған қайтушымыз,—деді 
(«Бақара» сүресі, 156-аят).

Қаулу тағала: қала раббана заламна анфусана уа инна 
лам тағфир лана уа тархамна ланакунанна мин ал-ха
сирин—Алла тағаланың сөзі: Айтты: «Раббымыз, біз өзімізге 
кесір істедік. Егер сен бізді жарылқап, мархамат етпесең, 
әлбетте зұлымдардан боламыз» («Ағраф» сүресі, 23-аят).

Қаулу тағала: ла тақраба биһазиһи шажара фатакун 
мин залимин—Алла тағаланың сөзі: мына ағашқа жоламаң
дар, жазықтылардан боласыңдар («Бақара» сүресі, 35-аят).

Қул hуа Аллаhу ахад, Аллаhу самад—айт: Алла жалғыз, 
Алла мәңгі («Ыхлас» сүресі, 1-2 аяттар).

Лаһу ма фис-самауат уа ма фил-арди уа ма байнаһума 
уа ма тахтас-сара—көктердегі, жердегі әрі екі арасындағы 
нәрселермен топырақтың астындағы нәрсе Оған тән («Таһа» 
сүресі, 6-аят).

Лә иләһа илла һуа лаһу ал-асмаул-хусна—Алладан басқа 
ешбір тәңір жоқ. Ең көркем аттар Оған тән («Таһа» сүресі, 
8-аят).

Ма қатағтум мин линатин ау тарактумуһа қаиматан 
ала усулиһа фиизниллаһи уа лиухзиал фасиқина—Жаудың 
құрма ағаштарын кесулерің немесе тамырларына тік қоюларың 
Алланың нұсқауы бойынша, бұзақыларды қорлау үшін болады 
(«Хашыр» сүресі, 5-аят).

Ман таба уа амана уа амила салихан фаулайка иубадди-
лу Аллаһу сайиатиһим хасанатин—Кімде-кім тәубе қылса, 
сондай-ақ кім иман келтіріп, ізгі іс істесе, міне, Алла олардың 
жамандықтарын жақсылықтарға ауыстырады («Фұрқан» 
сүресі, 70-аят).

Сайақулул-мухаллафуна иза инталақтум ила мағанима 
литахузуһа заруна наттабиғукум йуридуна ан йубадди-
лу каламаллаһи қул лан наттабиғуна казаликум қала 
Аллаһу мин қаблу фасайақулуна бал тахсудунана бал кану 
ла иафқаһуна илла қалилан—Ол соғыстан қалып қалғандар, 
сендер олжа алу үшін кеткен кезде: «Бізді қоя беріңдер, сен-
дерге ерейік» дейді. Олар Алланың сөзін ауыстыруды қалайды. 
(Мұхаммед (с.ә.с.) оларға: «Әсте бізге ермейсіңдер. Сендер үшін 
Алла, бұрынна осылай айтқан» де. Сонда олар: «Олай емес. Сен-
дер бізді көре алмасыңдар» дейді. Олар өте аз түсінеді («Фатх» 
сүресі, 15-аят).

Таббат иада Аби Лаһаб—Әбу Лаһабтың екі қолы құрысын 
(«Мәсәд» сүресі, 1-аятының басқы сөздері).

Уа из қулна лилмалаикати асжуду лиадама фасажаду 
илла иблис аба уа-с-такбара уа кана минал-кафирин—Сол 
уақытта періштелерге «Адамға сәжде қылыңдар» дедік. Сонда 
олар дереу сәжде қылды. Бірақ Ібіліс бас тартып, дандайсып 
қарсы келушілерден болды («Бақара» сүресі, 34-аят).

Уаншаққал қамару—ай жарылды.

Фаағшайнаһум фаһум ла иубсируна—көздерін байладық, 
олар көрмейді («Ясин» сүресі, 9-аят).

Фасажадал-малаикату куллуһум ажмағуна—періште
лердің барлығы сәжде қылды («Хижыр» сүресі, 30-аят).

ЖЕР-СУ АТАУЛАРЫ

Ариха (Иерихон)—Иорданиядағы қала.

Бабыл—Қасиетті Құран, тарихи және ғылыми еңбектерден 
аты белгілі көне Вавилон қаласының арабша атауы.

Бағдат—(кей жорамалдарға қарағанда ежелгі парсы 
тілінің «бага»—Құдай, «дад»—берген, яғни «Құдай сыйы» 
сөздерінен шыққан)—1921 жылдан қазіргі Ирак мемлекеті
нің астанасы. Тигр өзенінің екі жағасын бойлай салынған.

Қаланы «Мадинат ас-Салам» (Бейбітшілік қаласы) деген 
атпен халифа Мансур 762 жылы салдырған. Бағдат—орта 
ғасырларда араб әдебиеті мен мәдениетінің орталығы болған 
қалалардың бірі. Осында бірсыпыра шығыс ғалымдары [На-
среддин Туси, Әл-Фараби, т.б.] оқып, білім алған.

Басыра (Басра)—Ирактің оңтүстігіндегі қала, ірі порт, 
жол торабы. Басыраны б.д. жетінші ғасырында халифа Омар 
салдырған.

Бұхара (санскритше вихара—монастырь)—Б. з. І ғасы
рында іргесі қаланған, Зарафшан өзенінің төменгі ағысында 
орналасқан, Орта Азиядағы көне қалалардың бірі. Қазірде 
Өзбекстан Республикасының осы аттас облыс орталығы.

Димашық (Дамаск)—Сирия астанасы,орта ғасырларда 
сауда, мәдениет дамыған араб қалаларының бірі. Сондықтан 
ертегілер мен дастандарда жиі кездеседі.



404 405ҒЫЛЫМИ  ҚОСЫМШАЛАР

Жидда—Араб түбегінде орналасқан елді мекен; қала атауы.

Ирак—Оңтүстік батыс Азияда, Тигр және Евфрат өзендері 
бойында орналасқан мемлекет.

Йемен—Араб түбегінде орналасқан араб мемлекеті. Бұл 
атау Шығыс халықтарының ауыз әдебиет нұсқаларында мол 
байлықтың символы ретінде жиі қолданылады; кейде жеке 
шаһар мағынасында қолданылады.

Канған—Палестинаның көне аты—Ханаан, нұсқада Кан
ған деп алынған.

Кербала—Ирактағы қала, шииттердің қасиетті жері. Бұл 
жерде 680 жылы 10-қазанда үшінші шиит имамы Хұсайын 
әскерімен қаза тапқан атақты «Кербала соғысы» болған. Әлидің 
ұлы Хұсайынның мазары да осында.

Куфа—ортағасырлық Ирактағы қала. VІІ ғасырдың ба-
сында Евфрат өзені жағалауында пайда болған. Умиялықтар 
тұсындағы халифаның жергілікті әмірінің сарайы, ірі сауда 
және мәдениет орталығы болған. Бағдад қаласы салынғаннан 
кейін бірте-бірте құлдырай бастады, қазір жоғалған.

Қазан—Ресей Федерациясы құрамындағы Татарстан авто
номиясының орталығы, Еділдің сол жағасында орналасқан 
қала.

Қап тауы—Құран аңыздары бойынша, жер жүзін қоршап 
тұрған тау тізбегі. Бұл таулар аспан түстес зүбәржаттан 
құралған, ал ең биік шыңында вулкан орналасқан. Жер 
бетіндегі барлық таулар Қап тауымен байланысты, Алла Тағала 
осы таулар тізбегіндегі шыңдардың біріне қолын тигізсе, жер 
сілкінісі болады. Қап тауының ар жағын йәжүж бен мәжүж де-
ген қорқынышты халықтар мекендейді, олар әр түн сайын та-
уды егеу сияқты тістерімен кеседі, бірақ күндіз тау бастапқы 
қалпына қайта келеді, сөйтіп, бұл халықтар жер бетіне шыға 

алмайды. Шығыс халықтарында Қап тауларымен байланысты 
көптеген аңыздар бар. 

Қылзам—Араб түбегі мен Африка құрлығының қосылған 
тұсындағы мекен, уәлаят.

Мәдине—арабша «қала» деген сөз. Меккеден кейінгі екінші 
қасиетті қала саналады. Исламның негізін қалаушы Мұхаммед 
пайғамбардың 622 жылы Меккеден осында қоныс аударуы-
на байланысты Хижаздағы Ясрибке мұсылмандардың бер-
ген атауы. Мұсылмандардың жыл санауы осы қоныс аудару 
жылынан (хижра) басталды. Мұсылман мемлекетінің негізі 
қаланғанда Мәдине оның алғашқы астанасы болды. 

Мекке—мұсылмандардың қасиетті қаласы. Онда бас ме
шіт әл-Мәсжид әл-Харам мен Қағба орналасқан. Исламның 
негізін қалаушы Мұхаммед (с.ә.с.) осы қалада дүниеге кел-
ген. Мұхаммед (с.ә.с.) Меккеден кеткенімен Мәдинедегі жаңа 
құлшылық ету үйін Қағбаға қарама-қарсы қойған жоқ, қайта 
оның есігін соған қаратты (Құбыла). Мұсылмандардың Мекке
ні 630 ж. жаулап алуы оның діни орталық ретіндегі айрық
ша жағдайын қалпына келтіріп қана қоймай, одан да жоғары 
дәрежеге көтере түсті. Меккеге барып тәуап ету исламның бес 
парызының бірі болып саналады.

Мысыр—Африканың солтүстік-шығысын және Азиядағы 
Синай түбегін алып жатқан Египет мемлекетінің арабша 
атауы.

Ніл—Африкадағы ірі өзен.

Оман—Арабия түбегінің шығысында орналасқан мемлекет.

Палестина—Батыс Азиядағы тарихи аймақ. Археологтар
дың деректеріне қарағанда, адам баласы Палестина жерін па-
леолит дәуірінен мекендей бастаған. Б.д.д. ІІІ мыңжылдықта 
ханааней тайпалары қоныс тепкен. Қазір ол аймақты араб 
халқының бір бөлшегі палестиналықтар мекендейді. 

Рум, Үрім—шығыс халықтары орта ғасырларда Византия
ны осылай атаған. Көптеген шығыс халықтарының әдеби-
фольклорлық туындыларында Рум өте алыс, ғажайып өлкенің 
бейнесін елестеткен.

Сафа—қажыға барғандар тәу ететін Меккедегі бір төбенің 
аты.

Серендеп, Сарандип—Цейлон аралының арабша атауы; жұ
мақтан қуылған Адам атаның түскен жері.

Халеб (Халаб, Алеппо)—Сирия Араб Республикасының ірі 
қалаларының бірі.

Хорасан—Иранның солтүстік шығысындағы аймақ, шет 
жер. 

Шам—Сирияны арабтар осылай атаған. Теңеу ретінде «ша-
риф» сөзі қосылып, көбінесе «Шам шариф» делінеді. Шариф 
арабша—құрметті, қадірлі, ұлы мәртебелі деген мағынаны 
береді.

Һиндустан, Үндістан—Азияның оңтүстік-шығысында ор
наласқан мемлекет. Астанасы—Дели қаласы.



ТОМҒА ЕНГЕН ХИКАЯТТАРДЫ ЖЫРЛАУШЫ, 
АЙТУШЫ ҺӘМ ЖИНАУШЫЛАР ТУРАЛЫ 

МӘЛІМЕТ

Адамбаев Балтабай (1909-1995)—белгілі фольклортану
шы ғалым, халық әдебиеті мұраларын жинаушы. Филология 
ғылымдарының кандидаты, Қазақстан Жазушылар одағының 
мүшесі. Ұлы Отан соғысына қатысқан. 1945-1996 жылдары 
аралығында М.О.Әуезов атындағы Әдебиет және өнер инсти
тутының қолжазба, фольклортану бөлімдерінде қызмет істеген. 
Қазақстанның барлық аймақтарына ұйымдастырылған ғылы
ми фольклорлық экспедицияларға қатысып, халық мұрала
рын жинаған. Ресей, Өзбекстан, Татарстан мұрағаттарындағы 
халық мұралары үлгілерін жинады. Шешендік сөздер, тарихи 
аңыздар, мақал-мәтелдер жанрлары бойынша қазақ фольклор-
тануына арналған ондаған кітаптары жарық көрген.

Бекхожина Талиға (1919-1995)—музыкатанушы, қазақ 
фольклорының, ауыз әдебиетінің үлгілерін жинаушы, әнші. 
Құрманғазы атындағы Алматы мемлекеттік консерваториясын 
тамамдап, ол ұзақ жылдар бойы М.О. Әуезов атындағы Әдебиет 
және өнер институтында қызмет атқарды. Ол қазақ халқы ауыз 
әдебиеті үлгілерінің ноталық жазбаларын жасау арқылы қазақ 
жырлары мен өлеңдері үлгілерін айтушылардың әуендеріне 
мәңгі өмір сыйлады. Бекхожинаның еңбектері мынадай же
ке кітаптар түрінде жарық көрді: «Қазақтың 200 әні» (1972), 
«Қазына» (1979), «Шәкәрім» (1989), «Даланың назды саздры» 
(1996).

Диваев Әбубәкір Ахметжанұлы (1856-1932)—башқұрт 
халқынан шыққан аса көрнекті этнограф, фольклортанушы. 

Ресей империясындағы белгілі оқу орны Орынбор Неплюев 
кадет корпусының Азия бөлімін бітірген соң, 1876 жылдан 
Түркістан өлкесіне әскери қызметке жіберіліп, бүкіл өмірін 
Қазақстан мен Орта Азияны мекндеген түркі, мұсылман 
халықтары тарихы мен мәденитін зерттеуге арнаған. Таш-
кент қаласында әскери-халықтық басқармада, Орта Азия уни
верситетінде, қазақ ағартушылары құрған «Талап» ғылыми-
зерттеу қоғамында қызмет еткен. «Бекет батыр» жырын, 
эпостық жырларды, ертегілер, балалар фольклоры, шешендік 
сөздер үлгілерін жинап, «Этнографиялық материалдар. Сырда-
рия облысы қазақтары» деген сериямен Ташкент, Қазан, Орын-
бор, Астрахан қалаларындағы мерзімдік баспасөзде, ғылыми 
қоғамдардың басылымдарында жариялады. Қазақтардың 
ежелгі наным-сенімдері, күнтізбесі, астрономия туралы халық 
ұғымдарын, аңыз-әңгімелерін т.б. жинады.

Дүйсенбі Асқар—«Хабар» телеарнасының редакторы, фи-
лология ғылымдарының кандидаты. Бірнеше дүркін респуб
ликалық, аймақтық ақындар айтысының жеңімпазы.

Көпеев Мәшһүр Жүсіп (1857-1931)—фольклортанушы, эт-
нограф, тарихшы, философ, қазақ мәдениеті мен әдебиетінің 
белгілі тұлғасы. Павлодар облысы, Баянауыл ауданында дү
ниеге келген. Бұхарада, Ташкентте оқып, Орта Азия халықта
рының әдебиетімен танысқан. Мәшһүр Жүсіп араб және парсы 
тілдерін жетік білген.Ол өлең жазумен қатар, ауыз әдебиеті 
үлгілерін жинап бастырумен де айналысты. Шежірелер мен 
айтыстарды, көптеген тарихи жырларды хатқа түсіріп, кейін
гі ұрпаққа аманаттады. Оның «Мес» деп аталатын төрт томдық 
қолжазбалар жинағы ҚР Білім және ғылым министрлігі Орта
лық кітапхананың қолжазба қорында сақтаулы. Сонымен бірге 
ол күллі ғұмырын қазақ халқын сауаттандыруға жұмсады

Қылышев Қартбай—ақын, жыршы, халық мұрасын жи-
наушы. 1930 жылы Қарақалпақстанның Қоңырат ауданында 
туылған. Қартбай жастайынан қолына домбыра алып, ән-өлең 
айтып, он жасында еліне таныла бастаған. Қ.Қылышев өз жа-

нынан өлең, терме, толғау шығарумен бірге, халық арасында 
бұрыннан келе жатқан дастандар мен қиссалардың біразын 
жатқа біледі: «Қобыланды батыр», «Қарасай-Қази», «Зарқұм», 
«Сал-сал», «Бозжігіт», «Мұңлық-Зарлық», «Ру шежіресі» 
сияқты қолжазба, халық кітаптарымен Тілеумағамбет Аман
жолвтың «Ермағамбет», «Асқар батыр» деген тарихи жыр-
ларын да орындайды. Қартбай Қылышев атақты Жақсылық 
жыраудың шәкірті.

Раманқұлов Наурызбек (1932-1994)—жырау, Батыс айма
ғының жыраулық мәдениетiнiң, кәсiби жыраулық-жыршы
лық орындаушылық мектебiнiң негiзiн қалаушы. Қарақалпақ 
Республикасының Мойнақ ауданы, Үшсай елдi мекенi, Құм
құлау деген жерде дүниеге келген. Ол—елге кеңiнен мәлiм 
«Қырымның қырық батыры» эпосын шебер орындаушы, сан 
алуан термелердiң, соның iшiнде 50 шақты толғаудың авторы. 
Қазiргi таңда Наурызбек жыраудың мектебiн халық арасында 
танымал дәстүрлi орындаушылар жалғастыруда. 

Сарымсақов Мұхаметқали (1878-1957)—ақын, жыршы. 
Жасында Баязит деген молданың медресесінде алты жыл оқып, 
сонан соң ауылда бала оқытады. Алғашқыда өлең, жырды жа-
зып шығарып, кейін жасы егде тартқанда тосыннан тауып 
төгілте жырлауға машықтанады.

Саттаров Қыдырәлі (1941-2011)—филология ғылымдары
ның докторы, фольклортанушы. Оңтүстік Қазақстан мен 
Өзбекстан Республикасы Ташкент өңіріне ұйымдастырылған 
бірнеше фольклорлық-этнографиялық экспедицияларды бас
қарған, ауыз әдебиеті үлгілерін жинап, М.О.Әуезов атында
ғы Әдебиет және өнер институтының Қолжазба қорына тап
сырған.

Сейдеханов Көбей (1928-1996)—жазушы, аудармашы, ға
лым, филология ғылымдарының кандидаты. 1961-1986 жыл-
дары М.О.Әуезов атындағы Әдебиет және өнер институтында 
кіші, аға ғылыми қызметкер болған.

Ысмайылов Есмағамбет (1911-1970)—Ақмола облысы
ның Еңбекшілер ауданында дүниеге келген. Әдебиет зерттеу
ші, филология ғылымдарының докторы. ҚР ҰҒА-ның коррес
пондент мүшесі (1958). Қазақ КСР-ның еңбек сіңірген ғылым 
қайраткері.

РЕЗЮМЕ

Институтом литературы и искусства им. М.О. Ауэзова про-
должается издание научного стотомного Свода «Бабалар сөзі», 
выпускающегося в рамках Национального стратегического 
проекта «Культурное наследие».

Предыдущие девяносто четыре тома серии были посвяще
ны эпическим произведениям, народным песням, сказкам, 
загадкам, пословицам и поговоркам, а также другим ма-
лым жанрам, которые являются самыми многочисленными 
и высокохудожественными в национальном фольклоре. Если 
быть точнее, то были подготовлены к изданию и выпущены 
тринадцать томов «Новеллистических дастанов», семь томов 
«Религиозных дастанов», одиннадцать томов «Романических 
дастанов», двадцать томов «Героического эпоса», одиннадцать 
томов «Исторических поэм», пять томов «Пословиц и погово-
рок», два тома «Народных песен», четыре тома «Генеалогичес
ких преданий», пять томов «Сказок», четыре тома «Историчес
ких преданий», два тома «Обрядового фольклора», а также 
увидели свет однотомники: «Загадки», «Детский фольклор», 
«Казахские мифы», «Фольклор казахов Монголии», «Топо-
нимические предания», «Кюи-легенды», «Поэмы-предания», 
«Небылицы и басни», «Магический фольклор», «Сновидения и 
суеверные слова». В двенадцати томах этой серии были исполь-
зованы материалы из фольклорного наследия казахов Китая, а 
в одном томе—казахов Монголии.

Предлагаемый читателям 95 том посвящается ранее не пуб
ликовавшемуся в виде отдельного сборника прозы и отдельно не 
исследованному жанру агиографии. В книгу включены содер-

жание и сюжеты казахских рассказов на религиозную темати-
ку. Точнее говоря, в художественной форме в этих правдивых и 
мистических рассказах повествуется о различных святых, про-
роках, а также исторических личностях и событиях на основе 
мифологии исламской религии.

В восточных странах произведения этого жанра были широ-
ко сохранены, систематизированы и издавались по отдельным 
циклам и периодам. Начиная со второй половины ХIХ века, 
этот процесс и тематика получили распространение в казахской 
степи, постепенно влились в народные произведения, и сфор-
мировавшиеся в самостоятельные произведения хикаяты стали 
публиковаться в различных изданиях и отдельных сборниках. 

Особенно среди казахских читателей (слушателей) были по-
пулярны произведения на темы жизни пророков со времен Ада-
ма, жизни и деятельности последнего пророка Мухаммеда, его 
сподвижников—первых халифов Абубакира, Омара, Оспана, 
Али, борьба других сподвижников за распространение ислама, 
а также о Лукпане, Ескендире, Зулкарнайе, Кыдыр-Кызыр ата, 
Гайып Ерен Кырык Шилтене, Баба Тукти Шашты Азизе и др.  
А в начале ХХ века были переведены на казахский язык такие 
большие труды, как «Киссас ул-анбия», «Тариху Мухамадия». 
Они были изданы в Казани. Здесь уместно упомянуть, что в под-
готовке и издании этих книг участвовали такие видные деятели 
Алаша как А.Жалмухамедов, А.Билмухаммедов.

В том включены 26 хикаятов из книги Насыр-ад-Дина ибн 
Бурхан-ад-дин ар-Рагузи «Киссас ул-анбия» (1907), 16 хикая-
тов из рукописных вариантов  сборника «Тариху Мухаммадия». 
Кроме этого, в данный том вошли собранные в экспедициях 
материалы ученых-фольклористов Е.Ысмаилова «Солтустик 
Казахстан» (1965), Б.Адамбаева «Батыс Казахстан» (1957), 
М.Ахметова «Арал-Кызылорда» (1941), К.Саттарова «Кара-
калпакстан, Узбекистан» (1984), а также материалы, собран-
ные фольклорной экспедицией студентов Карагандинского 
государственного университета имени Е.Букетова. Все эти расс
казы-хикаяты пропагандируют сформировавшиеся с начала 
возникновения человечества вместе с мистическим сознанием 
и развивавшиеся впоследствии взаимоотношения людей, че-



417ҒЫЛЫМИ  ҚОСЫМШАЛАР416

ловечность, деликатность, уважительность, искреннюю веру в 
бога.

Также в этом томе использовано рукописное наследие М.Ж. 
Копеева, А. Диваева, Ш. Жангирова, Х. Имажанова, Б. Козы-
бакова, А. Нуралина, А. Жуматаева, Н. Рахманкулова, 
А. Дуйсенбина, С. Ережепова, хранящееся в Центральной на-
учной библиотеке и фонде редких рукописей Института литера-
туры и искусства имени М.О. Ауэзова. Наряду с этим включены 
некоторые произведения, опубликованные в «Дала уалаятынын 
газеты» (1888), «Тафсир баян» (1907), «Иман» (2008), «Мусыл-
ман» (2009), «Хак жолы» (2010) и других изданиях.

При подготовке тома к изданию были учтены все предъяв-
ляемые к научным изданиям требования. Это издание, помимо 
широкой читательской публики, предназначено исследовате-
лям общественных наук. Поэтому полное представление всех 
вариантов включенных в данный том рассказов  полностью от-
вечает требованиям научных изданий.

Согласно принципам издания серии,  тексты снабжены науч
ными приложениями и произведения соответственно пронуме-
рованы. Научные дополнения к тому составляют: сведения о 
переписчиках, издателях и изданиях текстов, вошедших в него, 
научные толкования текстов, вошедших в данный том, словарь, 
географические, именные указатели, сведения об исторических 
личностях, встречающихся в текстах, список использованной 
литературы, резюме к тому на русском и английском языках. 

Общий объем тома—27,0 п.л.

27-0197



SUMMARY

M.O. Auezov Institute of Literature and Art is continuing 
preparation for publication of one hundred volume of scientific 
edition of the series «Wisdom of ancestors» in the frame of the 
National strategic project «Cultural Heritage».

Previous ninety-four volumes of the series were devoted to the 
epic works, folk  songs, tales, riddles, proverbs and sayings, as well 
as other smaller genres, which are the most numerous and highly 
artistic in national folklore. Thirteen volumes of the «Novelistic 
dastans», seven volumes of «Religious dastans», eleven volumes 
of «Romantic epic», twenty volumes of the «Heroic epic», eleven 
volumes of «Historical poems», five volumes of «Proverbs and 
sayings», two volumes of «Folk songs», four volumes of «Genea
logical legends», five volumes of «Tales», four volumes of «Histo
rical legends», two volumes of «Ritual folklore», one volume of 
«Riddles», «Children's Folklore», «Kazakh myths», «Folklore 
of Kazakhs of Mongolia», «Toponymic legends», «Kyu-legends», 
«Poems-legends», «Fairy stories and fables», «Magic folklore», 
«Dreams and superstitious words» have been prepared and 
published.  Twelve volumes of the series include the materials on 
the folk heritage of Kazakhs of China and one volume – the Kazakhs 
of Mongolia.

Volume 95 is devoted to the prose that hasn’t been previously 
published in a separate collection and genre of hagiography that 
hasn’t been separately investigated. The book includes content and 
plots of Kazakh stories on religious themes. These truthful and 
mystical stories tell about various saints, prophets and historical 

figures and historical personalities and events based on mythology 
of Islamic religion in artistic form.

In the eastern countries the works of this genre have been 
widely conserved, systematized and published by specific cycles 
and periods. Since the second half of the XIX  century, this process 
and topic have been widely spread in Kazakh steppes, gradually 
merged with folklore and formed specific works- hikayats and were 
published in various publications, and specific collections.

The works on the life of the prophets beginning from Adam, the 
life and work of the last Prophet Muhammad, his companions – the 
first Caliphs Abubakir, Omar, Ospan, Ali, the struggle of other 
companions for the spread of Islam, as well as Lukpan, Eskendir, 
Zulkarnay, Kydyr-Kyzyr ata, Gaiyp Eren Kyryk Shiltene, Baba 
Tukti Shashty Aziza, and others were especially popular among 
Kazakh readers (listeners). In the beginning of the XX century 
such great works as «Kissas ul-anbiya», «Tarikh Muhammad» were 
translated into Kazakh language. They were published in Kazan. It 
is appropriate to mention that in the preparation and publication 
of these books participated prominent figures of Alash movement 
such as A.Zhalmukhamedov, A.Bilmukhammedov.

The volume includes 26  hikayats from the book of Nasir al-
Din ibn Burhan- ad-Din ar-Ragusi «Kissas ul-anbiya» (1907), 16 
hikayats from manuscript variants of the book «Tarikhu Muhama
dia». In addition the present volume contains materials collected 
during expeditions of scientists folklorists E.Ysmailov «Soltustik 
Kazakhstan» (1965), B.Adambaev «Batis Kazakhstan» (1957), 
M.Ahmetov «Aral-Kizilorda» (1941), K.Sattarov «Karakalpak
stan, Uzbekistan» (1984), as well as materials collected by folklore 
expedition of students from Karaganda State University named 
after E. Buketov. All these stories-hikayats promote relationship 
between people, humanity, sensitivity, respect, sincere faith in God 
which have formed since the beginning of human origin, together 
with mystical consciousness and further develop.  

Also this volume includes M.Z.Kopeev’s manuscript heritage, 
A.Divaev, S.Zhangirov, H.Imazhanov, B.Kozybakov, A.Nuralin, 
A.Zhumataev, N.Rahmankulov, A.Duysenbin, S.Erezhepov stored 
in the Central Library and collection of rare manuscripts of the 

Institute of Literature and art named after M.O.Auezov. Also it 
includes some of the works published in «Dala ualayatynyn gazeti» 
(1888), «Tafsir bayan» (1907), «Iman» (2008), «Musylman» (2009), 
«Haq Joly» (2010) and other publications.

In preparing the volume for publication all requirements for 
scientific publications have been taken into account. This pub
lication is intended for a wide circle of readers and researchers 
in the field of social sciences. Therefore, a complete presentation 
of all options included in this volume, meets the requirements of 
scientific publications.

According to the principles of publishing of the series, the 
texts are provided with scientific annexes and the works have 
respective numbers. Scientific supplements to the volume include 
information about the copyists, publishers and editions of the texts 
included in it, the scientific interpretation of the texts included 
in this volume, a dictionary, geographical names, information 
about historical figures in the text, a list of references,  summary 
in English and Russian languages.

The total size of the volume—27,0 pp.

